
K IRISH

Zoologiya (-grekchadan zoon -  hayvon, logos -  ta’limot, fan) -  
hayvonlar to‘g ‘risidagi fan; hayvonlaming xilma-xilligi, tuzilishi, hayot 
kechirishi, tarqalishi va yashash muhiti bilan munosabatlarini, shuningdek 
ulaming xususiy va tarixiy taraqqiyoti qonuniyatlarini o'rganadi. Bu fan 
inson hayoti va uning ishlab chiqarish faoliyati bilan chambarchas 
bog'langan.

Zoologiya juda keng tarmoqli kompleks fan bo‘lib, bir qancha musta
qil fanlami o ‘z ichiga oladi. Sistematika turlarning xilma-xilligi, ulaming 
o'zaro o ‘xshashligi yoki bir-biridan farqi asosida turli sistematik guruhlar 
o'rtasidagi iyerarxik (tobelik) munosabatlarini o ‘rganadi. Sistematikan- 
ing pirovard maqsadi hayvonlaming tarixiy rivojlanishini aks ettiruvchi 
tabiiy sistemani ishlab chiqishdan iborat. Morfologiya hayvonlaming tash
qi, anatomiya -  ichki tuzilishini o'rganadi. Solishtirma va evolyutsion 
morfologiya turli sistematik guruhlarga mansub bo'lgan hayvonlaming 
tuzilishi va ulaming tarixiy rivojlanish qonuniyatlarini tekshiradi. Embri- 
ologiya hayvonlaming embrional rivojlanishi (ontogenez) ni, filogeneti- 
ka esa hayvonot dunyosining evolyutsion taraqqiyot yo'lini, ekologiya 
hayvonlaming tashqi muhit bilan va o'zaro munosabatlarini tadqiq qiladi. 
Etiologiya hayvonlaming turq-atvorini solishtirib o'rganadi. Zoo- 
geografiya zoologiya va fizik geografiya fanlarining bir tarmog'i bo'lib, 
hayvonlaming yer yuzasida tarqalishi qonuniyatlarini tekshiradi. Qadimgi 
geologik davrda yashab, hozir qirilib ketgan hayvonlami paleozoologiya 
o'rganadi. Bu fan filogenetika va evolyutsion morfologiya bilan uzviy 
bog'langan. Fiziologiya esa hayvonlar organizmi funksiyasini uning tuz- 
ilishi bilan bog'lab o'rganadi.

Zoologiyani tekshiradigan ob’ektlariga binoan ham bir qancha fanlar- 
ga ajratish mumkin. Masalan, protozoologiya bir hujayrali hayvonlami, 
gelmintologiya parazit chuvalchanglami, eniomologiya -  hasharotlar- 
ni, akarologiya -  kanalarni, ixtiologiya -  baliqlami, ornitologiya -  
qushlarni, teriologiya -  sut emizuvchilarni o'rganadi.



Zoefagiya boshqa biologiya fanlari, shuningdek tibbiyot, veterinariya 
raqssMtaq xo'jaiigi bilan uzviy bog'liq. Zoologiyaning ko‘pginabo‘limlari 
e»parmatologiya, gidrobiologiya, epizootologiya, epidemiologiya kabi 
Ikempildks fan lar tarkibtga kiradi. Odam va hayvonlaming parazitlarini 
©‘й^ишЫ! tibbiyot va veterinariya parazitologiyasi uchun juda muhim aha- 
m$ya£ kasb etadi. Tuproqda yashovchi hayvonlami o ‘rganish esa tuproq 
йтей fo lish  jaorayonini tushunib olish va tuproq imumdorligini oshirish 
yerfarM  isWab chiqish imkonini beradi.

Ekoiogo-zoologik tadqiqotlar baliqchilik xo‘jaligi va chorvachilikni 
yamada fivqjjlantirish, ovlanadigan hayvonlar sonini tartibga solish, foydali 
tayvraiiliarai iqlimlashtirish va ko'paytirish, shuningdek qishloq xo‘jaligi 
z*anrkmandalangaqarshi kurashni to‘g !ri tashkil etishga yordam beradi. 
Тшшй feayvonlar o rtasidagi o ‘zaro munosabatlami, shuningdek hayvonlar 

biofcimyoviy o ’zgarishlami tekshirish parazit va zararkunan- 
А !ирот1аг§а qarshi biologik kurash choralarini ishlab chiqishda muhim 
©“ratmuffladi.

Zoologiya fani yutuqlari tabiyotga ilmiy-materialistik dunyoqarashning 
nrepanashkJa ham katta ahamiyatga ega. Zoologiya fani to‘plagan ilmiy 
dlalMSarojrgamR olamning rivojlanishi to‘g ‘risidagi evolyutsion ta’limotni 
yaraltish oehun asos bo‘lib xizmat qildi. Inson ham uzoq davom etgan 
Iaraijttara|tpyxjt natijasida hayvonot dunyosidan kelib chiqqan va evoly- 
musion txaqqpyotning eng yuqori pog'onasiga ko" tari lgan ongli mavjudot 
imsojbfaradi.

I-BOB
HAYVONLAR TO‘G‘RISIDA UMUMIY 

MA’LUMOT

ZO O LO G IY A N IN G  R IV O JL A N IS H  TA R IX i

Insoniyat tarixining ilk davrlaridanoq kishilar hayvonlar hayoti W an 
qiziqqanlar. Hayvonlar to'g'risidagi dastlabki yozma ma'lumotiarшйшЯ- 
dan avval V -  IV asrga oid Misr, Xitoy va Yunon adabiyotlarida radtanay- 
di. Lekin zoologiyaga taalluqli ilk ilmiy asarlami miloddai? IV asraw al 
yashab o lgan  Arastu (Aristotel) yaratgan. Uning asarlarida 452 tar 
hayvonning tuzilishi, hayot kechirishi va tarqalishi tushuntirib foarifflgam. 
Arastu hayvonlami ikki katta guruh -  qonlilar va qonsizlarga ainMgam. 
Bu guruhlar hozirgi sistemaga muvofiq umurtqajilar va ummiqasizlaiga 
yaqin keladi. Hayvonlar yana 8 ta kichik guruhlarga: to ‘rtoyoqliibr((sait 
emizuvchilar), tuxum qo'yuvchi ikkioyoqlilar (qushlar), tuxum ор*ушгссйш 
to‘rtoyoqlilar (sudralib yuruvchilar), hasharotlar, qisqichbaqasimonfar va 
boshqaiarga ajratilgan. Arastu asarlarida organlar tuzilishining ©"ждаэ 
muvofiqligi (korrelyatsiya) va gradatsiya to‘g‘risida ham sodda S i ib r  
bayon etilgan.

Qadi mgi Rim tabiatshunoslari orasida Gay Pliniy (miloddao so'‘ng23^- 
79 yillar) mashhur bo'lgan. U o'zining 37 kitobdan iborat “Tabiat Sans?’ 
asarida o'sha davrda ma’lum bo'lgan barcha hayvonlarga tavsif beBg». 
Xurofot hukm surgan Q ‘rta asrlarda tabiatni о 'rganish qatiyan a a  
ilm-lan namoyondalari esa ta’qib ostiga olindi. Ana shu sababli zoola^iya 
fanining rivojlanishi batamom to'xtab qoldi; Aristotel va Gay Рйшу isMari 
unutib yuborildi.

Uyg ‘onish davrida (XIV -  XV asrlar) ilm-fan taraqqi yotming m®1ka- 
zi G'arbiy Yevropaga ko'chdi. Bu davrda barcha tabiiy fanlar,jffinaladaim 
zoologiya sohasida ham muhim kashfiyotlar qilindi. Xristofor Katemb, 
Marko Polo, Magellan va boshqa bir qancha sayyohiaming draglzliarssfea 
sayohatlari natijasida ilgari noma’lum bo'lgan yangi hayvon turlari IkaAIF 
etildi. Dunyoning turli burchaklaridan yig'ib keltirilgan behisob тайезМ-



larni sistemaga solish va umumlashtirish zarur edi. Ayni shu davrda sh- 
veysariyalik vrach va naturalist K. Gesneming (1516-1565) 17 jildli 
“Hayvonlar tarixi” asari paydo bo'ladi. Asar ko‘p jihatdan sodda yozil- 
gan va unda noaniq ma’ lumotlar ko‘p bo‘lsa-da, eng qadimiy ensiklope- 
dik manba hisoblanadi.

Zoologiya fanining taraqqiy etishida XVII asrda mikroskopning ixtiro 
etilishi beqiyos katta ahamiyatga ega bo ‘ldi. Golland olimi Levenguk (1632- 
1723) “Mikroskop yordamida ochilgan tabiat sirlari” kitobi bilan ko‘z 
ilg‘amas hayvonlar dunyosini ochib berdi. Italiyalik olim M.Malpigi (1628- 
1694) umurtqali hayvonlar qon aylanish sistemasi kapillarlari, ayirish or
ganlari va hayvonlar terisining mikroskopik tuzilishini tasvirladi. Angliya- 
lik U. Garvey (1578-1657) odamning qon aylanish sistemasini birinchi 
bo ‘lib tushuntirib berdi.

Hayvonot dunyosining zamonaviy sistemasi to‘g‘risidagi ta’limot XVIII 
asrda paydo bo‘ldi. Bu ta’limotning negizini shved olimi K. Linney (1707- 
1778) ishlari tashkil etadi. Uning “Tabiat sistemasi” asarida tur, urug1, 
turkum va sinf kabi sistematik kategoriyalar asoslab beriladi. Olim tumi 
urug* va tur nomi bilan atashni taklif etishi bilan binar nomenklaturaga 
asos soldi. K. Linney hayvonot dunyosini sut emizuvchilar, qushlar, dar- 
randalar, baliqlar, hasharotlar va chuvalchanglar sinflariga ajratadi. Lekin 
Linney turli sistematik guruhlar o'rtasida hech qanday bog‘lanish yo‘q, 
degan g ‘oyani himoya qilib chiqadi.

K. Linney zamondoshi fransuz olimi J. Byuffon (1707-1768) o ‘sha 
davrda zoologiya sohasida ma’lum bo‘lgan barcha ma’lumotlami umum- 
lashtiruvchi 36 jildli ‘Tabiat tarixi” asarini yaratdi. Asarda u birinchi bo'lib 
turlaming o'zgarishi to'g'risida o 'z fikrini bildiradi.

XIX asr boshlarida fransuz olimi J. Kyuve (1769-1832) paleontologik 
qazilmalarni o'rganib, qadimda yashagan, lekin hozir qiiilib ketgan hayvon
lar xususidama’lumot beradi. U organizmning bir butunligi va turli organ- 
laming o'zaro bog'langanligiga asoslanib, o'zining organlar korrelyatsi- 
yasi to'g'risidagi ilmiy g'oyasini ilgari surdi. J. Kyuve zoologiya faniga 
tip tushunchasini kiritadi. U hayvonot dunyosini to 'rt tipga umurtqalilar 
(sut emizuvchilar, qushlar, sudralib yuruvchilar, baliqlar), yumshoq tanlilar 
(mollyuskalar), bo'g'imlilar (halqali chuvalchanglar vabo'g'ilnoyoqlilar), 
nurlilar (ninaterililar, chuvalchanglar, infuzoriyalar)ga va 19 sinfga ajrata
di. Lekin Kyuve ham xuddi Linney singari turlaming o'zgarmasligi 
to'g'risidagi metafizik g ‘oyani himoya qilib chiqqan edi. Uning vatan-

doshi va zamondoshi Sent-Der (1772-1844) esa turlaming tashqi muhit 
ta’sirida o'zgarishi borasidagi g'oyani ilgari surgan.

XIX asr biologiya fanida tirik tabiatdagi murakkab formalami eng 
sodda formalardan kelib chiqishi to'g'risidagi g'oyalaming ustun kelishi 
bilan xarakterlanadi. Bu davrda evolyutsion g'oyalami rivojlanishida T. 
Shvan (1810-1882) va M. Shleyden (1804-1881) yaratgan tiriklikning 
hujayraviy tuzilishi *a’limoti katta ahamiyatga molik bo'ldi. Turlam- 
ing o'zgarishi, murakkab formalami oddiy formalardan taraqqiy etib 
chiqishi to'g'risidagi ta’limotni birinchi bo'lib fransuz naturalisti J. B. 
Lamark (1744-1829) ishlab chiqqan. U “Zoologiya falsafasi” asarida 
turlaming o'zgarmasligi xususidagi metafizik qarashlarga zarba berib, 
o'zining gradatsiya to'g'risidagi ta’limotini asoslab beradi. Lekin Lamark 
evolyutsion jarayon sabablarini ochib berolmadi. Olimning asosiy ishlari 
umurtqasiz hayvonlami o'rganishga bag'ishlangan edi. U K. Linney 
sistemasini yanada takomillashtirdi va umurtqasiz hayvonlami 14 sinf
ga ajratishni taklif etdi.

Zoologiya fanida evolyutsion g'oyalar faqat CH. Darvinning (1809- 
1882) 'Tabiiy tanlanish yo'li bilan turlaming kelib chiqishi” (1859) asari 
bosilib chiqqandan so'ng to'la-to'kis o 'z asosini topdi. CH. Darvin turlam
ing o'zgarishi va organik olam evolyutsiyasini tushuntirib qolmasdan, evoly- 
utsiyaning asosiy omillarini ham ochib berdi. U tirik mavjudotlar tuzilish- 
ining murakkablashib borishi va tashqi muhitga moslashuvining sababi 
uzoq davom etgan tabiiy yoki sun’iy tanlanish ekanligini bayon etdi. Darvin 
ta’limoti barcha fanlarining taraqqiyoti uchun katta ahamiyatga ega bo'ldi. 
Bu ta’limot biologiya fanlari oldiga hayvonlar evolyutsiyasi yo'nalishlari 
va sabablarini ochib berishdek yangi vazifalami qo'ydi. XIX asming ikk
inchi yarmida nemis olimlari E. Gekkel (1834-1919) va F. Myuller (1821 - 
1897) hayvonlaming individual rivojlanishi bilan tarixiy taraqqiyoti 
o'rtasidagi bog'lanishni ko'rsatib bemvchi biogenetik qonunni kashf 
qilishib, evolyutsion ta’limotni muhim dalillar bilan boyitishdi.

XIX asr oxiri va XX asr davomida quraqlik, dengiz va okeanlar fau- 
nasini o'rganish uchun bir qancha yirik ekspeditsiyalar tashkil etildi. Bu 
sohada ayniqsa “Chelenjer” kemasida (Angliya, 1872-1876), “Galateya” 
kemasida (Daniya 1950-1960) va “Vityaz” kemasida sovet ekspeditsiy- 
alari juda keng miqyosdagi ilmiy tadqiqotlarni amalga oshirishdi. Rus oli
mi A. V. Ivanov ekspeditsiya materiallari asosida vangi hayvonlar tipi -  
pogonoforalami tasvirlab berdi. Ingliz obn i D. Srnit esa Afrikaning

7



janubiy -  sharqiy qirg‘og‘idan tutilgan, ilgari qirilib ketgan latimeriya deb 
atalgan panja qanotli baliqni tavsiflvb berdi.

Rossiyada zoologiya sohasidagi ilmiy izlanishlar Pyotr 1 davrida bosh- 
langan. U chet mamlakatlardan turli hayvonlaming kolleksiyasini keltirib, 
kunstkamera tashkil etadi. Rus olimlaridan birinchi bo ‘lib K. F. Volf (1734- 
1794) turlar o'zgarmasligi to ‘g ‘risidagi metafizik qarashlarga qarshi 
chiqqan va organizmlami tuxumhujayradan asta-sekin o ‘sib rivojlanishi 
haqidagi o'zining epigenez nazariyasini metafizik nazariyaga qarama- 
qarshi qo‘ygan.

Zoologiya sohasidagi tadqiqotlaming rivojlanishida ayniqsa, XVDI as- 
rda Rossiya Fanlar Akademiyasi tomonidan mamlakatning uzoq hudud- 
lariga uyushtirilgan ko'plab ekspeditsiyalar katta ahamiyatga ega bo‘ldi. 
P. S. Pallas (1741-1811) -Povolje, Sibir, Qozog'iston vaUral; G. V. Steller 
(1709-1746) -  Uzoq; Sharq; I. G. Gmelin (1745-1774) -Rossiyaning jan
ubiy hududlari, I. Goldenshtedt (1745-1781) -  Kavkaz; 1.1. Lepexin (1740- 
1802) 0 ‘rta va Shimoliy hududlar hayvonlari hayotini o ‘rganib, juda ko‘p 
zoologik kolleksiyalar yig‘ishdi. Ana shu materiallar asosida P. S. Pallas 
“Rus Osiyosi zoogeografiyasi” nomli yirik asami yaratdi. Kitobda o ‘sha 
davrda ma’lum bo'lgan barcha umurtqali hayvonlar tavsiflab beriladi.

Rossiya hayvonlarini o'rganish XIX asming birinchi yarmida ham tez 
sur’atlar bilan davom etdi. Bu sohada ayniqsa, akademik A. F. Midden- 
dorfning (1815-1894) Sibir bo'ylab uch yillik ekspeditsiyasi diqqatga sa- 
zovor bo‘ldi. XIX asrdan boshlab Rossiyaga chegaradosh mamlakatlam- 
ing faunasini o'rganishda ham bir qancha tadqiqotlar amalga oshirildi. 
Mashhur sayyoh N. M. Prjevalskiy (1838-1888) O 'rta Osiyoni tekshira
di va fanga noma’lum bo'lgan hayvon turlarini aniqlaydi. N. P. Knipovich 
(1862-1939) esa Shimoliy muz okeani, Kaspiy, Qora va Azov dengizlari 
havzalari hayvonlarini o'rganadi. N. N. Mikluxo-Maklay (1846-1888) 
Kanar orollari, Yangi Gvineya, Mikroneziya, Malakka yarim orollari va 
Qizil dengizda olib borgan tekshirishlarida zoologiyaga oid juda ko'p ma
teriallar to'plagan.

Rossiyada ilg ‘or evolyutsion dunyoqarashlami rivojlanishida K.F.Rule 
(1814-1858) ishlari katta ahamiyatga egabo'ldi. Olim turlami o'zgarmasligi 
to'g'risidagi g'oyalargakeskin qarshi chiqib, hayvon organizmi bilan tashqi 
muhitning bir butunligi, yashash muhitining o'zgarishi hayvonlar 
o'zgarishiga sabab bo'lishini tushuntirib beradi. K. F. Rulening shogirdi 
N. A. Seversov (1827-1885) ekologiya va zoogeografiya sohasida bir

qancha ajoyib asarlar yaratdi. U o 'z  hayotini xavf ostida qoldirib, 0 ‘rta 
Osiyo tog1 va sahrolari hayvonot dunyosini o'rganadi.

Zoologiya fanining rivojlanishida atoqli rus olimi К. M. Beming (1792- 
1876) xizmatlari katta bo'ldi. U hayvonlaming individual rivojlanishi 
to'g'risidagi embriologiya faniga asos solganlardan biri hisoblanadi. Shun
ingdek К. M. Beming Azov va Kaspiy dengizlariga qilgan ekspeditsiyalari 
bu havzalarda baliqchilikni rivojlantirish uchun katta ahamiyatga ega bo 'ldi. 
Olim hayvonlar embrionining o'xshashligi to 'g'risida qonunni ochdi. 
Bu qonunga binoan embrionning rivojlanishida dastlab tipning, so'ng sinf va 
turkumning belgilari, oxirgi navbatda esa turga xos belgilar yuzaga chiqadi.

Zoologiya sohasidagi ishlar ayniqsa, XIX asming ikkinchi yarmida 
CH. Darvin ta’limoti e ’lon qilingandan so'ng tez rivojlana boshladi. Aka- 
demik A. O. Kovalevskiy (1840-1901) paleontologiya fani dalillari asos
ida hozirgi bir barmoqli ot zotlarini qadimgi to 'rt va uch barmoqli ajdodlar- 
dan kelib chiqqanligini ko'rsatib berdi. Uning bu tekshirishlari evolyutsion 
paleontologiyaning rivojlanishi uchun asos bo'ldi. Nemis olimi E. Gekkel 
va rus olimi 1.1. Mechnikov (1845-1916) ko'p hujayrali hayvonlaming 
kelib chiqishini izohlab berishdi.

Zoologiya sohasidagi tadqiqotlaming miqyosi XX asrda ayniqsa ken- 
gayib ketdi. Hayvonot dunyosini o'rganish rejali asosda va kompleks rav- 
ishda olib boriladigan bo'ldi. Bu sohada A. N. Seversov (evolyutsion mor- 
fologiya), N. K. Kolsov (genetika), YE. N. Pavlovskiy (parazitologiya), 
К. I. Skryabin (gelmintologiya), V.A. Dogel (parazitologiya, protistologiya), 
V. N. Beklemishev (solishtirma anatomiya), L. A. Zenkevich (sistemati- 
ka), G. YA. Beybiyenko (entomologiya) va boshqa zoologlaming ilmiy 
maktablari katta yutuqlami qo'lga kiritdi. Akademik A. A. Zenkevich 
(1889-1970) rahbarligida Shimoliy dengizlar va Tinch okeani umurtqasiz 
hayvonlarini o'rganish borasida yirik ilmiy tadqiqotlar olib borildi; 5 jildli 
“SSSR dengizlari faunasi” va 7 jildli “Hayvonlar hayoti” asarlari yaratil- 
di. YE. N. Pavlovskiy (1884-1965) organizm bilan uning yashash muhiti 
o'rtasidagi munosabatlami o'rganish asosida o'zining transmissiv ka- 
salliklarning tabiiy manbalari to 'g 'risidagi ta’limotni yaratdi. S. S. 
Shvars (1919-1976) evolyutsion jarayoning ekologikmexanizmini; V. A. 
Dogel (1882-1955) evolyutsion jarayonda gomologik organlar sonining 
kamayib borishi (oligomerizatsiya) to'g'risidagi ta’limotni ishlab chiqdi. 
A. A. Zaxvatkin (1906-1950) ko'p hujayralilarning kelib chiqishi muam- 
mosini tadqiq qildi.

Keyingi davrda sistematika sohasida tadqiqotlarda solishtirma 
anatomiya, paleontologiya, embriologiya kabi an’ anaviy usullar bilan bir 
qatorda tobora ko ‘proq biokimyoviy, serologik, kariologik, molekulyar va 
genetik usullar keng tadbiq etilmoqda. Atoqli rus biokimyogar olimi A . N. 
Belozerskiy sistematik va filogenetik tadqiqotlarda dezoksiribonuklein 
kislotasi (DNK) tarkibini o‘rgandi. M.S Gilyarov ekologik tekshirishlar 
asosida hayvonlarining tuproq hosil bo iish  jarayonidagi va tuproq diag- 
nostikasidagi ahamiyatini ko'rsatibberdi. M. S. Gilyarov tadqiqotlari tup
roq zoologiyasini shakllanishiga sabab bo ‘ldi. A. S. Serebryakov 
zararkunanda hasharotlarga qarshi kurashning genetik usuliga asos soldi.

0 ‘rta Osiyo mamlakatlarida zoologiya sohasidagi dastlabki tadqiqot- 
lar kishilar sog‘ligini saqlash uchun zarur bo'lgan dori-darmonlar tayyor- 
lash bilan bog'liq bo‘lgan. XI asming buyuk mutafakkirlaridan biri Abu 
Rayhon Beruniy (973-1043) o ‘zining tibbiyot sohasidati asarlarida 101 xil 
hayvon va ulardan olinadigan dori-darmonlar to‘g‘risida yozib qoldirgan. 
Olim o ‘zining “Hindiston” (1030) asaridakarkidon, fil, kiyik, delfin kabi 
Hindistonda uchraydigan hayvonlar haqida qiziqarli ma’lumotlar keltira
di. Ayniqsa, uning delfinlar tanasining tuzilishi, ulami tovush orqali o ‘zaro 
munosabatda bo‘lishi, karkidonning tuzilishi va tarqalishi to‘g ‘risidagi 
ma’lumotlari e’tiborga loyiq.

Abu Ali ibn Sino (980-1037) о ‘zining “Kitob ash-shifo” asarida odam- 
laming ichagida parazidik qiluvchi chuvalchanglar keltirib chiqaradigan ka- 
salliklar va ulami davolash to‘g‘risida juda ko‘p ma’lumodar keltiradi. Olim 
ulaming turlarga ajratib “katta va uzun qurt”, “dumaloq qurt”, “qovoq 
urug'iga o'xshash qurt”, “mitti qurt” deb ataydi. Qovoqsimon qurt, mitti 
qurt (kichik zanjirsimon) tushunchalari zoologiyaga oid asarlardahozirham 
saqlanib qolgan. Ibn Sinoning “Kitob ash-shifo” risolasi yirik falsafiy asar 
bo‘lib, unda geologiya, botanika, matematika, astronomiya, mantiq, ilohiy- 
otga oid ma’ lumodar ham keltirilgan. Olimning tabiiy fanlarga oid ilmiy ishlari 
K. Linneyga ham ma’lum bo'lgan. Ana shu boisdan ham K. Linney o ‘zi 
tasvirlagan o'simliklardan biriga “Avitsenna” (Ibn Sino) deb nom bergan.

Hayvonot dunyosi to‘g‘risida ilmiy ma’lumotlar Zahiriddin Muhammad 
Bobuming (1483-1530) shoh asari “Bobumoma”da ham keltirilgan. Asar- 
da Bobur hukmronlik qilib turgan Hindistonda uchraydigan 60 dan ortiq 
umurtqali hayvonlar to'g'risida yozib qoldirilgan. “Bobumoma”da keltiril
gan hayvonlar yashash muhitining xususiyatlariga ko'ra quruqlik hayvon
lari, suv yaqinida uchraydigan hayvonlar va suv hayvonlariga ajratiladi.

Yuqorida keltirilgan ma’lumotlar hozirgi 0 ‘rta Osiyo, shu jumladan 
0 ‘zbekiston hayvonot dunyosini o'rganishga uzoq davr mobaynida juda 
kam e’tibor berilganligini ko'rsatadi. Bu sohadagi maxsus tadqiqotlami 
faqat XIX asming ikkinchi yarmida N. A. Seversov boshlab berdi. U o 'z 
sayoxatlarida Oral dengizi, Ustyurt, Qizilqumning shimoli, Sirdaryo, Ty- 
anshan va Pomir tog'lari hayvonlari va tabiatini o'rgandi. O 'rta Osiyo 
hayvonot dunyosini o'rganishda tabiatshunos olim A. P. Fedchenkoning 
xizmatlari ayniqsa katta. U 1868-1871 yillarda Oloy va Zarafshonda 
o'tkazgan ekspeditsiyalarida 4000 hayvon turi (asosan hasharotlar)ni o 'z 
ichiga oluvchi 20000 ga yaqin kolleksiya to'pladi. Uning birgina Zarafs- 
hon vodiysining yuqori qismida olib borgan tekshirishlarida 1000 dan ortiq 
hayvon turi yig'ildi. Sayyoh ipakchilik bilan ham qiziqadi. A. P. Fedchen- 
ko birinchi bo'lib О 'zbekistonda, xususan Samarqanddarishtaningbiologi- 
yasini o'rganadi.

A. P. Fedchenkoning zamondoshi V. F. Oshanin (1844-1945) Oloy 
vodiysi, Zarafshon va Turkiston tizma tog 'lari va Pomir tabiatini tekshiradi; 
Amudaryoning yuqori qismida tarqalgan hasharotlami о 'rganadi. U “Turki- 
.ston chala qattiq qanotlilar faunasining zoogeografiyasi” (1891) kitobida 
700 dan ortiq hasharotlar turi haqida ma’lumot beradi. V. F. Oshaninning 
tashabbusi bilan 1876 yilda Toshkentda tabiat muzeyi tashkil etildi.

O 'rta Osiyo hayvonlarini o'rganish XX asming boshlarida, ayniqsa, 
jadal sur’atlar bilan olib borildi. Asrimizning 20 va 30-yillarida O 'rta Os
iyo hududida yashovchi aholi o'rtasida keng tarqalgan parazitar kasal- 
liklarga qarshi kurashni amalga oshirishga katta e’tibor berildi. Buning 
uchun zoologiya fani oldiga parazit va kasal tarqatuvchi hayvonlami 
o'rganish vazifasi qo'yildi. Shu maqsadda O 'rta Osiyo bo'ylab bir necha 
ekspeditsiyalar tashkil etiladi, N, I. Xodukin (1896-1954), L. M. Isayev 
(1868-1964) bezgak chivinlarini о 'rganib, ularga qarshi kurash tadbirlari- 
ni ishlab chiqishadi. L. M. Isayev tashabbusi bilan O'zbekistonda bez- 
gakni tadqiq etuvchi stansiyalar va tabiiyot parazitologiyasi instituti tash
kil etildi. Olim rishta parazitini о ‘rganib, unga qarshi kurash choralarini 
ishlab chiqadi. 0 ‘sha davrda amalga oshirilgan tadbirlar 50-yillarda O 'rta 
Osiyoda bezgak kasali va rishtani batamom tugatish imkonini berdi.

Asrimizning 20-yillarida zoologiya sohasidagi asosiy tadqiqotlar yangi 
tashkil etilgan Turkiston universitetida olib borildi. A. L. Brodskiy (! 882- 
1943) bir hujayrali hayvonlami o'rganishni boshlab berdi. U Q '^kjuni 
faunasini tekshirib, chig'anoqli soxta oyoqlilaming yangi Uuluri.i: i.-p.di

va ulami dengiz soxta oyoqlilari bilan yaqinligini isbotlaydi. Bu tadqiqot
О ‘rta Osiyo qumlildari о ‘mida qadimda dengiz bo ‘lganligidan dalolat be
radi. D. N. Kashkarov (1878-1941) O'rtaOsiyodaekologik tekshirishlarni 
boshlab berdi. T. Z. Zohidov Qizilqum hayvonlari ekologiyasini o'rgandi 
va zoologiya sohasida bir qancha yirik asarlar, jumladan 4 jildlik “Hayvon
lar enseklopediyasi” ni yozdi; V. V. Yaxontov (1899-1970) hasharotlami 
va A. M. Muhammadiyev (1906-1988) suvda yashovchi umurtqasiz 
hayvonlami o ‘rganish sohasida tadqiqotlar olib borildi. 0 ‘rta Osiyo 
hayvonot dunyosini o'rganishdi. M. N. Narziqulov, R. O. Olimjonov 
(hasharotlar), A. T. Tulaganov (fitogelmintlar), M. A. Sultonov, I. X. Er- 
gashev, J. Azimov (zoogelmintlar), S. N. Alimuhamedov (zararkunanda 
bo'g'imoyoqlilar) va boshqa olimlar ham bir qator ilmiy tadqiqot ishlarini 
amalga oshirishdi. Zoologiya sohasidagi izlanishlar ayni kunda ko‘plab ilm
iy tadqiqot institution va oliy o ‘quv yurtlari kafedralarida olib borilmoqda.

HAYVON ORGANIZMINING TUZILISHI

Hayvonlar hujayrasi va to'qimalari. Hayvonlar hujayrasi ham ko‘p 
jihatdan boshqa tirik organizmlar hujayrasiga ©‘xshash tuzilgan. Ammo 
hayvon hujayrasi qobig‘ining yupqaligi, qisqaruvchi tolalar -miofibrillar, 
hujayra bo‘linishida ishtirok etadigan sentriollar (hujayrasi markazi) ning 
bo'lishi bilan boshqahujairalardan farq qiladi.

Sentrosomalar -  ko ‘pchilik hay vonlaraing hujayrasi uchun xos bo ‘lib, 
silindr shaklidagi ikkita juda mayda tanachadan iborat. Ular devori 
uchtadan joylashgan mikronaychalarning 9 ta boylamidan iborat. Sentri
ollar hujayraning bo‘linish davrida bo‘linish duki hosil qiladi va xromo- 
somalaming hujayra qutblariga tarqalishini ta’minlaydi. Hayvon hujayra
si sitoplazmasida ko ‘pincha hai' xil ingichka tolalar va ipchalar ham uchray
di. Muskul hujayrasi sitoplazmasidagi ana shunday tolalar (mikrofibrilla- 
lar) qisqarish, nerv hujayrasidagi ipchalar (neyrofibrillalar) nerv impulslarini 
uzatish xususiyatiga ega.

Ko‘p hujayrali hayvonlar hujayralarining shakli, tuzilishi va organizm- 
dagi funksiyasi turlicha bo‘ladi. Tuzilishi va funksiyalari bilan o ‘xshash 
bo ‘Igan hujayralar to ‘qimalami hosil qiladi. Hayvonlar organizmida epiteliy 
(qoplovchi), biriktiruvchi, muskul vanerv to‘qimalari bo‘ladi (1-rasm).

Epiteliy to ‘qimasi yassi kubsimon yoki silindrsimon hujayralardan 
iborat. Uning hujayralari o ‘zaro zich joylashgan bo‘lib, oraliq moddasi



1 -rasm. Hayvon organizmi to'qimalari va hujayralari.
1 -  epiteliy, 2 -  qon, 3 -  tog‘ay, 4  -  suyak, 5 -  biriktiruvchi to'qima, 6 -  silliq muskul 
tolalari, 7 -  mezoteliy, 8 -  nerv hujayralari. E -  eritrotsitlar. L -  leykotsitlar.

juda kam boiadi. Bu to'qima hayvon tanasi sirtini qoplab turuvchi terini 
hosil qiladi. Tana bo'shlig'i, ichak devori va ichki organlar bo'shlig'ining 
ichki yuzasi ham shu to'qima bilan qoplangan. Epiteliy organizmni tashqi 
va icfeki muhitning zararli ta’siridan himoya qiladi. Chuvalchanglar tanasi 
sirtidagi kutikula, bo'g'imoyoqlilaming xitin qoplag'ichi, umurtqali hayvon
laming juni, patlari va timoqlari teri epiteliysidan hosil bo'ladi. Epiteliy

sekretsiya funksiyasini ham bajaradi. Masalan, ichak va oshqozon devori 
bezlari hazm fermendari, ichki sekretsiya bezlari epiteliysi gormonlar ishlab 
chiqaradi. Teridagi maxsus epiteliy hujayralari teri sirtiga ter va yog‘ ishlab 
chiqaradi.

Biriktiruvchi to'qima hujayralar orasidagi moddasining ko'pligi bi
lan boshqa to'qimalardan farq qiladi. Oraliq modda qattiq yoki suyuq 
bo'lishi mumkin. Biriktiruvchi to'qima organlar va to'qimalami bir-biri 
bilan tutashtirib turish, tayanch skelet hosil qilish, organizmni oziq mod
dalar va kislorod bilan ta’minlash, zaxira oziq to'plash va boshqa bir qan
cha vazifalami bajaradi. Bo‘shliqichlilar tipiga mansub hayvonlaming 
shilimshiq moddaga o'xshash biriktiruvchi to'qimasida oziqni taqsimlash, 
skelet hosil qilish, jinsiy hujayralar hosil qilish kabi turli vazifalami bajaru- 
vchi har xil hujayralar bo‘ladi. Yassi chuvalchanglar tanasidagi ichki or
ganlar oralig'ini to'ldirib turuvchi parenxima g ‘ovak tolali biriktimvchi 
to‘qimaga misol bo‘ladi. Bu to'qima ichki muhit vazifasini bajaradi. Ba’zi 
umurtqasiz hayvonlar va hamma umurtqalilaming turli organlari va teri
osti qavati tarkibiga zich biriktimvchi to‘qima kiradi. Nafas olish organ
lari, qon tomirlari devori va terming qayishqoqligi ana shu to ‘qimaning 
oraliq moddasida joylashgan tolalar xossasiga bog'liq bo'ladi. Tayanch - 
skelet vazifasini bajaruvchi tog'ay, suyak, xorda tig'iz tolali biriktimvchi 
to'qimaga misol bo'ladi.

Qon suyuq biriktimvchi to'qimadan iborat. Umurtqali hayvonlar qoni 
hujayralardan va qon zardobidan iborat. Qon zardobi hujayralararo mod- 
dani, qon hujayralari (eritrotsitlar, leykotsitlar va boshqalar) to'qima hu- 
jayralarini hosil qiladi. Umurtqasiz hayvonlaming qoni ko'pincha rangsiz, 
kislorod tashuvchi gemoglobin oqsili esa qon zardobi tarkibiga kiradi. 
Ko'pchilik hayvonlar (hasharodar va umurtqalilar) uchun xos bo'lgan yog' 
to'qimasi ham o'zining tuzilish xususiyatiga ko'ra biriktiruvchi to'qimaga 
kiradi. Yog' to'qimasi hujayralarida zaxira oziq modda -  yog' to'planadi.

Muskul to ‘qimasi qisqarish xususiyatiga ega bo'lgan tolalardan tashkil 
topgan. Muskul to'qimasi silliq va ko'ndalang chiziqli bo'ladi. Silliq musk
ullar duksimon, bitta yadroli hujayralardan tashkil topgan. Ular bir hu
jayralilar va bo'shliqichlilardan tashqari barcha umurtqasiz hayvonlar 
va umurtqali hayvonlaming ichki organlari tarkibiga kiradi. Bu muskullar 
kuchsiz, lekin bir maromda qisqaradi. Ko'ndalang chiziqli muskullar 
ko 'p  yadroli uzun tolali hujayralardan iborat. Bu xildagi muskullar 
bo'g'imoyoqlilar, qisqichbaqasimonlar, о 'rgimchaksimonlar vahasharot-

laming harakat organlari, umurtqali hayvonlaming skeleti bilan bog'langan. 
Ko'ndalang chiziqli muskullar har xil kuch bilan qisqarishi mumkin.

Nerv to ‘qimasi -  nerv hujayralari- neyronlar va hujayra oralig ‘i modda
-  neyrogliydan iborat. Tashqi muhitdan va organizmning o ‘zidan keladi
gan qo‘zg‘alishni qabul qilish va o ‘tkazish vazifasini bajaradi. Nerv hu
jayralari dastlab sodda ko‘p hujayralilar-bo'shliqichlilarda paydo bo‘ladi. 
Yassi chuvalchanglarda nerv hujayralari markazlashgan bosh nerv tugu- 
nini hosil qiladi. Bo'g'imoyoqlilar va umurtqali hayvonlaming nerv hu
jayralari yanada kuchliroq markazlashishi natijasida markaziy nerv siste- 
masini hosil qiladi.

Organlar va organlar sistemasi. Yuqorida ta ’kidlab o 'tilgan 
to ‘qimalar organlami tashkil etadi. Har qaysi organ tarkibiga bir necha xil 
to'qima kiradi. Har bir organ organizmda ma’lum bir vazifani bajarishga 
moslashgan bo'ladi. Bir-biri bilan uzviy bog'langan va organizmda bitta 
umumiy vazifani bajaradigan organlar bitta sistemaga birlashtiriladi, 
Masalan, og'iz bo'shlig'i, halqum, oshqozon, ichaklar va ovqat hazm qil
ish bezlari ovqat hazm qilish sistemasini tashkil etadi. Evolyutsion taraq- 
qiyotning birmuncha yuqori pog'onasida joylashgan hayvonlarda ovqat 
hazm qilish, nafas olish, ayirish, tayanch-harakat, qon aylanish, nerv va 
boshqa bir qancha organlar sistemasi rivojlanadi.

Tana simmetriyasi. Simmetriya hayvonlar tanasining о 'xshash qism- 
larini simmetriya markazi (nuqta, to'g'ri chiziq yoki yuza) atrofida ma’lum 
bir geometrik tartibda mutanosib joylashuvidan iborat. Tana simmetriyasi 
uzoq evolyutsion taraqqiyot natijasi bo'lib, yashash muhiti bilan chambar- 
chas bog'liq. Hayvonlar tana simmetriyasining asosiy xillari quyidagilar- 
dan iborat.

1. Radial nurli, ya’ni teng o 'qli simmetriya suvda qalqib hayot 
kechiradigan sharsimon plankton hayvonlar (quyoshsimonlar, nurlsimon- 
lar, volvokslarvaboshqalar)dako'rish mumkin. Ular tanasining o'xshash 
qismlari bir nuqtadan tarqaladigan radial nurlar yo'nalishida joylashgan.

Radial nurli simmetriya suv muhitida qalqib turuvchi hayvon yashab 
turgan muhitning tananing hamma tomonida bir xil bo 'lishi bilan bog'liqdir. 
Radial tana simmetriyaga ega bo'lgan hayvonning tashqi muhit ta’siriga 
javob reaksiyasi tananing hamma tomonida bir xilda bo'ladi.

2. R adial o 'q li  sim m etriya  suv tub ida o 'tro q  yashaydigan 
bo'shliqichlilar va ulaming erkin yashovchi meduzalari, shuningdek taro
qlilar va ninaterililar uchun xosdir. Radial o'qli simmetriyaga ega bo'lgan

15



hayvonlar tanasining o'xshash qismlari aylanish o‘qi atrofida joylashgan. 
Hayvonlar tanasidagi simmetrik bo'laklar soni tana sirtida joylashgan 
paypaslagichlar (bo'shliqichlilar, taroqlilar, g'ovaktanlilar) yoki tana marka- 
zidan ketuvchi nurlar soni bilan belgilanadi.

Odatda radial nurli tana simmetriyasi faqat bir hujayralilar, radial o'qli 
simmetriya birmuncha sodda tuzilgan umurtqasizlar uchun harakterlidir.

3. Bilaterial, y a ’ni ikki yonlama simmetriya juda ko'pchilik har
akatchan umurtqasiz hayvonlar va deyarli barcha umurtqali hayvonlar 
uchun xos bo'ladi. Bu hayvonlar tanasini markaziy o 'q  orqali o'tadigan 
yagona yuza orqali faqat ikkita teng bo'laklarga ajratish mumkin. Bilater
al tana simmetriyaga ega bo'lgan hayvonlar tanasining chap va o'ng 
yarmini, oldingi (bosh) va keyingi (dum), orqa (yelka) va qorin tomonlari- 
ni aniq ajratib olish mumkin.

Shuning bilan birga ayrim hayvonlar tanasi simmetriyasiz tuzilishga 
ega bo'ladi. Bunday hayvonlarga sodda tuzilgan yalang'och amyobalar 
bilan bir qatorda qorin oyoqli mollyuskalar ham misol bo'ladi. Qorin oyo- 
qlilar tanasining assimmetrik tuzilishi spiral chig'anoqning hosil bo'lishi 
bilan tananing bir tomonga buralishi natijasida kelib chiqqan bo 'lib, ikkil
amchi hafakterga egadir.

HAYVONLAR HAYOTINING ASOSIY 
XUSUSIYATLARI

Hayvonlar zamburug'lar va ko'pchilik bakteriyalar singari geterotrof 
organizmlar bo 'lib, tayyor organik moddalar hisobiga oziqlanadi. Ko'pchilik 
hayvonlar faol hayot kechiradi; bir joydan ikkinchi joyga ko'chib yura oladi 
va har xil harakatlar qiladi. Ular tanasida moddalar almashinuvi ham faol 
kechadi. Shuning uchun evolyutsiya jarayonida hayvonlar organizmida turli 
organlar sistemasi hosil bo'lgan. Ko'p hujayrali yuksak tuzilgan hayvonlar
da ovqat hazm qilish, ayirish, nafas olish, qon aylanish, tayanch-harakat, 
jinsiy vanerv sestemalari rivojlangan. Hayvonlar bilan boshqa tirik mavju- 
dotlar o'rtasidagi tafovutlar ancha murakkab tuzilgan formalar o'rtasida 
ko'proq yuzaga chiqadi. Sodda tuzilgan organizmlar o'rtasida esa yuqorida 
ko'rsatib o'tilgan tafovutlar yaqqol ko'zga tashlanmaydi. Xususan, bir hu
jayrali hayvonlar (xivchinlilar) orasida o'simlikka o'xshash fotosintez qiluv- 
chi bir qancha avtotrof turlari ham bor. Xuddi shuningdek, bir hujayrali 
о 'simliklar (yashil suv o'tlari) orasida ham faol harakat qiladigan turlari bo 'ladi.



Moddalar almashinuvi. Oziqlanish orqali organizmga oziq moddalar, 
suv va kislorod o‘tadi. Bu moddalardan assimilyatsiya natijasida hayvon
lar hayoti uchun zarur bo‘lgan yangi moddalar hosil bo'ladi. Dissimi- 
lyatsiya jarayonida hayvonlar tanasidagi organik moddalar (yog'lar, ug- 
levodlar) parchalanib, energiya ajralib chiqadi va organizm uchun kerak- 
siz moddalar (karbonat angidrid gazi, azotli mahsulotlar) hosil bo'ladi. 
Oziq moddalar, suv va kislorod tananing turli qismlariga yetkazib beriladi, 
parchalanish mahsulotlari esa tanadan chiqarib tashlanadi. Ko'pchilik tir
ik organizmlarda assimilyatsiya va dissimilyatsiya mahsulotlari suvda er- 
igan holda hujayra qobig'i orqali organizmga o'tadi va chiqarib tashlana
di. Moddalaming organizm orqali bunday harakatlanishi diffuziya dey
iladi. Bir hujayrali va tuban ko‘p hujayrali hayvonlar tanasida boradigan 
modda almashinuv jarayonlarida diffuziya asosiy o'rin tutadi.

Hayvonlar tanasining yiriklashuvi va tuzilishining murakkablashuvi bilan 
organizmda moddalami tashish funksiyasini bajaruvchi maxsus organlar paydo 
bo'ladi. Bo ‘shliqichlilarda bu vazifani tana bo'shlig 'i, yassi chuvalchanglarda 
esa shoxlangan ichaklar, tugarak va halqali chuvalchanglar hamda 
bo' g ‘imoyoqlilarda tana suyuqligi bajaradi, Yuksak tuzilgan hayvonlar hayoti- 
da moddalar almashinuvi va qon aylanish sistemasi asosiy o'rin tutadi.

Nafas olish. Ko'pchilik organizmlar, shu jumladan hayvonlarda ham 
organizm bilan tashqi muhit o'rtasida to'xtovsiz gaz almashinuvi bo'lib 
turadi. Bujarayonda tashqi muhitdan organizmga kislorod o'tadi vaorga- 
nizmdan parchalanish mahsuloti -  karbonat angidrid gazi chiqarib yubo- 
riladi. Mikroskopik tuzilishga ega bo'lgan tuban umurtqasiz hayvonlarda 
gaz almashinuvi butun tana yuzasi orqali sodir bo'ladi.

Tana bo'shlig‘iga ega bo‘lgan ko‘p hujayrali hayvonlar (bo‘shliqichlilar, 
yassi chuvalchanglar, tugarak chuvalchanglar)da gaz almashinuvi tana 
suyuqligi orqali boradi. Halqali chuvalchanglarning kapillar qon tomirlari 
bilan qoplangan terisi gaz almashinuvida asosiy о ‘rin tutadi. Tana tuzilish
ining yanada murakkablashuvi va hayvonlar faolligining osha borishi bi
lan tana qoplagichi orqali gaz almashinuvi yetarli bo‘lmay qoladi. Shu 
sababli birmuncha murakkab tuzilgan hayvonlar organizmida maxsus 
nafas olish organlari rivojlanadi. Quruqlikda yashab, atmosfera havosi 
orqali nafas oluvchi hayvonlar traxeyalar yoki о ‘pka orqali, suv hayvon
lari esa jabralar orqali nafas oladi.

Oziqlanishi. Hayvonlar ham barcha geterotrof organizmlarga 
o'xshab oqsillar, yog‘lar, karbonsuvlar va bosh

biga oziqlanadi. Hayvonlar bu moddalami tashqi muhitdan oladi. Lekin 
ularning molekulasi juda yirik bo‘lganidan suvda erimaydi va hujayra 
membranasi orqali о ‘tolmaydi. Shuning uchun hayvonlar organizmida bu 
moddalar fermentlar ta’sirida birmuncha oddiyroq moddalar (aminokislo- 
talar, glitserin, yog‘ kislotalar, monosaxaridlar)ga parchalanib so‘riladi. 
Bu jarayon ovqat hazm qilish deyiladi. So‘rilgan organik moddalar or- 
ganizmning turli qismlariga borib assimilyatsiya jarayoniga jalb etiladi. Hu- 
jayralarda ulardan hayvonlar uchun xos bo ‘lgan yangi moddalar sintezla- 
nadi. Ko'pchilik ko‘p hujayrali hayvonlarda oziqni maydalash, hazm shirasi 
ishlab chiqarish va hazm qilish funksiyasini bajaruvchi maxsus ovqat hazm 
qilish sistemasi rivojlangan. Bir hujayralilarda va tuban ko‘p hujayralilar- 
da oziq hujayra ichida hazm qilinadi (fagotsitoz hodisasi).

Hayvonlar oziqlanish usuliga binoan ham bir-biridan farq qiladi. 
Ko'pchilik hayvonlar yashil o'simliklar bilan oziqlanganidan о 'txo ‘r hayvon
lar hisoblanadi. Ular orasida ayrim turlari madaniy о ‘simliklarga katta ziyon 
keltiradi. Boshqa hayvonlar hisobiga hayot kechiruvchi hayvonlar yirt- 
qichlar va parazitlarga ajratiladi. Yirtqich hayvonlar o 'z  o'ljasini tez 
o'ldiradi va birdaniga yeb qo'yadi. Parazitlar esa o 'z o'ljasi (xo'jayini) 
to'qimalari yoki hazm qilayotgan ozig'i hisobiga yashaydi, lekin uni birdan
iga о 'ldirmasdan o'z rivojlanishi davomida foydalanadi. Hayvonlar orasida 
organik moddalar qoldig 'i bilan oziqlanadigan turlari ham ko 'p bo 'lib, ulami 
saprofaglar deyiladi. Saprofaglami ham fitofaglar (o'simlik bilan oziqla
nadigan), koprofaglar (hayvonlar ekskrementi bilan oziqlanadigan), nek- 
rofaglar (hayvon murdalarini o'zlashtiruvchilar)ga ajratish mumkin.

Ayirish sistemasi. Ko'pchilik hayvonlarda organizmdan modda al- 
mashinuv mahsulotlarini chiqarish va tanadagi osmotik bosimni bir xil 
darajada tutib turish vazifasini bajaradigan ayirish organlari rivojlangan. 
Ayirish organlari juda xilma-xil bo'ladi. Bir hujayrali hayvonlaming ayir
ish organi bitta yoki ikkita qisqaruvchi vakuoldan iborat. Dengizda yash
ovchi va parazit bir hujayralilarda qisqaruvchi vakuol bo'lmaydi. Yassi va 
tugarak chuvalchanglarning ayirish sistemasi umumiy ayirish nayiga ochi- 
ladigan juda ko'p naychalar va ular bilan tutashgan hujayralar siste- 
masidan iborat. Tana bo'shlig'i va qon aylanish sistemasining rivojlanishi 
bilan ayirish sistemasi ham murakkablashib bordi. Halqali chuvalchang
larning ayirish organlari bir uchi tana bo'shlig'iga, ikkinchi uchi esa teri 
ustiga ochiladigan juft organlardan iborat. Ko'pchilik bo'g'imoyoqlilar 
ayirish sistemasining tuzilishi va funksiyasi ham halqali chuvalchanglamiki-

ga o'xshab ketadi. Hasharotlaming ayirish organlari esa ichak bo'shlig'i 
bilan bogiangan. Umurtqali hayvonlaming ayirish sistemasi qon aylanish 
sistemasi bilan bogiangan murakkab bo'yraklardan iborat.

Harakatlanishi. Ko'pchilik hayvonlarda maxsus harakatlanish or
ganlari rivojlangan. Birhujayralilardabu vazifani sitoplazmao'simtalardan 
hosil bo igan xivchinlar yoki kipriklar bajaradi. Tuban ko'p hujayralilarda 
maxsus harakat organlari boimaydi. Ular tanasini buldlib yozilishi yoki 
qisqarib cho'zilishi orqali harakat qiladi. Ko'p hujayralilarda maxsus har
akatlanish organlari dastlab halqali chuvalchanglarda paydo boiib , bir
muncha sodda tuzilgan ko 'p  sonli ikki shoxli juft tana о ' simtalaridan ibo
rat. Evolyutsion taraqqiyot jarayonida harakatlanish organlari ham tako- 
millasha borib, maxsus tayanch-harakat sistemasi hosil boiadi. Hayvon
laming quruqlikda yashashga о 'tishi bilan yangi tipdagi tayanch-harakat- 
lanish sistemasi paydo boiadi. Endi bu sistema harakatlanish bilan birga 
tanani yer ustida ko'tarib turuvchi tayanch organ vazifasini ham bajaradi.

Hayvonlaming harakatlanishi maxsus qisqarish xususiyatiga ega 
boigan muskul to'qimasining boiishi bilan bog'liq. Bir hujayralilarning 
xivchinlari yoki kipriklari qisqamvchi muskul tolalari bilan bogiangan. 
Tuban ko'p hujayrali hayvonlarda maxsus muskul hujayralari rivojlangan 
bo iib, ular bo 'shliqichlilarning endodermasida, tugarak va halqali chuval
changlaming epiteliysi ostida bir yoki ikki qavat bo iib  joylashadi. Hayvon
laming quruqlikda yashashga o'tishi bilan tayanch harakat sistemasining 
ahamiyati yanada oshadi; harakat organlarining tuzilishi murakkablashib, 
muskullar shu organlar atrofiga to'planadi. Natijada muskullaming qisqar
ish kuchi oshadi. Harakat organlarining takomillashuvi bilan birga tay
anch organlari ham taraqqiy etadi. Umurtqasizlarda qattiq xitin qoplag'ich 
tashqi tayanch skelet vazifasini o'taydi. Umurtqali hayvonlarda esa bu 
funksiyani suyak to'qimasi bajaradi.

Nerv sistemasi va sezgi organlari. Ko'pchilik hayvonlar faol har
akat qilib, o'z ozigini topadi va dushmanlaridan saqlanadi. Nerv sistema
si hayvonlami o'zgarib turadigan tashqi muhitga moslashuviga, binobarin 
ulami yashab qolishiga imkon beradi. Shuning uchun hamma ko'p hu
jayrali hayvonlarda nerv hujayralari va sezgi organlari rivojlangan. Tuban 
ko'p hujayralilarda (bo'shliqichlilar) nerv hujayralari tanada tarqoq joy
lashgan, yani markazlashmagan boiadi.

Evolyutsiya jarayonida tana tuzilishining murakkablashuvi va hayvon
laming harakatchanligi ortishi bilan nerv sistemasi ham murakkablasha

boradi. Birmuncha sodda tuzilgan ko‘p hujayralilarning nerv sistemasi 
tanasining oldingi qismida joylashgan nerv tugunlari va ulardan tana 
bo‘ylab oldinga va orqaga ketuvchi nerv stvollaridan iborat. Tanasi 
bo‘g‘imlarga bo'lingan va yurish oyoqlari rivojlangan halqali chuvalchang
lar va bo‘g ‘imoyoqlilaming markaziy nerv sistemasi halqumusti nerv 
gangliylari va qorin nerv zanjirini hosil qiladi. Umurtqali hayvonlam
ing markaziy nerv sistemasi bosh miya va orqa miyadan iborat.

Nerv sistemasining ta’sirotga beradigan javobi refleks deb ataladi. 
Reflekslar shartsiz (tug‘ma) va shartli (hayot davomida hosil qilingan) 
bo'lishi mumkin. Sodda tuzilgan hayvonlarda faqat oddiy shartsiz refle
kslar hosil bo‘ladi. Nerv sistemasi yaxshi rivojlangan hayvonlar (masalan 
hasharotlar, umurtqalilar)da juda xilma-xil tug‘ma reflekslar rivojlangan. 
Hayvonlaming tug‘ma nerv faoliyati instinkt deb ataladi.

Sezgi organlari muhitdan keladigan ta’sirotlami qabul qilish va ulami 
markazga uzatish vazifasini bajaradi. Bir hujayrali hayvonlar ham muhit- 
ning turli ta’sirotlarini qabul qilish va unga javob berish xususiyatiga ega. 
Suvda yashovchi bir hujayralilar suvning tarkibiga va haroratiga ta’sirchan 
bo'ladi. Ayrim yashil xivchinlilarda yorug'likni sezuvchi qizil pigment 
ko'zchasi bo ‘ladi. Birmuncha murakkab tuzilgan hayvonlarda ko ‘rish, eshit
ish, ta’m bilish, hid bilish va tuyg'u organlari rivojlangan. Sezgi organlari 
xilma-xil tuzilgan va tananing turli qismlaridajoylashgan bo'lishi mumkin.

Sezgi organlarida ta’sirotni qabul qiluvchi nerv uchlari -  retseptorlar 
joylashgan. Retseptorlardahosil bo'lgan qo'zg'alish nerv impulslari holi- 
da sezuvchi nervlar orqali markaziy nerv sistemasiga, undan esa nerv 
impulslari markazdan ketuvchi nervlar orqali har xil organlarga o'tkaziladi. 
Masalan, sut emizuvchi hayvonlaming ovqati og'izga tushganida til va 
og'iz devorida joylashgan ta’m bilish retseptorlari kimyoviy ta’sirotni qabul 
qiladi va uzunchoq miyada joylashgan ovqat hazm qilish nerv markaziga 
o'tkazadi. U yerdan nerv impulsi markazdan ketuvchi nerv orqali so'lak 
ajratuvchi bezlarga boradi va so'lak ajraladi.

HAYVONLARNING KOPAYISHI VA RIVOJLANISHI

Hayvonlaming ko‘payishi. Hayvonlar jinssiz va jinsiy ko'payadi. 
Jinssiz ko'payish soddaroq tuzilgan umurtqasiz hayvonlarda uchraydi; va 
asosan ikki xil usulda boradi. Bir hujayrali hayvonlarda jinssiz ko'payish 
ona organizmning teng ikkiga bo'linishi, tuban ko 'p  hujayralilarda esa

kurtaklanish orqali sodir boiadi. Kurtaklanishdaona organizmidakichik- 
roq kurtakcha hosil bo iadi. Kurtakcha o ‘ sib, yangi organizmni hosil qila
di. Ko‘p marta boiinish orqali ko'payishda ona organizmi juda ko‘p 
boiaklarga boiinadi, har qaysi boiakdan yangi organizm hosil boiadi. 
Bu xildagi boiinish yassi va halqali chuvalchanglar uchun xos. Hayvon
laming jinssiz ko'payishi ulaming tanasida juda ko‘p sonli ixtisoslashgan, 
lekin boshqa hamma to‘qima va organlami hosil qila oladigan hujayralaming 
boiishi bilan bog‘liq.

Jinsiy ko‘payishda maxsus jinsiy hujayralar -  gametalar hosil boiadi; 
ular bir-biri bilan qo ‘ shilgandan so ‘ng yangi organizm rivojlanib chiqadi. 
Bir hujayralilarning gametalari bitta hujayradan yetishib chiqadi; ko‘p 
hujayralilarning gametalari maxsus jinsiy bezlar -  gonadalarda hosil 
boiadi. Erkaklik urug* hujayralari -  spermatozoidlar yoki mikrogamet- 
alar, urg‘ochi jinsiy hujayralar esa tuxum hujayra yoki makrogameta 
deyiladi. Odatda spermatozoidlar tuxumhujayralarga nisbatan kichik bo‘lib, 
ingichka xivchini yordamida harakatlanadi. Tuxumhujayra yumaloq va 
harakatsiz boiib , unda embrionning rivojlanishi uchun zarur oziq mod
dalar boiadi.

Urug‘lanish jarayonida urug* hujayra tuxum hujayra ichiga kirib, un
ing yadro va sitoplazmasi bilan qo‘shilishi natijasida ikkita hujayradan bitta 
yangi hujayra -  zigota hosil boiishidan iborat. Zigotadan embrional 
rivojlanish jarayonida yangi organizm hosil boiadi. Jinsiy ko‘payish jins
siz ko‘payishga nisbatan organizm uchun bir qancha afzalliklarga ega. 
Bir-biridan uzoq formalardan hosil bo igan  jinsiy hujayralaming genlar 
tarkibi har-xil boiganidan, ulaming qo‘shilishidan hosil boigan yangi or- 
ganizmlaming ona organizmiga nisbatan yashovchanligi yuqori boiadi. 
Bunday organizmlar tabiiy tanlanish jarayonida saqlanib qoladi va nasi 
beradi.

Ko‘pchilik hayvonlar ayrim jinsli bo‘lib, ulaming urg'ochilari va erkak
lari boiadi. Ayrim jinsli hayvonlarda o‘z-o‘zini urugiantirish yuz bermaydi. 
Nerv organi va harakatlanish organlarining rivojlanganligi tufayli erkak 
va urg‘ochi hayvonlaming bir-birini topishi osonlashadi. Kam harakat yoki 
harakatsiz o'troq yashovchi hayvonlar esa ikki jinsli -  germafrodit boiadi. 
Umuman germafroditlik asosan sodda tuzilgan, kam harakat va o'troq 
yashovchi yoki parazit hayvonlar uchun xos. Faol harakatlanuvchi yuk
sak umurtqasizlar va hamma umurtqalilar ayrim jinsli bo'ladi. Chunki 
hayvonlar kam harakat bo 'lganida ikki jinsning bir-birini topishi qiyinlashadi.

Germafrodit organizm zarur paytda o ‘z-o‘zini urug'lantirishi mumkin. Lekin 
tabiatda bu xodisa kamdan-kam yuz beradi. Odatda ikkita germafrodit 
individlar bir-birini urug'lantiradi.

Urug' hujayra tuxum hujayrani tashqi muhitda urug'lantirishi tashqi 
urug‘lanish, organizm ichida urug'lantirishi esa ichki urug'lanish deb 
ataladi. Tashqi urug'lanish faqat suv muhitida bo'ladi. Shuning uchun 
bunday urug'lanish haqiqiy suv hayvonlar va suv bilan ko'proq bog'liq 
bo'lgan suvda hamda quruqlikda yashovchilar uchun xos. Haqiqiy quru- 
qlik hayvonlari va quruqlikdan suvda yashashga o'tgan hayvonlarda faqat 
ichki urug'lanish ma’lum. Tashqi urug'lanadigan hayvonlar juda serpusht 
bo'ladi; ular juda ko'p jinsiy hujayralar hosil qiladi. Chunki tashqi muhitda 
jinsiy hujayralaming ko'p qismi halok bo'ladi. Ichki urug'lanadigan hayvon
laming jinsiy organlari murakkab tuzilgan.

Umurtqasiz hayvonlar orasida urug'lanmagan tuxum hujayralardan 
ko'payish -  partenogenez ham ko 'p  uchraydi. Partenogenez odatda 
ko'plab qirilib ketadigan hayvonlar uchun xos. Bu xildagi kupayish qulay 
sharoit bo'lganda qisqa vaqt ichida individlar sonini juda tez ortishiga 
imkon beradi. Ayrim umurtqasiz hayvonlar faqat partenogenetik 
urg'ochilardan iborat. Odatda hayvonlaming partenogenetik nasli ikki jinsli 
nasli bilan almashinib turadi.

Hayvonlarning individual rivojlanishi urug'langan yoki parteno
genetik taxumni voyaga yetgan organizmga aylanish davri individual 
rivojlanish, ya’ni ontogenez deyiladi. Ontogenez embrional (mo'rtakning 
rivojlanishi) va postembrional (organizmning tug 'ilgandan yoki tuxumdan 
chiqqandan keyingi) davrlami o 'z  ichiga oladi. Embrional rivojlanish davri 
tuxum qo 'yuuvchilarda embirionning tuxumdan chiqishi, tirik tug 'uvchilarda 
esa embrionning tug'ilishi bilan tomom bo 'ladi. Postembrional rivojlanish 
hayvonlarda ikki yo'l bilan boradi. Ko'pchilik hayvonlarda, masalan, ayrim 
bo'shliqichililar, halqali va tugarak chuvalchanglar, о 'rgimchaksimonlar, 
chuchuk suvda yashovchi qisqichbaqasimonlar, ko'pchilik xordalilaming 
murtagidan embrional rivojlanish natijasida voyaga yetgan hayvonlaming 
n 'ziga o'xshash organizm yetishib chiqadi. Bu tipdagi rivojlanish 
o'zgarishsiz yoki to ‘g ‘ri bevosita rivojlanish deyiladi. Boshqa hayvon
lar (masalan, dengiz bo'shliqichlilari, ko'pchilik halqali chuvalchanglar, 
dengiz qisqichbaqasimonlari va moluskalari, qanotli hasharotlar, ninateri- 
lilar) da embrional rivojlanish natijasida hosil bo'lgan yosh organizm voy
aga yetgan ota-ona organizmidan tana tuzilishi va hayot kechirish tarzi

bilan farq qiladi. Yosh organizm postembrional davrida bir necha 
o‘zgarishlardan keyin yetishgan ota-onaorganizmgao‘xshash bo'lib qoladi. 
Rivojlanishning bu tipi o'zgarishli rivojlanish yoki metamorfoz deyiladi.

Hayvonlaming rivojlanishi va o'sishi ular hayotining dastlabki davr- 
lariga to 'g 'ri keladi. Tana qoplag'ichi yumshoq bo'lgan hayvonlaming 
o'sishi to'xtovsiz, deyarli bir me’yorda boradi. Tugarak chuvalchanglar, 
bug'imoyoqlilar va boshqa bir qancha hayvonlaming tanasi qattiq po'st 
bilan qoplangan. Qattiq po'st o'sishga to'sqinlik qiladi. Shuning uchun bu 
hayvonlaming o'sishi tullashdan so'ng, ya’ni eski qattiq po'stni tashla- 
gandan so'ng boshlanib yangi po'st qotib o'sishga to'sqinlik qilguncha 
davom etaveradi.

HAYVONLARNI SISTEMAGA SOLISH

Hayvonlar sistematikasi. Biologiya fanida o'zaro o'xshashligi va 
qarindoshligiga asoslangan holda organizmlami alohida gumhlar- takson- 
larga ajratib o'rganiladi. Hayvonlami taksonlarga ajratish bilan sistema- 
tika fani shug'ullanadi. Hayvonlar sistematikasida asosiy taksonlar tip, 
sinf, turkum, oila, avlod va turdan iborat. Ular orasida tur eng kichik, tip 
esa eng yirik takson hisoblanadi. Bitta turga kiruvchi hayvonlaming tuzil
ishi va hayot kechirish tarzi o'xshash bo'lib, umumiy arealni egallaydi. 
Muayyan tur o'zining morfologik, fiziologik, ekologik va irsiy xususiyat
lari bilan boshqa turlardan farq qiladi. Bir turning individlari bir-biri bilan 
erkin chatishadi va ulaming nasli serpusht bo'ladi.

Bir qancha umumiy belgilari bilan bir-biriga o'xshash bo'lgan turlar 
bitta avlodga birlashtiriladi. Avlodlar o 'z  navbatida oilalarga va oilalar 
turkumlarga, turkumlar sinflarga, sinflar tiplarga birlashtiriladi. Tirik mav- 
judotlaming xilma-xilligi sistematikaga yana bir qancha qo'shimcha tush- 
unchalar kiritishni taqozo etadi. Chunonchi, barcha tiplar bitta hay vonot 
dunyosiga kiritiladi. Hay vonot dunyosi bir hujayralilar va ko'p hujayralilar 
kenja dunyolariga ajratiladi. Hayvonot dunyosining o'zi ham prokariotlar, 
zamburug'lar va o'simliklar dunyolari ЬДап birga organik olam, ya’ni tirik 
mavjudotlar olamini tashkil etadi. Bulardan tashqari turli taksonlar uchun 
oraliq taksonlar ham kiritilgan. Ular takson nomidan oldin “katta”, takson 
nomidan so'ng “kenja” so'zlarini qo'shib ishlatiladi. Masalan, kenja av
lod, katta avlod, kenja oila, katta oila, kenja turkum, kenja sinf, katta sinf, 
kenja tip, kenja tur kabi iboralardan foydalaniladi.

Nomenklatura qoidalari. Turlaming nomi K. Linney taklif etgan 
nomenklaturaga binoan lotin imlosida ikkita nom bilan ifodalanadi. Ul
ardan birinchisi-avlod nomi bosh harf bilan, ikkmchisi-turning nomi kichik 
harf bilan yoziladi. Turlar kishilar familiyasi bilan ataladigan bo‘Isa, erkak 
kishi familiyasidan keyin “i”, ayol kishi familiyasidan keyin “ye” 
qo'shimchasi (masalan, ivanovi yoki ivanovae deb) yoziladi. Tur no- 
midan keyin esa uni birinchi bo‘lib ta’riflagan muallifning familiyasi kelti- 
riladi. Odatda muallifning nomi qisqartirib beriladi. Masalan, Musca 
domestica L. -  uy pashshasining lotincha nomi, L. esa turning muallifi 
Linney ekanligini bildiradi. Turdan yuqori taksonlar nomi faqat bitta so‘z 
bilan ifodalanadi. Masalan, Musca -  pashshalar urugi, Muscidae -  
chivinlar oilasi, Diptera -  ikki qanotlilar turkumi, Jnsecta -  hasharotlar 
sinfi va hakoza.

Tekshirilayotgan hayvonning avlodi ma’lum, lekin turi aniqlanmagan 
bo‘lsa, avlodningnomidan so 'ng sp. (species-tur) debyozilibqo‘yiladi. 
Agar tur yetarli ta’riflangan bo'lmasa avlod va tur orasiga “c f A j f ’ yoki 
“yex. Gr” deb yozib qo'yiladi. “Cf-confonnis” (o'xshash) so'zidan 
qisqartirib olingan bo'lib, kolleksiyayomon saqlanganligi uchun tumi aniqlab 
bo 'lm aslig in i, “aff'-offinis" (o 'xshash) tasvirlangan turning aniq 
bo'lmasligini, uni boshqabiron turga yaqinligini ko'rsatadi. “Yex, g r” bel- 
gisi “yex. Grege” so'zidan olingan bo'lib, tekshirilayotgan ob’ekt biron 
guruhga mansub ekanligini ko'rsatadi. Agar tekshirilayotgan tumi aniqlash 
qiyin bo'Isa, “sp” belgisidan keyin “indet” (indeterminata -  aniqlan- 
maydigan) yozib qo'yiladi. Tekshirilayotgan hayvon shu avlodga kiruvchi 
barcha turlardan farq qilsa avlod nomidan keyin “sp.n.” (species nova -  
yangi tur) belgisi yoziladi.

LOTIN IMLOSINING ASOSIY XUSUSIYATLARI

Lotin imlosining asosiy xususiyatlari. Lotin imlosidagi “A a” harfi 
rus imlosidagi “a” singari (Oli gotricha -  oligotrixa) singari, “ye” harfidan 
oldin yozilganida ruscha “ye” yoki “e” (Palaeoctopoda -  paleoktopoda, 
Cubomedusae -  kubomeduza) singari о 'qiladi. Lotincha “v” harfi ruscha 
“b” (Bivalvia -  bivalvia, Tabulata -  tabulata) singari o'qiladi.

Lotincha “c” harfi “i”, “ye”, “u” unlilaridan va “aye”, “oye” birikma- 
laridan oldin ruscha “ц” (Cephalopoda -  sefalopoda, Cimex -  simeks, 
Cyclops -  siklops, Cumaces -  sumats, Coelenterata -  soylenterata) singari,

“а”, “о”, “i” unlilardan va hamma undoshlilardan (“h” dan tashqari ruscha 
“k” (Sarcodina -  sarkodina, Dicrocoelium -  dikrotsoylium), “ch” birikmasi 
esa ruscha “x” (Chordata -  xordata) singari о ‘qiladi.

Lotin imlosidagi “d” harfi hamma vaqt ruscha “d” (Sarcodina -  sarko - 
dina) singari o'qiladi.

Lotincha “ye” harfi ruscha “ye” yoki “e” (Decapoda -  dekapoda, 
Errantia -  errantia) singari; “yei”, “yea” birikmalari ba’zan “e” (Easto- 
nia -  estoniya, Yeimeria -  eymeriya), “yeye” birikmasi ruscha “i” (Beech - 
er -  bicher) singari; о ‘qiladi.

“F f  ’ harfi ruscha “f  ’ (Foraminifera -  foraminifera) singari, “g” harfi 
ruscha “g” (gastropoda -  gastropoda) singari о ‘qiladi.

“Hh” harfi o ‘zbek imlosidagi “h” (Heliozoa -  heliozoa) singari talaf- 
fuz qilinadi. Bu harf undoshlardan keyin talaffuz qilinmaydi (Thesanura -  
tizanura) yoki undoshlami butunlay o ‘zgartirib yuboradi, “ph” -  ruscha 
“f” (Physalia -  fizaliya), “ch” -  “x” (Chelicerata -  xelitserata); “sh” -  
“sh” (Leishmania -  leyshmaniya) kabi talaffuz qilinadi.

“Ii” harfi ruscha “i” (Insecta -  insekta), “ia” ba’zan ruscha “ya” 
(Leislmania -  leyshmanya); “iu” esa “yu” (Biriukov -  Biryukov), unli 
harflardan keyin “y” (Leishmania -  leyshmaniya) singari o ‘qiladi. “Jj” 
harfi odatda unlilardan oldin yoziladi va ulaming talaffuzini yumshatadi 
(joldia -  yoldiya, julus -  yulus, Japonites -  yaponites).

“Kk” harfi rus alfavitidagi “k” singari, “kh” birikmasida esa ruscha 
“x” “ masalan, Arkhangelsky -  Arxangelskiy) singari o ‘qiladi. “LI” harfi 
ruscha “L” (Leptolida -  leptolida), undoshlardan oldin esa yumshoq, “1” 
(Pulmonata -  pulmonata) singari o ‘qiladi. “Mm” harfi “m” (Mesostoma
-  mezostoma), “n” esa “n” (Annelida- annelida) singari o ‘qiladi.

Lotin imlosidagi “o” harfi odatda “o” (Obelia -  obeliya) singari. “ou” 
birikmasida “u” yoki “yu” (Moutoniceras myutonitseras), “oe” birikmasida 
“ye” yoki “yo” (Coelenterata -  soylenterata), Amoeba -  amyoba singari 
o‘qiladi.

Lotincha “r” ms alfavitidagi “p”, “ph” birikmasida “f  ’ (Cephalopoda
-  sefalopoda), lotincha “q” rascha “kv” (Squamiferida -  skvamiferida), 
“Rr “ esa mscha “r” ( rubens -  mbens) bo‘lib talaffuz qilinadi. “S” harfi 
so‘z boshida va oxirida undoshlardan oldin va keyin mscha “s” (Sarcod
ina), ikki unli harflar o'rtasida esa mscha “z” (Masaridae -  mazaridu), 
“sch” birikmasida esa “sh” (Schwagerina -  shvagerina), “ss” birikmasi
da qo‘shaloq “s” singari o ‘qiladi. Lotincha “Tt” mscha “t” (Patella -

patella), so‘z oxiridagi harfdan oldin ruscha “ts” (Errantia -  errantsiya), 
“tsch” birikmasi esa “ch” (Tschernyschewia -  Chemishevia) singario 
o ‘qiladi. “Uu” harfi ms tilidagi “u” (Nucila -  nutsila) yoki “LI” harfidan 
song “yu” (Lucemaria -  lyutsemariya) bo‘lib o‘qiladi. “V” hamda “w” 
harflari rus alfavitidagi “v” (Volvox -  volvoks, Wohlfhartia -  volfartia) 
kabi о ‘qiladi. “X” harfi ikki harf bilan “ks” (Xiphosura -  ksifozura) tarz- 
ida talaffuz qilinadi.

Lotin imlosidagi “u” harfi “i” (Mytilus -  mitilus), so‘z oxirida, unlilar- 
dan keyin “y” (Kayser -  Kayzer, Arkhangelsky -  Arxangelskiy) singari 
talaffuz qilinadi. “Z” harfi “a”, “o”, “i” unlilaridan oldin rascha “z”; “G, 
“i”, “ye”, “u”, unlilardan oldin esa mscha “ts” bo'lib o ‘qiladi (Zoomastig- 
ina -  zoomastigina, Zebrina -  tsebrina):

Turlicha chalkashliklar bo ‘lmasligi uchun mscha familiyalarda uchray
digan “j”, “ch”, “sh”, harflariga mos keladigan lotincha harflar maxsus 
transkriptsiya bilan yozilishi qoida sifatida qabul qilingan. Masalan, “z” -  
“j ” (Zukov -  Jukov), “s” -  “sh” (Balasov -  Balashov), “ch” -  “s” (Cemes- 
ov -  Chemeshov), “t” -  “ts” (Ieletzky -  Yeletskiy). Ruscha familiyalar 
ms alfavitiga mos keladigan harflar bilan yoziladi. Masalan, ms familiy- 
alaridagi “k” harfi hammavaqt lotincha “k” bilan, “u” harfi “i” bilan, “f  ’ 
esa “ph” emas, balki “f  ’ bilak yozilishi kerak.



п-вов
BIR HUJAYRALILAR, YA’NI SODDA 
HAYVONLAR (PROTOZOA) KENJA 

DUNYOSI

Bir hujayralilar kenja olamiga mansub boigan hayvonlaming tanasi 
yagona hujayradan yoki o'zaro o'xshash boigan  hujayralar to'plamidan 
iborat. Bir hujayralilar ko‘p hujayralilarga ko‘p jihatdan o'xshash boisa- 
da, ulardan fiziologik jihatdan keskin farq qiladi. Chunki bir hujayralilar 
mustaqil hayot kechiradigan organizmlar bo'lib, ular modda almashinish, 
harakatlanish, ta’sirlanish, ko'payish va tirik organizmlar uchun xos bo'lgan 
boshqa barcha xususiyadarga ega. Bunday funksialami hujayradagi maxsus 
organoidlar (organellalar) bajaradi. Bir hujayralilarning organoidlari hu- 
jayraning bir qismi bo'lishi bilan ko'p hujayralilarning organlaridan farq 
qiladi. Bir hujayralilar soxta oyoqlar, maxsus kiprikchalar, va xlvchinlar 
yordamida harakatlanadi; tana yuzasi orqali nafas oladi. Ulaming kislorod- 
ga bo'lgan extiyoji bir xil emas. Suv tubida va balchiqda hayot kechiradi
gan hayvonlar kislorodni kam talab qiladi.

Bir hujayralilarning 70000 dan ortiq turi m aium  bo'lib, ular Sarko- 
mastigoforalar, Sporalilar, Miksosporidiyalar, Mikrosporidiyalar va 
Infuzoriyalar tiplariga ajratiladi.

SARKOMASTIGOFORALAR, YA’NI SOXTAOYOQ 
XIVCHINLILAR (SARCOMASTIGOPHORA) TIPI

Bu tipga soxta oyoqlar yoki xivchinlardan iborat harakatlanish orga- 
noidlarga ega bo'lgan bir hujayralilar kiradi. Ayrim hayvonlarda bu ikki 
xil harakatlanish organoidlari ham bo'lishi mumkin. Sarkomastigoforlar 
nam tuproqlarda va suvda hayot kechiradi; odam va hayvonlar orga- 
nizmida parazitlik qilib yashaydi. Ayrim vakillari esa boshqa hayvonlar 
bilan simbioz munosabatda bo'ladi. Tip 20000 ga yaqin tumi o 'z  ichiga 
oladi; Sarkodalilar (soxta oyoqlilar) va Xivchinlilar sinflariga boiinadi.

SARKODALILAR, YA’NI SOXTAOYOQLILAR 
(SARCODINA) SINFI

Sarkodalilaming qattiq po'sti bo'lmaydi; hujayra sitoplazmasi faqat si
toplazma membranasi bilan tashqi muhitdan ajralib turadi. Qattiq po'st 
rivojlanmaganligi uchun sarkodalilar tanasining shakli doimiy emas. Sitoplaz- 
madan hosil bo'lib turuvchi o'simtalar yordamida hayvon sekin-asta siljiy- 
di; shuning uchun bunday oyoqlar soxta, ya’ni psevdopodiylar deb atala- ,4 
di. Soxta oyoqlar parraksimon (lobopodiylar), ipsimon (filopodiylar), nursi- 
mon (askopddiylar) vato‘rsimon (retikulopSdiylar) shaklida bo‘lishi mumkin. 
Soxta oyoqlar oziqni qamrab olish vazifasini ham bajaradi.

Sarkodalilar hujayrasida bitta yoki bir necha yadrosi bor. Chuchuk su
vlarda va tuproqda yashovchi turlarida qisqaruvchi vakuoli bo'ladi. Ular 
barcha bir hujayralilarga o'xshash butun tana sirti orqali nafas oladi. Sarko
dalilar ko'pinchaikkigabo'linish, ba’zan kurtaklanish orqali jinssiz ko'payadi. 
Jinsiy ko'payishi xivchinli yoki amyobasimon (xivchinsiz) gametalar hosil 
qilish orqali sodir bo'ladi. Bu sinfga 11000 dan ortiq tur kiradi. Ko'pchilik 
turlari chuchuk suvlarda, dengiz va okeanlarda hamda tuproqda erkin 
yashaydi. Ayrim turlari parazit hisoblanadi. Sinf ildizoyoqlilar, nurlilar, 
quyoshlilar va akantariyalar kenja sinflarini o 'z ichiga oladi.

Ildizoyoqlilar (Rhizopoda) kenja sinfi

Ildizoyoqlilaming soxta oyoqlari xilma-xil va harakatchan bo 'ladi. Si
toplazmasi doimiy, ixtisoslashgan zonalarga bo'linmagan. Bu kenja sinf 
amyobalar, chig'anoqli ildizoyoqlilar va foraminiferalar turkumlariga 
bo'linadi.

1. Amyobalar turkumi (Amoebina). Sodda tuzilgan, qattiq skelet 
yoki chig'anog'i rivojlanmagan ildizoyoqlilami o 'z ichiga oladi. Ko'pchilik 
turlari chuchuk suvlarda, ayrim vakillari tuproqda va dengiz suvida hayot 
kechiradi. Bir qancha turlari odam va hayvonlaming ovqat hazm qilish 
sistemasida parazitlik qiladi. Har xil turlari bir-biridan katta-kichikligi va 
psevdopodiylarining tuzilishi bilan farq qiladi.

Kichik chuchuk suv havzalarining chirindiga boy loyli tubida ancha 
yirik (0,5 mm) oddiy amyoba uchraydi (2-rasm). Tanasi tiniq sitoplaz- 
madan tashkil topganligi uchun uni oddiy ko'z bilan payqab olish qiyin.

2-rasm. Soxtaoyoqlilar.
A -  oddiy amyoba, В -  ichburug' amyobasi, D, E, F -  har xil foraminiferalar (D -  qum 
chig'anoqli, E -  ohak chig'anoqli kameralari bir qator joylashgan, F -  ohak chig'anoqli 
kameralari spiral bo‘lib joylashgan): 1 -ektoplazma,2-endoplazma, 3-hazmvakuollari,
4  -  yadro, 5 -  soxta oyoqlar, 6 -  qisqaruvchi vakuol, 7 -  sista ichida boiingan yadro, 
8 -  qamrab olingan eritrotsit.

Amyobaning psevdopodiylari uzun va to ‘mtoq uchli (lobopodiylar) bo iadi. 
Psevdopodiylar shakli va soni doimiy boimaydi. Qulay sharoitda amyo
ba doimo harakat qilib turadi. Uning harakatlanishi bir tomchi suvning 
oqishiga о ‘xshaydi. Sitoplazmasi yangidan hosil bo iayotgan psevdopodiy
lari tomoniga oqib o'tishi tufayli amyoba siljiydi. Turli tashqi omillar (harorat, 
yorugiik, kimyoviy moddalar) amyoba harakatiga ta’sir ko'rsatadi. Bu 
ta’sirlar amyobada to 'g 'ri yoki aks taksis paydo qiladi; natijada amyoba 
u yoki bu tomonga harakat qiladi.

Psevdopodiylar oziqni qamrab sitoplazmaga о 'tkazish funksiyasini ham 
bajaradi. Amyobalar sitoplazmasiga oziq modda har xil usulda o‘tadi. Bir 
xil amyobalar (masalan, A.proteus) psevdopodiylari oziq zarrasini (bak- 
teriya, suv o‘tlari va boshqa mayda jonivorlar) ikki tomonidan oqib o'tib 
qamrab olsa, boshqalari ipsimon suv o'tlarini harakat qilmasdan sitoplaz
masiga tortib oladi. Avval suv o'tining bir uchi amyoba tanasi sirtiga yo
pishib qoladi, so'ngra sitoplazmaga botib kirib, hazm suyuqligi ta’sirida 
spiralga o'xshab o'raladi. Sitoplazmaga o'tgan oziq zarrasi atrofiga hazm 
suyuqligi ajralib, ovqat hazm qilish vakuolasi shakllanadi.

Oziqning hazm bo'lgan qismi sitoplazmaga so'riladi; hazm bo'lmagan 
qismi esa sitoplazmaning to 'g 'ri kelgan joyidan tashqi muhitga chiqarib 
tashlanadi, Oziq moddalaming hujayra ichiga tortib olinib, hazm qilinishi 
fajfotsitoz deb ataladi. Ko'pchilik bir hujayralilar va tuban tuzilgan ko'p 
hujayralilar fagotsitoz usulida oziqlanadi.

Amyobalar sitoplazmasi aniq ikki qismdan iborat. Sitoplazmaning tashqi 
birmuncha yupqa, lekin tiniq va quyuqroq qatlami ektoplazma, ichki suyu- 
qroq va donador qatlami endoplazma deb ataladi. Bu ikki qatlam o'rtasida 
aniq chegara bo'lmaydi. Psevdopodiylar hosil bo'lishi jarayonida oqib 
kelayotgan sitoplazmaning sirtqi qismi yelimga o'xshash quyuqlasha bor- 
ib, ektoplazmaga aylanadi. O'shadaqiqada tanasining qarama-qarshi to
monidagi ektoplazmasi suyuqlashib, qisman endoplazmaga aylanadi.

Amyobaning endoplazmasida hazm qilish vakuollar bilan birga tiniq 
va yirik pufakcha shaklidagi qisqaruvchi vakuol joylashgan. Bu vakuol 
bir daqiqa yo ‘qolishi va yana hosil bo ‘lishi mumkin. Vakuol sitoplazmadan 
sizib o'tadigan suyuqlik bilan to'lib turadi. Uning o ‘lchami ma’lum bir 
darajaga yetgach, qisqarish sodir bo'ladi va suyuqlik maxsus teshikcha 
orqali sitoplazmadan chiqarib tashlanadi. Oddiy amyoba vakuolining suyu
qlik bilan to‘lishi va qisqarishi xona haroratida 5-8 minut davom etadi.

Qisqaruvchi vakuol tana bosimini muqobillashtirib turuvchi osmoreg- 
ulyatsiya organoidi hisoblanadi. Tashqi muhitdan amyoba sitoplazmasiga 
sizib o'tadigan suvning ortiqcha qismi ana shu yo'l bilan chiqarib turiladi. 
Vakuoldagi suyuqlik bilan birga hujayrada hosil bo‘ladigan modda almash- 
inish mahsulotlari ham chiqarab yuboriladi. Vakuol ishlashi natijasida 
sitoplazma orqali doimo suv oqib turadi. Amyoba ana shu tarzda suv 
tarkibidagi kislorod bilan nafas oladi.

Amyoba endoplazmasida faqat bitta yirik yadro bo‘ladi, lekin tirik 
hayvonda uni payqab olish qiyin. Yadroni maxsus bo'yovchi moddalar

bilan ishlangan preparatlarda ko'rish mumkin. Amyoba faqat ikkiga 
bo'linish orqali jinssiz ko'payadi. Bu jarayon haqiqiy mitozdan iborat bo'lib, 
dastlab yadro moddalari teng ikkiga ajraladi; so'ngra amyoba tanasi 
bo'linadigan joyidan siqilib, ikkiga ajraladi va har qaysi boiagidan bit- 
tadan yadro hosil bo'ladi. Bo'linish haroratga bog'liq bo'lib, 1-2 sutka 
davom etadi. Jinsiy ko'payish faqat ayrim turlarda (Amoeba diploida) 
aniqlangan.

Parazit amyobalar. Odam va turli hayvonlaming ichagida parazit 
amyobalarning bir necha turi topilgan. Ular orasida ichburug' amyobasi 

Entamoeba histolytica (2-rasm) odamlaming amyobiaz, ya’ni qonli 
ichburug' bilan og'rishiga sabab bo'ladi. Ichburug' amyobasining kat- 
taligi 20-30 mkm bo'lib, yo'g'on ichakda yashaydi va ichak epiteliysini 
jarohatlaydi. Ichburug' amyobasining ektoplazmasi ancha qalin bo'lib, 
endoplazmadan aniq ajralib turadi. Parazit ko'p sonli kalta va yo'g'on 
psevdopodiylari yordamida juda faol harakat qiladi. Bu psevdopodiylar 
asosan ektoplazma hisobidan hosil bo'ladi.

Ichburug' amyobasi juda keng tarqalgan. Yer sharining turli hudud- 
larida amyoba bilan 10 foizdan 30 foizgacha odamlar zararlanishi mumkin. 
Lekin amyobiaz bilan kasallanish belgilari asosan issiq tropik va subtropik 
xududlarda yashovchi xalqlar о 'rtasida uchraydi. О 'rta va Shimoliy keng- 
liklarda yashovchi aholi ichagida ham amyoba uchrab tursa-da, kasallan
ish hollari deyarli kuzatilmaydi. Amyoba bilan zararlangan, lekin ichbu- 
m g ' bilan kasallanmaydigan odamlar amyoba tashuvchilar hisoblanadi. 
Ba’zi hollarda, masalan issiq iqlimda organizm immuniteti kuchsizlanib 
qolganida amyobalar ichak devoriga kirib, epiteliy hujayralarini yemiradi 
va og'ir qonli ichburug' kasalligini keltirib chiqaradi. Amyobalar asosan 
jarohatdan chiqadigan qondagi eritrotsitlar bilan oziqlanadi. Kasallik va- 
qtida davolanmasa sumnkali formagao'tadi. Kasal kishi juda ozib ketishi, 
ba’zan halok bo'lishi mumkin.

Ichburug' amyobasi sista orqali tarqaladi. Ovqat qoldig'i bilan yo'g'on 
ichakdan to 'g 'ri ichakka tushgan amyobalar psevdopodiylarini tortib olib, 
yumaloqlanadi. Ektoplazma esa yupqa va pishiq qobiq ishlab chiqargach, 
parazit sista davriga о 'tadi. Shu davrda sista ichidagi amyobaning yadro- 
si ketma-ket ikki marta boiinadi va sista ichidagi amyoba to 'rt yadrolik 
bo'lib qoladi. Axlat bilan tashqariga chiqadigan sistalar noqulay sharoit 
ta’sirigajudachidamli; nam tuproqlarda2-3 oy davomida ham yashovchan- 
ligini yo'qotmasligi mumkin. Lekin sistalar quruq va issiq muhit ta’siriga

uzoq chidash berolmaydi. Sistalami pashshalar ham tarqatishi mumkin. 
Amyoba sistasi suv yoki ovqat bilan odam ichagiga tushganida uning qobig‘i 
yen liriladi. Sitoplazmasi esa yadrolar soniga muvofiq ikki marta bo ‘lingach, 
to'rtta amyoba hosil bo'ladi. Yosh amyobalar faol oziqlanishga o'tadi. 
Kuchli zararlangan odam ichagidan bir sutka davomida 300 mln.gacha 
sista chiqishi mumkin.

Odam ichagida yashovchi ayrim amyobalar mutlaqo zararsiz hisobla
nadi. Ichak amyobasi -  Entamoeba coli xuddi shunday amyobalardan 
hisoblanadi. Uning tuzilishi ichburug' amyobasiga o'xshash, lekin sistasi 
8 yadroli bo'ladi.

Parazit amyobalar kasallangan tishlaming kovagi; it, cho 'chqa, ot va boshqa 
hay vonlar ichagida; asalarilaming malpigi naychalaridaham topilgan.

2. Chig‘anoqli am yobalar (Testacea) turkum i. Chig'anoqli amy- 
obalarning tuzilishi yalang'och amyobalarga bir muncha o'xshab ketadi, 
lekin ulardan tanasining chig'anoq ichida bo'lishi bilan farq qiladi. Psev- 
dopodiylari chig'anog'ining bir tomonidagi teshigi orqali tashqariga chiqib 
turadi. Chig'anoqlari odatda yumaloq yoki birmuncha cho'ziq (oval) 
qopchaga o'xshash bo'ladi (3-rasm). Ayrim turlarining chig'anog'i yupqa 
organik moddadan, boshqalariniki mayda qum zarrachalaridan tarkib top
gan. Turli chig'anoqli amyobalar psevdopodiylarining shakli va uzunligi, 
ehig'anoqlarining tuzilishi bilan farq qiladi. Chuchuk suv havzalarida keng 
'arqalgan arsella -  Arcella vulgaris (3-rasm) chig'anog'i qo'ng'ir tusli

kosacha shaklida bo'lib, uning 
markazida joylashgan teshik- 
chasidan psevdopodiylar chiqib 
turadi. Artsellaning chig'anog'i 
shoxsimon organik moddadan 
tuzilgan bo iib , sitoplazmadan 
hosil bo'ladi. Difflyugiya (Dif- 
flugia) (3-rasm ) noksimon 
kremniyli chig'anog'i asosan

3-rasm. Chig'anoqli avyobalar.
A -  d ifflyugiya, Ь arsella, 
D -  arsellaning orqa tomondan 
ko'rinishi.

tashqi muhitdan olingan mayda qum zarrachalaridan iborat. Bunday 
chig'anoq dastlab sitoplazmaga yutilgan zarrachalaming sitoplazma sirti
ga chiqib, bir-biriga yopishuvi natijasida hosil bo'ladi. Euglifa (Euglypha 
alveolata) ning qubbaga o'xshash chig'anog'i esa oval kremniy plas- 
tinkalaridan tashkil topgan. Bunday plastinkachalar sitoplazmadagi qum 
zarralaridan shakllanadi. .

Chig'anoqli c.myobalar ham jinssiz ikkiga bo'linish orqali ko'payadi. 
Dastlab sitoplazmasining taxminan yarmi chig'anoq og'izchasidan tashqari
ga chiqarilib, sitoplazmatik kurtak hosil qiladi. Sitoplazma sirtida esa 
chig'anoq hosil bo'ladi. Yadro ham ikkiga ajralib, ulardan biri yangi hosil 
bo'lgan ko'rtakka o'tadi. Bu davrda har ikkala chig'anoq og'iz tomoni 
bilan bir-biriga о 'girilgan bo'lib, sitoplazma ko'prikchalari orqali o'zaro 
bog'langan. Keyinroq ko'prikcha ingichkalasha borib uzilgach, har qaysi 
hayvon mustaqil yashashga o'tadi.

Chig'anoqli amyobalaming kattaligi 50-150 mkm keladi. Ular bentos- 
da hayot kechiruvchi hayvonlar bo'lib, organik moddaga boy kichikroq 
suv havzalarida, ko'pchilik turlari sayoz chuchuk suv havzalarining tubi
da, hovuz va ariqlaming qirg'oqqa yaqin joylarida uchraydi. Sfagnum botqo- 
qliklarining faunasi ayniqsa chig'anoqli amyobalarga boy bo'ladi. Sfag
num moxlarining barglari vapoyalarida saqlanadigan suv ichida chig'anoqli 
amyobalarning o'ndan ortiq turlari topilgan.

3. Foraminiferalar (Foraminifera) turkumi. Foraminiferalar tur- 
kumiga dengiz va okeanlarda hayot kechiruvchi mingdan ko'proq sarko
dalilar kiradi (4-rasm). Ayrim vakillari O 'rta Osiyoning sho'rlangan yer 
osti va quduq suvlarida ham uchraydi. Foraminiferalar hamma dengizlar
da har xil chuqurlikda, qirg'oqning litoral zonasidan boshlab eng chuqur 
abissal qismigacha tarqalgan. Lekin asosiy ko'pchilik turlari 200-300 m. 
chuqurlikda yashaydi va bentos tarkibiga kiradi. Ayrim vakillari (masalan, 
globigerina - Globigerina) planktonda hayot kechiradi.

Foraminiferalaming sitoplazmatik tanasi turli shakldagi kremniy (qum) 
zarralaridan va ohaktosh (CaC03) dan tarkib topgan chig'anoq ichida 
joylashgan. Dengiz tubida yashovchi foraminiferalar chig'anog'i sirti sil- 
liq bo'ladi. Plankton tarkibigakiradigan globigerinalar chig'anog'i sirtida 
esa chig'anoq sathini kengaytiradigan va shu orqali suvda qalqib turishga 
imkon beradigan radial joylashgan juda ko'p ignachalar bo'ladi.

Qumda chig'anoqli foraminiferalar turlari xilma-xilb bo'lmasa-da; ular 
ayrim dengizlarda son jihatidan bentosning asosiy qismini tashkil etadi.

4-rasm. Foramnifera Elphidium (Polystomellal krispa ning nasi almashinib 
ko'payishi.
A -  zigota, В -  mikrosferik individ, D -  mikrosferik individni ko‘p marta bo‘linishi,
E, F -  makrosferik individ hosil bo‘lishi, G -  makrosferik individdan gametalar hosil 
bo'lishi, H -  gametalar kopulyatsiyasi

Masalan, Hyperammina, Astrorhiza avlodlariga mansub 2-3 sm keladigan 
yirik foraminiferalar Laptevlar va boshqa Sharqiy Sibir dengizlari tubini 
qalin qoplab olgan. Foraminiferalaming ko'pchilik turlari ohaktosh chig'anoqli 
bo'ladi. Ulaming sitoplazmasi dengiz suvidan kalsiy elementini ajratib olish 
xususiyatiga ega. Eng yirik turlari 5-6 sm bo'lib, asosan Cornuspira 
urug'iga mansub. Ular dengizning juda chuqur joylarida yashaydi.

Ohak skeletli foraminiferalaming ko'pchilik turlari ko‘p kamerali 
chig'anoqqaega. Bunday chig'anoqlamnng ichki bo'shlig'i to'siqlar orqali 
bir necha, ba’zan o'nlab va yuzlab alohida bo'lmalar (kameralar)ga 
bo'lingan. To'siqlar orasidagi teshiklar orqali foraminiferalaming sitoplaz- 
masi o'zaro tutashgan. Ko'pchilik foraminiferalar chig'anog'i sirtida juda 
ko 'p  mayda teshikchalar - poralar bor. “Foraminifera” nomi ham 
“Teshikchali” degan ma’nord anglatadi Chig'anoq og'izchalari yoki kam- 
eralar sirtidagi teshikchalar orqali sitoplazmatik ipchalar -  rizopodiylar 
chiqib turadi. Rizopodiylar juda mayda oziq, xususan bir hujayrali suv 
o'tlarini yopishtirib oladi. Kichikroq oziq bo'laklari chig'anoq og'izchasi 
orqali sitoplazmaga o'tadi. Yirikroq ozig'i esa chig'anpqdan tashqarida 
fagotsitoz usulida hazm bo'ladi.

Foraminiferalaming ko'pchilik turlari murakkab siklda jinssiz va jinsiy 
avlodlarining almashinuvi orqali ko 'payadi.

Ko'p kamerali elfidium (Elphidium spora)ning jinssiz ko'payishi 
yadrosining bir necha marta ketma-ket bo'linishi bilan boshlanadi (4- 
rasm). Yadrosi bir necha o'ndan yuzgacha bo'laklarga ajraladi. Har 
qaysi yadro bo'lagi sitoplazma bilan o'ralgach, ko‘p sonli amyobasimon 
yosh individlar hosil bo'ladi. Yosh inlividlar chig'anoqdan tashqariga 
chiqqandan so'ng har qaysi murtak atrofiga bir kamerali dastlabki mur
tak (embrion) chig'anoq hosil bo'ladi. Shundan keyin murtak chig'anoq 
og'izchasidan vaqti-vaqti bilan biroz sitoplazma ajratib chiqarib turadi; 
bo'lakchalar atrofida esa yangi chig'anoq kameralari hosil bo'ladi. Ana 
shu yo'l bilan ko'p kamerali chig'anoqli jinssiz avlod hosil bo'ladi. Ko'p 
marta bo'linish orqali bitta organizmdan birdaniga bir necha individlam- 
ing hosil bo'lishi shizogoniya deyiladi.

Jinsiy ko'payish jinssiz nasi yadrosining bir necha mingta juda mayda 
bo'laklarga bo'linishi bilan boshlanadi Har qaysi bo'lakcha sitoplazma 
bilan о ‘ralib, juda ko'p hujayralar hosil bo'ladi. Ikki xivchinli bu hujayralar 
gametalar deb ataladi. Ular chig'anoqdan chiqib, juft-juft bo'lib qo'shilishadi 
va zigota hosil qiladi. Zigota atrofiga murtak chig'anoq hosil bo'ladi. 
Chig'anoqning keyingi kameralari ham xuddi jinsfiz avlod kameralari sin
gari hosil bo'ladi. Jinsiy avlodning birjnchi kamerasi jinssiz avlod kamer- 
asiga nisbatan kichik bo'lganidan 'mikrosferik avlod, jinssiz nasi esa 
%akrosferik avlod deb ataladi.

Foraminiferalaming zigotasi va undan rivojlanib chiqqan mikrosferik 
nasi diploid xromosomali bo'lib, а $ щ о м  ё ф  ataladi. Agamont yadrosi

ikki marta reduksion bo ‘linish (meyoz) orqali gaploid xromosomali yadro- 
ga ega bo‘lgai^agJthietalarni hosil qiladi. Agametalardan gaploid xro
mosomali gamontlar, ulardan esa judako'p gaploid xromosomali garnet- 
alar hosil boiadi. Gametalaming qo‘shilishidan keyin hosil boigan mik
rosferik nasi (agamont) diploid xromosomalik boiadi. Shunday qilib for-’ 
aminiferalamingko‘payish sikli jinssiz (agametalar orqali) va jinsiy (ga-, 
metalar orqali) ko‘payish hamda agamont (jinssiz ko'payadigan) va 
gamont (jinsiy ko‘payadigan) avlodlaiining gallanib turishidan iborat. Shu 
bilan birga bu siklda diploid va gaploid fazalar ham gallanib turadi. Bu 
bilan foraminiferalar boshqa hayvonlardan keskin farq qiladi. Chunki 
hayvonlar dunyosida reduksion boiinish (meyoz) odatda jinsiy hujayralar 
hosil bo iishi oldidan sodir bo iadi. Gaploid (gametofit) va diploid (sporofit) 
fazalaming gallanishi o'simliklar dunyosida keng tarqalgan. Bu xodisa 
tuzilishiga ko‘ra bir-biridan uzoq boigan organizmlaming konvergent 
taraqqiy etishiga yaxshi misol b o ia  oladi.

Foraminiferalar qadimgi geologik davrlarda kembriy davridan boshlab 
juda keng tarqalgan. Million yillar davomida ular chig‘anog‘i dengiz tu
biga cho'kib, to‘plana borishi natijasida juda qalin cho‘kma jinslami hosil 
qilgan. Tog‘ hosil bo iishi jarayonida qadimgi dengizlar о 'midapast-tekis- 
liklar va tog iar hosil boigan. Yer yuzining juda ko‘p qismi, jumladan, 
O'rta Osiyo hududining hamma qismi qadimgi dengizlar tubidan iborat. 
Juda keng tarqalgan ohaktoshlar ham asosan, qazilma holda uchraydigan 
nummulitlar chig'anog'idan iborat. Misming balandligi 150 m gacha 
bo ‘lgan mashhur piramidalari, Moskva, Sevastopol, Rim, Vena va boshqa 
shaharlardagi qadimiy oqtoshli binolari ham ohaktoshlardan qurilgan. Alp, 
Pireney, Kavkaz, O'rta Osiyo, shuningdek Himolay togiari ham fora
miniferalar chig‘anog‘idan hosil boigan ohaktoshlar bilan qoplangan. 
Ohaktoshni hosil boiishida fuziRinlar deb ataluvchi qadimgi foramin
iferalar ham ishtirok etgan. Bunday ohaktoshlar javdar urug'iga o'xshash 
qo‘ng‘ir-qizg‘ish rangda boiadi.

Turli geologik davrlarda har xil foraminiferalar turi yashab, qirilib ket
gan. Shuning uchun ulardan yer osti boyliklari, ayniqsa, neftni qidirib to- 
pish uchun olib boriladigan burg'ulash ishlarida yer qatlamlari yoshini 
aniqlab berishdakeng foydalaniladi.

Nurlilar (Radiolaria) kenja sinfi

Nurlilar plankton hayot kechiruvchi dengiz hayvonlari boiib , 8000 ga 
yaqin turi ma’lum. Ulaming ko'pchilik turlari iliq suvli tropik va subtropik 
dengizlarda turli chuqurlikda tarqalgan, sovuq suvli dengizlarda kam 
uchraydi. Tuzilishi ancha murakkab bo iib , plankton hayot kechirishga 
moslashgan. Kattaligi 40-50 mkm dan 1 mm gacha, ba’zan undan ham 
yirikroq boiadi. Ko'pchilik turlarining tanasi sharsimon; ichki murakkab 
mineral skeletga ega. Tanasidan har tomonga qarab juda ko‘p ingichka 
ipga o'xshash psevdopodiylar chiqadi (5-rasm). Ko'pchilik nurlilar hu- 
jayrasining markazida bitta yirik yadrosi bo'ladi. Yadro gomogen (bir xil 
tiniqlikdagi) quyuq sitoplazmabilan o'rab olingan. Sitoplazmaning bu qismi 
va yadro markaziy kapsula ichiga joylashgan. Kapsula organik moddadan 
iborat, uning devorida juda ko'p teshikchalari bo'ladi. Markaziy kapsula 
nurlilaming sitoplazmasini ichki va tashqi zonalarga ajratib turadi. Kapsu
la teshikchalari orqali sitoplazmaning ichki va tashqi zonalari tutashgan 
bo'ladi. Sitoplazmaning bunday ikki zonaga bo'linishi faqat nurlilar uchun 
xos bo'lib, boshqa bir hujayralilarda uchramaydi.

Sitoplazmaning tashqi zonasi ham bir necha qismdan iborat. Marka
ziy kapsulaga yaqin qismi donador suyuq sitoplazmadan, uning ustki qismi 
yog'simon shilimshiq kiritmalarga boy bo'lgan ko'pikli qavatdan iborat. 
Ko'pikli qavatning sirtida yupqa to'rsimon sitoplazma qavati joylashgan. 
Bu qavat tashqi muhit bilan chegaralanadi.

Nurlilar ikki xil psevdopodiy
lar hosil qiladi. Ulardan bir xillari 
tashqi sitoplazmaning markaziy 
kapsulaga yaqin joylashgan eng 
chuqur qatlamidan, boshlanadi; 
ko'pikli qavatdan o'tib, tana sirti- 
ga chiqadi. Ikkinchi xil psev-

5-rasm. Akantometra (Acanthometra 
elastica) nurlisi.
1-3 -  ninalar, 4  -  psevdopodiylar,
5 -  kapsula tashqarisidagi sitoplazma,
6 -  kapsula ichidagi sitoplazma va undagi 
yadrolar, 7 -  muskul tolachalari.

dopodiylar sitoplazmaning eng sirtqi qavatidan boshlanadi, ular bir-biri 
bilan tutashib, murakkab to ‘mi hosil qiladi. Bu to‘r yordamida nurlilar o 'z 
ozig‘i (turli mayda suv o'tlari va sodda hayvonlar)ni tutib oladi. Bundan 
tashqari nurlilaming ancha yo'g 'on shoxlanmaydigan aksopodiylari ham 
bo'ladi. Aksopodiylar ichki o ‘q skeletga ega bo'lib, tanadan radial 
у о ‘nalishda chiqadi. Aksopodiylar tana yuzasini kengaytirish va hay von- 
lami suvda qalqib turishiga yordam beradi.

Ko'pchilik nurlilar kremniy oksidi yoki stronsiy sulfat (Sr S 04) tuz- 
idan iborat murakkab skeletga ega. Skelet turli shaklda, xususan ignaga 
o ‘xshash, sharsimon, qo'ng'iroqsimon, tojsimon yoki boshqa xilda bo'lishi 
mumkin. Skelet tanani himoya qiladi va tana yuzasini kengaytirib, hay vonni 
suvda qalqib turishiga imkon beradi.

Nurlilaming ko'payishi yetarli o'rganilmagan. Ko'pchilik turlari ikki
ga bo'linish orqali jinssiz ko'payadi. Bunda skelet elementlari yosh nurli
lar о 'rtasida taqsimlanadi yoki organizmlarning birida qolib, ikkinchisida 
yangidan hosil bo'ladi. Jinsiy ko'payish faqat Acantharia turkumiga 
mansub bo'lgan ayrim turlarda o'rganilgan. Bunda hayvon tanasi xivchinli 
juda mayda ko'p sonli gametalarga bo'linadi. Gametalar juftlashib, zigo- 
tani hosil qiladi. Zigotadan esa yangi akantariya rivojlanib chiqadi.

Nurlilar qazilma holda kembriy davridan boshlab barcha qatlamlarda 
uchraydi. Ayrim cho'kma jinslar, asosan, nurlilar skleti qoldig'idan iborat 
bo'lib, radiolaritlar deb ataladi. Radiolaritlar Ural, G'arbiy Sibir, Uzoq 
Sharq va boshqa xududlarda uchraydi. Bu jinslar “tog' uni” yoki “trepel” 
nomi bilan mashhur. Trepeldan metallarga ishlov berishda va jilvir qog'oz 
tayyorlashda foydalaniladi. Nurlilar skeleti boshqa tog'jinslari, masalan, 
ohaktosh, bo 'r va slanetslar tarkibiga ham kiradi. Ulaming sklet qoldiqlari 
foraminiferalar bilan birga tog' jinslari yoshini aniqlashda ahamiyatga ega

Quyoshsimonlar (Heliozoa) kenja sinf!

Quyoshsimonlar kenja sinfiga chuchuk suvlarda va dengizlarda yashay
digan hayvonlar kiradi. Kichik suv havzalarida kattaligi 1 mm. keladigan 
Actinosphaerium eichhomi (5 rasm) va Actinophres sol ko'p uchray
di. Nurlilardan markaziy kapsulasining bo 'lmasligi bilan farq qiladi. Quy- 
oshsimonlaming yumaloq sharsimon hujayradagi sitoplazmasi kataklarga 
bo'lingan keng ektoplazma va endoplazma zonalariga ajraladi. Endoplaz- 
madan juda ko'p radial joylashgan aksopodiylar chiqadi. Shuning uchun

6-rasm. Chuchuk suv quyoshlisi (Actinospaerium eichhomi).
A -  umumiy ko'rinishi, В -  tanasining bir qismi kattalashtirib ko‘rsatilgan: 1 -  ektoplazma, 
2 -  endoplazma, 3 -  oziq, 4  -  aksopodiylar, 5 -  yadro.

ulaming yadrosi, chuchuk suvda yashovchi turlarining ektoplazmasida esa 
ikkita qisqaruvchi vakuoli ham bo‘ladi.

Quyoshsimonlar birhujayralilar (infuzoriyalar, xivchinlilar) va mikrosk- 
opik mayda ko‘p hujayralilar (og'iz aylangichlilar, kiprikli chuvalchang
lar) bilan oziqlanadi. Ozig'ini soxta oyoqlari (aksopoditlar) yordamida 
yopishtirib oladi va endoplazmasiga o'tkazadi. Oziq endoplazmada hazm 
bo'ladi. Oziq qoldig'i ektoplazma orqali tashqariga chiqarib tashlanadi. 
Quyoshsimonlar aksopoditlar yordamida suvda muallaq turadi yoki suv 
tubida dumalab harakat qiladi. Ko'pchilik turlarining qattiq skleti boimaydi; 
ayrim turlilarining mayda kremniy ignachalari bo'ladi.

Quyoshsimonlar jinssiz hamda jinsiy ko'payadi. Jinssiz ko'payishi 
ko'pincha ikkiga boiinish yo'li bilan boradi. Jinsiy ko'payish esa o'ziga 
xos murakkab jarayonni o 'z  ichiga oladi. Masalan, Actinophres solning 
dastlab aksopoditlari qisqaradi va tanasi ikkiga boiinadi. Bu ikkala hu
jayra bitta umumiy sista qobiq hosil qiladi. Har qaysi hujayra sista ichida 
reduksion boiinish (meyoz) orqali gametaga aylanadi. Gametalar juft- 
lashib, zigotaga aylanadi. Zigota sista qobig'idan chiqib, jinssiz ko'paya 
boshlaydi. Hosil bo'lgan yosh hujayralaming qo'shilishi bilan boradigan 
bunday jinsiy ko'payish pedogamiya deb ataladi.

XIVCHINLILAR (MASTIGOPHORA) SINFI

Xivchlnlilarga tabiatda juda keng tarqalgan va xilma-xil tuzilgan b ir 
hujayralilar kiradi. Hamma xivchinlilaming harakat organoidlari bitta yoki' 
bir nechta xivchinlar hisoblanadi. Xivchinlar sitoplazmadan hosil bo'lgan 
qilgao'xshash ingichka o'simtalardan iborat. Xivchinlilar sitoplazmasi ham 
birmuncha quyuq gomogen ektoplazma va donador suyuqroq endoplazma- 
ga ajraladi. Ektoplazmaning sirtqi qavati qattiq va elastik qobiq -  $!lliku- 
lani hosil qiladi. Ko'pchilik xivchinlilar tanasi doimiy shaklga ega bo'lishi 
bilan sarkodalilardan farq qiladi. Shu bilan birga ayrim xivchinlilar tanasi
da qattiq qobiq bo ‘lmaydi va ular sarkodalilarga xos bo ‘lgan psevdopodiylar 
hosil qilish xususiyatiga ega. Sarkodalilar hayot siklining ayrim davrlarida 
xivchinli gametalar hosil qilishi ilgari ko'rsatib o'tilgan edi. Xivchinlilar 
bilan sarkodalilar o'rtasida bu o'xshashlik ikkala sinfni bitta sarkomas- 
tigoforalar tipiga birlashtirish uchun asos qilib olingan.

Xivchinlarning tuzilishi elektron mikroskop ostida tekshirilganda ular 
ikki qismdan iborat ekanligi aniqlandi. Xivchinning lokomotor (harakat- 
lanish) funksiyasini bajaruvchi uzua qismi tana sirtida joylashgan. Uning 
kalta bazal tanachasi ektodermada joylashgan bo'lib, kinetosoma (har- 
akatlantiruvchi tana) deyiladi. Tashqi toiiiondan xivchin uch qavat mem
brana bilan o'ralgan. Bu membranalar hujayra membranalari bilan 
bog'langan bo'lib ulaming davomi hisoblanadn. Xivchinning membranasi 
ostida 9 ta fibrillalar (tolalar) halqa hosil qilib joylashgan. Har bir fxbrilla- 
lar o 'zaro yopishgan ikkita naychadan iborat. Ular per^erik fibrillalar 
deyiladi. Xivchinning markazi bo'ylab yana ikkita fibrilla o'tadi. Marka
ziy fibrillalar ektoplazma sirtidagi aksial donachadan boshlanadi. Marka
ziy fibrillar tayanch, periferik fibrillar esa lokomotor harakatlanish funksi
yasini bajaradi.

Xivchinlilar hayvonlar bilan o'simliklar dunyosini bog'lab turuvchi 
zveno hisoblanadi. Bu sinf doirasida morfologik jihatdan o'zaro yaqin 
bo'lgan ayrim turlar ham modda almashinuvining turli guruhlariga man
sub bo'lishi mumkin. Xivchinlilar har xil muhitda hayot kechirishga mo
slashgan 8 mingga yaqin turlami o 'z  ichiga oladi. Ko'pchilik turlari den- 
gizda yashaydi vaplanktonning asosiy qismini tashkil etadi. Chuchuk suv 
havzalarida ham xivchinlilar keng tarqalgan. Suv havzalarida xivchinli- 
laming turlari va ulaming massasi suvning organik chiqindilar bilan iflo- 
slanishiga bog 'liq bo'ladi. Xivchinlilar orasida ko 'p  turlari har xil hay von-

lar va odamning ichagi, qoni, terisi va jinsiy bezlar yoiida parazitlik qiladi. 
Oziqlanish va moddalar almashinuvi xususiyatlariga binoan xivchinlilar 
ikkita kenja sinf -  o ‘simliksimon va hayvonsimon xivchinlilarga ajratiladi.

0 ‘simliksimon xivchinlilar (Phytomastigina) kenja sinfi

Bu kenja sinfga kiruvchi bir hujayralilarning ko‘pchiligi yashil rangli 
bo iib , yopygiik ta’sirida fotosintez qilish xususiyatiga ega. Ularning ta
nasi duksimon, silindrsimon, sharsimon va boshqa shaklda bo ‘Iishi mumkin. 
Tanasi tashqi tomondan kletchatka yoki unga yaqin boigan pellikula qo- 
biqbilan qoplangan (7-rasm). 0 ‘simliksimon xivchinlilar tanasida xivchinlar 
soni 1 -2 tadan bir necha yuztagacha, hatto mingtagacha bo iish i mumkin. 
Odatda tananing xivchin joylashgan tomoni oldingi qutb hisoblanadi. 
Xivchinlar soni juda ko‘p boiganida ular tana yuzasida bir tekis joylasha
di. Xivchinlaming uzunligi ham har xil bo iad i; ba’zan tana uzunligidan 
ham oshadi. Xivchinlar suyuq muhitga parmaga o'xshab buralib kirishi 
natijasida oldingi tomoni bilan suzib ketadi. Ko‘pchilik turlaridayorugiikni 
sezishga yordam beradigan qizil dog‘ ko‘zchasi -  stigma ham boiadi.

Yashil xivchinlilar tanasidagi xloro- 
fill saqlovchi xromatoforlarning tuzilishi 
o'simliklardagi xloroplastlarga o'xshash 
bo iad i. Xromotoforlar plastinka yoki 
donga o'xshash bo iib , ular har bir hu- 
jayrada 1-2 ta yoki juda ko‘p boiishi 
m um kin. Yashil x ivch in lilar ham 
o ‘simliklar singari muhitdan karbonat 
angidrid va suv bilan birga mineral tu- 
zlar, xususan , azo t va fosforn i 
o ‘zlashtirishi hisobiga organik moddalar- 
n i: :ntez qiladi. Yorug‘lik energiyasi hiso
biga oziqlanish avtotrof ya’ni golofit 
deyiladi. Ayrim avtotrof xivchinlilar

7-rasm. Evglenalar.
A -  Euglena oxyuris, В -  Euglena virides: 
1 - xivchin, 2 -  qisqaruvchi vakuol rezervuari, 
3 -  qisqaruvchi vakuola, 4  -  xromatoforlar,
5 -  yadro, 6 -  paramila, 7 -  ko‘zcha.

qorong‘i joyga tushib qolganida yoki muhitda erigan organik moddalar 
ko‘p bo'lganida yashil rangini yo'qotib, saprofit oziqlanishga o'tishi 
mumkin. Ba’zi bir evglenasimonlar birdaniga ikki xil avtotrof (fotosin- 
tez) va geterotrof (saprofit) oziqlanish xususiyatiga ega. Bu xildagi aralasfi 
oziqlanish miksotrof deyiladi. Ayrim о ‘simliksimon xivchinlilar xlorofillim 
tamoman yo‘qotib, organik moddalarga boy bo'lgan muhitda yashashga 
moslashgan. Yashil xivchinlilar fotosintez jarayonida kraxmal yoki unga 
o'xshaydigan karbonsuvlar (masalan, paramila) sintez qiladi. Ulaming 
sitoplazmasida kraxmal va unga o'xshash bo'lgan paramila to'planadi. 
Chuchuk suvlarda hayot kechiradigan xivchinlilarda osmoregulyatsiya va 
ayirish vazifasini qisqaruvchi vakuollar bajaradi. Dengizlarda yashovchi 
va parazit turlarida qisqaruvchi vakuollar bo 'lmaydi.

Ko'pchilik xivchinlilar faqat ikkiga bo'linish orqali jinssiz ko'payadi, 
bunda dastlab yadro mitoz usulda bo'linadi, so'ng tanasi oldingi tomon
dan orqaga qarab asta-sekin bo'linadi. Xivchini esa yosh hujayralardan 
biriga o'tadi; ikkinchisida esa yangidan hosil bo'ladi. Boshqa hollarda 
bo 'linayotgan hujayraning xivchini tushib ketib, yosh hujayralarda yangidan 
hosil bo'lishi mumkin. Bir qancha hollarda hayvonlar sista davrida ham 
ko'payadi. Bu vaqtda ular xivchinini tashlab, yumaloqlanadi va tana sirti
ga pishiq qobiq ishlab chiqarib, sista hosil qiladi. Sista ichida hayvon tana
si bir necha marta ketma-ket bo'linadi. Hayvon tanasi o'smasdan 
bo'linganidan juda kichik hujayralar hosil bo'ladi. Hujayralami shu usulda 
yiriklashmasdan ketma-ket bo'linishipalintomiya deyiladi. Palintomiya 
ko'p hujayralilar tuxum hujayralarining maydalanishiga o'xshab ketadi.

Koloniya bo‘lib yashovchi yashil xivchinlilar. O'simliksimon 
xivchinlilar orasida bir qancha turlari koloniya bo'lib yashaydi. Koloniya 
bo'linishdan keyin hosil bo'lgan hujayralami ajralib ketmasdan bir-biri bi
lan bog'langan holda saqlanib qolishi natijasida kelib chiqadi. Chuchuk 
suvlarda yashil plastinkachaga o'xshash goniutn (Gonium pektorale) 
koloniyasi ko 'p uchraydi. Bu koloniya 16 ta ikki xivchinli yashil hujayralar
dan tuzilgan. Hujayralar rangsiz quyuq shilimshiq modda orqali o'zaro 
tutash. Xivchinlaming eshkakka o'xshab bir me’yorda harakat qilishi 
natijasida gonium suzib yuradi. Chuchuk suvlarda hayot kechiradigan 
evdorina (Eudorina elegans) koloniyasi esa ko'pincha 32 ta (ba’zan 8 
yoki 16 ta) yashil hujayralardan tuzilgan, bo'lib, shar shaklda bo'ladi. 
Gonium va evdorinaning har bir hujayrasi mustaqil jipssiz bo'linib 
ko'payadi. Koloniyadagi hamma hujayralar bir vaqtning o'zida ko'payishga

kirishadi. Hujayralar 3 yoki 4 marta ketma-ket bo‘linishdan keyin koloniya 
ichiga tushadi. Yangi hosil bo ‘lgan yosh koloniy alar soni ona koloniyadagi 
hujayralar soniga teng boiadi. Keyinchalnk ona koloniya yemiriladi va 
yosh koloniyalar mustaqil hayot kechira boshlaydi.

Kichikroq suv havzalarida uchrab turadigan volvokslarning sharsi
mon koloniyasi juda murakkab tuzilgan (8-rasm). Masalan, Volvox au
reus koloniyasi 500-1000 hujayradan tashkil topgan, diametri 500-850 
mkm, V.globatoresa 20 minggacha hujayradan iborat boiib , diametri 2 
mm ga yetadi. Volvokslar koloniyasining asosiy qismini hujayralaming 
o ‘zi ajratib chiqaradigan quyuq massa tashkil etadi. Bu massa koloniya 
chetida tig‘iz po‘stni hosil qiladi. Hujayralar koloniyaning chetida bir qa
tor joylashgan. Koloniya ichi quyuq massa bilan to iib  turadi. Koloniyani 
tashkil etuvchi hujayralar bir xil tuzilgan. Har bir hujayrada stigma (qizil 
dog‘ ko‘zcha) va ikkita xivchin boiadi. Hujayralar sitoplazmatikipchalar 
yordamida bir-biri bilan tutashgan. Volvoks xivchinlari birgalikda bir 
me’yorda tebranishi natijasida dumalayotgan sharga o ‘xshab suzib yura- 
di. Koloniya doimo muayyan bir tomoni bilan olg'asuzadi. Koloniyaning 
bu tom onidagi hujayralar ko 'zchalari qaram a-qarshi tom ondagi 
ko'zchalarga nisbatan yirikroq boiadi.

Volvoks koloniyasidagi juda ko‘p hujayralar orasida faqat bir qism (4- 
10 ta) hujayralar boiinish xususiyatiga ega. Bunday hujayralar koloniya
ning pastki tomonida joylashgan boiib , ular vegetativ hujayralar deb ata
ladi. Vegetativ hujayralar ketma-ket bir necha marta bo ‘linib, yosh koloniy- 
alami hosil qiladi. Odatda koloniyada birdaniga bir necha yosh koloniy
alar hosil boiadi (8-rasm, B). Yosh koloniyalar o ‘sib, yiriklashgan sari 
ona koloniya ichiga sig ‘masdan qoladi. Ona koloniya yorilib nobud bo iadi, 
yosh koloniyalar esa mustaqil yashay boshlaydi. Qulay sharoit boiganida 
ona koloniyadan chiqmagan yosh koloniyalar ichida ikkinchi tartibdagi 
yosh koloniyalar rivojlanishi mumkin.

Yuqorida ko ‘rsatib о ‘tilgan о ‘simliksimon xivchinlilar koloniyasi palin- 
tomik koloniyalar hisoblanadi. Chunki koloniyadagi tamma hujayralar (go- 
nium, eudorina) yoki faqat vegetativ hujayralar (volvoks) о‘sib yiriklash- 
masdan ketma-ket boiinish (palintomiya) yoi^bilan birdaniga bir necha 
yosh koloniyalami hosil qiladi. 0 ‘simliksimon xivchinlilaming ko'pchilik 
turlari faqat jinssiz ko'payadi. Jinsiy ko‘payish asosan koloniali xivchinli
lar va ayrim yakka yashovchi xivchinlilarda uchraydi. Yakka yashovchi 
xivchinlilaming jinsiy hujayralari bir xil kattalikdabo'lib, erkak va urg'ochi

2 А В

8-rasm. Volvoks.
А -  Volvox globator koloniyasining jinsiy hujayralari bo'lgan bir qismi. В -  V. aureus 
koloniyasining jinssiz ko‘payishi: 1 -  makrogameta, 2 -  mikrogametalar, 3 - ona koloniya 
ichidagi yosh koloniyalar.

gametalami ajratib bo'lmaydi. Jinsiy ko‘payishning bu xili izogamiya, 
ya’ni teng gametalik deyiladi.

Koloniali yashil xivchinlilaming hujayrasi har xil kattalikdagi gameta- 
lar hosil qiladi. Masalan, 8 hujayrali bir muncha sodda tuzilgan stefanos- 
fera (Stephanosphera) koloniyasi uchun izogamiya xos bo‘Isa, 16 hu
jayrali pandorina (Pandorina)da gametalar ixtisoslasha boshlaganini 
ko ‘rish mumkin. Uning gametalaridan biri ikkinchisiga nisbatan biroz yir- 
ikroq bo'ladi. 32 hujayrali eudorinaning ayrim koloniyasida hamma hu
jayralar bo‘linmasdan yirikroq jinsiy hujayralar makrogametalami, boshqa 
koloniyasi hujayralari esa palintomik yo‘l bilan ikkiga boiinib, 64 ta mik- 
rogametalami hosil qiladi. Makrogameta tuxum, mikrogameta urug1 
hujayrasi bo'lib hisoblanadi.

Volvoks koloniyasidagi minglab hujayralardan faqat 25-30 hujayra 
bo‘linmasdan tuxum hujayra (makrogameta)larga aylanadi, 5-10 hujayralar 
u rug1 hujayralam i hosil qiladi. M akrogam etalar hujayralam ing 
bo'linmasdan yiriklashuvi natijasida, mikrogametalar esa hujayraning palin
tomik usulda 256 bo‘lakka bo'linishi natijasida hosil bo'ladi. Makrogame
ta harakatsiz bo'lib, u tuxum hujayrasiga, ikki xivchinli harakatchan mik
rogametalar esa urug' hujayrasiga mos keladi. Mikrogamegalar faol har-

akat qilib, makrogametalarni topib oladi va ularni urugiantiradi. 
Urug iangan makrogameta (zigota) qalin po ‘stga о ‘raladi va qislilab qoladi. 
Qulay sharoit tug ‘ilganda zigota ketma-ket palintomik bo'linish orqali yangi 
koloniyani hosil qiladi.

Jinsiy ko‘payadigan xivchinlilar zigotasining dastlabki ikki boiinishi 
meyoz boigani sababli ulaming zigotadan boshqa barcha davrlari gaploid 
xromosomali boiadi. Volvokslarda zigotalik reduksiyani ko'ramiz. Ko‘p 
hujayralilarda esa meyoz gametalar hosil bo‘lish oldidan (gameta reduk- 
siyasi) sodir boiadi. Morfologik jihatdan bir- biridan farq qiluvchi jinsiy 
hujayralaming hosil bo iish  anizogamiya deyiladi.

0 ‘simliksimon xivchinlilar bir necha turkumga bo iinadi.
1. Qalqondor xivchinlilar (Dinoflagellata yoki Peridenea) tur

kumi. Yakka yashovchi ikki xivchinli hayvonlar, dengiz va chuchuk suv 
havzalarida juda keng tarqalgan. Ko'pchiligi planktonda hayot kechiradi. 
Qalqondor xivchinlilaming xivchinlari tanasining markaziy qismidan boshla- 
nadi. Ulardan biri orqa tomonga cho‘zilgan, ikkinchisi esa tananing o ‘rta 
qismini o'rab turadigan “belbog"’ deb ataladigan ekvatorial chuqurcha 
ichida turadi. Qalqondorlaming kletchatkadan iborat po‘sti boiadi. Bu 
po'st m aium  tartibda joylashgan va choklar orqali bir-biri bilan birikadi- 
gan bir necha plastinkalardan tuzilgan. Sitoplazmada juda ko'p xlorofill 
saqlovchi disksimon xromatoforlar bo'ladi. Fotosintez jarayonida hosil 
bo'lgan kraxmal zarrachalari sitoplazmada tarqalgan.

Chuchuk suv va dengizlarda seratsium (Ceratium) avlodi vakillari 
keng tarqalgan. Chuchuk suv seratsiumi S.hirydinella tanasidagi to'rtta 
uzun o'simtalardan biri tanasining oldingi (apikal), qolgan uchtasi orqa 
(antapikal) tomonga qaratilgan. Dengiz seratsiumlarida bunday o'simtalar 
ayniqsa, kuchli rivojlangan bo'lib, tana yuzasini kengaytirish va suvda 
muallaq turish uchun xizmat qiladi.

Suvi bir muncha iliq bo'lgan tropik va subtropik dengizlarda tun 
yog'duchisi Noctiluca miliaris juda ko'p uchraydi. Uni yoz faslida Qora 
dengizda ham uchratish mumkin. Tun yog'duchisi yumaloq tanasining 
diametri 2 mm keladi. Uning xromatoforasi va kletchatka po'sti boimaydi. 
Tun yog'duchisi fotosintez qilmasligi va hayvonlarga o'xshash animal 
oziqlanishi bilan boshqa o'simliksimon xivchinlilardan farq qiladi. U har 
xil mayda organizmlar: sodda hayvonlar va suv o'tlari bilan oziqlanadi. 
Tanasining bir tomonida joylashgan chuqurchasi tubida og'iz teshigi joy
lashgan. Og 'izoldi chuqurchasi yaqinida bitta yo 'g 'on xivchin, chuqurcha

tubida esa ingichka va kalta xivchin joylashgan. Xivchinlar tebranishi 
natijasida ozig‘i og‘iz teshigiga qarab suriladi. Tun yog‘duchisining en- 
doplazmasi o ‘ziga xos tuzilgan. Sitoplazmaning asosiy qismi og‘iz teshig- 
ining ostki qismida, ya’ni markazda to‘plangan. Markaziy sitoplazmadan' 
tana chetlariga qarab juda ko‘p ingichka sitoplazma ipchalari chiqadi.? 
Tananing asosiy qismi suyuq modda bilan to'ldirilgan vakuoldan iborat. 
Yadro markaziy sitoplazmada joylashgan. Sitoplazmaipchalaridajudako‘p 
miqdorda yog‘ tanachalari bo‘ladi. Tun yog‘duchisining bunday o ‘ziga 
xos tuzilishi plankton hayot kechirishga moslashishga imkon beradi. Si
toplazmaning vakuollari va yog‘ tanachalari tana solishtirma og'irligini 
kamaytiradi. Tun yog‘duchisi mexaniq yoki kimyoviy ta’sir bilan bezovta 
qilinganida o ‘zidan yog‘du chiqarish xususiyatiga ega. Tunda ketayotgan 
kema ortidan qoladigan yoryg' iz ana shu hayvonlaming shu’lalanishidan 
hosil bo 'ladi. Kema parraklari aylanganidan bezovta bo ‘lgan tun 
yog'duchisi sitoplazmasidagi yog* moddasi oksidlanib yog‘du chiqaradi. 
Bu yog'du hayvonni shu’lalanishiga sabab bo‘ladi. Qalqondor xivchinlilar 
dengiz va chuchuk suv planktoni tarkibining asosiy qismini belgilaydi. Ular 
dunyo okeani biomassaning asosiy qismini tashkil etadi. Hamma qalqon
dorlar biosferadagi moddalar almashinuvida juda katta ahamiyatga ega.

2. Evglenasimonlar (Euglenoidea) turkumi. Evglenasimonlar 
oziqlanish usuliga ko‘ra juda xilma-xil bo'ladi. Ular orasida fotosintez qilu- 
vchi turlaridan tortib, haqiqiy hayvonlarga o'xshash vakillari bor. Chuchuk 
suv havzalarida, ayniqsa, kuchli ifloslangan suvlarda turli xil evglenalar 
uchraydi (7-rasm). Evglenalar sitoplazmasining sirtqi qavati qattiq pellikula 
qobiq hosil qiladi. Ayrim vakillari, masalan, evglenaning pellikulasi juda yupqa 
va elastik bo'lganidan ulaming tanasi qisqarishi, cho'zilishi yoki egilishi 
mumkin. Fakus (Phasis)ning qobig'i qalin bo'lib, egiluvchan emas. Ko'pchilik 
turlari (evglenalar) pellikulasida chiziqli xoshiyalami ko'rish mumkin.

Evglenalar tashqi muhit sharoiti o'zgarishi bilan bir xilda oziqlanish- 
dan ikkinchi xil oziqlanishga o'tishi mumkin. Yorug'lik va zarur kimyoviy 
elemendar yetarli bo'lganida ular avtotrof oziqlanadi, ya’ni yashil o'simliklar 
singari fotosintez qiladi. Evglenalar organik moddalar yetarli bo'lgan 
qorong'i muhitga o'tkazilganda xloroffilni yo'qotib, rangsizlanadi. Endi ular 
atrofdagi muhitdan tayyor organik birikmalarni pellikulasi orqali shimib 
ola boshlaydi, ya’ni saprofit (geterotrof) oziqlanishga o'tadi. Agar bun
day evglenalami yana yorug' joyga chiqarilsa, qisqa vaqtdan so'ng ular 
yashil rangga kirib, avtotrof oziqlanishga kirishadi. Odatda organik birik-

malar bilan ifloslangan suvlarda evglenalar bir vaqtning o'zida avtotrof 
hamda geterotrof oziqlanishi mumkin.

Shunday qilib, organik olam taraqqiyotining tuban bosqichlarida hayvonlar 
bilan o'simliklaming ozigianish usuli o'rtasida keskin farq boimaydi. Bu 
hodisa ulaming bitta umumiy ajdoddan kelib chiqishini ko'rsatadi.

Evglenasimonlariing ayrim turlari xlorofilini tamoman yo'qotganligi 
sababli avtotrof oziqlanish xususiyatiga ega emas. Ulardan ba’ zilari saprofit 
oziqlansa, boshqalari esa (masalan, Peganema, Urceolus avlodi turlari) 
oziq moddalarni yutib, haqiqiy hayvonlar singari oziqlanishga o'tgan.

3. Fitomonadlar (Phytomonadina) turkumi. Bu turkumga kiruv- 
chi xivchinlilaming vakillarida kosacha shakldagi bitta yirik yashil xro- 
matofori va bir juft xivchinlari bo'ladi. Ko'pchilik turlari chuchuk suvlar
da ayrim turlari dengizlarda yashaydi. Ular orasida yakka va koloniya 
bo'lib yashaydigan turlari bor.

Ifloslangan chuchuk suv havzalarida 10-30 mkm kattaligidagi limon 
yoki tuxumga o'xshash ikki xivchinli xlamidomonadalar urug'i vakillari 
ko'p uchraydi. Ular oqmaydigan ko'lmak va hovuz suvlarida juda tez 
ko'payib ketadi va suvni yashil rangga bo'yalishiga (ko'karishiga) sabab 
bo'ladi. Xlamidomonada hujayrasida bitta yoki ikkita qisqaruvchi vakuoli 
joylashgan. Ayrim turlari tanasining oldingi qismida qizg'ish rangli kichki- 
na stigmasi bo'ladi. Stigmani yorug'likni sezishga moslashgan organoid 
yoki “hujayra ko'zchasi” deb aytish mumkin.

Xlamidomonada jinssiz va jinsiy usulda ko'paya oladi. Jinsiy ko'payishdan 
oldin xivchinlarini yo'qotib, suv tubiga cho'kadi. Qobiq ichida tanasi 2 mar
ta bo'linib, to'rttahujayrani hosil qiladi. Hujayra qobig'i yorilgandan so'ng 
yosh hujayralar tashqi muhitga chiqib oladi, ulamiig xivchinlari yangidan 
hosil bo'ladi; tanasi sirtiga qattiq po'st paydo bo'ladi. Jinsiy ko'payish veg
etativ hujayralaming gametalarga aylanishidan boshlaiadi. Gametalar juft- 
lasliib, zigotani hosil qiladi. Zigota xivchinini yo'qotib yumaloqlanadi. Po'st 
ichida zigota ikki marta bo'linib, to 'rtta yosh xlamidomonadani hosil qiladi. 
Ular xivchinlar hosil qilgandan so'ng mustaqil yashashga o'tadi.

Fitomonadlar orasida koloniya hosil qiluvchi turlari ham keng tarqal
gan. Koloniya bir nechtadan bir necha minglab hujayralardan tashkil top
gan. Kolonial fitomonadlardan chuchuk suvlarda volvokslar, eudorina, 
pandorina, gonium ko'p uchraydi. Ulaming har qaysi hujayrasining tuzil
ishi xlamidomonadaga o'xshab ketadi (8-rasm).



Hayvonsimon xivchinlilar (Zoomastigina) kenja sinfi

Hayvonsimon xivchinlilaming bir qancha turlari dengiz va chuchuk 
suv havzalarida uchraydi. Ulardan bir qismi osmotik yo‘l bilan saprofit 
oziqlansa, boshqa qismi ovqat zarralarini yutish xususiyatiga ega. Ko'pchilik 
turlari odam, hayvonlar va ba’ zan о ‘simlik to ‘qimalarida parazitlik qiladi.

1. Yoqali xivchinlilar (Choanoflagellata) turkumi. Bir xivchinli 
erkin yashovchi yakka yoki kolonial hayvonlar bo‘lib, xivchini asosini si
toplazmatik yoqacha o ‘rab turadi (9-rasm). Bakteriya va boshqa oziq 
zarrachalari xivchinining harakati tufayli yoqacha ichiga tushadi. Bu yer- 
da ulami sitoplazma o'simtalari qamrab oladi. Ovqat hazm qilish vakuola- 
lari ichida oziq hazm qilinadi. Koloniyasi xilma-xil shaklda boiadi, ko'proq 
tuxumsimon sferik va daraxtsimon koloniyalar uchraydi.

2. Ildiz xivchinlilar (Rhizomastigina) turkumi vakillari sarkodalilar 
hamda xivchinlilaming tuzilish xususiyatlarini o'zida mujassamlashtiradi. Ul
arda 1-3 xivchin bilan bir qatorda yaxshi 
rivojlangan psevdopodiylari boiadi. Bu tur- 
kumning vakili mastigamyoba (Mastiga- 
moeba aspera)ning kattaligi 100 mkm ga 
yaqin, botqoqliklarda uchraydi (10-rasm).

9-rasm. Yoqali xivchinlilar 
Choanoflagellata.
A -  Codosiga botrytis; В -  Salpingoeca 
amphoroideum; D -  xivchin harakati tufayli 
yuzaga keladigan suv oqimining yo‘nalishi.

10-rasm. Ildizoyoq xivchinli. 
Mastigamoeba aspera; 1 -  xivchin, 
2 -  yadro, 3 -  endoplazma, 
4 -  qisqaruvchi vakuol, 5 -  ektoplazma, 
6 -  soxta oyoqlar.

3. K inetoplastidlar (Kinetoplastida) turkum i. Bu turkumga man
sub hayvonlarda xivchin bilan bog'langan maxsus organi -  kinetoplast 
bo'ladi. Ayrim turlari (Bodo) erkin yashaydi. Asosiy ko'pchilik turlari 
parazit hayot kechiradi. Bodolar (Bodo) 10-25 mkm kattalikdagi ikki 
xivchinli hayvonlar, sitoplazmasining xivchinlari asosida joylashgan qismida 
pellikulasi bo'lmaydi. Bu joy orqali bakteriyalami yutib, oziqlanadi.

Parazit kinetoplastidlar orasida odam va umurtqali hayvonlar qonida 
parazit yashovchi tripanozomalar (Trypanosoma) urug'i vakillari ay
niqsa, katta ahamiyatga ega (11-rasm). Ulaming tasmaga o'xshash yassi 
tanasi 20-70 mkm keladi. Oldingi tomonida joylashgan bitta xivchini ta
nasining yonidan orqaga qarab yo'nalgan. Xivchin yupqa to'lqinlanuvchi 
membrana yordamida ektoplazmaga tutashgan. Bazal tanachasi (kineto
plast) endoplazmada xivchinning asosida joylashgan. Uyqu kasali tripano- 
zomasi (Trypanosoma rhodesiense) Afrikaning tropik qismida yashov
chi xalqlarda og'ir uyqu kasalini keltirib chiqaradi. Tripanozoma qon plaz- 
masida va limfa suyuqligida yashaydi. Keyinchalik orqa miya suyuqligiga 
o'tib oladi. Kasallanish alomatlari isitmalashdan boshlanadi va sekin-asta 
organizm og'ir xastalikka chalinadi. Kasai kishi ko'p uxlaydi va juda ozib 
ketadi; davolash choralari ko'rilmaganda halok bo'ladi.

11-rasm. Parazit xivchinlilar.
A -  trixomonas, В -  tripanozoma, D -  leyshmaniya: 1 -  og'iz teshigi, 2 -  bazal tanacha, 
3 -  yadro, 4 -  oldingi xivchinlar, 5, 6 -  to‘lqinsimon parda, 7 -  orqa xivchin, 8 -  o ‘q 
tayoqcha, 9 -  bleforoplast, 11 -  xivchin, 12 -  hujayin orgamzma hujayrasi ichidagi to‘rtta 
leyshmaniya, 13 -  leyshmaniyaning xivchinli davri.

В

Uyqu kasali tripanozomasi tabiatda yovvoyi hay vonlardan antilopalar 
qonida uchraydi. Tripanozomani se-se pashshasi (Glossina morsitans, 
G.palpalis) antilopalardan odamlarga yuqtirishi aniqlangan. Pashshalar 
ichagida tripanozoma bo‘yiga bo‘linib ko'payadi va tana suyuqligi orqali 
avval uning so‘lak bezlariga, so'ngra hartumiga o'tib oladi. Pashsha 
so'lagidan qonga o'tgan parazitlar qon plazmasida yana jinssiz bo'linib 
ko'payadi. Parazit hayvonlarga ziyon keltirmaydi. Antilopalar kasallikn- 
ing tabiiy manbasi, se-se pashshasi esa kasallik qo'zg'atuvchining  
tarqatuvchisi hisoblanadi.

Tripanozomalaming bir qancha turlari har xil uy hayvonlarida og'ir 
kasalliklar keltirib chiqaradi. Janubiy Osiyo mamlakatlarida Qora mollar- 
da parazitlik qiluvchi Trypanosoma brucei so'nalar yordamida tarqala
di. Qozog'iston, Turkmaniston, O'zbekiston va Ural oblasti choilarida 
tuyalar, otlar va eshaklarda og'ir “suv og'rig'i” kasalini Trypanosoma 
evansi keltirib chiqaradi. Bu tripanozoma ham so'nalar orqali tarqaladi. 
Otlarda kuyikish kasalini qo'zg'atuvchi ot Tripanozoma -  Trypanosoma 
equiperdum bir hayvondan ikkinchisiga jinsiy aloqa orqali o'tadi.

Tripanozomalaming ayrim turlari o'simlik to'qimalarida yashashga 
moslashgan. Masalan, leptomonas (Leptomonas davidi) Janubiy Amerika- 
da kofe daraxti bargining sarg'ayib to'kilishiga, ba’zan qurib qolishiga sa- 
bab bo'ladi.

Leyshmaniyalar (Leishmania) ham tripanozomalarga birmuncha 
o'xshash tuzilgan (11-rasm), lekin odam terisida va ichki organlarida 
parazitlik qiladi. Ular hujayra ichida parazitlik qilganidan xivchin hosil qil- 
maydi, harakatsiz bo'ladi. Uzunligi 4-7 mkm bo'lgan bu parazitlaming 
ovalsimon hujayrasida bitta yadrosi vakinetoplasti bor. Leyshmaniyalaming 
ikki turi odamda parazitlik qilishi ma’lum. Tropik leyshmaniya (Ltropica) 
yuz, qo‘l va oyoqlar terisida parazitlik qilib, sumnkali pendinka yarasini 
paydo qiladi. Bu yara O 'rta Osiyo xalqlari o'rtasida yomon yara yoki 
pashshaxo'rda nomi bilan ham ma’lum. Bunda dastlab terida kichikroq 
shish paydo bo'ladi, keyinchalik shish yiriklashib sumnkali ochiq yaraga 
aylanadi. Yara 1,5-3 yildan keyin tuzalib ketadi, lekin uning o 'm i chandiq 
bo'lib qoladi. Tabiatda leyshmaniya paraziti kemiruvchilar (yumronqoziq, 
kalamushlar) va itlarda parazitlik qiladi. Bu hayvonlar leyshmaniya parazi- 
tining rezervuari hisoblanadi. Kemiruvchilar inida yashaydigan qon 
so'ruvchi iskabtoparlar (Phlebotomus pappatasii) hayvonlar qonini 
so'rganida leyshmaniyani o'ziga yuqtiradi. Iskabtoparlar ichagida leysh-

maniy a bo‘ linish orqali tez ko'payadi; uning xivchini paydo bo'ladi va faol 
harakat qiladi. Iskabtoparlar leyshmaniyani odamlarga yuqtiradi. Leysh
manioz Shimoliy Afrika, Janubiy Yevropa va Janubi-G'arbiy Osiyoning 
birqancha mamlakatlarida tarqalgan. Kasallik O'zbekistonning janubiy 
hududlarida tarqalgan bo'lib, uning tabiiy manbai asosan cho'l mintaqasida- 
gi yumronqoziqlar ini bilan bog'langan.

Shunday qilib, leyshmaniya ham uyqu kasalligi ko'zg'atuvchisi sin
gari tabiatda odam bo'lishi yoki bo'lmasligidan qat’iy nazar yovvoyi 
hayvonlar organizmida mavjud bo'ladi. Parazitlarni bir hayvondan 
boshqasiga hasharotlar yuqtiradi. Rus parazitologi YE. N. Pavlovskiy 
odamlar va hayvonlar о 'rtasida bo 'g ‘imoyoqlilar yordamida aylanib yur- 
adigan kasalliklami tabiiy manbali transmissiv kasalliklar deb ataydi.

Odamlarning jigari, talog 'i va limfa bezlarida parazitlik qiluvchi Leish- 
mania donovani “kala-azar” deb ataluvchi og'ir ichki leyshmaniozni pay
do qiladi. Bu kasallikni ham iskabtoparlar yuqtiradi. Kasallangan kishida 
kam qonlik paydo bo'lib, u ozib ketadi. Jigar va talog'i shishib halok bo'lishi 
mumkin. Kala-azami ko'zg'atuvchi leyshmaniya paraziti tabiatda itlar 
qonida yashaydi. Kala-azar Janubiy va Shimoliy Osiyo va Italiyada, Turk- 
manistonning ayrim hududlarida uchraydi.

Yuqorida ko'rsatilgan har ikkala leyshmanioz bilan ham ko'proq bo- 
lalar kasallanadi. Kasallikdan keyin muntazam immunitet hosil bo'ladi. 
Shuning uchun odam leyshmanioz bilan faqat bir marta kasallanadi.

4. Ko‘p xivchinlilar (Polymastigina) turkumi. Ko'p xivchinlilar- 
ga ancha murakkab tuzilgan parazit xivchinlilar kiradi. Xivchinlar soni 
to'rtta yoki undan ko'proq bo'ladi. Odam va umurtqali hayvonlaming 
ichagida juda ko ‘p xivchinlilar parazitlik qiladi. Ichakda yashaydigan trix
omonas (Trishomonas) nnng butun tana bo'ylab o'tuvchi ichki tayanch 
o 'q  skeleti-aksostili va to'lqinlanuvchi pardasi bo'ladi (11-rasm). Xuddi 
shunday o'q skelet lambliya (Lamblia) urug'iga mansub bo'lgan xivchin- 
lilarda ham uchraydi.

Yo'g'on va ingichka ichakda parazitlik qiladigan trixomonas (Tri
chomonas hominis) ning uzunligi 7-10 mkm bo'lib tanasining oldingi to
monida to 'rtta xivchini joylashgan (12-rasm). Beshinchi xivchini orqa to
monga egilib, tana pellikulasi bilan birga yupqa to'lqinlanuvchi pardani 
hosil qiladi. Odamning tanosil-siydikyo'llaridaT.vaginalis parazitlik qila
di. О 'n ikki barmoqli va ingichka ichakda, o 't yo'llarda uchraydigan lam
bliya (Lamblia intestinalis) tanasi ikki tomonlama simmetriyali bo'lib,



12-rasm. Odam ichagida parazitlik qiladigan lambliya (Lamblia intestinalis).
A -  yon tomondan va В -  qorin tomondan ko ‘rinishi; D -  epiteliy hujayrasiga yopishgan 
lambliya: 1 -xivchinlar, 2 -bazal tanacha, 3 - s o ‘rg‘ich;4-yadro, 5 -parabazaltanacha,
6 -  aksostil.

ikkitadan yadrosi va aksostilga o'xshash tayanch fibrillar apparati, 8 ta 
xivchinlari bor. Qorin tomonida ichakka yopishish uchun so ‘rg'ichi rivojlan
gan. Ular sista orqali tarqaladi. To‘g‘ri ichakka tushgan lambliyalar xivchi- 
nini yo‘qotadi va qalin po'stga o ‘ralib, sista hosil qiladi. Lambliya ichakda 
juda ko‘plab ko ‘payganida ichakning normal faoliyatim buzilishiga, ba’ zan 
о 4 pufagining yallig ‘lanishi (holetsistit)ga sabab bo ‘lishi mumkin.

Gipermastiginalar (Hypermastigina) turkumi vakillari termitlar 
va suvaraklaming ichagida simbioz yashaydi. Ular ancha murakkab tuz
ilgan bo‘lib, xivchinlari va ko'pincha yadrolari ham ko‘p bo‘ladi. Tanasi
da aksostil, murakkab parabazal apparatlari hamda yadro bilan bog‘liq 
maxsus tayanch apparati rivojlanadi. Gipermastiginalar qiyin hazm 
bo'ladigan kletchatkani termitlaming hazm qilishiga yordam beradi.

Opalinalar (Opalina) turkumiga yirik ko‘p yadroli ko‘p xivchinli 
parazit hayvonlar kiradi. Ular suvda hamda quruqlikda yashovchilar 
ichagining keyingi qismida yashaydi. Opalinalaming og'izchasi bo‘lmaydi,

52



shuning uchun oziqni tana yuzasi orqali shimib, saprofit oziqlanadi. Opali- 
nalar tanasi infuzoriyalaming kipriklariga o'xshab bir tekis joylashgan juda 
ko'p xivchinlar bilan qoplangan. Shu sababli ular uzoq vaqt mobaynida 
infuzoriyalar tarkibida o'rganib kelingan. Lekin opalinalarda ixtisoslash
gan yadro bo‘lmasligi, jinsiy ko'payishi esa gametalaming kopulyatsiyasi 
-juftlashish orqali sodir bo‘Iishi sababli xivchinlilarga yaqin turadi.

Opalinalaming hayot sikli xo'jayini hayoti bilan bevosita bogiangan. 
Ular yil davomida faqat bir marta jinsiy ko'payadi. Bahorda baqalar tux
um qo'yishi davrida opalinalaming sistalari baqa ichagidan suvga tusha
di. Sistalami itbaliqlar yutganida ularning ichagida sistalardan chiqqan 
opalinalar bir necha marta bo ‘linishdan keyin bir yadroli jinsiy hujayralar
-  gametalarga aylanadi. Gametalar qo‘shilishidan keyin hosil bo'lgan zig- 
otadan ichakda ko‘p yadroli opalina yetishib chiqadi. Shundan keyin ular 
boiinish y o ii bilan jinssiz ko‘payishga kirishadi.

SPORALILAR (SPOROZOA) TIPI

Sporalilar -  turli hayvonlar va odam organizmida parazitlik qiluvchi 
bir hujayrali organizmlar. Parazit hayot kechirish ta’sirida ularning tana 
tuzilishi ham birmuncha soddalashadi. Ularning harakatlanish organoid
lari, qisqaruvchi va ovqat hazm qilish vakuollari rivojlanmagan. Lekin hayot 
sikli ancha murakkab boiib , jinssiz, jinsiy va sporogoniyajarayonlari al- 
mashinib turadi. Jinssiz ko‘payishi hujayraning ko‘p marta boiinishi 
(shizogoniya) dan iborat.

Jinsiy ko'payish ko'pchilik sporalilarda ikki xil tipdagi gametalar 
(anizogametalar)ning kopulyatsiyasidan iborat. Faqat gregarinalar bir xil 
tipdagi gametalar (izogametalar) hosil qiladi. Zigotasi odatda qalin po'st 
bilan o'ralgan bo'lib, oosista deyiladi. Oosista ichida sporogoniya nati
jasida sporozoitlar hosil bo'ladi. Birqancha sporalilarda sporozoitlar ham 
qattiq qobiq hosil qiladi. Sporozoidar hosil bo 'Iishi bilan parazitning rivojlan
ish sikli tugallanadi. Sporalilar zigotasining dastlabki bo iinishi meyoz yo 'li 
bilan boradi. Bu jihatdan ular foraminiferalar va barcha xivchinlilar sin
gari zigota davrida reduksiyaga uchragan gaploid xromosomali organizmlar 
hisoblanadi.

Bu tipga 4000 dan ortiq parazit turlar kiradi. Tip gregarinalar va kok- 
sidiyalar sinflariga ajratiladi.

GREGARINALAR (GREGARININA) SINFI

Gregarinalar 500-1000 tumi o 'z ichiga oladi. Hamma gregarinalar 
umurtqasiz hayvonlarda parazitlik qiladi. Asosiy ko'pchilik turlari 
bo'g'imoyoqlilar, asosan hasharotlaming ichagida yashaydi. Ayrim vakil
lari halqali chuvalchanglar, ignaterililar va qobiqlilarda ham uchraydi. Gre- 
garinalami hayvonlaming tana bo'shlig'i, jinsiy organlari va boshqa or- 
ganlarida uchratish mumkin. Gregarinalaming jinsiy ko'payishi o'ziga xos 
b o 'lib , boshqa sporalilardan keskin farq q iladi. U lar orasida 
bo'g'imoyoqlilaming ichagida yashovchi haqiqiy gregarinalar (Eugre- 
garinida) turkumi vakillari eng murakkab tuzilgan.

Ttizilishi. Gregarinalar xilma-xil shaklda; kattaligi 10 mkm dan 16 mm 
gacha bo'ladi. Tana shakli va kattaligi ulaming qaysi organda parazitlik 
qilishiga ko'p jihatdan bog'liq. Ichakda yashovchi gregarinalar ancha yirik 
(16 mm gacha) duksimon; tana bo‘shlig'idan olingan vakillari esayumaloq 
shaklda bo‘ladi. Ancha murakkab tuzilgan gregarinalaming tanasida yadrosi 
joylashgan eng yirik oxirgi bo'limi deytomeritdan va undan oldingi bo'limi 
protomerit deyiladi (13-rasm). Protomeritda yopishuv organi epimerit joy
lashgan. Epimerit og'izcha vazifasini ham bajaradi. Deytomerit va pro
tomerit bo'limlari bir-biridan tiniq sitoplazma qatlami bilan ajralib turadi. Bu 
qatlam ektoplazmadan hosil bo'ladi. Gregarinalaming epimeriti ichak dev
origa yopishib turish uchun xizmat qilgani sababli turli shaklga ega bo 'ladi.

Gregarinalaming tanasi tashqi tomondan mustahkam pellikula qobiq 
bilan qoplangan. Sitoplazmasi juda aniq chegara bilan tiniq ektoplazma va 
biroz qoramtir-qo'ng 'ir endoplazmaga ajralib turadi. Endoplazmada granula 
shaklidagi juda ko'p zapas glikogen zarrachalari bo'ladi. Glikogen mod
dalar almashinuvi jarayonida ko 'p sarf bo 'ladi. Ektoplazmada ko 'pincha 
tanabo'ylab va halqa shaklda muskul tolalari joylashgan. Bu muskullam
ing qisqarishi natijasida gregarinalar tanasini qisqartirishi yoki cho'zishi 
mumkin. Gregarinalaming harakatlanish organoidlari bo'lmaydi. Pelliku- 
lasida tana bo'ylab joylashgan maxsus bo'rtmalaming to'lqinsimon har- 
akadanishi natijasida acta-sekin sirpanadi.

Ko'payishi va hayot sikli. Jinssiz ko'payish faqat kam sonli arxe- 
gregarinalar hamda neogregarinalar turkumlari vakillarida kuzatilgan. 
Asosiy ko'pchilik gregarinalar, xususan haqiqiy gregarinalar turkumi 
vakillari faqat jinsiy yo'l bilan ko'payadi. Jinsiy ko'payish quyidagicha 
boradi. Tanasi ma’lum bir kattalikka yetgan gregarinalar epimeritini

13-rasm. Gregarinalar.
A -  Corycella armata, В -  Stylocephalus longicollis, D -  Gregarina blattarum, 
E -  gregarina sporasi: 1 -  epimerit, 2 -  protomerit, 3 -  deytomerit, 4 -  kutikula, 
5 -  yadpo.

yo‘qotadn; juft-juft bo'lib bir-biriga yopishib, sizigiy hosil qiladi (13 D- 
rasm). Sizigiy atrofiga umumiy qobiq (sista) hosil boiadi. Sizigiydagi har 
qaysi gregarinaning yadrosi mustaqil ravishda ko‘p marta mitoz yo'li bi
lan bo'linadi. Hosil bo'lgan yadro bo'lakchalari sitoplazma cheti bo'ylab 
joylashadi. Har qaysi yadrocha atrofiga biroz sitoplazma ajralib chiqishi 
natijasida judako'p jinsiy hujayralar (gametalar) hosil bo'ladi. Sitoplazman
ing ishlatilmay qolgan qismi keyinchalik yo'qolib ketadi. Bitta sizigiyning 
har xil individlari (gamontlari)da hosil bo'lgan gametalar o'rtasida kopu- 
lyatsiya (juftlashish) sodir bo'ladi (juftlashadi). Gregarinalarda kopulyatsiya 
bir xil gametalar (izogamiya) yoki har xil kattalikdagi gametalaming 
qo'shilishi (anizogamiya) tariqasida sodir bo'lishi mumkin. Qo'shilish

natijasida hosil bo‘lgan zigota qattiq po'stga o ‘ralib oosistaga aylanadi. 
Oosista ichida endi jinssiz ko‘payish sporogoniya sodir boiadi. Oosista 
yadrosi ketma-ket boiinib, 8 ta kichik yadroni hosil qiladi. Bunda dastlab
ki ikki bo‘linish meyoz orqali sodir bo‘lganidan xromosomalar soni ikki* 
baravar kamayadi. Oosista sitoplazmasi ham 8 boiakka ajraladi; ulardan! 
juda kichik chuvalchangsimon tanachalar-sporozoitlar hosil boiadi. Ana 
shunday oosistalar boshqa hayvonlarga yuqishi mumkin.

Yetilgan sistalar hayvonning axlati bilan chiqib ketadi. Bu sistalar boshqa 
hayvonlar ichagiga tushganida yorilib, ichidan sporozoitlar chiqadi. Sporo
zoitlar juda harakatchan bo‘lib, ichak hujayralariga kirib olib o‘sadi. Sporo- 
zoit tanasining hujayradan tashqarida qolgan qismi ayniqsa ko'proq 
cho‘ziladi. Asta-sekin epimerit, protomerit va deytomerit hosil bo‘lib, yangi 
gregarina shakllanadi. Shundan so'ng bu jarayon yana takrorlanadi.

Shunday qilib, gregarinaning rivojlanish siklini uch bosqichga bo ‘lish 
mumkin. Birinchi bosqichda gregarinalar voyaga yetadi. Ikkinchi bos- 
qichda jinsiy hujayralar hosil bo‘ladi va uruglanish (kopulyatsiya) sodir 
boiadi. Uchinchi bosqichda zigota (oosista)lar rivojlanadi va sporozoitlar 
hosil bo‘ladi. Gregarinalar faqat umurtqasiz hayvonlarda parazitlik qil- 
gani sababli katta iqtisodiy ahamiyatga ega emas.

KOKSIDIYASIMONLAR (СОССШЮМОКРНА) SINFI

Koksidiyasimonlar sinfi juda xilma-xil tuzilgan 2400 ga yaqin tumi o ‘z 
ichiga oladi. Har xil halqali chuvalchanglar, mollyuskalar, bo‘g‘imoyoqlilar 
va umurtqali hayvonlarda parazitlik qiladi. Koksidiyasimonlar hujayra ichi
da parazitlik qilishi bilan gregarinalardan farq qiladi. Ko'pchilik turlarin- 
ing hayot sikli jinssiz va jinsiy ko'payish hamda sporogoniyaning qonuniy 
gallanishi orqali boradi. Xo'jayin almashtirmasdan rivojlanadigan turlari- 
da sporogoniya tashqi muhitda boradi. Xo'jayin almashtirib rivojlanadi
gan turlarida esa sporogoniya va jinssiz ko'payish boshqa-boshqa 
xo'jayinlar organizmida rivojlanadi. Jinsiy ko'payishi har xil kattalikdagi 
gametalaming kopulyatsiyasi (anizogamiya) orqali sodir boiadi. Makro- 
gameta (tuxum hujayrasi) gamontning bo'linmasdan to'g'ridan -  to 'g 'ri 
o'sishi natijasida, mikrogametalar esa gamont (gametoid)ning ko‘p mar
ta bolinishi orqali hosil boiadi.

Koksidiyasimonlaming bir qancha turlari uy hayvonlari, parrandalar 
va baliqlarga katta ziyon yetkazadi. Ular orasida bitta turi odamda ham

parazitlik qiladi. Quyida koksidiyasimonlaming eng muhim turkumlari va 
turlari keltiriladi.

1. Koksidiyalar (Coccidiida) turkum i. Koksidiyalar hayvonlam- 
ing ichagi, jigari, bo ‘yragi va boshqa organlari epiteliy hujayralari ichida 
parazitlik qiladi. Tanasi yumaloq yoki oval shaklida. Jinssiz va jinsiy 
ko‘payishi doimo to ‘g ‘ri gallanib turadi. Jinssiz ko'payishi ko‘p marta 
bo‘linish (shizogoniya) yoki endodiogeniya deb ataladigan ikkigabo‘linish 
orqali sodir bo'ladi. Koksidiyalaming hayot sikli xilma-xil bo Tib, ayrim 
turlari faqat bitta xo'jayinda parazitlik qiladi, sporogoniya davri batamom 
yoki qisman tashqi muhitda o'tadi. Xo'jayin almashtirib rivojlanadigan 
koksidiyalaming jinssiz ko‘payishi bitta xo‘jayinda, jinsiy ko'payishi va 
sporogoniyasi boshqa bir xo‘jayinda sodir bo'ladi. Quyida Eimeria, Toxo
plasma va Sarcocystia urug'lariga mansub bo'lgan koksidiyalaming hay
ot siklini ko'rib chiqamiz.

Eymeriya (Eimeria) koksidiyalari. Eymeriya urug'ining juda ko'p 
turlari har xil umurtqali hayvonlar, quyon, echki, qo'y va yirik shoxli mol- 
lar, uy parrandalarida parazitlik qiladi. Hayvonlar koksidiyalaming oosis- 
talarini suv yoki yem orqali yuqtiradi. Oosistalar juda kichik bo'ladi. Quy- 
onlarda parazitlik qiladigan eymeriya oosistalari uzunligi 12 mkm dan 35 
mkm ga yetadi. Har bir oosistada 4 tadan sporoblast (sporosista) bor. 
Har qaysi sporosista ichida esa 2 tadan ingichka chuvalchangsimon har
akatchan sporozoitlar bo'ladi. Oziq yoki suv bilan ichakka tushgan oosis- 
talar va sporosista!ar qobig'i yemirilib, sporozoitlar ichak bo 'shlig 'iga chiqa
di. Sporozoitlar faol harakatlanib, ichak, jigar, oshqozonosti bezi hujayralari- 
ga kirib oladi va oziqlanib o'suvchi stadiya -  trofozoitlarga aylanadi. Tro- 
fozoitlar tez o'sib yiriklashadi. Ulaming yadrosi ko 'p marta ketma-ket 
bo'linib, ko'p yadroli shizontlami hosil qiladi. Shundan so'ng shizontlar 
bo'linib, ko'p sonli (32 ta gacha) merozoitlamihosil qiladi (14-rasm). Ko'p 
marta bo 'linish orqali jinssiz ko 'payish shizogoniya deyiladi. Shizogoniya 
natijasida hosil bo'lgan merozoitlar ichak bo'shlig'iga chiqib, qo'shni hu- 
jayralarga kirib oladi va jinssiz ko'payish yana takrorlanadi. Shizogoniya 
natijasida parazitlaming soni keskin ko'payib ketadi. Jinssiz ko'payish 4- 
5 marta takrorlangandan so'ng merozoitlardan jinsiy hujayralar (gameta- 
lar) hosil bo'laboshlaydi. Bu quyidagicha sodir bo'ladi. Hujayralarga kir
ib olgan,merozoidar jinsiy hujayralar (gametalar)ni hosil qiluvchi gamont- 
larga aylanadi. Gamontlardan bir qismi (makrogamontlar) bo'linmasdan 
o'sib yetiladi va makrogameta (tuxum)ni hosil qiladi. Ikkinchi qismi (mik-

14-rasm. Koksidiyalar hayot sikli.
1 ,2 -  yosh-koksidiyalaming ichak epiteliysida o'sishi, 3-5 -  shizogoniya va merozoitlar 
hosil bo'lishi, 6, 10 -  merozoitlaming ichak epiteliysiga kirishi, 7-9 -  merozoitlardan 
mikrogametalaming hosil bo'lishi, 11, 12 -  merozoitlardan makrogametalaming hosil 
bo'lishi, 13 -  makro- va mikrogametalaming qo'shilishi, 14 -  oosista, 15-17 -  to'rt 
sporali sporoblastlarning h osil bo 'lish i, 18 -  sporozoitlarning chiqishi, 
19 -  sporozoitlarning ichak epiteliy siga kirib olishi.

rogamontlar) o‘sib yetilgandan so'ng yadro va sitoplazmasi ko'p marta 
bo ‘linib, juda ko 'p sonli mayda mikrogametalar (spermatozoidlar)ni hosil 
qiladi. Spermatozoidlaming tanasi cho 'ziq bo 'lib, ikkita uzun xivchini yor
damida faol harakat qiladi. Spermatozoidlardan biri tuxum hujayrasi ich- 
igakirib, uning yadrosi bilan qo'shilishi natijasida urug'lanish sodir bo'ladi. 
Zigota o'zidan ikki qavadi mustahkam qobiq ishlab chiqarib, oosistaga 
aylanadi. Oosistaning bundan keyingi rivojlanishi organizmdan tashqari- 
da boradi. Tashqi muhitda oosista yadrosi ikki marta bo'linadi; har qaysi 
yadro bo'lagi sitoplazma bilan o'ralib, to'rtta sporoblast hosil bo'ladi. Qattiq

po‘st bilan o'ralgan sporoblastlar sporalar (yoki sporosistalar) deyiladi. 
Har bir sporaning yadrosi yana bo'linib, ikkita sporozoitni hosil qiladi. 
Oosista ana shu davrda invaziyali (zararlaydigan) bo'lib qoladi. Ana shu 
tarzda, har bir invaziyali oosistadan 4 tadan sporalar va har qaysi sporada
2 tadan sporozoitlar bo'ladi. Invaziyali oosista hayvonlaming ichagiga 
tushganida sporalardan va oosistadan sporozoitlar chiqib, rivojlanish yana 
qaytadan boshlanadi. Elektron mikroskopda olib borilgan tekshirishlarda 
koksidiyalaming ancha murakkab tuzilganligi aniqlangan. Ulaming tanasi 
uchta membranadan tashkil topgan pellikula bilan qoplangan. Pellikula 
ostida esa naysimon fibrillar  sistemasi (subfibrillar mikronaychalar) joy
lashgan. Merozoitlar va sporozoitlar juda kichik (8 mkm), bir-biriga 
o'xshash tuzilgan hujayralardan iborat. Ularda ham hamma hujayralarga 
xos bo'lgan organoidlar bilan bir qatorda maxsus organoidlar: konoid, rop- 
triyalar, mikronemalar va boshqalar bo'lishi aniqlangan. Konoid hujayr
aning oldingi qismida joylashgan keng halqa bo 'lib, xo 'jayin organlari hu
jayrasiga kirib olishda parazit uchun tayanch vazifasini bajaradi. Rop- 
triyalar esa parazitning hujayraga kirishini osonlashtiradigan suyuqlik 
saqlovchi xaltacha hisoblanadi. Sporozoitlar yoki merozoitlar xo'jayin 
hujayrasi bilan kontaktda bo 'Iganida roptriyalar ichidagi suyuqlik tashqariga 
to'kiladi. Roptriyalaming soni har xil turlarda 2 tadan 14 tagacha bo'lishi 
mumkin. Mikronemalar roptriyalar bilan bog'langan tolachalardan ibo
rat, ulaming soni 10-12 ta bo'ladi. Mikronemalaming funksiyasi yaxshi 
aniqlanmagan; ular ham roptriyalar singari qandaydir modda ajratishi 
to'g'risida taxmin qilinadi.

Koksidiyalar rivojlanishining hamma stadiyalarida (mikrogametalardan 
tashqari) tanasining oldingi yarmisida faqat elektron mikroskopda ko ‘rinadigan 
mikroporalar borligi aniqlangan. Mikroporalar pellikulaning botib kirishidan 
hosil bo'lgan. Poralarda faqat bitta tashqi membrana bor; ikkita ichki mem- 
branasi bo'lmaydi. Taxmin qilinishicha, mikroporalar hujayra og'izchalari 
(mikrotsitostomlar) funksiyasini o'taydi. Ular orqali hujayra ichiga xo'jayin 
organizmidan oziq moddalar o'tadi. Shunday qilib, koksidiyalar hujayra ichida 
parazitlik qiluvchi boshqa organizmlar singari butun tana yuzasi orqali, ya’ni 
osmotik oziqlanmasdan, og'izchasi orqali, oziqni so'rib oladi.

Koksidiyalar orasida eymeriya avlodi vakillari turli uy hayvonlariga 
parazitlik qilib, katta ziyon keltiradi. Koksidiyalar keltirib chiqaradigan 
kasalliklar koksidioz deyiladi. Eimeria magna, E.perforans, E. intesti- 
nalis va boshqalar quyonlarda juda xavfli koksidioz paydo qiladi. Bu ka-

sallik ayniqsa, yosh quyonlar uchun xavfli bo‘lib, ko‘pincha ulaming yop- 
pasiga qirilib ketishiga sabab bo'ladi. E.tenella va yana 8 turga mansub 
koksidiyalar tovuqlarda parazitlik qiladi. Kasallik jo'jalami о ‘lib ketishiga 
sabab bo‘lislii bilan parrandachilikka katta ziyon keltiradi. E.ziimi, E.smithi I 
vaboshqalar (10 tur) yirik shoxli mollarga, ko'proq yosh buzoqlarga ziy
on keltiradi. E.bovis qoramollarda qonli ichburug1 paydo qiladi. Baliqchi- 
lik ho‘jaliklarigaesakarp koksidiyasi E.carpelli ziyon keltiradi.

Koksidioz kasalliklariga qarshi kurash koksidiyalarni yem yoki suv 
bilan hayvonlarga yuqishining oldini olishga qaratilgan profilaktik choralar- 
dan iborat.

Toksoplazma (Toxoplasma gondii) har xil qushlar va sut emizuvchi- 
lar, jumladan odamlaming jigari, talog'i, miyasi, qon tomirlari va boshqa 
organlarida parazitlik qiladi. Parazit dastlab 1908 yili fransuz olimlari Ni- 
kol va Manso tomonidan kemiruvchilarda aniqlangan edi. Uzoq vaqt davo
mida toksoplazmaning bir hujayralilar orasidagi sistematik о ‘mi noma’lum 
bo'lib keldi. Faqat 1970 yili Daniya, Angliya va AQSH olimlari bir vaqt- 
ning o'zida toksoplazmaning rivojlanish siklini o'rganishganidan so'ng 
parazitni koksidiyalar turkumiga kirishi aniq bo'ldi.

Toksoplazmalaming hayot sikli xo ‘jayin almashtirish orqali boradi (15- 
rasm). Yarim oy shaklidagi trofozoitlaming eni 2-4 mkm, uzunligi 4-7 mkm 
bo‘ladi. Toksoplazmalar ham hujayra ichida parazitlik qiladi. Elektron 
mikroskopda tekshirilganida toksoplazmalar merozoitlari ham boshqa 
koksidiyalarga o'xshash bo'lishi aniqlandi. Toksoplazmalaming jinssiz 
ko'payishi endodiogeniya yo'li bilan boradi. Endodiogeniyada ikki yosh 
parazit ona organizm ichida rivojlanadi. Yosh parazitning organoidlari 
(qonoidi, halqasi, roptriysi, mikronemalari va boshqalari) ona organizm 
ichida yadroning bo'linishi boshlanishi bilan bir vaqtda hosil bo'ladi. Yosh 
hujayralaming pellikulasi ona hujayra pellikulasidan hosil bo'ladi. Ana 
shunday ko'p marta ketma-ket bo'linish natijasida bir necha o'nlab mero
zoitlardan iborat to'p hosil bo'ladi. Umumiy po'st bilan o ‘ralgan merozo- 
itlar to'pi sista deyiladi. Bunday sistalar zararlangan organlarda yoki 
hayvonlar so'lagi, suti, siydigi, axlati va boshqa chiqindilarida bo'ladi. 
Hayvonlar sistalami yutganida yoki kasal hayvonlami yeganida parazitni 
yuqtiradi. Sistalar organizmga terining jarohatlangan joylaridan ham o'tishi 
mumkin. Sut emizuvchilarda esa toksoplazmalar yo'ldosh orqali ona or- 
ganizmdan embrionga o'tadi. Ayrim hollarda toksoplazmalar qon so 'ruvchi 
kanalar orqali ham yuqishi mumkin.

15-rasm. Toksoplazmaning ko'payishi.
A -  bo‘yiga bo'linishi. В -  rivojlanish sikli: 1 -  mushuk ichida shizogoniya va jinsiy 
ko'payishi, 2-4 -  oosistalaming rivojlanishi, 5-6 -  sichqon tanasida ko'payishi, 7- sichqon 
homilasining zararlanishi.

Toksoplazmalarning jinsiy ko'payishi faqat mushuklar organizmida 
kuzatilgan. Mushuklar kasal kemiruvchilardan parazitni yuqtiradi. Mush
uk organizmida toksoplazmaning hayot sikli, boshqa koksidiyalarda 
bo‘lganidek jinsiy ko'payish va sporosistalar hosil bo'lishi bilan tugallana- 
di. Shunday qilib mushuklami toksoplazmalarning asosiy xo'jayini, boshqa 
hamma hayvonlami esa oraliq xo'jayinlar deyish mumkin. Lekin tok- 
soplazmalaming hayot sikli boshqa sporalilamikiga (masalan, bezgak plaz- 
modiysiga) o'xshamaydi, chunki jinsiy va jinssiz ko'payish to'g'ri gallanib 
turmaganligi tufayli hayot siklida asosiy va oraliq xo'jayinlar bo'lmaydi. 
Toksoplazmalar hayot siklida jinssiz ko'payish ustun turadi.

Toksoplazmalar hayvonlarga har xil ta’sir ko'rsatadi. Ayrim hayvonlar 
kasallikka berilmaydi; boshqalari esa juda ta’sirchanligi tufayli halok bo 'lishi 
mumkin. Odamlaming toksoplazmoz bilan zararlanishida uy hayvonlari, 
ayniqsa, mushuklar katta o'rin tutadi. Mushuklar bu kasallik bilan eng ko'p

zararlanadi. Bir qancha hollarda ularkasallikka chalinmasdan parazitni tashu- 
vchi bo‘lib qoladi. Toksoplazmoz bilan kasallanish limfatik sistema, nerv 
sistemasi va ko‘zni shikastlanishiga sabab bo'ladi. Odam va boshqa sut 
emizuvchilar embrioni ona qomida toksoplazmoz bilan zararlanganida tushib 
ketadi yoki uning ayrim muhim organlari og'ir jarohatlanadi. ■'

Sarkosporidiyalar (Sarcosporidia), yani go'sh t sporalilari turli 
uy hayvonlari (qora mollar, cho'chqalar, parrandalar) va bir qancha yov- 
voyi hayvonlar muskullarida parazitlik qiladi. Ular go'shtda uzun xalta 
shaklda 0,5-5 mm kattalikdagi sistalar hosil qiladi. Sistalar ichida yuzlab 
chuvalchangsimon bir yadroli merozoitlarbo'ladi (16-rasm).

Go'sht sporalilarining hayot sikli koksidiyalarga o'xshab ketadi, lekin 
rivojlanishi ikkita xo‘jayinda o ‘tadi. 0 ‘txo'r sut emizuvchilar va parran
dalar parazitning oraliq xo'jayini hisoblanadi. Ular organizmida parazit 
jinssiz shizogoniya yo'li bilan ko'payadi. Yirtqich hayvonlar (mushuklar, 
itlar) va odamlar asosiy xo'jayin bo'lib, ular organizmida parazitning jin
siy bo'g'imlari rivojlanadi. Go'sht bilan asosiy xo'jayin organizmiga tush- 
gan sistalardan juda ko'p sistozoidlar chiqadi va ular ichak epiteliysi hu
jayralariga kirib oladi. Hujayra ichida mikro va makrogamontlar, ulardan

16-rasm. Sarkosporidiyalar (Sarcocystis).
A -  parazitning go'shtdagi sistalari (tabiiy kattalikda), В -  sista yorib ko'rsatilgai: 
1 -  muskul tolasi, 2, 3 -  biriktiruvchi to‘qima, 4  -  sista po‘sti, 5 -  kameralar orasidagi 
to‘siq, 6 -  kamera ichidagi sistozoidlar.

esa mikro va makrogametalar yetishib chiqadi. Urug‘lanishdan keyin hosil 
bo'lgan zigota ustiga po‘st chiqarib oosistaga aylanadi. Har bir oosista 
ichida 2 tadan spora hosil bo'ladi. Yem bilan oraliq xo'jayin organizraiga 
tushgan oosistalardan sporozoitlar chiqadi. Sporozoitlar qon orqali qon 
tomirlari devori (endoteliy)ga, so'ngra muskullarga o'tib oladi. Bu yerda 
ular yuqorida ta’riflangan endodiogeniya orqali tez ko'payish orqali xalt- 
aga o'xshash yirik sistalami hosil qiladi.

Go'sht sporalilari bilan zaharlangan hayvonlarda odatda kasallanish 
alomatlari kam seziladi. Ayrim hollarda parazit organizmda juda tez 
ko'payib ketganida kasallanish alomatlari paydo bo'lishi mumkin.

2. Qon sporalilari (Haeniosporidia) turkumi. Qon sporalilari xo'jayin 
almashtirib rivojlanadigan bir necha o'nfab turlami o'z ichiga oladi. Ulam
ing jinsiy ko'payishi qon so'ruvchi chivinlar ichagida, jinssiz ko'payishi esa 
odam va boshqa umurtqalilar (qushlar, sutemizuvchilar, sudralib yuruvchi
lar) organizmida boradi. Chivinlar ulaming asosiy xo'jayini, odam vaumurtqali 
hayvonlar esa oraliq xo'jayini hisoblanadi. Qon sporalilarining sporogoniyasi 
(spora ichida ko'payishi) tashqi muhitda emas, balki odatda chivinlar orga- 
nizmida boradi. Bu hasharotlar qon sporalilarini tashuvchilar hisoblanadi.

Bezgak plazmodiysi (Plasmodium vivax) ning hayot sikli. Plas
modium urug'iga odamda parazitlik qiluvchi to'rtta tur kiradi. Bu plaz- 
modiylaming hayot sikli bir-biriga o'xshash bo'lib, quyidagicha boradi. 
Bezgak chivini (Anopheles)ning urg'ochisi odam qonini so'rganida (erkak 
chivinlar qon so'rmasdan, balki gul nektari bilan oziqlanadi) odam qoniga 
bezgak plazmodiysining judako'p sporozoitlari o'tadi (17-rasm). Plazmodiy 
sporozoitlari 5-8 mkm keladigan juda kichik chuvalchangsimon bir yadroh 
hujayralar bo'lib, tuzilishi koksidiyalaming sporozoitlarigao'xshaydi. Lekin 
konoidi bo'lmaydi. Sporozoitlar qon oqimi bilan butun tanaga tarqalib keta
di. Ular jigar va qon tomirlari endoteliysi (ichki qoplama qavati) hujayralari- 
ga kirib olib, trofozoit va shizont stadiyalarini o'taydi. Jinssiz ko'payish 
(shizogoniya) natijasida shizontlardan juda ko'p bir yadroli hujayralar -  
merozoitlar hosil bo'ladi. Merozoitlar endi zararlangan organning boshqa 
hujayralariga va qon eritrotsitlariga kirib oUb o'sadi. ParazitniHg eritrotsitlar 
gemoglobini hisobida oziqlanib о ‘sadigan stadiyasi trofozoitlar deyiladi.

Rivojlanishning boshlanish davrida trofozoitlar tanasining markazida 
vakuol bo'lganligi sababli uzuk shaklida ko'rinadi. Keyinroq vakuol asta- 
sekin yo'qoladi va parazit amyobasimon shaklga kiradi. Trofozoitlardan 
bo'linib ko'payuvchi shizontlar hosil bo'ladi. O'sayotgan trofozoitlarda

17-rasm. Bezgak parazitining hayot sikli.
1 -  pashsha so iak  bezidan odam qoniga chiqayotgan merozoitlar; 2,3 -  sporozoitlarning 
jigar hujayralarida ko'payishi; 4  -  shizogoniya yo'li bilan sporozoitlardan merozoitlaming 
hosil bo'lishi; 5-11 -  eritrotsitlarda shizogoniya yo'li bilan merozoitlaming ko'payishi; 
12,13 -  makrogam etotsit yetilishi, 14,15 -  mikrogametotsitlarning yetilish i, 
16,17- makrogameta va mikrogametalar hosil bo ‘Iishi va ulaming qo ‘shilishi, 18 -  zigota 
ookinetalarining pashsha ichagi hujayralariga kiiishi, 19,20 -  sporozoitlar hosil bo'lishi 
va tana bo'shlig'iga chiqishi, 21 -  sporozoitlarning pashsha so'lak beziga o'tishi; 
22-26 -  parazitning odam hujayralarida rivojlanishi.

koksidiyalar merozoitlaridagiga o'xshash ultratsitostora bo'lishi aniqlan- 
gan. Shizontlar eritrotsit hujayrasini to'ldirib oladi. Parazit eritrotsitlar 
gemoglobinining bir qismini hazm qiladi; hazm bo'lmasdan qolgan qismi 
esa qoramtir pigment melaninga aylanadi. Har qaysi eritrotsitlardagi har 
bir shizont bo'linib (shizogoniya) 10-20 merozoit hosil qiladi. Merozoitlar 
eritrotsitlami yemirib, qon plazmasiga chiqadi va yangi eritrotsitlarga kir 
ib oladi. Jinssiz ko'payish yana takrorlanadi.

Eritrotsitlar yemirilganida qonga melanin bilan birga zaharli moddalar 
almashinuv mahsulotlari chiqariladi. Zaharli maxsulotlar ta'sirida odam or
ganizmida moddalar almashinuvi o'zgarib, tana harorati keskin ko'tariladi 
va bezgak huruj qila boshlaydi. Bir necha marta jinssiz ko'payish 
(shizogoniya) siklidan keyin parazit ko'payishdan to 'xtaydi. Eritrotsitlarga 
kirgan merozoitlar o'sib, shizontlami emas, balki bo'linmaydigan gametotsit- 
lar, ya’ni gamontlar (gameta hosil qiluvchi hujayralar)ni hosil qiladi. Eri
trotsitlardagi gametotsitlar ikki tipda: birmuncha yirik makrogametotsitlar 
va kichikroq mikrogametotsitlar bo'ladi. Gametotsitlaming bundan keyingi 
rivojlanishi faqat bezgak chivini (Anopheles) tanasida davom etadi. Urg'ochi 
chivin qon so'rganida uning ichagida makrogametotsitlar yirik makroga- 
metalarga aylanadi. Mikrogametotsit yadrosi bo'linib, 5-6 ta chuvalchang- 
simon harakatchan va mayda mikrogametalami hosil qiladi. Chivin ichagi 
bo'shlig'ida mikro va makrogametalar qo'shilishadi va urug'lanish sodir 
bo'ladi. Hosil bo'lgan zigota juda harakatchan bo'lgani sababli ookineta 
deyiladi. Zigota chivin ichagi devorini teshib kiradi va uning ustki, tana 
bo'shlig'iga qaragan tomoniga o'tib oladi. Bu yerda zigota elastik po'st 
bilan o'ralib, oosistaga aylanadi. Oosista ichak devorida juda tez o'sadi, 
uning hajmi bir necha yuz barobar kattalashadi. U o'sgan sayin yadrosi 
ham ko'p marta bo'lina boradi. Bu jarayon oosista ichida juda mayda (14 
mkm gacha) ingichka bir yadroli ko'p sonli (bitta oosistada 10 minggacha) 
harakatchan sporozoitlami hosil bo'lishi bilan tugallanadi. Oosistaqobig'i 
yorilgandan so'ng sporozoitlar tana bo'shlig'i suyuqligi (gemolimfa) ga 
chiqadi. Tana suyuqligidan sporozoitlar pashshaning so'lak bezlariga, so'ng 
so'lak chiqaruvchi naylarga о 'tib oladi. Chivin chaqqanda parazitlar yana 
odam qoniga o'tadi va jinssiz sikl qayta boshlanadi.

Shunday qilib, bezgak plazmodiylarining hayot sikli faqat xo'jayinlar 
(chivin va odam) organizmida o'tadi. Shuning uchun u noqulay tashqi 
muhitdan himoyalanishga imkon beruvchi qattiq po'st bilan qoplangan 
spora hosil qilmaydi.

Odam organizmida bezgak kasalini paydo qiluvchi Plasmodium  av- 
lodining 4 turi (P.vivax, Pmalariae, P.falciparum, P.ovale) uchraydi. 
Ular bir-biridan ayrim morfologik va biologik xususiyatlari bilan farq qila- * 
di. P.malariae turidajinssiz sikl, binobarin bezgakning huruj qilishi har 72̂  
soatda takrorlanib turadi. Shuning uchun bu tur paydo qiladigan kasallik 4 
kunlik bezgak deyiladi. P.vivax juda keng tarqalgan qon paraziti bo'lib, 
shizogoniya har 48 soat davom etadi, bezgak ham har 3 kunda huruj qilib 
turadi. P.falciparum parazitida shizogoniya 24 yoki 48 soat davom etadi, 
lekin bezgak huruji uzoq davom etishi sababli eng xavfli hisoblanadi. 
P.falciparum paydo qilgan kasallik tropik bezgak deb ataladi. P. ovale 
faqat AMkada uchraydi.

Bezgak plazmodiysi odam qoniga o'tgandan so‘ng kasallik alomatlari 
paydo bo'lguncha birmuncha vaqt o ‘tadi. Bu vaqt kasallikning yashirin, 
ya’ni inkubatsiya davri deyiladi. Bezgak kasalligining inkubatsiya davri 
odatda 2 hafta; ba’zan 6 oygacha va undan ko'proq ham davom etadi. 
Kasallik haroratning juda tez va keskin (40° va undan yuqori) ko‘tarilishi 
bilan boshlanadi. Birozdan so‘ng harorat yana me’yorga keladi, lekin isit- 
malash har doim ma’lum vaqt (24, 48 yoki 72 soat) o'tgandan so‘ng 
takrorlanib turadi. Bezgak huruji shizogoniya natijasida hosil bo ‘lgan mero- 
zoitlaming eritrotsitlardan qon zardobiga chiqish davriga to‘g ‘ri keladi. 
Merozoitlaming eritrotsitlarga kirib olgandan so‘ng yangi shizogoniyaga 
qadar kasallik huruji to ‘xtaydi. Bezgak kasalligida ko ‘pincha anemiya (kam 
qonli) lik paydo bo‘ladi. 1 mm3 qondagi eritrotsitlar soni normadagi 5 
mlndan bir mln.gacha tushib qoladi. Kasallangan kishining qoni, jigari va 
talog‘ida melanin to‘planib qoladi. Jigar shishib ketadi.

Bezgak yer yuzida eng keng tarqalgan kasalliklardan biri bo‘lib, asr- 
lar davomida juda ko ‘p odamlaming yostig ‘ini quritgan. 19-acp oxiri gacha 
kasallikning sabablari noma’lum bo'lib kelgan. Faqat 19 -asr oxirida va 
20-asr boshlarida bezgak paraziti aniqlanib, uning hayot sikli o'rganilgach, 
kasallikka qarshi kurash olib borish imkoni tug'ildi.

Bezgak kasalligi XIX asrning oxiri va XX asming 40-yillarigacha 
Kavkaz, 0 ‘rta Osiyo, Volga havzasining o'rta va quyi oqimi va Ukraina- 
da juda keng tarqalgan edi. 1935 yilda mazkur hududlarda 9 mln. kishi 
bezgakka chalinganligi ma’lum. 0 ‘sha davrda bezgak Afrika, Janubiy 
Amerika, Osiyo va Yevropadagi juda ko'p mamlakatlarda tarqalgan; 30- 
yillarda faqat Hindistonning o'zida har yili 100 mln.dan ortiq kishi bezgak 
bilan og‘riganligi ma’lum.

Bezgak kasalligi va uning qo‘zg‘atuvchisini o'rganishda hamda bez- 
gakka qarshi kurash choralarini ishlab chiqishda rus olimiaridan V.YA. 
Danilevskiy, I. I. Mechnikov, YE. Marsinovskiy, V. N. Beklemishev, 
D. L. Romanovskiy va S.M.Isayev, fransuz olimi SH. L. A. Laveran, 
ingliz R. Ross, italiyalik D. B. Grassi va boshqalaming xizmatlari g ‘oyat 
katta bo‘ldi.

Bizning mamlakatimizda bezgakka qarshi kurash birdaniga bir qan
cha yo'nalishda olib borildi. Birinchi navbafda bezgak bilan kasallangan 
hamma kishilar maxsus sistema asosida majburiy davolanish kurslaridan 
o'tkazildi. Bezgak chivinining tez ko'payishini oldini olish maqsadida 
ko'lmak suvlar va botqoqliklar quritildi. Chivinlar va ulaming lichinkalari 
turli usullar bilan shu jumladan kimyoviy vositalar yordamida qirib tash- 
landi. Bu tadbirlar natijasida XX asming о ‘rtalariga kelib bezgak kasalligi 
o'lkamizda butunlay tugatildi. Xozir bu kasallik butun Yevropa hududida 
ham tugatilgan. Lekin kasallik Janubiy va O'rta Amerika, Osiyo, ayniqsa, 
Afrika mamlakatlarida hozir ham keng tarqalgan. Hindistonda har yili 
200 mingga yaqin; 1984 yili yer yuzida400 mln. kishi bezgak bilan og'rigan.

Bezgak plazmodiysi sutemizuvchilarda va qushlarda ham uchraydi. 
Hayvonlarga bezgak parazitini Aedes, Culex va boshqa avlodga kiruvchi 
chivinlar tarqatadi. Masalan, Aedes chivini tovuqlar qonida parazitlik qi- 
luvchi bezgak plazmodiysi (P.galli)m  tarqatadi. Bu parazit tropik mam
lakatlarda tovuqlar orasida epizootiyaga sabab bo'lishi mumkin.

Keyingi paytlarda chivinlarga qarshi kurashning biologik metodlari 
tobora ko'proq yoyilmoqda. Xususan, iqlim birmuncha iliq bo'lgan joy- 
larda bezgak chivini lichinkasini yo'qotish uchun hovuz va ko'Harda gam- 
buziyabalig'i ko'paytirilmoqda. Shuning bilan birga bezgak yuqtiruvchi 
chivinlarga qarshi genetik metodlar ham ishlab chiqildi. Buning uchun 
erkak chivinlar yig'ib, rentgen nuri ta’sirida sterillangach, tabiatga qo'yib 
yuboriladi. Bu erkak chivinlar urg'ochisini urug'lantiradi, lekin urug'langan 
tuxumdan lichinka rivojlanib chiqmaydi, ya’ni tuxumdan chiqqan lichinka 
normal rivojlana olmaydi.

3. Piroplazmidlar (Piroplasmida) turkumi. Bu turkumga sutemi- 
zuvchilar qoni eritrotsitlarida parazitlik qiluvchi juda kichik organizmlar 
kiradi. Ular hayot siklining bir qismi sutemizuvchilar organizmida, ikkin
chi qismi qon so'ruvchi yaylov kanalari (Ixodidae oilasi) organizmida 
sodir bo'ladi. Bu turkum babezidlar (Babesidae) va teyleridlar (Theile- 
riidae) oilalarini o'z ichiga oladi.

Babezidlar oilasiga mansub bo'lgan babeziya (Babesia), piroplazma 
(Piroplasma) va boshqa avlodlar vakillari eritrotsitlar ichida 2 yoki 4 ta 
merozoitlarga bo'linadi. Teyleridlar oilasiga mansub bo'lgan teyleriya* 
(Theileria) urug‘i turlari esa dastlab limfatik tugunlar va ayrim qon hu-| 
jayralari (limfotsitlar va boshqalar)da parazitlik qilib, shizogoniya yo‘li bi
lan ko'payadi. Shundan so'ng eritrotsitlarga o'tib oladi va yana bo'linib: 
ko'payadi. Piroplazmidlar ko'payishi vafaoliyati eritrotsitlaming yemiril- 
ishiga sabab bo'ladi, lekin melanin hosil bo'lmaydi. Parazit hujayra ichida 
jinssiz yo'l bilan ko'payadi. Teyleriya parazitlarini ham kanalar yuqtiradi. 
Ayrim hollarda teylerioz bilan kasallangan hayvonlaming 60-80 foizi nobud 
bo'ladi. Kasai mollaming suti ichishga yaramaydi.

MIKSOSPORIDIYALAR (MYXOSPORIDIA) TIPI

Miksosporidiyalar tipi ikki sinf: miksosporalilar (Myxosporea) va ak- 
tinomiksidlar yoki aktinosporalilar (Actinosporea) sinflarini o'z ichiga oladi. 
Umurtqasiz hayvonlar va tuban umurtqalilar (asosan, baliqlar, halqali chu
valchanglar, ba’zan sudralib yuruvchilar) tana bo'shlig'i, to'qimalari va 
hujayralarida parazitlik qiladi. Hayot sikli parazitlik qiluvchi vegetativ 
stadiya (trofont) va tarqalish uchun xizmat qiluvchi sporali stadiyalami 
o'z ichiga oladi. Parazitlik qiluvchi stadiyasi ikki tipdagi (vegetativ va gen- 
erativ) hujayralardan iborat. Miksosporidiyalar asosan jinssiz ko'payadi. 
Generativ hujayralardan reduksion (meyoz) bo'linish natijasida juda ko'p 
sporalar hosil bo'ladi. Sporalarda spiral o'ralgan otiluvchi ipchasi, kapsu- 
la va amyobasimon, ko'pincha ikki yadroli murtagi (sporozoiti) bo'ladi. 
Sporalar xo'jayin organizmiga tushib qolganida otiluvchi iplar kapsuladan 
otilib chiqib, sporani ichak devoriga yopishib olishiga yordam beradi.

Miksosporidiyalar yakin vaqtgacha knidosporidiylar tarkibiga kiritilib 
kelingan edi. Hozirgi sistematikada knidosporidiyalar miksosporidiyalarning 
sinonimi hisoblanadi.

MIKSOSPORALILAR (MYXOSPOREA) SINFI

Miksosporalilar yoki shilimshiq sporalilarga asosan baliqlarda, ba’zan 
sudralib yuravchilarda parazitlik qiluvchi bir necha yuz tur kiradi. Ular 
tabiatda juda keng tarqalgan, hamma suv havzalarida uchraydi. Ayrim

miksosporalilar baliqlar, ayniqsa, ulaming chavoqlari (yosh baliqlar)da og'ir 
kasallik paydo qiladi va baliqchilik xo‘jaliklariga katta ziyon keltiradi.

Miksosporalilar to'qimalar va tana bo‘shlig‘ida yashaydi; har xil or
ganlar, jabralar, teri, muskullar, оЧ va siydik pufaklari, tog‘ay va boshqalami 
zararlaydi. Organlar bo‘shlig‘ida uchraydigan voyaga yetgan miksospo
ralilar ko‘p yadroli amyobaga o'xshash bo‘ladi (18-rasm). Ulaming kat- 
taligi bir necha mkm.dan 2 sm.gacha keladi. To'qimalarda miksosporali
lar 1-2 sm va undan ham yirikrok shishlar hosil qiladi. Sistalari ko'p yadroli 
bo'lib, plazmodiy tanasi bilan to'lgan. Yadrolari vegetativ va generativ 
yadrolarga bo'linadi. Vegetativ yadrolari o'sish va moddalar almashinuvi, 
generativ yadrolar esa ko'payish funksiyasini bajaradi. Generativ yadro- 
lar atrofiga sitoplazma ajralishi natijasida juda ko'p generativ hujayralar 
hosil bo'ladi. Bu hujayralar plazmodiy tanasida harakatlanish xususiyati
ga ega bo'ladi. Generativ hujayralar yadrosining bir necha marta bo'linishi 
bilan ko'p yadroli sporoblastlar shakllanadi. Har bir sporoblast ichida 2 
tadan ko'p yadroli sporahosil bo‘ladi.

Miksosporalilar sporasi juda xilma-xil va murakkab tuzilgan; ko ‘pincha 
ikki, ba’zan 3-6 tavaqali bo'ladi. Spora ichida otuvchi kapsulasi, va ikki 
yadroli amyobasimon murtak, kapsula ichida esa otiluvchi ip o ‘rami joy
lashgan. Shu sababdan bunday sporani daf’atan ko‘p yadroli deyish 
mumkin. Sporalar tashqi tomondan qattiq po‘st bilan qoplangan, ko'pincha 
uzun o'simtalari bo'ladi. Baliq tanasidan suvga tushgan sporalami boshqa

18-rasm. Miksosporidiya.
A -  Myxobolus miksosporidiyasi bilan zararlangan baliq. В -  parazit: 1 ,2 -  qurollanmagan 
parazit kapsulasini oldingi va yon tomondan ko‘rinishi, 3 -  qurollangan kapsula.

baliqlar yutishi mumkin. Ichakda ovqat hazm qilish shirasi ta’sirida otilu
vchi ipchalar kapsuladan otilib chiqib, ichak devoriga sanchiladi. Sporan- 
ing tavaqalari ochilib, amyobaga o‘xshash parazit chiqadi va ichak epiteliysi : 
orqali qonga о ‘tib oladi. Parazit qon orqali turli organlarga boradi. Uning >. 
yadrolari bo'linishi natijasida ko‘p yadroli plazmodiy hosil bo‘ladi. Keyin- 
chalik plazmodiy da generativ у adrolar shakllanadi va spora hosil bo ‘ ladi. •

Miksosporalilaming generativ va vegetativ yadrolari diploid xromo- 
somali bo‘ladi. Faqat spora hosil bo‘lish jarayonida meyoz natijasida yadro- 
lar gaploid bo‘lib qoladi. Buning natijasida spora hosil qiluvchi yadrolar 
(jumladan amyobasimon murtak, otuvchi kapsula va tavaqalaming yadro
lari) gaploid bo‘ladi. Faqat amyobasimon murtakning spora ichidan chi- 
qishidan oldin murtak yadrolari juft-juft bo‘lib qo ‘ shilishi natijasida diploid 
yadro hosil bo'ladi. Jinsiy ko'payish ana shunday sodir bo‘ladi va uni 
avtogamiya deyiladi.

Shunday qilib, jinsiy ko ‘payish xususiyati hamda hayot siklida yadrosin- 
ing gaploid va diploid fazalari nisbati o'ziga xos bo'lishi bilan miksospora
lilar boshqa sporalilardan keskin farq qiladi. Ularda xivchinli stadiyasi 
bo‘lmaydi. Bu bilan miksosporalilar boshqa sporalilar singari xivchinlilar- 
ga emas, balki soxta oyoqlilarga yaqin turadi.

Bir qancha miksosporalilar turi baliqlaming ko‘plab nobud bo‘lishiga 
sababbo'ladi. Gulmoy (forel) o ‘stiriladigan xujaliklarga miya miksozo- 
masi Myxosoma serebralis katta ziyon keltiradi. Parazit yosh baliqlar 
tog‘ay to'qimasini zararlab, ulaming umurtqalarinining qiyshayishiga sa~ 
bab bo'ladi. Yarim halqa naylar zararlanishi natijasida baliqlaming tana 
muvozanati buziladi. Ular o ‘z o ‘qi atrofida aylana boshlaydi va halok 
bo‘ladi. Kudoa (Kudoa) urug'iga kiruvchi miksosporalar ovlanadigan 
dengiz baliqlariga katta ziyon keltiradi. Bu parazitlar baliq muskullarini 
avtolizi (yemirilib, suyuqlanishi)ga sabab bo'ladi. Kasallangan baliqlar 
iste’ mol qilishga у aramaydi.

Aktinomiksidlar yoki aktinosporalilar (Actinosporea) sinfi vakillari 
halqali chuvalchanglar va sipunkulidlarda parazitlik qiladi. Ular miksos- 
poralilardan sporasining yanadaham murakkabroq tuzilishi bilan farq qiladi.

MIKROSPORIDIYALAR (MICROSPORIDIA) TIPI

Mikrosporidiyalar hujayra ichida parazitlik qiladi; asosan har xil 
bo‘g ‘imoyoqlilami, ba’zan umurtqali hayvonlar (asosan baliqlar)ni zarar
laydi. Bu tipga 900 ra yaqin tur kiradi. Sporasida otiluvchi ipi bo'lishi bilan 
ular qisman miksosporalilarga o'xshab ketadi. Lekin miksosporidiyalar 
sporasi yuqorida qayd qilinganidek ko‘p hujayrali, mikrosporidiyalaming 
sporasi bir hujayrali bo'ladi.

Mikrosporidiyalar sporasi juda kichik (4-10 mkm) bo'lib, qattiq po'st 
bilan qoplangan. Spora ichida spiral o'ralgan ipcha va ikki yadroli murtak 
(sporoplazma) bor (19-rasm).

Mikrosporidiyalaming hayot sikli ham miksosporidiyalamikiga 
o'xshash bo'ladi. Sporasi oziq bilan xo'jayini ichiga tushganida otuvchi 
kapsuladan otilib chiqqan ipchasi ichak epiteliysiga botib kiradi. Ip bilan 
birga sporadan chiqqan ikki yadroli sporaplazma epiteliy hujayrasiga kirib 
oladi. Xo'jayin hujayrasida parazit shizogoniya orqali ko'payib, ko'p hu
jayrali zanjimi yoki ko'p yadroli plazmodiyni hosil qiladi. Shundan so'ng 
plazmodiy tanasi va zanjir alohida hujayralarga ajralib ketadi. Yadrolar 
bir marta bo'lingandan so'ng har qaysi hujayra ikki yadroli bo'ladi. Hu
jayra qattiq po'st bilan o'ralib, spora hosil qilish jarayonida plazmodiyning 
ikkala yadrosi bir-biri bilan qo 'shiladi. Shundan keyin keladigan sporogoniya 
jarayonida yuqorida ta’riflangan bir hujayrali sporalar hosil bo'ladi. Spora 
ichidagi yadrolaming qo'shilishi jinsiy ko'payish protsessidagi jinsiy hu
jayralaming qo'shilishiga o'xshaydi.

Asalarilaming o'rta ichagi epiteliy hujayralari, ba’zan malpigi nay
chalari, gemolimfasi, tuxumdonlari va so'lak bezlarida asalari nozemasi 
Noserna apis parazitlik qiladi. Oval 
shakldagi parazitning uzunligi 5-6 
mkm bo'lib, ichak hujayralarining

19-rasm. Nozemamikrosporidiyasining 
ipak qurti ichagi epiteliysida rivojlanish 
sikli.
Chapda -  qurt ichagi epiteliysida jinsiy 
ko'payishi va spora hosil qilishi, o ‘ngda -  
sporani hujayradan chiqishi va amyobasimon 
parazit hosil bo'lib, qurt ichagi epiteliy 
hujayrasiga kirib olishi.

yemirilishiga sabab bo'ladi. Zararlangan arilar ichburug' kasalligiga 
yo'liqib; kuchsizlanadi; yaxshi ucholmaydi va ko'pchiligi halok bo'ladi.

Tut ipak qypmu nozemasi (Nosema bombyci) ifloslangan tut bargi 
orqali ipak qurtiga yuqadi. Ichak epiteliysi orqali qonga o'tgan parazit 
qurtning hamma organlarini zararlaydi. N.bombyci (19-rasm) qurtlarda 
“qora son” (pebrina) kasalUgini paydo qiladi. Kasallangan qurtlaming terisi 
qoramtir dog'lar Ы1ап qoplanadi. Bunday qurtlar axlati orqali tashqi mu- 
hitga juda ko'p sporalar chiqadi va boshqa qurtlami ham zararlaydi. Ka
sallangan qurtlar ko'pincha halok bo'ladi. Kuchsiz zararlangan qurtlar 
halok bo'lmasdan, pilla ichida g'umbakka aylanadi. G'umbakdan noze- 
ma bilan zararlangan kapalak chiqadi. Kapalak esa zararlangan tuxum 
qo'yadi. Shunday qilib, kasalliknasldan-naslga o'tadi. Mikrosporidiyalam- 
ing ayrim turlari baliqlaming muskulida va biriktimvchi to'qimalarida 
parazitlik qilib, ba’zan katta ziyon keltiradi. Shimoliy daryolarda yashay
digan baliqlaming ba’zi turlari mikrosporidiyalar bilan kasallanish natijas
ida ko'plab (25-50%) halok bo'lishi aniqlangan. Ayrim mikrosporidiyalar 
ovlanadigan va qo'lda boqiladigan mollyuskalar, qisqichbaqasimonlar va 
mo'ynali hayvonlarga ham katta ziyon keltiradi. Ular odamni ham zarar- 
lashi vahatto o'limga olib kelishi mumkinligi aniqlangan.

Asalari va tut ipak qurtida mikrosporidoz kasalligiga qarshi kurashish 
asosan profflaktika tadbirlaridan iborat. Zararlangan ari oilalari dezinfektsiya 
qilinadi. Kuchli zararlangan oilalarni qirib tash< shga to g ri keladi. Tut ipak 
qurtida pebrina kasalligini oldini oUsh maqsadida kapalak tuxumlari tekshir- 
ishdan o'tkazib turiladi. Parazit sporasi topilgan partiyalardagi tuxumlar 
kuydirib tashlanadi. Mikrosporidiyalar orasida har xil parazit chuvalchang
lar vabo' g'imoyoqlilarda parazitlik qilib, ulami yoppasiga qirilib ketishiga 
sabab bo'luvchi 300 dan ortiq turi aniqlangan. Shuning uchun keyingi davr- 
da mikrosporidiyalar yordamida zararkunanda va parazit hayvonlarga qarshi 
biologik kurash choralarini ishlab chiqishga katta e tibor berilmoqda.

INFUZORIYALAR (INFUSORIA, CILIOPHORA) TIPI

Infuzoriyalar -- eng murakkab tuzilgan bir hujayrali hayvonlar. Ulam
ing harakatlanish organoidlari tana sirtida joylashgan juda ko p kipriklar- 
dan iborat. Ayrim infuzoriyalarda kipriklar hayotning ma’lum bir davrida 
hosil bo'ladi. Hamma infuzoriyalarda differensiyalashgan, tuzilishi va funk- 
siyasi bilan bir-biridan aniq farq qiladigan bitta katta yadro — makro-



nukleus va bitta yoki bir necha -  mikronukleus, ya’ni kichik yadro bo‘ladi. 
Katta yadro vegetativ yadro, kichik yadro generativ yadro  deyiladi. 
Infuzoriyalaming jinsiy ko'payishi boshqa barcha hayvonlardan farq qila
di. Konyugatsiya deb ataladigan bunday ko'payish ikkita infuzoriyaning 
bir-biriga yaqinlashuvi, ular о ‘rtasida muvaqqat bog ‘lanishning hosil bo ‘Iishi 
va yadrolar almashinuvi tariqasida boradi. Ko'pchilik infuzoriyalar dengi
zlarda va chuchuk suv havzalarida, ayrim turlari tuproqda hayot kechira
di. Ular orasida parazitlik qilib yashovchi turlari ham bor (20-rasm).

Infuzoriyalar tipiga 8000 dan ortiq tur kiradi. Ular kiprikli infuzoriy
alar va so'ruvchi infuzoriyalar sinflariga ajratiladi.

20-rasm. Infuzoriyalar.
A -  tufelka (1 -  oldingi tomoni, 2 -  hazm vakuollaii, 3 -  mikronukleus, 4 -  kipriklar, 
5 -  halqum, 6 -  oziq qoldig‘ining chiqarilishi, 7 -  qisqaruvchi vakuol, 8 -- makronukleus, 
9 -  trixosistalar, 10 -  qisqaruvchi vakuolning yig ‘uvchi naylari; В -  о ‘troq infuzoriya suvoyka 
( 1 ,2 -  bo'linib ko'payishi, 3 -  substratdan uzilib chiqqan suvoyka, 4  -jinsiy kon’yugatsiya); 
D -  kavsh qaytaruvchi hayvonlar oshqozonidan olingan ofrioskoleks infuzoriyasi (1 -  oziqni 
haydovchi kipriklar, 2 -  halqum, 3-5 -  kipriklar, 6 -  mikronukleus, 7 -  makronukleus, 
8 -  vakuol; E -  baliqlar paraziti ixtioftorius; F, G -  ixtioftoriusning ko ‘p marta bo'linib ko'payishi.



KIPRIKLI INFUZORIYALAR (CILIATA) SINFI

TUzilishi. Bu sinfga infuzoriyalar tipining ko'pchilik turlari kiradi. 
Kiprikli infuzoriyalar bir hujayralilar orasida ancha yirik hayvonlar: tanas
ining kattaligi 30-40 mkm. dan 1 mm. gacha va undan ham yirikroqbo'ladi. 
Kipriklar ular hayotining hamma davrlarida saqlanib qoladi. Sitoplazmasi 
tashqi ektoplazma va ichki endoplazmaga aniq ajralib turadi. Ektoplazma 
sirtdan elastik va pishiq pellikula bilan qoplangan. Pellikula ikki qavatli 
bo'lib, har qaysi qavati ikkita membranadan tashkil topgan. Pellikula sirti 
o'zaro tutashib, turli shakllar hosil qiluvchi yo'g'on tolalar yordamida juda 
ko'p katakchalarga bo'lingan. Katakchalar pellikula sirtini panjaraga 
о 'xshab o'rab turadi. Katakchalaming shakli har xil, tufelka infuzoriyasida 
ular olti burchakli asalari kataklariga o'xshaydi (21-rasm). Tolalar tayanch 
skelet o'mida infuzoriya tanasining muayyan shaklini belgilab beradi.

2

21-rasm. Tufelka infuzoriyasi tanasi tashqi qavatining elektron mikroskopda 
ko'rinishi:
1 -  olti burchak hosil qiladigan pellikula qobiq , 2 -  kipriklar, 3 -  bazal tanachalar 
(kinetosomalar), 4 -  tolachalar (fibrillar), 5 -  trixosistalar.

Infuzoriyalar kipriklarining ultrastrukturasi xivchinlarga o'xshash 
bo'ladi. Kipriklar ektoplazmada joylashgan kinetosom a  (bazal 
tanacha)lardan boshlanadi. Elektron mikroskopdakiprikning ko'ndalang 
kesimini markazida ikkita yakka, chetlarida esa 9 juft fibrillalar (tolacha- 
lar) borligi aniqlangan. Qo'sh fibrillalar kinetosomaga o'tgandan keyin 
uchta bo'lib qoladi. Kiprikchalar lokomotor funksiyasini bajaradi. Hujayra 
sirtida joylashgan kiprikchalar eshkakchalarga o'xshab bir tomonga sinxron 
silkinishi natijasida tufelka suzib ketadi. Tufelkaning bir xil uzunlikdagi 
kipriklari tana sirtida bir tekis bo'lib joylashgan. Boshqa infuzoriyalaming 
kipriklari tananing ayrim joylarida to'p-to'p bo'lib joylashadi yoki o'zaro 
yopishib, ancha yirik va kuchli lokomotor apparatni hosil qilishi mumkin. 
Agar kipriklar 1-2 qator bo'lib qo'shilgan bo‘Isa, to'lqinlanuvchi parda, 
ya’ni membrana yoki membranella (pardaning uzunligiga qarab) hosil 
qiladi. Bir-biriga yaqin turgan kipriklar mo'yqalamga o'xshab yopishib 
sirrihosil qiladi. Og'iz teshigi atrofidagi kipriklar ixtisoslashib ozig‘i og‘iz 
teshigiga haydovchi apparat -  og ‘izoldi membranasini hosil qiladi.

Ko'pchilik infuzoriyalaming ektoplazmasida kalta tayoqchaga о 'xshash 
tanachalar -  trixosistalar joylashgan. Trixosistalar tana sirtiga nisbatan 
perpendikulyar joylashgan; pellikulaning sirtqi qavatiga maxsus o'simta 
orqali tegib turadi. Trixosistalar himoya vazifasini bajaradi. Biron 
qo'zg'alish ta’sirida, masalan, suvning kimyoviy tarkibi o'zgargandayoki 
yirtqich hayvonlar hujum qilganida trixosistalar tashqariga otilib chiqib, 
uzun tarang ipchalami hosil qiladi. Ipchalar dushman tanasiga botib kirib, 
uni cho 'chitadi. Yirtqich infuzoriyalarda trixosistalar о 'ljani falajlash xusus
iyatiga ega. Trixosistalar qandaydir falajlovchi zaharli modda ishlab chiqa- 
rishi taxmin qilinadi.

Ayrim parazit infuzoriyalar oziqni tana sirti bilan shimib oladi. Ak- 
sariyat hamma infuzoriyalaming oziqlanishi ancha murakkab tuzilgan ovqat 
hazm qilish organoidlarining faoliyati bilan bog'liq. Eng sodda tuzilgan 
infuzoriyalar (Prorodon, Holophrya avlodi) og'iz teshigi sitostom tanas
ining oldingi uchida joylashgan. Og'iz atrofidagi kipriklar ixtisoslashma- 
gan; tanadagi boshqa kipriklar bilan bir xilda bo'ladi. Boshqa infuzoriy
alarda og'iz teshigi tanasining yon (qorin) tomoniga o'tadi vaperistom  
deb ataluvchi maxsus og'izoldi chuqurchasi tubida joylashgan. Og'iz teshigi 
ektoplazma bilan endoplazma chegarasida joylashgan halqum (sitofar- 
inks) va u orqali endoplazma bilan bog'langan. Og'iz teshigi atrofidagi 
kipriklar ko'pincha bir-biri bilan yopishib, maxsus membranalami hosil

qiladi. Tufelkaning og‘iz teshigi atrofida uch qator membranalar joylash
gan. Membranalar tebranib, oziqni og‘iz teshigi tomonga suradi. Infu- 
zoriyalaming ko'pchiligi har qanday suv havzasida ham uchraydigan bak- 
teriyalar, o'simliklaming chiriyotgan boiaklari, mayda suv o'tlari bilan 
oziqlanadi. Ulaming og'iz teshigi doimo ochiq bo'lganidan halqumga suv 
oqimi bilan kelgan har qanday zarralar (oziq uchun yaroqli bo'lmasa ham) 
kelaveradi. Suv oqimi bilan kelgan zarrachalar halqumning tubiga cho'kib 
qoladi. Bu cho'kmaga endoplazmadan biroz suyuqlik ajralishi bilan hazm 
vakuoli hosil bo'ladi. Oziqga to'lgan vakuol halqumdan ajralib, endoplazma- 
ga o'tadi va sitoplazma oqimi bilan tana ichida aylanib yuradi. Endoplaz- 
mada bir necha vakuol bo'lishi mumkin. Vakuollar harakati davomida 
endoplazmadan ajraladigan fermentlar ta’sirida oziq hazm bo'lib, si
toplazmaga so'riladi. Hazm bo'lmaydigan oziq qoldiqlari tananing keyingi 
qismida joylashgan maxsus chiqarish teshikchasi -  poroshitsa  orqali si
toplazmadan chiqarib tashlanadi. Tufelkaning ovqat hazm qilish vakuol- 
lari 1,5-2 daqiqada hosil bo'lib turadi. Dastlab hazm vakuol ichidagi muhit 
kislotali, hazm bo'lish jarayonining keyingi davrlarida ishqoriy bo'ladi. Bu 
ko'p hujayrali hayvonlar ichagi oziq moddalaming hazm bo ‘lish jarayon- 
iga o'xshab ketadi. Tufelka hayoti davomida to'xtovsiz oziqlanadi.

Yirtqich infuzoriyalaming og'iz teshigi faqat oziq yutilishidan oldin 
ochiladi. Ulaming halqumi pishiq va elastik tayoqchalardan tarkib topgan 
xalqa bilan o'ralgan. Tayoqchalar tomoqdan oziq o'tadigan vaqtda tay
anch vazifasini bajaradi. Shunday qilib, infuzoriyalar ham boshqa bir hu
jayralilar singari fagotsitoz oziqlanadi. Oziq hujayra ichiga yutilib, uning 
sitoplazmasi ajratib chiqaradigan fermentlar ta’sirida hazm bo'ladi.

Aksariyat ko'pchilik infuzoriyalar ektoplazma va endoplazmasi che- 
garasida qisqaruvchi vakuollar bor. Ayrim sodda tuzilgan vakillarida vakuol 
xuddi amyoba yoki xivchinlilarga o'xshash oddiy pufakchadan iborat. 
Lekin ko'pchilik infuzoriyalaming qisqaruvchi vakuoli ancha murakkab 
tuzilgan sistemani hosil qiladi. Tufelkaning ikkita qisqaruvchi vakuoli ta- 
nasining oldingi va keyingi qismida joylashgan. Har qaysi vakuol marka
ziy rezervuardan va rezervuar atrofida radial joylashgan 5-7 ta yig'uvchi 
naylardan iborat. Rezervuar juda ingichka naycha orqali tashqi muhit bi
lan bog'langan. Sitoplazmadan ajralayotgan suyuqlik dastlab yig'uvchi 
naylarda to'planadi. Ular qisqarganda suyuqlik rezervuarga o'tib, uni 
to'ldiradi. So'ngra rezervuar qisqarib, suyuqlik naycha orqali tashqariga 
chiqarib yuboriladi. Yig'uvchi naylar va rezervuar faqat suyuqlikka to'lgan

davrdagina aniq ko'rinadigan bo‘ladi. Odatda oldingi va keyingi vakuollar 
galma-galdan qisqarib turadi. Tufelka vakuolining pulsatsiya sikli uy 
haroratida 10-15 sekund davom etadi. Dengizda yashovchi va parazit 
infuzoriyalaming qisqaruvchi vakuoli qisqarishi ancha sekin sodir bo‘ladi. 
Qisqaruvchi vakuollar osmoregulyatsiya vazifasini bajaradi. Tufelka 40- 
50 sekund davomida vakuollar orqali o ‘z tanasi hajmiga teng suyuqlikni 
chiqarib tashlaydi. Shunday qilib, qisqaruvchi vakuollar yordamida og‘iz 
teshigi va pellikula orqali sitoplazmaga doimo o ‘tib turadigan suv chiqarib 
yuboriladi. Elektron mikroskop ostida olib borilgan kuzatishlar qisqaruv
chi vakuollar juda mayda naychalar chigalidan tarkib topgan maxsus hu
jayra organoidi hisobiga vujudga kelishini ko ‘rsatdi.

Ko'pchilik infuzoriyalar kislorod miqdori har xil bo‘lgan muhitda hay
ot kechira olishi mumkin. Masalan, odatda kislorodga boy muhitda hayot 
kechiradigan tufelka, bu gaz juda kamayib ketgan muhitda ham bemalol 
yashay oladi. Lekin bu jarayonda aerob moddalar almashinuvi anaerob 
almashinuv (glikoliz)ga o'tadi. Ayrim infuzoriyalar (masalan, kavsh qay- 
taruvchi sut emizuvchilar oshqozonida yashovchilar) faqat kislorodsiz 
muhitda yashay oladi. Kislorod ular uchun zaharli hisoblanadi.

Yadro infuzoriyalarda 2 katta yadro -  makronukleus va kichik yadro- 
lar -  mikronukleuslardan iborat, Tufelkaning bittadan katta va kichik 
yadrosi bor, ular ikkalasi ham tanasining o'rtasida joylashgan. Infuzoriy
alar makronukleusi har xil shaklda: yumaloq, loviyasimon (tufelka), taqasi
mon (suvoyka), zanjirsimon (kamaycha) bo'ladi. Ko'pchilik infuzoriyalar 
makronukleusi xromatin (DNK)ga boy poliploidli bo'ladi. Makronukleus 
xromosomalari replikatsiya (sonini ikki marta oshib ketishi) xususiyatiga 
ega. Makronukleusning DNKsi mikronukleusnikiga nisbatan bir necha 
o'nlab; hatto ming marta ko'p bo'ladi. Makronukleusning poliploidligi 
evolyutsiya jarayonida kelib chiqqan bo'lib, odatda bir muncha murakkab 
tuzilgan turlar uchun xos. Sodda tuzilgan infuzoriyalaming makronukleusi 
poliploidlik xususiyatiga ega emas. Poliploidlik yadro funksiyasining 
kuchayishi bilan bog'liq bo'ladi. Makronukleus -  vegetativ yadro, unda 
DNK matritsasi (nusxasi) bo'yicha informatsion va boshqa RNKlar sin- 
tez qilinadi. Sitoplazma ribosomalarida RNK yordamida oqsil sintezlana- 
di. Mikronukleus yumaloq yoki tuxumga o'xshash bo'ladi. Mikronukleuslar 
poliploid emas, unda RNK sintez bo'lmaydi, lekin mikronukleuslar xromo
somalari replikatsiya (ikki barobar oshish) xususiyatiga ega bo‘ladi. Mikro
nukleus xromosomalari irsiy belgilami tashuvchi substrat hisoblanadi.

Ko'payishi. Jinssiz ko‘payish infuzoriyalar tanasining kp‘ndalangiga 
teng ikkiga bo‘linish yo‘li bilan boradi. Ko'pchilik infuzoriyalaming mak- 
ronukleusida jinssiz ko ‘payishda mitozga o'xshash jarayon sodir bo'ladi. 
Dastlab xromosomalar hosil bo'ladi, ulaming soni ikki marta oshadi, lekin 
yadro bo'linmaydi. Yadro bo'linmasdan xromosomalar sonining ortishi 
endomitoz deyiladi. Shundan so'ng infuzoriyalaming bo'linishi boshlana
di. Xromosomalar ingichkalashib (despiralizatsiya) ko'rinmaydigan bo'lib 
qoladi. Makronukleus cho'zilib, o'rtasi ingichkalashadi, xromosomalar 
yangi hosil bo 'layotgan ikkita yadrolar o'rtasida taqsimlanadi. Mikronukleus 
esamitoz yo'li bilan ikkiga bo'linadi. Ana shundan keyin infuzoriya tanasi 
ikkiga bo'linadi. Har ikki infuzoriyadaham tanasining yetishmagan qism- 
lari (og'iz apparati, kipriklar, qisqaruvchi vakuolalar va boshqalar) qay- 
tadan hosil bo'ladi. Normal uy haroratida tufelka bir sutkada 1-2 marta 
bo'linadi.

Ko'pchilik infuzoriyalar jinssiz ko'payishdan oldin sista hosil qiladi. 
Sista ichida palintomiya yo'li bilan infuzoriya tanasi yiriklashmasdan 
ketma-ket bo'linib, 4 ta yoki ko'proq juda mayda infuzoriyalar hosil qila
di. Sistadan yosh infuzoriyalar chiqadi. Ular oziqlanib, tez o'sadi va yana 
sista hosil qilib, uning ichida bo'lina boshlaydi.

Infuzoriyalam ing ko'p marta jinssiz ko'payishdan so'ng  
kon’yugatsiya boshlanadi. Kon’yugatsiyada ikkita infuzoriya qorin to
moni bilan bir-biriga yaqinlashadi. Ayrim infuzoriyalar kon’yugatsiyasida 
pellikulaning tegib turgan joyi eriydi va ikki kon’yugant o'rtasida si
toplazmatik ko'prikcha hosil bo'ladi (22-rasm). Boshqa infuzoriyalarda 
esa bunday ko'prikcha hosil bo'lmaydi. Kon’yugatsiya davomida makro
nukleus yemirilib, sitoplazmaga so'riladi. Mikronukleuslar 2 marta meyoz 
bo'linishi natijasida4 ta gaploid xromosomali yadrolar hosil bo'ladi. Ular
dan uchtasi yemirilib, sitoplazmaga singib ketadi; to'rtinchisi yana bo'linib 
jinsiy yadrolar-pronukleuslam i hosil qiladi. Pronukleuslardan biri, har
akatchan (migratsion) bo'lib urug' hujayraga, ikkinchisi statsionar (har- 
akatsiz) bo'lib, tuxum hujayraga to'g'ri keladi. Bir kon’yugantning 
ko 'chma pronukleusi ikkinchi konyugantga о 'tib, uning statsionar yadrosi 
bilan qo'shiladi, ya’ni infuzoriyalar harakatchan yadrolar bilan almashin- 
ishadi. Buning natijasida kon’yugatsiya oxiridahar qaysi infuzoriyada dip
loid xromosomali bitta yadro sinkarionga ega bo'lib qoladi. Shundan 
so'ng infuzoriyalar ajralib ketadi; ulaming yadrolari qaytadan tiklanadi. 
Buning uchun uning sinkarioni bir necha marta bo'linadi. Ulaming bir

22-rasm. Infuzoriyalar kon’yugatsiyasi.
A -  kon’yugatsiyaboshlanishi. В -  mikronukleusmng birinchi meyotik bo'linishi (chapda 
-  metafaza davri, o ‘ngda -  anafaza). D -  mikronukleusning birinchi bo'lmishining tamorn 
bo'lishi (chapda) va ikkinchi bo'lmishining boshlanishi (o'ngda). E - mikronukleusning 
ikkinchi bo'linishi. F -  mikronukleuslardan uchtasi yemirilib, bittasi uchinchi marta bo'lina 
boshlashi. G -  pronukleuslar almashinuvi. H -  pronukleuslar qo'shilib, sinkarion hosil 
bo'lishi. I -  sinkarionning bo'linishi. J, К -  sinkarion bo'laklarining birinchi 
makronukleusga aylanishi.

qismidan mikronukleus, qolgan qismlaridan makronukleus hosil bo‘ladi. 
Makromolekulalaming ko‘p marta replikatsiyasi natijasida uning DNK 
tarkibi ortadi vapoliploidbo‘lib qoladi. Shundan so‘ng infuzoriyalar jinssiz 
ko ‘payishga kirishadi.

Shunday qilib, kon’ yugatsiy a natijasida infuzoriyalaming soni ortmaydi, 
ya’ ni hech qanday ko'payish bo‘lmaydi. Shunday bo‘lsa-da kon’yugatsiya 
infuzoriyalar hayotida juda muhim ahamiyatga ega. Chunki bu jarayonda

birinchidan, har qanday jinsiy ko‘payishda bo‘lganidek, bir organizmdan 
ikki (ota va ona) organizmlarining irsiy belgilari mujassamlashuvi natijas
ida naslning yashovchanligi ortadi. Ikkinchidan, kon’yugatsiya natijasida ; 
eski makronukleus yemirilib, yangisi hosil bo‘ladi. Bu bilan makronukleus * 
yosharib, uning eskirishiga yo‘l qo‘yilmaydi. Chunki makronukleus infu- 
zoriya tanasidagi barcha asosiy hayot jarayonlarini, xususan sitoplazman
ing asosiy tarkibiy qismi bo‘lgan oqsillar sintezini boshqarib turadi. Shu 
sababli ko'pchilik infuzoriyalar faqat jinssiz ko‘payish bilan uzoq yashay 
olmaydi, ular jinsiy ko'payish orqali yadrosini yangilabturishi kerak.

Infuzoriyalarda kon’yugatsiya bilan birga yadro apparatini yangilan- 
ishining boshqa yo‘llari ham bor. Bir qancha infuzoriyalarda bu jarayon 
avtogamiya usulida boradi. Paramaecium aurelia infuzoriyasida avtog- 
amiya jarayonida makronukleus va mikronukleuslarda o ‘zgarishlar xuddi 
kon’yugatsiyadagidek boradi. Lekin avtogamiyada bu o ‘zgarishlar faqat 
bitta infuzoriyaning o'zida boradi. Sinkarion esa mikronukleusning uchin
chi bo‘linishidan keyin hosil bo'lgan ikkitapronukleuslaming bir-biri bilan 
qo'shilishi natijasida shakllanadi. Shunday qilib, avtogamiyani o'z-o'zini 
urug'lantirishdan iborat jarayonga tenglashtirish mumkin.

Erkin yashovchi infuzoriyalar. Ko'pchilik erkin yashovchi infuzoriy
alar dengizlarda va chuchuk suv havzalarida hayot kechiradi. Ulaming 
bir qismi suv planktonida muallaq yashaydi. Bentosda hayot kechiradi
gan infuzoriyalar orasida suv tubida yoki suv o'simliklarida o ‘rmalab yu- 
ruvchi turlari ham ko'p uchraydi. Psammofdl infuzoriyalar qirg'oq ya- 
qinidagi qum zarralari orasidagi kapillyar namlikda yashashga moslash
gan. Ulaming tanasi ingichka va uzun bo'lib, oldingi qismida kipriklar yaxshi 
rivojlangan (23-rasm). Infuzoriyalar orasida o'troq yashovchi turlari ham 
bo'ladi. Ular maxsus poyacha orqali suv tubidagi predmetlar, mollyuskalar 
yoki qisqichbaqalar tanasiga yopishib oladi (20-B rasmga qarang).

Ko‘pchilik infuzoriyalar bakteriy alar, chiriyotgan o'simliklar qoldiqlari 
va bir hujayrali suv о ‘tlari bilan oziqlanadi. Infuzoriyalar orasida haqiqiy 
o'txo'rlari ham bor. Masalan, chuchuk suv infuzoriyalaridan biri Nassulla 
omata faqat ipsimon ko'k-yashil suv o'tlari bilan oziqlanadi. Ayrim yirt
qich infuzoriyalar о 'zidan yirikroq tufelkalami ham yutib yuborish qobil- 
iyatiga ega. Yirtqich didiniy ning o'ljasi tufelkalardan bir necha marta 
kichik bo'ladi. Ayrim erkin yashovchi infuzoriyalaming uzunligi 1,5 
mm.gacha yetadi. Ulami oddiy ko'z bilan ham ilg'ab olish mumkin. Infu
zoriyalar bakteriya va ayrim suv o'tlari bilan oziqlanib, suv havzalaridagi

23-rasm. Har xil infuzoriyalar.
A -  karnaychi -  Stentor. В -  spirostomium -  Spirostomium. D -  balantidiy- 
Balantidium: 1 -  membranalarning og‘iz oldi zonasi, 2 -  oldingi yig'uvchi naylar, 
3 -  qisqamvchi vakuol, 4 -  oldingi yig ‘uvchi naylar, 5 -  makronukleus, 6 -  mikronukleus, 
7 -  halqum, 8 -  og'izoldi, 9 -  sitostom.

oziq zanjirining muhim zvenosini tashkil etadi. Shuning bilan birga ulam
ing о ‘zi ham ko ‘pchilik umurtqasiz hayvonlar va yosh baliqchalar uchun 
oziqbo‘ladi.

Infuzoriyalar orasida bir qancha turlari tuproqda uchraydi. Ular boshqa 
mikroorganizmlar bilan birga tuproqda boradigan biologik jarayonlarda 
muhim ahamiyatga ega. Infuzoriyalar va boshqa bir hujayrali hayvonlar 
tuproq mikroflorasi bilan juda murakkab bog‘langan. Ular boshqa bir hu-

jayralilar, bakteriyalar va boshqa mikroorganizmlar bilan oziqlanish bilan 
birga ulaming ko‘payishini jadallashtiruvchi biologik faol moddalar ishlab 
chiqarishi aniqlangan. G‘o ‘za eldladigan maydonlarda bu hayvonlar tup
roq hosildorligiga ijobiy ta’sir qilishi ma’lum.

Kavsh qaytaruvchi hayvonlar oshqozonining oldingi qismida endod- 
iniomorfa turkumi (teng kipriklilar kenja sinfi)ga mansub bo'lgan 120 
turga yaqin infuzoriyalar yashaydi (19-rasmga qarang). 1 sm3 oshqozon 
shirasida ulaming soni 2 mln.gacha, bitta sigir oshqozonidagi massasi 1 
kg.ga yetadi Infuzoriyalar oshqozonda kletchatkani hazm bo ‘lishini oson- 
lashtiradi. Shuning uchun ulami kavsh qaytaruvchi hayvonlar bilan sim- 
bioz yashaydigan xivchinlilar deyish mumkin.

Parazit infuzoriyalar. Infuzoriyalaming bir qancha turlari odam va 
turli hayvonlar organizmida yashaydi. Parazit infuzoriyalar orasida ay
niqsa, ixtioftirius (Ichthyopthirius multifillis) katta ahamiyatga ega (19- 
rasmga qarang). Parazit zog'ora gulmohi, do‘ngpeshona, oq amur bal- 
iqlarining suzgich qanotlari va jabralarida yashaydi. Baliqlami infuzoriya- 
ning tomitlapu -  (suvda yashaydigan juda mayda (20-30 mkm) “daydi” 
stadiyasi)zararlaydi. Bir necha kun ichida parazit teriosti to'qimasi hu
jayralari hisobida oziqlanib tez o ‘sadi. Uning kattaligi 0,5-1 mm.ga yet- 
gach, teridan suvga chiqadi. Bir qancha vaqt o'tgach, parazit suv tubiga 
cho'kib sistaga aylanadi. Parazitning tanasi sista ichida ko‘p marta ket- 
ma-ket bo'linish natijasida 2000 ga yaqin juda mayda kiprikli yosh infu
zoriyalar -  daydilar paydo bo'ladi. Daydi stadiyasida infuzoriyalar sis- 
tani tashlab chiqadi va boshqa baliqlami zararlaydi.

Ixtioftirius juda keng tarqalgan, u hovuzlarda boqiladigan zog'ora va 
losossimon baliqlarga ayniqsa, katta ziyon keltiradi. Ixtioftirioz kasalligi 
baliq chavoqlarini ko'plab qirilib ketishiga sabab bo'ladi. Baliqlar terisi, 
jabrasi va suzgich qanotlari ustida yapaloq disk shaklida trixodina avlo- 
diga mansub infuzoriyalar parazitlik qiladi. Trixodina juda tez ko'payib 
ketganida yosh baliqchalarga katta ziyon keltiradi.

Odamning yo'g'on ichagida ba’zan balantidiy infuzoriyasi (Balan- 
tidium coli) uchraydi. Infuzoriyatuxumsimon shaklda (23-rasmga qarang), 
oldingi tomonida og'izoldi chuqurchasi tubida og'iz teshigi joylashgan. Infu- 
zoriya ichak bo‘shlig‘ida yashaganida odatda odamga ziyon keltirmaydi. 
Lekin u ko'pincha ichak epiteliysiga kirib olib, qon eritrotsitlari hisobiga 
oziqlana boshlaydi. Infuzoriya ichak devorida yara hosil qilib, og'ir qonli 
ichburug' paydo qilishi mumkin. Balantidiy odatda cho'chqalaming ichagida

ko‘p uchraydi. Ayniqsa, cho‘chqa bolalari balantidioz bilan kuchli zararla- 
nadi. Gigiyena qoidalariga rioya qilinmaganda balantidiy sistalari iflos qo‘l 
orqali odam ichagiga tushadi va to‘g ‘ri ichakda parazit sistadan chiqadi.

Kiprikli infuzoriyalar sinfi teng kipriklilar, spiral kipriklilar, tugarak kiprik- 
lilar va boshqa kenja sinflarga bo ‘linadi.

1. Teng kipriklilar (Holotricha) kenja sinfi eng sodda tuzilgan, 
lekin keng tarqalgan va xilma-xil turlami o ‘z ichiga oladi. Tanasi ko‘p 
sonli, ko'pincha bir xil tuzilgan, ya’ni juda ham ixtisoslashgan kipriklar 
bilan qoplangan. Ayrim turlari tanasining bir qismida kipriklari boimaydi 
yoki ular to‘p bo'lib joylashgan. Ayrim vakillarining og'iz teshigi reduk
siyaga uchragan. Ko'pchilik teng kipriklilaming yaxshi rivojlangan og'iz 
teshigi bor. Og'iz teshigi terminal (tanasi uchki qismida) joylashgan (Hol- 
ophrya, Didinium avlodlari) yoki tanasining yon tomoniga siljigan (Nas- 
sula, Paramaecium). Teng kipriklilaming aksariyat ko'pchilik turlari er
kin yashaydi. Bakteriyalar, mayda suv o'tlari hamda boshqa organik 
zarralar bilan oziqlanadi. Didinium avlodi turlari yirtqich hayot kechiradi. 
Bu kenja sinfga kavsh qaytaruvchi hayvonlar oshqozonida simbioz у ashay- 
digan (Endodiniomorfa), shuningdek hayvonlar va odamlar organizmiua 
parazitlik qiluvchi (Jxtioftirius, Balantidiy), turlari ham kiradi. Ko'pchilikka 
yaxshi ma’lum bo'lgan tufelka infuzoriyasi ham teng kipriklilar kenja sinfi 
va gimenostomata (Hymenostomata) turkumiga kiradi.

2. Spiral kipriklilar (Spirotricha) kenja sinfi vakillarida kipriklar 
og'iz atrofida soat mili aylanadigan tomonga spiralga o'xshash buralib 
joylashgan. Bu kipriklar og'iz oldida bir necha qator membranellalami 
hosil qiladi. Spiral kipriklilar tuzilishi va hayot kechirishi bilan xilma-xil 
bo'lgan bir hujayralilardan iborat. Bu kenja sinfning ko'pchilik turlari eng 
yirik infuzoriyalar hisoblanadi (23,24-rasmlarga qarang).

Spiral kipriklilar har xil kipriklilar (Heterotricha), qorin kiprikli
lar (Hypotricha) va kam kipriklilar (Oligotricha) turkumlariga boiinadi.

Har xil kipriklilar (Heterotricha) turkumi turlarida og'iz atrofidan 
tashqari butun tana yuzasi bir xil mayda kipriklar bilan qoplangan. Har xil 
kipriklilar eng yirik infuzoriyalardir. Ulaming katta yadrosi zanjirsimon 
(trubach -  Stentor avlodi), spiralsimon (Spirostomium) boiadi. Boshqa 
bir vakili bursariya (Bursaria)ning juda keng qopga o'xshash og'izoldi 
chuqurchasi bo'ladi. Ayrim vakillari baqalarda parazitlik qiladi.

Qorin kipriklilar (Hypotricha) turkumiga mansub bo'lgan turlar 
chuchuk suvlarda va dengizlarda ko'p uchraydi. Qorin qismida joylash-

gan bir qancha kipriklari birlashib, ancha yo‘g‘on pixlar -  tsirrilarni 
hosil qiladi. Chuchuk suvlarda keng tarqalgan yirik infuzoriya stilonixiya 
(Stylonishia) ana shu tsirrilari yordamida suv tubidagi narsalar ustida 
yugurib yurishi mumkin (24-rasm).

Kam kipriklilar (Oligotrisha) turkumida kipriklar faqat og‘iz yonida- 
gi membranalardan iborat. Ulaming tanasi yengil konussimon chig'anoq, 
ichida joylashgan. Chig‘anoqdan og'izoldi membranalari chiqib turadi. 
Hamma vakillari dengiz planktoni tarkibiga kiradi.

3. Doira kiprikli infuzoriyalar (Peritricha) kenja sinfi vakillarin- 
ing ko‘pchiligi o ‘troq, koloniya bo‘lib yashaydi. Faqat ayrim turlari yakka 
yashaydi. Uzun poyachasi yordamida o ‘simliklar, qisqichbaqasimonlam- 
ing tanasi, mollyuskalarning chig‘anog‘iga yopishib oladi. Ko‘pchilik 
turlarining poyachasi qisqarish xususiyatiga ega. Ayrim vakillarining poy
achasi bo'lmaydi. Kipriklar parallel uch qator bo'lib og'iz atrofini o'rab 
turadi. Ko'pchilik turlari bakteriyalar bilan oziqlanib, suv havzalarining 
biologik tozalanishida katta ahamiyatga ega. Alohida yashovchi turlari 
100 mkm gacha, kolonial vakillari 1 sm gacha kattalikda bo'ladi. Ikkita 
turkumga: o ‘troq yashovchilar  (Sessilia) va dayd ib  yuruvchilar

(Mobilia)ga bo 'lmadi. Birinchi 
turkumga tipik misol tariqasida 
chuchuk suvlarda ko'p uchray
digan su voyka lar  
(V ortice lla )n i ko'rsatish 
mumkin (19-rasmga qarang). 
Suvoykalar yakka yashaydi, ta
nasi qo'ng‘iroqsimon gulga 
o'xshash bo'lib, uzun qisqaruv- 
chi ipcha yordamida biron sub-

24-rasm. Stilonixiya (Stylonichia 
mytilus).
A -  qorin tomondan ko'rinishi.
В -  yon tomondan ko‘rinishi:
1 , 4 -  oldingi va dum sirrilar,
2 -  membranellalar, 3 -  peristom,
5 -  hazm vakuoli, 6  -  makronukleus, 
7 -  mikronukleus, 8 -  orqa tuklar,
9 -  qisqaruvchi vakuola.

stratga yopishib turadi. Kiprikli apparati og‘iz diski chetida uch qator 
hilpirovchi membranalarni hosil qiladi. Bu diskning markazidagi og‘izoldi 
chuqurchasida og'iz teshigi boiadi. Suvoyka erkin suzib yuruvchi stadiya 
hosil qilish orqali suv havzasida tarqaladi. Bu davrda uning og‘iz diski 
membranalari tortilib, tanasining keyingi uchida bir qator kipriklar hosil 
boiadi. Suvoyka poyachasini tashlab, daydi (erkin suzib yuruvchi) stadi 
yasini hosil qiladi.

Koloniya hosil qiluvchi Zoothamnium arbuscula bitta umumiy poy- 
ada joylashgan 8-9 ta shoxchalardan iborat. Har bir shoxchada o ‘nlab 
mayda individlar va 1 -2 ta yirik individlar joylashadi. Yirik individlar kipriklar 
hosil qilib, umumiy poyadan ajralib chiqadi va suzib ketadi. Ulardan yangi 
koloniya rivojlanib chiqadi. Shunday qilib, koloniya individlari xilma-xillik, 
ya’ni polimorfizm xususiyatiga ega.

Daydib yuruvchi (M obilia) turkumi vakillarida og'izoldi mem
branalari bilan birga tanasining keyingi qismida ham kipriklar va yopishu- 
vchi disk boiadi. Ularga misol qilib, ilgari qayd qilib о ‘tilgan baliqlar paraziti 
trixodina (Trichodina)m ko'rsatish mumkin.

SO‘RUYCHI INFUZORIYALAR (SUCTORIA) SINFI

So‘ruvchi infuzoriyalar o'troq yashovchi o ‘nlab yirtqich turlardan ib
orat. Ular yakka yoki koloniya boiib  yashaydi. Biron substratga maxsus 
poyacha orqali yopishib oladi. Bir qancha infuzoriyalar substratga poya- 
chasiz yopishib yashaydi. So‘ruvchi infuzoriyalaming yetuk davrida hech 
qanday kiprikli apparati, og‘zi, halqumi bo‘lmaydi. Deyarli hamma turlari 
oijasini so‘rish uchun xizmat qiladigan maxsus paypaslagich o ‘simtalarga 
ega (25-rasm). Yaqindan suzib o ‘tayotgan hayvon (xivchinlilar yoki boshqa 
infuzoriyalar) yirtqichning paypaslagichiga tegib ketsa, unga yopishib qola
di. Shundan so‘ng boshqa paypaslagichlar ham oija  tomonga egiladi. 0 ‘lja 
tanasidagi suyuqlik paypaslagichlar nayi orqali yirtqich tanasiga oqib o‘tadi.

Voyaga yetgan so‘ruvchi infuzoriyalaming yadrosi ikki xil boiadi. Jinsiy 
ko‘payishi kon’yugatsiya tipida sodir boiadi. Ko‘payish davrida infuzoriy- 
alaming kipriklari paydo boiadi. Yuqorida kursatilgan belgilar ulaming 
infuzoriyalar tipiga mansub ekanligini isbotlaydi. So ‘ruvchi infuzoriyalaming 
jinssiz ko‘payishi kurtaklanish orqali boradi. Avval tanasining bir uchida 
bo'rtiqcha shaklida bitta yoki bir nechta kurtakcha paydo boiadi. Kur- 
takchaga makronukleusning bir qismi va bitta mikronukleus o‘tadi. Mik-

25-rasm. So'ruvchi infuzoriyalar.
A -  tufelkalami so'rayotgan Sphaerophrya infuzoriyasi. В -  shoxlangan paypaslagichli 
Dendrocometes paradoxum: 1 -  so‘rg‘ichlarga yopishib qolgan kiprikli infuzoriya,
2 -  qisqaruvchi vakuol, 3 -  makronukleus.

ronukleus bir necha marta mitoz yo'li bilan bo'linadi. Shundan keyin har 
bir kurtakcha ona organizmidan ajraladi va kiprikchalar hosil qilib, suzib 
ketadi. So'ruvchi infuzoriyalaming daydi davri kiprikli infuzoriyalarga 
o'xshab ketadi. Ayrim so'ruvchi infuzoriyalardakurtak ona organizm ichi
da hosil bo‘lfi.di. Rivojlanib chiqqan yosh infuzoriyalar (daydilar) kipriklar 
yordamida birmuncha vaqt suzib yuradi. So'ngra biron substratga yo
pishib, poyacha hosil qiladi; kipriklarini yo'qotib so'ruvchi paypaslagichlar 
hosil qilgach, o'tpoq hayot kechirishga o'tadi.

BIR HVJAYRALILAR FILOGENIYASI

Bir hujayrali hayvonlar haqiqiy -  ixtisoslashgan organoidlar va yadroga 
ega bo'lganeukariot (haqiqiy yadroli)organizmlar. Bu jihatdan ular prokar- 
iotlardan farq qiladi. Shuning uchun ulami hujayraning paydo bo'lishiga 
qadar uzoq davom etgan organik olam evolyutsiyasi natijasida kelib 
chiqqan, deyish lozim.

Hayvonot dunyosi evolyutsiyasida bir hujayrali hayvonlar eng avval 
paydo bo'lgan tuban tuzilgan hayvonlar hisoblanadi. Evolyutsiyajarayon-

ida bu hayvonlaming tuzilishi tobora murakkablasha borgan. Xilma-xil 
yashash muhitiga moslanish natijasida turlar soni ham orta borgan. Bir 
hujayralilaming (masalan, infuzoriyalaming) progressiv rivojlanishi hozir 
ham davom etmoqda.

Bir hujayralilar kenja olamiga mansub boigan tiplar o ‘rtasidagi filo
genetik munosabatlar hamda ular orasida eng qadimgi tuban tuzilishga 
ega boigan vakillari to‘g ‘risida turli fikrlar mavjud. Infuzoriyalar bir hu
jayralilar orasida eng murakkab tuzilgan boisa, sporalilar, miksosporidiy- 
alar va mikrosporidiyalar parazit hayot kechiradi. Shuning uchun bu to‘rt 
tipga mansub boigan organizmlami eng qadimiy hayvonlarga kiritish 
mumkin emas.

Ayrim zoologlaming fikricha sarkodalilar, xususan chig'anoqsiz amy- 
obalar eng qadimgi hayvonlar hisoblanadi. Chunki bir qancha organoidlar 
(og‘iz, poroshitsa, pellikula)ning rivojlanmaganligi, tana shaklining doimiy 
boimasligi, harakatlanish organoidining ixtisoslashmagan soxta oyoqlar- 
dan iborat ekanligi ulami morfologik jihatdan eng sodda hayvonlar ekan- 

‘ ligini ko‘rsatadi. Lekin 1941 yilda Pasher dastlabki organizmlar atrof 
muhitning anorganik moddalari bilan oziqlangan boiishi kerak; shuning 
uchun dastlabki organizmlar o'simliklarga o ‘xshash avtotrof oziqlangan, 
degan fikmi o ‘rtaga tashlaydi. Keyinchalik bu fikmi boshqa bir qancha 
zoologlar ham quvvatladi. Ular fikricha ko ‘pchilik sarkodalilar о ‘z taraq- 
qiyot sikli davomida xivchinli stadiyalami o ‘tadi. Masalan, foraminifer- 
alar va radiolariyalar xivchinli gametalar hosil qiladi. Buni sarkodalilam- 
ing qadimiy ajdodlari tuzilish belgilarining takrorlanishi deb tushuntiriladi. 
Ayrim aralash oziqlanadigan miksotrof xivchinlilaming avtotrof (fotosin- 
tez) oziqlanishdan osonlikcha geterotrof (saprofit) oziqlanishga o ‘tishini 
yuqoridagi fikming isboti tariqasida ko'rsatiladi. Xivchinlilaming xivchini 
prokariot organizmlar (bakteriyalar)ning xivchini bilan tenglashtiriladi. 
Keltirilgan dalillarga asoslanib, sarkodalilar eng qadimgi geterotrof xivchin- 
lilardan kelib chiqqan; xivchinlilar barcha sodda hayvonlar, shuning bilan 
birga hayvonot dunyosining ajdodi hisoblanishi zarur boiadi. Lekin elek- 
tron mikroskopda olib borilgan tekshirishlar xivchinlilaming xivchini an
cha murakkab tuzilganligi, ular morfologik va fiziologik xususiyatlariga 
ko‘ra prokariot bakteriyalar xivchinidan katta farq qilishini ko‘rsatdi. Yu
qorida keltirilgan dalillar hozirgi xivchinlilar yoki sarkodalilami barcha sodda 
hayvonlaming dastlabki ajdodlari emasligini ko'rsatadi. A. I. Oparinning 
yerda hayotnnng paydo boiishi haqidagi gipotezasida organik moddalar

tirik organizmlar paydo bo'lishidan oldin nobiologik yo‘l bilan sintez / 
bo‘lganligi ta’kidlangan. Dastlabki organizmlar esa atrof-muhitdagi or- 
ganik moddalami diffuziya yo ‘li bilan qabul qilib oziqlangan bo ‘lishi ker- I 
ak. Shunga asosan xivchinlilar va sarkodalilar juda sodda tuzilgan, hozir- 
gacha saqlanib qolmagan eng tuban tuzilishga ega bo'lgan geterotrof 
eukariot organizmlardan kelib chiqqan deyish to ‘ g ‘riroq bular edi. j

Xivchinlilar bir hujayrali hayvonlaming bundan keyingi evolyutsiyasi- 
da katta o ‘rin tutgan. Infuzoriyalar kipriklarining xivchinlarga о ‘xshash 
tuzilganligi ulami xivchinlilardan kelib chiqqanligini ko ‘rsatadi. Kiprikli in
fuzoriyalar xivchinlilar taraqqiyotining dastlabki davrlaridanoq ajralib 
chiqqan; bundan keyingi taraqqiyot ular morfologik tuzilishining murakka- 
blashuvi, harakatlanish organoidlarining ko‘payishi (polimerizatsiya), 
yadro apparatining murakkab qayta qurilishi (yadro dualizmi va makro- 
nukleusning polipoloidligi) orqali borgan. So'ruvchi infuzoriyalar kiprikli 
infuzoriyalardan kelib chiqqan bo‘lib, keyinchalik o ‘ziga xos oziqlanish 
ta’sirida kipriklarini yo ‘qotgan.

Sporalilar tipining kelib chiqishi ham xivchinlilar bilan bog'langan. 
Koksidiyalar va qon sporalilari gametalarining haqiqiy xivchinlilarga 
o'xshashligi buni isbot qiladi. Bundan tashqari xivchinlilar va sporalilar 
hayot siklida zigota reduksion bo'linish (meyoz) sodir bo'ladigan, hayo- 
tining asosiy qismini gaploid xromosomalik xolda o'tkazadigan hayvonlar 
hisoblanadi. Miksosporidiyalar va mikrosporidiyalar kelib chiqishi xivchin
lilar bilan emas, balki sarkodalilar bilan bog'langan. Chunki ulaming hay
ot siklida xivchinli stadiyasi bo'lmaydi; plazmodiy deb ataladigan murtagi 
esa amyobalarga o'xshash tuzilgan bo'ladi.

Bir hujayralilar orasida xivchinlilar sinfi hayvonot dunyosining bun
dan keyingi taraqqiyotida juda muhim o'rin tutgan. Xivchinlilaming qadimgi 
koloniyali formalaridan ko'p hujayrali hayvonlar kelib chiqqan. Xivchinli
lar sinfi filogenetik jihatdan tuban suv o'tlari bilan ham bog'langan. Yashil 
xivchinlilardan fitomonadlar, qalqondor xivchinlilar, evglenasimonlar va 
xrizomonadalami ayni bir vaqtning o'zida bir hujayrali hay vonlarga ham
da tuban suv o'tlarigakiritish mumkin. O'simliklar evolyutsiyasi jarayon
ida shularga o'xshash bir hujayrali suv o'tlaridan boshqa bir muncha 
murakkab tuzilgan suv о 'tlari kelib chiqqan. Ko 'p hujayrali hayvonlar esa 
geterotrof oziqlanadigan kolonial xivchinlilardan kelib chiqqan, deyish 
mumkin.

ш-вов
КОТ HUJAYRALILAR (METAZOA) 

KENJA DUNYOSI

KO‘P HUJAYRALILARNING TUZILISHI VA KELIB
CHIQISHI

K o‘p hujayralilarning tuzilishi va hayot kechirish xususiyat
lari. Ko‘p hujayralilar tanasi har xil tuzilgan va turli vazifani bajarishga 
moslashgan hujayralardan iborat. Bu hujayralar mustaqil yashash xusus
iyatiga ega boijnasdan, yaxlit organizmning bir qismi hisoblanadi. Hu
jayralar turli darajada ixtisoslashgan, ma’lum bir vazifani bajarishga mo
slashgan. Masalan, muskul hujayralari faqat qisqarish, nerv hujayralari 
esa sezish xususiyatiga ega. Ixtisoslashgan hujayralar maxsus to ‘qimalami 
"hosil qiladi. Yuqorida (13-16 bedar) ko‘p hujayrali hayvonlaming epiteliy, 
biriktiruvchi, muskul va nerv to‘qimalari to‘g ‘risida umumiy ma’lumot 
berilgari edi.

Murakkab individual rivojlanish sikli hamma ko'p hujayralilar uchun 
xos xususiyatdir. Bu jarayonda urugiangan yoki ba’zan urugianmagan 
tuxumdan voyaga yetgan organizm shakllanadi. Ko‘p hujayralilarning in
dividual rivojlanishi (ontogenezi) urugiangan tuxum hujayrasining juda 
ko‘p mayda hujayralarga bo iinishi (maydalanish) va ulardan asta-sekin 
embrion varaqlari hamda organlaming hosil boiishidan iborat.

Ko‘p hujayralilar jinssiz hamda jinsiy yo‘l bilan ko‘payadi. Jinssiz 
ko‘payish birmuncha sodda tuzilgan ko‘p hujayralilar uchun xos bo‘lib, ik
kiga bo‘linish, kurtaklanish yoki ko‘p marta boiinish orqali sodir boiadi. 
Jinsiy ko‘payishni ko‘p xujayralilaming hamma tiplarida kuzatish mumkin. 
Jinsiy ko‘payish gametalar, ya’ni har xil jinsli ixtisoslashgan jinsiy hujayralar 
ishtirokida boradi. Urg‘ochi hujayra tuxum (oogameta), erkaklik hujayra 
urug1 (spermatozoid) deyiladi. Gametalar qo‘shilishi natijasida hosil 
boiadigan urugiangan tuxumhujayrazigota deb ataladi. Zigotadan individu
al rivojlanish (ontogenez) jarayonida yetuk organizm shakllanib chiqadi.

Ko‘p hujayralilariing kelib chiqishi. Ko‘p hujayralilami bir hu- 
jayralilardan kelib chiqqanligi isbot qilingan. Lekin ular bir hujayralilam-

ing qaysi guruhidan kelib chiqqanligi to ‘ g ‘ risida turli fikrlar mavjud. Chunki 
ko‘p hujayrali organizmlar uchun xos bo'lgan ayrim belgilarni (masalan, 
ko‘p yadrolik) bir hujayralilarning turli guruhlari orasida kuzatish mumkin. 
Bu xususiyat soxtaoyoqlilar (nurlilar), xivchinlilar (opalinalar) va hamma 
infuzoriyalar uchun xos. Ayrim hollarda yadrolar sonining ortishi bilan 
birga boshqa organoidlar soni ham ortadi (masalan, Hypermastigina tur
kumi vakillari), hatto ba’zan ko‘p hujayrali organizm ham shakllanadi 
(masalan, m iksosporidiyalar). Lekin sanab o ‘tilgan hayvonlaming 
ko‘pchiligi parazit hayot kechiradi va ulaming keyingi taraqqiyoti hech 
qachon ko‘p hujayralilarning kelib chiqishiga olib kelolmaydi.

Ko‘p hujayralilarning kelib chiqishi muammosini hal etishda koloniya 
bo‘lib yashovchi hayvonlar muhim o‘rin tutadi. Ko‘p hujayralilarning vol- 
voksga o'xshash koloniyali xivchinlilardan kelib chiqqanligini hozir 
ko ‘pchilik olimlar tan oladilar. Koloniyali bir hujayralilardan ko ‘p hujayra
lilarning paydo bo ‘lishi to 'g'risida bir qancha nazariyalar bor.

1. Gastrey nazariyasiga binoan ko‘p hujayralilarning qadimgi aj- 
dodlari sharsimon koloniyali hayvonlar bo'lgan. Bu nazariyaning asoschi- 
si E. Gekkel (1874) hisoblanadi. Ko'p hujayrahlar embrional rivojlanishi- 
da gastrula stadiyasida ichki ikkinchi embrion varag'ini blastula devorini 
blastula bo‘shlig‘iga botib kirishi -  invaginatsiya natijasida hosil bo'lishi 
bu fikmi tasdiqlaydi. Gekkel fikrichako‘p hujayralilarning dastlabki ajdo- 
di sharsimon koloniyadan uning bir bo ‘lagini ikkinchi bo ‘lagi ichiga botib 
kirishi natijasida hosil bo‘lgan; gastrula bo‘shlig‘i birlamchi ichak 
bo‘shlig‘iga aylangan, u og‘iz teshigi bilan tashqariga ochilgan. Gekkel 
“gastrey” deb atagan bu gipotik organizm suvda kipriklar yordamida 
suzib yurgan; jinsiy ko'paygan.

2. Fagotsitella nazariyasi. Bu nazariyani 1886 yilda 1.1. Mechnik- 
ov asoslab berdi. Tuban tuzilgan ko'p hujayralilarning gastrula stadiyasi 
invaginatsiya yo‘li bilan emas, balki ayrim hujayralaming blastula bo‘shlig‘i 
(blastotsel) ga ko‘chishi -  immigratsiya natijasida hosil bo'lgan. Keyin- 
chalik ichki hujayralar tig'iz joylashuvi bilan birlamchi ichak bo‘shlig‘i 
gastrotsel, keyinroq birlamchi og'iz blastopor hosil bo'lgan. Mechnikov 
ham Gekkel singari ko'p hujayrali hayvonlami koloniyali bir hujayralilar
dan kelib chiqqanligini tan oladi. Lekin uning ko'rsatishicha ichki qavat • 
qutblardan biridagi hujayralaming botib kirishi bilan emas, balki hujayralam
ing ichki bo'shliqqako'chib o ‘tishi tufayli hosil bo‘ladi. Hujayralami ichki 
bo'shliqqa o ‘tishi ulami oziqni hazm qilishga ixtisoslashuvi bilan bog‘liq.

Shuning uchun ham 1.1. Mechnikov bunday hujayralami fagotsitoblast- 
lar, o'z nazariyasini esa, “fagotsitella “deb ataydi.

Ko‘p hujayrali hayvonlaming ajdodlarida ikkita (ektoderma, endoder- 
ma) qavatning paydo bo‘lishi ulardagi hujayralaming funksional ixtisos- 
lashuviga olib keldi. Buning natijasida tashqi qavat hujayralari xarakat- 
lantirish va sezish, ichki qavat esa hazm qilish va jinsiy organlar sistemasi 
funksiyasini bajarishga moslashadi. Ko'pchilik zoologlaming fikricha, ko‘p 
hujayralilar bevosita sharsimon koloniya bo'lib yashovchi bir hujayralilar- 
dan kelib chiqqan. Lekin A. A. Zaxvatkinning fikricha, E. Gekkelning 
“Gastreya” va I. I. Mechnikovning “Fagotsitella” nazariyalari ko‘p hu- 
jayralilaming kelib chiqishini aniq aks ettirmaydi. Chunki blastula va gastru- 
la voyaga yetgan organizmlar ajdodlari tuzilishini ifodalamaydi, balki turlar- 
ni tabiatda tarqalishiga imkon beruvchi erkin hayot kechiradigan lichinkalari 
hisoblanadi. Ko 'p hujayralilami qadimgi ajdodlari koloniya bo ‘lib yashash- 
dan g'ovak tanlilar va gidroid poliplar singari o‘troq hayot kechirishga o ‘tgan 
hayvonlar bo'lgan. Lekin bu fikr haqiqatdan ancha yiroq deyish mumkin. 
Chunki hazm sistemasi rivojlanmagan va sodda o'troq hayvonlardan mu
rakkab tuzilishga ega boigan hayvonlami kelib chiqishiga ishonib bo 'lmaydi.

Yuqorida keltirilgan nazariyalaming barchasi ko 'p hujayralilami kolo- 
nial bir hujayralilardan kelib chiqqanligini inkor qilmaydi. Lekin ayrim 
zoologlaming fikricha ko 'p hujayralilar bevosita yakka yashovchi bir hu
jayralilardan kelib chiqqan. Yugoslaviyalik olim Iovan Hoji ko'p hujayra
lilar bevosita ko‘p yadroli infuzoriyalardan kelib chiqqan degan fikmi bildir- 
di. I. Hoji infuzoriyalar tanasidagi maium vazifalami bajarishga moslashgan 
ayrim qismlari, ya’ni organoidlariko'p hujayrali hayvonlaming xuddi shun
day vazifalami bajaradigan organlariga aylangan degan fikmi ilgari sura- 
di. Shunga ko‘ra u, ko‘p hujayralilarning teri qoplami ektoplazmadan, ichak- 
lari esa endoplazmadan, muskullari mionemalardan, ayiruv organlari 
qisqaruvchi vakuollardan va jinsiy organlari infuzoriyalaming mikro- 
nukleuslaridan rivojlangan, deydi. Hatto olim ko'p hujayralilaming jinsiy 
urchishi infuzoriyalaming kon’yugatsiyasiga, tuxum hujayralaming 
urugianishi esa mikronukleusning migratsiyalanuvchi va statsionar yadro- 
chalarining o'zaro qo'shilishigamos keladi, deb hisoblaydi. Shunday qilib,
I. Hojining sellyurizatsiya (cellula -  hujayra) nazariyasiga binoan infu- 
zoriyaning tanasi bir butun ko 'p hujayrali organizmga aylanib qo 'yaqolgan. 
Mazkur nazariya haqiqatdan uzoq bo'lishiga qaramay, zoologlar orasida 
uni qoilab quvvatlovchilar ham uchrab turadi

KO‘P HUJAYRALILAR KLASSIFIKATSIYASI

Ko‘p hujayralilar (Metazoa) kenjadunyosi fagotsitellasimonlar -  Ph- 
agocytellozoa, tuban ko‘p hujayralilar -  Parazoa va haqiqiy ko‘p hu- , 
jayralilar -  Eumetazoa deb ataladigan uchta bo'limga ajratiladi. Fag
otsitellasimonlar bo ‘limiga faqat ikkita tumi birlashtiruvchi plastinkalilar 
(Placozoa) tipi, tuban ko‘p hujayralilar (Parazoa)ga g ‘ovaktanlilar (Spon- 
gia) tipi kiradi. Fagotsitellasimonlar va g'ovaktanlilar tanasidagi hu
jayralaming ixtisoslashmaganligi, nerv sistemasi rivojlanmaganligi va bir 
xil hujayralami ikkinchi xildagi hujayralarga oson aylanishi bilan boshqa 
ko‘p hujayralilardan keskin ajralib turadi.

Haqiqiy ko‘p hujayralilar (Eumetazoa) bo'limi juda ko'p tip vakillarini 
birlashtiradi. Ular tanasi hujayralari muayyan vazifani bajarishga ixtisos- 
lashgan, haqiqiy nerv sistemasi rivojlangan. Bu bo'lim ham o'z navbatida 
radial simmetriyalilar yoki ikki qavatlilar (Radiata) hamda ikki tomonla- 
ma simmetriyalilar (Bilateria) kichik bo'limlarga ajratiladi. Radial sim- 
metriyalilarga bo'shliqichlilar va ninaterililar tipi kiradi. Ikki tomonlama 
simmetriyali hay vonlami ham о 'z navbatida tana bo ‘ shliqqa ega bo' lmagan 
parenximatoz hayvonlarga (yassi chuvalchanglar, nemertinlar, molly
uskalar tipi); birlamchi tana bo'shliqlilarga (to'garak chuvalchanglar, 
tikanboshlilar tipi), ikkilamchi tana bo ‘shliqlilar, ya’ni selomik hayvon
larga (halqali chuvalchanglar, ignaterililar, xordalilar tipi) va aralash tana 
bo 'shliqlilar (bo 'g 'imoyoqlilar tipi)ga ajratish mumkin.

Embrional tuzilishiga binoan selomli hayvonlami ham birlamchi og'izlilar 
(Protostomia) va ikkilamchi og'izlilar (Deuterostomia) guruhiga ajratil
adi. Birlamchi og'izlilaming embrional rivojlanishi davrida hosil bo'lgan 
birlamchi og'iz (blastopor), ular voyaga yetgan davrida ham og'iz teshigi 
bo'lib qolaveradi. Bu guruhga halqali chuvalchanglar, mollyuskalar, 
bo'g'imoyoqlilar va onixoforalar tipi kiradi. Ikkilamchi og'izlilaming em
brional rivojlanishidagi hosil bo ‘Igan birlamchi og'iz voyaga yetgan hayvon- 
ning chiqarish teshigiga aylanadi. Ikkilamchi, ya’ni haqiqiy og'iz teshigi 
esa keyinchalik mustaqil holda, ko'pincha chiqarish teshigi joylashgan 
qutbning qarama-qarshi tomonida hosil bo'ladi. Bu guruhga ignaterililar, 
chalaxordalilar va xordalilar tipi kiradi. Tukjag 'lilar va pogonoforalaming 
embrional rivojlanishi yuqorida ko'rsatilgan ikkita guruhning birortasiga 
ham o'xshamaydi. Shuning uchun bu ikki tip vakillarini birlamchi yoki 
ikkilamchi og'izlilarga kiritib bo'lmaydi.

IV-BOB 
FAGOTSITELLASIMONLAR 

(PHAGOCYTELLOZOA) BO‘LIMI

8. PLASTINKALILAR (PLACOZOA) TIPI

1883 yilda nemis zoologi F. Shulse Gratse shahridagi universitet ak- 
variumlaridan birida tuzilishi jihatdan bir hujayralilar bilan ko‘p hujayrali
lar o'rtasida turgan hayvonni uchratganini maium qiladi va uni trixoplaks 
deb ataydi. Lekin keyinchalik trixoplaks hech qanday asossiz meduza- 
laming lichinkasi, deb e’lon qilinishi tufayli unga boigan qiziqish susayib 
ketadi. Bu voqeadan taxminan yuz yil keyinroq sodda hayvonlami o'rganish 
bilan shug'ullanuvchi nemis olimi K. Krell laboratoriya sharoitida bu 
hayvonning jinssiz ikkiga boiinish yo'li bilan ko'payishidan tashqari jinsiy 
ko'payishini ham aniqladi va trixoplaks meduzalaming lichinkasi emas, bal
ki mustaqil hayot kechiradigan voyaga yetgan hayvon ekanligini isbotladi.

Trixoplaks tashqi ko'rinishidan amyobalarga o'xshab ketadigan, suv 
o'simliklari ustida siipanib harakatlanadigan, 4 mm kattalikdagi plastinkasi- 
mon dengiz hayvonidir. Trixoplaksning harakat yo'nalishi aniq bo'lmasdan 
goh oldinga, goh orqa tomonga qarab o'zgarib turadi. Shuning uchun uning 
tanasining oldingi va keyingi tomonlarini aniqlab boimaydi (26-rasm). Trix
oplaks tanasining suv osti narsalariga yopishib harakatlanuvchi tomoni shartli 
ravishda qorin deb qabul qilingan. Bu qismdagi hujayralaming har biri bit- 
tadan xivchinga ega. Tanasining ichki tomoni soxta oyoq yordamida har- 
akatlanadigan amyobasimon hujayralar bilan to'lgan. Bu hujayralar qorin 
tomondagi hujayralardan ular xivchinlarini yo'qotib, ichkarigabotib kirishi 
natijasida hosil boiadi, deb taxmin qilinadi. Lekin bulardan tashqari trix
oplaks tanasida orqadan qorin tomoniga cho'zilgan duksimon yirik hujayralar 
ham mavjud. Bu hujayralaming funksiyasi yaqin davrgacha noma’lum edi. 
1986 yilda nemis zoologi G. Venderot tajribalari asosida bu hujayralaming 
fagotsitar funksiyasini ko'rsatib berdi. U laboratoriya sharoitida saqlanay
otgan trixoplakslami jonsizlantirilgan achitqi hujayralari bilan oziqlantirib, 
oziq zarralari xivchinlaming harakati tufayli trixoplaksning yelka tomoniga

26-rasm. Trixoplaks. A -  siljib harakatlanayotganida tana shaklining o ‘zgarishi.
В -  kundalang kesimi: 1 -  orqa epiteliysi. 2 -  o'rta qavatning mezenxima hujayralari. 
3 -  qorin epiteliysi. 4 -  mezenxima hujayrasidagi hazm vakuolasi.

qarab haydalishini va bu yerda duksimon hujayralar tomonidan yutilishini 
kuzatdi. Oziq zarralarini yutish uchun trixoplaks tanasining orqa tomoniga 
ko‘tarilgan duksimon hujayralar yana avvalgiholatigaqaytadi. Bunday o‘ziga 
xos oziqlanish usulini G. Venderot transepitelial sitofagiya deb ataydi. 
Trixoplaks umumiy tana tuzilishi, oziqlanishi jihatdan ko ‘p hujayrali hayvon
laming 1.1. Mechnikov taxmin qilgan ajdodlariga o ‘xshab ketadi va uning 
“mayda oziq zarralari tananing tashqi qismidagi xivchinli hujayralar to- 
monidan, yirik zarralar esa amyobasimon ichki hujayralar orqali yutiladi”, 
degan fikri naqadar to‘g ‘ri ekanligidan dalolat beradi. Hamma tuban tuzil- 
ishga ega bo'lgan ko‘p hujayrali hayvonlar singari trixoplaksda regener
atsiya qobiliyati kuchli rivojlangan, hatto uning bir-biridan ajralgan ayrim 
hujayralaridan yangi yosh hayvon taraqqiy etadi.

Plastinkalilar tipiga Trichoplax adhaerens va T.reptans deb ataluvchi 
ikkitatur kiradi. Birinchi tur Atlantikaokeani, 0 ‘rtayerva Qizil dengizlarda 
uchraydi, ikkinchi tur Treptans Italiyaning Neapol shahridagi zoologiya stan- 
siyasining akvariumlarida topilgan. Trixoplakslami bundan keyin mukam- 
mal o‘rganish orqali ko‘p xujayrali hayvonlami bir hujayrali hayvonlardan 
kelib chiqqanligini isbodovchi yangi eng muhim dalillargaega bo'lish mumkin.

V-BOB 
PARAZOYLAR (PARAZOA) BO‘LIMI

G‘OBAKTANLILAR (SPONGIA, YA’NI PORIFERA) 
TIPI

G'ovaktanlilar-o'troq yashovchi tuban ko‘p hujayrali hayvonlar. Asos
an dengizlarda, ayrim vakillari chuchuk suvlarda tarqalgan. To‘qima va 
organlari rivojlanmagan, tanasi bir necha xil hujayralardan va hujayra 
oralig'i moddasidan iborat. Tana bo‘shlig‘i xoanotsitlar deb ataladigan 
yoqali xivchinli hujayralar bilan qoplangan. Nerv sistemasi rivojlanma- 
•gan. Tanasida juda ko‘p mayda teshikchalari va ulardan tana bo'shlig'iga 
qarab ketadigan naychalari bo'ladi. Ana shu naychalar orqali g'ovaktanlilar 
tanasi orqali to'xtovsiz suv o'tib turadi. Deyarli hamma yakillari ohaktosh 
(CaC03) yoki silikat (Si02)dan iborat mineral yoki organik skeletga ega.

Ihzilishi. Tana shakli xaltaga yoki chuqurroq qadaxga o'xshash, le- 
kin bir qancha turlari muayyan shaklga ega bo'lmaydi. Tanasi sirtidagi 
juda ko'p mayda teshikchalar orqali paragastral tana bo ‘shlig4 tashqi 
muhit bilan bog'langan. Bu bo'shliq tanasining yuqori tomonidagi teshik -  
oskultim orqali tashqi muhitga ochiladi.

Tanasi ikki qavat bo'lib joylashgan hujayralar -  tashqi ektoderma va 
tana bo'shlig'ini qoplab turadigan endodermadan iborat. Ektoderma va 
endoderma oralig'ida mezogleya deb ataladigan strukturasiz qavat joy
lashgan. Ko'pchilik g'ovaktanlilar mezogleyasi qalin bo'lib, unda har xil 
hujayralar tartibsiz joylashgan. Skelet ana shu mezogleyada hosil bo'ladi. 
Ektoderma yassi hujayralardan iborat. Ektodermadagi mayda teshikcha
lar juda ingichka naychalar orqali paragastral bo'shliq bilan tutashgan. En
doderma uzun xivchinli silindrsimon hujayralar -  xoanotsitlardan iborat. 
Xivchinlar asosini yupqa membrana pardadan iborat yoqacha o'rab turadi.

G'ovaktanlilar tuzilish xususiyatiga ko'ra askon, sikon va leykon deb 
ataladigan guruhlarga bo'linadi (27-rasm). Askon tuzilishi eng sodda 
g'ovaktanlilar uchun xos. Bunday g ‘ovaktanlilaming mezogleyasi qalin

27-rasm. G‘ovaktanlilaming tuzilish tiplari.
A -  askon. В -  sikon. D -  leykon: 1 -  teshiklar, 2 -  xivchinli kameralar, 3 -  oskulum. 
Strelkalar suv oqimi yo‘nalishini ko'rsatadi.

bo‘lmaydi, ektodermadagi teshiklar (poralar) ingichka naychalar orqali 
bevosita yoqachali xivchinli hujayralar bilan qoplangan paragastral 
bo ‘shliqqa ochiladi. Ko ‘pchilik g ‘ovaktanlilar uchun askon tuzilishi faqat 
embrional rivojlanish davrida ko'rinadi. Ontogenezda askon murakka- 
blashib borib, sikonni hosil qiladi. Murakkablashuv mezogleyani qalin- 
lashib, alohida kameralarni hosil qilishidan hamda xivchinli endoderma 
hujayralarini kameralar ichida joylashganligidan iborat. Leykonda mezo- 
gleya yanada ko'proq qalinlashadi; xivchinli kameralar mezogleyaga 
ko‘proq botib kiriladi. Mezogleyadagi kameralar olib keluvchi naychalar 
orqali tashqi muhit bilan, olib ketuvchi naychalar orqali esa paragastral 
bo‘shliq bilan bogiangan. Sikon va leykonning paragastral bo‘shlig‘i ham 
yassi ektoderma hujayralar bilan qoplangan boiadi. G‘ovaktanlilaming 
xivchinli kameralari juda ko‘p boiadi. Masalan, bo‘yi 7 sm, eni 1 sm 
keladigan leykoniya g'ovaktanlisida, xivchinli kameralarining soni 2 mln 
dan oshadi.

Hujayra elementlari. Mezogleyada yulduzsimon hujayralar, sklero- 
blastlar va amyobotsitlar joylashgan (28-rasm). Yulduzsimon hujayralar 
tayanch elementlar -  kollensitlar hisoblanadi. Skleroblastlar ichida 
skelet elementlari hosil boiadi. Amyobotsitlar harakatchan hujayralar 
bo‘lib, ulami xoanotsitlardan olingan oziqni hazm qiluvchi hujayralar va

28-rasm. G‘ovaktanlMaming tuzilishi.
A -  tana devorining ko'ndalang kesimi. В -  skeleti spikulalarining har xil shakllari:
1 -  tana sirti va naylari devorini qoplovchi hujayralar, 2 -  yoqali xivchinli hujayralar,
3 -  mezogleyadagi tuxum hujayra, 4  -  mezogleyadagi skleroblast, 5 -  naychalar,
6 -  yulduzsimon hujayra.

ixtisoslashmagan rezerv hujayralar -  arxeotsitlarga ajratish mumkin. 
Arxeotsitlar barcha ko‘rsatilgan hujayralami, shu jumladan jinsiy hu- 
jayralami ham hosil qilish xususiyatiga ega. Tekshirishlaming ko ‘rsatishicha 
g ‘ovaktanlilar tanasida qariyb hamma hujayralar bin ikkinchisini hosil qil
ishi mumkin. Masalan, xoanotsidar xivchinini tashlab mezogleyaga o'tishi 
va amyobotsitlarga aylanishi yoki aksincha arxeotsitlar xoanotsitlarga 
aylanishi mumkin. Bu hoi g ‘ovaktanlilami juda sodda tuzilganligi, hu
jayralari to‘liq ixtisoslashmaganligini ko‘rsatadi.

Odatda g‘ovaktanlilaming nerv sistemasi bo‘lmaydi. Ayrim zoologlar 
mezogleyada o'simtalari orqali o'zaro bog'langan yulduzsimon hujayralami 
aniqlashgan. Lekin ulaming nerv funksiyasi aniqlanmagan.

Fiziologiyasi. Suv tana sirtidagi teshikchalardan mayda naychalar orqali 
paragastral bo'shliqqa o'tadi va undan oskulum orqali tashqi muhitga chi
qib ketadi. Kameralardagi yoqachali hujayralar xivchinlarining harakatlan- 
ishi suvni tana orqali oqib turishini ta’minlaydi. Xoanotsitlar tana orqali 
o'tadigan suvni filtrlab, undan oziq zarralari (bakteriyalar, bir hujayrali or- 
ganizmlar va boshqalar) ni tutib olib, amyoboatsitlarga uzatadi. Ko'pchilik 
ohakli g ‘ovaktanlilarda xoanotsitlar oziqning faqat bir qismini amyobotsit- 
larga uzatadi, oziqning asosiy qismi esa xoanotsitlaming o'zida hosil 
bo'ladigan vakuolalar ichida hazm bo'ladi. Ayrim g ‘ovaktanlilarda xoan
otsitlar faqat gidrokinetik (suvni haydash) funksiyani bajaradi. Oziq zairalarini 
amyobotsitlar bevosita naylardagi suvdan tutib olaveradi. Xoanotsitlaming 
hazm qilish funksiyasining yo ‘qolishi ikkilamchi harakterga ega. 
G‘ovaktanlilaming suvni filtrlash xususiyati juda yuqori bo'ladi. Masalan, 
balandligi 7 sm keladigan Leuconia bir sutka davomida tanasi orqali 221 
suvni filtrlab o'tkazadi. Suv oskulumdan 25-50 smmasofagaborib tushadi.

G'ovaktanlilar-harakatsiz, tanasi shaklini deyarli o'zgartirolmaydigan 
hayvonlar. Faqat tashqi teshiklari -  porotsitlar sitoplazmasining qisqar- 
ishi tufayli biroz torayishi mumkin. Ayrim g 'ovaktanlilar maxsus hujayralar
-  miotsitlar yordamida oskulumini ham asta-sekin qisqartirish xususiyat
iga ega. G'ovaktanlilar ta’sirni sezmaydi. Bu hoi ularda nerv sistemasin
ing bo'lmasligini ko'rsatadi.

Skeleti. Ko'pchilik g'ovaktanlilaming ohak yoki qumdan iborat qattiq 
skeleti bo'ladi. Bir qancha g'ovaktanlilaming skeleti ohak va kremnezyom 
aralashmasidan iborat. G'ovaktanlilar orasida spongin deb ataladigan 
muguzsimon yumshoq skeletga ega bo'lgan vakillari ham bor. Skelet ele- 
mentlari mezogleyada joylashadi. G'ovaktanlilaming mineral skeleti ignaga 
o'xshash mikroskopik tanachalai-spikulalardan iborat. Spikulalar max
sus skelet hosil qiluvchi hujayralar skleroblastlarda hosil bo'ladi. Sklero- 
blastiar o'lgandan so'ng spikulalar bevosita sitoplazmaning o'zida joylashadi. 
Skeletlar shakli har xil: ular bir o'qli, uch o'qli, to'rt o'qli va ko'p o ‘qli deb 
ataladigan to‘rt guruhga bo'linadi. Bir o'qli skelet to'g'ri yoki egilgan tay- 
oqcha shaklida, uch o‘qli skelet o‘zaro perpendikulyar to'g'ri burchak osti
da joylashgan nurlardan iborat. To‘rt o ‘qli skeletda ikkita qo'shni nurlar 
orasidagi burchak 120° ga teng bo'ladi. Ko'p o'qli skelet sharsimon yoki

mayda yulduzsimon bo‘ladi. Odatda bir turning о ‘zida bir necha xil tipdagi 
ignalar bo'lishi mumkin. Skelet ignalar mezogleyada o‘z holicha joylash
gan, uchki qismi orqali bir-birigailashgan bo'lishi yoki maxsus sement mod- 
dasi orqali bir-biriga yopishib, yaxlit skelet hosil qilishi mumkin. Ayrim ig
nalar o'qining joylanishi kristallardagi optik o'qlarga mos keladi. Masalan, 
uch o'qli ninalar to'g'ri yoki kub sistemasi, to'rt o'qli ignalar esa geksago- 
nal sistemasidagi kristallarga mos keladi. Bu hoi anorganik tabiatda kristal- 
laming shakllanishi bilan ignalaming o'sishi o'rtasida o'xshashlikni ko'rsatadi. 
Ana shu sababdan bu jarayonni Gekkel biokristalizatsiya deb atagan.

Muguz, ya’ ni spongin skelet mezogleyada ko 'p shoxlanadigan sariq ran- 
gli tolalardan iborat. Spongin kimyoviy jihatdan ipakka yaqin bo'lib, tarkibida 
14% gacha yod bo'ladi. Spongin skelet xujayralardan tashqarida, ya’ni me
zogleyada hosil bo'lishi bilan mineral skeletdan farq qiladi. O'sayotgan spon
gin tolalari skelet hosil qiluvchi juda mayda hujayralardan iborat g'ilof bilan 
o'ralgan. Elektron mikroskopiya spongin tolalarini juda ingichka submikrosk- 
opik fibrillar dan iborat ekanligini ko'rsatadi. Bu jihatdan spongin yuksak sut 
emizuvchilar biriktiruvchi to'qimasidagi kollagen tolalarga o'xshaydi

Ko'payishi va mvojlanishi. G'ovaktanlilar jinssiz va jinsiy ko'payadi. 
Jinssiz ko'payishi tashqi va ichki kurtaklanish yo'li bilan boradi. Tashqi 
kurtaklanish tanasi sirtida bo'rtiq paydo bo'lishidan boshlanadi. Bo'rtiqda 
ektoderma va endoderma qavvatlari, paragastral bo'shliq va oskulum hosil 
bo 'ladi. Kurtak ko 'pincha ona organizmdan ajralib ketmasdan koloniya hosil 
qiladi. Alohida individlar orasidagi chegara yo'qolib ketganidan koloniyani 
tashkil etuvchi individlar sonini oskulumlar soniga qarab aniqlash mumkin.

Chuchuk suv g'ovaktanlisi bodyaga  (29-rasm) ichki kurtaklanish 
orqali ko'payadi. Yozda bodyaga tashqi kurtaklanish va jinsiy yo'l bilan 
ko'payadi. Lekin kuzda mezogleyasidagi amyobotsit hujayralar to'planib, 
gemmula deb ataladigan sharsimon ichki kurtakni hosil qiladi. Gemmula 
ikki qavat muguz qobiq bilan o'ralgan hujayralar massasidan iborat. Qishda 
ona bodyaga halok bo'lib, gemmula qishlab qoladi. Bahorda gemmula 
ichidagi hujayralar tashqariga chiqib, suv tubiga o'tirib oladi va yangi body- 
agani hosil qiladi.

Ko'pchilik g'ovaktanlilar, jumladan hamma ohak skeledilar germa
frodit. Jinsiy hujayralar mezogleyadagi harakatchan amyobotsit hu
jayralaming bir xili bo'lgan arxeotsitlardan hosil bo'ladi. ArxeotsiUar 
xivchinli kameralar endodermasi ostida joylashgan. Uryg' hujayralari naylar 
bo'shlig'iga o'tadi va oskulum orqali suvga chiqib ketadi. Spermatozoid-

29-rasm. Chuchuk suv g‘ovaktanlisi bodyaga.
A -  umumiy ko'rinishi. В -  qishlovchi kurtaklar (gemmulalar tabiiy kattalikda). 
D -  gemmulalar (kattalashtirilgan).

lar yetilgan tuxum hujayralariga ega boigan hayvon tanasiga o ‘tib, ulami 
urugiantiradi. Urugiangan tuxum hujayralar dastlab ona organizmida 
rivojlanadi. Ohak skeletli g ‘ovaktanlilaming tuxumi dastlab toiiq  bir tekis 
bo iina boshlaydi. 8 blastomerlik davrida hujayralar bir tekislikda joylashadi. 
Ana shundan so'ng murtak ekvatorial chiziq orqali boiinib, 8 ta yirik va 
shuncha mayda blastomerlami hosil qiladi. Bundan keyin yirik blasto
merlar sekinroq, mayda blastomerlar esa tez boiinib, blastulani hosil 
qiladi. Blastulaning ustki yarmisi xivchinli silindrsimon mayda hujayralar
-  mikrpmerlardan, ostki qism yirik donador makromerlardan iborat 
boiganligi tufayli amphiblastula deyiladi. Ona organizm tanasidayoq 
amfiblastulaning yirik hujayrali qismi mikromerli qismiga botib kira boshlay
di. Lekin bu jarayon oxiriga yetmasdan to'xtaydi va makromerlar yana 
tashqariga chiqib, lichinka amfiblastula holatiga o ‘tadi; biroz suzib yurib, 
mikromerli tomoni bilan substratga yopishib oladi. Ana shu davrda xivchinli 
hujayralar blastula bo‘shlig‘iga botib kirib, ikkinchi ichki qavatni, yirik 
hujayralari esa yirik qavatni hosil qiladi (30-rasm). Keyinchalik xivchinli

30-rasm. G'ovaktanlilaming rivojlanishi.
A -  hayvon tanasidagi psevdogastula. В -  erkin yashovchi amfiblastula. D -  mayda 
hujayralaming botib kirishi va psevdogastulaning hosil bo'lishi. E -  lichinkaning yopishib 
olib metamorfozning boshlanishi.

hujayralar ichki qavatni va xivchinli kameralami, tashqi hujayralar esa 
derma qavati, mezogleya va undagi hujayra elementlarini hosil qiladi.

Shunday qilib, ohak skeletli g ‘ovaktanlilarda gastrulyatsiya jarayoni 
ikki marta sodir bo'ladi. Birinchi marta amfiblastulaning yirik hujayralari 
mayda hujayralar qavatiga botib kirishidan boshlanib, gastrulyatsiya oxiriga 
yetmasdan lichinka yana amfiblastula holatiga qaytadi. Ikkinchi marta 
amfiblastula substratga yopishgandan so'ng uning mayda hujayralari 
am fiblastula bo'sh lig 'iga botib kirib, gastrulani hosil qiladi. 
G'ovaktanlilardan boshqa hayvonlar embrionida gastrula yirik hujayralami 
blastula bo'shlig'iga botib kirishidan hosil bo'ladi. Ana shu sababdan 
g'ovaktanlilar teskari ag'darilgan hayvonlar hisoblanadi. Bunday 
g'ovaktanlilar gastrulasi esa psevdogastrula (soxta gastrula) deyiladi.

Kremniy va spongin skeletli, hamda ayrim ohak skeletli 
g 'ovaktanlilarda psevdogastrula hosil bo'lmaydi. Tuxum hujayradan dast
lab xivchinli mayda hujayrali blastula hosil bo'ladi. Keyinchalik blastula 
devoridagi ayrim hujayralar uning bo'shlig'iga botib kirib, g'ovak mas- 
sani hosil qiladi. Lichinka ana shu davrda parenximula deb ataladi. 
Parenximula suv tubiga o'tirgach, teskari ag'dariladi, ya’ni uning xivchinli

hujayralari ichkariga botib kirib yoqachali xivchinli hujayralarga aylanadi; 
ichki qavat hujayralari yuzaga chiqib, tashqi qavatni va mezogleyani hosil 
qiladi. Murtak varaqlarini teskari ag‘darilishi embrional rivojlanish davo
mida yashash sharoitini o ‘zgarishi bilan bog‘liq.

G'ovaktanlilaming regeneratsiya xususiyati juda yaxshi rivojlangan. 
Tanasini ayrim qismlari olib tashlanganida qaytadan tiklanadi. Hatto ulami 
maydalab, elakdan o'tkazilgandan so'ng hosil boiadigan massadan yana 
hayvon tanasi shakllanadi. Bunday holda hujayralar faol harakat qilib, birga 
to'planadi; so'ngra ulardan yangi organizm rivojlanadi. Somatik hujayralar 
to'planiidan yangi organizmning rivojlanishi somatik embriogenez deyiladi.

Ekologiyasi va amaliy ahamiyati. Ko'pchilik g'ovaktanlilar okean- 
laming iliq suvli tropik va subtropik qismida uncha chuqur bo'lmagan 
toshloq joylarda yashaydi. Ular arktika va subarktika suvlarida birmun
cha kamroq, chunki loyqa suv g'ovaktanlilar nay sistemasini bekitib qo'yadi. 
Shuning uchun ular balchiqli loyqalanadigan suvlarda ko'p uchramaydi. 
Bunday joylarda uchraydigan turlaming tanani suv tubidan yuqori ko'tarib 
turuvchi gigant spikulalari (poyalari) bo'ladi. Sohilning suv ko'tarilib qaytib 
turadigan qismida yashaydigan g'ovaktanlilar biron narsaga yopishgan 
bo'rtma, yostiqchayoki qobiqqao'xshaydi. Suvning chuqur qismida uchray
digan g'ovaktanlilaming kremniyH skeleti qattiq, lekin juda mo'rt; sayoz 
joyda yashaydigan ko'pchilik g'ovaktanlilar skeleti esa ancha mustahkam 
va pishiq bo 'ladi. G 'ovaktanlilar suvni har xil mexanik va organik ifloslan- 
ishdan saqlaydigan biofiltratorlar sifatida katta ahamiyatga ega.

G'ovaktanlilar boshqa organizmlar bilan simbiotik yoki kommensal 
munosabatda bo'lishi mumkin. Masalan, chuchuk suv g'ovaktanlilari ta
nasida uchraydigan bir hujayrali suv о 'tlari ulami kislorod bilan ta’minlaydi. 
G'ovaktanlilar esa suv o'tlariga mineral moddalar yetkazib beradi. Bun
day o'zaro foydali munosabatni simbioz deyiladi. G'ovaktanlilar koloni- 
yasida ko'plab halqali chuvalchanglar, qisqichbaqasimonlar, ilondumlilar, (ig
naterililar) yashaydi. O'z navbatida g'ovaktanlilar ham krablar sovut qalqoni- 
ga, mollyuskalar chig'anog 'iga yopishib oladi. Bir xil organizmni ikkinchisi 
tomonidan substrat tariqasida foydalanishi bilan bog'liq bo'lgan bunday 
munosabatlar kommensalizm deyiladi. Kommensalizm bir organizm uchun 
foydali, ikkinchisi uchun befarq bo'ladi.

Parmalovchi g'ovaktanlilar (Cliona avlodi) o'ziga xos ekologik 
guruhni hosil qiladi. Ular ohak substrat —  mollyuskalar chig'anog'i, ko- 
rall poliplar skeleti yoki ohak toshlami teshib kirib oladi. Teshikdan hayvon

tanasining oksulumli qismi chiqib turadi. Partnalovchi g'ovaktanlilar ohakni 
yemiruvchi kislota ishlab chiqarish xususiyatiga ega.

G ‘ ovaktanl i laming iqtisodiy ahamiyati uncha katta emas. Ayrim janubiy 
mamlakatlarda yumshoq organik skeletli tualet g‘ovaktanlilari yuvish vayuvinish 
uchun, shuningdek har хД texnik maqsadlarda foydalaniladi. O'quv adabiyot- 
larda uchraydigan “bulutlilar” nomining kelib chiqishi tualet g'ovaktanlisining 
yumshoq va g ‘ovak tanasining ko‘p miqdorda suv shimib olish xususiyati 
bilan bog ‘liq. Chunki qadimda kishilar “bulutlar dengizlardan suv ichib kelib, 
yomg‘ir va qor yog'dirishiga, ko‘p suv shimadigan g ‘ovaktanlini esa bulut- 
ning bir parchasi” ekanligiga ishonishgan. Ayrim shishasimon skeletli 
g ‘ovaktanlilardan sovg‘a sifatidafoydalaniladi. Chuchuk suv bodyagasining 
maydalangan skeletidan bod kasalligida terini uqalash uchun foydalanilgan. 
Skeletining tuzilishiga binoan g'ovaktanlilar uchta sinfga bo ‘linadi.

1. Ohak skeletli g ‘ovaktanlilar (Calcarea, yani Calcispongia) 
sinfi. Skeleti to‘rt o ‘qli, uch o ‘qli yoki bir o ‘qli ohak ignalardan iborat. 
Dengizlarning uncha chuqur bo‘lmagan joylarida uchraydi; tanasi uncha 
yirik boimaydi. Askon, sikon yoki leykon tipida tuzilgan. Asosiy turlari 
Sycon, Leuconia urugiariga kiradi (27-rasm).

2. Shishasimon skeletli g ‘ovaktanlilar (Hyalospongia) sinfi. 
Kattaligi 50 sm gacha, dengizlarning 
chuqur qismida yashaydigan hayvon
lar. Tanasi naysimon, xaltasimon, 
ba’zan qadahsimon yoki silindr shak
lda. Yakka holda yashovchi turlari 
sikonoid tuzilgan. Kremniy ignalari uch 
o ‘qli, juda xilm a-xil tuzilgan.
Ko'pincha igna uchlari yopishib, pan- 
jara hosil qiladi. Mezogleyasi yaxshi 
rivojlanmagan. Euplectella avlodiga 
mansub ayrim turlari silindrsimon ba- 
landligi 1 mgayetadigan; tana uzunli
gi 3 m gacha boigan ignadan iborat 
poya yordamida suv tubiga qadalgan 
boiadi (31-rasm).

31-rasm. Shishasimon g'ovaktanlilar.
A -  Venera savatchasi (Euplectella),
В -  Gialonema (Hyalonema). A В

3. Oddiy g'ovaktanlilar (Demospongia) sinfi. Ko'pchilik g'ovaktanlilar 
ana shu sinfga kiradi. Skeleti kremniy yoki spongiydan yoki ulaming har 
ikkalasidan iborat. Skelet ignalari to'rt o'qli yoki uch o'qli bo'ladi. Bu sinfga 
yirik sharsimon geodiyalar (Geodia) va alvon rangli dengiz apelsinlari (Tethya) 
avlodi, po'kakg'ovaktanlilar (Suberitidae) vaparmalovchi g'ovaktanlilar (Clion- 
idae) oilasi, kremniy-muguz skeletlilar (Demospongia) turkumi, g'ovaktanli 
zimokka (32-rasm) va bodyagalar (Spongellidae) oilasi vakillari kiradi. Chu
chuk suv havzalarida, jumladan O'zbekistonda chuchuk suv g'ovaktanlisi 
bodyaga (Spongilla) avlodiga mansub turlar tarqalgan (29-rasm).

G‘ovaktanIilar filogeniyasi. G'ovaktanlilar -  juda qadimgi orga
nizmlar. Ulaming qazilma qoldiqlari kembriy va proterozoy jinslari tarki- 
bida uchraydi. g'ovaktanlilar tuzilishinnng ko'pgina xususiyatlari, ya’ni 
to'qima va organlarini ixtisoslashmaganligi, ulami juda sodda tuzilgan- 
ligidan darak beradi.

G'ovaktanlilaming parenximula lichinkasi Mechnikov ko'rsatib o'tgan 
fegotsitellaga juda o'xshash bo'ladi. Fagotsitellani o'troq yashashga o'tishi 
tufayli g'ovaktanlilar paydo bo'lgan deyish mumkin. Lekin g'ovaktanlilar 
embrion yaproqlarining teskari ag'darilishi tufayli, ulaming tashqi qavatidagi 
xivchinli hujayralari botib kirib, ichki yoqachali xivchinli qavat -  xoan- 
otsitlami, ichki hujayralar esa tashqi dermal qavatni hosil qiladi. Bu dalil- 
lar g'ovaktanlilar hayvonot olami evolyutsiyasining dastlabki bosqichida, 
ya’ni embrion varaqlari shakllanishining boshlang'ich davrlarida hayvon- 
laming umumiy shajarasidan ajralib, mustaqil rivojlanishga o'tgan hayvon
lar ekanligini isbot etadi.

32-rasm. Zimokka tualet g'ovaktanlisi (Spongia zim occa).

VI-ВОВ 
HAQIQIY КОТ HUJAYRALILAR 
(EUMETAZOA) KENJA DUNYOSI

BO‘SHLIQICHLILAR (COELENTERATA) TIPI

Bo'shliqichlilar tipiga 9000 ga yaqin tur kiradi. Ko'pchilik turlari den
gizlarda, ayrim turlari chuchuk suvlarda uchraydi. O'troq, erkin, yakka 
xolda yoki koloniya bo'lib yashaydi. Tanasi radial o'qli simmetriyaga 
ega. Tanasi orqali bitta asosiy o'q o'tkaziladigan bo'lsa, tana organlari 
ana shu o'q atrofidagi radial nurlar bo'ylab joylashadi. Radial simmetriya 
soni takrorlanib turadigan organlar soniga bog'liq. Organlar soniga binoan 
hayvonlar 2 ,4 ,6 ,8  yoki undan ko'proq simmetriya yuzasiga ega bo'lishi 
mumkin. Biologik nuqtai-nazardan nurli simmetriyaning kelib chiqishi о ‘troq 
yoki suv tubiga yopishib yashash bilan bog'liq. Bunday hayvonlar tanas
ining bir qutbi odatda yopishish uchun xizmat qiladi; ikkinchi qarama- 
qarshi qutbi erkin bo'lib, unda og'iz teshigi joylashgan. Og'iz teshigi atrof 
muhitga nisbatan bir xil sharoitda boiganligi (masalan o'ljani ushlash nu
qtai-nazardan) tufayli ko'pchilik organlar bir xil rivojlanish imkoniyatiga 
ega bo'ladi.

Bo 'shliqichlilar -  ikki qavatli hayvonlar. Ontogenezda ulaming tanasida 
faqat ikki qavat, ya’ni tashqi ektoderma va ichki endoderma hosil bo 'ladi. 
Bu ikki qavat mezogleya parda orqali ajralib turadi. Ular tanasini odatda 
bir uchi ochiq, ichi bo'sh qopga o'xshatish mumkin. Og'zi bir necha pay
paslagichlar bilan o'ralgan. Ozig'i tana bo'shligida hazm bo'ladi; hazm 
boimagan oziq qoldig'i yana og'iz teshigi orqali chiqariladi. Embriologiya 
nuqtai-nazardan bo'shliqichlilar tanasini gastrulaga qiyoslash mumkin.

Hayot kechirish xususiyatiga binoan bo'shliqichlilar o'troq yashovchi 
poliplarga va erkin yashovchi meduzalarga ajratiladi. Poliplar odatda 
koloniya hosil qiladi, meduzalar esa erkin yashaydi. Lekin poliplar orasida 
ham yakka yashovchi va sekin harakatlanuvchi vakillari ; - ii, PoHpb, 
koJoniyasi yakkapolipnikurtaklanishi, lekin kt,nlafc.V«7_y. . ' 
ona organi/: ■ qolishi tufayli hosil b o \  :

(monomorf koloniya) yoki har xil poliplar (polimorf ) bo‘lishi mumkin. 
Hamma bo'shliqichlilaming otuvchi hujayralari bo‘ladi.

Bo‘shliqichlilar tipi gidrozoylar, ssifomeduzalar va korall poliplar sin- 
flariga ajratiladi.

GIDROZOYLAR (HYDROZOA) SINFI

Gidrozoylar 2800 ga yaqin tuban bo‘shliqichlilarni,o‘z ichiga oladi. 
Ulaming tana bo‘shlig‘ida to‘siqlar bo‘lmaydi; hujayralari kam ixtisos- 
lashgan; halqumi rivojlanmagan. Nerv hujayralari tanasida tarqoq joy
lashgan. Jinsiy hujayralari ektodermada hosil bo'ladi. Ko'pchilik turlari 
hayot siklida polip va meduza davrlari ketma-ket almashinib turadi. Biroq 
polip yoki meduza stadiyasi hayot siklidan tushib qolishi ham mumkin. 
Gidrozoylaming lichinkasi planula deyiladi. Chuchuk suv poliplarining 
lichinkasi bo'lmaydi.

Ko'pchilik gidrozoylar dengizlarda koloniya bo‘lib yashaydi. Gidrozo
ylar gidroidlar va sifonoforalar kenja sinfiga ajratiladi.

Gidroidlar (Hydroidea) kenja sinfi

Thzilishi. Gidroidlar orasida eng sodda tuzilgan chuchuk suv gidralari 
hisoblanadi. Gidralaming tanasi cho‘ziq qopcha yoki silindrga o'xshaydi; 
tanasining pastki substratga yopishgan tomoni tovon deyiladi. Tovonning 
qarama-qarshi uchida og‘iz teshigi joylashgan bo'lib, bu tomoni oral, to
von tomoni esa aboral (oral qutbga qarama-qarshi) qutb deyiladi.

Gidra tanasi devori tashqi ektoderma va ichki endodermadan tuzil
gan. Bu ikki qavatni bazal parda ajratib turadi. Ektoderma va endoderma 
tana bo'shlig'ini o'rab turadi. Bu bo'shliq gastral bo'shliqqa mos keladi. 
Gastral bo ‘shliq yagona og'iz teshigi orqali tashqi muhitga ochiladi. Og ‘iz 
teshigi atrofida 5-12 ta paypaslagichlar joylashgan. Gastral bo'shliq ana 
shu paypaslagichlar ichida davom etadi (33-rasm). Ektoderma va endo
derma hujayralari og'iz teshigi chetida tutashganidan gidroidlarda halqum 
(ektoderma bilan qoplangan oldingi ichak) bo'lmaydi.

Gidra tanasi bir necha xil hujayralardan tuzilgan. Ektoderma va en- 
dodermada silindrsimon yoki kubsimon epiteliy-muskul hujayralar ko'p 
bo'ladi. Ulaming bazal membranaga tegib turadigan dukka o'xshash 
cho'ziq tomonida muskul tolalari bor. Tolalar gidra tanasi bo'ylab joylash-

• 33-rasm. Gidra (Hydraoligactis).
A -  bo‘yiga kesmasi. В -  ko'ndalang kesmasi. D -  tana devorining bir qismi. E -  epiteliy- 
muskul hujayrasi: 1 -  ektoderma, 2 -  endoderma, 3 -  bazal membrana, 4  -  gastral 
bo'shliq, 5 -  epitelial-muskul hujayralar, 6 -  oraliq hujayralar, 7 -  otuvchi hujayralar, 
8 -nerv hujayrasi, 9 -endodermal hujayralari, 10-bezli hujayralar, 11 -og 'iz , 1 2 -og 'iz  
konusi, 13 -  kurtak, 14 -  tovon, 15- tuxum hujayra, 16 -  erkaklik gonada.

gan; ular qisqarganida gidra tanasi va paypaslagichlari tortiladi. Endoder- 
mada muskul tolalari tanaga ko'ndalang halqa shaklda joylashgan. Endo
derma muskullari qisqarganida gidra tanasi ingichkalashib uzayadi.

Epiteliy-muskul hujayralar orasida otuvchi hujayralar joylashgan. Otu
vchi hujayralar uch xil bo'ladi. Pinetrantlar deb ataladigan otuvchi hu
jayralar ichida otuvchi kapsulasi bor. Kapsula suyuqligida orqaga biroz 
egilgan ilmoqchali mayda tukchalarga ega bo'lgan sanchiluvchi nayza -  
stilet bo'ladi. Otuvchi hujayra ustida maxsus sezgir tukcha -  knidotsel 
joylashgan (34-rasm). Knidotsel 18 ta barmoqsimon o'simtalar -  mikro- 
vorsinkalar bilan о 'ralgan. О ija  yoki dushman xivchinga tegib, ketganida 
xivchin mikrovorsinkalargategib otuvchi hujayrani qo'zg'atadi. Otuvchi 
kapsula otuvchi tolani otib chiqaradi. Tola hayvon tanasiga nayzaga 
o'xshab sanchiladi. Kapsula ichidagi suyuqlik tola ichidagi nay orqali o'lja 
tanasiga oqib o'tadi. Suyuqlik mayda hayvonlami falajlashi mumkin. Bir

34-rasm. Otuvchi hujayra.
A -  tinch holatda. В -  otiluvchi iplari otilib chiqarilgan holati. D -  knidotselning 
tuzilish i: 1 -  yadro, 2 -  otuvchi kapsula, 3 -  kn idotsel, 4 -  otiluvch i ip,
5 -  ilmoqchalar, 6 -  xivchin, 7 -  mikrovorsinkalar.

marta foydalanilgan otuvchi hujayra qayta tiklanmaydi; uning o ‘miga 
boshqasi hosil boiadi. Volventlar deb ataladigan boshqa bir xil otuvchi 
hujayralar suyuqligi kuydirish xususiyatiga ega. Ulaming ipi o'lja tanasidagi 
tuklarga o‘ralib qolib, uni ushlab turadi. Uchinchi guruh otuvchi hujayralar
-  glyutinantlar yopishqoq iplar chiqaradi. Bu iplar yordamida gidra har- 
akatlanadi yoki o‘ljasini yopishtirib ushlab turadi. Otuvchi hujayralar pay- 
paslagichlarda ayniqsa ko‘p bo'ladi.

Ektodermadagi epiteliy -  muskul hujayralar asosida ixtisoslashma- 
gan juda ko‘p mayda interstitsial (oraliq) hujayralar to‘p-to‘p bo‘lib joy
lashgan. Ular gidra tanasidagi boshqa hujayralami, jumladan otuvchi va 
jinsiy hujayralami hosil qiladi.

Endoderma qavati asosan hazm qilish funksiyasiga ega bo ‘lgan epiteliy- 
muskul va maxsus bez hujayralardan iborat. Bu hujayralaming muskul 
tolalari gidra tanasiga nisbatan ko'ndalang joylashganligi yuqorida qayd 
etilgan edi. Endoderma hujayralari 1-3 ta xivchinga ega: Ular soxta oyo
qlar hosil qiladi va gastral bo‘shliqdagi zarralami qamrab olib, hujayra 
ichida hazm qiladi. Shunday qilib, bo‘shliqichlilar ham g ‘ovaktanlilarga

35-rasm. Gidra (Hydra oligactis).
A -  erkak gonadalari. В -  urg'ochi gonadalari. D -  kurtaklanayotgan gidra.

o‘xshab oziq moddalami hujayra ichida hazm qilish xususiyatiga ega. Lekin 
bo'shliqichlilar endodermasidagi bezli hujayralar gastral bo'shliqqa hazm 
shirasi ishlab chiqarishi tufayli oziqning hazm bo'lishi tana bo‘shlig‘ida 
boshlanadi. Gidra har xil mayda jonivorlar, asosan qisqichbaqasimonlar 
(dafniya, sikloplar) bilan oziqlanadi.

Ko‘payishi va rivojlanishi. Gidralar jinssiz va jinsiy ko‘payadi. Jin- 
ssizko‘payish kurtaklanishdan iborat. Gidra tanasining o‘rta qismida bo‘rtiq 
(kurtak) hosil bo‘ladi (35-rasm). Kurtak o ‘sib, uning uchki qismida og‘iz 
teshigi va paypaslagichlar hosil bo‘ladi. Kurtak ona organizmidan ajralib, 
suv tubiga tushadi va mustaqil yashay boshlaydi.

Gidraning jinsiy ko‘payishi kuzda sovuq tushishi oldidan boshlanadi. 
Ko'pchilik gidralar ayrim jinsli, ayrim interstitsial hujayralar bevosita tux
um hujayraga aylanadi yoki ko‘p marta bo‘linib, spermatozoidlami hosil 
qiladi. Gidra tanasining jinsiy hujayralar hosil bo'ladigan qismi bo ‘rtib chiqa
di. Odatda tananing tovonga yaqinroq joyida tuxum, og ‘izga yaqinroq joyida 
urug‘ hujayralar hosil bo‘ladi.

Dengiz gidroid poliplari. Gidrozoylardan asosan gidralar yakka 
yashaydi. Dengiz gidropoliplari juda ko‘p individlardan iborat koloniya 
hosil qiladi. Koloniya kurtaklanish orqali hosil bo ‘ladigan yosh poliplami 
ona polipdan ajralib ketmasdan yana kurtaklanib yangi poliplar hosil qil- •

ishi tufayli vujudga keladi. Bunday y o i bilan hosil boigan koloniya daraxt 
yoki butaga o ‘xshab ketadi. Koloniya umumiy poyadan va unda joylash
gan juda ko‘p shoxlardan iborat. Har bir shoxning uchida alohida individ- 
gidrant joylashgan. Koloniyadagi har bir individ gidraning bitta kurtagiga 
o‘xshab ketgan. Gidrantlaming gastral bo‘shlig‘i koloniya poyasi va shoxlari 
orqali о ‘tadigan bo ‘ shliqqa tutashib ketadi. Shuning uchun har bir gidrant 
hazm qilgan oziq koloniya individlari o ‘rtasidatekis taqsimlanadi. Koloniya 
poyasi sirtdan yupqa, tiniq va pishiq organik po‘st-periderma bilan qop
langan. Bir xil gidroidlarda periderma gidrant tanasigacha yetadi; 
boshqalaridabu po‘st gidrantni o'rab turadigan kosacha, ya’ni teka hosil 
qiladi. Bu belgiga asosan gidrozoid poliplar kosachasiz (tekasiz) vakosa- 
chali (tekali) turkumlarga ajratiladi. Teka polip koloniyasini mustahkam 
bo'lishini ta’minlaydi.

Gidroid meduzalarning hosil bo‘Iishi. Gidroid poliplar koloniyasi 
kurtaklanish orqali gidrantlami va blastostil deb ataladigan meduza hosil 
qiladigan individlami hosil qiladi. Blastostil shaklan o'zgargan gidrant bo'lib, 
undan paypaslagichlari va og‘iz teshigining bo'lmasligi bilan farq qiladi. 
Blastostil periderma qobiq-gonoteka bilan o'ralgan. Uning uchki qismi
da qopqoqchasi boiadi. Blastostil kurtaklanish orqali jinsiy nasi -meduza- 
lami hosil qiladi. Obeliya koloniyasida meduza ana shu usulda hosil bo iadi. 
Ko'pchilik gidroidlarda meduzalar bevosita gidrantlardan kurtaklanish 
orqali hosil boiadi. Obeliya koloniyasidagi blastostillarda hosil boiadigan 
meduzalar qopqoqcha ochilishi bilan suvga chiqib suzib ketadi. Meduza
lar ayrim jinsli, ularda jinsiy hujayralar shakllanadi. Meduzalar ham poli- 
plarga o'xshash tuzilgan, lekin tanasi soyabon shaklida bo iadi (36-rasm).

Meduza soyabonining ustki qavariq tomoni eksumbrella, ostki bot- 
iq tomoni subumbrella deyiladi. Subumbrella tomonidagi maxsus poy
acha sirtida og'iz teshigi joylashgan. Og'iz teshigi gastral, ya’ni hazm 
qiluvchi bo'shliqqa ochiladi. Bu bo'shliq markaziy oshqozon bo'shlig'idan, 
undan soyabon chetiga qarab ketadigan radial naylar va soyabon cheti 
bo'ylab joylashadigan halqa naydan iborat. Odatda radial naylar to'rtta 
yoki to'rt karra miqdorda boiadi. Oshqozon, radial va halqa naylar bir- 
galikda gastrovaskulyar bo ‘shliq ya’ni ichak -  naylar sistemasini hosil 
qiladi. Soyabon chetida joylashgan yupqa muskulli parda meduzaning 
botiq tomoniga ochiladigan teshikni birmuncha toraytiradi. Yelkan deb 
ataladigan bu parda faqat gidropoliplar meduzasi uchun xos boiadi. 
Yelkan meduzani harakatlanishida katta ahamiyatga ega. Meduza soy-

А В
36-rasm. Gidroid polip obeliya.
A -  koloniyasi (biroz kattalashtirilgan). В -  koloniyaning bir qismi (ayrim individlar ochib 
ko'rsaliJgan): 1, 2 -  gidrant, 3 -  teka, 4  -  kurtak, 5 -  meduzali blastotsel, 6 -  gidroteka,
7 -  gonoteka.

aboni chetlaridan paypaslagichlar osilib turadi. Paypaslagichlar radial 
naylar singari to‘rtta yoki to‘rt karra miqdorda bo'ladi. Mezogleyasin- 
ing kuchli rivojlanganligi bilan meduzalar poliplardan farq qiladi. Mezo- 
gleyaning asosiy qismi suvdan iborat bo‘lganidan meduzaning tanasi 
shaffof shishaga o ‘xshab ketadi. Planktonda hayot kechiradigan bar
cha organizmlar tanasi rangsiz tiniq bo'ladi. Bu hodisa plankton orga- 
nizmlaming niqoblanish rangi hisoblanadi.

Meduzalar nerv sistemasi poliplarga nisbatan ancha murakkab tuzil
gan. Tanasida tarqoq joylashgan nerv hujayralari bilan birga soyabon 
chetida nerv hujayralar to‘plamidan iborat nerv tugunlari, ya’ni gangliy
lar ham boTadi. Nerv gangliylari nerv hujayralari o'simtalari bilan birga 
yaxlit nerv halqasini hosil qiladi. Nerv halqasi soyabon yelkanchasi musk
ullari va sezgi organlari ishini boshqaradi.

Meduza soyaboni chetida muvozanat saqlash organi -  statotsitlar 
va ko‘zga o'xshash sezgi organlar joylashgan (37-rasm). Bu organlar 
epiteliyli chuqurchalardan iborat. Chuqurchalar tashqi epiteliyni tana ich
iga botib kirib ektodermadan ajralib chiqqan yopiq pufakcha -  stototsistni 
hosil qiladi. Pufakcha devori sezgir epiteliy bilan qoplangan. Epiteliy hu- 
jayralaridan bin to‘g‘nog‘ich boshchasiga o'xshab pufak bo‘shlig‘iga botib 
kiradi. To‘g ‘nog‘ich boshchasi ichiga bitta yoki bir necha ohak toshcha- 
lar ajralib chiqib, statolitlami hosil qiladi. Bu xildagi tuzilish barcha mu
vozanat a’zolari uchun xos boiadi. Pufakchadagi sezgir hujayralar uzun 
sezgir qilchalar bilan ta’minlangan. Qilchalar statolitlar ta’sirda qo'zg'aladi. 
Statotsistlar soyabon cheti muskullarini qo‘zg‘atib turadigan organ hiso
blanadi. Statotsistlari kesib olingan meduza harakatlanmaydi. Barcha 
hayvonlarda statotsistlarning tuzilishi asosan o'xshash bo'ladi.

Meduzalaming sodda ko'zchalari oddiy ko'z dog'chalari yoki chu- 
qurcha shaklida bo'ladi. Oddiy dog'chalar shaklidagi ko'zchalar ayrim 
paypaslagichlari asosida joylashgan ikki guruh hujayralardan iborat. Ul
ardan bir guruhi uzun sezgir hujayralar, ikkinchisi esa qo'ng'ir yoki qora 
pigment saqlovchi hujayralar hisoblanadi. Chuqurchasi tipida tuzilgan 
ko'rish organlarida pigmentlashgan hujayralar chuqurcha tubida joylash
gan. Ana shunday chuqurchalarda joylashgan ko'z har qanday tashqi

37-rasm. Gidromeduzalaming sezgi organlari.
A -  paypaslagichlari asosida joylashgan muvozanat organi. В -  ko‘z dog‘i. D -  ko‘zi: 
1 -  paypaslagichi ektodermasi, 2 -  endoderma, 3 -  paypaslagich asosi, 4 -  statotsist, 
5 -  statotsist bo'shlig'i, 6  -  sezgir hujayralar, 7 -  retinal hujayralar, 8 -  pigment hujayralar, 
9-gavhar.

ta’sirdan himoyalangan bo'ladi. Bundan tashqari ko'zni botib kirishi bilan 
yorug'lik sezuvchi qatlam yuzasi kengayadi, retinal hujayralar soni ham 
oshadi. Ayrim meduzalarda ko‘z kosasi chuqurchasi ektodermadan ajralib 
chiqadigan quyuq tiniq modda bilan to'lgan. Bu suyuqlik yorug'likni sindi- 
rish xususiyatiga ega. Ko‘z gavhari yorug'lik nurini ko'zning to‘r qavati- 
ga to'plab beradi/Meduzalar ayrim jinsli, jinsiy bezlai' soyabonning ostida 
radial naylar yaqinida yoki og'iz poyachasida ektoderma bilan mezogleya 
oralig'ida joylashgan hujayralardan iborat.

Meduzalar suv oqimi yordamida va soyabon cheti va yelkanidagi 
muskul tolalarining qisqarishi tufayli suzib yuradi. Soyabon va yelkan 
muskullarining bir varakayiga qisqarishi va bo'shashi tufayli soyabon chu- 
qurchasidan suv chiqariladi vaunga suv kiradi. Suv soyabon ostidan siqib 
chiqarilganida meduza qavariq tomoni bilan oldinga suzib ketadi.

Jinsiy ko‘payishi va nasi almashinishi. Gidroid meduzalar faqat 
jinsiy yo'l bilan ko'payadi. Yetilgan jinsiy hujayralar meduza tanasi de- 
vorini yorib suvga chiqadi va suvdaurug'lanadi. Ayrim gidropoliplar koloni
yasi polimorf bo'ladi; ya’ni ularda gidrant meduzadan tashqari kurtaklan
ish orqali nematoforlar ham bo'ladi. Nematoforlarning paypaslagichlari 
va og'zi bo'lmaydi, lekin juda ko'p otuvchi hujayralari bo'ladi. Ular hi
moya funksiyasini bajaradi.

Urug'langan tuxum hujayra to ‘liq bir tekis bo 'linib, blastula hosil qila
di. Blastuladan ikki qavatli gastrulaning hosil bo'lishi odatda migratsiya 
orqali sodir bo'ladi. Bunda blastulaning keyingi qutbidagi hujayralaming 
bir qismi blastula bo'shlig'i -  blastotselga ko'chib o'tib, uni asta-sekin 
to'ldiradi. Rivojlanishning bu davrida lichinka g'ovaktanlilaming parenx- 
imulasiga o'xshab ketadi. Keyinchalik blastula bo'shlig'idagi ayrim hu- 
jayralarning yemirilishi tufayli gastrula bo'shlig'i shakllanadi. Bu davrda 
bushliqichlilar lichinkasi planula deyiladi. Planula oval shaklda bo'lib, 
tanasi mayda kiprikchalar bilan qoplangan. Planula suvda bir qancha vaqt 
suzib yurib, kiprigini yo'qotadi va suv tubidagi narsalarga yopishib oladi. 
Uning endodermasida gastrula bo'shlig'ining shakllanishi oxiriga yetadi. Li
chinkaning tovoniga qarama- qarshi tomonida og 'iz teshigi va uning atrofi- 
dapaypaslagichlar shakllanishi bilan planula polipga aylanadi. Polip o'sib, 
kurtaklanish orqali ko'payish natijasida yangi koloniyani hosil qiladi.

Shunday qilib, gidroid poliplaming hayot siklida, tuzilishi va ko 'payishiga 
binoan bir-biriga o'xshamaydigan ikki nasli: o'troq pohp va erkin yashov
chi meduza davrlari gallanadi. Polip faqat kurtaklanib ko'payadi va

meduzalami hosil qiladi. Meduzalar esa jinsiy ko‘payish orqali yangi poli- 
plami hosil qiladi. Har xil usulda ko'payadigan organizmlar hayot siklida 
jinssiz va jinsiy nasllarining to‘g ‘ri tartibda gallanshi metagenez deyiladi.

Ko'pchilik gidroidlar hayotida yuqorida ta’kidlab о ‘tilganidek jinssiz 
va jinsiy nasllari takrorlanib turadi. Ayrim gidroidlar hayotiy siklida medu- 
zoid nasli yo'qolib ketadi. Bunday xollarda meduzalar koloniyadan ajralib 
ketmasdan blastostilda qolib, jinsiy hujayralami hosil qiladi. Bir qancha 
gidropoliplarda meduzalar о ‘z shaklini tamoman yo ‘qotib, jinsiy hujayralar 
bilan to'lgan xaltaga о ‘xshab qoladi. Shunday qilib, dastlab xaqiqiy erkin 
yashovchi nasldan iborat bo'lgan meduzalar, asta-sekin o'zgarib koloniy- 
aning jinsiy hujayralar hosil qiladigan organiga aylanadi.

Ayrim gidroidlarda nasi almashinuv teskari tomonga yo'nalgan bo'lishi 
mumkin. Bunday turlarning meduza nasli gidroid naslidan ustun turadi. 
Gidrozoylar orasida polip stadiyasidan iborat vakillari (gidra) bilan bir qa- 
torda faqat meduzalar holida hayot kechiruvchi turlari (Trachylida tur
kumi) ham bo'ladi. Bunday meduzalar planulasi polipga aylanmasdan 
yana meduzani hosil qiladi (38-rasm).

Gidrozoylar sinfi bir necha turkumlami о 'z ichida oladi. Ulardan asos- 
iylari quyidagilardan iborat.

1. Leptolida turkumi vakillari tropik va mu’tadil iqlimda keng tar
qalgan; nasi almashinishi orqali ko'payadi. Dengiz tubida, suv o'tlari va 
chig'anoqlar ustida qalin bo'lib o'sadi. Tanasi uzunligi 1 mm dan 1 m 
gacha bo'ladi. Ko'pchilik turlari dengizlarda, ayrim turlari chuchuk suv
larda (Limnomedyzae turkumi va hamda Craspedacusta avlodi) uchraydi. 
Yapon dengizi va Kurill orollari yaqinida tarqalgan butli meduza Gonion- 
emus juda zaharli hisoblanadi. Ayrim turlari korall poliplarga o'xshash 
ohak skeletga ega bo'ladi (38-rasm).

2. Trachylida turkumi vakillarining hayot siklida faqat meduza nasli 
bo'ladi; nasi almashinmaydi. Bu turkumga butun dunyo okeanida keng 
tarqalgan Aglantha avlodi turlari kiradi. Ayrim turlari (masalan, Cuni- 
na) Leptolida turkumi turlari hosil qiladigan meduzalarda parazitlik qiladi. 
Polypodium hydriforme osetrsimonlar tuxumida parazitlik qiladi.

3. Hydrida -  gidralar turkumiga yakka yashaydigan poliplar kiradi. 
Gidralar nasi almashinmasdan ko'payadi.

38-rasm. Har xil gidrozoylar.
A — butli zaharli meduza (Gonconemus). В — chuchuk suv meduzasi Craspedacusta. 
D — porpita muduzasining tuzilishi. E -  Hydrocorallia ohak koloniyasi. F — Traximeduza 
aglantha.



Sifonoforalar (Siphonophora) kenja sinfi

Sifonoforalar -  suv yuzasida yoki suv yuzasi yaqinida suzib yuradi- 
gan, koloniya bo‘lib yashovchi poliplar. Ular odatda suvi iliq dengizlarda 
tarqalgan.

Ttazilishi va ekologiyasi. Sifonoforalar koloniyasi polimorf bo‘lib, 
uzunligi 1 -2 sm dan 2-3 m gacha yetadi. Tuzilishiga ko ‘ra sifonoforalami 
ikki guruhga ajratish mumkin. Bir xil sifonoforalar koloniyasida individlari 
asosiy poya bo ‘ylab joylashgan bo ‘lib, umumiy gastrovaskulyar nay orqali 
o‘zaro tutashgan (39 B-rasm). Boshqa sifonoforalaming asosiy poyasi 
qisqargan bo ‘lib, individlar poyaning pastki kengaygan uchida joylashgan 
(39 A-rasm).

Ko ‘pchilik sifonoforalar koloniyasining ustki qismida maxsus pufak -  
pnevmatofor bo‘ladi. Pnevmatofoming yuqori qismi gazga to'lgan, pastki 
qismida gaz ishlab chiqaradigan bezlar joylashgan. Ba’zi sifonoforalar 
pnevmatoforida juda yirik ochilib yopiluvchi teshikchasi bor. Koloniya suv 
yuzasida suzib yurganida pnevmatofor teshigi yopiq, uning ichi gazga 
to ‘lgan bo ‘ladi. Pnevmatofor siqilganida undan gazlar chiqib ketib, koloniya 
suvga cho‘kadi. Suv yuzasida doim suzib yuradigan koloniyalarning pnev- 
matofori yirik, teshikchasi bo'lmaydi, pnevmatofor bo‘shlig‘i mezogleya 
to'siq bilan bir necha qismga ajralgan bo'lib, suv yuzasiga chiqib turadi. 
Pnevmatofor ustida S- ga o'xshash egilgan “yelkani” bor. Bunday si
fonoforalar shamol yordamida suzib yuradi. Portugaliya kemachasi fiza- 
liya (Physalia) pnevmatofori qizg'ish rangli, uzunligi 20-30 sm ga yetadi. 
Pnevmatofor ostida (agar u bo'lmaganida koloniyaning eng yuqori qismi
da) suzuvchi qo 'ng 'iroqlar -  nektoforlar joylashgan. Nektoforlar meduza- 
larga o'xshash, lekin ulaming og'iz teshigi va xartumi bo'lmaydi. Meduza- 
larga o‘xshab nektoforlar soyaboni ritmik qisqarishi tufayli koloniya asta- 
sekin suzadi. Fizaliya va boshqa shamol va suv oqimi orqiali suzib yuradi
gan sifonoforalaming nektoforlari bo'lmaydi.

Koloniyaning boshqa individlari nektoforlardan pastroqda koloniya po
yasi bo'ylab g'uj bo'lib kormidiylar joylashgan. Har bir kormidiy oziqlan- 
tiruvchi individ gastrozoid, arqoncha, sucmozoud, ya’ni palponlar, pay
paslagichlar, qoplovchi plastinka -  qopqoqcha va jinsiy individ gonozoid- 
dan iborat. Gastrozoidlar -  og'izli, lekin paypaslagichsiz polipchalardan ib
orat. Ulaming og'iz teshigi gastral bo'shliqka ochiladi. Hamma gastrozoid
lar bo'shlig'i koloniya tanasidagi nay orqali o‘zaro tutashgan bo'ladi.

Arqoncha birmuncha uzun, odatda ko‘p 
marta shoxlangan paypaslagichlardan iborat. 
Paypaslagichlarda otuvchi hujayralar boiadi. 
Fizaliya paypaslagichlari uzunligi 20 m ra yeta
di. Arqonchalar oziqni tutish va himoya vazi
fasini bajaradi. Fizaliyaning otuvchi hujayralari 
kuydirish xususiyatiga ega; odam hayoti uchun 
xavfli.

Sistozoid, ya’ni palponlar og‘izsiz poliplar- 
dan iborat. Ulaming yonida shoxlanmagan pay- 
paslagichi boiadi. Sistozoidlar ayirish funksi- 
yasini bajarishi mumkinligi to‘g‘risida taxmin 
qilinadi. Ulaming paypaslagichlari sezgi vazi
fasini bajaradi. Gonozoidlar gidropoliplar medu- 
zoidlari va gonoforalariga o'xshash tuzilgan, 
ayrim jinsli bo'ladi. Sifonoforalar orasida faqat 
bir jinsli (erkak yoki urg'ochi) gonozoidlar ho- 

’ sil qiladigan turlari bMan bir qatorda germafrodit 
koloniyalilari ham bor. Sifonoforalar koloni- 
yasidagi qopqoqchalar shakli o'zgargan poli- 
plardan iborat. Qopqoqcha kormidiyni ustki to
mondan qoplab turadi.

Ko‘payishi. Sifonoforalaming tuxum hu
jayralari urg'ochi gonozoidlar ichida hosil 
bo'ladi. Tuxumdan planula lichinkasi chiqadi. 
Planuladan bir muncha murakkabroq tuzilgan 
lichinka rivojlanadi. Koloniyadagi ayrim indi
vidlar kurtaklanish orqali hosil bo 'ladi.

Kelib chiqishi. Ko'pchilik zoologlaming 
fikricha sifonoforalar suzib yurishga moslash-

39-rasm. Sifonoforalar.
A -  fizafora (Physophora hydrostatica). 
В -  sifonoforaning tuzilish sxemasi: 1 -  pnevmatofor,
2 -  uning teshigi, 3 -  suzuvchi qo‘ng‘iroq (nektofor)lar,
4 -  qoplovchi plastinka (qopqoq), 5 -  arqoncha.
6 -  oziqlantiruvchi gastrozoidlar, 7 -  sistozoidlar,
8 -  jinsiy individ (gonofor)lar, 9 -  koloniya tanasi.



gan koloniya boiib yashovchi poliplardan kelib chiqqan. Suzib yuruvchi 
poliplar koloniyasining topilishini bunga dalil qilib ko‘rsatish mumkin. Bunday 
gidroidlar koloniyada polipoid va meduzoid individlar hosil qiladi. Kaspiy 
dengizida suzib yuruvchi gidroid polip Moerisia koloniyasi uchraydi. Shun
day qilib, sifonoforalar kolonial gidroidlardan ulardagi alohida individlam- 
ing ixtisoslashishi tufayli kelib chiqqan, deb faraz qilish mumkin. U holda 
koloniyadagi pufak, suzuvchi qo‘ng‘iroq va gonoforalar meduzalarga, 
gastrozoidlar va poliponlar esa shakli o'zgargan poliplarga mos keladi.

SSIFOID MEDUZALAR (SCYPHOZOA) SINFI

TYizilishi va ekologiyasi. Ssifoid meduzalar -  erkin yakka yashov
chi bo‘shliqichlilar. Ulaming hayoti asosan meduza davrida o ‘tadi, polip 
davri juda qisqa boiadi. Tashqi ko‘rinishi bilan ssifoid meduzalar gidroid 
meduzalarga o'xshash; ulardan ancha yirik boiishi, murakkab tuzilganli- 
gi va yelkani boimasligi bilan farq qiladi. Masalan, aureliya tanasi di- 
ametri 25-40 sm ga, qutb meduzasi esa 2 m ga yetadi. Tanasining asosiy 
massasi dildiroq mezogleyadan iborat. Mezogleyaning 98% ini suv tash
kil etadi. Tanasining shaffof boiishi meduzalami dushmanlardan saqlan- 
ishda katta ahamiyatga ega; faqat ayrim zaharli meduzalar rangli boiadi. 
Ba’zi meduzalar masalan, Pelagica noctiluca qorong‘ida fosforli nur 
taratadi.

Ssifoid meduzalar soyaboni chetida 8 ta, ba’zan 16 ta ropaliyalar joy
lashgan. Soyabon chetidan juda ko‘p paypaslagichlari osilib turadi. Pay
paslagichlari va xartumga o'xshash og‘iz boiaklari ektodermasida ko‘p 
miqdorda otuvchi hujayralar joylashgan. Tanasining yiriklashuvi tufayli 
ssifoid meduzalar gastrovaskulyar sistemasining tuzilishi murakkablash- 
gan. Og‘iz teshigi kvadrat shaklida; soyaboni ostki tomoni o'rtasida max
sus poyacha ustida joylashgan (40-rasm). Og‘iz burchaklaridan xartum
ga o‘xshash yug‘on o‘simtalar osilib turadi. Xartum oziqni tutish funksi- 
yasini bajaradi. Ildizogiz meduzalar turkumi vakillarida xartumi ko‘p bur- 
mali; bir-biri bilan qo'shilib o'sgan; og'iz o‘mida mayda teshikchalar boiadi. 
Bu teshikchalar opqali meduza oshqozoniga mayda plankton organizmlar 
o‘tadi. Og‘iz teshigi qisqa endodermal halqum orqali oshqozonga ochila
di. Oshqozon chala to‘siqlar yordamida to‘rtta kameraga boiingan. Ka- 
meralarda juda ko‘p bezli hujayralarga ega boigan gastral iplar joy
lashgan. Oziqning hazm boiishi bezlar ishlab chiqaradigan fermentlar

40-rasm. Ssifoid meduzalar.
A -  ildizog'iz meduza, В -  aureliya: 1 -  og'iz, 2 -  ropaliya, 3 -  og'iz bo'laklari, 4 -  halqa 
nay, 5 -  radial naylar, 6 -  paypaslagich, 7 -  jinsiy bezlar.

ta’sirida oshqozonda boshlanadi. Oziq zarralarini endodermadagi hazm 
qiluvchi hujayralar qamrab olib batamom hazm qiladi.

Meduzalar oshqozonidan 8 ta yoki 8 karra miqdorida radial naychalar 
boshlanadi. Aureliya meduzasi oshqozonidan boshlanadigan naylar 16 ta, 
ulardan 8 tasi, shu jumladan 4 ta naylar oshqozon bo'lmalarining qoq 
o‘rtasidan, qolgan 4 tasi esa oshqozon to‘siqlari ustidan boshlanadi. Shox
langan naylar orasida 8 ta shoxlanmagan naylar joylashgan. Barcha shox
langan va shoxlanmagan naylar soyabon chetida joylashgan halqa nay 
bilan qo‘shilgan. Naylar devori kiprikli epiteliy hujayralari bilan qoplan
gan. Naylar oshqozon, og‘iz teshigi va halqum bilan birgalikda meduzan- 
ing gastrovaskulyar sistemasini hosil qiladi. Kipriklaming hilpirashi tufayli 
suv gastrovaskulyar sistema orqali oqib turadi. Suyuqlik shoxlanmagan 
naylar orqali kalqa naylarga, shoxlangan naylar bo‘ylab esa orqaga, ya’ni 
halqa naydan oshqozonga oqadi. Bu murakkab gastrovaskulyar siste- 
maning rivojlanganligini meduzalar tanasining yiriklashuvi bilan bog'liq

deyish mumkin. Chunki gastrovaskulyar naylar orqali kislorod va oziq 
moddalar meduza tanasining hamma qismiga tarqaladi; modda almash- 
inuvi mahsulotlari chiqarib yuboriladi.

Ko ‘pchilik meduzalar har xil organizmlar, jumladan ancha yirik plankton 
bilan oziqlanadi. Faqat ildizog‘iz meduzalar juda mayda plankton bilan 
oziqlanadi. Bu jihatdan ildizog'iz meduzalarni g‘ovaktanlilarga o‘xshash 
filtrlovchi organizmlar deyish mumkin.

Meduzalar soyabonining qisqarishi va kengayishi tufayli soyaboni 
ostidan siqib chiqariladigan suv ulami soyabon gumbazi tomonga suradi. 
Meduzalar soyaboni ostida 8 qator radial muskullar va soyabon cheti 
bo'ylab halqa muskullar joylashgan. Muskul tolalari gidroid poliplar sin
gari epiteliy-muskul hujayralardan hosil bo'ladi.

Nerv hujayralari soyabon cheti bo'ylab joylashgan nerv halqasini ho
sil qiladi. Nerv halqasi bo'ylab har qaysi ropaliya yaqinida bittadan nerv 
tuguni joylashgan. Ropaliyalar qisqargan va shaklan o'zgargan pay- 
paslagichlardan iborat, har bir ropaliyada bir nechta ko'zchalar va bitta 
statotsist bo'ladi. Ko'zchalar har xil tuzilgan. Gidroid meduzalamikiga 
o'xshash sodda ko'zchalar bilan birga bir muncha murakkablashgan pu- 
fakcha tipidagi ko'zchalar ham bo'ladi. Bunday ko'zlar odatda ko'z chu- 
qurchasini epiteliy ostiga cho'kishi natijasida hosil bo'ladi. Pufak ustida 
joylashgan teri epiteliysi yupqa va shaffof bo'lib, shox qavat deyiladi. 
Pufakning tubi va yon devorlari pigment va sezgir hujayralardan iborat. 
Pufakning shox qavati ostida joylashgan qismi qalinlashib, ikki tomonla- 
ma qavariq linza ko'z gavharini hosil qiladi. Pufak bo'shlig'i strukturasiz 
shishasimon suyuqlik bilan to'lgan. Murakkab tuzilishiga qaramasdan ko'z 
faqat yorg 'lik va qorong 'ilikni ajrata oladi.

Ko'payishi va rivojlanishi. Ko'pchilik ssifoid meduzalar ayrim jin
sli. Jinsiy bezlar taqasimon shaklda bo'lib, oshqozon kameralari devorida 
joylashgan. Yetilgan tuxumlar va spermatozoidlar gastrovaskulyar siste- 
ma orqali suvga chiqadi. Tuxum hujayralar suvda urug'lanadi. Urug'langan 
tuxum hujayra to'liq va bir tekis bo'linadi. Gastrulyatsiya invaginatsiya 
orqali sodir bo'ladi. Gastrulyatsiyaning bu xili yuksak bo'shliqichlilar, ya’ni 
ko'pchilik ssifoid meduzalar va olti nurli korall poliplar uchun xos bo'ladi; 
urug'langan tuxumdan planula lichinkasi chiqadi. Lichinka substratga 
yopishib, mayda polip -  ssifistomni hosil qiladi (41-rasm). Ssifistomda 
asta-sekin paypaslagichlar hosil bo'ladi. Ssifistom kurtaklanish orqali yangi 
ssifistomlami hosil qilishi mumkin, ayrim turlarda yosh ssifistomlar ajralib

41-rasm. Ssifoid meduzalaming rivojlanishi.
1 -  tuxum, 2 -  planula lichinkasi, 3 -  ssifistom polipi, 4 -  kurtaklanayotgan ssifistom,
5 -  ssifistommng ko‘ndalang boiinishi, 6 -  yosh meduza efira, 7 -  yetuk meduza.

ketmasdan koloniya hosil qiladi. Ssifistom ko'ndalangiga kurtaklanish orqali 
strobilaga aylanadi. Strobila chetlari chuqur kesilgan bir necha diskdan 
iborat. Disklar ketma-ket strobiladan ajralib chiqib, efiralarga yosh 
meduzalarga aylanadi. Efiralardan meduzalar rivojlanadi.

Shunday qilib, ko'pchilik ssifoid meduzalar nasi almashinish, ya’ni jin
siy va jinssiz nasllaming gallanishi orqali ko'payadi. Ular polip davrining 
qisqa, poliplarining juda kichik bo'lishi, meduza davri ancha uzoq davom 
etishi bilan gidroid meduzalardan farq qiladi.

Klassifikatsiyasi. Ssifomeduzalar sinfi 5 turkumga bo'linadi. 
Stavromeduzalar (Stauromedusae) turkumi o'troq yashovchi bir 

necha turlami o'z ichiga oladi. Meduzalar poyachasi yordamida substratga 
yopishib yashaydi. Hayot siklida nasi almashinish boimaydi. Planula li-

chinkasi bevosita yosh meduzaga aylanadi. Asosiy vflkillaridan 
lyutsemariya (Lucemaria) va Haliclystus ni ko‘rsatish mumkin.

Kubomeduzalar (Cubomedusae) -  mayda meduzalar, soyaboni 
chetida to‘rttadan ropaliyalari va paypaslagichlari joylangan. Iliq suvli den- 
gizlaming uncha chuqur bo‘lmagan joylarida uchraydi. Ayrim meduzalar, 
masalan, Avstraliya va Indoneziya qirg'oqlari yaqinida tarqalgan Chi- 
ropsalmus meduzasi odam uchun xavfli, ulaming “kuydirishi” oiimga 
sabab bo'lishi mumkin.

Coronata turkumi turlari uncha ko‘p emas, dengizning chuqur qismi
da uchraydi. Soyaboni halqa egat orqali markaziy disk va periferik “toj”ga 
bo‘lingan.

Semaeostomeae turkumi soyaboni disksimon yassi, soyabon chetida 
juda ko‘p paypaslagichlari bo'ladi. Bu turkumga deyarli hamma dengi
zlarda keng tarqalgan dengiz laganchasi aureliya (Aurelia aurita), shi
moliy dengizlarda tarqalgan qutb meduzasi (Cyanea capillata) kiradi. 
Ayrim vakillari (Pelagia) qorong'ida kuchli nur tarqatadi.

Ildizog‘iz meduzalar (Rhizostomida) turkumiga ancha yirik, tropik 
dengizlarda, keng tarqalgan meduzalar kiradi. Soyaboni chetida pay
paslagichlari bo'lmaydi. Ozig'ini og'iz xartumlari orqali suvdan filtrlab 
oladi. Qora dengizda ildizog'iz meduza Rhizostoma pulmo uchraydi. Ayrim 
turlari tuzlangan holda iste’mol qilinadi.

KORALL POLIPLAR (ANTHOZOA) SINFI

Korall poliplar faqat dengizlarda o'troq hayot kechiradigan 6000 dan 
ortiq bo'shliqichlilardan iborat. Ko'pchilik turlari koloniya hosil qiladi. 
Kattaligi har xil; yakka yashovchi poliplar bir necha milli metrdan bir 
necha o'n santimetrgacha; ayrim turlari 1 m gacha bo'ladi. Korall poli
plar nasi almashinmasdan rivojlanadi, ya’ni faqat polip shaklida uchraydi; 
meduza davri boimaydi.

Ttizilishi. Tanasi gidropoliplarga o'xshash, lekin ularga nisbatan mu
rakkab tuzilgan. Yakka poliplar silindrsimon tanasining yassi tovon qismi 
substratga yopishish uchun xizmat qiladi. Koloniyali poliplarda esa har 
qaysi individ tovon orqali koloniyaning poyasiga yoki shoxiga yopishadi. 
Og'iz teshigi har bir polip tanasining uchki qismida joylashgan. Og'iz teshigi 
sakkizta (sakkiz nurlilar kenja sinfi), yoki olti karra miqdorda pay
paslagichlar bilan o'ralgan (42-rasm).

42-rasm. Korall poliplaming tuzilish 
sxemasi.
1 -  paypaslagich, 2 -  og'iz teshigi,
3 -  halqum, 4 -  ichak bo'shlig'i to'sig'i,
5 -  mezenterial iplar, 6 -  tuxum.

Og‘iz nayga o'xshash uzun 
halqumga ochiladi. Halqum da- 
vori gastral bo'shliqqa osilib tura
di. Halqum og‘iz diski devorin- 
ing polip tanasiga botib kirishidan 
hosil bo ‘lganligi tufayli ektoder
ma epiteliysi bilan qoplangan.
Halqum nayi yassi bo'lganidan 
halqum teshigi ham bir tomonlama yassilashgan tirqishga o'xshaydi. 
Halqumning bir uchida yoki ikkala uchida ham sifonoglif deb ataladigan 
og'iz egatchalari joylashgan. Egatchalarda joylashgan kipriklaming har- 
akati tufayli suv gastral bo'shliqqa kiradi. Halqumning boshqa qismi orqali 
suv gastral bo'shlig'idan oqib chiqadi. Shu usulda gastral bo'shlig'idagi 
suv doimo almashinib turadi. Suvning yangilanib turishi polip tanasini 
kislorod bilan ta’minlanishida va mayda plankton organizmlar bilan oziqla
nadigan poliplarning oziqlanishida katta ahamiyatga ega. Gastral 
bo'shliqdan suvdagi kislorod to'qimalarga o'tadi; karbonat angidrid esa 
to'qimalardan suvga o'tadi. Karbonat angidridga to'yingan suv hazm 
bo 'lmagan oziq qoldiqlari bilan birga gastral bo'shliqdan chiqib ketadi.

Gastral bo 'shliq endoderma bilan qoplangan bo 'lib, parda to ' siq-sep- 
ta yordamida kameralarga bo'lingan. Septaning bir tomoni tana devoriga 
yopishgan bo'lib, periferik kameralami hosil qiladi; ikkinchi tomoni gas
tral bo'shliqda erkin joylashgan. Ana shuning uchun ham gastral 
bo'shliqning markaziy qismi kameralarga bo'linmagan. Septaning tana 
bo'shlig'ida erkin joylashgan qalinlashgan uchi mezenterial iplar deyila
di. Mezenterial iplarda hazm qiluvchi fermentlar ishlab chiqaradigan bezli 
hujayralar joylashgan. Septalar soni paypaslagichlar soniga teng bo'ladi. 
Septalar endoderma bilan qoplangan mezogleyadan iborat.

Gistologik jihatdan ham korall poliplar gidroidlarga nisbatan ancha 
murakkab tuzilgan. Ulaming yupqa bazal membranasi o'miga qalin me- 
zogleya; ektodermadagi epiteliy-muskul hujayralari o'miga ixtisoslash-

gan bo'ylama va halqa muskullar rivojlangan. Bunday muskullar septa- 
larda ham boiadi. Ular har bir septa bo'ylab o'tadigan yug'onlashuv, 
ya’ni jiyakni hosil qiladi. Korall poliplar ektodermasi ostida joylashgan 
nerv tugunlari gidroidlarga nisbatan yaxshi rivojlangan.

Koloniya bo ‘lib yashovchi korall poliplar ohak, ba’ zan (sakkiz nurlilar) 
muguz skelet hosil qiladi. Ko'pchilik yakka yashovchi korallaming skeleti 
boimaydi. Sakkiz nurlilar skeleti mezogleyada tarqoq joylashgan mikrosk- 
opik ohak ninalardan iborat. Qizil korall tanasidagi skelet ignalaming ko ‘pi 
bir-biriga yopishib, birmuncha tig'iz skeletni hosil qiladi. Olti nurlilarda dast
lab tovon plastinkasi, so‘ngra polip tanasi sirtida kosacha, ya’ni teka hosil 
boiadi. Keyinroq tekadan tana ichiga skelet to‘s'iq-sklerosepta botib kira
di. Juda ko‘p individlardan iborat poliplar koloniyasidagi qo ‘shni individlar 
tekasi о ‘zaro qo ‘shilib ketadi. Sakkiz nurlilar skeleti mezogleyada, oltinurli- 
lar skeleti esa ektodermada joylashgan. Sakkiz nurlilarda gastral bo‘shliqning 
sakkizta kamerasidan ikkitasi uning toraygan tomoni qarshisida joylashgan 
bo‘lib, yo‘naltiruvchi kameralar deyiladi. Septalarda muskulli valiklar joy
lashgan. Oltinurlilar septalari yanada murakkabroq tuzilgan. Ulaming gas
tral bo'shlig'idato'siqlar juft-juft bo'lib joylashgan; to'siqlar sonikamida 12 
ta yoki 12 karra miqdorda boiadi. Kameralar birdaniga hosil boimaydi. 
Dastlab olti juft birinchi tartib kameralar, so'ngra ular orasida ikkinchi tartib 
kameralar hosil boiadi. Bitta juftlikni tashkil etadigan to'siqlar oralig‘idagi 
kameralar ichki, har xil juft to'siqlar oralig'idagi kameralar oraliq bo'ladi. 
Skleroseptalar ana shu oraliq to'siqlarda joylashadi. Yakka holda yashaydi- 
gan yirikkorallar-aktiniyalaming skeleti boimaydi.

Aktiniyalar asta-sekin harakatlanishi bilan koloniyali korallardan farq 
qiladi. Ularning paypaslagichlari ayniqsa sezgir boiadi. Aktiniyalar 
ta’sirlanganida tanasini qisqartiradi, paypaslagichlarini tortib olib, yumalo- 
qlanadi. Aktiniyalar yirtqich boiib, qisqichbaqalar, mollyuskalar va 
boshqalar bilan oziqlanadi. O'ljasini paypaslagichlari bilan tutadi. Pay- 
paslagichlaridan chiqadigan otiluvchi ipchalari o'ljasini falajlaydi. So'ngra 
aktiniy a og 'zini katta ochadi va halqumining bir qismini tashqariga chiqarab 
o'ljani qamrab oladi. Ozig'i gidraga o'xshash tana bo'shlig'ida va hu
jayra ichida (fagotsitoz) hazm bo'ladi.

Ko'payishi va rivojlanishi. Korall poliplar jinssiz va jinsiy ko'payadi. 
Yakka yashovchi poliplar (aktiniyalar) ba’zan bo'linib ko'payadi, koloniy
ali turlari esa kurtaklanadi. Korall poliplar odatda ayrim jinsli. Jinsiy be
zlari septalar endodermasi va mezogleyasi o'rtasida joylashgan. Sper-

matozoidlar septa epiteliysidan tana bo‘shlig‘iga, undan og‘iz teshigi orqali 
suvga chiqib ketadi; urg'ochisining og‘zi orqali kirib, tuxum hujayrasini 
urug'lantiradi. Ko'pchilik aktiniyalaming rivojlanishi gastral bo'shliqdapolip 
yetishib chiqqungacha davom etadi. Ayrim aktiniyalar tuxumi suvda 
urug'lanadi. Tuxumdan kiprikli planula lichinkasi rivojlanib chiqadi. Plan
ula oldingi tomoni bilan substratga yopishib olib, polipga aylanadi.

Korall riflari. Atlantika, Hind va Tinch okeanlarining tropik qismida 
rif hosil qiluvchi (madrepor) korallar tarqalgan. Ulaming bo'yi ancha ba- 
land bo'lib 2 m, ba’zan 4 m ra (Acropora) yetadi. Korall riflarining ohak 
skeleti ancha og'ir; ular suvning sayoz joylarida rivojlanadi. Avstraliya, 
Indoneziya, Okeaniya sohillaridagi riflar keng tarqalgan. Riflar Qizil den- 
gizda ham uchraydi. Korallar qishda harorat 20° dan pastga tushmaydi- 
gan suvlarda ayniqsa, barq urib rivojlanadi. Riflar tanasida bir hujayrali 
suv o'tlari simbioz yashaydi. Shu sababdan korallar suvning yorug'lik 
yetib boradigan 50 m gacha chuqurligida tarqalgan; kam sho'rlangan su
vlarda, daryolaming quyilish joyida uchramaydi. Madrepor korallar iflo- 
slanmagan, kislorodgaboy suvlarda rivojlanadi.

Korall riflari juda ko'p dengiz hayvonlari uchun yashash vako'payish 
joyi hisoblanadi. Dengizlaming riflar tarqalgan joylarida suv o'tlari, mol
lyuskalar, chuvalchanglar, qisqichbaqasimonlar, ignaterililar, baliqlar va 
boshqa bo 'shliqichlilar juda xilma-xil bo'ladi. Korall riflarida hayot kechir
adigan suv o'tlari va hayvonlar birgalikda korall riflari biotsenozini hosil 
qiladi. Bu biotsenozdagi qattiq skeletga ega bo'lgan organizmlar rif hosil 
bo'lishida ishtirok etadi. Boshqa ko'zga yaqqol tashlanadigan organizm
lar uchun esa riflar pana joy hisoblanadi.

Riflar qirg'oq riflari, barer riflari va atollarga ajratiladi. Qirg'oq ri
flari qirg'oqni dengiz tomondan o'rab turadi. Barer riflari qirg'oqdan 
naxiroqda, unga parallel joylashadi. Avstraliya yaqinidagi barer riflari 
qit’aning shimoliy sohillari bo'ylab 1400 km masofaga cho'zilgan. Atol- 
lar suvdan biroz turtib chiqib turadigan halqa korall orallaridan iborat. 
Halqa ichida dengiz suvidan iborat laguna deb ataladigan ko'l bo'ladi. 
Suv, shamol yoki qushlar yordamida har xil о 'simliklar urag'i kelib о ‘sib 
qolishi tufayli atollarda hayot boshlanadi.

CH. Darvin korall riflarini “Bigl” kemasida sayohat qilganida tekshir- 
ib, barer riflari va atollami qirg'oq riflaridan kelib chiqqanligini ko'rsatib 
berdi. Agar qirg'oq riflari bilan har tomondan o'rab olingan oral asta- 
sekin cho‘ka boshlasa, riflar oroldan ajralib qolib, barer riflariga aylanadi.

Oral butunlay cho‘kib ketib, uning atrofi ko‘tariladigan bo'lsaatollar hosil 
bo‘ladi. Korall poliplarga uchta kenja sinf kiradi.

Sakkiz nurlilar (Octocorallia) kenja sinf!

Sakkiz nurlilarning 8 ta paypaslagichi va 8 ta septasi bo'ladi, Skeleti 
mezogleyada hosil bo‘ladi. Kenja sinfga alseonariya (Alcyonaria), Gor- 
gonariya yoki muguzsimon korallar (Gorgonaria) va dengiz patchasi 
(Pennatularia) turkumlari kiradi (43-rasm). Alseonariyalar eng sodda 
tuzilgan; ular skeleti mezogleyada tarqoq joylashgan ignalardan iborat. 
Ular tropik dengizlaming uncha chuqur bo‘lmagan qismida ko‘proq, 
mu’tadil va qutb dengizlarda kamroq uchraydi. Shimoliy dengizlarda 
Gersemia urug ‘i vakillari tarqalgan. Gorgonariyaning daraxtsimon koloni
yasi o‘qi shoxsimon moddadan iborat. Ayrim korallar skeletida yod bo'ladi, 
shuning uchun qadimda ulardan dorivor preparat sifatida foydalanilgan. 
Qizil korall (Corallium rubrum) O'rtayer dengizida 50 m dan chuqurro- 
qdauchraydi. Uning ohak skeleti qizil, alvon rangli yoki qo'ng'ir-qizg'ish 
tusda bo'ladi. Qizil korallardan maydataqinchoqlar tayyorlangan.

Dengiz patchasining koloniyasida poliplar ikki qator bo'lib joylash
gan. Koloniyaning bosh o'qi birlamchi polip hosil qiladi. Dengiz patchasi 
tanasining pastki qismi bilan suv tubidagi qumga yoki loyga kirib oladi.

Olti nurlilar (Hexacorallia) kenja sinfi

Paypaslagichlari va tana bo'shlig'i kameralarijudako'p, ulaming soni
5 karra miqdorda bo'ladi. Beshta turkumi ma’lum. Ulardan aktiniyalar 
(Actinaria) va madreporlar (Madreporaria) keng tarqalgan.

Aktiniyalar ancha yirik, silindrsimon yakka yashovchi poliplar. Ular 
tovoni yordamida juda sekin harakatlanadi. Aktiniyalaming skeleti 
bo‘lmaydi; tanasining diametri 60 sm. Ayrim aktiniyalar (masalan, Sa- 
gartia va boshqalar) zohid qisqichbaqasimonlar bilan simbioz yashaydi. 
Zohid qisqichbaqa aktiniyani chig'anog'i ustiga o'tqazib olib yurib, uni 
kislorodga boy bo'lgan toza suv bilan ta’minlaydi; aktiniya esa qisqich- 
baqani kuydirgich ipli paypaslagichlari yordamida himoya qiladi (44-rasm). 
Chig'anog'i tor kelib o'sishga halaqit qila boshlasa, qisqachbaqa eski 
chig'anoqni tashlaydi; yangisini topib, uning ichiga kirib oladi; aktiniyani 
ham yangi chig'anog'i ustiga o'matib oladi.

43-rasm. Korall poliplar.
A -  dengiz patchasi, В -  gorgonariya (b -  koloniyaning bir qismi kattalashtirilgan), 
D -  umbellula, E -  alsionium, F -  astriya.

44-rasm . A k tin iy a  b ilan  zox id  
qisqichbaqa simbiozi.

Madrepor korallar -  ohaktoshli 
juda yirik kolonial organizmlar. Ko
rall riflari asosan madreporlardan ib
orat.

BO ‘SHLIQICHLILAR FILO- 
GENIYASI

Bo‘shliqichlilar orasida gidrozoy
lar eng tuban tuzilishga ega boigan 
hayvonlar hisoblanadi. Ulaming tana
si ikki qavatli qopchaga o'xshash 

boiadi; ektodermal halqumi va tana bo‘shlig‘i to‘sig‘i rivojlanmagan. Gidro- 
zoylar orasida hech shubhasiz dengiz gidroidlarini eng qadimgi hayvonlar 
deyish mumkin. Ulaming meduza davri keyinroq paydo boigan. Chunki 
meduza polipga nisbatan ancha murakkab tuzilgan. Meduza davrining 
paydo boiishi o‘troq yashovchi poliplarning tarqalishini osonlashtiradi. 
Hozirgi ayrim bo ‘shliqichlilar ikkilamchi marta meduza davrini yo ‘qotgan. 
Gidrozoylar orasida sifonoforalar keyinroq paydo boigan. Ular tanasida- 
gi individlar ixtisoslashib, polimorf koloniyani hosil qiladi. Evolyutsiya davo
mida ssifomeduzalaming polip stadiyasi murakkablashmasdan meduza 
stadiyasi murakkablashib borgan. Bu hodisa meduzalami erkin harakat 
qilishi bilan bog‘liq.

Korall poliplar evolyutsiyasi ularda metagenezning boimasligi tufayli 
o‘troq yashashga moslashuv yo‘nalishida borgan. Korall poliplar tuzil- 
ishida ham bir qancha murakkablashuv belgilari paydo boigan. Chunki 
ulaming hazm qilish sistemasi ektodermal halqum va endodermal ichak
ka bo‘lingan. Oshqozon devorida to'siqlar paydo boiishi ichakning hazm 
yuzasini kengaytiradi. Korall poliplar va ssifomeduzalaming tuzilishi 
umumiy plani gidrozoylargao‘xshashbo‘lganidan, bu sinflar gidrozoylar 
bilan genetik jihatdan bogiangan deyish mumkin.

TAROQLILAR (CTENOPHORA) TIPI

Taroqlilar -  dengizlarda yakka yashovchi hayvonlar. Ko ‘pchilik turlari 
suv qa’rida, boshqalari suv tubida o ‘rmalab hayot kechiradi. Tanasi 
bo'shliqichlilarga o‘xshash ikki qavatdan, ya’ni ektoderma va endoder- 
madan iborat. Bu qavatlar o ‘rtasida mezogleya bo‘ladi. Ko'pchilik taro 
qlilaming yopishuvchi hujayralari bo‘ladi. Shaklan o'zgargan kipriklar 
yordamida harakatlanadi. 90 ga yaqin turlari bitta sinfni tashkil etadi.

TAROQLILAR (CTENOPHORA) SINFI

Tanasi odatda xaltaga o ‘xshash bo‘lib, uning bir chetida og‘iz teshigi 
(oral qutbi), ikkinchi chetida chiqaruv teshigi (aboral qutbi) joylashgan. 
Tananing asosiy o‘qi ana shu ikki qutbi orqali o'tadi. Asosiy o ‘q orqali 
ikkita har xil simmetriya yuzasini o ‘tkazish mumkin. Ana shuning uchun 
taroqlilami ikki nurli simmetriyali hayvonlar deyish mumkin. Ammo 
ko'pchilik organlar (taroq plastinkalar, radial naylar, jinsiy bezlar) asosiy 
tana o'qi bo'ylab 8 tadan joylashadi. Shuning uchun taroqlilarda ikki nurli 
va sakkiz nurli simmetriya belgilari mujassamlashgan. Taroqlilarda birin
chi marta dastlabki embrion yaproqlari va alohida muskul to'qimasi pay
do bo'ladi; taroqsimon plastinkalar yordamida harakat qiladi. Muvozanat 
vazifasini maxsus aboral organ bajaradi (45-rasm).

Taroqlilar tanasining ikki yonida 
shoxlangan ikkita uzun paypaslagichlari 
joylashgan. Paypaslagichlar cho'zilishi 
yoki maxsus xalta ichiga joylashib olib, 
qisqarishi mumkin. Paypaslagichlarda 
joylashgan juda ko'p yopishqoq hu
jayralar o'ljasini ushlab turish uchun xiz
mat qiladi. Ayrim taroqlilaming pay
paslagichlari bo'lmaydi.

45-rasm. Taroglilaming tuzilish sxemasi 
(ko'ndalang kesmasi).
1 -  taroq plastinkalar qatori, 2 -  paypaslagich,
3 -  muvozanat organi, 4 -  og'iz, 5 -  halqum,
6 -  ichak bo'shlig'i, 7 -  ichak naylari, 
8 -  bo'ylama naylar, 9 -  paypaslagichlar qini.

Taroqlilar tanasi sirtida oral qutbidan aboral qutbi yunalishida 8 qator 
taroqsimon plastinkalar joylashgan. Har bir taroq plastinka asoslari orqali 
bir-biri bilan yopishgan qator kipriklardan iborat. Taroqchalami bir me’yorda 
silkinishi tufayli hayvon harakat qiladi. Mezogleyasi tiniq quyuq moddadan 
iborat. Mezogleyada muskul hujayralari to‘p bo'lib, taroq plastinkalari va 
paypaslagichlari ostida joylashgan.

Hazm qilish sistemasi. Og'iz teshigi ektodermal yassi halqumga 
ochiladi. Halqum endodermal oshqozon bilan tutashgan. Oshqozon xalta
ga o'xshab halqumga perpendikulyar yo'nalishda yassilashgan. Pay
paslagichlari ana shu yuzada joylashganidan tananing bu qismi pay
paslagichlar yuzasi deyiladi. Oshqozondan beshta nay boshlanadi. Shu 
jumladan ikkita uchi berk naylar halqumning ikki yoni bo ‘ylab og ‘iz teshi
gi tomonga yo'naladi. Bitta ingichka nay aboral tomonga ko'tariladi. Bu 
yerda ikki marta shoxlanib, to'rtta kalta va ingichka naylarni hosil qiladi. 
Ulardan ikkitasining uchi berk; ikkitasi esa ayirish teshigi orqali tashqari
ga ochiladi. Oshqozonning yana ikkita nayi ikkita paypaslagichlar yuzasi 
tomonga (tana o'qiga perpendikulyar yo'nalishda) tarqaladi. Ular shox
lanib, ikkitadan juft vabittadan toq naylarni hosil qiladi. Ikkita juft naylar 
yana bir marta dixotomik shoxlangach, sakkizta uchi berk meridional nay- 
larga ochiladi. Meridional naylar taroqsimon plastinkalar ostiga joylash
gan. Toq naylar esa paypaslagichlar asosiga keladi.

Shunday qilib, halqum va oshqozonning yassilashganligi, oshqozondan 
boshlanadigan naylar vapaypaslagichlaming joylashuvi taroqlilarda sim- 
metriyaning ikki yuzasi borligini, ya’ni ular simmetriyasi ko'p nurli emas, 
balki ikki nurli simmetriyaga yaqin turishini ko'rsatadi.

Nerv sistemasi. Taroqlilar nerv sistemasi ektodermada joylashgan 
nerv to'ridan iborat. Nerv hujayralari taroqsimon plastinkalar ostida tig'iz 
joylashib, aboral tomonga yo'nalgan nerv zanjirini hosil qiladi. Aboral or
gan murakkab tuzilgan statotsistdan iborat. Uning statoliti kalsiy karbon- 
at zarrachasidan iborat bo'lib, kiprikchalaming bir-biriga yopishishidan 
hosil bo'lgan to'rtta kamarchada osilib turadi. Ustki tomondan statolit 
qopqoqcha bilan yopilgan. Statolit kamarlaridan chiqadigan to'rtta egatcha 
dixotomik shoxlanib, sakkizta taroqsimon plastinkalarga keladi. Aboral or
gan tana muvozanatmi saqlash va harakatni boshqarish vazifasini bajaradi.

Ko‘payishi va rivojlanishi. Taroqlilar -  germafrodit hayvonlar; faqat 
jinsiy ko'payadi. Jinsiy bezlari kolbasasimon bo'lib, gastrovaskulyar siste
masining meridional naylari endodermasi ostida joylashgan. Yetilgan jin-

siy hujayralar endodermani yorib meridional naylarga, u yerdan og‘iz orqali 
suvga chiqadi. Tuxumlari suvda urug‘lanadi; to‘liq lekin notekis maydala- 
nadi. Natijada murtakning bir qutbi tez maydalanayotgan mikromerlar- 
dan, ikkinchi qutbi sekin maydalanayotgan makromerlardan iborat bo‘ladi. 
Mikromerlar ektodermani, makromerlar endodermani hosil qiladi. Halqumi 
birlamchi og‘iz -  blastopor ektodermasini tana bo'shlig'iga botib kirishi 
tufayli hosil bo ‘ladi. Gastral bo ‘shliq endodermasi hujayralarining bir qismi 
ektoderma va endoderma orasiga (ya’ni blastotsel qoldig‘iga) botib kirib 
butsimon plastinkani hosil qiladi. Bu plastinkadan keyinchalik mezogleya- 
ning hujayra elementlari va paypaslagich muskullari hosil bo'ladi. Shun
day qilib, taroqlilarda birinchi marta dastlabki uchlamchi embrion qavati -  
mezoderma kurtaklari hosil bo'ladi. Bu kurtaklar mezogleyaga botib kir- 
gan butsimon plastinkadan iborat. Taroqlilar metamorfozsiz rivojlanadi.

Klassifikatsiyasi. Taroqlilar paypaslagichlilar (Tentaculata) vapay- 
paslagichsizlar (Atentaculata) kenja sinfiga bo'linadi. Ko‘pchilik turlari 
paypaslagichlilarga kiritiladi. Ayrim paypaslagichlilar tanasi yassi tas- 
maga o 'xshash  uzun bo 'lad i. Masalan, zuhro kamari (C e s tis  
veneris)ning uzunligi 1,5 m ga yaqin (46-rasm). Ayrim taroqlilaming 
tanasi tana o'qi bo'ylab yassilashgan bo'lib, ulaming suzishi va og'iz 
tomoni bilan o'rmalashini yengillashtiradi (masalan seloplana -  Co- 
eloplana). O'troq yashovchi Tjalfiella taroqlisi yosh davrida boshqa 
taroqlilarga о 'xshash, lekin o'troq yashashga о 'tgandan so'ng og'zining 
o'rta qismi substratga yopishib ketadi; og'izning ikki cheti cho‘zilib, oziq 
tutadigan uzun nayga aylanadi (46-rasm). Ktenoplana taroqlisining ta- 
roqsimon plastinkalari bor.

Paypaslagichsizlaming paypaslagichlari bo'lmaydi. Ularga misol 
tariqasida shimoliy va Uzoq sharq dengizlarida keng tarqalgan beroyo 
(Beroe cucumis)ni ko‘rsatish mumkin. Ular boshqa taroqlilar bilan 
oziqlanadi.

Filogeniyasi. Taroqlilar ayrim tuban tuzilish belgilarga ega. Masalan, 
kipriklar yordamida harakatlanish xuddi shunday belgilardan deyish 
mumkin. Rivojlanish davrida mezoderma qavatining hosil bo'lishi esa ul
ami chuvalchanglarga yaqinroq ekanligini ko'rsatadi. Ana shu sababdan 
taroqlilar bo'shliqichlilar bilan birga bitta umumiy ajdoddan kelib chiqqan 
deyish mumkin.

46-rasm. Наг xil taroqlilar.
A -  sidippi (Cydippe). В -  zuhro karnari (Cestus veneris). D -  o'rmalovchi taroqli 
setopJana (Coelopiana). E -  о ‘troq taroqli (Tjalfiella). F -  paypaslagichsiz taroqli beroyo 
(Beroe cucumis).

YASSI CHUVALCHANGLAR (PLATHELMINTHES) 
TIPI

Yassi chuvalchanglar -  eng tuban tuzilgan bilateral simmetriyali 
hayvonlar. Ulaming tanasi orqali faqat bitta simmetriya chizig'ini o'tkazish 
mumkin. Ko'pchilik yassi chuvalchanglaming tanasi cho'ziq boiib, dor- 
zo-ventral (orqa-qorin) yo‘nalishida yassilashgan.

Yassi chuvalchanglar -  uch qavatli hayvonlar. Ontogenezda ularning 
to‘qima va organlari uchta murtak varaqlaridan, xususan tana qoplagi- 
chini hosil qiladigan ektodermadan, ichakni hosil qiladigan endodermadan 
va ular oraligida joylashgan mezodermadan kelib chiqadi.

Yassi chuvalchanglar tanasi to'qimalari bir necha qavat boiib  joy- 
lashib, ichki organlami xaltaga o‘xshash o'rab turadigan teri-muskul xal- 
tasini hosil qiladi. Teri-muskul xaltasi sirtqi epiteliy va uning ostida yaxlit 
qavat boiib  joylashgan muskul tolalaridan iborat. Odatda muskullar ham 
halqa va bo'ylama muskul qavatlarini hosil qiladi. Yassi chuvalchanglam
ing tana bo'shlig'i boimaydi. Ulaming ichki organlari atrofi mezoder
madan hosil boiadigan g'ovak biriktiruvchi to'qimadan iborat parenxi
ma bilan to'lgan. Parenxima tayanch, zahira oziq moddalami to'plash 
vazifasini ham bajaradi. Parenxima moddalar almashinuvida ham aha
miyatga ega; unda har xil hujayralar joylashgan.

Yassi chuvalchanglaming ichagi sodda tuzilgan boiib, ektodermal old
ingi ichak-halqumdan va endodermal o'rta ichakdan iborat. Orqa ichak 
va orqa chiqaruv teshigi boimaydi. Bir qancha parazit turlarining ichagi 
yo'qolib ketadi. Nerv sistemasi bir juft oldingi gangliylardan va ulardan 
orqaga qarab ketuvchi nerv stvollaridan iborat. Ayirish sistemasi pro- 
tonefridiy tipida tuzilgan boiib, keng tarmoqlangan naychalar sistemasidan 
iborat. Naychalaming parenximada joylashgan uchi berk qismi bir tutam 
kipriklarga ega boigan yulduzsimon hujayralar bilan tutashgan. Naylar 
maxsus chiqarish (ekskretor) teshik orqali tashqi muhitga ochiladi. Jinsiy 
sistemasi germafrodit boiib, jinsiy hujayralar hosil qiladigan jinsiy bezlar- 
dan va jinsiy hujayralami o'tkazadigan naychalar -  jinsiy yoilardan ibo
rat. Qon aylanish va nafas olish sistemalari rivojlanmagan.

Yassi chuvalchanglar tipiga kiprikli chuvalchanglar, so'rg'ichlilar, 
monogeneyalar, tasmasimon chuvalchanglar va sestodsimonlar sinfi kiradi.

KIPRIKLI CHUVALCHANGLAR (TURBELLARJA) SINFI

Kiprikli chuvalchanglarning tanasi mayda kiprikchalar bilan qoplan
gan cho‘ziq bargsimon shaklda bo‘ladi. Dengiz yoki chuchuk suvlarda 
erkin yashaydi, ayrim turlari quruqlikda ham uchraydi.

Teri-muskul xaltasi. Kiprikli chuvalchanglarning tana uzunligi bir 
necha mm dan bir necha sm ga yetadi. Ayrim turlari (oq planariya) tanas- 
ining oldingi qismida paypaslagichga o'xshash kalta o‘simtasi bo'ladi (47- 
rasm). Tanasi silindrsimon hujayralardan iborat kiprikli epiteliy bilan qop
langan. Ayrim turlarida sitoplazmaning yadro joylashgan qismi parenximasiga 
chuqur botib kirishi tufayli alohida hujayralar orasidagi chegara yo'qolib 
ketadi. Tana qoplag'ichining bu tipi botib kirgan epiteliy deyiladi.

Epiteliy hujayralari orasida va parenximada yakka yoki to'p bo'lib, qadah
simon yoki noksimon bezli hujayralar joylashgan. Bunday hujayralar teri 
bezlari deyiladi. Shunday hujayralardan bir xili tayoqchasimon rabditlar 
hayvon ta’sirlanganida tana yuzasiga otilib chiqib bo'kadi va tana sirtini 
qoplab turadigan moddani hosil qiladi. Epiteliy ostida bazal membrana deb 
ataladigan elastik plastinka, uning ostida esa halqa va bo'ylama muskullar

qavatlari va nihoyat ikki yo'nalishda tar- 
qalib, bir-biri bilan kesishadigan diago
nal muskullar joylashgan (48-rasm). 
Epiteliy va muskullar birgalikda teri 
muskul xaltasini hosil qiladi. Bundan 
tashqari kiprikli chuvalchanglarda dor- 
zoventral, ya’ni orqa-qorin muskullar 
ham bo'ladi. Bu muskullaming uchi ta
naning orqa va qorin tomonidagi bazal 
membranaga yopishgan. Dorzoventral 
muskullar qisqarganda chuvalchanglar 
tanasi yassilashadi. Maydaroq chuval
changlar asosan kipriklaming tebranishi 
tufayli harakatlanadi. Yirikroq vakillari 
esa muskullari yordamida tanasini egib 
yoki cho'zib suv tubida о 'rmalaydi yoki

47-rasm. Kiprikli chuvalchanglar. 
A -  oq planariya, В -  ko‘pko‘zli.

А В

48-rasm. А -  oq planariyaning teri-muskul xalta kesmasi: 1 -  teri epiteliysi, 2 -  halqali 
muskullar, 3 -  qiyshiq muskullar, 4 -  bo'ylama muskullar, 5 -  parenxima hujayralari,
6 -  rabdit hosil qiluvchi hujayralar, 7 -  rabditlar, 8 -  teri bezlari. B - ayirish sistemasi 
uchki hujayrasi: 1 -  yadro, 2 -  xilpillovchi kipriklar, 3 -  hujayra nayi.

kipriklari yordamida suzib yuradi. Parenxima siyrak joylashgan biriktiruv- 
chi to‘qima hujayralaridan iborat. Hujayralar oralig‘i suyuqlik bilan to'lgan. 
Bu suyuqlik orqali ichakdan so‘rilgan oziq moddalar boshqa ichki organlar- 
ga o ‘tadi. Ayirish mahsulotlari ayirish sistemasi naylariga o‘tkaziladi.

Hazm qilish sistemasi halqumdan va uchi berk o ‘rta ichakdan ibo
rat. Hazm boimagan oziq qoldiqlari og‘iz orqali chiqarab yuboriladi. 
Ko'pchilik turlari yirtqich bo'lib, har xil mayda hayvonlar bilan oziqlanadi. 
Og'iz teshigi qorin tomonining o'rtasida, tanasining oldingi yoki keyingi 
uchiga yaqin joyda joylashgan. Ayrim yirik vakillarida og'iz teshigi halqum 
cho'ntaklari deb ataladigan joyga ochiladi (49- rasm). Cho'ntak tubidan 
uning bo'shlig'iga halqum bo'rtib chiqib turadi. Halqum og'iz teshigidan 
chiqib, o'ljasini tutib oladi.

Mayda vakillarining o'rta ichagi uchi berk oddiy xaltaga yoki nayga 
o'xshaydi. Yirik vakillarining ichagi shoxlangan. Ko'p shoxlilaminghalqumi 
oshqozonga ochiladi; oshqozondan esa har tomonga ichak shoxlari taral- 
adi. Uch shoxlilarda esa halqumdan birdaniga ichakning uchta shoxi boshla- 
nadi; ulardan biri oldinga, ikkitasi orqaga tarqaladi. Bu shoxlar o 'z nav
batida yana bir necha marta shoxlanib, parenximada keng tarqaladi va 
barcha to'qima hamda organlarga yetib boradi. Ichak oziq moddalami

49-rasm. Oq planamy aning hazm qilish va nerv sistemasi. 
1 -  og'iz, 2 -  halqum, 3 -  ichakning old shoxi, 4, 5 -  ichakning 
orqa shoxi, 6 -  bosh nerv tuguni, 7 -  yon nerv tolasi, 8 -  ko ‘zcha.

7
tashish funksiyasini bajaradi. Yassi chuvalchanglar- 
da ham bo ‘shliqichlilar singari oziq hujayra ichida fag- 
otsitoz orqali hazm bo'ladi. Halqum bezlari suyuqligi 
yordamida qayta ishlangan oziq zarralarini ichak 
epiteliysi hujayralari qamrab olib hazm qiladi. Ichak
siz kiprikli chuvalchanglarning o‘rta ichagi bo'lmaydi; 
halqumi parenximaga botib kiradi. Parenximaning ana 
shu joyida oziq hujayra ichiga o'tib hazm bo'ladi.

Nafas olish organlari bo'lmaydi. Kiprikli chuval
changlar tanasiga suvda erigan kislorod butun tana 
yuzasi orqali diffuziya yo'li bilan o'tadi.

Ayirish sistemasi. Maxsus ayirish sistemasi 
kiprikli chuvalchanglarda birinchi marta paydo bo'ladi. 
Ayirish sistemasi ikkita yoki bir necha naylardan ibo
rat. Naylardan parenximaga juda ko'p naychalar tar- 

qaladi; ular ko'p marta shoxlanib, juda ingichka naychalami hosil qiladi. 
Naychalar uchki qismida tirik yulduzsimon hujayralar joylashgan. Hu
jayralar ichida bir boylam kipriklar bo'ladi. Kipriklaming tebranishi yonib 
turgan shamning shamolda miltillashiga o'xshaydi. Ana shu sababdan 
ular miltillovchi hujayralar deyiladi. Kipriklar silkinib ayirishning suyuq 
mahsulotlarini naychalarga chiqaradi. Uchki qismida yulduzsimon hu
jayralari bo'lgan shoxlangan naychalardan iborat bunday ayirish siste
masi protonefridiylar deyiladi. Moddalar almashinuvi mahsulotlari 
parenximadan naylarga diffuziya orqali o'tadi. Protonefridiylar ayirish 
bilan birga tanadagi osmotik bosimni boshqarish vazifasini ham bajaradi.

Sodda tuzilgan ichaksiz kiprikli chuvalchanglarda maxsus ayirish or- 
gani bo'lmaydi, ayirish mahsulotlarini harakatchan amyobotsitlar tanadan 
olib chiqib ketadi.

Nerv sistemasi. Yassi chuvalchanglarda nerv hujayralari tananing 
oldingi qismida to'planib, qo'sh tugun -  miya gangliysini hosil qiladi. 
Gangliydan orqa tomonga nerv stvollari ketadi. Stvollar nerv tolalaridan 
va ular bo'ylab joylashgan nerv hujayralaridan iborat. Ayrim ichaksiz 
kipriklilaming nerv sistemasi bo'shliq ichlilamikiga o'xshab diffuz (tar-

qoq) joylashgan nerv hujayralaridan iborat. Miya gangliysi tananing old
ingi qismida joylashgan statotsist ishini boshqaradi. Bunday sodda nerv 
sistemasining murakkablashuvi quyidagicha sodir bo'ladi. Dastlab tarqoq 
nerv hujayralari tartib bilan joylashib, nerv stvollarini va ulami birlashtirib 
turadigan ko'ndalang belbog' -  komissuralami hosil qiladi. Nerv gan
gliysi yiriklashib borgan sari nerv sistemasi markaziy qismining ahamiyati 
ortib boradi. Bir vaqtning o'zida nerv sistemasi parenximaga chuqurroq 
botib kira boshlaydi. Buning natijasida, tarqoq nervlardan hosil boigan 
bo'ylama nerv stvollarining soni 5-6 juftdan 1 -3 juftgacha qisqaradi, ya’ni 
gomologik organlarning oligomerizatsiyasi sodir bo'ladi. Bo'ylama 
nerv stvollari ko'ndalang komissuralar bilan qo'shilib, panjara yoki nar- 
vonga o'xshash shaklga ega bo'ladi. Nerv sistemasining barcha yassi 
chuvalchanglarga xos bo'lgan bu tipi ortogon deyiladi.

Ko'p shoxli kiprikli chuvalchanglarda miya gangliysi tanasining o'rta 
qismiga yaqin joylashgan. Gangliydan har tomonga 11 juft nerv stvollari 
tarqalgan. Stvollar ko'ndalang komissuralar bilan qo'shilishi tufayli nerv 
sistemasi murakkab to'mi hosil qiladi. Nerv stvollaridan bir jufti odatda 
boshqalariga nisbatan yo'g'onroq va uzunroq bo'ladi. Uch shoxli kiprikli 
chuvalchanglarda ham miya gangliy sidan bir necha juft nerv stvollari chiqadi, 
ulardan bir jufti yo'g'onligi bilan boshqalaridan ajralib turadi (50-rasm).

50-rasm. Kiprikli chuvalchanglar nerv sistemasi.
A -  ichaksiz konvoluta (Convolute), В -  uchshoxli Bothrioplana, D -  to'g'ri ichakli 
mczostoma (Mesostoma), E -  ko'p ichakli Planocera: 1 -  miya gangliysi, 2 -  bo'ylama 
qorin nerv stvollari, 3 -  yon va orqa bo'ylama nerv stvollari, 4 -  ko'ndalang nervlar.

2

Sezgi organlari. Kiprikli chuvalchanglarning sezgi orgainlari kuchsiz 
rivojlangan. Tuyg‘u vazifasini teri, ayrim vakillarida esa tana oldingi qismida 
joylashgan bir juft o'simtalar bajaradi. Mexanik va kimyoviy ta’simi tana 
bo‘ylab tarqalgan harakatsiz kiprikchalar sezadi. Bu kiprikchalr xuddi 
bo'shliqichlilar knidotseliga o'xshash tuzilgan, lekin nerv hujayralari bilan 
bog‘langanligi bilan ulardan farq qiladi. Nerv hujayralarining о‘simtasi 
miya gangliysi bilan bog‘langan. Bunday sezgi organlarini sensillalar 
deyiladi (51-rasm). Ayrim chuvalchanglarda miya gangliysi ustida yopiq 
xaltaga o ‘xshash muvozanat saqlash organi -  statotsist bo'ladi. Ko'zlari 
bitta yoki bir necha hujayradan hosil bo ‘Igan qadahdan iborat. Hujayralar
dan chiqadigan nerv tolalari ko ‘rish nervlariga birlashib, miya gangliysiga 
boradi. Pigmentli qadahningbotiq tomoni tashqariga о‘girilgan bo‘lganidan 
yorug'lik dastlab retseptor hujayra tanasi orqali o ‘tib, uning yorug‘likka 
sezgir qismiga tushadi. Bu xildagi ko‘zlar teskari ag'darilgan, ya’ni in- 
vertirlangan deyiladi.

Jinsiy sistemasi-germafrodit, odatda murakkab tuzilgan. Ko'pchilik 
chuvalchanglarda jinsiy bezlari rivojlangan. Jinsiy bezlar juda xilma-xil 
tuzilgan. Quyida ko'p shoxli va uch shoxli chuvalchanglar jinsiy siste- 
masining tuzilishi keltirilgan.

Erkaklik jinsiy sistemasi parenximada yoyilib joylashgan juda ko‘p 
mayda pufakchalar, urug' chiqaruvchi naychalar va tananing ikki yonida 
joylashgan urug' yo'lidan iborat. Ikki urug' yo'li qo'shilib, urug‘ to'kuvchi 
nayni hosil qiladi. Bu nay kuyikish organi orqali o'tib, kloakaga ochiladi. 
Jinsiy kloakaga urg‘ochilik jinsiy sistemasi nayi ham ochiladi.

Urg'ochilik jinsiy sistemasi bit
ta, ikkita yoki ko'p sonli tuxumdon- 
lar, ulardan boshlanadigan ikkita 
tuxum yo‘li, jinsiy qin vajudako'p 
sariqdonlardan iborat. Sariqdonlar

5 1-rasm, Kiprikli chuvalchanglar 
terisid agi sez ish  nerv uchlari 
(sensillalar)ning joy lanishi.
1 -  nerv hujayra bilan bog'langan sezgir 
tukchalar, 2 -  nerv hujayralar, 3 -  nerv 
hujayrasi о ‘simtasi, 4 -  miya gangliysi,
5 -  kiprikli epiteliy.

138



rivojlanayotgan embrion uchun oziq modda hisoblanadi; ulaming nayi tux
um yoiiga ochiladi. Sariqdon hujayralari urugianish xususiyatini yo‘qotgan 
tuxum hosil qiluvchi hujayralar -  ootsitlar hisoblanadi. Urg‘ochilik jinsiy 
bezlari yoii ham kloakaga ochiladi. Ko'pincha jinsiy kloakagaurug1 qabul 
qilgich yo'li ham ochiladi. Tuxum hujayra tuxum yo'lida urug'lanib, sariq 
modda va qobiq bilan o'raladi. Tuxumning bunday tuzilishi boshqa yassi 
chuvalchanglar uchun ham xos.

To'g'ri ichakli chuvalchanglarda urug'donlar oligomerizatsiyaga 
uchrab, ulaming soni ikkitagacha kamayadi. Ichaksiz kiprikli chuvalchang
laming jinsiy bezlari rivojlanmagan. Tuxum hujayralari to'g'ridan to'g'ri 
parenximada joylashgan. Tuxumlari terini yirtib, tana devori yoki og'iz 
teshigi orqali suvga chiqadi. Tuxumlari ichki urug'lanadi.

Ko‘payishi va rivojlanishi. Ko'pchilik kiprikli chuvalchanglar faqat 
jinsiy yo'l bilan ko'payadi. Har xil sistematik guruhlarning embrional 
rivojlanishi turlicha bo'ladi. Odatda tuxum hujayrasi to'liq, lekin notekis 
bo'linadi.

Ko'p shoxli dengiz kiprikli chuvalchanglari metamorfoz orqali rivojla
nadi. Tuxumdan chiqqan Myullerov lichinkasi (52-rasm) voyaga yetgan 
davridan keskin farq qiladi. Lichinka tanasi tuxumsimon, ichagi xaltaga 
o'xshash. Dastlab lichinka radial simmetriyaga xos belgilarga ega. Li
chinka tanasining o'rta qismida, ya’ni og'iz teshigidan oldinroqda 8 ta 
eshkaksimon uzun o'simtalar osilib turadi. O'simtalar qirralarida uzun 
kipriklar joylashgan. Lichinka dastlab kipriklar yordamida planktonda suzib 
yuradi; keyinchalik mayda chuvalchangga 
aylangach, suv tubiga cho ‘kadi. Boshqa tur- 
kumlarga mansub turlar bevosita о ‘zgarishsiz 
rivojlanadi.

Makrostomida turkumining vakillari 
ko’ndalang bo‘linish orqali ko'payish xusus
iyatiga ega. Buning uchun tananing halqum
dan keyingi qismida ko'ndalang tortma pay
do bo'lib, chuvalchang tanasi ikki qismga

52-rasm. Dengiz yassi chuvalchanglarining 
myullerov lichinkasi.
1 -  ko‘z, 2 -  bosh gangliysi,3 -  xaltasimon ichak,
4 -  og’iz, 5 ,6 -  xilpillovchi bo'laklar.

ajraladi. Har bir bo'lakning keyingi qismda yangi organlar hosil bo'ladi. 
Yosh chuvalchanglar to'liq ajralib ketmasdan 4, 8 yoki 16 ta individdan 
iborat zanjir hosil qilishi mumkin. Keyinchalik individlar ajralib chiqib alo
hida yashashga o'tadi.

Klassifikatsiyasi. Kiprikli chuvalchanglar 12 ta turkumga bo'linadi. 
Quyida ulardan ayrimlari keltirilgan.

1. Ichaksizlar (Acoela) turkumi. Tuban tuzilgan, asosan dengi
zlarda yashovchi mayda chuvalchanglar. Ichagi va protonefridiylari 
bo'lmaydi; nerv va jinsiy sistemasi sodda tuzilgan. Parenximasi hazm 
qilish vazifasini bajaradi.

2. Makrostomidlar (Makrostomida) turkumi. Dengiz va chuchuk 
suvlarda yashaydi. Sodda tuzilgan, ichagi xaltaga o'xshab kengaygan. 
Bu turkum vakillari yuqorida ko'rsatilganidek jinssiz ko'ndalang bo'linish 
orqali ko'payadi.

3. To‘g‘ri ichaklilar (Rhabdocoela) turkumi. Juda mayda (0,5- 
5mm) chuvalchanglar. Tanasi biroz yassi, asosan silindrga o'xshash. Ichagi 
naysimon, uchi berk bo'ladi. Og'iz teshigi tanasining oldingi qismida joy
lashgan. Ayirish sistemasi bir juft naychalardan iborat. Chuchuk suv, dengiz 
va quruqlikda uchraydi. Ayrim turlari mollyuskalar va boshqa umurtqasi- 
zlarda parazitlik qiladi. To'g'ri ichaklilar boshqa chuvalchanglarning kelib 
chiqishini tushuntirishda filogenetik ahamiyatga ega.

4. Uchshoxlilar, ya’ni planariyalar (Tricladida) turkumi. Xilma- 
xil turlami o'z ichiga oladi. Ayrim quruqlikda yashovchi turlari 30 sm ga 
yetadi. Tanasi bargsimon yoki tasmasimon, o'rta ichagi uch shoxli bo'ladi. 
Asosan chuchuk suvda, ba’zan quruqlikda va dengizda hayot kechiradi. 
Chuchuk suvlarda yashaydigan oq planariya (Dendrocoelum lacteum) 
va ko'p ko'zli (Polycelis) shu turkumga kiradi (46-rasm).

5. Ko‘pshoxlilar (Polycladida) turkumi. Ancha yirik (15 sm 
gacha), bargsimon chuvalchanglar. Dengizlarda hayot kechiradi. Korall 
riflarida tarqalgan ko'pshoxlilar ayniqsa, chiroyli rangda bo'ladi. 
Ko'pshoxlilar bir qancha sodda tuzilish belgilariga ega (masalan, alohida 
sarig'doni, ba’zan jinsiy yo'li bo'lmaydi).

Kiprikli chuvalchanglarning kelib chiqishi. Kiprikli chuvalchang- 
laming kelib chiqish muammosi bilateral simmetriyaning paydo bo'lishi 
bilan bog'liq. Buni ikki xil usulda tushuntirish mumkin. Zoologiyada uzoq 
vaqt davomida Lange nazariyasi tan olingan edi. Bu nazariyaga binoan 
kiprikli chuvalchanglar taroqlilardan kelib chiqqan. Ko'p ichakli kiprikli

chuvalchanglar ichagining tuzilishi va kipriklarining rivojlanganligi taroqli- 
larga o‘xshashligiga asoslangan. Ayniqsa, rus olimi A. O. Kovalevskiyn- 
ing seloplanani kashf etishi Lange fikricha, bu nazamyaning to‘g ‘riligini 
isbotlaydi.

Niderlandiyalik Graaf ishlab chiqqan, keyinchalik rus olimi 
V.N.Beklamishev takomillashtirgan nazariyaga ko‘ra ichaksiz kiprikli 
chuvalchanglar eng sodda tuzilgan; ular bo ‘ shliqichlilarning eng qadimgi 
ajdodlaridan kelib chiqqan. Bu chuvalchanglar bilan bo‘shliqichlilarning 
planula lichinkalari tuzilishidagi umumiy belgilar ana shundan darak bera
di. Graaf nazariyasini ko'pchilik olimlar tan olishadi.

SO‘RG‘ICHLILAR (TREMATODA) SINFI

So‘rg‘ichlilar sinfiga 400 dan ortiq tur kiradi. Hamma vakillari umurtqali 
va umurtqasiz hayvonlaming ichki organlarida parazit yashaydi. Kattaligi bir 
necha mm, ba’zan bir necha sm gacha, baliqlarda parazitlik qiladigan ayrim 
so ‘rg ‘ichlilaming uzunligi 1,5 m ga yetadi. {Didymozoidae oilasi turlari).

TVizilishi. Tana shakli kiprikli chuvalchanglarga o'xshash bargsimon, 
lekin parazit yashashga moslanish belgilari mavjud. Yassi tanasining sirti- 
da kipriklari bo‘lmaydi; og‘iz va qorin so‘rg‘ichi deb ataladigan ikkita 
so‘rg‘ichlari yordamida yopishib yashaydi. Og'iz so‘rg‘ichi tanasi oldingi 
uchida bo‘lib, uning о‘rtasida og'iz teshigi joylashgan, og‘iz so‘rg‘ichidan 
orqarokda joylashgan, qorin so‘rg‘ichi faqat yopishish uchun xizmat qila
di. Maxsus muskullamingqisqarishi vabo‘shashi tufayli so‘rg‘ichlar xal
tasi kengayib yoki torayib va parazit xo ‘jayin organlariga yopishib oladi.

Tana qoplag‘ichi tegument deb ataladigan kipriksiz epiteliy dan ibo
rat. Epiteliyning sirtqi qavati yadrosiz sitoplazmatik plastinkadan iborat. 
Bu qavat hujayralar juda ko‘p mitoxondriylar va vakuollarga ega, lekin 
hujayralar o'rtasida chegara yo'qolib, sinsitiy hosil qiladi. Epiteliy sirtida- 
gi har xil pixlar qo'shimcha yopishuv organi hisoblanadi. Sitoplazmatik 
ipchalar yordamida tegument qavati sitoplazmaning parenximasiga botib 
turadigan yadroli qismi bilan bog'langan. Tegument ostida bazal mem- 
brana va uning ostida halqa bo'ylama muskullar joylashadi.

Hazm qilish sistemasi nayi og‘iz teshigidan boshlanadi. Og‘iz teshigi 
muskulli ektodermal halqum, qizilo‘ngach va endodermal o‘rta ichakdan 
iborat (53-rasm). 0 ‘rta ichak odatda ikki shoxga ajralgan; yirik turlarda 
esa ko'p shoxli bo'ladi.

53-rasm. Jigar 
qurtining hazm qilish 
(A) va jinsiy (B) 
sistemasi.
1 -  o g 'iz  so 'rg 'uch i,
2 -  qorin so 'rg 'uch i,
3 -  ichak, 4 -  kuyikish 
organi, 5 -  tuxumdon,
6 -  sariqdon,
7 -  sariqdon yo'llari,
8 -  urug'don, 9 -  urug' 
yo‘U, 10-bachadon.

Ayirish sistemasi protonefridiy tipida bo'lib, odatda bir juft yig'uvchi 
naylar va ulardan tarqaladigan juda ko'p naychalardan iborat. Naylar 
siydik pufagiga, pufak esa tashqariga ochiladi.

Nerv sistemasi ortogon tipda tuzilgan bo'lib, bir juft miya gangliy- 
laridan hamda ulardan oldinga va orqaga ketadigan uch juft bo'ylama 
nerv stvolidan iborat. Nerv stvollari ko'ndalang nerv tolalar bilan 
qo'shilgan. Bo'ylama nervlardan ayniqsa, qorin nerv stvoli yaxshi rivoj
langan.

Sezgi organlari voyaga yettan hayvonlarda rivojlanmagan, suvda 
erkin suzib yuradigan lichinkalaming bir yoki ikki juft oddiy ko'zchalari -  
teri retseptorlari bo'ladi.

Jinsiy sistemasi. Ko'pchilik so'rg'ichlilar germafrodit; jinsiy siste
masi xilma-xil va murakkab tuzilgan. Erkaklik jinsiy organi qorin 
so 'rg 'ichidan orqaroqda joylashgan bir juft urug'dondan iborat. 
Urug'donlardanbittadan urug' yo'li boshlanadi. Qorin so'rg'ichidan key-

inroqda urug* yoilari qo‘shilib, urug1 chiqarish nayini hosil qiladi (53- 
rasm). Bu nay urug'lantiruvchi organ ichidan o‘tadi. Urugiantiruvchi organ 
maxsus xaltacha -  jinsiy kloakada joylashgan.

Tuxumdoni bitta; urug‘donlardan keyinroqda joylashadi. Tuxumdon 
ootip deb ataladigan xaltachaga ochiladi. Ootipga urg‘ochilik jinsiy be
zlarining yoii ochiladi. Tananing ikki yonida juda ko‘p pufakchalar shak
lidagi sariqdonlar joylashgan. Tananing oldingi va keyingi qismidan chiq
adigan sariqdon yo‘llari bitta ko‘ndalang nayga birlashadi va ootipga kelib 
qo‘shiladi. Ootipdan uzun egri-bugri bachadon boshlanadi. Bachadon 
yetilgan tuxum hujayralar bilan to‘lgan bo‘lib, jinsiy kloakaga ochiladi. 
Ootipga urug‘ qabul qilgich va qisqa laurerov nayi ham ochiladi. Bun- 
dan tashqari ootipni mayda po‘choq bezlari ham o'rab turadi.

Yetilgan tuxumlar ootipga tushib urug'lanadi. В uning uchun kuyikish 
organi bachadonga kiritiladi. Urug‘lar bachadondan urug' qabul qilgich- 
ga va undan ootipga о ‘tadi. Laurerov nayi orqali ootipdagi ortiqcha urug' 
hujayralari chiqarib turiladi. Sariqdon hujayralarining sitoplazmasida za- 
hira oziq modda glikogen to'planadi. Sariqdon hujayralari tuxum hujayra- 
ni o'rab oladi. Sariqdon hujayralari ajratadigan maxsus modda bu hu
jayralar sirtida qattiq po'choq hosil qiladi. Yetilgan tuxum bachadonga 
tushadi; u joydan tashqi muhitga chiqib ketadi.

Rivojlanishi. So‘rg‘ichlilaming hayot sikli juda murakkab bo'lib, nasi 
almashinish orqali boradi. Jigar qurti (Fasciola heratisa)ning rivojlan
ishi quyidagicha boradi. So'rg'ichlilaming voyaga yetgan davri marita 
deyiladi. Jigar qurtining maritasi jigaming o't yo'llarida parazitlik qiladi va 
shu joyga tuxum qo'yadi. Tuxumlari o't yo'li orqali ichakka, so'ngra 
xo'jayini axlati bilan tashqi muhitga chiqib ketadi.

Tasodifan suvga tushib qolgan tuxumlardan kipriklar bilan qoplangan 
mikroskopik lichinka -  miratsidiy rivojlanib chiqadi. Miratsidiyning ikkita 
oddiy ko'zchasi, nerv gangliysi va bir juft protonefdiylari bo'ladi (54- rasm).

Miratsidiyning tanasi keyingi qismida maxsus partenogenetik tuxum
lari, ya’ni murtak hujayralar bo'ladi. Lichinka tanasining oldingi uchida 
kichikroq muskulli hartum bor. Xartum uchiga maxsus lichinka bezining 
yo'li ochiladi. Miratsidiy o'z tanasidagi zahira glikogen hisobiga yashay
di. Miratsidiyning bundan keyingi rivojlanishi oraliq xo'jayini tanasida davom 
etadi. Bunday xo'jayin chuchuk suvlarda uchraydigan har xil qorinoyoqli 
mollyuskalar hisoblanadi. Jigar qurtining lichinkasi kichik chuchuk suv 
shillig'i mollyuskasi-Lymnaeatruncatula tanasida rivojlanadi. Miratsid-

54-rasm. Jigar qurtining rivojlanish sikli.
1 -  voyaga yetgan parazit (marita), 2 -  tuxum, 3 -  miratsidiy, 4 -  lichinkasining suv 
shillig'i tanasida partenogenetik ko'payishi (a -  sporosista, b, d -  rediylar, e -  serkariy),
5 -  suvga chiqqan serkariy, 6 -  sistaga aylangan adoleskariy.

iy hartumchasi yordamida shilliq tanasini teshib, uning ichki organlariga 
kirib oladi. Maxsus bez suyuqligi suv shillig‘i to'qimalarini eritib lichinkani 
mollyuska tanasiga o‘tib olishiga imkon beradi. Mollyuska tanasida mirat
sidiy kipriklarini tashlaydi va xaltaga o'xshash sporosistaga aylanadi. 
Sporosista parazitning ko'payish xususiyatiga ega bo'lgan lichinka davri 
hisoblanadi.

Sporosista davrida uning ichidagi partenogenetik tuxumlar bo'linib, 
navbatdagi lichinkalar -  rediyalami hosil qiladi. Rediyaning kalta xalta
ga o'xshash ichagi bo'ladi. Sporosista yorilib, rediyalar mollyuska tanasi
ga chiqadi. O'z navbatida rediyalar ichidagi partenogenetik tuxum hu
jayralardan yana yangi lichinkalar -  serkariylar hosil bo'ladi. So'rg'ichlari,

ikki shoxli ichagi, ayirish sistemasi va nerv tugunlarining tuzilishi bilan 
serkariy ko‘p jihatdan voyaga yetgan parazit maritaga o'xshash, lekin 
undan uzun yo‘g‘on va muskulli dumining rivojlanganligi bilan farq qiladi. 
Serkariyalar rediya tanasidagi teshik orqali mollyuska tanasiga, so'ngra 
suvga chiqib suzib yuradi. Serkariylar ham miratsidiylarga o ‘xshab 
oziqlanmaydi. Serkariy bir muncha vaqt o'tgach, suvdagi o'tlarga o'tirib 
qoladi va dumini tashlab, tanasi sirtida sista hosil qiladi. Parazit bu davrda 
adoleskariy deyiladi. Suvloqqa kelgan hayvonlar o ‘tlami yeb, parazitni 
yuqtiradi. Ichakda sistaning qobig‘i eriydi, yosh parazit hayvonning tana 
bo‘shlig‘i orqali jigar о ‘t yo‘llariga o ‘tib, asta-sekin voyaga yetadi.

Hamma so'rg'ichlilaming hayot sikli ham jigar qurtinikiga o‘xshamaydi. 
Ko'pchilik so'rg'ichlilar uchun suv shillig‘i birinchi oraliq xo'jayin hiso
blanadi. Ulamnng suv shillig'i tanasidan chiqqan serkariya lichinkasi ikk
inchi oraliq xo'jayin (har xil mollyuskalar, baliqlar, itbaliq, suv hasharodari 
lichinkalari va boshqa hayvonlar) tanasiga о ‘tib, o 'z rivojlanishini davom 
ettiradi. Serkariya ikkinchi oraliq xo jayinda dumini yo'qotib, yupqa tiniq 
po‘st bilan o‘raladi, ya’ni sista hosil qiladi. Parazit bu davrda metatserkariy 
deyiladi. Agar metatserkariyli hayvonni boshqa biror yirikroq hayvon oziq 
bilan birga yeydigan boisa, uning tanasida parazit voyaga yetadi.

Demak, so‘rg‘ichlilar hayot siklining har xil davrlari boshqa-boshqa 
hayvonlarda o ‘tadi. Organizmida voyaga yetgan parazit yashaydigan yir
ik sut emizuvchilar asosiy xo'jayin, parazit lichinka davrida yashaydigan 
hayvonlar esa oraliq xo'jayin hisoblanadi. So'rg'ichlilaming oraliq xo'jayini 
ko'pincha ikkita bo'lib, ulardan birinchisi doimo biror chuchuk suv molly- 
uskasi, ikkinchisi esa albatta, asosiy xo'jayinga yem bo'ladigan har xil 
hayvonlar bo 'ladi.

Shunday qilib, so'rg'ichlilaming hayot sikli juda ko'p tasodiflar bilan 
bog'liq. Masalan, jigar qurti hayoti davom etishi uchun uning tuxumlari 
albatta ko'lmak suvga tushishi, suvda suv shillig'i bo'lishi, suvga yirik 
hayvonlar kelib turishi kerak. Rivojlanish siklining amalga oshishiga mon- 
elik qiluvchi to'siqlaming ko'payishi bilan birga bunday noqulayliklaming 
oldini olishga imkon beradigan bir qancha moslanishdan iborat. Juda ko'p 
tuxum qo'yish, lichinka davrida partenogenetik ko'payish ana shunday 
moslanishlarga bog'liq. Bu jihatdan ayniqsa, so'rg'ichli Leucochloridi- 
um paradoxum  hayoti diqqatga sazovordir. Voyaga yetgan parazit 
hasharotxo'r sayroqi qushlar ichagida parazitlik qiladi. Qushlar axlati bi
lan o'tlaming ustiga to'kilib qolgan tuxumlami qahrabo shillig'i (Succinea)ni

yeydi. Miratsidiy lichinkasi shilliq tanasida uzun tarmoqlangim sporosis- 
tani hosil qiladi. Sporosistada yosh parazit shakllanadi (rivojlanishi qisqar- 
gan). Sporosista o ‘simtalaii shilliq paypaslagichlari ichiga o ‘tib olishi tu
fayli paypaslagichlar kuchli shishib ketib, ko‘zga yaqqol tashlanadigan 
ranga kiradi. Bundan tashqari sporosistalar kuchli qisqarishi tufayli mol- 
lyuskaning paypaslagichlari hasharotlaming lichinkalariga o‘xshab qimirlab 
turadi. Bunday o‘xshashlik tufayli qushlar sporosistali paypaslagichlami 
cho‘qib, parazitni yuqtirishadi.

So‘rg‘ichlilar nasi almashinish orqali ko'payadi. Ularning lichinkalik 
davrida murtaklik hujayralarining bo‘linishi orqali ko'payishi partenogen- 
ezdan iborat. Partenogenezning bu xili pedogenez (lichinkalik davrida 
ko‘payish) deb ham ataladi. Agar miratsidiy lichinka deyiladigan bo‘lsa 
sporosista va rediyalami ikkita urg‘ochi nasi deyish mumkin. So‘rg‘ichlilar 
hayot sikli germafrodit va partenogenetik naslini almashinuvidan iborat. 
Bu hodisa, shuningdek ayrim jinsli va germafrodit, ayrim jinsU vaparteno- 
6cnetik nasllami almashinib turishini geterogoniya deyiladi. Pedagen- 
ezning biologik ahamiyati asosiy xo‘jayin tanasida rivojlanish imkoniyati- 
ga ega bo'lgan parazitlar sonini keskin oshirishdan iborat.

So‘rg‘ichlilarning patogen ahamiyati. Ko'pchilik so'rg'ichlilar 
odam va hayvonlarda parazitlik qiladi. Ular orasida jigar qurti (Fasciola 
hepatica) katta xo'jalik ahamiyatiga ega. Bu qurtning voyaga yetgan davr
ida uzunligi 3-5 sm bo'lib, deyarli barcha sut emizuvchilar, jumladan odam 
jigari va о ‘t yo ‘llarida parazitlik qiladi. Parazit ta’sirida jigaming о 't yo ‘llari 
bekilib qoladi yoki o't suyuqligining o'tishi qiyinlashib qoladi. Ayrim yili 
chorva mollari (qo‘ylar)ning zararlanishi epizootiya tusini olgan. Epizootiya 
ayniqsa, yomg'irli bahor mavsumida yuqori bo'ladi. Jigar qurti bilan odam 
ham zararlanishi mumkin. Odam chuchuk suv shillig'i yashaydigan ko'lmak 
suvdan ichganida jigar qurti adoleskariyasini tasodifan yutib yuborishi 
mumkin.

Jigar qurti bilan zararlangan hayvonlar maxsus antigelmint preparat- 
lar yordamida davolanadi. Jigar qurtiga qarshi kurashish uchun suv xavza- 
larini parazitning oraliq xo'jayini -kichik suv shillig'idan tozalash, ko'lmak 
suvlar va botqoqliklami quritish lozim.

Sut emizuvchi hayvonlap jigarida lansetsimon so‘rg‘ichli 
Dicrocoelium lanseatum ham parazitlik qiladi. Bu parazitning uzunligi 
0,5-1,2 sm, birinchi oraliq xo'jayini quruqlikda yashovchi qorinoyoqli mol- 
lyuyuskalar, ikkinchi oraliq xo'jayini chumolilar bo'ladi. Chumolilar shil-

liqlar ajratib chiqaradigan serkariyli xaltalami, sut emizuvchi hayvonlar 
esa o ‘t bilan birga chumolilami yeb zararlanadi.

Mushuk ikki s o ‘rg ‘ichlisi (Opisthorchis felineus, 55-rasm) mush- 
uk, it va odam jigarida parazidik qiladi. Uzunligi 8-13 mm. Birinchi oraliq 
xo'jayin bitiniya mollyuskasi (Bithynia leachi), ikkinchisi baliqlar hiso
blanadi. Odam va hayvonlar sistaga aylangan metatserkariyli baliq go ‘shtini 
yaxshi pishirmasdan yoki dudlamasdan yeganida parazitni yuqtiradi. Juda 
kuchli zararlangan odam halok bo'lishi mumkin. Parazit Sibir hamda Yevro- 
paning sharqiy va janubiy xududlarida tarqalgan.

Qon so ‘rg ‘ichlisi -  shistozoma (Shistosoma haematobium, 55-rasm) 
ikki jinsli hayvon. Erkagi tanasi 12-14 mm, urg‘ochisi (20 mm) nikidan 
kalta, lekin ancha keng bo'ladi. Urg'ochisi ingichka, erkagining qorin to- 
monidagi tamovsimon chuqurchasida joylashgan bo'ladi. Shistozomalar 
odamning qorin bo'shlig'idagi yirik vena tomirlari, shuningdek buyrak va 
qovuq venalarida yashaydi. Urg'ochisi qovuq devori va orqa ichak vena- 
siga tuxum qo'yadi. Miratsidiy lichinkasi bo'lgan tuxumlar qovuq devor- 
ini teshib, uning bo'shlig'iga, undan siydik bilan tashqariga chiqib ketadi. 
Suvda tuxumdan chiqqan miratsidiylar ayrim chuchuk suv qorinoyoqli 
mollyuskalari tanasiga kirib oladi. Mollyuskalar tanasidan suvga chiqqan 
serkariylar cho'milayotgan yoki sholipoyada ishlayotgan odamlar terisini 
teshib, qon tomiriga о ‘tib oladi. Bu parazit paydo qiladigan kasallik shis- 
tozomatoz deyiladi. Parazit bemfnir- 
da qovuq, buyrak va siydik nayining 
devorini jarohatlaganda siydik bilan 
birga qon ajraladi. Zararlangan or- 
ganlaming yallig'lanishi va parazit 
tuxumlari atrofida fosforli tuzlaming

55-rasm. Odamda parazitlik qiluvchi 
so'rg'ichlilar.
A -  mushuk ikki so'rg'ichlisi Opisthorchis 
ГсМпсик В -  urg'ochisi erkagi qomidayuradigan 
qon ikki so'rg' ichlisi shistosoma (Schistosoma 
luicinulobiuin): l-o g ‘izso‘rg‘ichi,2-halqum, 
\ idiak, 4- - qorin so‘rg‘ichi, 5 -  bachadon,
6 snriqdon, 7 tuxumdon, 8 -  urug' qabul 
qtlglch, 9 urug'don, 10 -  qovuq, 11 -  urug1 
to'kuv nayi.

to'planishi qovuqda tosh hosil bo‘lishiga olib kelishi mumkin . Kasallik jan
ubiy hududlar, xususan, Nil daryosi vodiysida, Hindiston, Janubi-sharqiy 
Osiyo, Janubiy Amerika va ayrim boshqa mintaqalarda tarqalgan.

So‘rg‘ichlilaming juda ko‘p turlari yovvoyi va uy hayvonlarida parazit
lik qilib, katta ziyon yetkazadi. Masalan, Echinostomatidae oilasi turlari 
xonaki parrandalar ichagida yashab, ba’zan ularni qirilib ketishiga sa- 
babbo‘ladi. So‘rg‘ichlilar sinfi digenetik so‘rg‘ichlilar va aspidogastrlar 
kenja sinfiga bo'linadi.

Digenetik ya’ni ikkita xo‘jayinda rivojlanadigan 
so‘rg‘ichlilar (Digenea) kenja sinfi

Digenetik so‘rg‘ichlilar deyarli barcha vakillarining ikkita so‘rg‘ichi 
bo‘ladi. Rivojlanish sikli juda murakkab bo'lib, nasi almashinuv orqali bora
di'. So‘rg‘ichlilaming asosiy ko'pchilik turlari ana shu kenja sinfga kiradi.

Aspidogastrlar (Aspidogaster) kenja sinfi

Aspidogastrlarning 40 ga yaqin turi ma’lum. Ulaming yopishuv or
ganlari juda keng yopishuv diskidan iborat. Disk bir necha qator so'rg'ich 
chuqurchalariga bo'lingan. Aspidogastrlar metamorfoz orqali rivojlanadi, 
lekin hayot siklida nasi gallanishi bo'lmaydi. Tipik vakili Aspidogaster 
conshicola ikki pallali molyuskalardan baqachanoqning yurakoldi xalta- 
sida parazitlik qiladi. Boshqa vakillari asosan mollyuskalar, baliqlar va 
toshbaqalarda parazitlik qiladi.

MONOGENEYALAR (MONOGENOIDEA) SINFI

Monogeneyalar, ya’ni ko'p so'rg'ichlilar -  baliqlar terisi va jabralar- 
ida yashaydigan ektoparazitlar. Ba’zan ular suvda hamda quruqlikda 
yashovchilar va sudralib yuruvchilar qovug'i va boshqa organlarida 
parazitlik qiladi.

Thzilishi. Monogeneyalar tanasi cho'ziq va yassi bo'lib, keyingi to
monida yopishuv diski joylashgan (56-rasm). Diskda xo'jayin tanasiga 
yopishish uchun zarur bo'lgan bir qancha ilmoqlari, so'rg'ichlari yoki ikki 
tavaqali klapanlari bo'ladi. Bunday yopishuv organlari ulami tez harakat- 
lanadigan baliqlar tanasidan tushib ketmasligiga yordam beradi. Mono-

56-rasm. Monogenetik surg‘ichlilar.
A -  spaynik. В -  baqa ko‘pso‘rg‘ichlisi.
D -  Daktilogirus 1 -  og'iz, 2 -yopishtiruvchi 
disk.

geneyalar tanasining oldingi tomonida 
ham uncha katta bo ‘lmagan so ‘rg ‘ichlari 
bo‘ladi. So‘rg‘ichlarga yopishqoq suyu
qlik ajratadigan bir hujayrali bezlaming 
yo'li ochiladi. Bu so'rg'ichlar parazit ta
nasi oldingi qismini xo'jayin tanasiga 
yopishib turishi uchun xizmat qiladi.

Monogeney alaming tana qoplag ‘ichi 
va ichki tuzilishi so'rg'ichlilargao'xshash 
tuzilgan. Og'iz teshigi tanasining oldingi 
qismida joylashgan, ichagi xaltasimon 
yoki ikki shoxli bo'ladi. Ayirish sistema
si -  protonefridiylar tanasining oldingi 
uchida bir juft teshiklar bilan tashqariga 
ochiladi. Nerv sistemasi ortogen tipida; bosh nerv gangliylaridan uch juft 
nervlar chiqadi. Bu nervlami ko'ndalang nerv tolalari tutashtirib turadi. 
Sezgi organlari yaxshi rivojlanmagan. Faqat ayrim turlari tanasining old
ingi qismida invertirlangan (teskari ag'darilgan) ko'zlari bo'ladi.

Jinsiy sistemasi germafrodit. Urug'donlari bitta yoki ko'p, tuxumdoni 
bitta.

Ko‘payishi. Hayot siklida xo'jayin almashinish va nasi gallanish sodir 
bo'lmaydi. Misol tariqida baqa ko'p so'rg'ichlisi (Polystoma integerri- 
mum) hayot siklini ko'rib chiqamiz. Baqa ko'p so'rg'ichlisi voyaga yet
gan davrida baqaning qovug'ida yashaydi. Bahorda baqalar ko'payishi 
bilan birga parazit ham ko'paya boshlaydi. Parazit qovuqdan kloakaga 
chiqib, suvga bir qancha urug'langan tuxum tashlaydi. Tuxumdan juda 
mayda kiprikli lichinka suvga chiqadi. Lichinkasining 16 ta mayda ilmo- 
qchalari bo'ladi. Lichinka itbaliq jabralariga yopishib olib, kipriklarini 
tashlaydi. Lichinka tanasining keyingi qismida ikkita yirik ilmoq va so'rg'ich 
hosil bo'ladi. Lichinka voyaga yetib, tuxum qo'ya boshlaydi. Bu tuxum
lardan lichinkalaming ikkinchi nasli rivojlanadi, lekin bu lichinkalar itbaliq 
mctamorfozi tamom bo'lguncha rivojlanishga ulgurmaydi. Itbaliqning 
jabralari baqaga aylanishda yo'qolib ketadi. Bu davrda parazit xo'jayin

149



terisi orqali borib, uning kloakasiga va undan siydik pufagiga kirib oladi. 
Bu lichinka endi uch yildan so‘ng, ya’ni baqa voyaga yetishi bilan birga 
voyaga yetadi. Shunday qilib, baqa ko'p so‘rg'ichlisining rivojlanishi un
ing xo'jayini baqaning rivojlanishi bilan chambaichas borg'liq. Baqa ko'p 
so'rg 'ichlisi rivojlanish davomida parazit jabra ektoparazitdan qovuq en- 
doparazitiga aylanadi.

Karpsimon baliqlar paraziti daktilogirus (Dactylogyrus vastator,
56-rasm) ning rivojlanishi boshqacharoq boradi. Daktilogirusning uzunligi
1 -3 mm; baliqlar jabrasida parazitlik qiladi va o'sha joyga tuxum qo'yadi. 
Tuxumdan kiprikli lichinka chiqadi. Lichinkaning oldingi qismida ikki juft 
ko'zlari, orqa qismida ilmoqchalari joylashgan diski -  serkomerasi bo'ladi. 
Lichinka shu joyining o'zida yoki boshqa baliqlar jabrasiga o'tib voyaga 
yetadi.

Girodaktilus (Gyrodactylus) deb ataladigan ko'p so'rg'ichli tirik 
tug'adi. Uning bachadonida partenogenetik yo'l bilan bitta embrion shak- 
ilanadi. Bu embrion voyaga yetguncha uning ichida ikkinchi embrion, 
keyingisi ichida esa uchinchi, uchinchisi ichida to'rtinchisi shakllanadi. 
Monogeneyalar germafrodit bo'lib, ular o ‘z-o‘zini urug'lantiradi. Shuning 
bilan birga ayrim turlarida о ‘z-o‘zini urug'lantirishga to'sqinlik qiluvchi 
omillar ham rivojlangan. Masalan, spaynik (Diplozoon paradoxum, 
qarang: 56-rasm) yosh davrida yakka yashaydi. Keyinroq parazitlar juft- 
juft bo'lib qorin so'rg'ichlari orqali bir-biriga yopishib olishadi. Parazitlar- 
dan birining urug' yo'li ikkinchisining tuxum yo'ligaochilishi tufayli ular 
bir-birini urug'lantiradi.

Ahamiyati. Monogeneyalar baliqchilikka katta ziyon keltiradi. Ular 
orasida ayniqsa, chuchuk suv baliqlari jabrasida parazitlik qiladigan Dac- 
tylogyridae oilasi vakillari katta patogen ahamiyatga ega. Ular teridagi 
shilimshiq modda va epiteliy, ba’zan qon bilan oziqlanib, baliqlami yop- 
pasiga qirilib ketishiga sabab bo'lishi mumkin. Gyrodactylidae oilasi va
killari ham katta ziyon keltiradi. Volga daryosida osetrsimon baliqlarga 
nitsha (Nitzchia sturionis) katta ziyon keltiradi. Bu parazit sevryuga balig'i 
iqlimlashtirilganida Orol dengiziga ham kelib qolganligi va mahalliy osetr
simon baliqlarda (baqra) parazitlik qilishga o'tganligi ma’lum.

TASMASIMON CHUVALCHANGLAR (CYSTODA) SINFI

Tasmasimon chuvalchanglar voyaga yetgan davrida umurtqali hayvonlar 
va odam ichagida parazitlik qiladi. Ularning lichinkasi umurtqasiz va 
umurtqali hayvonlar tanabo‘shlig‘i va ichki organlaridaparazitlik qiladi.

Tuzilishi. Tanasi ko'pincha uzun tasmasimon bo'lib, ko‘p sonli 
bo‘g‘imlar -  proglotidlarga bo‘lingan. Tanasining oldingi qismi kichik 
boshcha -  skoleksni hosil qiladi. Tananing skoleksdan keyingi 
bo‘g‘imlarga bo‘linmagan qismi bo'yin deyiladi, undan keyinda esa pro- 
glottidlar joylashgan (57-rasm).

К

w
в D

57-rnsm. Tasmasimon chuvalchanglar so ‘rg‘ichlari va proglottidlari.
A cho'chqa tasmasimoni. В -  qoramol tasmasimoni. D -  keng tasmasimon.

Tasmasimon chuvalchanglar boshchasida yopishuv orgajilari bo‘ladi. 
Yopishuv organi monogeneyalamikiga о‘xshash so‘rg‘ichlar tipida yoki 
ikkita tirqishsimon chuqurchadan iborat bo'lishi mumkin. Ko'pchilik tas
masimon chuvalchanglar boshchasining uchida har xil shakldagi ilmo- 
qchalar ham bo'ladi. Ba’zi turlarida ilmoqchalar xartumda joylashgan 
bo'ladi. Ba’ zan xartum to'rtta bo'lib, juda ko'p ilmoqlar bilan ta’ minlangan.

Proglottidlar uchtadan bir necha mingtagacha bo'ladi. Oldingi, ya’ni 
tanasining bo'yindan keyingi qismida joylashgan proglottidlar juda mayda 
yosh proglottidlardan iborat. Chuvalchang bo'yin qismidan yangi proglot
tidlar hosil qilib o'sadi. Proglottidlar tananing keyingi qismiga siljigan say- 
in o'sib, yiriklasha boradi. Tasmasimon chuvalchanglarning ana shunday 
juda ko'p bo'g'imlardan iborat tanasi zanjir, ya’ni strobila (ssifoid meduza- 
laming ssifistomalari strobilasiga o'xshashligi uchun) deyiladi.Tasmasimon 
chuvalchanglar tanasining uzunligi 1mm dan 10 mm gacha bo'ladi.

Tasmasimon chuvalchanglar teri-muskul xaltasi, tana qoplag'ichi va 
tegumentining tuzilishi kiprikli chuvalchanglar va monogeneyalarga 
o'xshash bo'ladi. Ulardan sitoplazmatik qoplam yuzasida juda ko'p 
o'simtalar (mikrotrixiyalar) bo'lishi bilan farq qiladi. Faqat elektron mik- 
roskopdako'rinadigan mikrotrixlar oziqlanish vazifasini bajaradi. Bazal 
membrana ostida tashqi halqa muskullar va ichki bo'ylama muskullar 
joylashgan. Ko'pincha bu ikki qavatga uchinchi halqa muskullar qavati 
va orqa -  qorin muskul qavati ham qo'shiladi. Chuvalchanglar parenxi- 
masida zaxira modda glikogen to'planadi.

Tasmasimon chuvalchanglar hazm qilish sistem asi reduksiyaga 
uchragan. Ular ichak bo'shlig'ida hazm bo'ladigan oziq moddalami bu- 
tun tana yuzasi bilan so'rib oladi. Mikrotrixlarga ega bo'lgan tegument 
bunga yordam beradi.

Ayirish sistemasi protonefridiy tipidagi buyraklar tana bo'ylab 
o'tadigan ikkita ayirish naychalaridan iborat. Naychalar tananing keyingi 
qismidan boshlanadi; oldingi bosh qismiga yaqinlashgach, yana orqaga 
burilib, tanasining keyingi qismiga ketadi va u yerda tashqariga ochiladi. 
Tasmasimon chuvalchanglarda yon ayirish naylari o'zaro ko'ndalang 
naylar orqali qo'shilganidan ayirish sistemasi narvon ko'rinishga ega. 
Tananing keyingi tomonida ayirish naylari birlashib kichikroq qovuqni hosil 
qiladi. Tasmasimon chuvalchanglar tanasining keyingi yetilgan bo'g'imlari 
bilan birga qovuq ham uzilib tushadi; yangi qovuq hosil bo'lmasdan yon 
naylar to'g'ridan-to'g'ri tanadan tashqariga ochiladi.

Nerv sistemasi kuchsiz rivojlangan. Markaziy nerv sistemasi bir juft 
miya gangliylari va ulardan tana bo‘ylab orqaga ketadigan nerv stvollar- 
idan iborat. Nerv stvollari ko'ndalang nervlar bilan o ‘zaro qo‘shilib, or- 
togon sistemasini hosil qiladi.Tananing ikki yonida joylashgan ikkita nerv 
stvollari boshqalariga nisbatan kuchliroq rivojlangan. Nerv stvollaridan 
tarqalgan tolalar teri ostida qalin nerv to‘rini hosil qiladi. Sezgi organlari 
tana yuzasida tarqoq joylashgan sezgir hujayralardan iborat. Bunday hu
jayralar skoleksda ayniqsa ko‘p bo'ladi;

Jinsiy sistemasi germafrodit, so‘rg‘ichlilarnikiga o‘xshash tuzilgan.
Tasmasimon chuvalchanglaming har bir bo‘g‘imida jinsiy organlar takror- 

lanadi. Bo‘g‘imlarga bo‘linmagan tasmasimonlaming (Caryophyllaeus) jin
siy sistemasi bitta bo'ladi. Quyida tanasi ko'p bo'g'imlardan iborat bo'lgan 
qoramol tasmasimon chuvalchangi (Taeniarhynchus saginatus) ning jinsiy 
sistemasini ko'ribchiqamiz. Bo'yindankeyin joylashgan yoshbo'g'imlaming 
jinsiy organlari rivojlanmagan. Bunday organlar tanasining o'rta qismida, taxmi- 
nan 200 segmentdan boshlab rivojlangan bo'ladi. Bu bo'g'imlarda erkaklik 
jinsiy organlari parenximada sochilgan juda ko'p urug'donlar; ulardan boshla
nadigan urug' chiqarish naylari va naychalar birlashib, hosil qiladigan umumiy 
urug' yo'lidan iborat. Uryg' yo'li bo'g'im chetidajoylashgan kuyikish organi 
ichidan o'tadi. Kuyikish organi muskulli naydan iborat bo'lib, u yon tomonda- 
gi chuqurcha -  jinsiy kloakaga kirib turadi (58-rasm).

rasm. Qoramol tasmasimon chuvalchangining rivojlanish sikli.
A urg'ochilik jinsiy sistemasining tuzilishi sxemasi. В -  onkosferali tuxum, D -  qoramol 
inNmnsiinoni germafrodit bo‘g ‘imi.

Urg'ochilik jinsiy organlari shoxlangan bitta tuxumdon Undan chiq
adigan tuxum yoMidan iborat. Tuxum yo‘li ootipga ochilaii. Ootipga 
bo‘g ‘imning keyingi qismida joylashgan to‘rga о ‘xshash tuzilgan sariq- 
don yo‘li ham ochiladi. Ootipdan ikkita nay boshlanadi; ulardan biri jinsiy 
qin -  kloakaga ochiladi. Ootipdan oldinga yo ‘nalgan ancha keng ikkinchi 
nayning uchi berk bo‘lib, bachadon deyiladi. Yetilgan tuxum va sperma- 
tozoidlar ootipga tushadi. Tuxum hujayra ana shu joyda urug'lanib, qobiq 
bilan qoplanadi. Urug‘langan tuxumlar bachadonda to'planadi. Bacha
don to'lgan sayin kengayib, bo‘g‘imning hamma qismini egallab oladi 
(qarang, 58-rasm). Pirovardida jinsiy sistemaning boshqa qismlari asta- 
sekin yo‘qolib boradi. Tuxum bilan to‘lgan “yetilgan” bo‘g ‘imlar chuval
chang tanasining keyingi qismidan bir nechtadan uzilib ichakka tushadi; u 
yerdan axlat bilan tashqariga chiqariladi. Tasmasimon chuvalchanglar juda 
serpusht bo'ladi. Masalan, odam ingichka ichagida parazitlik qiladigan 
qoramol tasmasimon chuvalchangi o ‘rtacha 18-20 yil yashaydi vahar yili 
600 mln gacha, umri davomida 11 mid ga yaqin tuxum qo'yadi. Shunday 
qilib, tasmasimon chuvalchanglarning hamma bo‘g‘imlari o ‘zining mus
taqil jinsiy sistemasi (tuxumdon, urug‘don, tuxum va urug' yollari, jinsiy 
kloaka) ga ega. Qoramol tasmasimon chuvalchangi kloakasi navbat bilan 
bo‘g‘imlaming goh o‘ng, goh chap chetiga ochiladi.

Tasmasimon chuvalchanglar jinsiy sistemasi tuzilishi bir xilda 
bo'lmaydi. Masalan, keng tasmasimon chuvalchang (Diphyllobothri- 
um) bachadoni tananing bir tomonidan tashqariga ochiladi. Yetilgan tux
umlar esa xo'jayini ichagiga tushadi. Qovoqsimon zanjirli (Dipylidium 
caninum) ning bo'g'imlarida jinsiy organlari juft-juft bo'lib joylashadi.

Ko‘payishi va rivojlanishi. Tasmasimon chuvalchanglar har xil 
urug'lanadi. Xo'jayin ichagida bir necha chuvalchang bo'lganida ular bir- 
birini urug'lantiradi. Xo'jayin ichagida faqat bitta chuvalchang bo'lganida 
esa har xil bo'g'imlar bir-birini urug'lantirishi, hatto bitta bo'g'im o'zini 
o'zi urug'lantirishi mumkin.

Lichinkalarning rivojlanishi ham bir xilda kechmaydi. Qoramol va 
cho'chqa tasmasimon chuvalchangi (Taenia solium) lichinkalari tuxum ichi
da, serbar tasmasimon chuvalchangi (Diphyllobothrium latum) lichinkasi 
tashqi muhitda (suvda) rivojlanadi. Odatda tuxumdan olti ilmoqli lichinka -  
onkosfera chiqadi (59-rasm). Ba’zi chuvalchanglarning lichinkasi 10 ilmo- 
qli bo'lib, likofor deyiladi. Lichinkaning bundan keyingi rivojlanishi xo'jayin 
almashtirish orqali boradi. Qoramol tasmasimon chuvalchangining tuxumi

59-rasm . C ho‘chqa tasm asim on 
chuvalchangining rivojlanish sikli. 
A -  asosiy xo 'jayin . В -  oraliq 
xo'jayin: 1 -  onkosferali tuxum,
2 -  go'shtdagi finna, 3 -  voyaga 
yetgan parazit, 4 -  odam ichagidan 
chiqadigan bo'g'im.

asosiy xo'jayin (odam) 
ichagidan axlat bilan tashqariga 
tushganida tuxum ichida onkos- 
fera lichinkasi yetiladi. Lichinkali 
tuxumlar yem-xashak bilan oral
iq xo'jayin ichagiga tushadi. Tux
umdan chiqqan onkosfera ilmo- 
qlari yordamida ichakni yoki 
oshqozon devorini teshib, limfa- 
tik sistema yoki qon tomirlariga, 
undan esa har xil ichki organlar : 
ko'proq jigar, ba’zan о ‘pka, 
miya yoki boshqa organlarga 
o‘tib oladi. Bu organlarda onko
sfera mosh kattaligidagi pufaksimon davr -finnaga  aylanadi. Finna tas
masimon chuvalchanglaming invaziyali (yuqumli) davri hisoblanadi. Tas
masimon chuvalchanglar finnasi besh xilda bo‘lib, sistitserk, protser koid, 
plerotserkoid, senur, yoki exinokokk deb ataladi. (60-rasm).

Sistotserk ichi suyuqalik bilan to‘lgan pufakdan iborat. Pufak devor- 
ining bir cheti pufak bo‘shlig‘iga botib kirgan bo‘ladi. Bu joyda lichinkan
ing to'rt so'rg'ichli boshchasi joylashadi. Finnalar ana shu holatda bir 
necha yil yashashi mumkin. Finna faqat asosiy xujayini, odam ichagiga 
tushgandan so'ng rivojlanib voyaga yetadi. Yaxshi pishirilmagan finnali 
go‘sht yoki jigar odam ichagiga tushganida pufak ichidagi boshcha 
tashqariga chiqadi. Pufak yemirilib, lichinka boshchasi va bo'yinchasi tez 
o‘sa boshlaydi. Bo'yinchaning keyingi qismiko‘ndalangigabo‘linibko‘plab, 
ynngi yosh bo‘g'imlar chiqaradi va uzun proglottidlar zanjirini hosil qiladi. 
Shunday qilib, qoramol tasmasimon chuvalchangining rivojlanishi xo'jayin 
almushinishi va murakkab o'zgarishlar, ya’ni onkosferani finnaga va fin- 
imni voyaga yetgan parazitga aylanishi orqali sodir bo‘ladi. Cho‘chqa

60-rasm. Har xil fmnalar. A 
A -  sistitserk. В -  senur. D-f- exinokokk. 
E -  sistitserkoid. F -  plerotserkoid: 1- pufak 
de vori, 2 -  boshchasi, 3 -  ichki qizlik pufaklari.

tasmasimon chuvalchangi (Tayena so
lium) ning rivojlanishi ham xuddi shu 
tarzda sodir bo‘ladi. Serbar tasmasimon 
chuvalchangning rivojlanishi ikkita oral- 
iq xo 'jayin orqali boradi. Odam 
ichagidan chiqadigan tuxumdan suvda 
sirti kipriklar bilan qoplangan olti ilmo- 
qli lichinka -  koratsidiy chiqadi. Ko- 
ratsidiyni siklop yutganida u ichakda 

kipriklarini tashlaydi; ichak devori orqali siklop tana bo'shlig'iga o'tib, 
chuvalchangsimon mayda lichinka-protserkoidga aylanadi. Lichinkaning 
keyingi qismida sharsimon o'simtasi bo'ladi. O'simtaning shakli mono- 
geneyalarning yopishuv serkomerasiga o'xshab ketadi, unda oltita ilmo- 
qcha joylashgan. Zararlangan sikloplami cho'rtan, nalim va ba’zi losossi- 
mon baliqlar yeydigan bo'Isa, protserkoid baliqning tana bo'shlig'i, tuxu- 
mdoni, muskullari va boshqa organlariga o'tib olib, serkomerasini tashlaydi 
va о 'sib plerotserkoid lichinkasiga aylanadi (60-rasm). Plerotserkoid 1- 
1,5 sm uzunlikdagi chuvalchang bo'lib, tanasining oldingi qismi yon to
monida ikkita tirqishsimon so'rg'ichlari bo'ladi. Plerotserkoid invaziyali 
(zararlovchi) davr -  finnaga mos keladi. Zararlangan baliq go'shtini odam, 
it yoki mushuklar yeganida plerotserkoid ulaming ichagiga yopishib olib, 
10-12 m gacha uzunlikdagi voyaga yetgan parazitga aylanadi.

Q o'y miya qurti (Milticeps multiceps, 60-rasm) asosiy xo'jayini, 
asosan cho'pon itlari, oraliq xo'jayini qo'y va boshqa ba’zi uy va yovvoyi 
hayvonlar hisoblanadi. It ichidagi chuvalchangning uzunligi 40 mm dan 
80 mm gacha bo'lib, itlarga katta ziyon yetkazmaydi. Miya qurtining pu- 
faksimon finnasi yong'oqdek yoki undan kattaroq bo'ladi; uni senur dey
iladi. Senur devorida parazitning yuzlab boshchasi hosil bo'ladi. Bunday 
pufak qo'y va boshqa hayvonlar miyasi yarimsharlaridan birida hosil 
bo'lganidan hayvon faqat bir tomoni bilan aylana boshlaydi. Ana shuning 
uchun bu kasallik “gir aylanma” yoki “tentak kasali” deyiladi. Miya qurti 
bolalar orasida ham uchrab turadi.

Exinokokk (Echinococcus granulosus, 61-rasm) finnasi ancha yirik 
bo'ladi. Voyaga yetgan exinokokk uzunligi 2-6 mm; uning asosiy xo'jayini 
it, bo'ri, chiyabo'ri va tulki hisoblanadi. Parazitning tanasi 3-4 bo'g'imdan 
iborat bo'lib, asosiy xo'jayiniga katta ziyon keltirmaydi. Asosiy xo'jayini 
ichagidan chiqadigan onkosferali tuxumlari odam va ко‘pchilik o'txur 
hayvonlar ichagiga tushganida lichinkasi ichak devoridan o'tib, qon orqali 
jigar, o'pka va ba’zan boshqa organlarga boradi va finnaga aylanadi. Exi
nokokk finnasi juda katta, bolaning boshidek yoki undan ham kattaroq bo'lishi 
mumkin. Sigir jigarida 64 kg og 'irlikdagi finna topilgan. Exinokokk fmnasi 
juda sekin, bir yil davomida taxminan 1 sm gacha o'sadi. Pufak o'sgan 
sayin uning ichida yangi birinchi, ikkinchi, uchinchi va xokazo tartibdagi 
pufaklar paydo bo'ladi. Pufaklar devorida, va uning ichidagi suyuqlikda 
parazitning juda ko‘p boshchalari suzib yuradi. Odam (ko'pincha yosh bo- 
lalar) it juniga tegib, exinokokkni yuqtirishadi. Itlar va boshqa yirtqich sut 
emizuvchilar exinokokk bilan zararlangan organlami yoki kasal hayvonlar- 
ni yeb, parazitni yuqtiradi.

Tasmasimon chuvalchanglaming zarari. Tasmasimon chuval
changlar odam va hayvonlarga katta ziyon keltiradi. Kasallik tug ‘diruvchi 
ко‘pchilik chuvalchanglar Cyclophyllidea va Pseudophyllidea turkum- 
lariga kiradi. Birinchi turkumdan ichak ligulasi (Ligula intestinalis, 62- 
rasm) baliqlarga ayniqsa katta 
zarar yetkazadi. Uning uzunligi 50- 
80 sm bo‘lib, karpsimon baliqlar 
(qora baliq, zog‘ora, oqcha, qizil 
ko‘z) tana bo‘shlig‘ida parazitlik 
qiladi. Kasal baliqlar o ‘sishdan 
qolib, ko'pincha halok bo'ladi. Voy
aga yetgan ligulaning uzunligi 1 m 
ga yetadi. U suvda suzuvchi va 
suv bo'yida yashovchi baliqho'r

61-rasm. Har xil tasmasimon 
chuvalchanglar:
A -exinokokk. В -moniziya: l-ilmoqlar,
2 so'rg'ichlar, 3 -  jinsiy organlar,
4 -  yclishgan bo'g'imdagi onkosferali 
tiixuniliir

А

62-rasm. Tasmasimon chuvalchang Ligula.
A -  baliq tana bo ‘ shlig ‘idan olingan plerotserkoid lichinka, В -  ligula bilan zararlangan 
baliq, D -  baliq qornini teshib chiqqan ligula lichinkalari.

qushlarning ichagida parazitlik qiladi. Ligula tanasi bo‘g ‘imlarga 
bcflinmaydi, lekin germafrodit jinsiy organi tanasi bo‘ylab ko'p marta tak- 
rorlanadi. Qush ichagidan suvga tushgan tuxumdan koratsidiy lichinkasi 
chiqadi. Lichinka birinchi oraliq xo‘jayin diaptomus qisqichbaqasi tana 
bo‘shlig‘iga o‘tadi. Uning ikkinchi oraliq xo'jayini baliqlar diaptomus qis- 
qichbaqasini yeb zararlanadi. Parazitning asosiy xo'jayini bo'lgan qush- 
lar esa kasallangan baliqlami yeb zararlanadi.

Odam va sut emizuvchi hayvonlarga exinokokk, miya qurti, qoramol 
va cho'chqa tasmasimon chuvalchanglari ham katta ziyon keltiradi. 
Cho ‘chqa tasmasimon chuvalchangi qoramol tasmasimoniga o'xshaydi, 
lekin undan bir muncha kichikligi (uzunligi 2-3 m), boshida so'rg'ichlari 
bilan birga ilmoqlari bo'lishi, tanasining keyingi qismidagi yetilgan 
bo'g'imlari 5-6 tadan uzilib chiqishi bilan farq qiladi. Qoramol tasmasi- 
monining boshida ilmoqlari bo'lmaydi; yetishgan bo'g'imlari bittadan uz
ilib chiqadi va harakatchan bo'ladi. Boshida ilmoqlarining bo'lishi yoki 
bo'lmasligiga binoan bu ikki tur qurollangan (cho'chqa tasmasimoni) va

158



qurollanmagan (qoramol tasmasimoni) deyiladi.Cho‘chqa tasmasimoni 
bachadonining har bir tomonida 7-12 tadan, qoramol tasmasimonida esa 
17-35 tadan yon shoxlari bo‘ladi. Cho'chqa tasmasimoni uchun odam 
faqat asosiy xo'jayin emas, balki oraliq xo'jayin ham bo'lishi mumkin. 
Iflos qo'l orqali tuxumlar oshqozonga tushib qolganida, tuxumdan chiqa
digan lichinkalar odamning jigari, miyasi, ko'zi va boshqa joylariga borib, 
finnaga aylanadi. Finnalar og'ir oqibatga, ba’zan o'limga sabab, bo'ladi. 
Zararlangan odam ko'ngli aynab qayt qilganida ham uning barcha organ
lari cho'chqa tasmasimoni tuxumlari bilan yoppasiga zararlanishi mumkin. 
Chunki odam ko'ngli aynab qusgandabo'g'imlari uzilib oshqozonga chiqadi; 
oshqozon shirasi ta’sirida tuxumlardan chiqqan lichinkalar ichki organlar- 
ga borib finnaga aylanadi.

Yosh bolalarga ayniqsa kalta zanjirsimon chuvalchang Hymenol- 
epis папа katta xavf tug'diradi. Parazitning uzunligi 1-4,5 sm ga yetadi; 
tanasi 100-200 ta mayda bo'g'imlardan iborat. Kalta zanjirsimon odam 
ichagida yashaydi. Uning onkosferasi dastlab ichak vorsinkasiga kirib 
olib, sistitserkoid tipidagi finnaga aylanadi. Sistitserkoid ichak bo'shlig'iga 
chiqib voyaga yetadi va tuxum qo'ya boshlaydi. Tuxumdan chiqqan li
chinkalar 19 kunda voyaga yetadi. Parazit tuxumlarini odam iflos qo'li 
orqali o'zidan yoki ifloslangan suv va oziq-ovqat orqali chetdan yuqtirishi 
mumkin. Bu parazit bolalarga ko'p azob beradi. Kasal bolaning qorni 
og'rib, ichi ketadi yoki ichi qotadi. Chuvalchang zahari bolaning nerv siste- 
masiga ta’sir etadi.

Parazit chuvalchanglardan moneziya (Moniezia expansa qarang: 
61-rasm) muhim iqtisodiy ahamiyatga ega. Moneziya otlar va chorva 
mollari ichagida parazitlik qilib, og'ir ichak kasalligini paydo qiladi. Mon
eziya bilan kasallangan hayvonlar ко 'plab qirilib ketadi. Moneziya mayda 
finnalari sovutli kanalar (Oribatidae oilasi) tanasida rivojlanadi. Hayvonlar 
kanalami o‘t bilan birga yutib zararlanadi.

SESTODSEMONLAR (CESTODARIA) SINFI

Sestodsimonlarning tuzilishi ko'p jihatdan tasmasimonlarga o'xshash; 
hazm qilish sistemasi bo'lmaydi. Lekin ulaming likofora lichinkasida 6 ta 
cinas, balki 10 ta embrional ilmoqlar bo'ladi. Lichinka serkomerasi 
ko'pincha voyaga yetgan davrida ham saqlanib qoladi. Hamma sestodsi
monlarning tanasi bo'g'imlarga bo'linmagan; jinsiy apparati ham bitta

63-rasm. Amfilina. > ,*>,
1 -  bachadon teshigi, 2 -  urug'donlar, 3 -^bachadon,
4 -  sarig'donlar, 5 -  tuxumdon, 6 -  ootip, 7 -  jinsiy qin,
8 -  jinsiy qin teshigi, 9 -  erkaklik jinsiy teshigi. 10 -  urug* yo'li

bo'ladi. Jinsiy sistemasi germafrodit, juda ko'pfol- 
likular urug‘donlardan va bitta ikki bo‘lakli tuxum- 
dondan iborat. Sariqdonlari rivojlangan; bachadoni 
alohida teshik orqali tashqariga ochiladi. Jinsiy qini 
rivojlangan. Boshqa organlari tasmasimonlarga 
o‘xshash bo‘ladi.

Sestodsimonlaming tipik vakili amfilina (Am- 
philina foliacea, 63-rasm) osetrsimon baliqlarda 
parazitlik qiladi. Tana shakli bargsimon oval, uzunli
gi 5 sm. Voyaga yetgan davrida ichakda emas,balki 
tana bo‘shlig‘ida parazitlik qiladi. Oraliq xo'jayini 
ayrim yonlab suzarlar (Amphipoda turkumi) va 
ayrioyoq qisqichbaqasimonlar (Mysidacea turkumi) 

hisoblanadi. Oraliq xo'jayini tanasida protserkoid tipidagi lichinkasi bo'lgan 
qisqichbaqasimonlar bilan asosiy xo'jayini tanasiga o'tib, voyaga yetadi. 
Amfilina amjilinalar (Amphiilidea) turkumiga kiradi.

Girokotilidlar (Gyrocotylidea) turkumi vakillari ximeralar (akulasi- 
mon baliqlar) ichagida parazitlik qiladi. Yassi tanasining keyingi qismida 
yopishuv diski, oldingi qismida kichikroq so'rg'ichi bo'ladi. Metamorfoz 
orqali rivojlanadi. Lichinkasining keyingi qismida serkomerasi bo'ladi. 
Girokotilidlar monogeneyalar bilan tasmasimon chuvalchanglarning tuzil
ishi belgilarini o'zida mujassamlashtirgan oraliq formalar hisoblanadi.

YASSI CHUVALCHANGLAR FILOGENIYASI

Yassi chuvalchanglar orasida ichaksiz kiprikli chuvalchanglar eng sod
da tuzilgan hayvonlar hisoblanadi. Kipriklilar gipotetik planulasimon 
bo'shliqichlilardan kelib chiqqan. Ichaksiz kiprikli chuvalchanglardan to'g'ri 
ichaklilar kelib chiqqan bo'lishi kerak. Yassi chuvalchanglarning boshqa 
hamma guruhlari filogenetik jihatdan ana shu to 'g 'ri ichaklilar bilan 
bog'langan. Hozirgi parazit yassi chuvalchanglar filogenetik jihatdan to'g'ri 
ichakli kiprikli chuvalchanglar ajdodlari bilan bog'langan. Qadimgi to'g'ri

ichaklilaming evolyutsiyasi uch xil yo‘nalishda borgan. Ulardan biridan 
xozirgito‘g ‘ri ichaklilar, qolgan ikkitasidan parazit yassi chuvalchanglar 
paydo bo'lgan.

Erkin yashovchi hayvonlaming parazitlikka о ‘tishi bir necha 
yo‘nalishda borgan bo‘lishi mumkin. Bu jihatdan "kvartirantlik” deb 
ataladigan simbioz diqqatga sazovor. Simbiozning bu xilida hay vonlardan 
bin, ya’ni kichikrog‘i boshqasi (yirikrog‘i) tanasidan pana joy sifatida foy- 
dalangan. Hozirgi monogeneyalarning kiprikli chuvalchanglarga 
o‘xshaydigan ajdodi ana shunday kvartirant bo‘lgan. Ular baliqlar jabra- 
si, terisi yoki suzgichlariga yopishib olib, dastlab yuqoridan bu joyga tush
adigan mayda organizmlar yoki baliq tanasidan ajraladigan shilimshiq 
modda bilan oziqlangan kvartirant keyinchalik xo ‘jayini tanasini jarohat- 
lab, o ‘ziga bitmas-tuganmas oziq topib olgan; asta-sekin qon va xo'jayin 
tanasi to'qimasi bilan oziqlanishga o'tib, parazitga aylangan.

Qadimgi monogeneyalami parazitlikka o'tishi tog'ayli baliqlar (xime- 
ralar va akulalar) ning paydo bo‘lishi bilan bog'liq. Monogeneyalar evoly- 
utsiyasining asosiy yo'nalishi dastlab organning takomillashuvi, ya’ni 
parazitni xo'jayin bilan bog'lanishini yanada mustahkamlanishiga yordam 
beradigan yopishuv diskini mukammallashuvidan iborat bo'lgan. Ayrim 
hollarda ektoparazitlik ichki parazitlikning paydo bo'lishiga olib kelishi ham 
mumkin. Bu jarayonni tushuntirishda yuqorida ta’riflangan baqa ko'p 
so 'rg 'ichlisini misol keltirish mumkin. Hozirgi monogeneyalar orasida ham 
baliqlaming og'iz bo'shlig'i, halqumi va qizil о 'ngachidaparazitlik qiladi
gan turlari bor. Extimol, evolyutsiya davomida dastlab jabralarda parazit
lik qilgan hayvon asta-sekin og'iz bo'shlig'i orqali ichak bo'shlig'ida parazit
lik qilishga o'tgan. Ana shu yo'l bilan qadimgi monogeneyalardan tas- 
masimonlar va sestodsimonlar kelib chiqqan. Yuqorida girokotilidlami 
morfologik jihatdan monogeneyalar bilan tasmasimonlaming tuzilish bel- 
gilariga ega bo'lishi ko'rsatib o'tilgan edi. Ana shunday dalillarga asos- 
lanib, ektoparazit monogeneyalami o'rganish orqali endoparazit tasmasi- 
monlaming kelib chiqishini tushuntirib berish mumkin.

Endoparazit hayot kechirishga o'tish parazitlaming tuzilishini yanada 
soddalashuviga, ya’ni ichak va sezgi organlarining yo'qolishiga, jinsiy or- 
ganlami yanada kuchliroq rivojlanib, seфushtlikning ortishiga sabab bo'lgan. 
Individlar sonining ortishi ba’ zan ikkilamchi tarzda lichinkalik metagenez 
(pedagenez)ning paydo bo'lishi bilan bog'liq (exinokokk, miya qurti). 
Evolyutsiya davomida ayrim sestodsimonlaming oraliq xo'jayini paydo

bo‘lgan (amfilina). Ektoparazitlaming tarqalishida oraliq xo'jayin katta 
ahamiyatga ega emas. Shuning uchun ularning hayot sikfida oraliq 
xo‘jayinbo‘lmaydi.

So‘rg‘ichlilar evolyutsiyasi simbiotik munosabatlar bilan bog'liq bo‘lsa- 
da, tasmasimon chuvalchanglarga nisbatan boshqacha borgan. Hozirgi 
so‘rg‘ichlilar hayot siklining mollyuskalar bilan bog‘liqligi nazarda tutila- 
digan bo‘Isa, ulaming evolyutsiyasi qadimgi erkin yashovchi kipriklilam- 
ing mollyuskalar bilan simbiotik munosabatlariga borib taqaladi. 
So‘rg‘ichlilaming to‘g‘ri ichakli kipriklilarga o‘xshash lichinkasi suv tu- 
bidagi toshlar ostida yashagan yoki mollyuskalar chig‘anog‘idan pana joy 
sifatidafoydalangan. Chuvalchang chig‘anoqdan jabra bo‘shlig‘idakvarti- 
rantlikka, asta-sekin mustaqil oziqlanishdan parazit yashashga o‘tgan. 
Molluska ichiga o'tishi bilan parazit juda qulay oziqlanish imkoniyatiga 
ega; tashqi muhitning noqulay sharoitidan yaxshi himoyalangan bo'ladi. 
Bu xol parazit tuzilishining soddalashuviga, uning tashqi muhitga chiq- 
masdan rivojlanishiga imkon berdi. Ilgari xo'jayin tanasidan chiqib, tashqi 
muhitda voyaga yetadigan parazit, endi undan chiqmasdan ko‘payishga 
va rivojlanishga o ‘tadi; parazit hayoti geterogeniya xususiyatiga ega 
bo‘ladi, ya’ni, hayot sikli ikki xil jinsiy naslning almashinuvidan iborat bo‘lib 
qoladi. Uning tuzilishi soddalashib, germafroditlikdan partenogenetik 
urg'ochilikka o ‘tadi; erkin yashovchi nasli esa germafrodit bo‘lib qoladi.

Trias davrida suyakli baliqlaming paydo bo'lishi bilan so‘rg‘ichlilaming 
hayot siklida ikkinchi oraliq xo‘jayin ham paydo bo'lgan; germafrodit er
kin yashovchi nasi ham parazit yashashga o‘tadi. Germafrodit naslning 
ancha keyinroq parazit yashashga o ‘tishi uning tuzilishida erkin yashov
chi yassi chuvalchanglarga xos belgilar (jinsiy, ayirish, hazm qilish siste- 
malari va boshqalar)ning borligi bilan isbotlash mumkin.

TO‘GARAK CHUVALCHANGLAR 
(NEMATHELMINTHES) TIPI

To‘garak chuvalchanglar xilma-xil muhitda hayot kechiradigan 12 
mingdan ortiq turlami o‘z ichiga oladi. Ular orasida tuproqda yoki suv 
havzalarida erkin yashaydigan hamda odam, hayvonlar va о ‘simliklar ta
nasida parazitlik qiladigan turlari bor.

To‘garak chuvalchanglar uchun xos xususiyatlar quyidagilardan iborat: 
-tanasi ipsimon yoki duksimon, bo‘g ‘imlarga bo‘linmagan;

-  (ana bo‘shlig‘i birlamchi bo'lib, tana suyuqligi bilan to‘lgan;
-  ko'pchilik turlari ayrim jinsli, jinsiy organlari sodda tuzilgan;
- qon aylanish va nafas olish sistemasi bo‘lmaydi;

-  ayirish sistemasi bo ‘lmaydi yoki shaklan о ‘zgargan teri bezlaridan 
iborat yoki protonefridiy tipida tuzilgan;

-  hazm qilish sistemasida orqa ichak va anal teshigi rivojlangan;
-  nerv sistemasi ortogon tipida tuzilgan, sezgi organlari yaxshi
rivojlanmagan;
To'garak chuvalchanglar qorinkipriklilar, nematodalar, kinorinxlar, qil- 

chuvalchanglar, og‘izaylangichlilarsinflarigabo‘linadi.

QORINKIPRIKLILAR (GASTROTRICHA) SINFI

Tanasining shakli chuvalchangsimon mayda, uzunligi 1 -1,5 mm. Qor
in tomoni kipriklar bilan qoplanganligi ulami kiprikli chuvalchanglar bilan 
yaqinlashtiradi. Qorinkipriklilaming chuchuk suv va dengizlarda tarqal
gan 160 ga yaqin turi ma’lum.

Tashqi tuzilishi. Qorinkipriklilar -  sodda tuzilgan chuvalchanglar. 
Chuchuk suvda yashovchi turlari tanasining oldingi qismi boshga o‘xshab 
tanadan biroz ajralib turadi; keyingi qismi esa dumga о ‘xshash ikkita ayrini 
hosil qiladi (64-rasm). Ayrisi uchigayelim bezlariningyo‘li ochilgan. Tana 
qoplag‘ichining qorin va bosh qismida kipriklar bo‘ladi. Tanasining keyin
gi uchidagi noksimon yelim bezlarining joylanishi va tuzilishi ham kiprikli 
chuvalchanglamikiga o ‘xshaydi.

Qorinkipriklilaming silliq bo‘ylamamuskullari tanaqoplag‘ichi ostida 
yaxlit qavat hosil qilmasdan; to‘p-to‘p bo'lib tanasi bo‘ylab joylashadi. 
Shuning uchun ulaming teri-muskul xaltasi bo‘lmaydi. Ichki organlari 
birlamchi tana bo‘shlig‘idajoylashgan.

Hazm qilish sistemasi to‘g ‘ri nay shaklida, tanasining oldingi qismi- 
dagi og'iz teshigidan boshlanib, keyingi tomonda anal teshigi bilan tugaydi 
(qarang: 64-rasm). Ichagi halqumdan, uzun o'rta ichak va qisqa orqa 
ichakdan iborat. Halqum teshigining qirrali bo'lishi va ichagining tuzilishi 
bilan qorinkipriklilar to'garak chuvalchanglarga o'xshab ketadi. Ozig'i 
hujayra ichida hazm bo'ladi.

Ayirish sistemasi bir juft buralgan protonefridiylardan iborat. Har 
bir nclridiyning uchidafaqat bittadan hilpillovchi kiprikli hujayralari bo'ladi. 
Ayrim iurlarida protonefridiylar bo'lmaydi.



А В D

64-rasm. Qorin kipriklilar. A -  chuchuk suv qorin kipriklisi Chaetonotus maximus. 
В -  chuchuk suv qorin kipriklisi ichki tuzilishi. D -  dengiz qorin kipriklisi Macrodasys 
bidenbrochi: 1 -  qizilo'ngach, 2 -  ichak, 3 -  anal teshigi, 4 -  urug'donlar, 5 -  urug‘ yo'li,
6 -  sirrus, 7 -  tuxumdon, 8 -  tuxum, 9 -  kuyikish bursasi,.10 -  dum, 11 -  jrotonefridiy.

Jinsiy sistemasi germafrodit yoki ayrim jinsli. Jinsiy bezlari odatda 
juft, ba’zan toq bo‘ladi. Jinsiy teshigi anal teshigi oldida joylashgan. Tux- 
umlari tana ichida urug‘lanadi.

Nerv sistemasi bir juft halqumusti gangliysi va ikkita yon nerv stvol- 
idan iborat. Tana qoplag'ichi sirtidagi sezgir tukchalar tuyg‘u organlari, 
boshining ikki yonida joylashgan kiprikli chuqurchalari esa xemoretsep
torlar hisoblanadi.

Filogeniyasi. Qorinkipriklilar kiprikli chuvalchanglar bilan to‘garak 
chuvalchanglami bog‘lovchi zvenobo‘lib hisoblanadi. Tanasining ayrim

qismlarida kiprikli epiteliyning bo'lishi, teri bezlari, protonefxidiy ayirish 
sistemasi va jinsiy sistemasining tuzilishi ulami kiprikli chuvalchanglar bi
lan yaqinlashtiradi. Kiprikli epiteliyning yo'qola borishi, birlamchi tana 
bo'shlig'i, ayrim jinsli turlarining bo'lishi, ichagining tuzilishi ulami to'garak 
chuvalchanglarga yaqinligini ko'rsatadi.

NEMATODALAR, YA’NI HAQIQIY TO‘GARAK  
CHUVALCHANGLAR (NEMATODA) SINFI

Nematodalar turli xil muhitda yashashga moslashgan bir necha o'n 
ming turlami o'z ichiga oladi. Ulami Yer yuzining deyarli barcha havza- 
larida va suv tubidagi balchiqda uchratish mumkin. Nematodalar tuproq 
biotsenozidagi ko'p hujayrali organizmlaming asosiy qismini tashkil etadi. 
Tuproqdagi har qanday chirish jarayoni nematodalarning ishtirokisiz 
o'tmaydi. Nematodalarning bir qancha turlari odam, hayvonlar va 
o'simliklaming turli organlarida parazitlik qiladi. Nematodalar tanasini 
qoplab turadigan pishiq kutikula ularni har qanday zararli moddalar 
ta’siridan himoya qilib, xilma-xil muhit sharoitida yashashga imkon bera
di. Nematodalarning harakatlanish tarzi ham barcha muhitga to'g'ri keladi.

Tashqi tuzilishi. Tanasi duksimon, ya’ni oldingi va keyingi uchi in- 
gichkalashgan, ko'ndalang kesimi to'garak shaklda. Tanasining oldingi 
uchida og'iz teshigi, keyingi uchiga yaqin joyda esa anal teshigi joylash
gan. Tanasining anal teshigidan keyingi qismi dumni xosil qiladi. Tananing 
anal teshigi joylashgan tomoni qorin deb ataladi. Jinsiy va ayirish siste
masi teshiklari ham ana shu qorin tomondan tashqariga ochiladi.

Nematodalarning tanasi sirtdan ko'p qavatli kutikula bilan qoplangan. 
Kutikula nematoda tanasini mexanik ta’sirdan va zaharli moddalardan 
himoya qiladi. Bundan tashqari kutikula ichki bo'shliq turgori bilan birga 
somatik muskullar uchun tayanch vazifasini ham bajaradi.

Kutikula ostida joylashgan gipoderma birlamchi lichinka epiteliysi 
hujayralarining qo'shilib ketishidan hosil bo'lgan sinsitiydan iborat. Nem
atodalar tanasining ikki yon, orqa va qorin tomoni bo'ylab 4 ta bo'ylama 
chi/.iq o'tadi. Gipodermada mana shu chiziqlarga mos holda to'rtta va- 
liklar (yo'g'onlashuvlar) hamda ular ostida bo'ylama muskullar joylash
gan. Gipoderma valiklari muskul qavatini to'rt bo'lakka bo'lib turadi. Orqa 
va qorin muskullar nematoda tanasini dorzoventral yo'nalishda bukkanidan 
nematoda yon tomoni bilan harakatlanadi.

Muskul hujayralari ancha uzun (ot askaridasi muskullari-. uzunligi 0,5 
sm) bo‘ladi. Kutikula, gipoderma va muskul qavatlari birgalikdateri-muskul 
xaltasini hosil qiladi (65-rasm). Xalta birlamchi tana bo‘shlig‘ini o‘rab tura
di. Tana bo‘shlig‘i tayanch vazifasi bilan birga moddalar aylanish jarayon
ida muhim ahamiyatga ega. Tana bo ‘ shlig‘i orqali moddalar ichakdan musk
ullar va boshqa organlarga o ‘tadi; moddalar almashuvining oxirgi maksu- 
lotlari chiqarib tashlanadi. Shunday qilib, birlamchi tanabo‘shlig‘i organizmn- 
ing ichki muhiti vazifasini ham bajaradi. Nematodalarda kiprikli hujayralar 
bo'lmaydi, hatto spermatozoidlari ham xivchinsiz bo'ladi.

Hazm qilish sistemasi. Nematodalarning og‘iz teshigi tanasining 
oldingi uchida joylashgan; odatda uchta (bitta orqa, ikkita yon) maxsus 
o‘simtalar-lablarbilan o'ralgan. Naysimon ichagining oldingi qismi og'iz

65-rasm. Urg'ochi askaridaning ko'ndalang kesmasi.
I -  gipodermaning orqa valigi, 2 -  muskul hujayralarning plazmatik o'simtalari, 
3 -  muskul hujayralari, 4 -  tuxumdonning bo'ylama kesmasi, 5 -  ichak, 6 -  kutikula, 
7 -  gipodermaning yon valigi, 8 -  ayirish sistemasi nayi, 9 -  tuxumdon, 10 -  bachadon,
II -  tuxum yo'li bo'yiga kesmasi, 12 -  gipodermaning qorin valigi, 13 -  tuxumdon.

bo'shlig'i (stoma) va halqumga bo'linadi (66-rasm) Ayrim yirtqich va 
zooparazitlar stomasida kutikula о 'simtasidan iborat tishlar bo'ladi. O' simlik 
parazitlari stomasi esa sanchib so'ruvchi organ -  stiletni hosil qiladi.

Halqum devorida muskul hujayralari va hazm bezlari joylashgan. Bir 
qancha nematodalarda halqum muskullarining hujayralari kengayib, bul- 
bus hosil qiladi. Halqum tirqishi uchburchak shaklda, uning devori xitin- 
lashgan. Halqum ektodermadan hosil bo'ladi. Halqum yupqa devorli en- 
dodermal o'rta ichakka o'tadi. O'rta ichak bir qavat joylashgan silindrsi- 
mon hujayralardan iborat. Keyingi ichak kalta, murtak ektodermasidan 
hosil bo'ladi. Ayrim nematodalar ichagi turli darajada reduksiyaga 
uchragan. Masalan, filyariya parazitining keyingi ichagi berk, anal teshigi 
bo'lmaydi.

Nematodalar har xil usulda oziqlanadi. Erkin yashovchi nematodalar 
har xil mayda organizmlar bilan oziqlansa, parazit turlari hayvon yoki 
о 'simlik hujayralari shirasi, ba’ zan qon so 'rib oziqlanadi. О 'simlik parazitlari 
ozig'i ichakdan tashqarida hazm bo'ladi. Stilet orqali o'simlik to'qimalariga 
hazm bezlari fermentlari chiqariladi. Nematodalar ana shu fermentlar 
ta’sirida chala hazm bo'lgan oziqni stileti yordamida so'rib oladi.

Ayirish sistemasi b o ‘yin bezlari deb ataladigan bir hujayrali teri 
(gipoderma) bezlaridan iborat. Nematodalarda protonefridiylar o'miga 
bo'yin bezlarining rivojlanishi kipriklami yo'qolib ketishi bilan bog'liq. Bir 
qancha nematodalarning bo'yin bezlari yirik; 
ulaming ayirish yo'li kalta bo'ladi. Ko'pchilik 
turlaridabo'yin bezlarining chiqaruv naylari gi- 
podermaning ikki yon valigida joylashgan.
Chiqarish naylari uzun bitta hujayradan iborat.
Ot askaridasining chiqarish nayi uzunligi 40 sm 
ga yetadi. Naylar orqali moddalar almashinu- 
vining suyuq mahsulotlari chiqariladi.

66-rasm. Erkin yashovchi nematodalarning tuzilish 
sxcmasi. A-urg'ochisi. В -erkagi: 1 -og'izbo'shlig'i,
2 -  qi/.ilo'ngach, 3 -  bulbus, 4 -  halqum oldi nerv halqasi,
5 -  ayirish teshigi, 6 -  o 'rta ichak, 7 -  tuxumdon, 
К - tuxum yo'li, 9 -  bachadon, 10-tuxumdondagi tuxum,
11 -  jinsiy teshik, 12 -  keyingi ichak, 13 -  anal teshigi, 
14- urug'don, 15 -  urug' yo'li, 16 -  urug'to'kish nayi, 
17 - spikulalar, 18 -  bursa, 19 -  bursa qovurg'alari.

Nematodalarda suvda erimaydigan va organizmga tasodijfaa kirib qol
gan organik moddalami to ‘play digan fagotsitar hujayralar ham bo'ladi. 
Bunday “to'plovchi buyraklar” gipodermaning yon valiklari ustida joy
lashgan. Ot askaridasida bunday valiklar to‘rtta bo'ladi (67-rasm).

67-rasm. Askaridaning ichki tuzilishi.
A -  urg ‘ochisi. В -  erkagi: 1 -  lablar, 2 -  qizilo'ngach, 3 -  ichak, 4 -  halqum nerv halqasi, 
5 -  qorin nervi, 6 -  ayirish sistemasi nayi, 7 -  fagotsitar hujayralar, 8 -  tuxumdon, 
9-tuxum  yo'li, 10-bachadon, 11-jinsiy qin, 12-anal teshigi, 13-urug‘don, 14-urug' 
yo'li, 15 -  urug' chiqarish nayi.

Qon aylanish va nafas olish sistemasi rivojlanmagan. Ichak 
bo‘shlig‘idagi vaichki organlardagi endoparazitlar parazit yassi chuval
changlar singari kislorod tanqis bo‘lgan sharoitda hayot kechirishga mo
slashgan. Ular uchun asosiy energiya manbai glikogenning anaerob par- 
chalanishi hisoblanadi. Bu jarayonda organik kislotalar (asosan, yog‘ 
va valerian kislotalari) hosil bo'ladi. Ana shu sababdan nematodalam- 
ing tanabo‘shlig‘i suyuqligi odam terisi shilliq qavatiga tasodifan tush- 
ganda achishtiradi.

Nerv sistemasi. Markaziy nerv sistemasi halqumni o ‘rab turadigan 
nerv halqasi, undan tana bo‘ylab oldinga (lablarga) va orqaga ketadigan
6 ta nerv stvollaridan iborat (68-rasm) Ulardan gipodermaning orqa va 
yon valiklari bo‘ylab joylashgan ikkitasi boshqalariga nisbatan kuchliroq 
rivojlangan bo‘lib, asosiy stvollar deyiladi. Bu stvollar ko‘ndalang nervlar
-  komissuralar orqali o ‘zaro bogiangan.

Tuproqda erkin yashaydigan yoki parazit yashovchi nematodalarning 
sezgi organlari yaxshi rivojlanmagan. Odatda tuyg‘u organlari vazifasini 
papillalar shaklidagi sezgi do‘mboqchalari yoki qillar 
bajaradi. Tuyg‘u papillalari og‘iz atrofida, erkak nema
todalarning dum qismida ham joylashgan. Boshining ikki 
yonida qadahsimon, spiralsimon botiq yoki tirqishga 
о‘xshash amfid.la.r- kimyoviy sezgi organlari joylash
gan. Amfidlar va papillalar erkak nematodalarda yax
shi rivojlangan. Ayrim dengiz nematodalarida pigment 
dog‘dan iborat oddiy ko‘zcha ham boiadi.

Jinsiy sistemasi. Nematodalar odatda ayrim jinsli 
bo‘lib, jinsiy dimorfizm yaxshi rivojlangan. Jinsiy siste
masi tanabo‘shlig‘ida joylashgan uzun naychadan ib
orat. Urg‘ochisining jinsiy organlari juft, erkaginiki toq 
(bitta) bo‘ladi (66-rasmga qarang). Urg'ochisi jinsiy 
sistemasi naylarining ingichka uchki qismi tuxumdon, 
undan keyingi qismi tuxum yo‘li deyiladi. Tuxumdon- 
da hosil boigan tuxumlar tuxum yoiida urugianadi

68-rasm. Askarida nerv sistemasi.
I og'i/.oldi so'rg'ichlari va nervlari, 2 -  halqum nerv halqasi, 
.1 yon nerv gangliylari, 4 -  qorin nerv gangliysi, 5 -  yon nerv, 
ft hulqu nervlar, 7 -  orqa gangliy, 8 -  sezgir so‘rg‘ichlar va 
ncrvliir, 9 anal leshik, 10 -  orqa nerv.

va xaltaga о‘xshash kengaygan bachadonga o ‘tadi. Bachadonlar qo'shilib 
jinsiy qinni hosil qiladi. Jinsiy qin jinsiy teshik bilan tashqariga oc&iladi.

Erkagi jinsiy sistemasining ingichka uchki qismi urug‘don deyiladi. 
Urug‘don birmuncha yo‘g‘onlashib, urug‘ yo'lini hosil qiladi. Urug‘ yo‘li 
kalta va keng nay -  urug1 pufagiga ochiladi. Uryg‘ pufagida urug1 
to‘planadi. Urug1 pufagi bir muncha tor va muskulli urug1 to‘kuvchi nayga, 
upyg1 to‘kuvchi nay orqa ichakning keyingi qismiga ochiladi. Kloakaichida 
kutikulyar spikulalar bo'lgan juft kuyikish qopchasi ham ochiladi. Spiku- 
lalar nematodalaming urug‘lanishida jinsiy qinni kengaytirish vazifasini 
bajaradi. Ko'pchilik nematodalar erkagining anal teshigi atrofida yupqa 
parda -  bursa hosil bo‘ladi. Bursa erkak nematodalami urg'ochisi ustida 
ushlab turish vazifasini bajaradi.

Nematodalar urug1 hujayrasining xivchinlari bo'lmaydi, urug' hujayrasi 
kalta soxta oyoq hosil qilish xususiyatiga ega. Tuxum hujayra ona orga- 
nizmidaurug'lanadi. Ayrim turlari (rishta) tirik tug'adi.

Rivojlanishi. Ko'pchilik turlarining hayot siklida nasi almashinish 
kuzatilmaydi. Faqat ayrim vakillarida (masalan, baqa o ‘pkasi paraziti 
(Rhabdias bufonis)da geterogoniya ko'zatiladi. Yetilgan tuxum yoki li
chinka tashqi muhitga chiqadi va undan yana organizmga tushadi. Ayrim 
nematodalaming tuxumi oraliq xo'jayinda rivojlanadi. Tuxum hujayra to'liq, 
lekin biroz notekis maydalanadi. Tuxumdan chiqqan lichinka voyaga yet
gan nematodaga o‘xshash bo'ladi. Uning bundan keyingi rivojlanishi 
o ‘zgarishsiz, lekin tullash orqali boradi.

Nematodalar tanasidagi hujayralar soni doimiy bo'lishi bilan boshqa 
chuvalchanglardan farq qiladi. Masalan, askaridaning jinsiy sistemasi 162, 
markaziy nerv sistemasi 149 hujayradan iborat. Nematodalarda yangi hu- 
jayralaming hosil bo'lishi jarayoni ular lichinkasi rivojlanishining dastlabki 
davrlarida to'xtaydi va shundan so‘ng hujayralar soni umr bo‘yi doimiy 
bo'lib qoladi. Bu xususiyat faqat nematodalar va kolovratkalar uchun xos.

Parazit nematodalar eng muhim vakillarining ekologiyasi

Nematodalar tabiatda eng keng tarqalgan organizmlar bo‘lib, ular 
orasida tuproq va suv xavzalarida erkin yashaydigan turlari ko‘pchilikni 
tashkil etadi. Ko'pchilik erkin yashovchi nematodalar odatda mikrosko- 
pik kattalikda (0,8-lmm); ayrim turlari 2-3 sm keladi. Nematodalar orasi
da 3000 dan ortiq turlari odam, hayvon va o‘simliklarda parazitlik qiladi.

Ко‘pchilik parazit nematodalar erkin yashovchi turlariga nisbatan yirik; 
ba’zan lm  gacha, hatto 8 m ga (kashalotlar yoidoshi paraziti Placen- 
tonema gigantissima) yetadi.

Odam askaridasi (Ascaris lumbricoides) ning erkagi urg‘ochisidan 
katta farq qiladi. Erkagi urg‘ochisidan kaltaroq (15-25 sm), ancha xipcha 
va dumi qorin tomonga spiral buralgan. Urg‘ochisining tanasi uzunroq 
(20-40 cm) va yo‘g‘on boiadi.

Odam askaridasi Yer yuzidagi deyarli barcha mamlakatlarda tarqal
gan. Ayrim mamlakatlar (masalan, Yaponiya) aholisining deyarli hammasi 
askarida bilan zararlangan boiadi. Chunki bu mamlakatlarda odam axlatini 
organik o‘g‘it sifatida sabzavot va poliz ekiladigan maydonlarga sepiladi.

Odam ichagidan chiqqan askarida tuxumlari nam muhitga tushib qol- 
ganida, bir oy davomida ulaming ichida lichinkalar rivojlanadi. Bunday tuxu
mlar odamni zararlaydigan, ya’ni, invaziyali deyiladi. Tuxumlar iflos suv, 
sabzavot va mevalar orqali odam ichagiga tushganida ulardan lichinkalar 
chshchadi. Lichinkalar ichak devorini teshib qonga, qon orqali o‘pka alveola- 
lariga o‘tib oladi. Bu davrda ular alveolalar devorini yalligiantirib, zotiljam 
kasaligao‘xshash yo‘tal paydo qiladi, ba’zan o‘pkadan qon ketadi. Yo‘talganda 
lichinkalar bronxlar vakekirdak orqali og‘iz bo‘shlig‘iga, u yerdan soiak bi
lan yana oshqozon orqali ichakka boradi. Lichinkalar ana shunday murakkab 
migratsiyadan so‘ng qayta ichakka tushib rivojlana boshlaydi.

Askarida bilan zararlangan kishilaming qorni og‘riydi, ishtahasi 
yo‘qoladi; katar kasalligi paydo boiadi. Askaridalar ichakda juda ko‘p 
boisa ichak bo‘shlig‘ini bekitib qo‘yib, peritonitga olib keladi. Bolalar 
ichagidagi askarida oshqozon va halqum orqali harakat qilib, og‘iz va bu- 
runga ko'tarilishi hatto u yerdan nafas yoilariga o ‘tib, bolani bo‘g‘ib 
qo‘yishi mumkin. Ichakdagi askaridalami santonin va ichni suradigan 
boshqa dorilar yordamida haydaladi.

Bolalar gijjasi (Enterobius vermicularis) mayda -5-10 mm uzun- 
likdagi parazit. Erkagi tanasining keyingi uchi spiral buralgan; urg‘ochisiniki 
bigizga o'xshash o‘tkirlashgan (69-rasm). Gijja asosan bolalaming ingichka 
va yo‘g‘on ichagi bo‘shlig‘ida yashaydi. Urg‘ochisi umgiangandan so‘ng 
orqa ichakning keyingi qismiga tushadi. Tuxumlami orqa chiqaruv teshigi 
atrofidagi teriga qo ‘yadi. Tuxum ichida tez kunda lichinkalar rivojlanadi. 
Ana shunday tuxumlar iflos q o l va oziq-ovqat bilan yana ichakka tushib 
qolganida ulardan lichinkalar chiqadi. Bolalar gijjasi orqa chiqaruv teshigi 
atrofidagi terini qichitib, kishinijudabezovta qiladi.

69-rasm. Parazit nematodalar.
A -  oldingi tomoni bilan ichak devoriga kirib olgan qilbosh chuvalchang, В -  o‘n ikki 
barmoqli ichak chuvalchangi erkagi, D -  bolalar gijjasi urg'ochisi: 1 -  og'iz, 2 -  og'iz 
bo'shlig'idagi tishchalar, 3 -qizilo‘ngach, 4 -q iz ilo ‘ngach “piyozcha” si, 5 -o 'r ta  ichak, 
6-urug‘don, 7 -urug ' to'kuv nayi, 8 -jinsiy xalta (bursa), 9 -  spikulalar, 10-tuxumdon, 
11 -  dum, 12 -  anal teshik, 13 -  bachadon, 14 -  jinsiy teshik.

Qilbosh chuvalchang -  Trichocephalis trichiurus uzunligi 35-50 
mm, ko‘richakda, ba’zan yo‘g‘on ichakda yashaydi. Tanasining oldingi 
ipga o ‘xshash ingichkalashgan qismi orqali ichak devorining shilimshiq 
qavatiga kirib oladi (qarang: 69-rasm). Odam qilbosh chuvalchang tuxu- 
mlari bilan ifloslangan suv va oziq-ovqatdan zararlanadi. Bu chuvalchang 
ayrim mamlakatlarda (masalan, Italiyada) ancha keng tarqalgan, Lekin 
odam sog‘ligiga katta ziyon keltirmaydi.

O'n ikki barmoqli ichak qiyshiqboshi yoki svaynik -  Ancylosto- 
ma duodenale. Mayda (10-18 mm), qizg‘ish chuvalchang, subtropik va

tropik mamlakatlarda va janubiy Yevropada tarqalgan. Parazit ta’sirida 
organizmda anemiya (kamqonlik) paydo bo'ladi, svaynikning og‘iz 
bo ‘shlig‘ida xitin tishchalari bo'ladi. Ular yordamida parazit ichak devor- 
iga yopishib oladi va ichak epiteliysi bilan oziqlanadi. Tuxumlari axlat bi
lan zax joylarga yoki suvga tushib qolganida ulardan bir sutka davomida 
lichinkalar chiqadi. Lichinkalar ikki marta tullagach, invaziyali bo'lib qoladi.

Trixina -  Trishinella spiralis hayotining bir qismini ichakda, qolgan 
qismini muskullarda o'tkazadi. Trixina turli hayvonlar (yirtqichlar, juft tuy- 
oqlilar, hasharotxo'rlar, kemiruvchilar)ni zararlaydi. Voyaga yetgan trixi
na ingichka ichakda yashaydi. Urg ‘ochisi ichak bo ‘shlig ‘ida tirik lichinkalar 
tug'adi. Lichinkalar limfa, so‘ngra qon tomirlari orqali tananing har xil 
joylariga borib qoladi. Lichinkalar ko‘ndalang targ ‘il muskul tolalariga o‘tib,
2 haftagacha oziqlanganidan so'ng spiral buraladi va biriktiruvchi 
to'qimadan iborat kapsulaga o'raladi. Bir yildan so'ng devoriga asta-sekin 
ohak modda to 'planish tufayli kapsula oqish tusga kiradi. Odam va hayvon
lar trixinakapsulasi bo'lgan go'shtni yeb zararlanadi.

Ichakda kapsuladan chiqqan lichinka juda tez o'sa boshlaydi; 3 kun- 
dan so'ng voyaga yetadi. Urg'ochi trixina urug'langach, ichak devoriga 
boshi bilan yopishib oladi. Trixina ikki oy yashab, 2000 gacha lichinka 
tug'adi. Shunday qilib, trixinaning hayot sikli faqat bitta organizmda о‘tadi. 
Bu organizm parazit uchun oraliq hamda asosiy xo'jayin bo'ladi. Ba’zan 
organizmning qarshiligi kamayganidaparazitning rivojlanish sikli o'zgaradi. 
Yangi tug'ilgan lichinkalar ichak vorsinkalaridan yana ichakka qaytib chi
qib, voyaga yetadi. Bunday hollarda ichakda parazitning soni keskin oshib 
ketadi. Odam trixinali go'shtni yeganda parazitni yuqtiradi. Odam trixina 
uchun yopiq xo'jayin hisoblanadi. Cho‘chqalar trixina bilan o'lgan kala- 
mushlami yeb zararlanadi. Kalamushlar esa boshqa zararlangan kala- 
mushlami yeb zararlanadi.

Trixinellyozning asosiy belgilari trixina bilan zararlanishdan so'ng bir 
nccha kun o'tgach boshlanadi. Kasai odamning harorati 40° gacha 
ko'tarilib, bosh va muskullarda og'riq paydo bo'ladi. Trixinellyozga qarshi 
kurashda profilaktika qoidalariga rioya qilish, ya’ni qushxonalarda so'yilgan 
cho'chqalar go‘shtini yaxshi tekshiruvdan o'tkazish, zararlangan 
gn'shtlami kuydirish zarur.

Rlshta -  Dracunculus medinensis tropik va subtropik mamlakatlar- 
dii lurqalgan.Tanasi ipga o'xshash, uzunligi 32-100 sm. Rishta oyoq, ba’zan 
qo'l Icrisi ostidagi biriktiruvchi to'qimada parazitlik qiladi (70-rasm). Oyoq

70-rasm. Parazit nematodalar.
A -  urg'ochi rishta, В -  siklop tana bo‘shlig‘idagi rishta lichinkasi, D -  bankroft ipchasi 
paydo qilgan fil kasalligi.

yoki qo‘lning rishta bilan zararlangan joyi terisidaho‘l yara hosil bo'ladi. 
Yaradan rishtaning bir uchi chiqib turadi. Tanasining qolgan qismi yara 
ostida kalavaga o'xshab o'ralib yotadi. Rishta tirik lichinkalar tug‘ib 
ko‘payadi. Rishta bilan zararlangan odam oyog'ini suvda yuvadigan bo'lsa, 
lichinkalar suvga tushadi va ulami sikloplar yutib yuboradi. Siklop tanasi
da lichinka biroz o ‘sadi. Odam lichinka bilan zararlangan siklop bo'lgan 
suvni qaynatmasdan ichganidarishtani yuqtiradi. Odam tanasida lichinka 
bir yil davomida voyaga yetadi.

Rishta yirtqich hayvonlar oyog ‘i terisi ostida ham parazidik qiladi. Aho- 
lini vodoprovodlar orqali ichimlik suv bilan ta’minlash va boshqa ко‘rilgan 
chora-tadbirlar tufayli O'zbekistonda rishta aholi o'rtasida tugatilgan. Rishta 
bilan zararlanish yovvoyi hayvonlar o'rtasida saqlanib qolgan.

Bankroft ipchasi -  Wuchereria bancrofti subtropik va tropik mam
lakatlarda tarqalgan. Odamlarda elifantiaz -  (fil kasalligi) paydo qiladi.

Voyaga yetgan parazit limfatik bezlar va tomirlarda yashaydi. Limfa yo‘li 
bekilib qolishi tufayli limfa to‘xtab qolib, zararlangan joy juda yo‘g‘onlashib 
ketadi (70-rasm).

Urg‘ochi nematoda limfa tomirlarida juda ko‘p tirik lichinkalar tug‘adi. 
“Kechki mikrofillariy” deb ataladigan lichinkalar kunduzi ichki organlar- 
ga o‘tib oladi; faqat kechasi periferik tomirlarda paydo bo'ladi. Kechqu- 
run yoki kechasi pashshalar qon so'rganida lichinkalar pashshaning oshqo- 
zoniga va undan tana bo‘shlig‘iga o‘tib olib, biroz o‘sadi va so'ngra xar
tumi asosida to‘planadi. Pashshalar qon so‘rish uchun terini teshganida 
ular dastlab xartumdan teri ustiga chiqadi. So'ngra o‘zlari faol harakat 
qilib xo'jayin tanasiga kiradi.

Bo£rtma nematodalari (Meloidogyne) -  o'simliklaming yer ostki 
qismlari (ildizi, tuganagi) parazitlari (71-rasm). О‘simliklarning nematoda 
zararlagan qismida har xil bo‘rtmalar paydo bo'ladi. Bo'rtma nematodalar- 
ida jinsiy dimorfizm juda yaxshi rivojlangan; voyaga yetgan erkagi ipsi
mon, uzunligi 1,5-2 mm bo'lib, oziqlanmaydi, tuproqda yashaydi. 
Urg'ochilari noksimon shaklda, maxsus stileti yordamida o'simlik hu- 
jayralarini so'rib oziqlanadi. Urg'ochi nematoda maxsus tuxum xalta -  
ootekaga yuztaga jaqin tuxum qo'yadi. Tuxumdan lichinkalar tuproqqa 
chiqib, o'simlik ildizini zararlaydi. Qulay iqlim sharoitida yil davomida nem- 
atodalaming bir necha nasli rivojlanadi. O'zbekiston vaboshqaO'rta Osiyo 
respublikalarida bo'rtma nematodalarning 5 turi ekinlarga ziyon keltiradi. 
Sabzavot va poliz ekinlariga janub (M. incogniia) va araxis (M.arenaria) 
nematodalari katta ziyon yetkazadi. Janubiy xududlarda g'o'za va boshqa 
ekinlarga g'o'za bo'rtma nematodasi M.acrita katta zarar yetkazadi. 
Bo'rtma nematodalari yengil tuproqli maydonlarda ekinlarga ayniqsa, katta 
ziyon keltiradi, hosilning 40-60 % ini nobud qiladi. Zapaplanmaydigan 
ekinlami almashlab ekishga joriy etish, insolyatsiya (tuproqni oftobda qu- 
ritish), zararlanmaydigan navlar ekish orqali va qisman kimyoviy preparatlar 
yordamida bo'rtma nematodalariga qarshi kurash olib boriladi.

Bug‘doy nematodasi -  Anguina tritid bug'doy va ayrim boshoqli 
ekinlarga ziyon keltiradi. Zararlangan bug'doy boshoqlarida don o'rniga 
nematodaning bo'rtmasi hosil bo'ladi. Bo'rtma ichida 15-17 minggacha 
anabioz holatidagi nematoda lichinkalari bo'ladi. Quruq donlarda lichinkalar 
20 yilgacha tirik saqlanishi mumkin. Lichinkalar don bilan nam tuproqqa 
tushganida suv shimib bo'kkan bo'rtmadan tuproqqa chiqadi va bug'doy 
maysalari ildizi orqali barg qo'ltig'iga kirib oladi. Bug'doy boshoq chiqaray-

71 -rasm. О ‘simliklaming parazit nematodalari.
A, В -  bo‘rtma nematodasi urg'ochisi va erkagi, D -  u zararlagan bodring ildizi. E -  lavlagi 
nematodasi, F -  zararlangan lavlagi, G -  lavlagi ildizidagi urg'ochi nematoda sistalari:
1 -  stilet, 2 -  qizilo'ngach, 3 -  qizilo'ngach bezlari, 4 -  nerv halqasi, 5 -  ayirish teshigi,
6 -  o ‘rta ichak, 7 -  tuxumdon, 8 -  tuxum yo'li, 9 -  bachadon, 10 -  jinsiy teshik, 11 -  anal 
teshigi, 12 -  urug‘don, 13 -  urug' yo'li, 14 -  urug' to'kuv nayi, 15 -  spikulalar.

otganida gul tugunchasiga o ‘tib oladi; ana shu joyda oziqlanib, voyaga 
yetadi vako‘payadi. Urug‘langan urg‘ochi nematodalar 2500 gacha tux
um qo'yadi, har bir tuxumdan invaziyali lichinka chiqadi. Har bir donda 6- 
8 urg'ochi nematodalarning nasli rivojlanadi.

Nematodalar sinfi ikkita kenja sinfga boiinadi.

Adenoforalar (Adenophorea) kenja sinfi

Adenoforalar (Adenophorea) kenja sinfi. Asosan dengiz, chu
chuk suv, ba’zan tuproqda hayot kechiradigan erkin yashovchi nema
todalar. Tuyg'u organlari teri yuzasida joylashgan qillar, ba’zan papillalar- 
dan iborat. Amfidlari yirik, boshining ikki yonida joylashgan. Parazit turlarida 
tuyg'u organlari reduksiyaga uchraydi. Bo'yin bezlari yirik, ayirish nayi 
qisqa. Tanasining orqa qismida terminal dum bezlari joylashgan. Dum 
bezlari sekreti suvda qotib, nematodani substratga yopishishi uchun xiz
mat qiladi. Ко'pchilik turlari faqat kislorod yetaryai boigan sharoitda 
yashaydi. Kutikulasi o'tkazuvchan boiganidan nematodani zararli mod- 
dalar ta’siridan toiiq himoya qilolmaydi.

Gigant svaynik -  Dioctophyme renale itlar va boshqa yirtqich hayvon
lar, ba’zan odam buyragida parazitlik qiladi, uzunligi 1 m gacha boiadi. 
Bu kenja sinfga qilbosh chuvalchang va trixina ham kiradi.

Setsernentlar (Secernentea) kenja sinfi

Tuproq yoki chuchuk suvda yashab, o'simlik va hayvonlarda parazitlik 
qiladigan turlami o'z ichiga oladi. Tuyg'u organlari papillalardaniborat bo'lib, 
faqat bosh qismida joylashgan. Amfidlari mayda, ко 'pincha lablarida joylash
gan. Bo'yin bezi shoxlangan, ikki yoki bir nayli. Dumining ikki yonidafazmid- 
lar boiadi. Yon gipodermal va terminal dum bezlari bo'lmaydi. Kutikulasin- 
ing chala о ‘tkazuvchanlik, va himoya xususiyati yaxshi rivojlangan.

Setsementlarga askaridalar, bolalar gijjasi, rishta, Bankroft ipchasi, 
svaynik va barcha o'simlik parazitlari, shu jumladan, bo'rtma nematodalari, 
bug'doy nematodasi, kartoshka poya nematodasi (Ditylenchus destruc
tor), sholi nematodasi (Ditylenchus oruzaye), lavlagi nematodasi (Het- 
erodcra schachtii) va boshqalar kiradi.

QILCHUVALCHANGLAR (NEMATOMORPHA) SINFI

Qilchuvalchanglar har xil bo‘g‘imoyoqlilarda parazitlik qiluvchi 225 
ga yaqin tumi o ‘z ichiga oladi.

Tashqi tuzilishi. Tanasi silindr, ipsimon, ya’ni sochga o‘xshash, uzun
ligi 1-2 sm dan 1,5 m ga yetadi (72-rasm). Parazit yashovchi lichinkasi 
oqish, erkin yashovchi voyaga yetgan davrida qoramtir-qo‘ng‘ir tusda 
bo ‘ladi. Tanasi pishiq kutikula bilan qoplangan. Kutikula ostida bir qavat 
epiteliy va uning ostida bo‘ylama muskul qavati joylashgan. Bu qavatlar 
birgalikdateri-muskulxaltasini hosil qiladi. Tanabo‘shlig‘ibo‘lmaydi. Ichki 
organlar oralig‘i g‘ovak biriktiruvchi to‘qima bilan to‘lgan. Lekin ichak 
atrofi va ustki qismida tana bo‘ylab o'tadigan bo‘shliq nematodalamiki 
singari o ‘xshash birlamchi tana bo‘shlig‘i hisoblanadi.

Ichki tuzilishi. Hazm qilish sistemasi nematodalamikiga o‘xshaydi. 
Og‘iz teshigi tanasining oldingi uchida joylashgan. Ichagi kloakaga ochi
ladi. Ko'pchilik turlarida ichagining oldingi qismi reduksiyaga uchragan. 
Ayirish va qon aylanish sistemasi bo‘lmaydi.

72-rasm. Qilchuvalchanglar.
A -  erkagi. B, D -  tanasining bosh va keyingi tomoni. E, F -  tuxum ichidagi va tuxumdan 
tashqaridagi lichinka.

Nerv sistemasi tanasi oldingi qismida joylashgan nerv halqasi va 
undan tana bo‘ylab o‘tadigan qorin nerv stvolidan iborat. Sezgi organlari 
kuchsiz rivojlangan.

Jinsiy sistemasi ayrim jinsli. Jinsiy bezlari bir juft. Ulaming yo‘li 
orqa ichakka ochiladi. Orqa ichakning bu qismi kloaka deyiladi.

Rivojlanishi. Qilchuvalchanglar metamorfoz orqali rivojlanadi. Li
chinka voyaga yetgan davridan keskin farq qiladi. Lichinkasi asosan, 
hasharotlar (ko'pincha oiaksaxo‘rlar, vizildoq qo‘ng‘izlar, chigirtkalar) 
da parazitlik qiladi. Chuvalchang oziqlanib biroz o ‘sgandan so‘ng hashar
ot terisini teshib suvga chiqadi. Bir muncha vaqt suvda suzib yurib, voy
aga yetadi va urugianadi. Ana shundan so‘ng urg‘ochi chuvalchang uzun 
ipga tizilgan tuxumlarini suv ostidagi narsalarga yopishtirib qo‘yadi. Tux
um qo‘ygan qilchuvalchang halok bo'ladi. Tuxumdan chiqqan lichinkalar 
esa biroz vaqt suvda yoki nam joylarda yashaydi; so'ngra hasharotlar 
(odatda, ularning suvdagi lichinkasi) terisini xartumi bilan teshib, ular ta
nasiga kirib oladi. Qumqlikda yashaydigan hasharotlar esa zararlangan 
hasharotlami yeb, qilchuvalchanglami yuqtiradi.

KINORINXLAR (KINORHYNCHA) SINFI

Kinorinxlar -  dengiz hayvonlari. Ular suv o'tlari ustida, suv, tubidagi 
loyqada yoki qumda yashaydi. 100 ga yaqin tumi o ‘z ichiga oladi.

TUzilishi. Tana uzunligi 0,18-1 mm bo ‘lib, kichikrok bosh, kalta bo ‘yin 
va uzun gavdadan iborat; sirtdan tig‘iz xitin plastinkalardan iborat sovut 
bilan qoplangan. Bu plastinkalar chuvalchang tanasini sirtdan bir qancha 
bo‘g‘im (zonit)larga ajratib turadi. Shuning uchun kinorinxlar tanasi 
bo‘g ‘imlarga boiinganga o ‘xshab ko‘rinadi. Lekin tanasining tashqi 
metameriyasi ichki tuzilishiga ta’sir qilmasligi tufayli xaqiqiy tana xaltalari 
rivojlanmagan. Boshida joylashgan bir necha qator pixlari ilmoqqa o‘xshab 
orqaga egilgan.Tanasining qolgan qismlarida, ayniqsa, keyingi tomonida 
ko‘p sonli xitin qillar va pixlar bo‘ladi (73-rasm).

Tana qoplagichi kutikula va uning ostidagi gipoderma sinsitiyidan 
iborat. Muskullar yaxlit qavat hosil qilmasdan, to‘p-to‘p boiib joylash- 
ganligi tufayli teri-muskul xaltasi hosil boimaydi. Barcha muskullari 
ko‘ndalang-targ‘il muskullardan iborat boiishi bilan kinorinxlar boshqa 
tuban chuvalchanglardan farq qiladi.

73-rasm. Kinorinxlar. A-kinorinxning tuzilishi sxemasi. В -qilchuvalchang lichinkasi. 
D-priapulid lichinkasi: 1 -og'iz, 2 -o g 'iz  bo‘rtig‘i, 3 -  bosh pixlari, 4 -halqum, 5 -orqa 
bezlari, 6 -  qizil o'ngach, 7 -  o'rta ichak, 8 -  qorin plastinkasi, 9 -  jinsiy bez, 10 -  qorin 
nervi, 11 -  jinsiy teshik, 12 -  anal teshik, 13 -  orqa ichak, 14 -  dorzo-ventral muskullar, 
15- orqa plastinkalar, 16 -  bo'yin plastinkalari, 17 -  halqumoldi nerv halqasi, 
18 -  ilmoqlar, 19 -  halqum bezlari, 20 -  qorin nerv stvoli boshlang'ichi, 21 -  ichak.

Hazm qilish sistemasi tanasining oldingi tomonidagi og‘iz teshigi, 
orqa tomonidagi chiqaruv teshigi va to‘g‘ri nay shaklidagi ichakdan ibo
rat. Ichak keng ichki bo‘shliqda joylashgan.

Ayirish sistemasi bir juft shoxlanmagan qisqa protonefridiylardan 
iborat. Har bir protonefridiyda bittadan hilpillovchi hujayralar bo‘ladi.

Nerv sistemasi xartum atrofi nerv halqasi va qorin nerv stvolidan 
iborat. Tanasining tashqi tomondan bo‘g‘imlarga bo'linganligi nerv 
sistemasining tuzilishiga ta’sir qiladi. Ana shuning uchun ham nerv 
hujayralari nerv stvolida to‘p bo‘lib joylashib, gangliylar hosil qiladi.

Sezgi organlari tuyg‘u tuklaridan va bir juft oddiy ko‘zchalardan 
iborat. Kinorinxlar ayrim jinsli, jinsiy, bezlari bir juft; bezlaming chiqarish 
yo'li tanasining oxirgi segmentiga ochiladi.

Rivojlanishi yaxshi o'rganilmagan. Lichinkalarining zonitlari kam- 
roq bo‘ladi. Hayvonlar tullash orqali o‘sadi. Bunda eski kutikulani tashlab, 
yangi kutikula hosil qiladi.

Filogeniyasi. Dastlab kinorinxlar oyoqlari yo'qolib ketgan hayvon
lar sifatida bo'g'imoyoqlilar tipiga kiritilgan. Lekin protonefridiylaming 
rivojlanganligi ulami to'garak chavalchanglarga kirishini ko'rsatadi. Tana 
qoplagichi va halqumining tuzilishi, tullash orqali о ‘ sishi ulami nematodalar- 
ga; protonefridiyIarining bo'lishi esa qorin kipriklilarga yaqinlashtiradi. 
Shuning uchun filogenetik jihatdan kinorinxlami chuvalchanglaming biror 
gumhi bilan yaqinlashtirib boimaydi.

OG IZAYLANGICHLILAR (ROTATORIA) SINFI

Og'izaylangichlilarning ko'pchilik turlari chuchuk suvlarda erkin 
yashaydi. Ayrim vakillari yopishgan holda hayot kechiradi. 1500 dan 
ko'proq turi maium.

Tashqi tuzilishi. Og'izaylangichlilar ko'p hujayralilar orasida eng 
mayda hayvonlar hisoblanadi. Tanasining uzunligi odatda 1 -2 mm dan 
oshmaydi. Ular orasida eng kichik vakili (Ascomorpha minima) ning uzun
ligi 0,04 mm ni tashkil etadi. Ko'pchilik turlarining tanasi cho'ziq, ba’zan 
sharsimon boiadi. Tanasi aylanuvchi kiprikli apparat boigan oldingi, ich
ki organlarga ega boigan gavda hamda orqa, ya’ni oyoq boiimlaridan 
iborat (74-rasm). Ayrim turlarining oyoqlari boimaydi. Og'zi boshining 
yon tomonida joylashgan.

Bosh bo'limi birmuncha yupqa kutikula bilan qoplangan. Boshida gir- 
dob boiib aylanadigan bosh aylangich apparati bor. Bu apparat odatda 
boshi uzra ikki doira hosil qilib joylashgan kipriklardan iborat. Kipriklam- 
ing birinchi qatori og'iz oldidan, ikkinchi qatori og'izdan orqaroqdan o'tadi. 
Kipriklaming bir yo'nalishda sinxron yelpinishi og'izaylangichlilarning 
su/.ishi suvdagi oziq moddalaming og'izga haydalishiga yordam beradi. 
Gavda boiimi birmuncha tig'izroq kutikula bilan qoplangan boiib, har xil 
o'simtalarga ega.

Dum, ya’ni oyoq boiimi ikkita ayri o'simta bilan tugallanadi. Ayrisi 
yordamida ular substratga yopishib olishi yoki ayrisi va og'izaylangichi

74-rasm. O g'izaylangichlilar. A, В, D -  Branchionus urceolaris (A -  urg‘ochi, 
В -  erkak, D -  protonefridiy), E -  plankton Notholca longispina, F -  o'troq Melicerta 
ringens (individlar bir-birining himoya nayiga yopishib olgan): 1 -  paypaslagich,
2 -  mastaks, 3 -  “oshqozon”, 4 -  orqa chiqaruv teshigi, 5 -  so‘lak bezi, 6 -  qovuq, 
7 -  protonefridiy, 8 -  tuxumdon, 9 -  tuxum, 10 -  urug'don, 11 -  kuyikish organi.

yordamida substratga damba-dam yopishib, gidra singari odimlab har- 
akat qilishi mumkin.

Ichki tuzilishi. Tana bo‘shlig‘i suyuqlik bilan to‘lgan. Hazm qilish 
sistemasi oldingi, o ‘rta va orqa ichakdan iborat. Halqum devori kipriklar 
bilan qoplangan. Halqum kengayib jig‘ildon, ya’ni, mastaksra aylanadi. 
M astaks devori xitindan iborat ja g ‘larni hosil qiladi. Mastaks

og‘izaylangichlilami aniqlashda sistematik ahamiyatga ega. Mastaksga 
so‘lak bezlarining yo‘li ochiladi. Mastaks o‘z navbatida oshqozonga yoki 
o'rta ichakka ochiladigan qizilo'ngach bilan bog'langan. Oshqozonga bir 
juft oshqozon bezlari yo'li ochiladi. Ichak kloaka bilan tugallanadi.

Ayirish sistemasi hilpillovchi kiprikli hujayralarga ega bo'lgan pro- 
tonefridiydan iborat. Ayirish organi yo'li orqa ichakka ochiladigan siydik 
pufagiga aylanadi.

Nerv sistemasi halqumusti nerv gangliysi, undan tanasining oldingi 
va orqa tomoniga ketadigan nerv stvollaridan iborat. Sezgi organlari bir 
juft yoki bitta ko'zcha, uchta paypaslagichlar (bitta orqa, ikkita qorin) dan 
iborat. Qon aylanish va nafas olish sistemasi bo'lmaydi.

Jinsiy sistemasi ayrim  jinsli; jinsiy dimorfizm rivojlangan. 
Urg'ochilari erkaklariga nisbatan ko'proq uchraydi va yirikroq bo'ladi. 
Erkaklari ancha mayda; ichagi reduksiyaga uchragan, urg'ochisini 
urug'lantirgandan so'ng halok bo'ladi. Urg'ochisining tuxumdonlari ikki 
bo'lakdan iborat. Erkaklik jinsiy organi bittadan urug'don va urug' yo'lidan 
iborat. Urug' yo'li kloakaga ochiladi. Kloakada kuyikish organi joylashgan.

Hayot sikli va rivojlanishi. Og'izaylangichlilarning hayot sikli xaq(- 
qiy jinsiy nasllari (erkaklari va urg'ochilari)ni partenogenetik nasllari bilan 
gallanishi orqali boradi. Bu quyidagicha sodir bo'ladi. Qishlab chiqqan 
tuxumlardan bahorda partenogenetik ypg'ochilari paydo bo'ladi.Ular ham 
o'z navbatida partenogenetik urg'ochilar hosil qiladi. Bir necha partenoge
netik nasldan so'ng jinsiy urg'ochi boshaylangichlilar rivojlanib chiqadi. Ular 
odatdagi tuxumlarga nisbatan 2-3 marta kichik bo'lgan tuxumlar qo'ya 
boshlaydi. Bunday tuxumlardan mayda erkak individlar rivojlanib chiqadi. 
Bu erkaklar urg'ochilarini urug'lantiradi. Urug'langan urg'ochilar endi qalin 
qobiq Шап о 'ralgan yirik tuxumlar qo'yadi. Tuxumlar qishlab qoladi va bahorda 
ulardan yana partenogenetik urg'ochilari paydo bo'ladi. Hayot siklida 
partenogenetik va jinsiy nasllaming gallanib turishi geterogoniya deb ataladi. 
Bir yil davomidagi hayot sikli soni doimiy bo'lmasdan o'zgarib turadi. 
Og ‘ izay langichlilar hayot sikli sonigaharorat, oziqlanish sharaiti, suv havzasining 
xususiyatlari, erkak naslning paydo bo'lishi kabi omillar ta’sir ко 'rsatadi.

Og ‘izaylangichlilar hayotida yuqorida ко ‘rsatilgan siklik о 'zgarishlar 
bilan birga mavsumiy morfologik o'zgarishlar ham paydo bo'lib turadi. 
Masalan, Anuraea cochlearis ning qishdagi uzun pixli individlari bahor va 
yozda kalta pixli va pixsiz nasllari bilan almashinadi. Bunday mavsumiy 
nasi almashinish siklomorfoz deyiladi.

Og'izaylangichlilaming tuxumi juda tez rivojlanadi. Yozgi fuxumlari 
odatda 3-4 kun rivojlanadi. Rivojlanislii o ‘zgarishsiz boradi. Og‘iz aylan- 
gichlilar organlari xuddi nematodalar singari doimiy bo‘lib, cheklangan 
sondagi hujayralardan iborat. Masalan, Epiphanes senta tanasi 959 tash
qi qobig‘i 301, ayirish sistemasi 24 hujayradan iborat. Embrional rivojlan- 
ishdan so‘ng kolovratkalarning hujayralari boiinishdan tuxtaydi. Shuning 
uchun ham og‘izaylangichlilarda regeneratsiya qobiliyati rivojlanmagan.

Ekologik xususiyatlari. Ko'pchilik og'izaylangichlilar chuchuk su
vda yashaydi va ikki guruhga: suv tubida va planktonda yashovchilarga 
bo‘linadi. Suv tubida yashovchilar o‘rmalab yuruvchilar va o ‘troq yash
ovchilarga ajratiladi. Ko'pchilik о ‘troq og'izaylangichlilar o‘z tanasi atro- 
figa quyuq tiniq moddadan iborat himoya naychasi hosil qiladi. Tipik plank
tonda yashovchilar tana yuzasida har xil o'simtalar, pixlar, qillar hosil 
bo'ladi. Bu o'simtalar hayvon tanasi yuzasini kengaytirish, ya’ni uning 
suzuvchanligini oshirishga yordam beradi.

Og'izaylangichlilar orasida ayrim turlari quruqlikda asosan nam mox- 
lar va lishayniklar orasida yashashga moslashgan. Quruqlik va chuchuk 
suvda yashovchi og'izaylangichlilar qurg'oqchilikka judachidamli bo'ladi. 
Nam tanqisligida ular anabioz holatiga o'tadi. Og'izaylangichlilar tamo- 
man quruq sharoitda bir necha yil davomida anabioz holatida bo'lishi, 
ehtiyotlik bilan ho'llanganda yana qayta jonlanishi mumkin. 
Og'izaylangichlilaming qayta jonlanishini birinchi marta 1701 yilda A. 
Levenguk kashf etgan edi. Ana shundan buyon bu xodisa ko'p olimlar 
tomonidan qayta-qayta tekshirib ko'rildi. Ular 4 soat davomida -  270° 
gacha sovuqqa va 100° gacha issiqlikka bardosh berishi aniqlangan.

Filogeniyasi. Og'izaylangichlilaming kelib chiqishi to'g'risida turli 
fikrlar mavjud. Ulaming juda maydaligi uchun dastlab bir hujayralilarga 
kiritishgan. Keyinchalik halqali chuvalchanglarning troxofora lichinkasi- 
ga qiyos qilinib, ulaming neoteniya lichinkalar deb o'ylashgan. Keyingi 
davrda og'izaylangichlilaming troxoforaga o'xshashligini konvergent nati- 
jasi ekanligi, bu xususiyat ulaming bir xil sharoitda yashashi ta’sirida kelib 
chiqqanligi aniqlandi.

Og'izaylangichlilaming fflogeniyasi to'g'ri ichakli kiprikli chuvalchang
lar bilan bog'liq. Agar shunday deyiladigan bo'Isa u holda og'izaylangichlilar 
orasida eng tuban formalari suv tubida o'rmalovchi, qorin tomonida, ya’ni 
og'iz atrofida kipriklar bilan qoplangan maydonchaga ega bo'lgan turlar 
hisoblanadi. Bu kiprikli maydoncha to'g'ri ichaklilaming kiprikli epiteliysi

qoldig‘i deyish mumkin. Og‘izaylangichlilaming tuban tuzilishini ularpro- 
toneftidiylari va og‘iz teshigini qorin tomonida bo'lishi ham ко ‘rsatib turibdi. 
Birlamchi bo'shliqlilar orasida og'izaylangichlilar qorinkipriklilarga juda 
yaqin turadi. Binobarin ulaming har ikkalasida ham teri-muskul xaltasi 
bo‘lmaydi, protonefridiylar rivojlangan, kiprikli epiteliyining tuzilishi 
o'xshash bo'ladi.

TO‘GARAK CHUVALCHANGLAR F1LOGENIYASI

Ko'pchilik olimlaming fikricha filogenetik jihatdan to'garak chuval
changlar kiprikli yassi chuvalchanglarga yaqin turadi. Bu ikki guruh
о 'rtasida о 'xshashlik tuban tuzilishga ega bo 'lgan vakillarda ко 'proq ко ‘zga 
tashlanadi.

Og'izaylangichlilar va qorinkipriklilaming tanasida kipriklar bilan qop
langan joylaming bo'lishi, protonefridiylari, halqumi va jinsiy bezlarining 
tuzilishigaко'rakiprikli chuvalchanglarga yaqin turadi. To'garak chuval- 

, changlaming nerv sistemasi prinsip jihatdan kiprikli chuvalchanglamikidan 
farq qilmaydi. Nematodalarning og'iz teshigi tanasining oldingi uchida 
joylashganligini bilamiz. Yassi chuvalchanglar orasida faqat to'g'ri ichak- 
lilarda og'iz teshigi ana shunday terminal, ya’ni tanasi uchki qismida joy
lashgan. Ayrim jinsli xususiyatini hisobga olmaganimizda to'garak chu
valchanglar jinsiy sistemasining tuzilishi (xususan, og'izaylangichlilarda 
sariqdonlaming bo'lishi) ham kiprikli chuvalchanglarga o'xshash bo'ladi.

Birlamchi tana bo'shlig'i, orqa ichak va anal teshigining rivojlanganli
gi bilan to'garak chuvalchanglar yassi chuvalchanglardan farq qiladi. Lekin 
bu belgilar progressiv evolyutsiya tufayli paydo bo'lganligidan to'garak 
chuvalchanglami kiprikli yassi chuvapchanglardan kelib chiqqanligi 
to'g'risidagi nazariyaga monelik qila olmaydi. Ayrim to'g'ri ichakli kiprikli 
chuvalchanglar parenximasi lakunlari (tana bo'shlig'i qoldiqlari) juda keng 
bo'lib, ulaming ichida parazit infuzoriyalar suzib yuradi. To'garak chuval
changlaming birlamchi tana bo'shlig'i ana shunday lakunlaming yiriklashu- 
vi vao'zaroqo'shilishidan kelib chiqqan bo'lishi mumkin.

To ‘garak chuvalchanglar tipi ayrim sinflari tuzilishida kiprikli chuval- 
changlardaih keskin farq qiluvchi belgilar paydo bo'lgan. Bu belgilar ku- 
tikulaning qalinlashuvi, kipriklaming yo 'qolishi, hujayra tarkibining doimiy 
bo'lishi (nematodalar, og'izaylangichlilar), halqa muskullaming bo‘lmasligi, 
halqum atrofi nerv halqasining bo'lishi, protonefridiylar о 'miga bo'yin be-

zlarining paydo bo'lishi, og'izaylangichlilar halqumining chaynovchi 
halqumga aylanishi, teri-muskul xaltasining alohida muskullarga ajralib 
ketganligi va boshqalardan iborat. Keltirilgan belgilar asosan alohida or- 
ganlarga tegishli bo'lganidan to'garak chuvalchanglar tuzilishining umumiy 
xususiyatlariga ta’sir etmaydi.

NEMERTINALAR (NEMERTINI) TIPI

Nemertinalar asosan dengizlarda erkin hayot kechiradigan, qisman 
parazit yashaydigan chuvalchanglami o'z ichiga oladi. Cho'ziq tanasi xilp- 
illovchi epiteliy bilan qoplangan. Epiteliy ostida xalqa va bo'ylama musk
ullar joylashgan. Tanasining oldingi uchida uzun xartumi bo'ladi. Xartum 
o'ljasini tutish uchun xizmat qiladi. Xartum maxsus xaltachaga kirib tura
di. Tana bo'shlig'i bo'lmaydi, ichki organlari oralig'i parenxima bilan to'lgan. 
Hazm qilish sistemasi oldingi, o'rta va keyingi qismlardan iborat. Qon 
aylanish va protonefridiy tipidagi ayirish sistemasi rivojlangan. Nerv siste
masi ortogon tipida tuzilgan. Jinsiy sistemasi ayrim jinsli, sodda tuzilgan 
bo'lib, xaltachalar shaklidagi follikulalardan iborat. Jinsiy hujayralami 
chiqaradigan yo'llar va qo'shilish organi bo'lmaydi. Nemertinalar tipiga 
750 ga yaqin turlami o'z ichiga oladigan yagona nemertinalar sinf kiradi.

NEMERTINALAR (NEMERTINI) SINFI

Tashqi tuzilishi. Tanasi cho'ziq, odatda silindr shaklida, ba’zan dor- 
zo-ventral (orqa-qorin) yo'nalishda yassilashgan. Kattaligi l-2sm dan 2 
m gacha, ba’zan 30 m ga yetadi. Ko'pchiligi qoramtir tusli, ba’zi vakillari 
yashil, qizil, pushti yoki chipor tusda bo'ladi. Og'iz teshigi tanasi oldingi 
qismining qorin tomonida joylashgan. Tanasining eng uchki qismida joy
lashgan teshigidan uzun xartumi dambadam chiqarilib turiladi (75, 76- 
rasmlar). Tanasi xilpillovchi epiteliy bilan qoplangan (76-rasm) Epiteliy 
ostida bazal membrana, uning ostida esa muskullar joylashgan. Bir guruh 
nemertinalarda muskullar tashqi halqa va ichki bo'ylama qavatlardan ib
orat. Boshqalarida halqa muskullar bilan birga epiteliy orasida yana bitta 
bo'ylama muskullar qavati joylashadi. Bundan tashqari orqa-qorin musk
ullar boylami ham rivojlangan. Ichki organlari oralig'i g'ovak parenxima 
bilan to'lgan.

75-rasm. Har xil nemertinalar.
A-Cerebratulus. В -Cerebratulusning oldingi uchi. D-Nectonemertes. E-Malacobdella: 
1 -  xartum, 2 -  yon tirqishlar, 3 -  og‘iz teshigi.

A В

76-rasm. Nemertinalarning tuzilishi.
A -  oldingi qismining bo‘ylama kesmasi sxemasi, В -  ko‘ndalang kesmasi: 1 -  hartumi 
chiqadigan teshik, 2 -  qorin nerv gangliysi, 3 -  og‘iz teshigi, 4 -  halqum, 5 -  tana ichiga 
tortilgan hartum, 6 -  hartum qini bo‘shlig‘i, 7 -  bosh gangliysi, 8 -  epidermis, 9 -  halqa 
muskullar, 10-jinsiy teshik, 11 -tuxumdon, 12-ko'ndalang muskullar, 13-yonnerv,
14 -  yon qon tomiri, 15 -  ichak, 16 -  parenxima, 17 -  orqa qon tomiri.

Ichki tuzilishi. Ichagi to‘g ‘ri nay shaklida bo‘lib, tana bo'ylaB joy
lashgan. Ektodermal oldingi ichak qizilo‘ngach deyiladi. Endodermal o‘rta 
ichakning ikki yonida yon o'simtalar, ya’ni cho'ntakchalar hosil bo‘ladi. 
Orqa ichak ektodermadan kelib chiqqan bo'lib, anal teshigiga ochiladi.

Nemertinalar yirtqich hayot kechiradi, mayda hayvonlar (chuval
changlar, qisqichbaqasimonlar, mollyuskalar) bilan oziqlanadi. Xartumi 
yordamida o‘ljasini tutadi. Lekin xartum hazm qilish sistemasi bilan 
bogiiq emas. U tanasining orqa tomonida joylashgan maxsus qin ichiga 
joylashgan naydan iborat. Xartum qin ichiga xuddi qo‘lqopning teskari 
ag‘darilgan barmoqlari singari kirib turadi (75-rasm). Qinning musk
ullari qisqarganida xartum qo ‘lqopning barmoqlari singari qayta ag ‘darilib 
tashqariga chiqariladi. Bir qancha nemertinalar xartumida ignaga 
о ‘xshash o ‘tkir stilet bo'ladi. Qurollanmagan nemertinalar xartumi za
harli sekret ishlab chiqaradi. Xartum nemertinalarning hujum qilish va 
himoyalanish organi hisoblanadi.

Qon aylanish sistemasi chuvalchanglar orasida birinchi marta paydo 
bo'lganligidan ancha sodda tuzilgan. Asosiy qon tomirlari uchta bo‘lib, 
ulardan biri -  orqa qon tomiri ichakning ustida, ikkita yon tomirlar tanas
ining ikki yonida joylashgan. Qon tomirlari tananing oldingi uchida o‘zaro 
tutashib ketadi. Bundan tashqari qon tomirlari o‘zaro ko‘ndalang tomirlar 
orqali ham qo ‘shilgan bo ‘ladi. Qon oziq moddalar va kislorodni tanadagi 
hamma organlar va to‘qimalarga tashiydi. Qon tarkibidagi nafas olish 
pigmendari shu jumladan, gemoglobin qonni qizg‘ish, sariq yoki yashil 
rangga bo'yaydi. Shunday qilib, nemertinalarning maxsus nafas olish or
ganlari bo‘lmasa ham qon nafas olish funksiyasini o‘taydi.

Ayirish sistemasi protonefridiy tipida tuzilgan, tanasi oldingi qismin- 
ing ikki yonida joylashgan ikkita naydan iborat. Har bir naydan juda ko ‘p 
mayda naychalar tana bo‘ylab tarqalgan. Naychalar xilpillovchi kiprikli 
hujayralar bilan tamom bo'ladi. Modda almashinuv mahsulotlari qondan 
ayirish naychalariga diffuziya orqali o'tadi.

Nerv sistemasi yaxshi rivojlangan. Markaziy nerv sistemasi ikki 
juft miya gangliylaridan va ular bilan bog'langan nerv stvollaridan iborat. 
Bir juft tserebral gangliy xartum qini ustida, ikkinchi jufti qinning ostida 
joylashgan (qarang: 75-rasm) Gangliylar komissuralar (nerv tolalari) orqali 
birlashgan. Bosh miyadan orqaga bir juft kuchli rivojlangan nerv stvollari 
chiqadi. Nerv stvollari konnektivalar (ko'ndalang nerv tolalari) orqali 
birlashgan. Sezgi organlari yon tirqishlar va serebral organlardan iborat.

Yon tirqishlar bosh qismining ikki yonida joylashgan boiib, xilpillovchi 
kipriklarga ega. Serebral organlar shulalanuvchi kipriklar bilan ta’minlangan 
ancha chuqur, lekin tor naychalar bo'lib, miya gangliylari bilan bogiangan. 
Ikkala organlar ham kimyoviy sezgi vazifasini bajaradi. Ular yordamida 
hayvonlar suvning kimyoviy tarkibini, oziq boiadigan hayvonlami sezadi. 
Suv tubida yashovchi nemertinalarda tuyg'u organlari yaxshi rivojlangan. 
Bu organlar tana bo'ylab tarqalgan sezgir tukchali hujayralardan iborat. 
Odatda miya ustida 2,4 ta yoki undan ko'proq invertirlangan ko'zchalar 
yomg'likni sezadi.

Jinsiy sistemasi ancha sodda tuzilgan. Ayrim jinsli. Ko'p sonli tux- 
umdonlari va urug'donlari ichakning ikki yonida va yon chuntaklar 
oralig'ida joylashgan. Jinsiy yoilari ko'pincha jinsiy hujayralar yetilishi 
davrida hosil bo'ladi.

Rivojlanishi. Tuxumlari suvda urugianadi. Urug'langan tuxumlar 
to'liq spiral maydalanadi. Nemertinalarning turli sistematik guruhlarida 
tuxumdan chiqadigan lichinkalar ham har xil tuzilishga ega bo'ladi. 
Ko'pchilik nemertinalar tuxumidan shakli kaskaga o'xshash pilidiy li
chinkasi rivojlanib chiqadi. Lichinka tanasi kipriklar bilan qoplangan. 
Tanasining yuqori qismi qubbaga o'xshaydi; ikki yon tomonidan ikkita 
keng о 'simtasi quloqchinga o'xshab osilib turadi. Qubbaning tepasidaesa 
bir tutam uzun kipriklardan hosil bo'lgan kokili dikkayib turadi. Kokil ek- 
todermaning qalinlashuvidan hosil boiadigan maxsus plastinkaning usti
da turadi. Lichinkaning og'iz teshigi tananing ostki tomoni o'rtasida joy
lashgan; ichagi rivojlangan; o'rta ichagi qopga o'xshash kengaygan. Nem
ertinalar lichinkasi epiteliy hujayralari soni doimiy boimaydi.

Pilidiy lichinka ontogenezda gastruladan rivojlangani sababli ikkita em
brion yaprog'iga ega bo'ladi. Lichinka rivojlanishi davomida uning epiteliysi 
huj ayralaridan bir qismi ektoderma va endoderma oralig 'iga ко 'chib, о 'rta 
qavat (mezoderma) varaqlari boshlang'ichini hosil qiladi. Bu qavatdan 
keyinchalik biriktiruvchi to'qima va ayrim organlar hosil bo'ladi. Bunday 
tarqoq, ya’ni, diffuz mezoderma boshlang'ichi mezenxima deyiladi. Nem- 
ertinalaming xaqiqiy qoplag'ichi quyidagicha hosil bo'ladi. Dastlab ekto- 
dermada 7 ta botiqlik paydo bo'ladi. So'ngra bu botiqliklar pilidiy ichiga 
o'sib kirib, uning ichagi va mezenximasini o'rab oladi. Ular o'zaro qo'shilib, 
ikki qavatli ektodermal xaltani hosil qiladi. Xalta lichinkaning o'rta qismini 
o'rab olgan. Shakllangan chuvalchang pilidiy qobig 'ini yorib, suvga chiqadi 
va suv tubida o'rmalab hayot kechirishga o'tadi.

Ekologiyasi. Chuchuk suvda yash ovch i bitta turdan tashqari barcha 
nemertinalar dengizlarda hayot kechiradi. Asosan, mu tadil iqlimda va 
arktika suvlarida, dengizning sohil yaqinidagi qurn va toshloq tubida yashay
di. Ayrim turlari suv qa’rida suzib yuradi. Bunday turlaming tanasi kalta, 
tanasining keyingi qismi kengayib suzgichga aylangan (qarang: 76-rasm). 
Ayrim nemertinalar krablar va mollyuskalar tanasida parazitlik qiladi. Shi
moliy dengizlarda Malacobdella nemertinasi ikki pallali mollyuskalar man
tiya bo‘shlig‘ida parazitlik qiladi. Uning tanasi keyingi qismida kuchli
so‘rg‘ichi bo'ladi (qarang: 76-rasm).

Filogeniyasi. Eng muhim tuzilish belgilariga ko ra nemertinalar kiprikli 
chuvalchanglarga yaqin turadi. Kiprikli chuvalchanglar singari ular tana 
bo‘shlig‘i rivojlanmagan parenximatoz hayvonlarga kiradi. Nerv siste
masi asosiy elementlari, ko‘zining tuzilishi, protonefridiy ayirish sistema
si, bir qancha turlarida tuxum hujayrasining spiral maydalanishi bilan ular 
kiprikli chuvalchanglarga o‘x,shaydi. Nem ertinalar pilidiy lichinkasining 
tuzilishi ham k o ‘p shoxli kiprikli chuvalchanglarning myullerov lichinkasi- 
ga o ‘xshaydi. Ana shu dalillarga asoslangan holda nemertinalami kiprikli 
chuvalchanglardan kelib chiqqan deyish mumkin.

Qon aylanish sistemasi va orqa ichakning rivojlanishi nemertinalar 
evolyutsiyasining progressiv yo‘nalishda borganligini ko rsatadi. Lekin 
xartumning paydo bo'lishi ulami tor doirada ixtisoslashganhgini ko rsatadi. 
Nemertinalar 2 kenja sinfga bo'linadi.

Qurollaiunagan nemertinalar (Anopla) kenja sinfi

Bu kenja sinf turlari xartumida hech qanday о ‘tkir о simtalar bo lmaydi. 
Og‘iz teshigi qorin tomoniga surilgan bo‘lib, miya gangliysidan orqarokda 
joylashadi. Nerv sistemasi ancha chuqurroqda -  teri ostida, ba zan ten  
epiteliysida joylashadi. Yevropaning Atlantika okeani qirg oqlari bo ylab 
qumdagi uyasida Cerebratulus yashaydi. Bu kenja sinfga eng yirik, uzun
ligi 10 m, hatto 30 m ga yetadigan vakili gigant nemertina Uneus longissi- 
mus ham kiradi. Bu hayvon toshlaming ostida o‘z о Ijasini poylab yotadi.

Qurollangan nemertinalar (Enopla) kenja sinfi

Og‘iz teshigi tanasining oldingi qism ida (terminal) joylashgan. Xar
tumi bitta yoki bir necha stilet bilan qurollangan. Nerv sistemasi teri-

muskul xaltasi ichiga botib kirgan boiib , parenximada joylashadi. 
Ко‘pchilik turlari juda mayda. Suv tubida, odatda qirg‘oq yaqinidagi toshlar 
ostida Amphiporus (uzunligi 10-12 sm), Yevropa va Shimoliy Amerika 
daryo va koilarida faqat Stichostemma avlodi (1-2 sm). yashaydi. Bu 
kenja sinf vakillari orasida pelagik va parazit (Malacobdella) yashovchilari 
ham uchraydi (qarang: 76-rasm).

TIKANBOSHLILAR (ACANTHOCEPHALES) TIPI

Tikanboshlilar 500 ga yaqin parazit yashovchi turlami o‘zi ichiga oladi. 
Voyaga yetgan davrida umurtqali hayvonlar ichagida parazitlik qiladi. Ta
nasining oldingi uchi xartum tipidagi maxsus yopishuv organiga aylangan. 
Tana qoplagichi yupqa kutikula va gipodermadan iborat. Tana bo‘shlig‘i 
birlamchi. Hazm qilish, qon aylanish va nafas olish sistemalari boimaydi.

Tikanboshlilar ayrim jinsli. Jinsiy sistemasining chiqarish yo‘li ko'pincha 
ayirish sistemasi yoii bilan umumny nayga qo‘shilib ketadi. Metamorfoz 
orqali rivojlanadi. Hayot sikli xo‘jayin almashinish orqali boradi. Bu tipga 
faqat bitta sinf kiradi.

TIKANBOSHLILAR (ACANTHOCEPHALA) SINFI

Tashqi tuzilishi. Tanasi duksimon boiib, haqiqiy tana va xartumdan 
iborat. Xartumning ichi kovak boiib, qoiqop barmoqlari singari teskari 
ag‘darilib chiqarilishi va kirishi mumkin (77-rasm). Xartum devoridagi 
orqaga egilgan ilmoqlari uni xo‘jayini ichagi devoriga yopishib turishiga 
yordam beradi. Retraktor muskullar yordamida xartum maxsus qin ichi
ga tortiladi. Tanasi yupqa kutikula bilan qoplangan. Kutikula ostidagi gi
poderma embrion ektodermasi hujayralarining qo‘shilib ketishi natijasida 
hosil boiadi. Gipoderma orqali lakunlar, ya’ni, naylar o ‘tadi. Gipoderma- 
da zahira oziq moddalar (glikogen) to'planadi.

Xartum bilan tanasi chegarasida lemniskalar deb ataladigan bir juft 
bo'rtiqlari joylashgan. Lemniskalaming vazifasi aniq maium emas. Teri- 
muskul xaltasi tashqi halqa muskullar va ichki bo‘ylama muskullardan 
iborat. Muskullardan ichkariroqda keng tana bo'shlig'i joy olgan.

Ichki tuzilishi Tikanboshlilar -  haqiqiy parazitlar. Hazm sistemasi 
rivojlunmagan. Tana yuzasidagi poralar orqali xo'jayini ichagida hazm 
bolishgu tayyor boigan oziq moddalarni shimib olinadi.

Ayirish organi faqat ayrim turlarida rivojlangan. Gigant tikan$)osh (Mac- 
racanthorhynchus hirudinaceus) ning ayirish organi birmuncha o‘zgargan 
protonefridiydan iborat. Siydik yo ‘li jinsiy yo ‘li bilan birlashib ketgan.

Tikanboshlilar ayrim jinsli. Jinsiy bezlari juft bo‘ladi. Erkagining ikkita 
oval urug‘doni bor. Urug‘donlardan boshlangan urug1 yo‘llari qo‘shilib, 
bitta urug‘ to'kuvchi nayni hosil qiladi. Bu nayning ichki qismini kuchli 
muskullar qoplab olgan bo‘lib, qo'shilish organi vazifasini bajaradi. By 
organ qo‘shilish organi xaltasi ichida turadi. Urchish paytida xalta tashqari
ga chiqarilib, urg'ochisi tanasining keyingi qismini o‘rab oladi. Urug‘ yo‘liga 
maxsus sement bezlarining yo ‘li ham ochiladi. Bezlar sekreti urug'langan 
urg'ochisi jinsiy teshigini yelimlab tashlaydi.

Urg‘ochilik jinsiy sistemasi ligament ichida joylashgan bo'lib, yosh 
urg'ochisida ikkita tuxumdondan iborat. Voyaga yetayotgan davrida tux- 
umdonlar juda ko'p tuxum bo'laklarigabo'linib ketadi. Bu bo‘laklar liga
ment devorini yorib tana bo'shlig'iga o ‘tadi. Tuxumlar tana bo‘shlig‘ida 
urug'lanadi. Hap bir tuxum bo'lagi o'nlab tuxumlardan iborat. Urug'langan 
tuxumlar tuxum bo'laklaridan ajralib, tana suyuqligida suzib yuradi. Tana 
bo'shlig'iga urg‘ochilik jinsiy yo'lining voronkaga o'xshash kengaygan 
uchi ochiladi. Jinsiy yo ‘lning keyingi qismi ikkita torroq tuxum yo ‘lini hosil 

qiladi. Tuxum yo'llarida tuxumlar saralanadi. 
Urug'lanib maydalanish davriga o'tgan tuxum
lar cho'ziq duksimon bo'lganidan tuxum yo'liga 
o'tadi; urug‘lanmagan yo‘g ‘onroq tuxumlar esa 
tana bo‘shlig‘iga kaytib chiqariladi. Ikkala tux
um yo‘li ham toq bachadonga, bachadon esa jin
siy qinga ochiladi. Jinsiy qin jinsiy teshik orqali 
tananing keyingi qismida tashqariga ochiladi. Li
chinkalari va voyaga yetgan tikanboshlilar kam 
sonli hujayralardan tashkil topgan. Ayrim turlar
ida hujayralar soni doimiy bo'ladi.

77-rasm. Tikanboshlilaming tuzilishi. A -  urg'ochi. 
В -  erkak: 1 -  hartum, 2 -  hartum qini, 3 -  lemniska, 4 -  qin 
muskullari, 5 -  ligament, 6 -  tuxum, 7 -  bachadon 
qo‘ng‘irog‘i, 8 -  bachadon, 9 -  qin, 10 -  jinsiy teshik,
11 -  bosh gangliy, 12 -  nerv stvoli, 13 -  urug'donlar,
14-urug‘ yo'llari, 15 -sement bezlari, 16-protonefridiy, 
17 -  kuyikish organi, 18 -  kuyikish xaltasi.

Hayot sikli. Tikanboshlilar hayot sikli metamorfoz va xo'jayin al- 
mashtirish bilan bogiiq. Lichinka tuxum ichida rivojlanadi. Ana shunday 
tuxumlar oraliq xo'jayin tanasiga o'tganida ulardan lichinkalar chiqadi. 
Lichinkasi tanasi cho'ziq, oldingi qismida juda ko'p ilmoqchalari bo'ladi. 
Suvda yashovchi umurtqalilar (suv qushlari, amfibiyalar, boshqalar) uchun 
oraliq xo'jayin asosan mayda qisqichbaqasimonlar, quruqlikda yashovchi 
umurtqalilar parazitlari uchun hasharotlar bo'ladi. Masalan, baliqlar 
parazitfl Echinorhynchus salmonis tuxumlari yonlab suzarlarda, 
cho ‘chqalar paraziti gigant tikanbosh tuxumlari esa may qo'ng'izi va bron- 
zaqo'ng'izi lichinkalarida rivojlanadi.

Lichinka oraliq xo'jayin ichagidan uning tana bo'shlig'iga o'tib, ilmo- 
qchalarini tashlaydi. Lichinka metamorfoz orqali rivojlanib, yosh tikan- 
boshni hosil qiladi. Yosh parazitning faqat jinsiy sistemasi rivojlanmagan. 
Uning tanasi kengayib, sharsimon shaklga kiradi va qalin kapsulaga 
o'raladi. Bunday lichinka uzoq vaqt davomida tirik saqlanishi mumkin. 
Oraliq xo'jayin asosiy xo'jayin tomonidan yeyiladigan bo'lsa, asosiy 
xo'jayin ichagida parazit kapsuladan chiqadi. Uning xartumi ag'darilib 
chiqib, xo'jayin ichagi devoriga yopishib oladi va voyaga yetadi.

Zarari. Tikanboshlilar umurtqali hayvonlarga katta ziyon keltiradi. 
Uzunligi 25 sm ga yaqin bo'lgan gigant tikanbosh asosan cho'chqalaming 
ichagida parazitiik qilib, ichak devorini yaralaydi. Cho'chqalar tuproqdagi 
qo'ng'izlar lichinkalarini yeb parazitni yuqtiradi. Chuchuk suv baliqlariga 
Pomphorhynchus laevis tikanboshi katta ziyon keltiradi. Muylovdor bal
iqlar ichagida parazitlar soni 300 ra yetishi mumkin. Polymorphic urug'i 
vakillari o'rdaklarga katta ziyon keltiradi; ko'pincha parrandalami yop- 
pasiga qirilib ketishiga sabab bo'ladi.

Tikanboshlilar fflogeniyasi. Ukanboshlilaming kelib chiqishi to'g'risida 
umumiy bitta fikr yo'q. Tanasining silindrsimon shakli, gipodermasining tuz
ilishi, birlamchi tana bo'shlig'i, ayrim jinsli bo'lishi bilan ular nematodalarga 
o'xshaydi; lekin ulardan gipodermasida lakunlar va protonefridiylaming 
bo'lishi hamda jinsiy sistemasining tuzilishi bilan farq qiladi.

Boshqa bir g'oyaga ko'ra tikanboshlilar priapulidlardan kelib chiqqan. 
( ’hunki ayrim priapulidlai' gavdasi yosh davrida tikanlar bilan qoplangan 
bosh, silliq bo'yin va tana bo'limlariga ajraladi. Ayirish organi protone- 
IVitliylar yo'li ham xuddi tikanboshlilarga o'xshab jinsiy yo'lga ochiladi. 
Tikanboshlilarning priapulidlardan farqi ularning parazit hayot kechirishi 
bilan bog'liq.

Tikanboshlilar tilogeniyasi to‘g‘risidagi eng eski nazariya Цагш yassi 
chuvalchanglar bilan yaqinlashtiradi. Xartumni sestodlar skoleksiga 
o‘xshashligi, hazm qilish sistemasining bo‘lmasligi, ayirish sistemasining 
protonefridiy tipida bo'lishi, nerv sistemasida ortogen belgilarining bo'lishi 
ana shundan darak beradi. Lekin yopishuv organlarining tuzilishi va ichakning 
yo'qolib ketishi ulami parazit yashashi bilan paydo bo'lgan konvergent bel- 
gilar hisoblanadi. Tikanboshlilarga yassi chuvalchanglardan mustaqil holda 
kelib chiqqan va tor doirada ixtisoslashgan hayvonlar tipi sifatida qaralishi 
lozim. Ular hayvonot dunyosining uchi berk shoxchasi hisoblanadi.

HALQALI CHUVALCHANGLAR (ANNELIDES) TIPI

Halqali chuvalchanglar 9000 dan ortiq yuksak tuzilgan chuvalchanglar- 
ni o'z ichiga oladi. Ulaming gavdasi bosh, bo'g'imlarga bo'lingan tana va 
keyingi anal bo'limlardan iborat. Teri-muskul xaltasi yaxshi rivojlangan. Tana 
bo'shlig'i ikkilamchi -  selom. Bu bo'shliq tana bo'g'imlariga mos holda 
alohida selomik xaltalarga bo'lingan. Og'iz teshigi prostomiumning qorin 
tomonida joylashgan. Hazm qilish sistemasi yaxshi rivojlangan. Qon aylan
ish sistemasi odatda tutash, yaxshi rivojlangan. Ayirish sistemasi har bir 
bo'g'imda bir juftdan joylashgan metanefridiy lardan iborat. Markaziy nerv 
sistemasi bir juftdan bosh va halqumosti nerv gangliylari, halqum atrofi nerv 
halqasi va qorin nerv zanjiridan iborat. Ko'pchilik tuban tuzilgan halqalilar 
ayrim jinsli, metamorfoz orqali rivojlanadi, lichinkasi troxofora deyiladi.

Halqalilar tipi belbog'sizlar va belbog'lilar kenja tipga bo'linadi.

BELBOG‘SIZLAR (ACLITELLATA) KENJA TIPI

Belbog'sizlar ayrim jinsli, jinsiy sistemasi oddiy tuzilgan. Tanasida 
belbog'i bo'lmaydi. Metamorfoz orqali rivojlanadi. Lichinkasi troxofora 
deyiladi. Kenja tip ko'ptuklilar sinfini o'z ichiga oladi.

KO‘PTUKLILAR (POLYCHAETA) SINFI

Ko ‘ptuklilar -  tanasi har xil о ‘simtalar bilan ta’minlangan hayvonlar. Ul
aming bosh qismi -  akronda bir juft palpalari bo'ladi. O'troq yashovchi 
ko'ptuklilaming palpalari juda ko'p sonli shoxlangan yon o'simtalami hosil

qiladi. Bu o'simtalar “jabralar” deyiladi. Ko'ptuklilar tanasining har bir 
bo'g ‘imida bir juftdan sodda tuzilgan harakat organlari -parapodiylar bo iadi.

Tashqi tuzilishi. Tanasi cho'ziq, silindrsimon yoki biroz yassilash- 
gan. 5 dan 800 gacha halqalar, ya’ni segmentlardan iborat. Oldingi og'izoldi 
bo'limi -  prostomium  va oxirgi anal boiim i pigidium  boshqa tana 
bo'limlaridan farq qilib, tananing metamerlashmagan (halqalarga 
bo'linmagan) qismi hisoblanadi. Erkin yashovchi tuban tuzilgan vakillari- 
da tana halqalari bir xilda tuzilgan ya’nii gomonom bo'ladi. O'troq hayot 
kechiradigan halqalilar tanasining turli qismlari har xil sharoitda bo'lishi 
tufayli halqalarining kattaligi va tuzilishi ham har xil bo'ladi. Chunonchi, 
о ' troq ко 'ptuklilar tanasining oldingi qismida naydan chiqib turadigan juda 
ko'p o'simtalari bor; tananing keyingi nay ichidagi qismida esa o'simtalar 
rivojlanmagan. Ko'ptuklilar bosh bo'limi og'izoldi -  prostomiumdan va 
bosh -  peristomiumdan iborat (78-rasm). Peristomium ko'pincha bir

78 rusm, Ncrcisning oldingi (A) va keyingi (B) tomoni.
I paypusilugichlar (antennalar), 2 -  palp, 3 -  og'iz yoni mo‘ylovlari, 4 -  ko‘zlar, 
.4- proxtoiuiuni. 6 -  hidlash chuqurchasi, 7 -  peristomium, 8 -  parapodiylar, 9 -  qillar, 
10 -  orqu mo'ylnv, 11 -  pigidiy, 12 -  anal mo‘ylovlari, 13 -  orqa qon tomiri.

necha (2-3) tanabo‘g‘imlarining qo'shilishidan hosil bo‘ladi. Uiijhg qorin 
tomonida og'iz teshigi joylashgan. Bitta yoki bir necha tana bo'g'imlarini 
qo'shilib bosh bo'limini hosil qilishi sefalizatsiya deyiladi. Bu jarayon 
bo'g ‘imoyoqlilarda ham sodir bo ‘ladi.

Prostomiumda bir juft paypaslagichlar, ya’ni palplar va bir juft yoki 
ko'proq tuyg'u organlari -  antennalar joylashgan. Peristomiumda har 
xil miqdorda mo'ylovlar ya’ni sirrilar bo'ladi. Tana bo‘g ‘imlaridagi 
parapodiylar juda sodda tuzilgan harakatlanish organi bo‘lib, halqali chu- 
valchanglarda birinchi marta paydo bo‘ladi. Parapodiylar muskulli, yassi 
eshkaksimon tana o'simtalar tananing ikki yonida har bir bo'g'imda bir 
juftdan joylashgan. Har bir parapodiy yaxlit bazal va ikkiga bo'lingan 
ustki bo‘laklardan iborat (79-rasm). Ustki bo‘laklarining orqa shoxi noto- 
podiya, qorin shoxi nevropodiya deyiladi. Orqa va qorin shoxlari asosidan 
bittadan sezgir mo'ylovlar chiqadi. Har bir shoxda bir tutamdan qillar 
joylashgan. Qillar ingichka va elastik; ulaming asosida parapodiylarning 
xaltasimon chuqurchasi joylashgan. Qillardan biri juda yo'g'onlashgan 
bo'lib, tayanch vazifasini bajaradi. Parapodiylar oldindan orqaga silkin- 
ganida qillar substratga tegib, hayvonni oldinga suradi. Parapodiylar er
kin yashovchi ko'ptuklilarda yaxshi rivojlangan; o'troq yashovchilarda 
esa qisman reduksiyaga uchrab asosan tanasining eng faol harakatlana- 
digan oldingi qismida saqlanib qoladi. Tananing keyingi qismida esa 
parapodiy ning etdor qismlari reduksiyaga uchragan; ularning qillari chu
valchang tanasining bevosita o'zidan chiqqanga o'xshab ko'rinadi. Tu

ban ko'ptuklilar, masalan, Dino- 
philus avlodi vakillarida 
parapodiylar va qillar 
bo'lmaydi. Ko'ptuklilar tanasi 
sirtdan yupqa kutikula bilan qop
langan. Kutikula ostida bir qa
tor epiteliy bo'ladi. Kutikula ana 
shu epiteliy dan hosil bo'ladi. 
Sodda tuzilgan vakillarida

3
7 79-rasm. Nereis parapodiysi.

1 -  orqa mo'ylov, 2 -  orqa shoxi,
3 -  qillar tutami, 4, 6 -  qorin shoxlari,
5 -  qorin mo‘ylovi, 7 -  tayanch qillar.

epitcliyda kipriklar bo‘ladi. Ko'pincha, epiteliyda bezli hujayralar ham joy
lashgan. Bu hujayralamiig sekreti qotib, hayvon tanasi atrofida shaffof 
muguz yoki xitindan iborat naychani hosil qiladi. Ko'pincha organik mod
dalarga qum zarralari aralashib, naychani mustahkam qiladi. Ayrim turlar- 
ida esa organik moddaga ohak shimiladi. Epiteliy ostida ikki qavat (tashqi 
halqasimon va ichki bo'ylama) muskullar joylashgan. Sodda ko'ptuklilarda 
bo'ylama muskuluar yaxlit bo'ladi. Boshqa ko'ptuklilarda muskul qavati 
parapodiylar yordamida 4 ta bo'ylama tasmaga bo'linadi. Bo'ylama musk- 
ullami ichki tomonidan bir qavat ichki epiteliy qoplab turadi. Mezoder- 
madan hosil bo'lgan bu epiteliy ikkilamchi tana bo'shlig'i -  selomni o'rab 
turadi (80-rasm).

Tana bo‘shlig‘i. Selom ichak bilan tana devori oralig'ini egallaydi. 
Bu bo'shliq yaxlit bo'lmasdan metamer joylashgan juft xaltachalardan 
iborat. Selom faqat prostomium va pigidiumda bo'lmaydi. Selom xaltacha
lari devori ichak ustida va ostida o'zaro qo'shilib, mezenteriy deb ataladi-

9

80 msm. Halqalilarningko'ndalangkesimi.
I metanelVidiy, 2 -  metanefridiy voronkasi, 3 -  qorin nerv zanjiri gangliysi, 4 -  teri 
rpitrliysi, 5 -ko'ndalangmuskullar, 6 -bo'ylamamuskullar, 7 -  qillar, 8-ichaktiflozoli, 
4, 10 orqa va qorin qon tomirlari, 11 -  subnevral nervlar.

gan tana bo‘ylab joylashgan ikki qavatli to‘siqni hosil qiladi. Jchak ana 
shu to'siq orqali tana devoriga osilib turadi. Qo‘shni selomik xaltachalar 
devori ham halqalar chegarasida ikki qavatli ko'ndalang to‘siq -  septa, 
ya’ni dissepiment hosil qiladi. Septalar selomni tana halqaTari soniga teng 
miqdordagi ko'ndalang qismlarga bo‘ladi. Selom selomik suyuqlik bilan 
to'lgan. Suyuqlikda amyobasimon hujayralar suzib yuradi.

Selom tayanch, transport, ayirish va jinsiy funksiyalami bajaradi. Teri- 
muskul xaltasi qisqarganida tana devori selom suyuqligiga bosim ostida 
ta’sir qilganidan chuvalchang tanasi taranglashadi. Tana cho‘zilganida 
yoki qisqarganida (masalan, chuvalchang in qaziganda yoki harakatlan- 
ganida) suyuqlik selomning bir qismidan ikkinchisiga oqib o ‘tadi. Oziq 
moddalar ichakdan selomga o‘tib, keyin to‘qimalarga tarqaladi. Selomda 
moddalar almashinuvining suyuq va qattiq mahsulotlari to'planadi; sper- 
miylar va tuxum hujayralar yetiladi.

Hazm qilish sistemasi og‘izdan boshlanadi. Og‘iz peristomiumning 
qorin tomonida joylashgan. Ichagi ektodermal oldingi va orqa endoder
mal o‘rtabo‘limlardan iborat. Oldingi ichak ko‘pincha og‘iz bo‘shlig‘i va 
muskulli halqumga bo'linadi. Ko'pchilik yirtqich ko'ptuklilar halqumi de
vori kutikulasi qalinlashib, o'tkir xitin tishlar, ya’ni jag‘ plastinkalami hosil 
qiladi. Halqum ag'darilib tashqarira chiqariladi va o'ljani tutish vazifasini 
bajaradi. Yirtqich bo 1 mag an turlarda halqum kuchsiz rivojlangan. 0 ‘rta 
ichak to‘g ‘ri naydan iborat, orqa ichak kalta boiadi. Erkin harakatlanuv- 
chi ko'ptuklilar asosan yirtqich bo'lib, mayda umurtqasizlar bilan oziqla
nadi. O'troq yashovchilar suvda muallaq turadigan organik moddalar va 
mayda organizmlar bilan oziqlanadi. Ularda oziqni yig'ish va uni og'iz 
tomonga hay dash vazifasini boshidagi uzun patsimon o'simtalari (palpalar) 
bajaradi. Bu o'simtalar nafas olish organi -  jabralar vazifasini o'taydi. 
Nafas olish organlari har xil tuzilgan. Sodda tuzilgan vakillari teri yuzasi 
orqali nafas oladi. Ko'pchilik ko'ptuklilar parapodiylaming bir qismi, 
masalan, orqa mo'ylovi jabraga aylanadi. Jabraga qon tomirlari keladi; 
uning devori orqali suvda erigan kislorod qonga o'tadi. Jabralar patsimon, 
bargsimon yoki shoxlangan shaklda bo'lib, tananing muayyan bir qismi
da, masalan, boshida yoki parapodiylarda hosil bo‘ladi.

Qon aylanish sistemasi organlari tananing orqa va qorin tomoni 
bo‘ylab joylashgan qon tomirlaridan iborat. Orqa qon tomiri ichak us- 
tidan, qorin qon tomiri esa ichak ostidan o‘tadi. Qon tomirlari bo‘shlig'i 
birlamchi tana bo'shlig'i qoldig'i hisoblanadi. Ikkala qon tomirlari ham

peritoneal epiteliy ostidan o‘tadigan mayda tomirlar va lakunlar hamda 
selom devorini aylanib o‘tadigan halqa tomirlar bilan bogiangan. Halqa 
tomirlar har bir halqada bittadan ba’zan bir nechtadan boiib joylashadi. 
Halqa tomirlar orqali qon jabralarga va teriga boradi. Qon tomirlari or- 
ganlarda juda mayda ingichka kapillyarlami hosil qiladi. Qon aylanish siste
masi yopiq, chunki yirik qon tomirlaridan to‘qimalarga qon olib boruvchi 
kapillyarlar to‘g ‘ridan-to‘g‘ri qon olib keluvchi tomirlarga ulanib ketadi; 
qon faqat qon tomirlari ichida oqadi. Orqa qon tomirining ritmik qisqarishi 
tufayli qon orqa qon tomiri bo‘ylab orqadan oldinga, qorin tomirlarida esa 
oldindan orqaga oqadi. Tananing oldingi qismida ichak atrofida joylash
gan halqa qon tomirlari orqali qon orqa tomirdan qorin tomiriga, tananing 
keyingi qismidagi xuddi shunday tomirlar orqali esa qorin qon tomiridan 
orqa qon tomiriga o‘tadi.

Halqali chuvalchanglar qoni odatda qizil rangli boiadi. Qizil rang 
umurtqali hayvonlardagi singari qontarkibidatemirbirikmasiningboiishi 
bilan bogiiq. Lekin halqali chuvalchanglarda bu modda umurtqalilardagi 
singari qon hujayrasi tarkibida emas, balki plazmadaerigan holdaboiadi. 
Ayrim halqali chuvalchanglaming qon aylanish sistemasi reduksiyaga 
uchragan. Qonning funksiyasini tana bo‘shlig‘i suyuqligi bajaradi.

Ayirish sistemasi nefridiylardan iborat (81-rasm). Odatda har bir 
tana halqasida bir juftdan nefridiylar joylashgan. Shuning uchun halqali 
chuvalchanglar ayirish sistemasini halqa organlar -  metanefridiylar dey
iladi. Har bir nefridiyning ichki uchi selom bo‘shlig‘i orqa devori yonida 
turadi. Uning nayi dissepimentni teshib, keyingi halqa bo‘shlig‘iga o ‘tadi 
va tananing yon tomonidan tashqariga ochiladi. Shunday qilib, har bir nay 
ikki halqada joylashadi, ya’ni birinchi halqadan boshlanib, ikkinchi halqa
da tashqariga ochiladi.

Nefridiylar hamma halqali chuvalchanglarda ham bir xilda tuzilma- 
gan. Tuban halqalilarda protonefridiylar boiadi. Bunday hollarda ayirish 
nayining ichki 2 uchida to‘g‘nog‘ichga o ‘xshash bir dasta xivchinli hu
jayralar, ya’ni, solenotsitlar joylashgan. Solenotsitlar boshchasida hu- 
jayi aning yadroli tanasi boiib, undan boshlanadigan naycha nefridiyning 
asosiy naychasiga kelib qo‘shiladi. Solenotsitlaming tuzilishi protonefrid- 
iy laming yulduzsimon hujayralariga, xivchinlar esahilpillovchi hujayralariga 
o ’xshaydi. Solenotsitlar ham hilpillovchi hujayralar singari osmoregu- 
lyatsiya va/.ifasini bajaradi. Almashinuv mahsulotlari protonefridiyning 
asosiy nayidan chiqib ketadi.

81 -rasm. K o‘ptuklilaming ayirish organlari. 
A -  protonefridiy va uning yonida alohida turgan 
voronka. В -  metanefridiy nayi bilan birga 
qo‘shilib o ‘sgan voronka. D -  protonefridiy nayi 
va u bilan birgaqo‘shilibo‘sgan voronka: 1 -jinsiy 
voronka, 2 -  nefridial nay, 3 -  tashqi teshik.

Ko'pchilik chuvalchanglarda sole- 
notsitlar reduksiyaga uchraydi; ularning 
o'rniga kipriklar bilan o'ralgan selomga 
ochiladigan teshikcha paydo bo'ladi. Ana 
shunday qilib, protonefridiy metanefrid- 
iyga aylanadi. Har ikkala ayirish siste- 
masini ektodermadan paydo bo'lishi ul
arning gomolog ekanligini ko‘rsatadi.

Ko ‘pchilik halqalilarda nefridiylar jin- 
siy bezlar yo‘li bilan qo‘shilib ketadi va 

| l  I i  \ \  / aralash nefromiksiyalarga aylanadi. Ul- 
3 —g y  4 ^ — з arning nayi va solenotsitlar -  protone-

A в  D fridiylardan, voronkasi jinsiy yo‘ldan ho
sil bo‘ladi. Agar protonefridiylardan me- 

tanefridiylar hosil bo'ladigan bo'lsa, u holda jinsiy yo'llar metanefridiy- 
larning ichki uchi (teshigi) bilan qo'shilib, nefromiksiy hosil qiladi. O'troq 
ko‘ptuklilarda ayirish naylari qisqargan boiib, bir necha bo'g'imlarida 
saqlanib qolgan.

Nefridiylardan tashqari qon tomirlari devoridagi yirik peritoneal hu
jayralar ham ayirish funksiyasini bajaradi. Bunday hujayralar ichida sariq 
donachalar shaklida moddalar almashinuvining suvda erimaydigan mah- 
sulotlari (guanin, ya’ni siydik kislotasi tuzlari) to'planadi. Xloragogen 
hujayralar deb ataladigan bu hujayralar ekskret moddalar bilan toigach, 
halok bo ‘ladi. Ulaming ichidagi moddalar esa tana suy uqligiga chiqadi va 
u yerdan nefridiylar orqali tashqariga chiqariladi.

Nerv sistemasining markaziy qismi bir juft bosh gangliylari, ular
dan chiqib halqumni aylanib o'tadigan ikkita halqum atrofi konnektivalar 
va bir juft qorin nerv stvolidan iborat (82-rasm). Ikkita har xil gangliylami 
birlashtiradigan nerv stvollari konnektivalar, bitta halqadagi gangliylami 
birlashtiradigan nerv stvollari esa komissuralar bo'ladi.

82-rasm. Halqalilar markaziy nerv sistemasi.
A -  narvon tipi (tuban halkalilar). В -  qorin nerv 
zanjiri (yuksak halkalilar): 1 -  bosh gangliysi,
2 -  halqum stvollari, 3 -  bo 'ylam a stvollar, 
4,5 -  qorin nerv zanjiridagi gangliylar.

Tuban ko'ptuklilarda qorin nerv stvol
lari bir-biridan uzoqroq joylashgan; ularn
ing nerv hujayralari bir tekis tarqalgan. Bir
muncha murakkab tuzilgan ko‘ptuklilarda 
qorin nerv stvollari o ‘zaro yaqinlashib, ul
arda har bir bo‘g ‘imda bittadan nerv tu
guni, ya’ni gangliyalar paydo bo'ladi. Ikka
la gangliyalar ko'ndalang nervlar -  komis- 
suralar bilan bog‘lanadi. Bu xildagi nerv 
sistem asi nerv narvon i deyiladi.
Ko'pchilik ko‘ptuklilarda nerv stvollari 
yanada k o ‘proq yaqinlashib, har bir 
halqadagi gangliylar birga qo'shilib zanjir hosil qiladi. Nerv stvollari 
alohida bo‘lib qoladi yoki birga qo‘shiladi. Bunday nerv sistemasi qorin 
nerv zanjiri deyiladi.

Nerv sistemasining bundan keyingi murakkablashuvi uni teri epiteliysi- 
ga tobora botib kirib, tana bo‘shiig‘iga o ‘tishidan iborat. Ba’zan tan- 
adagi bir qancha halqalar o ‘zaro qo‘shilishi tufayli nerv tugunlari ham 
konsentratsiyalanishi mumkin. Markaziy nerv sistemasidan turli organ- 
larga juda ko‘p nervlar chiqadi. Bosh miyadan antennalar, palpalar va 
ko'zlarga, qorin nerv zanjiri gangliylaridan o‘sha halqada joylashgan 
organlarga nervlar chiqadi.

Sezgi organlari erkin faol harakat qilib yashovchi turlarda yaxshi 
rivojlangan. Sezgir hujayralar terida ko‘p bo‘ladi. Antennalar, palpalar, 
prostomiumdagi kiprikli chuqurchalar, parapodiylardagi mo‘ylovlar max
sus sezgi organlari hisoblanadi.

Ayrim o ‘troq yashovchi ko'ptuklilarda tanasining oldingi halqalarida 
1 -5 ta yoki undan ko‘proq muvozanat saqlash organi -  statotsistlar bo‘ladi. 
Ko'zlar deyarli hamma ko‘ptuklilarda bo'ladi; ko'pincha, prostomiumn- 
ing ustida 2 yoki 4 ta bo'lib joylashgan. Oddiy hollarda ko'zlar ektoder- 
madan hosil bo'ladigan qadahsimon chuqurchalardan iborat (83-rasm).

83-rasm. Ko'ptuklilar ko'zining tozilishi.
1 -  muguz, 2 -  shishasimon tanani ajratadigan 
hujayra, 3 -  yorug‘likka sezgir tayoqcha, 4 -  ko'rish 
nervi, 5 -  ko 'rish  ganliysi, 6 -  to 'r  qavat,
7 -  shishasimon tana, 8 -  gavhar

Chuqurcha tubidagi epiteliy to ‘rparda vazi
fasini bajaradi. To‘rparda ikki xil hujayralar- 
dan iborat. Ulardan bir xili -  retinal hu- 
jayralarda yorug‘likka sezgir tayoqchalar 
joylashgan. Retinal hujayralardan bosh 
miyaga nerv tolalari chiqadi.

K o‘pchilik planktonda yashovchi 
ko‘ptuklilarning ko‘zi murakkablashib, teridan ajralgan yopiq ko'zpuf- 
agini hosil qiladi. Pufak ichida ikki tomonlama qavariq ko‘z gavhari va 
shaffof shishasimon tana joylashgan. Bu ko‘zlar invertirlanmagan, ya’ni 
teskari ag'darilmagan deyiladi. Ko'ptuklilar boshidagi ko‘zlar bilan bir
ga yoki ular reduksiyaga uchraganida tanasining boshqa qismiarida ham 
ko‘zlar hosil boiishi mumkin. Masalan, naycha ichida yashaydigan 
ko‘ptuklilardako‘zlari jabpara aylangan palpalarda ham rivojlanadi. Orqa 
tomoni bilan o ‘rmalaydigan turlarda ko‘zlari orqa chiqaruv teshigi ya
qinida joylashgan.

Jinsiy sistemasi juda sodda tuzilgan. Ko‘ptuklilar ayrim jinsli, lekin 
jinsiy dimorfizm rivojlanmagan. Jinsiy bezlari oldingi va eng oxirgi halqalar- 
idan boshqa hamma bo‘g ‘imlarda yoki faqat ayrim jinsiy bo‘g‘imlarda 
hosil bo‘ladi. Yetilayotgangonadalar dastlab juda yupqa peritoneal epiteliy 
bilan qoplangan. Bezlar yetilgach, epiteliy yorilib, uning ichidagi jinsiy 
hujayralar selom suyuqligiga chiqadi va shu yerda yetiladi. Ayrim 
ko‘ptuklilaming urug‘ yoki tuxum yo‘li bo‘lmaydi. Jinsiy hujayralar tana 
devorini yorib tashqariga chiqadi. Ba’zi chuvalchanglaming kalta nayli 
voronka shaklidagi mustaqil jinsiy yo‘li bo'ladi. Ko'pchilik polixetlaming 
jinsiy voronkasi nefridiylar bilan qo'shilgan bo'lib, ayirish va jinsiy hu- 
jayralarni chiqarish vazifasini bajaradi. Tuxumlar tashqi muhitda 
urug‘lana:di. Bir qancha ko‘ptuklilarda jinsiy hujayralar yetilishi davrida 
jinssiz ko‘payish ham sodir bo'ladi. Bu jarayon jinsiy yetilgan bo'g'im 
parapodiysi va qillarining kuchli rivojlanishi, ichagining reduksiyaga uchrashi 
va rangining keskin o'zgarib, epitok deb ataladigan tana qismini hosil

84-rasm. Tinch okean palolasi. Eunice viridis. 
Tanasining oldingi yo‘g ‘on atok va keyingi 
ingichka epitok qismi

bo‘lishidan boshlanadi. Bunday jinssiz 
rivojlanishga kirishgan chuvalchanglar ta
nasining epitok qismi qolgan atok qismidan 
keskin ajralib turadi. Odatda tananing key
ingi qismi epitokka aylanadi. Ayrim 
ko‘ptuklilar (Nereidae, Eunicidae) jinsiy 
voyaga yetgan epitok davrida okean tubidan 
ko‘plab suv yuzasigako‘tariladi, suzib yurib 
jinsiy ko‘payishga kirishadi (84-rasm). Tux- 
umga to'lgan bunday chuvalchanglar ma- 
halliy aholi va dengiz hayvonlari uchun 
mazali oziq hisoblanadi. Bir qancha 
ko‘ptuklilar tanasining keyingi epitok qismi atok qismidan ajralib chiqadi. 
Uzilgan joydan bosh hosil bo'ladi. Tananing jinssiz atok qismi esa yetishma- 
gan keyingi bo‘g‘imni hosil qiladi.

Ayrim ko‘ptuklilar (masalan, Autolytus va Myrianida)ning epitok qismi 
atok qismidan ajralmasdan avval bosh qismini hosil qilishi, atok esa key
ingi qismini regeneratsiya qilishi mumkin. Ba’zan shakllangan birinchi in- 
divid ajralguncha uning oldida boshqa yangi individ hosil bo'ladi. Natijada 
birdaniga bir nechta, ba’zan 30 gacha jinsiy individlardan iborat muva- 
qqat bir qator zanjir hosil qiladi. Autolytus va boshqa ayrim ko‘ptuklilar 
huddi shunday ko‘payadi (85-rasm). Keyinchalik jinsiy individlar birma- 
bir ajralib ketib, jinsiy ko‘payishga kirishadi.

Rivojlanishi. Ko‘ptuklilar tuxumi to'liq, lekin noteks maydalanadi. 
Tuxumdan ko‘ptuklilar uchun xos bo‘lgan troxofora lichinkasi (86-rasm) 
chiqadi. Lichinka tanasi yumaloq yoki noksimon bo'lib, uning tepasida bir 
dasta u/.un kipriklardan iborat kokili bor. Lichinka tanasini bir qator kipriklar 
belbog' shaklida о ‘rab turadi. Og'iz teshigidan oldinda joylashgan belbog' 
prototrox deyiladi. Ba’zan bunday belbog' og'iz teshigidan orqaroqdaham 
bo'ladi. Ichagi uch bo'lim -  oldingi, o'rta va orqa ichakdan iborat. Ichak 
bilan tana devori o'rtasida birlamchi tanabo'shlig'i bo'ladi. Ichakning ikki 
yonida bir juf t metanefridiylar joylashgan.

85 -rasm. Ko‘p tuklilaming ko ‘pay ishi..
A -  Autolytusning jinsiy ko‘payish. B, D -  ichki 
kurtaklanish tufayli hosil bo'ladigan individlar 
(B -  urg‘ochisi, D -  erkagi).

86-rasm. Troxofora (A) va uni 
voyaga yetgan chuvalchangga 
(B) aylanishi.
1 -  og'iz teshigi, 2 -  ichak, 3 -  anal 
teshigi, 5 -  tepa plastinka, 
6 -  prototrox (kipriklar kamari).



Troxofora bir muncha vaqt erkin yashagandan so‘ng metamorfozga 
kirishadi. Uning keyingi qismi chuzilib, bir necha segmentni hosil qiladi. 
Segmentlarda parapodiylar, qillar yoki kiprikli belbog‘lar rivojlanadi. Bu 
davrda mezoderma hujayralaridan har bir segmentda bir juftdan selom 
xaltachalari hosil bo‘ladi. Metamorfoz davomida tepa plastinkasi teri 
ostiga botib kirib, bosh miyani hosil qiladi. Qorin tomondan ektoderma 
hisobidan qorin nerv stvollari, sezgi organlari -  ko‘zlar va palpalar hosil 
boiadi. Ana shunday qilib, birlamchi bo‘shliqli segmentsiz troxofora seg- 
mentli metatroxoforaga aylanadi. Metatroxofora endi bosh bo‘lim -  pros- 
tomium, bir necha gavda bo'limi va dum -  pigidiydan iborat bo‘ladi.

Metatroxofora bir necha vaqt suzib yurib, keyin suv tubida hayot 
kechirishgao‘tgach, uning metamoifozi davom etadi. Uning anal tomoni- 
dao‘sishzonasi hosil bo'ladi. Bujoyda hujayralar to‘xtovsizbo‘linib, yangi 
tana segmentlarini hosil qiladi.Birlamchi tana bo‘shlig‘i selom bilan al- 
mashinadi. Har bir halqada parapodiylar, ektoderma hisobidan nerv siste
masi, sezgi organlari, hosil boiadi. Shundan so‘ng jinsiy individlar ajral- 
ishib, suzib ketadi.

Ekologiyasi. Ko‘ptuklilar-turlarga eng boy bo‘lgan halqali chuval
changlar sinfi. Ular asosan dengizlarda yashovchi 5300 ga yaqin tumi o ‘z 
ichiga oladi. Ko‘ptuklilar orasida suvda suzuvchi, dengiz tubida о ‘rmalab, 
yoki balchiqqako‘milib oluvchi hamda ingichka nay ichida o'troq yash
ovchi turlari bor. Ayrim turlari parazit hayot kechiradi. Ko‘ptuklilarning 
bir necha turi chuchuk suv havzalarida tarqalgan.

Ko ‘ptuklilaming kattaligi bir necha mm dan 3 m gacha bo ‘ladi. Ko ‘pchilik 
turlari sohil yaqinida suv tubida, ko‘pincha 1000 m dan chuqurroq, ba’zan 
8000 m gacha chuqurlikda uchraydi. Planktonda hayot kechiradigan turlarin
ing tanasi shaffof bo'ladi. Suv tubida hayot kechiradigan turlari suv o‘tlari 
orasida o‘rmalab yuradi; qum yoki loyni kavlab kirib oladi. Qum chuval
changi huddi shunday hayot kechiradi. Dengiz tubida maxsus naychalarda 
yashaydigan o‘troq ko‘ptuklilar ayniqsa xilma-xil bo‘ladi.

Amaliy ahamiyati. Ayrim tropik turlari, masalan, palolo (Eunice vir- 
ides) oziq-ovqat sifatida foydalaniladi. Suv tubida yashaydigan turlari 
ovlanadigan baliqlar, qisqichbaqalar va boshqa hayvonlaming asosiy ozig‘i 
hisoblanadi. Ko‘ptuklilardan Nereis diversicolor 1939-40 yillarda Qora 
ilcngi/dan Kaspiy dengiziga introduksiya qilingan.

Ko'ptuklilar kezib yuruvchilar va o‘troq yashovchilar kenja sinflariga 
bo'linadi.

Kezib yuruvchilar (Errantia) kenja sinfi. Bu kenja ;*infga bosh 
qismi -  prostomium yaxshi rivojlangan, tana halqalari birmuncha gomon
om bo‘lgan halqali chuvalchanglar kiradi. Parapodiylari yaxshi rivojlan
gan; odatda jabralarga ega bo‘ladi. Nefridiylari metamer joylashgan. 
Ko‘pchiligi yirtqich, erkin yashaydi.Dengiz sichqoni (Aphrodite) ning ta
nasi qalin va uzun qillar bilan qoplangan (87-rasm). Lepidonotus urug‘i 
turlarining tanasi parapodiy mo‘ylovlari o'zgarishidan hosil bo‘lgan ikki 
qator plastinkalar bilan qoplangan. Tanasi shaffof va yirik ko‘zli Alciope 
vanadis planktonda hayot kechiradi. Nereis turlari jinsiy voyaga yetgan 
epitok davriga ega. Kezib yuruvchi ko'ptuklilardan Myzostomida urug‘i 
vakillari ignaterililar (dengiz nilufarlari) da parazitlik qiladi. Bu kenja sin
fga dastlabki halqalilardan Dinophilus urug‘i turlari ham kiradi. Dinophi- 
lus turlari juda sodda tuzilganligi tufayli ba’zan alohida sinf -  birlamchi 
halqalilar (Archiannelida) sinfiga kiritiladi.

0 ‘troq halqalilar (Sedentaria) kenja sinfi. Boshi kuchsiz rivojlan
gan yoki reduksiyaga uchragan. Parapodiylari kuchsiz rivojlangan. Tana
si ko'pincha bir necha geteronom halqalardan iborat. Jabralari tanasining 
ma’lum qismida, ko'pincha, boshida joylashgan. Odatda naycha ichida 
yashaydi. Chaetopterus urug'i vakillari tunda shu’lalanadi. Qumchuval- 
chang Arenicola marina 30 sm gacha kattalikda, qumda uya qazib 
yashaydi. Serpula (Serpula), spirorbus (Spirorbus) ohak nay ichida 
yashaydi. Amfitrit (Anphitrite) va sabellariya (Sabellaria) ning bosh 
qismida uzun jabra o'simtalari bo'ladi (87-rasm).

BELBOG‘LILAR (CLITELLATA) KENJA TIPI

Belbog'lilar -  germafrodit hayvonlar. Jinsiy bezlari metamer joylash
gan. Tanasida belbog'i rivojlangan. O'zgarishsiz rivojlanadi. Belbog'lilar 
kamtuklilar va zuluklar sinfiga bo'linadi.

KAMTUKLILAR (OLIGOCHAETA) SINFI

Kamtuklilar tana o'simtalari (parapodiy, palpa, jabralar) yo'qolib ket
gan halqali chuvalchanglardan iborat. Kamtuklilarda parapodiylar о 'miga 
faqat ulaming qillari saqlanib qoladi. Jinsiy sistemasi germafrodit. Jinsiy 
bezlari tanasining oldingi bir necha halqalarida joylashgan. Ular chuchuk 
suv va tuproqda yashaydi. 3400 ga yaqin turlari ma’lum.

87-rasm. liar xil ko'plukli halqalilar.
Л qum chuvalchangi, В - nereis, D -  fillodotse, E -  amfitriks, F -  sabellariya, 
G serpula, H -  <lcn»iz sichqoni.

Tashqi tuzilishi. Tanasi biroz yassilashgan silindr shaklida, uzunligi
0,5 mm dan 3 m gacha. Tanasining oldingi bo‘g‘imi prostbmium har
akatchan, unda hech qanday o ‘simta boimaydi. Tanasi 30-40 tadan 600 
tagacha halqadan tashkil topgan; faqat ayrim turlarida 7-9 ta halqa bo‘ladi. 
Kamtuklilar prostomiumdan tashqari hamma tana halqalarida to‘rt tut- 
amdan (shu jumladan, 2 ta qorin va 2 ta yon) qillar bo'ladi. Har bir tutam- 
dagi qillar soni bir xil bo‘lmaydi. Yomg‘ir chuvalchangida har bir tutamda 
bir juftdan, ya’ni bitta halqada 4 juftdan qillar bo‘ladi. Qillaming joylanishi 
parapodiylaming orqa va qorin bo‘laklari joylashadigan o‘miga mos kela
di (88-rasm). Kamtuklilar tanasining keyingi anal qismi, ya’ni, pigidiumda 
anal teshigi joylashgan.

Kamtuklilaming tana devori va teri-muskul xaltasi ko‘ptuklilamikiga 
o‘xshash tuzilgan. Teri epiteliysi hujayralarining asosiy qismini shilimshiq 
bezli hujayralar tashkil etadi. Ular chuvalchang terisi yuzasiga shilimshiq 
modda ishlab chiqarib turadi. Bunday hujayralar yomg‘ir chuvalchangin- 
ing 31-37 halqalarining yo‘g‘onlashuvidan hosil bo‘lgan belbog‘ida ay
niqsa ko‘p bo‘ladi. Ko‘payish davrida bu bezlar suyuqligidan pilla hosil 
bo‘ladi.

Ichki tuzilishi. Kamtuklilar teri-muskul 
xaltasining tuzilishi ko‘ptuklilarnikiga 
o ‘xshaydi. Epiteliy ostida teri-muskul xal
tasining tashqi halqa qavati, uning ostida 
bo 'y lam a qavati joylashgan. Selom 
bo‘shlig‘i dissepimentlar va qorin mezen- 
teriysi bilan alohida kameralarga bo‘lingan; 
orqa mezenteriysi bo'lmaydi. Ovqat hazm 
qilish sistemasi ixtisoslashgan, halqum, 
qizilo'ngach, muskulli oshqozon, o'rta va 
orqa ichak bo'limlariga bo'linadi (89-rasm). 
Yomg'ir chuvalchanglai'ida qizilo'ngach 
kengayib j i g ‘ildonni hosil qiladi.

88-rasm. Yomg'ir chuvalchangi oldingi qismining 
tuzilishi. A -  yon tomondan. В -  qorin tomondan 
ko‘rinishi: 1 -  prostomium, 2 -  yon tuklar, 3 -  qorin 
tuklar, 4 -erkaklikjinsiy teshigi, 5 -u rg ‘ochilikjinsiy 
teshik, 6 -  urug‘ o ‘tkazuvchi egatcha, 7 -  belbog'i.

89-rasm. Yomg'ir chuvalchangi anatomiyasi.
1 -  og'iz bo'lagi (prostomium), 2 -  halqumusti nerv tuguni,
3 -  halqum, 4 -  qizilo'ngach, 5, 13 -  halqa qon tomirlari, 
6 -  orqa qon tomiri, 7 -  urug' xaltalari, 8 -  urug‘donlar, 
9 -  urug' voronkalari, 10 -  urug' yo'li, 11 -  halqalar 
o'rtasidagi to 'siq, 12 -  metanefridiylar, 14 -  ichak,
15 -oshqozon, 1 6 -jig ‘ildon, 17 -  tuxum yo'li, 18-tuxum 
voronkalari, 19 -  tuxumdon, 20 -  urug' qabul qilgich (rim 
raqamlari tana halqalarini ko'rsatadi).

Qizilo‘ngachga morrenov bezi deb ataladigan 
uch juft bezlaming yo'li ochiladi. Bezlar ajratib 
chiqaradigan ohak oziq tarkibidagi gumus kislo- 
tasini neytrallashtiradi. O 'rta ichakning ustki 
qismi, uning bo‘shlig‘iga botib kirib, ichakning 
ichki hazm qilish yuzasini kengaytirish vazifasi
ni bajargan tiflozolni hosil qiladi

Qon aylanish sistemasi ko‘ptuklilamikiga 
o'xshaydi. Qonning qon tomirlar bo‘ylab aylan- 
ishini orqa va halqum atrofidagi halqa qon tomirlari 
ta’minlab turadi. Kamtuklilar teri orqali nafas ola
di . Terida kapillar qon tomirlar qalin to ‘r hosil qiladi.

Ayirish organlari har bir halqada bir juftdan joylashgan metanefnd- 
iylardan iborat. 0 ‘rta ichak va qon tomirlarini sirtdan qoplab turadigan 
xloragogen hujayralar ham ayirish funksiyasini bajaradi. Xloragogen hu- 
jayralarda tana bo‘shlig‘idagi qattiq ayirish mahsulotlari to‘planadi. Bu 
hujayralar mahsulotlari tana bo'shlig'iga tushib, maxsus teshik orqali 
chiqarib yuboriladi.

Nerv sistemasi boshqa halqali chuvalchanglarnikiga o'xshash 
bo'lib, bir juft xalqum usti gangliylar, halqum atrofi konnektivalar va 
qorin nerv zanjiridan iborat. Sezgi organlari kuchsiz rivojlangan. Ko‘zlari 
bo‘lmaydi, yomg‘ir chuvalchanglari terisi yuzasida yorug‘likka juda sezgir 
hujayralar bo‘ladi.

Jinsiy sistemasi germafrodit bo'lib, tananing oldingi qismida joy
lashgan. Xususan, tananing 10-11 halqalariga mos keladigan qismida ikki 
juft urug'donlar joylashgan. Urug'donlar uch juft urug' xaltalarida joy
lashgan. Urug' hujayralari urug‘ kapsulalaridan urug‘ xaltachalariga tush-

adi. Bu yerda urug1 yetilgandan so‘ng yana urug1 yo‘liga keladi. Kapsu- 
lalardan urug* yo‘li boshlanadi. Tananing har bir tomonidan bittaflan urug‘ 
yo'li boshlanib, 15 - halqada tashqariga ochiladi.

Urg‘ochilik jinsiy bezlari tanasining 13 va 14-halqalarida joylashgan 
mayda tuxumdonlar, ulardan boshlanadigan tuxum yo‘llari va 9-10-halqalar- 
da joylashgan urug‘ qabul qilgichdan iborat. Funksional jihatdan 
belbog'chadagi bir hujayrali bezlarni ham urg‘ochilik jinsiy sistemasiga 
kiritish mumkin. Chunki bu bezlar ishlab chiqadigan suyuqlik pilla hosil 
qiladi. Suyuqlik tarkibidagi oqsil modda esa rivojlanayotgan embrion uchun 
oziq bo'ladi.

Kamtuklilarda urug lanish ikki hayvon o‘rtasida urug1 hujayralar al- 
mashinishidan iborat. Buning uchun ikkita yomg‘ir chuvalchangi qorin 
tomoni bilan bnr-biriga yaqin keladi; ularning bosh tomoni bir-biriga 
qaragan bo‘ladi. Chuvalchanglar belbog‘chasi ishlab chiqargan shilim- 
shiq modda ular har qaysisi tanasini mufta shaklida o ‘rab oladi. Chu- 
valchanglardan birining erkaklik teshigidan ajralib chiqadigan urug1 hu
jayralar maxsus tarnovcha orqali ikkinchi chuvalchang muftachasiga, 
undan uning urug1 qabul qilgichiga o ‘tadi. Shundan so‘ng chuvalchang
lar ajralib ketishadi. Muftachalar esa chuvalchang harakatlanishi tu
fayli uning bosh tomoniga qarab siljiy boshlaydi. Muftacha bosh tomon
ga siljib borayotganidaunga 14-halqadagi urg'ochilik jinsiy teshigidan 
tuxum hujayralar, 9 va 10-halqadagi urug1 qabul qilgich teshigidan urug1 
hujayralar tushadi; tuxum hujayralari shu muftachalar ichida urug‘lanadi. 
Muftacha chuvalchangning bosh tomonidan siljib tuproqqa tushadi; un
ing ikki uchi tortilib bekiladi; devori qalinlashib, pillaga aylanadi. Tuxu
mlar ana shu pilla ichida rivojlanadi.

Ayrim kamtuklilarda jinssiz ко‘payish ham sodir bo‘ladi. Arxitomiya 
deb ataladigan bunday ko‘payishda chuvalchang tanasi ikkiga bo‘linadi. 
Oldingi bo‘lakdan tananing yetishmagan orqa qismi, keyingi bolakdan 
oldingi qismi shakllanadi. Yomg‘ir chuvalchangi Lumbricus variegatus 
va enxitreidlar huddi shunday ko'payadi. Kamtuklilarda jinssiz 
ко ‘payishning boshqa bir xili paratomiya chuchuk suvlarda hayot kechir- 
adigan stilyariya (Stylaria lacustris) da kuzatiladi. Paratomiya huddi 
kiprikli chuvalchanglaming jinssiz ko‘p marta ko'ndalanggiga bo'linib 
ko'payishiga o'xshaydi.

Rivojlanishi. Kamtuklilar metamorfozsiz rivojlanadi. Rivojlanish sikl- 
idatroxofora lichinkasi bo‘lmaydi. Tuxumlari pilla ichida rivojlanib, yosh

chuvalchang chiqadi. Tuban kamtuklilar pillasida birdaniga bir necha tux
um rivojlanadi. Yuksak kamtuklilar (Lumbricomorpha turkumi) pillasida 
oqsilli suyuqlik bo‘ladi; tuxumida oqsil kam bo‘ladi. Pillada rivojlanadigan 
embrion suyuqlikdagi oqsilni yutadi. Ana shu sababdan uning tuxumdan 
chiqqan murtagi “yashirin embrion” deyiladi. Embrion pilla ichida bir necha 
metamorfozdan so‘ng voyaga yetgan chuvalchangga aylanadi. Kamtuk
lilar ham ko'ptuklilar singari juda yuqori darajada regeneratsiya qilish 
xususiyatiga ega.

Ekologiyasi. Kamtuklilar asosan chuchuk suvlar va tuproqda, ba’zan 
dengizlarda hayot kechiradi. Chuchuk suvda yashovchi kamtuklilar suv 
tubida o ‘rmalab yuradi yoki suv tubidagi loyda qazigan inlarida hayot 
kechiradi, 0 ‘troq yashovchi kamtuklilar tanasining faqat keyingi qismi 
loydan suvga chiqib turadi. Ular tanasining keyingi qismini tebratib, nafas 
olishni kuchaytiradi (qizil chuvalchang Tubifex, 90-rasm). Quruqlikkam- 
tuklilari tuproqda in qazib hayot kechiradi. Inidan faqat juda nam havoda 
(yomg‘irdan so‘ng) yoki kechasi salqinda chiqadi. Kamtuklilar har xil 
chiriyotgan organik qoldiqlar, jumladan, 0 ‘simlik qoldiqlari va chirindiga 
boy tuproq bilan oziqlanadi.

Amaliy ahamiyati. Tuproqda yashovchi yomg‘ir chuV^hanglari va 
enxitreidlar tuproq unumdorligiga katta ta’sir k o ‘rsatad b  Darvin 
yomg‘ir chuvalchanglarining tuproq hosildorligini oshirishd^S' ahamiyati- 
ga katta baho bergan. Yomg‘ir chuvalchanglari tuproqni k^vlab> °  ‘simlik 
ildizlarini tuproqqa chuqur kirishiga imkon beradi; unga sviv va havo kir- 
ishini yaxshilaydi. Ular faoliyati tufayli tuproq qatlamlari aralashadi va 
yumshaydi. Bir kvadrat metr joydagi chuvalchanglar bir y  ̂  davomida 4 
kg tuproqni, huddi shu muddatda 1 ga maydonda esa 101 <*m  301 gacha 
tuproqni yer yuzasiga chiqarishi mumkin. Yomg‘ir chuvalchi*nSIari o‘simlik 
qoldiqlarini inlariga tashib kirib, ulami chirishini tez lash tiradi; tuproqni 
o‘g‘itlab, unda gumus hosil bo'lishiga ijobiy ta’sir qiladi- UIar tuPrf>qni 
ichagidan o'tkazib, koprolitlar holida chiqaradi. Koprolitlaf tuproqni struk- 
turali va donador qilib yemirilishdan saqlaydi; unga nam sbimilishini yax
shilaydi. Chuchuk suv kamtukiilari (Tubifex va boshqalaf) 0 2  ichagidan 
ko‘p miqdorda loyqani o ‘tkazib, suv havzalarini chiriyotSan organik 
qoldiqlardan tozalaydi. Kamtuklilar baliqlaming ozig‘i sifatida ham katta 
iqtisodiy ahamiyatga ega. Qizil chuvalchang (Tubifex) akvai'ium baliqlariga 
oziq sifatida, eyzeniya chuvalchangi (Eisenia) biogumilS oljsh uchun 
maxsus ko‘paytiriladi.

Klassifikatsiyasi. Kamtuklilar sinfi ikkita turkumga bo‘Hnadi.
1. Naydomorflar (Naidomorpha) turkimi turlari asosan chuchuk 

suv havzalarida hayot kechiradi. Qizil chuvalchang -  fubifex organik 
qoldiqlar bilan ifloslangan ko‘lmak va sekin oqadigan suv {j3vzalarida J^o'p 
uchraydi. Stylaria (90-rasm) va Aeolosoma plankton^’ enxitreidlar 
(.Enchytraeus) tuproqda hayot kechiradi.

2. Yomg‘ir chuvalchanglari (Lumbricomorpha) turkumi chuchuk 
suv havzalari va ayniqsa, tuproqda keng tarqalgan. Tao^si uzunligi bir 
necha sm dan (Eisena) ayrim tropik turlari (Megascolicidaye)da 2,5 m 
ga yetadi. 0 ‘rta Osiyoda yomg'iri chuvalchanglarining 20 dan ortl4 turlari 
uchraydi. Sug oriladigan yerlarda Nicodriluscaliginosus kenS tarqalgan. 
Chuchuk suv qisqichbaqalarida “qisqichbaqa zulugi” -  Branchiobdella 
chuvalchangi parazitlik qiladi.



ZULUKLAR (HIRUDINEA) SINFI

Zuluklar sinfiga asosan hayvonlaming qonini surib ektoparazitlik qila- 
digan yoki yirtqich hayot kechiradigan halqali chuvalchanglar kiradi. Ular 
dengiz, chuchuk suv, ba’zan quruqlikda yashaydi. 400 ga yaqin turi ma’lum. 
Yashash muhiti zuluklarning tashqi va ichki tuzilishiga katta ta’sir 
ko‘rsatadi.

Tashqi tuzilishi. Zuluklarning tuzilishi boshqa halqali chuvalchang- 
lardan keskin farq qiladi. Ulaming tanasi dorzoventral (orqadan qorin 
tomonga) yo‘nalishda sezilarli yassilangan (91-pacm). Terisida hech qan- 
day o‘simta (parapodiylar, qillar, paypaslagichlar, jabralar) bo'lmaydi. Faqat 
sodda tuzilgan qadimgi zuluklar va qildor zuluklarning dastlabki beshta 
halqalarida kamtuklilarnikiga o ‘xshash qillar bo'ladi. Tanasining oldingi 
vakeyingi uchida bittadan so‘rg‘ichlari bor. Oldingi so'rg'ichi og'iz teshigini 
o'rab turadi; keyingi nisbatan kuchli rivojlangan so‘rg‘uchi ustida anal 
teshigi joylashgan. Ikkala so'rg'ich ham qorin tomoniga biroz siljigan.

Zuluklar tanasi halqalari boshqa halqalilarga nisbatan doimiy bo'ladi. 
Ko‘pchilik zuluklar tanasi 33 (Acanthobdella turkumi vakillarida 30) ta 
halqadan iborat. Ulardan dastlabki 4 tasi birga qo'shilib oldingi so'rg'ichni, 
oxirgi 7 ta halqalar esa keyingi so'rg'ichni hosil qiladi. Lekin zuluklarda 
haqiqiy ichki tana halqalar sorii tashqi halqalar soniga mos kelmaydi. Odat
da bitta haqiqiy halqaga 3 dan 5 tagacha tashqi halqalar to 'g ‘ii keladi. Tashqi 
halqalar faqat tana qoplag'ichi va qisman muskullarga tegishH bo'ladi.

Л В D E F  E-soxtapillalizuluk,F-baliqzuluj’i.

Zuluklar tanasi qalin kutikula bilan qoplangan. Kutikula ostidagi epiteliy- 
da shilimshiq bezli hujayralar ko‘p bo'ladi. Epiteliy hujayralar asosida pig
ment hujayralar joylashgan. Zuluklar tanasi rangi ana shu pigment hu
jayralar bilan bog‘liq. Epiteliy ostida halqa va kuchli rivojlangan bo‘ylama 
muskullar joylashgan. Ichki organlar oralig‘i g'ovak parenxima bilan 
to‘lgan. Faqat qildor zuluklarning voyaga yettan davrida selom bo‘ladi. 
Boshqa zuluklarda selom lakunar nay shaklida toraygan (92-rasm).

Ichki tuzilishi. Hazm qilish sistemasi oldingi, o ‘rta va orqa ichakdan 
iborat (92-rasm). Og‘iz teshigi so‘rg‘ichi tubida joylashgan bo‘lib, og‘iz 
bo‘shlig‘iga va so‘ngra halqumga ochiladi. Xartumli zuluklarda halqum 
muskulli nay, ya’ni xartumni hosil qiladi. Xartum og‘izdan chiqarilib, o'ljasini 
tutish uchun xizmat qiladi. Jag‘li zuluklarning og‘iz bo‘shlig‘ida 3 ta (lta-

orqa, 2ta-yon) valiklar bor. Va-
i------- \  -----тя liklar qirralaridagi xitinli tish-

chalar arraga о ‘xshash jag‘ni 
hosil qiladi. Zuluk oziqlangani- 
da jag ‘lar xo'jayin terisida uch

92-rasm. Tibbiyot zulugining 
anatomiyasi.
A -  ichagi olib tashlangan. 
В -  ichagining tuzilishi: 1 -  og‘iz 
so‘rg‘ichi, 2 - jag ‘lar, 3 -bosh gangliy, 
4, 5 -  qorin nerv zanjiri,
6 -  metanefridiy, 7 -  o‘ng yon lakun,
8 -  qo'shimcha bez, 9 -  kuyikish 
organi, 10 -  urug‘ chiqarish nayi,
11 -  urug'don o'sim tasi,
12 -  tuxumdon, 13 -  qin, 
14,15-umg'donlaming oldingi jufti, 
16 -  qovuq, 17 -  urug'donlaming 
keyingi jufti, 18 -  tananing oldingi 
qismi, 19 -  og 'iz, 20 - halqum, 
21 -  yutish bezlari, 22 -  ichak 
xaltachalari birinchi jufti, 23 -  ichak 
xaltachalari uninchi jufti, 24 -  orqa 
ichak, 25 -  to'g'ri ichak, 26 -  orqa 
so'rg'ich, 27-metanefridiy, 28-teri, 
29 -  halqa muskullar, 30 -  bo'ylama 
muskullar, 31 -  parenxima.

burchak shakldagijarohat paydo qiladi. Zuluk shu jarohatdan qon so‘rib 
oladi. Halqumgabir hujayrali so‘lak bezlari yo‘li ochiladi. Tibbiyot zulugi 
bezlari suyuqligidagi girudin oqsili qonni ivib qolishiga yo‘l qo‘ymaydi. 
Girudin tufayli zuluk qoldirgan jarohatdan ancha vaqt qon oqib turadi. 
Zuluk so‘rgan qon uning ichagida bir necha oy davomida ivimasdan kon- 
servalangan holda saqlanadi. Halqum ingichka qizilo‘ngach orqali o ‘rta 
ichakka ochiladi. 0 ‘rta ichak bir juft (tibbiyot zulugida 10-11 juft) yon 
o‘simtalar, ya’ni xaltachalar hosil qiladi. Ulardan eng so‘nggi juftining 
о‘simtasi juda keng bo‘lib, tanasi oxirigacha yetadi. Oziq ichakning oxirgi 
xaltachalari asosida joylashgan bo‘limi orqali qonga so‘riladi. Orqa ichak 
to‘g‘ri nayga o ‘xshash bo‘ladi. Parazit zuluklar qon so‘radi. Ayrim erkin 
yashovchi zuluklar har xil umurtqasizlar (mollyuskalar, chuvalchanglar) 
bilan oziqlanadi.

Nafas olish organlari odatda bo‘lmaydi. Faqat ayrim dengiz zuluklari 
(Branchellion) tanasining yon tomonida tashqi jabralar bo‘ladi. Boshqa 
zuluklar teri orqali nafas oladi.

Haqiqiy qon aylanish sistemasi faqat qildor va xartumli zuluklarda 
bo‘ladi. Bunday sistemakamtukli chuvalchanglamikigao‘xshash bo‘ladi. 
Biroq xartumli zuluklardayoq qon aylanish sistemasi funksiyasining bir 
qismi selom qoldig‘i bilan bog‘lanadi. Jag‘li zu
luklarda haqiqiy qon aylanish sistemasi vazifasi
ni to‘la-to‘kis selom qoldig‘i bajaradi. Sodda tuz
ilgan qildor zuluklar tanasining markaziy qismini 
selom egallaydi. Unda ichak, nerv zanjiri, orqa 
va qorin qon tomirlari joylashadi (93-rasm). Xar
tumli zuluklarda selomdan faqat tana bo‘ylab 
o ‘tadigan 4 ta naylar, ya’ni lakunlar (bittadan 
orqa va qorin, ikkita yon) saqlanib qoladi. Orqa 
lakun orqali orqa qon tomiri, qorin lakun orqali 
qorin qon tomiri, uning ostidan esa qorin nerv 
/.iin jiri o'tadi. Yon lakunlar devori qalin muskulli

rnsm. /.wluklarda selomning evolyutsiyasi.
Ollddi (A), hartumli (B), jag‘li (D) zuluklar tanasining 
ко'гнЫмпк kcsimi: I -  selom, 2 -  qorin nerv zanjiri, 
( «|tti in i|ou loiniri, 4 -  ichak, 5 -  orqa lakun, 6 -  yon 
litkiiu. 7 i|<it in liikun. К orqa qon tomiri.

bo'ladi. Ular devori qisqarishi tufayli zuluk tanasida selom suyuqligi aralash- 
ib turadi.

Xartumli zuluklarda orqa va qorin lakunlaridagi qon tomirlari butunlay 
yo'qplib, selom qoldig‘i, ya’ni lakunar sistema qon tomirlari funksiyasini 
o'taydi. Lakun suyuqlik ham qonga о‘xshash, qizil ranggabo'yalgan; tarki- 
bida gemoglobin va amyoboid hujayralar bo ‘ladi. Shunday qilib, zuluklar 
misolida bir xil fiziologik ahamiyatga ega bo'lgan, biroq kelib chiqishi 
o‘xshashbo‘lmagan organlardan birini ikkinchisi bilan almashinishi, ya’ni 
substitutsiyani ko‘rish mumkin.

Ayirish sistemasi ancha o‘zgargan metanefridiylardan iborat. Ayir
ish nayi metamer joylashgan; faqat oldingi va keyingi bo‘g ‘imlarida 
bo'lmaydi. Masalan, tanasi 33 bo‘g‘imdan iborat tibbiyot zulugida ham- 
masi bo‘lib 17 juft metanefridiy bor. Zuluklar metanefridiysi nayining ich
ki uchi berk bo'ladi. Nefridiylar devoridan suyuqlik diffuziyalanib o‘tadi.

Nerv sistemasi boshqa halqalilamikiga o'xshaydi. Qorin nerv zan- 
jirida 20 yoki undan ko'proq gangliylar bor. Halqumosti gangliysi to‘rtta, 
eng oxirgi gangliy esa 7 ta oddiy gangliylaming qo‘shilishidan hosil bo‘ladi.

Zuluklarning sezgi organlari har bir bo‘g‘imda bir qator ko'ndalang 
bo‘lib joylashgan “qadahsimon organlar”dan iborat. Bu organlar juda ba- 
land sezgir epiteliy hujayralardan hosil bo'ladi. Hujayralardan qorin nerv 
zanjiriga nervlar chiqadi. Qadahsimon organlar kimyoviy sezgi vazifasini 
bajarishi mumkin. Ko‘pchilik zuluklarda tananing oldingi qismidagi qadah
simon organlar ko‘zga aylanadi. Teri ostida sirtdan qora pigment bilan 
o'ralgan ko‘z qadahi bo‘ladi. Qadah ichida yorug'likka sezgir hujayralar 
joylashadi. Ko'zlar faqat yorug'lik bilan qorong'ilikni farq qila oladi.

Jinsiy sistemasi germafrodit. Meditsina zulugi jinsiy sistemasi ta
nasining o'rta qismida joylashgan 9 juft urug' xaltalaridan iborat. Urug‘ 
xaltalaridan boshlanadigan ingichka urug‘ yo‘llari tananing ikki yonida 
umumiy urug ‘ yo ‘liga qo ‘shiladi. Tananing oldingi tomonida har qaysi urug‘ 
yo'li chigal hosil qilgandan so'ng bitta umumiy urug' to'kish nayiga 
qo'shiladi. Urug' to'kish nayi kuyikish organi ichida joylashgan. Kuyikish 
organi zuluk tanasidan tashqariga chiqarilishi mumkin.

Urg‘ochi jinsiy sistemasi bir juft tuxum xaltalari va ulaming ichida 
joylashgan tuxumdonlardan iborat. Tuxum xaltalaridan boshlanadigan tux
um yo'llari bachadonni hosil qiladi. Bachadon muskulli keng jinsiy qin 
bilan bog'langan. Urg'ochilik jinsiy teshik qorin tomonida, erkaklik jinsiy 
teshikdan orqarokda joylashgan.

Shunday qilib, zuluklar jinsiy sistemasining tuzilishi va tuxum hujayra- 
si rivojlanishining bir qancha xususiyatlari bilan kamtuklilarga o ‘xshab 
ketadi. Xususan, bu ikki guruhning gonadalari selom xaltachalarida joy
lashadi; tuxumlarini pillaga qo'yadi, murtagi pilla ichida rivojlanadi. Zu
luklar tuxumining organizmda urug ‘lanishi bilan kamtuklilardan farq qila
di. Urug‘lanish spermatofor orqali ham sodir bo‘lishi mumkin. U holda 
urug‘lar maxsus spermatofor -  qopchiq ichida bo‘ladi. Individlardan biri 
spermatoforini ikkinchisi terisiga tiqib qo‘yadi. Urug‘lari teri orqali zuluk 
parenximasiga, undan jinsiy sistemasiga o'tadi.

Kuyikish organi bo‘lgan zuluklar (Hirudinidae oilasi) da bu organ 
urg'ochilik jinsiy yo‘liga kiritiladi. Pilla maxsus teri bezlari suyuqligidan 
hosil bo‘ladi. Bu bezlar tananing muayyan halqalarida (tibbiyot zulugida 
9-11 halqalarda) joylashgan. Bu halqalar kamtuklilar belbog‘iga mos keladi. 
Zuluklar pillasini suv tubiga, suv o‘tlarigayoki qirg‘oqdagi nam tuproqqa 
qo‘yadi. Xartumli zuluklaming rivojlanishi kamtuklilaming Naidomorpha 
turkumidan kam farq qiladi. Jag‘li zuluklarda esa yomg‘ir chuvalchang
lari singari “yashirin lichinka” rivojlanadi. Tuxum hujayrasining maydalan- 
ishi kamtuklilarga o'xshash bo‘ladi.

Zuluklar ikkita kenja sinfga bo ‘linadi.

Qadimgi zuluklar (Archihirudinea) kenja sinfi

Tanasining oldingi beshta halqasida parapodiylar qoldig‘i -  qillar 
saqlanib qolgan. Selom va qon tomirlari bo‘ladi. Bitta turkumi (qildor zu
luklar Acanthobdellida), ikkita turi ma’lum. Acanthobdella peledina shi
moliy o'lkalar va Sibir ko‘llarida, A. ivanovi Kamchatka ko‘llaridagi bal- 
iqlarda parazitlik qiladi.

Haqiqiy zuluklar (Euchirudinea) kenja sinfi

Tcrisida qillar bo‘lmaydi. Selomi reduksiyaga uchragan. Qon aylan
ish sistemasi to‘liq yoki qisman reduksiyaga uchragan 2 turkumga bo‘linadi.

1. Xartumli zuluklar (R h yn ch o b d e llid a )  turkumi. Erkin 
yashovchi asosan, baliqlarda parazitlik qiluvchi zuluklar. Muskulli xartumi 
bolishi bilan boshqa zuluklardan farq qiladi. Xartumini og‘zidan chiqarab, 
o'ljasini tutib oladi.

Ayrim xartumli zuluklar baliqlargajiddiy zarar yetkazadi. B^iq zulugi 
-  Piscicola geometra (90-rasm) karpsimonlar qonini so‘rib, yosh bal
iqlarga katta ziyon keltiradi. Ba’zi turlari issiqqonli hayvonlarda (mas., 
qushlarda) parazitlik qiladi. Ayrim xartumli zuluklar nasi to‘g ‘risida 
g‘amxo‘rlik qilish instinktiga ega. Erkin yashovchi yirtqich zuluk Glossi- 
phonia mentaria tuxumdan chiqqan naslini qorin tomonida olib yuradi. 
Bu zuluk chuchuk suv havzalarida keng tarqalgan; qo‘ng‘ir-ko‘kish ran
gli, kattaligi 3 sm ga yaqin; har xil mollyuskalami tutib yeydi.

2. Jag‘Ii zuluklar (Gnathobdella) turkumi. Og'iz bo‘shlig‘ida uchta 
maxsus valigi -  jag'lari bor. Jag‘lari ko‘pincha xitin tishchalar bilan qop
langan. Tibbiyot zulugi (Hirudo medicinalis, (92-rasm) Ukraina va 
Kavkazda uchraydi. Bu zulukni tromb hosil bo‘lishi bilan bog'liq qon 
tomirlari kasalliklari: gipertoniya, sklerozning boshlang'ich davrlari, insult- 
ning oldini olish va boshqalami davolashda foydalaniladi. Zulukning soiak 
bezlaiidan qimmatbaho dorivor modda girudin olinadi. Qon so‘rayoggan 
zulukka qon ichki organlardan oqib kelishi tufayli kasal odamning ahvoli 
yaxshilanishi qadimdan ma’lum. Tibbiyot zulugi maxsus zavodlarda 
ko‘paytiriladi.

Soxta pillali, ya’ni soxta ot zulugi (Haemopis sanguisuga) juda keng 
tarqalgan. 0 ‘rta Osiyo va boshqahududlaming tiniq suvli ko‘l va soylar- 
da uchraydi. Soxta ot zulugining jag ‘lari kuchsiz rivojlangan. Yirtqich hayot 
kechiradi, chuvalchanglar va mollyuskalar qonini so‘rib oziqlanadi.

Ayrim zuluklar odamdaham parazitlik qiladi. Markaziy Osiyoda (Tosh- 
kent, Samarqand, Ashxobod atrofida) uchraydigan Turkiston zulugi Lim- 
natis turkestanica suv bilan odamning halqumiga o‘tib qolganida parazitlik 
qilishi mumkin. Quruqlikda yashovchi Tseylon zulugi Haemodipsa cey- 
lonica Shrilanka va Zond arxepilagi tropik о ‘rmonlarida tarqalgan. Odam 
va sut emizuvchi hayvonlar qonini so'radi.

EXIURIDLAR (ECHIURIDA) SINFI

Exiuridlarning sistematik o‘rni aniq ma’lum emas. Ko‘pchilik olim- 
lar ulami halqali chuvalchanglarga yaqinlashtirishadi. Dengiz tubida loyga 
ko‘milib hayot kechiradi. Tanasi va selomi halqalarga ajralmagan. Tuxu- 
midan halqalilarga о‘xshash troxofora lichinka chiqadi. 150 ga yaqin 
turi ma’lum.

94-rasm. Exiurid (Echiurus eshiurus) ning qorin tomondan 
ko'rinishi. 1 -  xartum, 2 -xartum о‘simtasi, 4 -jinsiy teshiklar, 
5 -  anal qillar, 6 -  anus.

Tashqi tuzilishi. Tanasi uzunligi 3 sm dan 185 
sm gacha. Tanasi bo‘g‘imlarga ajralmagan; oldingi 
qismida uzun xartumi, orqa qismida chiqarish teshigi 
boiadi. Og‘zi xartumi asosida joylashgan (94-rasm)
Ba’zi turlarining xartumi ikkiga ajralgan. Xartumin- 
ing chuqurlashgan qorin tomonida kipriklar boiadi.
Kipriklar suv va undagi mayda organizmlami og‘iz 
tomonga haydaydi. Og'zidan keyinroqda 2 ta yirik 
qillar joylashgan. Tanasining keyingi qismida ham 
ko'ptuklilarning qillariga o ‘xshash 2 qator kipriklari 
boiadi. Teri-muskul xaltasi devori halqalilarga 
o ‘xshash. Tanasi bir qavat epiteliy bilan qoplangan.
Epiteliy tana sirtiga kutikula ishlab chiqaradi. Epiteliy 
ostida 2 qator muskullar bor. Selom bo‘shlig‘ini peri
toneal epiteliy o‘rab turadi.

Ichki tuzilishi. Hazm qilish sistemasi uzun egri- 
bugri naydan iborat; oldingi, o ‘rta va keyingi qismlarga bo linadi. Ichak 
tanadan 10 martagacha uzunroq. Orqa ichak joylashgan bir juft anal xal
tachalari 12-300 ta hilpillovchi voronkalar bilan qoplangan. Voronkalam- 
ing bir uchi selomga, ikkinchi uchi anal xaltachasiga ochiladi. Anal xal
tachalari nafas olish va ayirish vazifasini bajaradi.

Qon aylanish sistemasi tana bo‘ylab uning orqa qismidan o‘tadigan 
qon tomiridan iborat. Qon tomiri ikkiga ajralib, ikkita yon xartum tomirlarini 
hosil qiladi. Bu tomirlar xartumdan orqaroqda bitta umumiy qorin qon 
tomiriga birlashadi. Qorin qon tomiri ichak osti bo‘ylab tananing orqa 
tomonigacha davom etadi. Orqa va qorin qon tomirlar ichak atrofini ay- 
lanib o ‘tadigan ikkita halqa tomirlari orqali tutashgan. Qoni rangsiz, 
Icykotsitlari boiadi.

Ayirish sistemasi uch xil ko‘rinishga ega. Exiuridlar lichinkasida bir 
juft protonefridiydan iborat. Protonefridiy metamorfoz jar ay onidareduk- 
siynga uchraydi. Voyaga yetgan davrida anal xaltalari ayirish vazifasini 
bajaradi. Voyaga yetgan exiuridlarda selomga ochiladigan tipik nefromik- 
siylar liain boiadi. Ular jinsiy mahsulotlarni chiqarish vazifasini ham ba-

jaradi. Nefromiksiylar tananing oldingi qismida joylashgan bo'lib, qorin 
tomondan tashqariga ochiladi. Ko'pchilikexiuridlardaular 1-4 jif t bo'ladi.

Nerv sistemasi kuchsiz rivojlangan. Markaziy nerv sistemasi qorin 
nerv stvoli va halqum atrofi nerv halqasidan iborat. Nerv sistemasi umumiy 
tuzilishi ko'ptuklilarga o‘xshasa-da, nerv hujayralarining nerv stvoli bo'ylab 
tarqoq joylashganligi, ya’ni nerv gangliylarining bo ‘lmasligi bilan ulardan 
farq qiladi. Ayrim sezgir hujayralardan boshqa sezgi organlari bo'lmaydi.

Jinsiy sistemasi. Exiuridlar ayrim jinsli. Gonadalari toq, tanasi key
ingi qismining qorin tomonida joylashgan. Jinsiy dimorfizm keskin rivoj
langan. Bonelliyaning urg'ochisi yashil rangli, uzunligi 1-15 sm gacha, 
xartumining uchi ikkiga ajralgan. Erkagi juda mayda (1-3 mm) bo'lib, 
urg'ochisi nefridiylari bo‘shlig‘ida yashaydi. Erkagining tanasi kipriklar 
bilan qoplangan (95-rasm); tuzilishi juda soddalashgan; qon aylanish siste
masi bo'lmaydi; ichagining uchi berk, og'zi bo'lmaydi. Exiuridlar erk
agining hayoti o'ziga xos bo'ladi. Dastlab ular urg'ochisi xartumida 
o'rmalab yuradi; so'ngra uning ichagiga, keyin nefridiylariga o'tib oladi.

Erkaklari nefridiylar orqali 
o'tadigan tuxum hujayralariga 
urug' chiqarib ularni 
urug'lantiradi.

L 10 95-rasm. Bonelliyada jinsni
P 18 fenotipik aniqlash.
»  ~ 6  д  _ suzj(3 yuradigan lichinka.
h> —17 в  -  katta yoshdagiurg‘ochi lichinka.
g r —16 £) _ urg 'ochisi. E -  urg 'ochisi
*jr~12 bachadonidan olingan erkagi:
f  I -  halqumoldi nerv halqasi, 2 -  ko ‘ z

E dog‘i, 3 -  prototrox, 4 -  old ichak,

В D

5 -  qorin nerv stvoli, 6 -  o ‘rta ichak,
7 -  anal kipriklar, 8 -  hartum,
9 -  qillar, 10 -  protonefridiy,
11 -  tana, 12 -  metanefridiy,
13 -  anal xalta, 14 -  urg‘ochilik jinsiy
teshigi, 15 -  urg'ochisi harturridagi
lichinkalar, 16 -  selomdagi urug*
hujayralar, 17 -  erkaklik jinsiy
voronkasi, 18 -  urug1 yo ‘li,
19 -  erkaklik jinsiy teshigi.

Rivojlanishi. Exiuridlar ustida olib borilgan kuzatishlar lichinkalar 
yashayotgan muhit sharoitining jins rivojlanishidagi ahamiyatini ochib bo
radi. Lichinkalar alohidaboqilganida ulardan faqat urg‘ochi jins rivojlana
di. Agar lichinka voyaga yetgan urg‘ochisi solingan idishda boqilsa, ular 
urg‘ochisi xartumiga o‘tiribolibregressiv metamorfozga uchraydi, ya’ni, 
tuzilishi soddalashadi va parazit erkagiga aylanadi. Lichinkaning erkak 
bonelliyaga aylanishi urg‘ochisi xartumi qoplag'ichi ishlab chiqaradigan 
moddaga bog‘liq.

SIPUNKULIDLAR (SIPUNCULIDA) SINFI 
*

Sipunkulidlar -  dengizlarda suv tubidagi loyni kovlab yoki bo‘sh nay- 
chalarda va chig‘anoqlarda yashaydigan chuvalchangsimon hayvonlar. 
250 ga yaqin turi ma’lum. Sistematik o‘rni exiuridlar singari aniq ma’lum 
emas. Voyaga yetgan davrida yoki lichinkalarida ham hech qanday 
metamer belgilar ko‘rinmaydi. Ular ham birlamchi halqalashmagan selo- 
mik hayvonlar hisoblanadi.

Sipunkulidlar tanasi ingichkalashgan xartumga va birmuncha keng 
gavda qismiga bo‘linadi. Xartumi maxsus muskullar yordamida tanasi 
ichiga tortilishi yoki chiqarilishi mumkin. Og‘zi xartumning uchki qismida 
joylashgan. Teri-muskul xaltasi yaxshi rivojlangan. Qon aylanish siste
masi bo'lmaydi. Ayirish sistemasi nefromiksiyalardan iborat. Sipunkulid
lar ayrim jinsli hayvonlar. Tuxumidan troxofora lichinkasi chiqadi. Sipunkul
idlar deyarli hamma dengizlarda uchraydi. Tanasining o‘rtacha uzunligi 
bir necha santimetr, eng yirik vakili Siphonomecus multicinctus ning 
uzunligi 51 sm ga yetadi.

HALQALI CHUVALCHANGLAR FILOGENIYASI

Ba’zi kiprikli chuvalchanglar va nemertinlarda metameriyani ayrim 
organlarning tanao‘qibo‘ylabko‘p marta takrorlanishitariqasidanamoyon 
bo'lishi; troxofora lichinkasini kiprikli chuvalchanglar va nemertinalam- 
ing myullerov lichinkasigao‘xshashligi halqali chuvalchanglarni kiprikli 
yussi chu valchanglardan kelib chiqqanligini ko‘rsatadi. Halqalilar yuksak 
tu/.ilislii asosiy belgisi selom va qon aylanish sistemasining rivojlangan- 
lif'idiin iborat.

Selomning kelib chiqishi to ‘g ‘risida bir necha nazariyalar mavjud.
1. Sxizotsel nazariyasiga ko‘ra selom to‘garak chuvalchinglaming 

birlamchi tanabo‘shlig‘i gomologi hisoblanadi. Lekin bu nazariyako‘pchilik 
hayvonlar embrional rivojlanishida selomni ichak devoridan hosil bo‘lishini 
izohlab berolmaydi.

2. Miotsel nazariyasi bundan avvalgi nazariyaga o'xshaydi. Unga 
ko‘ra selom muskul boshlang‘ichidagi bo‘shliq sifatida hosil bo‘lgan. Selom 
dastlab faqat tayanch ahamiyatiga egabo‘lgan. Miotsel nazariyasi selomni 
boshqa funksiyalarini tushuntirib berolmaydi.

3. Gonotsel nazariyasiga ko'ra selom tuban chuvalchanglar jinsiy 
bezlaridan hosil bo‘lgan. Har bir selomik xaltachalar bo‘shlig‘i kiprikli 
chuvalchanglar yoki nemertinalar jinsiy bezlari bo‘shlig‘iga mdb keladi. 
Darhaqiqat, selom jinsiy funksiyani bajaradi. Agar selom gonadalardan 
hosil bo'ladigan bo‘Isa, u holda jinsiy bezlarning bir qismi somatik hu- 
jayralarni hosil qilgan, deyishga to‘g‘ri keladi.

4. Enterotsel nazariyaga qaraganda selom bo‘shliqichlilar va taroq- 
Ulaming gastrovaskulyar sistemasidan hosil bo'lgan. Yuksakbo‘shliqichlilar 
(meduzalar) gastrovaskulyar nayi endodermasi ostida jinsiy bezlar rivojlan- 
ishini qayd qilgan holda selomning jinsiy funksiyasini entrotsel nazariya 
to‘g‘ri tushuntirib beradi. Bu nazariya e’tiboran gonotsel nazariyani ham 
o‘z ichiga opadi. Enterotsel nazariyaga ko‘ra taroqlilar ichagi va ikkilam
chi tana bo‘shliqlilar selemoduktlari (selom organlari) kelib chiqishi jihat- 
dan juda yaqin organlar. Ikkilamchi og'izlilarda selom xaltalarini endo
dermal ichakning yon bo‘rtiqlaridan, ya’ni, enterotsel usulda hosil bolishi 
ham enterotsel nazariyasining to‘g‘riligini isbotlaydi. Ammo birlamchi 
og'izlilarda selom va mezoderma boshqa usulda hosil bo‘ladi. Embrional 
rivojlanish davrida selom mezoderma varag‘i hujayralarining ajralib chi
qishi natijasida, mezoderma varaqlari esa ikkita boshlang‘ich mezoderma 
hujayralaridan, ya’ni, teloblastik usulda hosil bo‘Iadi.

Bir qarashda entrotsel usul bilan teloblastik usul o‘rtasida katta farq bor- 
ga o‘xshasa-da, ular bir-biriga juda yaqin turadi. Chunki mezodermani hosil 
qiladigan blastomerlar ham dastlab endodermaga tegishli bo'lgan. Keyincha- 
lik embrion rivojlanishning soddalashuvi natijasida mezoderma varaqlari en- 
dodermadan juda erta ajralib chiqqan ikkita hujayradan hosil bo'lgan. Qon 
tomirlari bo‘shlig‘i parenxima ichida tirqishsimon yoki naysimon bo‘shliqlar 
tariqasida shakllangan. Parenxima to'qimasini zichlashuvi natijasida qon 
tomirlari devori, uning suyuqlashuvi natijasida esa qon hosil bo ‘lgan.

Shunday qilib, halqali chuvalchanglar tuban chuvalchanglaming katta 
filogenetik tarmog‘i hisoblanadi. Ular orasida ko‘ptuklilar markaziy o'rinni 
egallaydi. Chuchuk stiv ko‘ptuklilaridan tuproqda yashashga moslanish 
tufayli kamtuklilar, ulardan esa zuluklar kelib chiqqan. Chuchuk suvda 
yashashga о‘tishi tufayli hayvonlarda metamorfoz yo‘qolgan. Zuluklam- 
ing parazit yashashga о‘tishi bilan selomni ikkilamchi tarzda parenxima 
siqib chiqargan; yassi chuvalchanglarga o'xshash konvergent belgilar 
paydo bo‘lgan.

Sodda tuzilgan polimer halqalilar ko‘p sonli bir-biriga o'xshash 
bo‘g ‘imlardan iborat (gomonom segmentasiya). Ulaming parapodiylari 
va ichki organlari ham ко ‘p sonli; bir xilda tuzilgan. Evolyutsiya davomi
da halqalar, parapodiylar va ichki metamer organlar tobora ixtisoslash- 
gan; halqalar va organlar soni kamayib, stabillashib borgan. Selom to‘sig‘i, 
metanefridiylar va selomoduktlar soni kamayishi (oligomerizatsiya) tu
fayli halqalar geteronomligi kuchayib borgan, nefridiylar va selomik or
ganlar (selomoduktlar)ning bir qismi reduksiyaga uchraydi.

MOLLYUSKALAR (MOLLUSCA) TIPI

Mollyuskalar xilma-xil tuzilgan eng qadimgi hayvonlar guruhi hiso
blanadi. Ular quyidagi xususiyatlari bilan boshqa hayvonlardan ajralib 
turadi.

Ko'pchilik mollyuskalar bilaterial simmetriyali hayvonlar. Biroq bir 
qancha turlarida organlarining joylanishi o'zgarib, tana simmetriyasi ikkil- 
amchi buzilib assimetrik shaklga kiradi. Ko‘pchilik mollyuskalaming ta
nasi bo'g'imlarga bo'linmagan. Faqat tuban tuzilgan mollyuskalarda meta- 
merlik tuz.ilishga xos bo'lgan belgilami ko‘rish mumkin. Tanasi bosh, gav- 
da va oyoq deb ataladigan uch bo'limdan iborat. Faqat ikki tavaqali mol
lyuskalarda bosh bo'limi bo'lmaydi. Harakatlanish organi qorin devori- 
dan hosil bo‘lgan yagona o‘simtadan iborat.

Mollyuskalar ikkilamchi tana bo ‘ shliqli hayvonlar bo ‘ lib, selom qoldig ‘i 
yurakoldi xaltasi (perikardiy) va jinsiy bezlari bo'shlig'idan iborat. Ichki 
organlari oralig'ini esa biriktiruvchi to‘qima to'ldirib turadi. Mollyuskalar 
tanasining asosi mantiya deb ataladigan teri burmasi bilan o'ralgan. 
Mantiyasi bilan tanasi oraligida mantiya bo'shlig'i hosil boiadi. Bu 
bo'shliqda jabralar va ayrim sezgi organlari joylashgan. Ayirish, orqa 
chiqaruv va jinsiy bezlaming teshigi ham ana shu bo'shliqqa ochiladi.

Tanasining orqa tomonida mantiyadan hosil boigan chig‘anog‘i joylash
gan; chig‘anoq tanani himoya qilib turadi. Bir qancha mollyuskalaming 
chig‘anog‘i tarixiy taraqqiyot davomida yo'qolib ketgan.

Qon aylanish sistemasi ochiq boiib, qoni tomirlar orqali oqishi bilan 
birga lakunlar va sinuslar deb ataladigan naylar orqali ham oqib o ‘tadi. 
Yuragi qorincha va boimacha deb ataladigan ikki yoki undan ko'proq 
kameralarga boiinadi. Nafas olish organlari odatda ktenidiy deb atala
digan jabralardan iborat. Faqat quruqlikda hayot kechiradigan va bir qan
cha chuchuk suv qorinoyoqli mollyuskalari o‘pka orqali nafas oladi. Ayirish 
organi halqali chuvalchanglaming metanefridiylariga o'xshash tuzilgan 
bir juft naysimon buyrakdan iborat. Buyragi yurakoldi xaltasidan boshlanib, 
chiqarish sif'oni deb ataladigan mantiyabo‘shlig‘iga ochiladi. Nerv siste
masi tanasining har xil qismida tarqoq joylashgan nerv tugunlaridan ibo
rat. Faqat tuban tuzilgan mollyuskalaming nerv sistemasi halqum atrofi 
nerv halqasi hamda tanabo'ylab yo‘nalgan nerv tolalaridan iborat boiadi.

Dengizda hayot kechiradigan mollyuskalaming lichinkalari troxofora 
yoki troxoforaga o'xshash yelkanii lichinka -  veligerdan iborat.

Mollyuskalar tipiga xilma-xil tuzilgan 150000 ga yaqin tur kiradi. 
Ко‘pchilik mollyuskalar dengizlarda va chuchuk suv havzalarida hayot 
kechiradi. Ular orasida quruqlikda yashaydigan turlari ham ko‘p. Bu tip 
yonbosh nervlilar va chig'anoqlilar kenja tipiga ajratiladi.

YONBOSH NERVLILAR (AMPHINEURA) KENJA 
TIPI

Bu kenja tipga bir necha mm dan 35 sm gacha kattalikdagi ikki yon- 
lama simmetriyali mollyuskalar kiradi. Ichki tana xaltasi bo'lmaydi. Man
tiya kutikulasi sirtdan ohak tangachalar bilan qoplangan. Ко‘pchilik mol
lyuskalaming tanasini orqa tomondan o ‘zaro harakatchan tutashgan alo
hida qalqonchalardan iborat chig'anoq yopib turadi. Boshida ko'zlari, 
paypaslagichlari va statotsistlari boimaydi. Nerv sistemasi tana bo‘ylab 
joylashgan ikki juft nerv tomirlaridan iborat. Bu tomirlar halqum atrofida 
va anal teshigidan keyingi joyda o'zaro tutashadi. Yonbosh nervlilarga 
1300 ga yaqin mollyuskalar turi kiradi ular qalqondorlar, ya’ni xitonlar 
hamdaqalqonsizlar, ya’ni egatcha qorinlilar sinfiga boiinadi.

QALQONDORLAR, YA’NI XITONLAR (LORICATA, 
POLYPLACOPIIORA) SINFI

Tashqi tuzilishi. Tanasi orqadan qorin tomonga yassilashgan uzun- 
choq oval shaklida; bosh, gavda va qorin bo‘limlaridan iborat (96-rasm). 
Boshi tanasidan aniq ajralib chiqmagan bo‘lib, qorin tomonga siljigan. Keng 
va yassi muskulli oyog‘i tanani qorin tomonidan qoplab turadi. Bu musk- 
ullarning qisqarishi tufayli xitonlar asta-sekin sirg'alib harakat qiladi. Xi- 
tonlarning teri qoplag‘ichi tanasining hamma tomonidan osilib tushib tur- 
adigan mantiya burmalarini hosil qiladi. Bu burmalar bilan tanasi o‘rtasida 
tanani halqa shaklida o‘rab olgan bo‘shliq mantiya egatchasi joylash
gan. Mantiya egatchasi ichida 4 juftdan 80 juftgacha patsimon jabralari 
joylashgan.

Xitonlar tanasi orqa tomondan 8 ta plastinkadan iborat chig'anoq bi
lan qoplangan. Plastinkalar bir qator ketma-ket joylashgan va bir-biri bi
lan harakatchan tutashib turgani tufayli xiton zaxkashlar singari qorin to-

A В

96-rasm. Xiton (Tonicella marmorea).
A -  orqa tomondan. В -  qorin tomondan: 1-8 -  chig'anoq plastinkalari, 9 -  mantiya, 
10 -  bosh, 11 -  oyoq, 12 -  jabralar, 13 -  og'iz teshigi, 14 -  anal teshigi, 15 -  buyrak 
teshigi, 16 -  jinsiy teshik.

monigabukilib, yumaloqlanishi mumkin. Chig'anoqning tuzilishi musk- 
ullarining tuzilishida ham o‘z aksini topadi. Muskullarining jto‘p bo‘lib 
chig‘anoq plastinkalariga ketma-ket biiikishi halqali chuvalchanglar ta- 
nasida organlarning joylashishini eslatadi.

Ovqat hazm qilish sistemasi. Og‘iz teshigi boshining ostida joy
lashgan. Oldingi ichakning kengaygan muskulli uchki qismi halqumga 
ochiladi. Halqumda joylashgan muskulli tilchasining usti qalin shoxsimon 
kutikula bilan qoplangan. Kutikula sirtida bir necha qator shoxsimon tish- 
chalar -  radula, ya’ ni qirg ‘ichi joylashgan. Bu tishchalar yordamida mol- 
lyuska qoya va toshlarga yopishib olgan suv o‘tlari va boshqa oziqni qirib 
oladi. Halqumdan tor naycha shaklidagi qizilo‘ngach boshlanadi. 
Qizilo‘ngach o‘rta ichakning xaltasimon kengaygan oldingi qismi -  oshqo- 
zongao'tadi. Yonbosh nervlilaming o‘rta ichagi juda uzun, unga jigar naylari 
yo ‘li ochiladi. О ‘rta ichak bir necha marta buklanib turadi. Uning keyingi 
tomoni -  orqa ichak mantiya bo‘shlig‘iga ochiladi. Xitonlar toshlarga yo- 
pishgan mayda suv o'tlarinn qirg‘ichlar yordamida qirib oladi.

Nafas olish organlari. Qalqondorlaming 4 juftdan 80 juftgacha jabralari 
bo'ladi. Bu jabralar tananing ikki yonida mantiya egatchasi ichida joylash
gan. Jabralar patsimon shaklda tuzilgan. Har qaysi jabra lansetsimon plas- 
tinkaga o‘xshash; uning yuzasida tik joylashgan mayda yaproqchalari xud- 
di kitob varaqlari singari bir-birining ustiga taxlanib turadi. Jabralar xilpirov- 
chi kiprikli epiteliy bilan qoplangan. Jabra plastinkalariga vena qoni kelib 
turadi. Bu qon jabra yaproqchalariga uglerod gazini chiqarib, kislorod bilan 
boyiydi va jabradan chiqib ketadigan qon tomirlariga o ‘tadi. Epiteliy 
kiprikchalarining harakatlanishi tufayli jabra orqali doimo suv о‘tib turadi.

Qon aylanish sistemasi. Yuragi tanasining keyingi qismida ichakn
ing ustida joylashgan bo‘lib, markaziy qorincha va ikkita yon bolmachadan 
tuzilgan. Qon yurak bo‘lmachalaridan klapanli bir yoki ikki juft teshiklar 
orqali qorinchaga tushadi. Qorinchaning keyingi uchi berk, oldingi uchidan 
keng aorta tomiri boshlanadi. Aortadan organlarga arteriyalar chiqadi. 
Arteriyalardagi qon organlar hamda to ‘qimalar orasida joylashgan lakun- 
larga kelib quyiladi. Lakunlarda qon kislorodni to‘qimalarga berib, yon 
tomonda joylashgan jabralarga yetib boradi. Qon tomirlari jabralarga kelib, 
juda ko‘p kapillyarlarga tarmoqlanadi. Har qaysi jabradan qon dastlab 
vena, so‘ngra esa ikkita yirik qon tomiriga tushadi. Bu tomir orqali qon 
yana yurakka kelib quyiladi. Shunday qilib, qalqondorlar qon aylanish siste
masi tutash bo‘lmaydi.

Ayirish organlari. Ichakning ikki yonida bukilgan bittadan naychalar 
joylashgan. Naychalaming tanaga qaratilgan voronkasimon uchi yura
koldi boimasi -  selom bilan bogiangan, tashqi uchi esa ayirish teshigi 
orqali mantiya egatchasiga ochiladi. Har qaysi naylardan yon tomonga 
juda ko‘p uchi berk naychalar tarqaladi. Shunday qilib, mollyuskalaming 
ayirish organlari halqali chuvalchanglarning jinsiy voronkalari 
(selomoduktlari)ga mos keladi.

Nerv sistemasi boshqa mollyuskalarga nisbatan juda sodda tuzil
gan; halqali chuvalchanglarga birmuncha o'xshash bo‘ladi; ko‘rinishi bi
lan qo‘shaloq zanjimi eslatadi (97-rasm). Nerv sistemasining asosiy qism- 
lari halqum atrofi halqa tomiri va tana bo‘ylab ketadigan ikki juft nerv 
stvollaridan iborat. Ulardan bir jufti pedal nerv stvollari oyog‘ining ichidan, 
ikkinchi jufti plevrovisseral tomirlar tanasining chetlari bo‘ylab mantiya 
egatchalari ostidan o ‘tadi. Pedal nerv stvollari ko‘ndalang nervlar yorda
mida tutashgan. Plevrovisseral stvollar esa parallel joylashgan pedal nerv

5 5

В D
ЧI i asm. Mollyuskalaming markaziy nerv sistemasi.
Л yonhosh nervlilar. В -  qorinoyoqlilar. D -  ikki pallalilar: 1 -  bosh nerv yoyi, 2 -  yon 
(iimiifiyii ilicii) nerv stvoli, 3 -  oyoq stvoli, 4 -  talqumosti yoyi, 5 -  bosh gangliyalar, 
(i nviH| (innfjivalai, 7 -  mantiya (plevral) gangliyalar, 8 -  ichki (visseral) gangliyalar.

stvollari bilan tutashgan; halqum atrofi nerv halqasi bosh tomonni, pedal 
nerv stvollari oyoqni, plevrovisseral tomirlar esa boshqa organlarni nerv
lar bilan ta’ minlaydi.

Sezgi organlari. Qalqondorlaming sezgi organlari kuchsiz rivojlan
gan. Tanasining ikki yonida jabralar asosida sezuvchi epiteliy hujayralari 
kimyoviy sezgi organlari hisoblanadi. Bu organlar boshqa mollyuskalam
ing osfradiylaridan keskin farq qiladi. Mollyuskaning orqa tomonida 
estetlar deb ataladigan juda ko‘p miqdorda mayda tuyg'u organlari joy
lashgan. Estetlar cho‘ziqroq bir to‘p sezgir hujayralardan iborat. Ulam
ing bir cheti chig‘anoqning tashqi qavati, ikkinchi uchi esa nerv tolalari 
orqali plevrovisseral nerv stvollari bilan tutashadi. Muvozanat saqlash 
organi va paypaslagichlari bo‘lmaydi.

Jinsiy sistemasi. Xitonlar ayrim jinsli hayvonlar. Urug‘don yoki tux- 
umdon ichak ustida joylashgan; va toq boiadi. Jinsiy bezi ikkita chiqarish 
yoii orqali mantiya egatchasiga ochiladi. Yetilgan jinsiy hujayralari suvga 
chiqariladi. Kuyikish organlari bo‘lmaydi.

Rivojlanishi. Urugiangan tuxumdan chiqadigan lichinkasi halqali 
chuvalchanglaming troxoforasiga o'xshash boiib, suvda suzib yuradi. 
Keyinchalik lichinkaning orqa tomonida chuqurcha paydo boiadi. Chu- 
qurcha ustida chig‘anoq plastinkalari hosil boiadi. Lichinkaning qorin to
monida bo‘rtiqqa o'xshash oyoq va ikki juft ko‘z shakllanadi. Lichinka 
kipriklari va ko'zchalarini tashlab, suv tubiga cho‘kadi va voyaga yetadi.

CHIG‘ANOQLILAR (CONCHIFERA) KENJA TIPI

Tanasi chig'anoq ichidajoylashgan. Chig‘anog‘i yaxlit yoki ikki tava
qali boiadi. Nerv sistemasi tarqoq tugun tipida tuzilgan. Yon nerv stvollari 
orqa ichakdan keyinroqda tutashgan boiadi. Ko‘zlari va paypaslagichlari 
boshida joylashgan. Muvozanat saqlash organlari rivojlangan.

Chig'anoqlilar monoplakoforalar, qorinoyoqlilar, kurakoyoqlilar, plas- 
tinkajabralilar va boshoyoqlilar sinflariga boiinadi.

MONOPLAKOFORALAR (MONOPLACOPHORA) SINFI

Monoplakoforalar qazilma qoldig‘i kembriy, silur va devon yotqiziqlar- 
ida uchraydi. Ulaming chig‘anog‘i qubba, likopchayoki spiralsimon shaklda

bo‘lgan. Bu sinfning yagona tirik vakili neopilina -  Neopilina galatheae 
1952 yilda Tinch okeanning Sharqiy qismida 3590 m chuqurlikda topilgan.

Neopilina tanasi diametre 3 sm gacha bo'lgan konusga o ‘xshash 
chig'anoq bilan qoplangan. Chig‘anoqning uchki qismi bir oz oldinga suril- 
gan, pastki qismi esa doira shaklida kengaygan. Tanasi kichkina bosh, 
ancha baland gavda va diskka o ‘xshash kengaygan oyoqdan iborat (98- 
rasm). Boshi tanasining oldingi tomonida bo‘lib, gavdasidan aniq ajralma- 
gan; unda og‘iz teshigi joylashgan.

Og‘zining oldingi tomonida bir juft paypaslagichlari va velum deb ata
ladigan teri burmasi bo‘ladi. Ko'zlari rivojlanmagan. Velumning uchki 
qismida joylashgan bir juft paypaslagichlari kimyoviy sezgi organlari vazi
fasini bajaradi. Neopilinaning mantiyasi sovuthlaming mantiyasiga o‘xshab 
tanasi atrofida halqa shaklida joylashgan; boshi, oyog'i va chig‘anog‘ining 
chetlarini o'rab turadi. Mantiyasi, boshi va oyog'i orasidan ancha keng 
mantiya egati o'tadi. Keng va yassi tovondan iborat oyog'i boshining 
keyingi tomonida joylashgan. Muskullarining joylashuvi metamer xusus- 
iyatga ega bo'lib, 8 juft muskullari oyog'idan chig'anog'ining orqa to
moniga taraladi. Oyog'idan orqaroqda kichik bo'rtiqchasi ustida anal teshigi, 
oyog'ining ikki yonida esa 5-6 juft patsimonjabralari joylashgan.

Ovqat hazm qilish sistemasi halqum, qizilo'ngach, oshqozon, o'rta 
va orqa ichakdan iborat. Halqumida joylashgan qirg'ichi shoxsimon tish- 
chalar bilan qoplangan.

98-rasm. Neopilinaning tuzilishi 
sxemasi.
1 -  bosh paypaslagichi,
2  - oyoq muskullari,
1 Iniymk,
'I tiiNliqi luiyrak teshigi,
5  ji th n i,

fi yurak (|oiiii(.hasi,
I шш1 Ir s luk ,
К yuiak oldi ho'liua.si,
4  ( l i t K t y  I x v .
10 bn у i it к и i selom bilan 
hltliisliltinVl Iii nay,
II ■ plcvrovi.sstcral nerv,
I.’, vrlum,

Qon aylanish sistemasi yurak va qon tomirlaridan iborat. Yuragi 
bir juft qorincha va ikki juft yurakoldi boimasidan tashkil topgan. Qorin- 
chalardan chiqqan qon aorta orqali jigar, ichak, jinsiy bezlar va boshqa 
ichki organlami o‘rab olgan lakunar sistemaga, u yerdan jabralarga bora
di. Jabralarda oksidlangan qon yurak oldi boimalariga va u yerdan qorin- 
chalarga quyiladi. Har bir yurak qorinchalari yupqa devorli selomik xal- 
tachalardan iborat perikardiy ichida joylashgan. Monoplakoforalarda bir 
juft ancha keng dorzal selomlar ham boiadi. Dorzal selomlar chiqarish 
naylari orqali tashqariga ochiladi.

Ayirish sistemasi 6 juft buyraklardan iborat. Ulardan ikki jufti 
perikardiy bo‘shliqlaridan, qolgan 4 jufti dorzal selomik bo‘shliqlardan 
boshlanadi. Buyraklaming chiqarish teshigi jabralar yaqinida mantiya 
egatchasiga ochiladi.

Monoplakoforalaming nerv sistemasi yonbosh nervlilamikiga o'xshash 
tuzilgan. Boshida bir juft paypaslagichlar, ulardan orqaroqda bir juft kimy
oviy sezgi organlari boiadi.

Dorzal selomning boiishi, qon aylanish, ayrish va nafas olish siste
masi organlarining metamer joylashganligi neopilinaning tuban tuzilgan- 
ligini ko‘rsatadi.

QOMNOYOQLI MOLLYUSKALAR (GASTROPODA) 
SINFI

Qorinoyoqlilaming ко‘pchilik vakillari dengizlarda hayot kechiradi, bir 
qancha turlari chuchuk suv havzalarida va quruqlikda yashashga o ‘tgan. 
Ular orasida parazit turlari ham uchraydi. Qorinoyoqlilar juda xilma-xil 
boiib, oldjabralilar, orqajabralilar vao'pkalilar kenja sinflariga ajratiladi.

Qorinoyoqlilar tanasi asimmetrik tuzilgan. Bosh qismi tanasidan aniq 
ajralib turadi. Yagona oyog‘i keng va yassi tovondan iborat (99-rasm). 
Chig‘anog‘i yaxlit boiib , ayrim vakillarida reduksiyaga uchragan. 
Qorinoyoqlilaming asimmetrik tuzilishi tanasining o‘ng tomonida joy
lashgan mantiya kompleksi organlarining reduksiyaga uchrashi, shun- 
ingdek ichki xaltasining chig‘anoq shakliga mos holda spiral buralgan- 
ligida o‘z ifodasini topadi.

Tashqi tuzilishi. Qorinoyoqlilaming bosh qismida og‘iz teshigi, 1-2 
juft paypaslagichlari va bir juftko'zlari joylashgan. Boshining oldingi qismi 
xartumga o‘xshash cho‘zilgan. Oyog‘i odatda keng va yassi qorin

99-rasm. Qorinoyoqli mollyuskalar.
A -  tok shillig‘i. В -  yalang‘och shilliq; 1 -  chig'anoq, 2 -  paypaslagichli bosh, 3 -  oyoq, 
4 -  nafas olish teshigi, 5 -  jinsiy teshik, 6 -  ko‘z.

o‘simtadan iborat. Mollyuska oyoq muskullarining to‘lqinsimon qisqarishi 
tufayli sekin-asta siljiydi. Yashash tarzi oyog‘ining tuzilishini ham 
o‘zgartirishi mumkin Masalan, suvda suzadigan yelkaoyoqlilaming oyog'i 
ikki yondan siqilgan suzgichni, qanotoyoqlilar (100-rasm) oyog‘i ikki yon 
tomoniga juda kengayib, keng qanotsimon eshkakni hosil qiladi.

Oyog'ining ustida joylashgan tanasi spiral shaklida buralgan. Ta
nasining pastki tomoni mantiya burmalarini hosil qiladi. Mantiya ostida 
mantiya bo‘shlig‘i va mantiya kompleksiga kiruvchi organlar joylash
gan. Mantiyasi chig'anoq hosil qiladi. Chig'anog'i odatda spiral shakl- 
da buralgan bo'lib, uning ingichka uchki qismi berk, kengaygan qismida 
esa teshigi bo'ladi (101-rasm). Bu teshikdan mollyuskaning boshi va 
oyog'i chiqib turadi. Ayrim tuban tuzilgan qorinoyoqlilar (masalan, 
g'altakchalar) chig'anog'i konussimon 
spiral shaklda buralgan. Mollyuska 
tanasi o'sgan sayin chig'anoq ham 
yangi kengroq spirallar hosil qilib, yir- 
iklasha boradi. C hig 'anoq soat 3 
strclkasi harakati yo'nalishida yoki 
o 'nga teskari buralgan bo 'lish i 
ttuimkin. Xavf tug'ilganida mollyuska

KM-iasm. Qanotoyoqli mollyuska Clione 
limncinn.
I og i/.oldi o ‘.simtasi, 2 -  paypaslagichi,
4 snzgichi (oyog'ining yon tomonlari),
4 (|o'shilish organi, 5 -  ichki xaltasi (tanasi), 
(> nyoqiiing o'rta qismi.

101-rasm. Qorinoyoqli mollyuskalar ch ig ‘anoqlari.
1 -  oddiy shilliq, 2 -  g'altakcha, 3 -  kichik shilliq, 4 -  o'tloq tiriktug'ari, 5 -  bitiniya.

tanasini chig‘anoq ichiga tortib oladi. Ayrim mollyuskalar oyog‘ining 
orqa tomonida chig‘anoq og'zini yopib oladigan qopqoqchasi ham bo‘ladi. 
Chig‘anoq odatda yupqa tashqi organik va uning ostida joylashgan ohak 
hamda chinni qavatdan iborat. Ayrim mollyuskalar chig‘anog‘ining ich
ki yuzasi sadaf qavat bilan qoplangan. Qorinoyoqli mollyuskalarda 
chig'anoq turli darajada reduksiyaga uchragan bo‘lishi mumkin. 
Masalan, shilliq qurtlar va yalang‘och jabrali mollyuskalar chig‘anog‘i 
mantiya ostiga joylashgan yupqa plastinka yoki mayda ohak tanachalar 
shaklida saqlanib qolgan. Suvda va quruqlikda hayot kechiradigan 
qorinoyoqlilarda chig‘anoq butunlay yo‘qolib ketadi.

Mantiya bo‘shlig‘i chig‘anoqning pastki qismida joylashgan; unga orqa 
chiqaruv teshigi, siydik yoii va ba’zan jinsiy bezlaming yo‘li ochiladi. 
Suvda hayot kechiradngan mollyuskalaming mantiya bo‘shlig‘ida jabralar 
joylashgan, quruqlikda va ba’zan chuchuk suvda yashovchi mollyuskalam
ing mantiya bo‘shlig‘i esa o ‘pkaga aylangan.

Ovqat hazm qilish sistemasi. Og‘iz teshigi boshining ostki tomoni
da joylashgan. Ayrim yirtqich vakillarida boshining oldingi qismi cho‘zilib, 
xartumni hosil qiladi. Og‘iz teshigi og‘iz bo‘shlig‘i orqali xartumgao‘tadi.

Halqumda bitta yoki ikkita jag‘ hamda plastinkasimon muskulli tilcha 
qirg ‘ichi radula bo ‘ladi. Bu tilchaning sirti kutikula hamda mayda tishcha- 
lar bilan qoplangan. Mollyuskaning jag‘lari ham kutikuladan hosil bo'ladi. 
Tishchalar yordamida mollyuska oziqni uzib oladi yoki suv o ‘tlari va suv 
ostidagi narsalardan har xil mikroorganizmlarni qirib oladi. Halqum 
bo‘shlig‘iga bir juft so‘lak bezlarining yo‘li ochilgan (102-rasm). Ayrim 
yirtqich mollyuskalar so‘lak bezi tarkibida erkin xlorid kislotasi bo'ladi. 
Bu kislotaning so‘lakdagi miqdori 4% ga yetadi. Yirtqich mollyuskalar 
kislotali so‘lak yordamida boshqa mollyuskalar chig‘anog‘i va ignaterili
lar terisini yemiradi. Halqum ancha uzun qizilo‘ngachga ochiladi. 
Qizilo‘ngachning kengaygan qismi jig ‘ildon deb ataladi. Halqum va 
qizilo‘ngach ektodermal oldingi ichakdan iborat.

0 ‘rta ichakning oldingi xaltasimon kengaygan qismi, oshqozon deb 
ataladi. Oshqozon bo‘shlig‘iga “jigar” yo‘li ochilgan. Jigar mollyuskalar- 
da ichakdan kelib chiqqan. Jigar sekret ishlab chiqarish bilan birga ichak 
singari oziqni so‘rish vazifasini ham bajaradi. Jigar suyuqligi uglevodlarga

6 5 8 9 17 7

102-rasm. Qorinoyoqli mollyuskalarning tuzilishi sxemasi.
I -  chig'anoq, 2 -  ko‘z, 3 -  paypaslagich, 4 -  bosh nerv gangliysi, 5 -  oyoq nerv gangliysi, 
6 -  plevral gangliy’ 7 -  vistseral gangliy, 8 -  statotsist, 9 -  oyoq, 10 -  yurak,
II -  yurakoldi xaltasi bo‘shlig‘i, 12 -  jabralar, 13 -  ayirish organlari, 14 -  qirg‘ich, 
1 5 - s o ‘lak bezi, 16 -jigar, 17 -  orqa ichak, 18 -jin siy  bez.

ta’sir qiladi. Bundan tashqari jigarda yog‘ va glikogen to'planadi. Tuban 
qorinoyoqlilar oshqozonida oziq saralanadi. Oziqning bir muncha mayda 
boiaklari oshqozon epiteliysi kiprikchalarming harakati tufayli jigar nay
chalari orqali jirap bo‘shlig‘iga tushadi; jigar hujayralari tomonidan qam- 
rab olinib, hazm qilinadi. Oshqozon ingichka ichak bilan tutashgan. In
gichka ichak bir necha marta buralib, orqa ichakka ulanadi. Orqa ichak 
bosh yaqinidagi chiqaruv teshigi orqali tashqi muhitga ochiladi. Ayrim 
tuban qorinoyoqlilaming orqa ichagi yurak qorinchasi orqali o‘tadi.

Nafas olish sistemasi. Qorinoyoqlilar jabralar yoki o‘pka bilan nafas 
oladi. Haqiqiy jabralar ktenidiy tipidagi juft organlar bo‘lib, patsimon shak
lda va tanasining ikki yonida joylashgan. Har bir ktenidiy yassi ustuncha 
-  o‘qdan va unda ikki qator bo‘lib joylashgan yaproqchalardan iborat. 
Dastlab ktenidiylar bir juft boiadi. Lekin keyinchalik tana asimmetriyasi 
tufayli ulardan biri reduksiyaga uchraydi yoki butunlay yo‘qolib ketadi. 
Ktenidiylar asosida kimyoviy sezgi organi -  osfradiylar joylashgan.

Bir qancha mollyuskalarda birlamchi ktenidiy jabralar yo ‘qolib ketib, 
o‘miga ulargamos keladigan boshqa xil nafas olish organlari paydo boiadi. 
Suvda hayot kechiradigan qorinoyoqlilarda bunday organlar tananing tur
li qismlaridan o‘simta holida shakllanadi. Bunday o‘simtalar fiziologik ji
hatdan ktenidiylarga mos keladi, lekin ulaming analogi boimaganligidan 
ikkilamchi adaptiv jabralar deyiladi. Quruqlikda hayot kechirishga о‘tgan 
mollyuskalarda ktenidiy yo'qolib, uning o‘miga o‘pka paydo boiadi, ya’ni 
suvdan nafas olish havodan nafas olish bilan almashinadi. Bunda molly
uskalar mantiya bo‘shlig‘ining bir qismi tanadan ajraladi, uning devorida 
juda ko‘p qon tomirlari paydo boiadi va mantiya bo‘shlig‘i o ‘pka 
bo‘shlig‘iga aylanadi. Ayrim o'pkali mollyuskalar qaytadan suv muhitida 
yashashga o‘tishgan boisa-da, о ‘pka bilan nafas olishadi.

Qon aylanish sistemasi. Yuragi har xil tuzilgan. Tuban molyuskalar 
yuragi qorincha va ikkita boimadan iborat; boshidan orqaroqda joylash
gan. Asimmetriyaning paydo boiishi, ya’ni o ‘ng jabraning reduksiyaga 
uchrashi bilan o‘ng yurak boimasi ham asta-sekin yo‘qolib ketadi. Oliy 
qorinoyoqli mollyuskalar yuragining faqat o‘ng boimasi saqlanib qoladi; 
chap boimasi esa butunlay yo‘qolib ketadi. Shuning bilan birga yurakn- 
ing o‘mi ham o‘zgaradi. Masalan, oldjabralilar va o ‘pkalilaming yuragi 
oshqozonining oldida, orqa jabralilarda esa oshqozonning orqasida joy
lashgan. Ikkinchi tana bo‘shlig‘i (selom) dan hosil boigan perikardiy (yura- 
koldi xaltasi) yurakni o‘rab turadi.

Yurak qorinchasidan aorta boshlanadi. Aorta ikkita aorta tomiriga 
ajraladi. Ulardan biri boshga, ikkinchisi esa ichki organlarga boradi. Or
ganlar yaqinida aorta arteriyalarga bo'linadi. 0 ‘pkali mollyuskalarda yir
ik qon tomirlari ancha mayda kapillyarlarga bo'linadi. Tomirlardan qon 
biriktiruvchi to‘qimada joylashgan lakunlarga tarqaladi. Birmuncha yirik 
lakunlar oshqozon, jigar va jinsiy bezlami o ‘rab turadi. Qon lakunlardan 
jabralar yoki o'pkaga boradi; u yerda oksidlangach, yana yurakka kelib 
quyiladi. Shunday qilib qorinoyoqlilaming yuragiga kislorod bilan to‘yingan 
arteriya qon keladi. Qon rangsiz bo‘lib, uning tarkibida amyobotsit hu
jayralari bor.

Nerv sistemasi. Tuban tuzilgan vakillarining nerv sistemasi yon- 
bosh nervlilamikiga o ‘xshash tuzilgan, nerv gangliylari bo'lmaydi yoki 
gangliylar juda kuchsiz rivojlangan. Nerv hujayralari esa nerv tomirlari 
bo'ylab joylashadi. Oliy qorinoyoqlilarda nerv hujayralari nerv tomirin- 
ing ma’lum joylarida to‘planib, bir necha nerv tugunlarini hosil qiladi. 
Oldjabrali qorinoyoqlilarda besh juft nerv gangliylari bo'ladi. Shu jum- 
ladan, birinchi jufti serebral gangliylar halqum ustida, ikkinchi jufti pedal 
gangliylar oyog'ining oldingi qismida, uchinchi jufti plevral gangliylar 
pedal gangliylar ustida, to ‘rtinchi juft vistseral gangliylar orqa ichakning 
ostida, beshinchi juft pariyetal gangliylar esa plevrovistseral nerv stvoli 
orqasida joylashgan. Nerv gangliylari o'zaro nerv stvollari orqali tut
ashgan. Bir xil nomlangan nerv gangliylarini tutashtirib turadigan nerv 
stvollari -  komissuralar, har xil nerv gangliylarini qo'shib turadigan to- 
lalar esa konnektivalar deyiladi. Qorinoyoqlilarda ko'rsatib o'tilgan 5 
juft gangliylar bilan birga yana alohida organlaming ishini boshqarib tur
adigan qo'shimcha gangliylar (masalan, halqum yoki bukkal gangliysi) 
bo'ladi. Turli mallyuskalarda nerv tugunlari turli darajada reduksiyaga 
uchragan bo'lishi mumkin.

Serebral nerv gangliylari ko'zlar, statotsistlar, halqum va pay- 
paslagichlami, pedal gangliylari oyoq muskullarini, plevral -  mantiyani, 
pariyetal ktenidiy va osfradiylarni va vistseral gangliylar esa ichki organ
lar ishini idora qilib turadi.

Sezgi organlari. Boshidagi paypaslagichlari, mantiyaning chetlari 
tuyg'u vazifasini bajaradi. Kimyoviy sezish vazifasini bajaradigan osfradiy- 
lar ktenidiylar asosida joylashgan. Osfradiylar ikkala tomonida 100-150 
у aproqchalari bo'lgan uzunchoq pushtachalardan iborat bo'lib, bir qarashda 
ktenidiylarga juda o'xshab ketadi. Pushtachalarning ichidajuda ko'p miq-

dorda joylashgan ganglioz xo‘jayralaridan yaproqchalariga nervlar keta
di. Boshidagi paypaslagichlaming oldingi jufti kimyoviy ta’sirga sezgir bo‘lib, 
tam va hid bilish organi vazifasini bajaradi.

Muvozanat saqlash organlari bir juft yopiq pufakchalar shakli- 
da. Pufakchalarning epiteleysi xilpillovchi va sezgir xo'jayralardan ibo
rat. Ularning bo‘shlig‘i suyuqlik bilan toigan. Bu suyuqlikda bir qancha 
mayda ohak toshchalar -  statolitlar suzib yuradi. Statolitlarning holati, 
ya’ni ularning u yoki bu nerv xo‘jayralariga ta’siri tufayli mollyuskalar 
o ‘z tanasi holatini sezadi. Ikkala statotsistlar serebral gangliylar to
monidan idora qilinadi.

Qorinoyoqlilaming ko‘zlari paypaslagichlari asosida, ba’zan ikkinchi 
juft paypaslagichlar ustida joylashgan. Sodda tuzilgan ko'zlar oddiy chu- 
qurchadan iborat. Murakkabroq tuzilgan ko'zlar esa ichida gavhari va 
shisha tanachasi boigan ko'z pufagidan iborat.

Ayirish sistemasi. Qorinoyoqli molyuskalarning ayirish sistemasi 
dastlab bir juft uzun tasma shaklidagi buyraklardan iborat boiadi. Lekin 
ko'pincha buyraklardan bittasi reduksiyaga uchraydi. Buyrakning ken- 
gaygan kipriki uchi perikardiy, ya’ni selomga, ikkinchi uchi mantiya 
bo'shlig'iga ochiladi.

Jinsiy sistemasi. Qorinoyoqlilar ayrim jinsli (oldjabralilar) va ger- 
mafrodit (o'pkalilar, orqa jabralilar) bo'lishi mumkin. Jinsiy bezlari bitta 
tuxumdon yoki urug'dondan, germafrodit vakillarida germafrodit bezdan 
iborat. Bu bez umg' va tuxum xo'jayralarini hosil qiladi. Erkak molly
uskalaming urug' yuli bor. Bir qancha mollyuskalaming muskulli o'simta 
shaklidagi qo'shiluv organi bo'ladi. Urg'ochi mollyuskalaming tuxum yo'li 
kengayib, bachadon va urug' qabul qilgichni hosil qilishi mumkin.

Germafrodit o'pkali mollyuskalaming jinsiy organlari germafrodit bez- 
idan va u bilan bog'liq germafrodit naychadan iborat. Naycha ikkiga ajralib, 
tuxum va urug' yo'lini hosil qiladi. Tuxum yo'lining kengaygan qismi bacha
don deyiladi. Bachadon jinsiy qin orqali jinsiy kloakaga ochiladi. Umg' 
yo'li muskulli qo'shilish organi (penis) ichidan o'tadi. Qo'shilish organi 
ham bachadonga ochiladi. Jinsiy qinga yana xaltasimon urug' qabul qilgich 
va ohak ignali xaltasining yo'li ochiladi. Ohak igna qo'shilish paytida jin
siy qin devoriga sanchilib, uni qitiqlaydi. Mollyuskalar har doim chetdan 
urugianadi.

Rivojlanishi. Qorinoyoqlilar uchun odatda ichki urug'lanish xos. Lekin 
tuban qorinoyoqlilar orasida tuxumlari tashqi muhitda urug'lanadigan va-

killari ham uchraydi. Ular mollyuskalarning tuxumlarini odatda to‘p-to‘p 
qilib, suv ostidagi narsalarga yopishtirib qo‘yadi. Tuxumlari shilimshiq 
moddadan iborat yupqa qobiq (pilla) bilan qoplangan; tuxumning may- 
dalanishi ko‘p tukli halqali chuvalchanglarga o‘xshash bo‘ladi. Tuban 
valdllarining tuxumidan halqali chuvalchanglamiki singari troxofora (103- 
rasm) lichinkasi rivojlanib chiqadi. Lichinkaning og‘izoldi kipriklari va tepa 
toji yaxshi ko'rinib turadi. Troxoforadan keyinchalik yelkanli, ya’ni ve- 
liger lichinkasi rivojlanib chiqadi.

Ko'pchilik qorinoyoqlilar tuxumidan esa birdaniga mollyuskalar uchun 
xos erkin suzib yuruvchi yelkanli lichinka -  veliger rivojlanib chiqadi. 
Bunday lichinkaning og‘zi oldida kipriklar bilan o‘ralgan 2-4 plastinkalar 
bo‘ladi. Bu plastinkalar xilpillovchi yelkanni hosil qilganligi sababli lichin
ka yelkanli nomini olgan. Yelkanlining orqa tomoni cktodermasining 
yo‘g‘onlashuvi chig'anoq bezini hosil qiladi. Bu bez chig'anoq ishlab 
chiqaradi. Qorin tomonidagi o'simtasidan esa oyog'i shakllanadi. Tanan
ing oldingi tomonida og'iz teshigi, uning oldida esa paypaslagichlari va 
ko'zlari hosil bo'ladi. Chig'anoqning orqasida ektodermadan hosil bo'lgan 
burmalar o'sib, boshlang'ich mantiya bo'shlig'ini yopib oladi. O'pkali 
mollyuskalarning mantiya burmasi oldingi tomonga yanada ko'proq o' sadi. 
Tuban qorinoyoqlilar lichinkasining rivojlanish davrida mantiyasi, chiqar
ish teshigi va chig'anog'i 180° ga burilishi tufayli chiqarish teshigi tanas
ining oldingi tomoniga, ya’ni boshidan keyinga siljiydi. Metamorfozga 
uchragan yelkanlining og'izoldi kipriklari reduksiyaga uchragach, u suv

A В D
103-rasm. Qorinoyoqlilaming rivojlanishi. A-troxofora. В -yelkancha (buralishidan 
oldin). D -  yelkancha (buralishidan so‘ng): 1 -  tepa toji, 2 -  yuqori yarimsharlar kipriklari, 
3 -  prototrox, 4 -  og ‘iz, 5 -  mezodermal varaqlar, 6 -  chig'anoq, 7 -  ichki xalta, 
8 -  mantiya, 9 -  orqa kipriklar, 10 -  oyoq boshlangichi, 11 -  ichak.

tubiga cho‘kib o ‘rmalab yurishga o ‘tadi. Bunday metamorfoz ко‘pchilik 
oldjabralilar va orqa jabralilar uchun xosdir. 0 ‘pkali qorinoyoqlilamnng 
lichinkasi esa metamorfozsiz rivojlanadi.

Asimmetriyaning kelib chiqishi. Qorinoyoqli mollyuskalaming 
qadimgi ajdodlari simmetriyali bo‘lgan; ulaming chiqarish teshigi va man
tiya kompleksi tanasining keyingi qismida joylashgan, lekin chig‘anog‘i 
bir tekislikda buralgan. Mantiya bo‘shlig‘iga ochiladigan teshik va 
chig‘anog‘ining teshigi ham tananing keyingi tomonida, chig‘anog‘ining 
buramalari esa oldingi tomonida, ya’ni boshining ustida joylashgan. Hozir 
mavjud boigan mollyuskalar orasida faqat tuban tuzilishga ega boigan 
portugaliya kemachasi (Nautilus) ning chig‘anog‘i ana shunday tuzil
gan. Kemachaning chig‘anog‘i uning suzib yurishiga halaqit bermaydi.

Ko‘pchilik olimlar e’tirof etgan Nef ta ’limotiga ko‘ra qorinoyoqli
laming erkin suzib yurishdan o‘rmalab harakat qilishgao‘tishi asimmetriy
aning kelib chiqishiga olib kelgan. Chunki tananing oldingi tomonida joy
lashgan chig‘anoq mollyuskaning harakatlanishiga imkon bermas edi. 
Xuddi shu sababdan hozirgi qorinoyoqli mollyuskalarda chig‘anog‘i va 
mantiya kompleksining 180° ga burilishi ular lichinkasining suzib yurish
dan o‘rmalab yurishga o‘tishi davrida sodir boiadi. Bunday tortsion (buril- 
ish) jarayon tufayli chig‘anoqning uchi mollyuska tanasining keyingi to
moniga o'giriladi va uning o‘rmalashiga halaqit berolmaydi.

Keyinchalik evolyutsiya jarayonida o ‘rmalab yurishga o‘tgan molly
uskalaming oyogi yiriklashuvi tufayli chig‘anog‘ining hajmi ham ken- 
gaya borgan. Chig'anoq xajmining kengayishi uning buramalarini har xil 
yuzada joylashishi tufayli kelib chiqqan. Bu hodisa chig‘anoqni konussi- 
mon shaklda boiishiga olib keladi. Lekin konussimon chig‘anoq turg‘un 
boiolmasdan mollyuska harakatlanganidan uning tanasi bir tomoniga 
og‘adi. Bunday holat chig‘anoq uchki qismining orqa tomonga og‘ishiga 
va teshigini bir oz o‘ng tomonga burilishiga sabab boigan. Buning nati
jasida mollyuska tanasining о ‘ng tomondagi mantiya bo‘shlig ‘i siqilib qolib, 
bu yerdagi organlar (ktenidiylar, osfradiy, yurakoldi boimasi, buyrak) reduk
siyaga uchragan.

Oldjabrali va orqajabralilaming ayrim vakillari chuchuk suvda va ba’ zan 
qumqlikda hayot kechirishga moslashgan. 0 ‘pkali mollyuskalar asosan 
qumqlikda va chuchuk suv havzalarida uchraydi. Dengizlarda ular har xil 
chuqurlikda, quruqlikda esa turli iqlimda yashaydi. Quruqlikda hayot kechir
adigan o‘pkali mollyuskalar shimoliy mintaqada -  qishda, janubda esa

qishda va yozda uyquga ketadi. Buning uchun mollyuska tuproqqa kirib, 
chig‘anog‘i ichiga bekinib oladi; chig'anog'i og'zini ohak moddasiga boy 
bo'lgan shilimshiq modda bilan yopib oladi.

Bir qancha qorinoyoqlilar о 'rmalab harakat qilishdan suzishga o'tgan. 
Bunday mollyuskalarning chig'anog'i reduksiyaga uchragan yoki yo'qolib 
ketgan; oyog'i esa toq qil suzgichga yoki bir juft qanotsimon eshkakka 
aylangan.

Qorinoyoqlilarning amaliy ahamiyati. Oldjabralilar orasida igna
terililar (dengiz yulduzlari, dengiz tipratikanlari, goloturiyalar) da parazit
lik qiluvchi turlari uchraydi. Parazit yashash tufayli ulaming tuzilishi ham 
o'zgargan: chig'anog'i, mantiyasi, oyog'i, ba’zi vakillarida hatto ovqat 
hazm qilish, qon aylanish va nerv sistemasi yo'qolib ketgan.

Qorinoyoqlilar xilma-xil oziqlanadi. Ko'pchilik vakillari o'simlikxo'r 
hisoblanadi. Ular orasida chuvalchanglar, qisqichbaqasimonlar va boshqa 
mollyuskalar bilan oziqlanadigan yirtqichlari ham ko'p uchraydi. Bir qan
cha Yevropa mamlakatlarida tok shillig'i iste’mol qilinadi. Ayrim dengiz 
qorinoyoqli mollyuskalari, masalan, trubach va sohil shillig'ini ham iste’mol 
qilsa bo'ladi. O'rta va Janubiy mintaqalarda turli shilliq qurtlar poliz ekin- 
lari va bog'larga katta ziyon keltiradi.

Oldjabralilar (Prosobranchia) kenja sinfi

Jabrasi bitta yoki bir juft bo'lib, yuraginig oldida joylashgan. Ichki 
mantiya xaltasi 180°gaburilgan. Ko'pchilik vakillari ayrim jinsli. Dengi
zlarda, ba’zan chuchuk suvda yoki quruqlikda uchraydi. Ikki turkumni 
o'z ichiga opadi. Oldjabralilar oyog'ida chig'anog'i teshigini yopib turuv- 
chi qopqoqchasi bo'lishi bilan o'pkali mollyuskalardan farq qiladi.

1. Qadimgi qorinoyoqlilar (Archaeogastropoda), ya’ni ikki yura
koldi bo‘lmalilar (Diotocardia). Tuban tuzilgan qorinoyoqlilar. Yura
koldi bo'lmasi ikkita; pedal nerv stvollari bor; lekin pedal gangliylari 
rivojlanmagan. Hind okeanida uchraydigan eng tuban tuzilgan Pleuroto- 
rnaria ning mantiyakompleksi organlari (jabra, yurakoldi bo'lmasi, buyra- 
gi) bir juftdan bo'ladi. Dengiz quloqchasi -  Haliotis da esa asimmetriya 
belgilari paydo bo'lgan; uning o'ng jabrasi chap jabrasidan kichikroq, 
chig'anog'i quloqsimon. Marjon riflarida uchraydigan Docoglossa da 
esa o'ng ktenidiy bo'lmaydi. Tipik vakili dengiz likopchasi -  Patella 
deyarli hamma dengizlarda qirg'oq yaqinida uchraydi.

2. Bitta yurakoldi bo‘Imalilar (Monotocardia). Mantiya komple- 
ksi organlari bittadan, faqat tananing chap tomonida joylashgan. Chu
chuk suvda yoki quruqlikda yashashga moslashgan bir qancha vakillarida 
ktenidiy butunlay bo‘lmaydi yoki u ikkilamchi jabralar bilan almashinadi. 
Pedal gangliylari rivojlangan. Dengizning litoral qismida odatda Littorina 
ko‘p uchraydi. Atlantika va Tinch okeanlaming Shimoliy qismida uchray
digan Buccinium iste’mol qilinadi. Ko‘llarda Viviparus va Bithynia 
uchraydi (136-rasm).

Dengizlarda uchraydigan eshkakoyoqlilar (Heteropoda) plankton 
hayot kechiradi. Mollyuskalar oyog‘ining o ‘rta qismi yon tomonlardan 
siqilgan tik suzgichni hosil qiladi; keyingi qismi dumga o'xshash cho'ziq 
bo‘ladi. Ular yirtqich hayot kechiradi. Ayrim turlari ignaterililarda parazit
lik qiladi.

Orqajabralilar (Opistobranchia) kenja sinfi

Orqajabralilarning mantiya komleksi organi oldingi tomondan tanas
ining o‘ng tomoniga siljigan. Yagona jabrasi yuragining orqasida joylash
gan. Odatda chig‘anog‘i reduksiyaga uchragan. Germafrodit. Faqat den
gizlarda uchraydi. Yopiqjabralilar (Tectibranchia) va yalang'och  
jabralilar (Nudibranchia) turkumlariga bo‘linadi. Yopiqjabralilarning 
ktenidiysi va odatda chig‘anog‘i boiadi. Bu turkumga qanot oyoqlilar 
(Pteropoda) va Shimoliy dengizlarda keng tarqalgan dengiz avliyosi 
(Clione limacina) kiradi (100-rasm). Dengiz avliyosining chig‘anog‘i 
boimaydi, tanasi pushti qizgish rangda, tishsiz kitlaming ozig‘i hisoblanadi.

Yalang‘ochjabralilar ktenidiysi reduksiyaga uchragan; uning o‘rniga 
ikkilamchi jabra hosil boiadi. Chig‘anog‘i boimaydi. Shimoliy dengizlar
da keng tarqalgan Dendronotus va Catriona  urugiariga mansub 
yalang‘ochjabralilar tanasining orqa tomonida juda ko‘p jabralari boiadi.

0 ‘pkali mollyuskalar (Pulmonata) kenja sinfi

0 ‘pkali mollyuskalar yoki shilliqqurtlaming ktenidiy jabralari yo‘qolgan. 
Nafas olish organi -  о‘pkasi mantiya bo‘shlig‘idan hosil boiadi. Tovonin- 
ing,oldingi qismida shilimshiq bezi joylashgan. Bez suyuqligi tovonini ho ‘llab 
turadi. Mollyuska ana shu shilimshiq moddadan hosil boiadigan yupqa 
parda ustida sirpanib harakat qiladi. Hamma o‘pkalilar germafrodit. Faqat

quruqlikda va chuchuk suv havzalarida hayot kechiradi. 0 ‘pkali molly
uskalar o‘troq ko‘zlilar va poyacha ko‘zlilar turkumlarini o‘z ichiga oladi.

1. 0 ‘troq ko‘zlilar (Basommatophora) ga asosan chuchuk suvlar
da hayot kechiradigan shilliqqurtlar kiradi. Ular o ‘pkasini havoga to‘ldirish 
uchun damba-dam suv yuzasiga ko‘tarilib turadi. Ko'zlari ikkinchi juft 
paypaslagichlari asosida joylashgan. Bu turkum vakillaridan chuchuk suv 
shilig'i (Lymnaea stagnalis) ko‘l va hovuzlarda uchraydi. Uning kattaligi 
6-7 sm ga yetadi. Bu shilliqqurt suv o‘simliklari va mayda jonivorlar bilan 
oziqlanadi. Chuchuk suv havzalarida kichik suv shilig‘i Lymnaea 
truncatula keng tarqalgan. Shillikqurt turli botqoqliklar, ko'hnak suvlar 
va buloqlarda uchraydi. Bu kichkina mollyuska qoramollar va odamning 
xavfli paraziti jigar qurtining oraliq xo‘jayini hisoblanadi. Mollyuskalar ko'p 
uchraydigan joylarda qoramollar ham jigar qurti bilan ko‘proq zararlangan 
bo'ladi. Chorva mollarini jigar qurti bilan zararlanishini oldini olish uchun 
shilliqqurtlar suvga ohak sepib yo'qotiladi.

Chuchuk suvlarda suv g'altakchalari ham ko‘p uchraydi. Ular orasi
da shoxli g1 altakcha Planorharius comeus ayniqsa ko‘p tarqalgan. Uning 
kattaligi 25-30 mm, chig‘anog‘i ko‘ng‘ir yoki malla rangda; bosh qismida 
ipsimon uzun paypaslagichlari bo'ladi. U suv tubidagi loyga va o'simliklarga 
yopishgan har xil mayda organizmlar, 0‘simlik qoldiqlari, hayvonlaming 
murdalari bilan oziqlanadi. 0 ‘troq ko‘zlilaming ayrim vakillari dengizlam- 
ing birmuncha chuchuk suvli ko‘rfazlarida va quruqlikda hayot kechirish- 
ga moslashgan.

2. Poyachako‘zliIar (Stylommatophora) turkumi vakillari asosan 
quruqlikda hayot kechiradi .Ular eng yuksak tuzilgan qorinoyoqlilar hiso- 
blanadi. Paypaslagichlari ikki juft bo‘lib, ko'zlari ikkinchi juft pay- 
paslagichlarining uchki qismida joylashgan. Paypaslagichlari va terisi tuyg ‘u 
hamda hid bilish vazifasini bajaradi. Ko‘pchilik poyachako‘zlilaming yax
shi rivojlangan chig'anog'i bo'ladi. Janubiy Yevropa mamlakatlaridakeng 
tarqalgan tok shillig4 (Helix pomatia) chig'anog'ining balandligi 5 sm 
ga yetadi. Shilliq o'simliklaming yashil qismlari bilan oziqlanganidan katta 
ziyon keltiradi.

Janubiy mamlakatlarda, shuningdek, 0 ‘rta Osiyo respublikalarida 
yalang ‘och shilliqlarkeng tarqalgan. Ular chig'anog'ining qoldig'i man
tiya bilan qoplangan. Ba’zi turlarida chig'anoq qoldig'i ham bo'lmaydi. 
Ular salqin, nam va qo'yosh tushmaydigan joylarda uchraydi. Issiq yoz 
kunlari daraxtlaming kovagiga yoki tuproqqakirib bekinib oladi. Yalang‘och

shilliqlar yashil o ‘simliklarbilan oziqlanib, katta ziyon keltiradi. Ayniqsa, 
yog‘ingarchilik ко ‘p bo ‘lgan yillari ular tez ко ‘paya boshlaydi- Yoz quruq 
va issiq boiganida ular ko‘plab qirilib ketadi. Yalang‘och shilliqlar orasi
da dala shillig 'i Agriolimax arion keng tarqalgan. Salqin joylarda 
uchraydigan qaxrabo shillig‘i Succinea so‘rg‘ichlilaming oraliq xo‘jayini 
hisoblanadi.

PLASTINKAJABRALILAR (LAMELLIBRANCHIA), 
YA’NI IKKIPALLALILAR (BIYALVIA) SINFI

Plastinkajabralilar chig‘anog‘i ikkita palladan iborat boiib, tanasini 
ikki yon tomondan qoplab turadi. Boshi boimaydi. Oyog‘i ponasimon. 
Plastinkasimon jabralari mantiya bo‘shlig‘ida oyogining ikki yonida joy
lashgan. 15 mingdan ortiq turi maium. Ko‘pchilik vakillari dengizlarda 
hayot kechiradi.

Tashqi tuzilishi. Tanasi cho‘ziq, ikki yondan siqilgan, bilaterial sim
metriyali; gavda va oyoq boiimiga ajraladi; boshi reduksiyaga uchragan 
(104-rasm). Ponasimon oyog'i qorin tomondan chiqib turadi. Oyogini 
suv tubiga tirab, gavdasini asta-sekin tortib olishi orqali juda sekin har
akatlanishi mumkin. Harakatlanmasdan biror substratga yopishib olib 
yashaydigan vakillarining oyog‘i rudimentar boiadi (midiyalar) yoki bu
tunlay yo‘qolib ketadi (ustritsalar). Ko‘pchilik harakatsiz mollyuskalar 
oyogining ostki yuzasiga bissus bezlarining yo ii ochiladi. Bezlar ajratib 
chiqargan suyuqlik suvda qotib, ipakka о1 xshash pishiq tolali bissus iplari- 
ni hosil qiladi. Bu tolalar yordamida mollyuska suv ostidagi narsalarga 
mahkam yopishib oladi. Ayrim tuban plastinkajabralilar (Protobranchia 
turkumi)ning oyoqlari xuddi qorinoyoqlilarga o'xshash yassi boiib, sir- 
panib harakat qiladi.

Mollyuskaning tanasi man- 5
tiya bilan qoplangan. Mantiya 
ikkita burma shaklida tanasin-

104-rasm. Baqachanoqning tashqi 
tuzilishi.
1 -  oyoq, 2 -  jabra sifoni, 3 -  kloaka 
sifoni, 4 -  ch ig ‘anoq cho'qqisi,
5 -  chig'anoqni qo'shuvchi paylar.

mg ikki yonidan osilib turadi. Bu burmalar bilan mollyuska tanasi o‘rtasidagi 
mantiya bo‘shlig‘ida oyog‘i va jabralari joylashgan. Mantiya burmalari 
orqa tomondan bir-biriga qo‘shilib ketgan, oldingi vakeyingi tomonining 
uchlari erkin boiadi. Ko‘pincha mantiya burmalarining cheti bir necha 
joydan tutashishi natijasida mantiya bo‘shlig‘i teshiklari hosil boiadi. 
Ko‘pchilik xollarda mantiya burmachalarining ikki joydan tutashib, uchta 
mantiya teshik hosil boiadi. Ulardan ikkitasi ustki va ostki teshiklar tor- 
roq, uchinchi teshik ancha keng bo iadi. Ostki teshik kirish sifoni bo ‘lib, u 
orqali mantiya bo‘shlig‘iga suv bilan birga oziq moddalar va kislorod kira
di. Ustki teshik -  chiqarish sifoni orqali suv va oziq qoldiqlari chiqib ket
adi. Qorin qismining oldida joylashgan keng teshikdan oyogi chiqib tura
di. Qumda ko‘milib yashaydigan turlarinmg kirish va chiqarish sifoni nayga 
o'xshash uzun boiadi. Sifonlar qumdan chiqib turadi. Shuning uchun 
mantiyabo‘shlig‘iga doimo toza suv kelib turadi.

Mantiya burmalarining sirtidagi epiteliy hujayralari chig'anoq hosil 
qiladi. Ikkala chig‘anoq mollyuska tanasini yon tomondan qoplab turadi. 
Ко‘pchilik vakillaridachig‘anoqning ikkala pallasi ham bir xil kattalikda 
boiadi. Yopishib yoki suv tubida harakatsiz hayot kechiradigan molly
uskalaming ostki va ustki chig ‘anoqlarining shakli va kattaligi har xil bo iadi. 
Ba’zi mollyuskalar, masalan kema qurtining chig‘anog‘i reduksiyaga 
uchrab, tanasining faqat kichik bir qismini yopib turadi. Chig‘anoqdagi 
halqalar soni mollyuska yoshiga mos keladi.

Ikki pallalilaming chig‘anog‘i pallalari orqa tomondan elastik mod- 
dadan iborat ligament pay  va maxsus qulf yordamida tutashgan. Liga
ment pay chig'anoq pallalarini qiya ochilib turishiga imkon beradi; qulf 
esa birining chuqurchasiga ikkinchisi kirib turadigan tishsimon ikkita 
o‘simtadan iborat. Chig‘anoq pallalari bitta yoki ikkita muskullar yorda
mida yopiladi. Muskul tolalari chig‘anoqnnng bir pallasidan ikkinchisi to
monga cho‘zilgan. Mollyuskalar о‘lgandan so‘ng ham saqlanib qoladigan 
chig‘anoqlarda bu muskullaming izini ko‘rish mumkin. Muskullar qisqar- 
ganida chig‘anoqlar yopiladi. Muskullar bo‘shashganida esa ligament- 
ning elastikligi tufayli chig'anoqlar o ‘z-o‘zidan ochilib ketadi. Chig‘anoq 
mantiya burmalarida joylashgan bezlar ajratib chiqaradigan sekret hiso
bidan yiriklashadi. Qishda odatda mollyuskalaming o‘sishi to‘xtaganligi 
sababli chig‘anoqda yillik halqalar hosil boiadi.

Ikki pallalilaming chig‘anog‘i uch qavatli (105-rasm). Eng sirtki qa
vati -  periostrakum organik modda konxiolindan, uning ostidagi o ‘rta

105-rasm . Ikki p a lla li m ollyu sk a lar  
chig'anog'ining tuzilishi^
A -  tashqi ko'rinishi: 1 -  qulfming tishlari,
2 -  plastinka shaklidagi yon tishlari,
3 -  yopuvchi muskullar izi.
В -  chig'anog'i va mantiya kesmasi:
1 -chig'anoqningkonxiolin qavati,
2-chig'anoqning chinni qavati,
3 -  chig' anoqning sadaf qavati,
4 -  mantiyaning ichki epiteliysi,
5 -  mantiyaning o'rta biiiktiruvchi to'qima 
qavati,
6 -  mantiyaning tashqi epiteliysi.

qavat esa ohak moddadan, eng ichki 
qavat sadafdan iborat. Sadaf ko‘p 
qavatli juda yupqa ohak yaproqcha- 
lar hamda ulaming orasida joylashgan 
konxiolindan hosil boiadi. Sadaf qa- 
vatni, shuningdek, chig‘anoqning 
o‘zini hamda marvariddorlarda hosil 
bo‘ladigan marvaridni ham mantiya 

epiteliysi ishlab chiqaradi. Chig‘anoq bilan mantiya epiteliysi orasiga biror 
yot narsa, masalan, qum zarrasi yoki o ‘lik hujayralar tushib qolganida yot 
narsa atrofiga mantiya sadaf ishlab chiqara boshlaydi. Sadaf tobora yir- 
iklasha borib, marvaridga aylanadi.

Ovqat hazm qilish sistemasi. Og‘iz teshigi gavdasining oldingi 
uchida oyog'ining ustida joylashgan. Og‘izning ikki yonida ikkita par- 
raklari bor. Bu parraklami hilpillovchi kipriklar qoplagan. Kipriklarning 
yelpinishi ta’sirida oziq zarralari suv bilan birga og‘iz teshigiga yaqin- 
lashadi. Og‘iz teshigidan oziq qisqa qizilo‘ngach orqali oshqozonga tush
adi. Oshqozonga jigar yo‘li ochiladi. Oshqozonning keyingi tomoniga 
bir uchi yopiq xaltaga o‘xshash o‘simtaham ochiladi. Bu o‘simta ishlab 
chiqaradigan fermentlar ta’sirida oziq qisman hazm bo'ladi. 0 ‘rta ichak 
oshqozondan boshlanadi; bir necha marta buralib, tananing keyingi qismi
da keyingi ichakka ulanib ketadi. Keyingi ichak yurak qorinchasini teshib 
o‘tadi va keyingi tomonda orqa chiqarish teshigi bilan tamom bo‘ladi 
(106, 107-rasmlar).

106-rasm. Baqachanoq 
(Anadonta)ning ichki tuzilishi.
I -  mantiya chizig'i, 2 -  oldingi 
yopuvchi muskullar, 3 -  og'iz,
4 -  oyoq, 5 -  og'iz paypaslagich,
6 -  ichki chap yarim jabra,
7 -  tashqi chap yarim jabra,
8 -o 'n g  mantiya, 9 -kirish sifoni,
II -  orqa ichak, 12 -  perikardiy.

1 0 7 -rasm. Ikki p alla li 
m ollyuskalarning tuzilish i 
sxemasi.
1 -  og'iz, 2 -  oldingi yopuvchi 
muskul, 3 -  serebro- 
plevralgangliy, 4 -  oshqozon,
5 -  jigar, 6 -  oldingi aorta,
7 -  buyrakning tashqi teshigi,
8 -  yurak oldi bo'lm asiga  
ochiladigan buyrak, 9 -  yurak,
10 -  perikardiy, 11 -  keyingi 
aorta, 12 -  keyingi ichak,
13 -  keyingi yopuvchi muskul,
14 -  anal teshik, 15 -  vistseral- 
pariyetal gangliy, 16 -  jabralar, 
17 -  jinsiy bez teshigi, 18 -  o'rta 
ichak, 19 -  jinsiy bez, 20 -  pedal 
gangliy.

Ikki pallalilaming bosh qismi reduksiyaga uchraganligi sababli ovqat 
hazm qilish sistemasining bosh bo‘limiga tegishli qismlari bo‘lmaydi. Ikki- 
pallalilar passiv oziqlanadi. Ulaming ozig‘i suvda muallaq holda bo‘ladigan 
har xil zarrachalar -  detrit, plankton organizmlar va bakteriyalardan ibo
rat. Oziq suv bilan birga mantiya bo‘shlig‘i orqali o ‘tib, og‘iz bo‘shlig‘ida 
filtrlanadi.

Nafas olish sistemasi. Jabralar odatda ikkita ktenidiylardan iborat 
bo‘lib, mantiya bo ‘ shlig‘ida oyog'ining ikki yonida joylashgan. Sodda tuz
ilgan vakillarining ktenidiylari ikki tomonlama yelpig‘ichli bo'lib, umumiy 
o'qdan va ikki qator jaylashgan yaproqchalardan iborat. Ipsimon jabrali- 
larning yaproqchalari juda uzun ipchalar shaklida bo'ladi.

Qon yaylanish sistemasi yurak va qon tomirlaridan iborat. Yuragi 
tanasining orqa tomonida, yurakoldi xaltasi (perikardiy)da jfiylashgan. 
Odatda yuragi bitta qorinchadan va ikkita boimachadan iborat. Yurak 
boimachalari soni jabralar sonigamos keladi. Ayrim tuban ikkipallalilar, 
masalan, Area urug ‘i turlarining yuragi ikkita bo ‘ladi. Boshqa ikkipallali- 
larda yurak embrional rivojlanishda dastlab ikkita boiadi; keyinchalik bu 
ikkala yurak keyingi ichakni o‘rab olib qo‘shilib ketadi va yagona yurakni 
hosil qiladi. Shuning uchun ham keyingi ichak go‘yo yurak qorinchasini 
teshib о ‘tgandek bo ‘lib ко ‘rinadi.

Yurak qorinchasidan ikkita yirik oldingi va keyingi aorta chiqadi. Old
ingi aorta ichak ustida joylashgan; undan qon ichki organlar, oyoq va 
mantiyaning oldingi qismiga boradi. Keyingi aorta ichakning ostki tomonida 
joylashgan boiib, ikkita orqa mantiya arteriyalariga ajraladi. Qon arteriy- 
alardan biriktiruvchi to‘qimalardagi lakunlarga, u yerdan esa perikardiy 
ostida joylashgan venoz lakunlariga o‘tadi. Lakunlardan qon jabra tomirlari- 
ga keladi; u yerdan jabra kapillyarlariga o‘tib oksidlangach, jabralardan 
qaytadigan tomirlar orqali yurak boimalariga quyiladi.

Ayirish sistemasi. Plastinkajabralilaming ayirish sistemasi metane- 
fridiyga о ‘xshash tuzilgan. Bir juft buyraklar tanasining keyingi ikki yon
ida joylashgan. Ular keng naysimon xaltachalardan iborat boiib, nayning 
bir uchi perikardiyga, ikkinchisi -  mantiya bo‘shlig‘iga ochiladi. Ayirishda 
perikardiy ham ishtirok etadi. Uning devorida perikardial bezlar boiadi. 
Bu bezlar ba’zan perikardiydan ikkita xalta shaklida ajralib chiqqan kiberov 
organini hosil qiladi. Bu organ perikardiy bilan teshik orqali bogiangan. 
Bezlar ishlab chiqargan moddalar dastlab perikardiyga, undan buyrak orqali 
tashqi muhitga chiqariladi.

Nerv sistemasi. Plastinkajabralilaming faqat 3 juft nerv gangliylari 
bor. Ular serebroplevral gangliylar qizilo‘ngach ustida, pedal gangliylar -  
oyogida, uchinchisi-visseropariyetal gangliylar tanasining keyingi qismida 
chig‘anoq muskuli ostida joylashgan. Gangliylar -  komissuralar orqali bir- 
biri bilan bogiangan. Nerv tugunlari ichki organlar, osfradiylar va jabralami 
innervatsiya qiladi. Serebroplevral nerv gangliylari serebral va plevral 
nerv gangliylarining qo ‘shilishi natijasida kelib chiqqan. Tuban ikkipallali
lar (Protobranchia) da serebral va plevral nervlar qo‘shilmagan boiadi.

Sezgi organlari. Plastinkajabralilar suv tubidagi loyga ko‘milib olib, 
passiv hayot kechiradi. Shuning uchun sezgi organlari yaxshi rivojlanma
gan. Jabralar asosida kimyoviy sezgi organ osfradiy va pedal gangliylari

yaqinida ikkita statotsist joylashgan. Ko'zlari va paypaslagichlari bo'lmaydi. 
Ayrim vakillari, masalan, taroqchalar (Pecten) va yurakcha (Cardium) 
mantiyasi chetlarida yoki sifonlari yaqinida ikkilamchi ko‘zchalar paydo 
bo'lgan. Taroqchada bunday ko'zchalar soni bir necha yuztaga yetadi. 
Og'iz oldidagi parrakchalar va mantiyasi chetida yoki sifonlar yaqinida 
joylashgan paypaslagichsimon o'simtalari tuyg'u vazifasini o'taydi.

Jinsiy sistemasi. Juda ko'pchilik vakillari ayrim jinsli, lekin jinsiy 
dimorfizmko'zgatashlanmaydi. Bir juft jinsiy organlari, tanasining oldin
gi qismida joylashgan. Tuxum va urug' yo'llari oyog'i asosida tashqariga 
ochiladi. Birmuncha sodda tuzilgan vakillarida tuxum va urug' yo'li 
bo'lmaganligi tufayli jinsiy bezlari buyrakka ochiladi.

Rivojlanishi. Tuxumi ko'pincha tashqi muhitdaurug'lanadi. Lichinkasi 
troxofora. Chig'anog'i dastlab plastinka shaklida troxofora lichinkasi orqa 
tomonida shakllanadi; keyinroq o'rta chizig'idan bukilib, bu joyda liga
ment hosil qiladi. Troxofora bir qancha o'zgarishlardan so'ng hamma 
dengiz mollyuskalari uchun xos bo'lgan yelkanli lichinka veligerga ayla
nadi. Veliger ikkipallali chig 'anog'i orasidan yelkanini chiqarib suzib yuradi. 
Veligeming tuzilishi voyaga yetgan mollyuskaga juda o'xshab ketadi. Uning 
boshlang'ich oyog'i, mantiyasi, nerv gangliylari, oshqozoni, jigari va boshqa 
organlari rivojlangan; lekin ayirish sistemasi protonefridiylar shaklida 
bo'ladi. Vaqt o'tishi bilan lichinka suv tubiga cho'kib, turli predmetlarga 
yopishib oladi va voyaga yetgan mollyuskaga aylanadi.

Chuchuk suv plastinkajabralilarining rivojlanishi birmuncha boshqacha 
boradi. Baqachanoq tuxumlarini jabra yaproqchalari orasiga qo'ydi. Tux
umdan ikki pallali lichinka gloxidiy (108-rasm) chiqadi. Uning ikkipallali 
chig'anog'i qorin tomonining qirrasi- 
da uchi qayrilgan bir juft tishchasi 
bo'ladi. Chig'anoqpallalari yumaloq 
shaklda, muskuli bitta, jabralari 
bo'lmaydi. Oyog'i yaxshi rivojlanma
gan. Qorin tomonida bissus bezlari-

108-rasm. Baqachanoqning g loxid iy  
lichinkasi.
1 -  chig'anoq pallalari, 2 -  chig'anoq  
tishchalari, 3 -  chig'anoqni yopuvchi 
muskullar, 4 -  sezgir tukchalar. 2

247



dan uzun va yopishqoq bissus iplari chiqib turadi. Yonidaij baliq suzib 
o‘tayotganini sezgan baqachanoq lichinkalarini chiqarish sifonidan suvga 
chiqarib yuboradi. Gloxidiy bissus ipi va chig‘anog‘idagi tishchalari yor
damida baliqlaming jabrasiga va suzgich qanotlariga yopishib oladi. Ter- 
ining qitiqlanishi tufayli lichinka уopishgan joyda epiteliy о ‘ sib, uni qoplab 
oladi. Lichinka baliq tanasi bilan oziqlanib, asta-sekin yosh mollyuskaga 
aylanadi. Teridagi shish yorilib, mollyuska suv tubiga tushadi. Parazitlik 
davrida lichinka о ‘z xo ‘jayini hisobidan oziqlanish bilan birga undan tar- 
qalish uchun ham foydalanadi.

Ekologiyasi. Mollyuskalar kam harakat qiladigai hayvonlar bo‘lib, 
ko‘pincha suv tubidagi loyqada yashaydi. Bir qancha turlari bissus iplari 
yordamida suv tubidagi narsalarga yopishib oladi. Ular mantiyabo‘shlig‘i 
orqali juda ко‘p suvni filtrlab o‘tkazadi. Shuning uchun plastinkajabralilar 
suvni tabiiy tozalab beruvchi biofiltratorlar hisoblanadi. Ayrim plastinka
jabralilar oyoq bezlari toshlarni erita oladigan suyuqlik ishlab chiqaradi. 
Ular bu bezlar yordamida toshlarni teshib, uning chuqurchasiga kirib ola
di. Toshteshar mollyuskalar Pholas, Lithophaga avlodlarida uchraydi.

Ahamiyati. Xalq xo‘jaligida ustritsalar, dengiz taroqchalari, midiyalar, 
sadafdorlar va marvariddorlar katta ahamiyatta ega (109, 110-rasmlar). 
Ustritsalar (Ostrea) dengiz tubida yopishgan holda hayot kechiradi. 
Chig‘anog‘i asimmetrik tuzilgan. Chig‘anog‘ining substratga yopishgan 
qavariqpallasi ustki pallasiga nisbatan yirikroq. Ustritsalar dengizning sayoz 
joylarida ayniqsa ko‘p to‘planib, ustritsa bankalarini hosil qiladi. Bir qancha 
mamlakatlarda ustritsa о ‘stiiiladigan xo ‘jaliklar tashkil etilgan. Ulaming go ‘shti 
vitaminlargaboy mahsulot sifatida iste’mol qilinadi. Angliya, Frans iya, AQSH 
va Yaponiya kabi mamlakatlarda ustritsalar ко ‘p miqdorda ovlanadi.

Dengiz taroqchalari (Pecten) dengiz tubida yashaydi, lekin sub
stratga yopishib olmaydi. Chiroyli doirasimon shakldagi chig‘anog‘i sirti- 
da radial chiziqlar tortilgan bo ‘ladi. Xavf sezganida mollyuska chig ‘ anog'ini 
zarb bilan yopadi. Chig'anoq ichidan otilib chiqqan suv uni ko'tarib tashlaydi, 
ya’ni u bir sakrab tushadi. Dengiz taroqchalari go‘shtidan konservalar 
tayyorlanadi; ular uzoq Sharq dengizlarida ko‘p uchraydi.

Midiyalar (Mytilus) chig‘anog‘i qoramtir tusda; ulardan biri tekis- 
roq, ikkinchisi esa qavariq bo‘ladi. Mollyuskalar bir dasta bissus ipchalari 
yordamida substratga yopishib oladi. Midiyalaming go'shti chorva mol- 
lari oziqasiga qo‘shib beriladi. Midiyalar ham ustritsalar singari maxsus 
xo ‘jaliklarda ко ‘paytiriladi.

110-rasm. Marvariddor.
A -  tashqi ko'rinishi, В -  marvarid 
(kesib ko‘rsatilgan).

0 ‘zbekiston va boshqa bir qancha mamlakatlaming daryo vako‘llarida 
baqachanoqlar (Anadonta) uchraydi. Ulaming chig‘anog‘i cho‘ziq oval 
shaklda, yashil-qo‘ng‘ir rangli. Chig‘anog‘ining ikkala tavaqasi bir xil kat- 
talikda bo'lib, ligament pay orqali tutashgan, tishchali qulfi esa bo'lmaydi. 
Baqachanoq ponaga o'xshash oyog'ini suv tubidagi loyga tirab harakat 
qiladi. Uning go'shtini chorva mollari oziqasiga qo'shib berish mumkin.

Sadafdorlar (Unio)ning chig'anog'i cho'ziq va qalin bo'lib, sadaf 
tugmalar tayyorlash uchun ishlatiladi. Sadafdorlar Yevropa va Shimoliy 
Amerikaning chuchuk suvli ko'llari va daryolarida tarqalgan. Deniz mar- 
variddorlari (Pinctada) Qizil dengiz, Hind va Tinch okeanlarida 5-15 m 
chuqurlikda yashaydi. Yaponiya va boshqa ayrim davlatlarda marvarid- 
dorlami dengizda maxsus to'r xaltaga solib ko'paytiriladi. Shimoliy dary- 
olarda chuchuk suv marvariddorlari (Margaritifera) uchraydi. Ular ho
sil qilgan marvaridlar dengiz marvaridlariga nisbatan kichikroq bo'ladi.

Plastinkajabralilar orasida zararkunanda turlari ham uchraydi. Yevropa 
va Osiyoning chuchuk suvli va sho'rlangan suv havzalarida dreysenalar 
(.Dreissena) keng tarqalgan. Ular bissus ipchalari yordamida suv ostida-

gi narsalarga yopishib oladi. Ayrim suv havzalarida dreyssenalar juda tez 
ko‘payib ketib, suv inshootlarini izdan chiqaradi. Ular shlyuzlpga yopish- 
ishi, quvurlarga kirib qolishi natijasida suv o'tkazish sistemalarini izdan 
chiqarishi, murdasi esa ichimlik suvni ifloslantirishi mumkin. Orol dengiz- 
ida Dreissena polymorpha uchraydi.

Yog‘och inshootlariga kema qurti (Teredo navalis) katta ziyon kelti
radi. Uning tanasi uzun chuvalchangsimon; kuchli reduksiyaga uchragan 
chig‘anog‘i ikkita yaproqcha shaklida tanasining oldingi qismida saqlanib 
qolgan (111-rasm). Chig‘anog‘i yordamida mollyuska kemalarning su
vosti qismlaridagi yog'ochni va portlardagi yog‘och inshootlarni teshib, 
kirib oladi. Kema qurti Qora dengiz va Uzoq Sharq dengizlarida ham 
tarqalgan. Plastinkajabralilar sinfi birlamchijabralilar (Protobranchia), 
ipsim onjabralilar (Fillibranchia), haqiqiy plastinkajabralilar (Eu- 
lamellibranchia), to ‘siq jabralilar (Septibranchia) turkumlariga ajra
tiladi. Birlamchijabralilar ancha mayda va sodda tuzilgan. Ularga shi

moliy dengizlarda uchraydigan Joldia va Nucula 
misol boiadi. Ipsimon jabralilarning jabra yapro
qchalari ipga o'xshash uzun. Ularga keng tarqal
gan midiyalar, dengiz taroqchalari, ustritsalar, den
giz marvariddorlari misol boiadi.

Haqiqiy plastinkajabralilaming jabralari ikki qa- 
vat panjaraga о ‘xshash tuzilgan. Ular plastinkajabra
lilar orasida ko‘pchilikni tashkil etadi. Asosiy vakil
lari: dreyssenalar, chuchuk suv marvariddorlari, 
sadafdor, baqachanoq, kema qurti va toshtesharlar 
(Pholas). Tropik dengizlarda uchraydigan eng yir
ik mollyuska tridakna (Tridacna) chig‘anog‘i uzun
ligi 1,35 m gacha, og‘irligi 250 kg dan ham ortadi.

To ‘ siqjabralilar dengizning ancha chuqur qismi
da yashaydi. Jabralari reduksiyaga uchragan. Man
tiya bo‘shlig‘i muskulli to‘siq yordamida ikkiga ajralib 
turadi. Gaz almashinuv mantiyaning yuqori qismida 
sodir bo iadi.

111-rasm . Kem a qurti Teredo navalis va uning  
yog‘ochdagi yoilari.

KURAKOYOQLILAR (SCAPHOPODA) SINFI

Kurakoyoqlilar kam sonli mollyuskalar bo‘lib, tashqi ko‘rinishi ko‘proq 
qorinoyoqlilarga o‘xshash. Chig‘anog‘i yaxlit konussimon nayga o'xshash; 
uning ikki uchida teshigi bor. Chig‘anog‘ining oldingi kengaygan tomonidan 
oyog ‘i va boshi chiqib turadi. Hazm qilish sistemasi ham qorinoyoqlilami- 
kiga o ‘xshaydi. Lekin tana simmetriyasi, mantiya bo‘shlig‘i va nerv siste- 
masining tuzilishi plastinkajabralilarga o'xshaydi. 0 ‘simtaga o ‘xshash 
boshining uchki qismida og‘iz teshigi joylashgan. Boshidagi uchi to'mtoq 
muylovlari sezgi va ozig‘ini ushlash vazifasini bajaradi. Oyog'i to'mtoq 
konus shaklida, uning asosida bir juft plastinkasimon yon o‘simtalari bo'ladi. 
Kurakoyoqlilar nomi ana shu o'simtalar tufayli kelib chiqqan.

Kurakoyoqlilar suv tubidagi loyga ko'milib hayot kechiradi, faqat ta
nasining keyingi uchi loydan chiqib turadi. Chig ‘anoq uchidagi teshikdan 
mollyuska tanasiga toza suv kirib turadi. Harakatlanayotgan mollyuska 
oyog'ini oldingi tomonga cho'zganida oyoqning yon o'simtalari taxlanib 
loyga oson kiradi. Oyoq o'simtalari yoyilganida ular yakorga o'xshab 
mollyuskani ushlab turadi; ana shundan so'ng tana muskullari qisqarib, 

' mollyuska oldinga suriladi. Kurakoyoqlilar foraminiferalar va boshqa 
mayda suv hayvonlari bilan oziqlanadi. Ozig'ini mo'ylovlari uchiga yo- 
pishtirib oladi.

Kurakoyoqlilaming 300 ga yaqin turlari ma’lum. Chig'anog'ining uzun
ligi 2-3 mm dan bir necha sm ga yetadi.

BOSHOYOQLILAR (CEPHALOPODA) SINFI

Boshoyoqlilar sinfiga ochiq dengizlarda hayot kechiradigan 700 turga 
yaqin mollyuskalar kiradi. Ular bilaterial simmetriyali yirik hayvonlar bo ‘lib, 
suvda erkin suzib yuradigan yoki suv tubida o ‘rmalab harakat qiladigan 
juda serharakat yirtqichlar. Chig'anog'i faqat sodda tuzilgan vakillarida 
ko'zga tashlanadi. Yuksak boshoyoqlilaming chig'anog'i reduksiyaga 
uchragan bo'lib, mantiya ostida saqlanib qolgan.

Tashqi tuzilishi. Boshoyoqlilaming tuzilishi boshqa mollyuskalardan 
keskin farq qiladi. Tanasi aniq ikki bo‘lim: bosh va gavdadan iborat. Pay- 
paslagich, ya’ni qo'llarga aylangan oyog'i, boshida joylashgan bo'lib og'iz 
teshigini o'rab turadi. Oyog'ining boshqa bir qismi voronkani hosil qiladi. 
Qadimgi boshoyoqlilar, masalan, nautilusning paypaslagichlari chuval-

1 1 2 -ra sm . N a u tilu sn in g  tu z ilish i  
(ch ig ‘anog‘i ochib ko'rsatf gan).
1 -  bosh yopinchig‘i, 2 -  paypaslagich,
3 -  voronka, 4 -  k o ‘z, 5 -  mantiya,
6 -  ichki xalta, 7 -  kameralar, 8 -  kameralar 
oralig‘i to‘siqlari, 9 -  sifon, 10 -ch ig ‘anoq 
devori.

changsimon shaklda va ancha ko‘p 
boiadi (112-rasm). Nautilusniig 
juda kuchli rivojlangan orqa pay
paslagichlari chig‘anog‘i teshigini 
yopib turadi. Sakkiz oyoqlilar (Oc- 
topoda) turkumiga mansub boigan 
boshoyoqlilarda paypaslagichlar 

soni 8 ta; uecapoda  turKumiaa esa 10 ta boiadi. Paypaslagichlarning 
asosi yo‘g ‘onroq; uchki qismi esa ingichkalashgan yirik diskka o'xshash 
so‘rg‘ichlar bilan ta’minlangan. So‘rg‘ichlar hayvonni substratga mah- 
kam yopishishga yoki oljasini tutishga yordam beradi. o'noyoqlilar (De- 
capoda) turkumi vakillarida esa bunday paypaslagichlar bilan bir qator- 
da yana tutuvchi ikkita uzun paypaslagichlari boiadi. Bu paypaslagichlam- 
ing uchki qismi kengaygan. Boshoyoqlilar boshining ikki yonida juda yirik 
ко‘zlari joylashgan.

Boshoyoqlilar tanasini har tomondan qalin mantiya o‘rab turadi. Qor
in tomonida mantiya tanadan ajralgan boiib, mantiya bo‘shlig‘ini hosil 
qiladi. Boshi yaqinida joylashgan ikkita mantiya teshigi mantiya bo‘shlig‘ini 
tashqi muhit bilan bogiab turadi. Qorin tomonida mantiya bo‘shlig‘ining 
ichida bir juft yarimoy shakldagi chuqurcha joylashgan. Bu chuqurchalam- 
ing qarama-qarshisida mantiyaning ichki devorida tog‘ayli ikkita qattiq 
bo‘rtmacha, ya’ni yopqich tugmachalar boiadi (113, 114-rasmlar). Man
tiya muskullari qisqarganida mantiya tanaga yopishib, tugmachalar yari- 
moysimon chuqurchalarga kiradi va mantiya teshikchalarini mahkam beki- 
tadi. Mantiya teshiklarining ustida, ya’ni boshining asosida muskulli konussi- 
mon voronka bor. Boshoyoqli mollyuskalar mantiya bo‘shlig‘idan suvni katta 
kuch bilan siqib chiqarishi tufayli harakat qiladi. Mantiya muskullari 
bo‘shashganida suv mantiya bo‘shlig‘ini toidiradi. Muskullar qisqarganida 
esa mantiya teshiklari yopilib, suv katta kuch bilan voronkadan otilib chiqib,

113-rasm. Tinch okean kalmari Ommastrephes 
sloanei.
I -  bosh, 2 -  tana, 3 -  suzg ‘ich, 4 -  mantiya cheti,
5 -  mantiya bo‘shlig‘iga kirish joyi, 6 -  voronka,
7 -  tutuvchi paypaslagichi, 8 -  kalta 
paypaslagichlari, 9 -  so‘rg‘ichlar, 10 -  og‘iz,
II -  ko‘z.

hayvonni orqa tomonga itaradi. Shundan 
so‘ng muskullar bo'shashib, mantiya 
bo‘shlig‘i suvga to‘ladi. Mantiyaning dam- 
ba-dam qisqarishi va suvni mantiya 
bo‘shlig‘idan otilib chiqishi bir tomondan 
boshoyoqli mollyuskalami orqa tomoni bi
lan oldinga suzishga yordam bersa, ikk- 
inchidan nafas olish uchun zarur suvni 
yangilanib turishiga imkon beradi. Mantiya 
bo‘shlig‘iga anal teshigi, jinsiy bezlar va 
buyraklaming yo‘li ochiladi; jabralar ham 
shu bo‘shliqda joylashgan.

Boshoyoqlilaming oyog‘i kelib chiqishi bilan paypaslagichlari va 
voronkasiga mos keladi. Evolyutsiya davomida boshoyoqlilar pay
paslagichlari oyog'ining oldingi qismidan kelib chiqqan. Chunki ulaming 
embrional rivojlanishida paypaslagichlar og‘zidan keyinroqda shakllana 
boshlaydi; so‘ngraboshigako‘chadi.
Paypaslagichlami oyoq gangliylari

114-rasm. Karakatitsaning tuzilishi 
(mantiya b o ‘sh lig‘i qorin tomondan 
ochib k o‘rsatilgan).
1 -  qo'llari va so‘rg‘ichlari, 2 -  tutuvchi 
q o‘li, 3 -  o g ‘iz, 4 -  voronka teshigi,
5 -  voronka, b -  yopuvchi tugmachasining 
chuqurchasi, 7 -  anal surg'ichi va teshigi,
8 -  buyrak surg'ichlari, 9 -  toq jinsiy  
so'rg'ich, 10 -jabralar, 11 -suzg'ich,
12 -  mantiya kesilgan joy, 13 -  mantiya,
14 -  tugmachalarining tog‘ay bo'rtmachalari,
15 -  mantiyaning yulduzsimon gangliysi.

tomonidan innervatsiya qilinishi ham ulami oyoqdan kelib chiqqanligining 
dalili boiib  hisoblanadi. Bundan tashqari sodda tuzilgan nautilusning 
voronkasi voronka shaklida emas, balki tamovga o'xshash boiishi bilan 
suzib yuradigan qorinoyoqlilaming oyog'iga juda o'xshab ketadi.

Chig‘anog‘i. Faqat sodda tuzilgan boshoyoqlilar, masalan, kemacha 
(Nautilus) da yaxshi rivojlangan ohak moddadan iborat spiral chig‘anog‘i 
boiadi. Chig'anoq bo‘shlig‘i ko'ndalang to'siqlar yordamida bir necha 
kameralarga bo‘linadi. Nautilusning tanasi eng yirik oxirgi kamerada joy
lashgan. Boshqa kameralar gaz vabiroz suyuqlik bilan to‘lgan. Chig‘anoq 
gidrostatik apparat vazifasini bajaradi. Chunki kameralardagi gaz bilan 
suyuqlik hajmining o‘zaro nisbatini o ‘zgarishi hayvonni suv yuziga 
ko‘tarilishiga yoki tushishiga yordam beradi. Hozirgi boshoyoqlilaming 
chig‘anog‘i reduksiyaga uchragan. Ularni mantiya burmalari o ‘rab olishi 
tufayli ichki chig'anoqka aylanib qolgan. Dengizning ancha chuqur joyida 
uchraydigan spirulaning spiralga o'xshash chig‘anog‘i juda kichik 
boiganidan tanasining faqat bir qismi chig'anoq ichiga joylashadi; tanan
ing qolgan qismi esa chig'anoqni har tarafdan o'rab oladi.

Ayrim boshoyoqlilar (masalan, karakatitsa  va kalmarlar)ning 
chig ‘anog ‘i plastinkalar shaklida mollyuskaning orqa tomonida mantiy- 
aning ostida saqlanib qolgan. Ко‘pchilik sakkizoyoqlilaming chig'anog'i 
esa butunlay yo‘qolib ketgan. Argonavt deb ataluvchi sakkizoyoqli mol
lyuskaning faqat urg‘ochisida chig‘anoq bo'ladi. Uning spiral chig'anog'i 
kameralarga boiinmagan. Bunday chig'anoq ikkilamchi tarzda kelib 
chiqqan bo'lib, tuxumini olib yurish uchun xizmat qiladi.

Ichki skelet. Boshoyoqlilarda chig'anoq, ya’ni tashqi skeletdan 
tashqari maxsus ichki skelet ham bor. Tog'aydan iborat bu skelet halqa 
shaklida markaziy nerv sistemasini o'rab olib, bosh chig'anog'ini hosil 
qiladi. Chig'anoqdan hosil boigan o'simtalar ko'zlar va statotstlami o ‘rab 
oladi. Xuddi shunga o‘xshash tayanch skelet yopuvchi tugmachalarda, 
paypaslagichlarining asosida va suzg'ichlarining ichida ham bor. Bosh 
chig'anog'i umurtqali hayvonlaming bosh qutisiga mos keladi.

Hazm qilish sistemasi juda murakkab tuzilgan. O g‘zi pay
paslagichlari о ‘rtasida joylashgan. Muskulli halqumida qirgich tili joy
lashgan. Oziqni tutib turish va maydalashda og‘zining ustki va ostki to
monida joylashgan, shoxsimon moddadan iborat ikkita yo‘g‘on jagiar 
asosiy o'rin tutadi. Bu jagiar ilmoqqa о ‘xshash egilganidan to‘tiqushning 
tumshug‘ini eslatadi. 1-2 juft so‘lak bezlarining yo'li ham halqumgaochi-

ladi. Keyingi juft so‘lak bezlari suyuqligi zaharli boiadi. Halqum ancha 
uzun qizilo‘ngachga o‘tadi. Qizilo‘ngach ko‘pincha kengayib, jig‘ildonga 
aylanadi. Qizilo‘ngach muskulli xaltaga о ‘xshash oshqozon bilan tutash
gan. Hazm qilish sistemasining keyingi bo‘limlari ingichka ichak va orqa 
ichakdan iborat. Orqa chiqarish teshigi mantiya bo‘shlig‘ida joylashgan. 
Oshqozonga jigar yo‘li ochiladi. Jigar suyuqligida bir qancha hazm qilish 
fermentlari bo'ladi. Jigar naylari juda ko‘p mayda bezlarga o'xshash 
o ‘simtalar bilan qoplangan. Bu o ‘simtalar oshqozonosti bezi deb ataladi.

Boshoyoqlilaming tanasida yirik, nok shaklidagi siyoh xaltasi bo‘ladi. 
Bu xaltaning yo‘li orqa ichakning keyingi qismiga ochiladi. Xavf tug‘ilganida 
mollyuska siyoh xaltasidan biroz qora rangli suyuqlik chiqaradi. Bu suyu
qlik suvda quyuq tuman hosil qiladi; mollyuska esa qochib qoladi.

Hamma boshoyoqlilar -  yirtqich hayvonlar. Ulaming о ‘ljasi turli qis
qichbaqasimonlar va baliqlardan iborat. 0 ‘ljani paypaslagichlari bilan tu- 
tib olib, jag‘lari va so‘lak bezlari zahari ta’sirida o ‘ldiradi.

Nafas olish sistemasi haqiqiy ktenidiylardan iborat. Ikki tomonla- 
ma patsimon ktenidiylar 2 yoki 4 juft bo'lib, mantiya bo‘shlig‘ida joylash
gan. Jabralar soniga binoan boshoyoqlilar ikki jabralilar va to ‘rt jabralilar- 

< ga ajratiladi. Mantiya muskullarining qisqarishi tufayli mantiya bo ‘ shlig‘ida 
suv almashinib turadi.

Qon aylanish sistemasi. Yuragi bitta qorinchadan, 2 yoki 4 
bo ‘Imadan iborat. Yurak qorinchasining oldingi va keyingi tomonidan bosh 
va ichki aortalar chiqadi. Bosh aortasidan boshga va paypaslagichlarga; 
Ichki aortadan ichakka va jinsiy organlarga qon beradi. Kapillyarlardan 
esa vena qon tomirlari boshlanadi. Boshdagi venalardan qon bitta halqa 
vena tomiriga yig‘iladi. Bu venadan yirik bosh vena qon tomiri boshlana
di. Bosh venasi tananing orqa tomonida 2 yoki 4 ta venaga bo'linadi. Bu 
joyda ularga mantiyadan keluvchi venalar qo‘shiladi. Jabralar yaqinida 
venalar muskulli keng naylarga o ‘xshash venoz (ya’ni jabra) yuraklami 
hosil qiladi. Jabra yuraklaming qisqarishn tufayli qon doimo jabralarga 
chiqarilib turiladi. Oksidlangan qon jabralardan ketuvchi qon tomirlari orqali 
yurak bo ‘lmalariga kelib quyiladi.

Boshoyoqlilaming vena va arteriya kapillyarlari organlarda bir-biri bilan 
tutashib ketadi. Lakunlar faqat ayrim joylarda saqlanib qolgan. Shunday 
qilib, boshoyoqlilaming qon aylanish sistemasi deyarli yopiq bo‘ladi. Qonda- 
gi gemotsianin moddasi misgaboy bo'lib, fiziologik jihatdan eritrotsitlarga 
yaqin keladi.

Ayirish sistemasi 2 yoki 4 ta buyrakdan iborat. Buyraklaming ichki 
uchi selom perikardiysiga, ikkinchi uchi manti у a bo ‘ shlig ‘ igaochiladi.

Nerv sistemasi. Boshoyoqlilaming markaziy nerv sistemasi juda 
murakkab tuzilgan. Nerv gangliylari juda yirik boiadi. Ularning ham- 
masi birgalikda halqum atrofi nerv massasini hosil qiladi. Kesmada faqat 
bir juft serebral va vistseral nerv tugunlari aniq ko‘rinadi. Pedal gan
gliylar esa paypaslagichlar va voronka gangliylariga ajraladi. Halqum 
atrofi gangliylaridan ikkita yirik mantiya nerv stvoli chiqadi. Bu nervlar 
mantiyaniig ichki yuzasida ikkita yirik yulduzsimon gangliyni hosil qila
di. Birmuncha tuban boshoyoqlilar (nautilus)ning markaziy nerv siste
masi uchta kalta nerv yoyini (bitta halqum usti va ikkita halqum osti) 
hosil qiladi. Nerv hujayralari esa yonbosh nervlilarniki singari nerv yoy- 
lari ustida joylashgan.

Sezgi organlari juda yaxshi rivojlangan. Hid bilish organlari jabralam- 
ing asosida joylashgan osfradiylar yoki ko'zlarning ostida joylashgan bir 
juft mayda hid bilish chuqurchalaridan iborat. Ular hidni 1,5 m maso- 
fadan bilishi mumkin. Tog‘aydan iborat bir juft statotsistlari bosh chinogi 
ichida joylashgan.

Ko‘zlari murakkab tuzilgan ikkita juda yirik, yopiq pufak shaklida boiib; 
ko‘z chuqurchasi ichida joylashgan. Bu chuqurcha kichik teshikcha orqali 
tashqi muhit bilan bogiangan. Ko‘z chuqurchasi ichki devori to‘r qavat 
hosil qiladi. To‘r pardaning sirtida kamalak parda joylashgan. Kamalak 
parda ko‘z chuqurchasini o‘rab oladi; faqat ko'zning oldingi qismida kichik 
teshikcha -  qorachiq ochiq qoladi. Qorachiqning orqasida sharsimon ko‘z 
gavhari turadi. Ko'zni tashqi tomonidan shoxsimon parda o‘rab turadi. 
Bu pardaning oldingi qismida kichik teshikcha boiadi. To‘r qavat uzun 
sezgir hujayralardan iborat. To‘r qavatga markaziy nerv sistemasidan 
ko‘rish nervi keladi. Boshoyoqlilaming ko‘zi akkomodatsiya xususiyat
iga ega. Leknn uning akkomodatsiyasi odam ko‘zining akkomodatsiyasi 
singari ko‘z gavhari egikligini o‘zgarishi tufayli emas, balki gavharni to‘r 
qavatdanuzoqlashishi yoki unga yaqinlashishi tufayli sodir boiadi. Ko‘zning 
ко‘rish qobiliyati to‘r qavatdagi hujayralar soniga bogiiq. Karakatitsa 
ko'zining to‘r qavati 1 mm2 yuzasida 105 000, kalmar (Loligo) da 165000 
hujayra boiadi. Suvning chuqurroq qismida yashovchi boshoyoqlilaming 
har xil rangli nur taratadigan shulalanuvchi organlari-fotoforlari boiadi.

Yuksak boshoyoqlilaming instinktlari juda murakkab va xilma-xil 
boiadi. Ular avlodi to‘g‘risida g‘amxo‘rlik qiladi. Tajribalar boshoyoqli-

larda shartli reflekslar oson hosil bo‘lishini ko‘rsatadi. Masalan, osminog 
bir necha marta to‘qnash kelgan akvalangistni tanigan yoki shisha ban- 
kaning tiqinini burab ochib, uning ichidan o‘z o‘ljasini chiqarib olgan.

Jinsiy sistemasi. Boshoyoqlilar ayrim jinsli. Ayrim vakillarida jinsiy 
dimorfizm yaxshi rivojlangan; erkagi urg‘ochisiga nisbatan kichikroq 
bo'ladi. Jinsiy bezlari toq bo'lib, selomda joylashgan. Yetilgan jinsiy hu
jayralari selomda to'planadi va jinsiy naylar orqali tashqariga chiqariladi. 
Jinsiy naylari odatda toq; nautilus, sakkizoyoqlilar va ayrim o'noyoqlilarda 
juft bo ‘ladi. Jinsiy naylar murakkab va xilma-xil tuzilgan. Erkak karakatit- 
sada naylar urug' yo‘li, urug' pufagi va spermatofor xaltasidan iborat. 
Bu xalta anal teshigining yon tomonidan jinsiy teshik bilan tashqariga ochi
ladi. Urug' hujayralari urug' pufagining bezli hujayralaridan hosil bo'ladi 
Urug' hujayralari bir-biriga yopishib, umumiy qopchiq -  spermatofor ho
sil qiladi. Spermatoforlar urug' hujayralarining chiqishi uchun maxsus 
naycha bilan ta’minlangan. Urg'ochilarining tuxum yo'li kalta, jinsiy teshigi 
selom bo'shlig'iga ochiladi. Bu bo'shliqqa 3 ta nidamental bezlaming 
yo'li ham ochiladi. Ulardan ikkitasi juft vabiri toq bo'ladi. Bu bezlar tux
um po'chog'ini hosil qiladi.

Tuxum hujayra odatda urg'ochisining mantiya bo'shlig'ida urug'lanadi. 
Erkak mollyuskalarning paypaslagichlaridan biri odatda boshqacha tuzil
gan bo'lib, kopulyativ organ vazifasini bajaradi. Bunday paypaslagich- 
ning qoshiqqa o'xshash maxsus o'simtasi bo'ladi. Erkagi bu paypaslagich 
yordamida spermatoforini urg'ochisining mantiya bo'shlig'iga kiritib 
qo'yadi. Argonavt erkagining jinsiy paypaslagichi dastlab maxsus xalta- 
da hosil bo'ladi (115-rasm). Paypaslagichning uchki qismi ipga o'xshab 
ingichkalashgan. Uning ichi bo'sh, asosida va uchida ikkita teshigi bo'ladi. 
Paypaslagich yetilgach, xalta yorilib, undan paypaslagich yoyilib chiqadi 
va uning bo'shlig'i spermatoforlar bilan to'ladi. Shundan so'ng pay
paslagich mollyuska tanasidan uzilib chiqadi va bir qancha vaqt erkin 
suzib yuradi. So'ngra urg'ochisini topib, uning mantiya bo'shlig'iga o'tadi 
va spermatoforini uning jinsiy teshigiga kiritadi. Fransuz olimi J. Kyuve 
birinchi martapaypaslagichni urg‘ochi argonavt mantiyabo'shlig'idan top
gan va unga parazit hayvon “gektokotil” (mingso'rg'ichli) degan nom ber- 
gan. Hozir boshoyoqlilaming jinsiy paypaslagichi gektokotil deb ataladi.

Boshoyoqlilaming embrional rivojlanishi tuxum ichida boradi. Tuxu
mdan chiqqan yosh mollyuska voyaga yetgan davriga juda o'xshaydi.

115-rasm. Argonavt.
A -  urg‘ochisi chig‘anog‘i ichida (kichraytirilgan). В -  erkagi (kattalashtirilgan): 
1- chig‘anog‘i, 2 -  qo‘lining juda kengaygan qismi (chig‘anog‘ini yopib turibdi),
3 -  gektokotil, 4 -  ко‘z, 5 -  voronka.

Ekologiyasi. Boshoyoqlilar ochiq dengizlarda uchraydi. Ko‘pchilik 
turlari pelagik hayot kechiradi. Ulaming tanasi torpedasimon bo ‘lib, key- 
ingi toraygan tomoni bilan oldinga suzadi. Bu tomonida yaxshi rivojlangan 
suzg‘ichlari bo‘ladi. Suv tubida hayot kechiradigan boshoyoqlilar toshlam- 
ing orasiga kirib bekinib oladi. Osminoglar toshlar uyumidan o‘ziga pana 
joy quradi. Urg‘ochisi toshlar ostidagi kovaklarga tuxum qo'yadi. 
Urg‘ochisidanasli to‘g‘risida g‘amxo‘rlik qilish instinkti yaxshi rivojlan
gan. Osminoglar pana joy qidirib, suv ostida yotgan har xil tashlandiq 
idishlar -  bochkalar, konserva bankalariga ham kirib oladi.

Boshoyoqlilar -  eng yirik umurtqasiz hayvonlar. Ular tanasi uzunligi 
bir necha sm dan 18 m ga yetadi. Eng yirik vakili Architeuthes longima- 
na (uzun qo‘lli arxitevtis) Yangi Zelandiya qirg‘oqlari yaqinida tutilgan. 
Uning uzunligi 19 m bo‘lgan; bu mallyuska 900-1000 m chuqurlikda 
uchraydi.

Amaliy ahamiyati. Karakatitsalar, kalmarlar va osminoglar ovlana- 
di. Ular ovqat uchun ishlatiladi. Karakatitsa va kalmarlaming siyoh xalta- 
sidagi sekretdan sepiya deb ataladigan akvarel buyoq tayyorlanadi. Tabiiy 
xitoy tushi ham ana shu sekretdan tayyorlanadi. Dunyo bo‘yicha yiliga 1 
mln tonnaga yaqin boshoyoqlilar ovlanadi.

Qadimgi boshoyoqlilar. Boshoyoqlilaming qazilma qoldiqlari 
kembriy davridan boshlab uchraydi. Dastlabki boshoyoqlilar konussimon 
spirallashgan tashqi chig'anoqqa ega bo'lgan. Ordovik davrida to‘g‘ri 
chig‘anoqli gigant boshoyoqlilar, devon davrida esa nisbatan kichikroq 
boshoyoqlilar -baktritlar yashagan. Baktritlardan boshoyoqlilaming ikki 
guruhi -  ammonitlar va belemnitlar kelib chiqqan. Bu mollyuskalar bo‘r 
davrining oxirlarida qirilib ketgan. Ammonitlaming chig‘anog‘i spiral bu
ralgan, ko‘p kamerali, xilma-xil shaklda bo'lgan. Ayrim vakillari 
chig‘anog‘ining diametri 2 m ga yetgan. Ichki chig'anoqli boshoyoqlilar 
karbon davrida paydo bo‘la boshlaydi. Ular ammonitlar bilan birga bak
tritlardan kelib chiqqan. Yuksak boshoyoqlilar kaynozoy erasida keng tar- 
qala boshlagan. Ulaming ajdodlari belemnitlar mezozoy erasi yotqiziqlar- 
ida ko‘p uchraydi.

Boshoyoqlilar ikkita kenja sinfga bo'linadi.

To‘rtjabralilar (Tetrabranchia) kenja sinfi

Eng qadimgi sodda tuzilgan boshoyoqlilar. Jabralari, yuragi bo‘lmalaii 
va buyragi to'rttadan, ko‘p kamerali tashqi chig'anoqqa ega bo'lgan. 
Hozirgi tirik vakillari Nautilus urug'iga kiradi. To'rtjabralilardan ammonitlar 
qazilma holda uchraydi.

Ikkijabralilar (Dibranchia) kenja sinfi

Jabralari, yurak bo'lmachalari va buyraklari ikkitadan, chig'anog'i 
mantiya ostida joylashgan yoki batamom reduksiyaga uchragan. Bu keti- 
ja sinf ikki turkumga ajraladi.

1. 0 ‘noyoqlilar (Decapoda). Paypaslagichlari 10 ta bo'lib, ulardan 
ikkitasi uzun tutqich paypaslagichlardan iborat. Tanasi torpedasimon; yon 
tomonida suzg'ichlari rivojlangan. Bu turkumga karakatitsa Sepia offi
cinales, gigant kalmar Architeuthes va kalmar Loligo misol bo'ladi (113, 
114-rasmlar). Qirilib bitgan turlari belemnitlar urug'iga kiradi.

2. Sakkizoyoqlilar (Octopoda). Suv tubida hayot kechiradi. Tanasi 
xaltaga o'xshash, chig'anog'i reduksiyaga uchragan. Paypaslagichlari 8 
ta, tutuvchi paypaslagichlari bo'lmaydi. Hozirgi vakillarining ko'pchiligi 
organavtlar -  Argonauta va osminoglar Octopus avlodiga kiradi.

MOLLYUSKALAR FILOGENIYASI

Ko'pchilik olimlaming fikriga qaraganda, mollyuskalar halqali chu- 
valchanglardan kelib chiqqan. Darhaqiqat, mollyuskalarning embrional 
rivojlanishi, xususan, tuxum hujayrasining maydalanishi, mezodermaning 
hosil bo'lishi, shuningdek troxofora lichinkasi ulami halqali chuvalchang- 
lar bilan qarindoshligini ko'rsatadi. Bundan tashqari eng sodda tuzilgan 
yonboshnervlilar va monoplakoforalarning tuzilishida metamerlik xusus- 
iyati yaqqol ko'zgatashlanadi. Bu xususiyatni’nautilusdaktenidiy jabralar, 
buyraklar va yurak bo'lmalarining soni 2 juftdan bo'lishi ham isbot qiladi. 
Biroq bir qancha zoologlaming fikricha mollyuskalar chig'anog'i va or- 
ganlarining metamerligi birlamchi emas, balki ikkilamchi paydo bo'lgan 
bo'lishi mumkin. Masalan, faqat buyrak teshigi oldida joylashgan osfradiyga 
ega bo'lgan bir juft jabralar haqiqiy, boshqalari esa nafas olishni jadal- 
lashtirish uchun ikkilamchi tarzda keyinchalik kelib chiqqan. Xuddi shun- 
ingdek monoplakoforalarning qalpoqsimon chig'anog'i va metamer joy
lashgan muskullari ham ikkilamchi paydo bo'lgan. Chunki qadimgi mono- 
plakoforalaming spiral chig'anog'i va ikki boylash muskullari bo'lgan.

Mollyuskalar evolyutsiyasini ko'rsatib berishda ichki organlar, ayniqsa 
selom bo'shlig'i organlaridagi metamerlik belgilari ko'proq ahamiyatga 
ega. Neoplinada 6-7 juft metanefridiy tipidagi ayirish organlari, 2 juftdan 
jinsiy bezlar va yurak bo 'lmachasining bo 'lishi mollyuskalar tanasini dastlab 
6-7 bo'g'imdan iborat bo'lganligidan dalolat beradi. Bu hoi mollyuskalarn
ing qadimgi ajdodlari tanasi oz sondagi larval lichinka uchun xos halqalar- 
dan iborat oligomer halqali chuvalchanglar bo'lganligidan darak beradi. 
Oligomerizatsiya jarayoni tufayli bir qancha organlar (buyrak, yurak 
bo'lmasi, haqiqiy ktenidiy jabralar) soni kamayib ketgan.

Hozirgi mollyuskalar orasida monokoplakoforalar eng sodda tuzilgan. 
Buni neoplinaning tuzilishi ko 'rsatib turibdi. Monoplakoforalar tuzilishin
ing ayrim belgilari, xususan yurak qorinchasining ikkita bo 'lishi bilan plas- 
tinkajabralilar, qorinoyoqlilar va boshoyoqlilaming embrioniga o'xshab 
ketadi. Yonbosh nervlilaming yuragi doimo toq bo'ladi. Bundan tashqari 
monoplakoforalar yonboshnervlilarga nisbatan birmuncha sodda tuzilgan. 
Shuning uchun mollyuskalarning bu ikki kenja tiplari umumiy ajdodlaridan 
ancha ilgari ajralib chiqqan bo'lishi lozim. Bu gipotetik ajdodining 
chig'anog'i bo'lmagan; faol hayot kechirgan. Undan mollyuskalarning 
ikki guruhi -  yonboshnervlilar va chig'anoqlilar kelib chiqqan. Sodda tuz-

ilgan qadimgi monoplakoforalardan hozirgi qorinoyoqlilar, plastinkajabra
lilar, kurakoyoqlilar paydo bo‘ladi.

Boshoyoqli mollyuskalar boshqa guruhlardan mustaqil ravishda dast
labki sodda mollyuskalardan kelib chiqqan bo‘lishi lozim.

BO‘G‘IMOYOQLILAR (ARTHROPODA) TIPI

Bo‘g‘imoyoqlilar tipi nihoyatda xilma-xil tuzilgan, har xil muhitga 
moslashgan 2,0 mln.dan ortiq umurtqasiz hayvonlar turlarini o ‘z ichiga 
oladi. Ular hamma dengiz, okean va chuchuk suv havzalarida, ayniqsa 
Yer yuzining quruqlik qismida keng tarqalgan; tuproqda, o ‘simlik va 
hayvonlar tanasida, turli organik qoldiqlarda ham uchraydi. 
Bo‘g ‘imoyoqlilar issiq va nam tropik iqlimli o'lkalarda ayniqsa ko‘p va 
xilma-xil bo‘ladi. Bu hayvonlami suvsiz jazirama issiq sahrolarda, Ark- 
tika va Antarktidaning qahraton sovug‘ida ham uchratish mumkin. 
Turlarining xilmaxilligi va yer yuzida tarqalishi jihatidan bo‘g‘imoyoqlilar 
boshqa hamma hayvonlami birga qo‘shib hisoblaganda ham bir necha 
marta ustun turadi.

Bo‘g‘imoyoqlilaming tanasi qattiq va pishiq kutikula bilan qoplan
gan. Kutikulasini tana devorining gipoderma qavatidagi hujayralar ishlab 
chiqarib, uning asosiy qismi xitindan iborat. Xitin murakkab azotli birikma 
bo‘lib, pishiq va turli kimyoviy ta’sirlarga chidamli. Ko‘pchilik hayvonlar 
kutikulasiga ko‘p miqdorda ohak shimilishi natijasida juda qattiqlashadi. 
Kutikula hayvonlar tanasini kimyoviy va mexanik jarohatlanishdan hi
moya qilishi bilan birga tana organlari uchun tayanch skelet vazifasini 
ham o'taydi. Ko‘pincha kutikula qalinlashib, juda mustahkam tana qalqo- 
nini hosil qiladi. Qumqlikda hayot kechirishga moslashgan bo‘g‘moyoqlilar 
kutikulasining sirti mumsimon vayog‘simon moddadan hosil bo‘lgan par
da epikutikula bilan qoplangan. Epikutikula hayvon tanasidan suvni 
bug‘lanib ketishiga yo‘l qo'ymaydi.

Bo‘g‘imoyoqlilar tanasi va oyoqlari bo‘g‘imlarga bo‘lingan. Tana 
bo‘g‘imlarining tuzilishi vao'lchamihar xil (geteronom) bo'ladi. Kutiku
la har bir tana bo‘g‘imida to'rtta plastinka -  skleritlami hosil qiladi. Orqa 
plastinka ter git ikki yon plastinkalar pleyrit va ostki qorin plastinkasi stemit 
deyiladi. Kutikula qalin va qattiq bo‘lganligidan hayvonlami erkin har- 
akatlanishiga to ‘sqinlik qilishi mumkin. Shuning uchun skleritlar bo ‘g‘imlari 
oralig‘ida juda yupka egiluvchan kutikula parda yordamida o ‘zaro

qo‘shilgan. Bo‘g‘imoyoqlilarning oyoqlari halqali chuvalchanglamiing 
parapodiylaridan kelib chiqqan bo‘lib, tanasiga harakatchan birikadi. 
Oyoqlaming bo ‘g ‘imlarga bo ‘linganligi va tanaga harakatchan birikkanligi 
tufayli bo‘g ‘imoyoqlilar xilma-xil va murakkab harakat qila oladi.

Bo‘g‘imoyoqlilaming tanasi bosh, ко‘krak va qorindan iborat uchta 
bo‘limga bo‘linadi. Evolyutsiya jarayonida tana bo‘limlarining o'zaro 
qo‘shilib ketishi natijasida ular sonining tobora kamayib borishi kuzatil- 
adi. Masalan, daryo qisqichbaqasining bosh va ко‘krak bo‘limlari 
qo'shilib, bitta boshko‘krakka birlashganligi sababli ular tanasini ikki 
bo‘lim -  boshko‘krak va qoringa ajratish mumkin. Kanalarda esa ham
ma tana bo‘g‘imlari bir-biri bilan qo‘shilib ketgan. Bosh bo'limi akro- 
ndan va to'rtta tana bo‘g ‘imidan kelib chiqqan. Bo‘g‘imoyoqlilar boshi- 
da sezgi va og‘iz organlari joylashgan. Boshning birinchi bo‘g‘imi ak
ron halqali chuvalchanglar prostomiumigamos keladi. Boshi to‘rttabosh 
bo‘g ‘imlari halqali chuvalchanglar tana bo‘g ‘imlaridan kelib chiqqan 
bo‘lib, har xil sistematik guruhlarda turli darajada o ‘zgargan. Ko‘krak 
bo‘limi 3-8 bo‘g‘imlardan tashkil topgan, unda yurish oyoqlari yoki qan
otlari (hasharotlarda) joylashgan.

Bo‘g ‘imoyog‘lilaming muskullari teri-muskul xaltasi hosil qilmaydi, 
ular tanada to‘p-to‘p bo‘lib joylashgan ko‘ndalang targ'il muskullardan 
iborat. Muskullaming bir uchi tana organlariga, ikkinchi uchi tana 
qoplag‘ichining qalinlashgan qismlariga kelib birikadi. Bu jihatdan musk
ullar halqali chuvalchanglaming teri muskul xaltasi devori va silliq musk- 
ullaridan keskin farq qiladi.

Tana bo‘shlig‘i aralash -  miksotseldan iborat. Embrional rivojlanish 
davrida ko‘p hollarda dastlab segmentlarga ajralgan ikkilamchi tana 
bo‘shlig‘i -  selom shakllanadi. Lekin keyinchalik uning devori yemiriladi; 
selomik xaltalar bir-biri va birlamchi tana bo ‘shlig ‘i qoldiqlari bilan aralashib 
ketib, aralash tana bo‘shlig‘i, ya’ni miksotselni hosil qiladi. Miksotselda 
ichki organlar joylashgan.

Ovqat hazm qilish sistemasi oldingi, o ‘rta va orqa ichakdan hamda 
ovqat hazm qilish fermentlari ishlab chiqaradigan bir qancha bezlardan 
iborat. Ichagining oldingi va kutikula bilan qoplangan keyingi qismida kiprikli 
epiteliy bo‘lmaydi. Bo‘g‘imoyoqlilar xilma-xil usulda oziqlanadi. Og‘iz 
organlari va ichagining tuzilishi oziqlanish usuliga binoan har xil bo ‘ladi.

Qon aylanish sistemasi ochiq bo‘lib, tanasining orqa tomonida joy
lashgan uzunchoq yoki pufakka o'xshash yurakdan boshlanadi. Qon yurak-

ka klapanli teshiklar -  ostiylar orqali o‘tib, to‘g‘ridan-to‘g‘ri yoki bir necha 
qon tomirlari (arteriyalar) orqali tana bo‘shlig‘iga chiqadi. Yirik dengiz 
qisqichbaqasimonlarining qonida gemotsianin pigmenti bor. Shuning uchun 
ulaming qoni ko'kimtir rangda bo‘ladi. Bu pigment tarkibida mis bor. 
Pigment xuddi gemoglobinga о ‘xshab kislorodni biiiktirib olish xususiyat
iga ega. Qon aylanish sistemasi ochiq bo 'lganligi sababli 
bo‘g‘imoyoqlilaming qoni tana suyuqligi bilan aralashib ketgan. Shuning 
uchun uni gemolimfa deb ataladi.

Nafas olish organlari jabra, о ‘pka yoki traxeyalardan iborat. Jabralar 
faqat birlamchi suvda yashovchi birmuncha yirik bo‘g ‘imoyoqlilar uchun 
xos bo‘lib, halqali chuvalchanglar parapodiylarining o‘zgarishidan kelib 
chiqqan. Traxeya va о ‘pka quruqlikda hayot kechirishga moslashgan 
bo‘g‘imoyoqlilar uchun xos bo'lgan nafas olish organlari hisoblanadi. Trax
eyalar hayvonot dunyosida faqat bo‘g‘imoyoqlilarda uchraydigan ancha 
murakkab sistema hisoblanadi. Mayda qisqichbaqasimonlarda maxsus 
nafas olish organlari rivojlanmagan. Ulaming kutikulasi juda o‘tkazuvchan 
bo‘lganidan tana yuzasi orqali nafas oladi. Bunday qisqichbaqasimonlar 
faqat suv havzalarida va nam tuproqlarda yashay oladi.

Suvda hayot kechiruvchi bo‘g‘imoyoqlilar ayirish sistemasi halqali 
chuvalchanglar metanefridiylarining o'zgarishidan hosil bo‘lgan bir juft 
naysimon bezlardan iborat. Bu bezlaming tashqi chiqarish yo'li ko'krak 
oyoqlar yoki antennalar asosiga ochilganligi sababli, ular koksal bezlar 
deyiladi. Quruqlikda yashovchi bo'g'imoyoqlilar -  o'rgimchaklar, 
ko'poyoqlilar, hasharotlarda o'ziga xos ayirish sistemasi malpigi nay
chalari rivojlangan. Naychalar orqa ichakning oldingi qismiga ochiladi. 
Quruqlikda yashovchi bo'g'imoyoqlilar namni juda tejab sarflashga mo
slashgan. Hazm bo'lmagan oziq qoldig‘i va siydikdagi ortiqcha suv orqa 
ichak devori orqali yana qonga so‘riladi. Bundan tashqari qumqlikda 
yashashga o‘tgan bo'g'imoyoqlilar maxsus yog' tanachalarida yog' 
to'plash xususiyatiga ega. Hayvon organizmida suvga muhtojlik sezil- 
ganda yog' oksidlanib, metabolitik suv hosil qiladi. Suvda yashovchi 
bo'g'imoyoqlilardayog' to'planmaydi.

Nerv sistemasi halqali chuvalchanglarga o'xshash tuzilgan bo'lib, bir 
juft bosh nerv tugunlari, ya’ni bosh miya, halqumni aylanib o'tadigan nerv 
tomirlari -  konnektivalar va qorin nerv zanjiridan iborat. Odatda bosh 
miya prototserebrum, deytotserebrum, tritotserebrum  deb ataladigan 
uch bo'limdan iborat. Bo'g'imoyoqlilar boshqa umurtqasiz hayvonlardan

nerv sistemasi va sezgi organlarining ancha murakkab tuplganligi hamda 
murakkab turq-atvori bilan farq qiladi. Ko‘zlari bitta linzadan iborat oddiy 
yoki ko‘p linzalik murakkab, ya’ni fasetkali bo‘lishi mumkin. Yuksak 
bo‘g‘imoyoqlilarning murakkab ko‘zlari oddiy nurlar bilan bir qatorda 
qutblashgan (elektromagnit tebranishlari, bitta yuzadagi tarqoq nurlar) va 
ultrabinafsha nurlami ham qabul qila oladi. Bir qancha bo‘g‘imoyoqlilar 
magnit to‘lqinlarini ham yaxshi sezadi. Ularda ovoz chiqarish, eshitish, 
xid bilish, muvozanat saqlash va tuyg‘u organlari ham rivojlangan. 
Bo‘g‘imoyoqlilaming refleksi juda xilma-xil va murakkab bo'ladi. Ularda 
ko‘payish va nasli to‘g‘risida g‘amxurlik qilish bilan bog'liq bo‘lgan juda 
murakkab shartsiz (tug‘ma) reflekslar ham rivojlangan. Shuning bilan birga 
yuksak bo‘g ‘imoyoqlilar hayoti davomida ham turli shartli reflekslar 
(ko‘nikmalar)ni oson hosil qila oladi.

Ко‘pchilik bo‘g ‘imoyoqlilar-ayrimjinsli hayvonlar. Ular faqat jinsiy 
urug‘lanish orqali, ba’zan partenogenez ko‘payadi. Azaldan suvda hayot 
kechiradigan bo‘g‘imoyoqlilarda urug‘lanish tashqi, quruqlikda hayot 
kechiradigan guruhlarida esa ichki bo‘ladi. Ayrim vakillari tuxum 
qo‘ymasdan tirik bola tug‘adi. Ко‘pchilik bo‘g‘im oyoqlilar ancha mu
rakkab o‘zgarishlar orqali rivojlanadi. Tuxumi sariq moddasiga boy bo‘lgan 
turlarining yosh nasli voyaga yetgan davriga o'xshash bo‘ladi.

Bo‘g ‘imoyoqlilar faqat tullagandan so‘ng o ‘sadi. Tullash o ‘sayotgan 
hayvon uchun tor kelib qolgan eski qalqonning yorilib, hayvon tanasidan 
tushib ketishidan iborat. Tullayotgan hay vonning eski kutikulasi faqat ta
nasidan emas, balki oyoqlari, og‘iz organlari, nafas yo‘llari, ichagining 
oldingi va keyingi qismlaridan ham tushib ketadi. Tullagan hayvonning 
qalqoni juda yupqa va yumshoq bo‘ladi. Bu davrda u kam harakat boiib, 
oziqlanmaydi. Yangi qalqoni qattiqlashguncha o‘tgan bir necha soat yoki 
kun davomida hayvon o‘sadi. Shundan so‘ng o‘sish navbatdagi tullash- 
gacha to‘xtaydi.

Bo‘g‘imoyoqlilar tipi jabra bilan nafas oluvchilar, traxeyalilar, xelit- 
seralilar va qirilib ketgan trilobitasimonlar kenja tiplariga bo‘linadi.

JABRA BILAN NAFAS OLUVCHILAR 
(BRANCHIATA) KENJA TIPI

Jabra bilan nafas oluvchilar azaldan suvda yashovchi hayvonlar hiso
blanadi. Ulaming jabralari parapodiy о‘simtal arming o'zgarishidan kelib 
chiqqan. Bir qancha juda mayda vakillarining jabralari bo'lmaydi; ular 
tana yuzasi orqali nafas oladi. Quruqlikda hayot kechirishga moslashgan 
turlari (zaxkashlar) o'ziga xos tuzilgan traxeyalar orqali nafas oladi. Bu 
kenja tipga faqat qisqichbaqasimonlar sinfi kiradi.

QISQICHBAQASIMONLAR (CRUSTACEA) SINFI

Yashash muhiti va tarqalishi. Qisqichbaqasimonlar birlamchi suv 
hayvonlari hisoblanadi. Asosiy ko'pchilik turlari suvda yashaydi; ayniqsa 
dengizlarda keng tarqalgan. Ular chuchuk suvlarda ham uchraydi. Bir 
qancha vakillari quruqlikda hayot kechiradi (zaxkashlar, ayrim krablar). 
Qisqichbaqasimonlar (kalanuslar, diaptomuslar, dafniyalar, sikloplar) dengiz 
va chuchuk suv planktonining 90 foizidan oshiqroq qismini tashkil etadi. 
Ko'p turlari suv tubida harakat qilib hayot kechiradigan bentos hayvon
lari hisoblanadi (daryo qisqichbaqasi, omarlar, krablar, langustlar). 
Mo'ylovoyoqli qisqichbaqasimonlar esa o'troq hayot kechiruvchi bentos 
hayvonlarga kiradi. Turli krevetkalar suv qa’rida suzib yuradi. Qisqich
baqasimonlar orasida suv hayvonlari tanasida parazitlik qilib hayot kechir
adigan turlari ham bor.

Qisqichbaqasimonlar eng keng tarqalgan hayvonlar bo'lib, ulami 
tropikadan boshlab shimoliy mintaqalardagi barcha suv havzalarida, 
g'orlardagi ko'llarda, hovuzlar va ayrim ko'lmak suvlarda uchratish 
mumkin. Ular ko'pchilik dengiz hayvonlari, jumladan baliqlar uchun asosiy 
oziq hisoblanadi. Yer yuzida eng yirik hisoblanadigan tishsiz kitlar ham 
mayda plankton qisqichbaqasimonlar bilan oziqlanadi. Krevetkalar, kra
blar, omarlar, daryo qisqichbaqalari va boshqa oziq uchun ishlatiladigan 
turlari ovlanadi. Qisqichbaqasimonlar sinfiga 30 mingga yaqin 
bo 'g'imoyoqlilar kiradi.

Tana bo'g'imlari va bo'limlari. Qisqichbaqasimonlarning tanasi ko'p 
sonli bo'g'imlardan iborat. Eng tuban tuzilgan ayrim vakillarida tana 
bo'g'imlari bir xilda, ya’ni gomonom bo'lishi tufayli bosh, ko'krak vaqor-

in bo‘limlarini ajratib bo‘lmaydi. Ko'pchilik qisqichbaqasimonlarda esa 
tana bo‘g ‘imlari har xil tuzilgan; tanasi bosh, ко‘krak hamda qorin 
bo‘limlariga ajraladi. Har bir bo‘g‘imda bir juftdan o‘simtalar bo‘ladi. 
0 ‘simtalar oddiy holda ikki shoxli; kelib chiqishiga ko‘ra parapodiylarga 
mos keladi. Ko‘p hollarda o'simtalaming faqat bitta shoxi rivojlanadi. 
Ikki shoxli o‘simtalar qisqichbaqasimonlami boshqabo‘g‘imoyoqlilar orasi
da eng tuban tuzilganligini ko‘rsatadi. Evolyutsiya jarayonida qisqich
baqasimonlaming tashqi ko‘rinishi turli darajada o‘zgargan; chunonchi 
bo‘g‘imlar soni kamayaborib, ulaming geteronomligi ortgan, oyoqlar bir 
shoxli bo‘lib qolgan, ayrim tana bo‘limlari birga qo‘shilib ketgan. Ko‘pchilik 
vakillarida bosh bilan ко‘krak qo‘shilib, yaxlit boshko‘krakni hosil qiladi. 
Bosh qismi halqali chuvalchanglaming prostomiumiga mos keladigan ak- 
rondan va to'rtta tana bo‘g ‘imlaridan tashkil topgan bo'lib, 5 juft 
o'simtalarga ega. Birinchi jufti bir shoxli, ba’zan ikki shoxli kalta 
mo‘ylovlari, ya’ni antenullalari halqali chuvalchanglaming palpalariga 
mos keladi. Ikkinchi juft mo‘ylovlari -  antennalari esa halqali chuval
changlaming birinchi tana bo‘g‘imi parapodiylaridan hosil bo‘lgan. An
tennalar bir shoxli, ba’zan ikki shoxli bo‘ladi. 2-4 -  bosh bo‘g‘imlarining 
o‘simtalari halqali chuvalchanglaming parapodiylaridan kelib chiqqan; ular 
og‘iz organlari xususan, bir juft yuqori jag‘lar (mandibulalar), ikki juft 
pastki jag‘lar (birinchi va ikkinchi maksillalar)ni hosil qiladi. Jag‘lar oziqni 
ushlab turish va chaynash uchun xizmat qiladi (116-rasm).

Ко‘krak va qorin bo‘g‘imlarining soni va shakli har xil bo‘ladi. Yuk
sak qisqichbaqasimonlar ko'kragi 8, qorin bo‘limi 6 bo‘g‘imdan, butun 
tanasi esa 18bo‘g‘imdan iborat (akron bungakirmaydi). Qorin bo‘limining 
oxirgi bo‘g‘imi anal plastinka, ya’ni telsonni hosil qiladi. Tuban qisqich
baqasimonlaming telsonida furka deb ataladigan bir juft ayri o‘simtasi 
bo ‘ladi. Ко ‘pchilik tuban tuzilgan qisqichbaqasimonlaming tana bo ‘g ‘imlari 
erkin bo‘lib, bir-biridan yaxshi ajralib turadi. Oliy qisqichbaqasimonlarda 
esa bo‘g ‘imlar bir-biri bilan turli darajada qo‘shilib ketadi. Ко‘pchilik qis
qichbaqalar bosh qismining tuzilishi bunga yaqqol misol bo‘la oladi. 
Masalan, o ‘noyoqli, jabraoyoqli, yonlab suzuvchi va boshqa bir qancha 
qisqichbaqasimonlar boshining oldingi bo‘g‘imlari ya’ni birinchi antennu
la bo‘g‘imi (akron) ikkinchi antennal bo‘g ‘imi bilan birga qo‘shilib, pro- 
totsefalon deb ataladigan dastlabki boshni hosil qiladi. Bu bo‘limdako‘zlar 
va ikki juft mo ‘ylovlar joylashgan. Prototsefalon boshning keyingi bo ‘g ‘imi, 
xususan, mandibula bilan harakatchan qo‘shilgan. Boshning bir-biri bilan

116-rasm. Daryo qisqichbaqasi oyoqlai 
1 -antennula, 2 -  antenna, 3 -yuqori jaglz 
4, 5  -  1 va 2 juft pastki jag'lar, 6-8- ja; 
oyoqlar, 9-13 -  yurish oyoqlari (9-qisqicl 
14, 15 -  kuyikish organiga aylangan qor 
oyoqlar, 16-19 -  qorin oyoqla 
20 -  ipchalar, 21 -  jabralar.

tutashib ketgan uchta (bitta mandil 
ula va ikkita maksffla) bo‘g‘imd< 
tashkil topgan keyingi qismi esa ja  
bo‘limi, ya’ni gnatotsefalon df 
ataladi. Gnatotsefalon qismi o‘z na 
batida bir necha ko‘krak bo‘g‘iml£ 
bilan qo‘shilib ketadi. Daryo qisqic 
baqasida esa gnatotsefalon hamn 
ko'krak bo‘g‘imlari bilan qo'shili 
boshko‘krak, aniqrog
jag‘ko‘krakni hosil qiladi. Bosht 
ko‘pchilik qisqichbaqasimonlar (te 
goyoqlilar, kurakoyoqlilar, yonlab s 
zuvchilar) bosh bo‘limi bo‘g ‘imla 
birinchi va ikkinchi k o ‘kr< 
bo‘g‘imlari bilan qo'shilib ketadigi
5 ta (akron va 4 ta tan; 
bo‘g‘imlaridan tashkil topgan. Og‘ 
teshigi oldingi tomondan kutikuladan hosil bo‘lgan plastinkasimon yuqori 
lab bilan to ‘ silgan. Ko ‘pincha oxirgi bosh bo ‘g ‘imining keyingi cheti ken
gayib, boshqalqon karapaksni hosil qiladi. Bir qancha qisqichbaqasimon
larning karapaksi orqa tomonga o‘sib, boshko'krakni orqa hamda yon 
tomonlaridan qoplab oladi. Ayrim hollarda karapaks tanani butunlay qoplab 
turadigan ikki tavaqali chig‘anoq-qalqonni hosil qiladi. Hayvonning tana
si ana shu chig'anoq ichida joylashgan (dafniya, chig'anoqli qisqichbaqasi
monlar). Yuksak qisqichbaqasimonlarda karapaks ko‘krak segmentlari 
bilan birga qo‘shilib ketgan. Daryo qisqichbaqasining boshko‘krak qalqo
ni sirtidagi ko‘ndalang chuqurchasi boshning gnatotsefalon (jag‘)ini 
ko'krak bilan qo‘shilish chegarasiga to‘g‘ri keladi. Daryo qisqichbaqasi 
va boshqa bir qancha qisqichbaqasimonlarning boshko‘krak qalqoni

ko‘krak bo‘g‘imlari bilan birikib ketgan. Dafniya va chig'anoqli qisqich- 
baqalaming tanasi yon tomonidan siqilgan, qalqoni tanasini ikki yonidan 
o‘raboladi.

Qisqichbaqasimonlarning oyoq o'simtalari soni tana bo'g'imlari sonidan 
kamroq bo'ladi. Masalan yuksak qisqichbaqasimonlarniig 18 tana 
bo'g'imlariga 17 juft oyoqlar to'g'ri keladi. Ulaming oxirgi telson bo‘g'imida 
oyoq o'simtalari rivojlanmagan. Tuban qisqichbaqasimonlarning qorin 
bo'g'imlarida oyoq o'simtalari bo'lmaydi. Oyoq o'simtalari halqali chu- 
valchanglaming parapodiylaridan kelib chiqqan; evolyutsiya davomida 
yashash muhiti ta’sirida turli vazifalami bajarishga moslashgan va shu 
bilan birga shakli va tuzilishi ham o'zgargan. Odatda qisqichbaqasimon
larning ikki shoxli oyoqlari bir necha xil vazifani bajarishga moslashgan. 
Masalan, qisqichbaqasimonlar nauplius lichinkalarining oyoqlari harakat- 
lanish funksiyasi bilan birga sezish va chaynash vazifasini ham bajaradi. 
Oyoqlari asosida chaynovchi plastinkasi bo'ladi.

Bosh bo'limining o'simtalari besh juftdan iborat. Birinchi juft o'simtalari 
antennulalar bosh bo'lagi -  akronning o'simtasi hisoblanadi, ular kelib 
chiqishiga ko'ra halqali chuvalchanglarning palpalariga mos keladi. An
tennullalar odatda bir shoxli bo'ladi; faqat ayrim yuksak qisqichbaqasi
monlar (daryo qisqichbaqasi)da ikkilamchi ravishda ikki shoxli bo'lib qoladi. 
Antennullalar asosan tuyg'u va hid bilish; ayrim hayvonlar (siklop) da 
harakatlanish organi vazifasini ham bajaradi. Boshning qolgan hamma 
o'simtalari chuvalchanglar parapodiylarining gomologlari hisoblanadi. 
Ulaming ko'pchiligi ikki shoxli bo'lib, halqali chuvalchanglarning parapodiy-

larini eslatadi. Ikki shoxli parapodiylar dast
labki tana o'simtalari bo'lib, yaxlit asosiy 
bo'g'im protopoditdan hamda u bilan tutash
gan ikki shoxcha: ichki endopodit va tashqi 
ekzopoditdan iborat. Protopoditda nafas ol- 

1 ish organi -  jabralar vazifasini o'taydigan 
epipoditlar joylashgan (117-rasm). Qisqich- 
baqasimonlaming juft tana o'simtalari evoly
utsiya jarayonida turli vazifalami bajarishga

117-rasm. Tuban qisqichbaqasimonlar oyog'ining  
tuzilishi. 1 -  protopodit, 2 -  endopodit, 3 -  ekzopodit, 
4 -  epipoditlar (nafas olish o'simtalari).

moslashganligi tufayli bir qancha o'zgarishlarga uchraydi. Shuning uchun 
ham tananing turli qismlarida joylashgan o‘simtalar har xil vazifani bajar- 
ganligi tufayli ulaming tuzilishi bir-biriga o ‘xshamaydi.

Boshning juft o'simtalari antennalar nauplius lichinkasida ikki shoxli, 
voyaga yetgan hayvonlarda esa bir shoxli bo ‘ladi. Daryo qisqichbaqasin- 
ing endopoditi uzun, ekzopoditi esa kalta plastinkacha shaklida saqlanib 
qolgan. Antennalar sezgi yoki harakatlanish (dafniyada) organi vazifasini 
o‘taydi. Bir juft yuqori jag‘lar, ya’ni mandibulalar boshning ikkinchi 
o'simtalari hisoblanadi. Ular oziqni maydalash uchun xizmat qiladi. Nau
plius lichinkasida bu o'simtalar ikki shoxli bo‘ladi. Individual rivojlanish 
davrida shoxlar reduksiyaga uchrab, asosiy bo ‘g ‘im protopodit 
yo‘g ‘onlashadi va tishli yuqori jag‘ni hosil qiladi. Uchinchi va to‘rtinchi 
bosh bo‘g‘imlari o‘simtalari yupqa plastinkaga o'xshash bo'lib, ikki juft 
yuqori jag'lar, ya’ni birinchi va ikkinchi maksillalami hosil qiladi. Maksil- 
lalar odatda yupqa va nozik bargchalarga o'xshash o'simtalardan iborat. 
Ulaming shoxchalari yo'qolib ketgan, protopodit bo'g'imlarida chaynash 
o'simtalari bo'ladi.

Ko'krak bo'g'imlarining o'simtalari har xil tuzilgan; ko'pincha ikki 
shoxli, bir qancha turlarida (masalan, daryo qisqichbaqasida) ekzopodit 
yo'qolib ketgan. Ko'krak o'simtalari tuzilishiga ko'ra har xil vazifani ba- 
jarishga ixtisoslashgan. Aksariyat hollarda ular haqiqiy harakat organlari 
bo'lib, suzish va o'rmalash uchun xizmat qiladi. Ko'pincha oldingi 1 -3 juft 
ko'krak oyoqlari oziqni tutib turish va maydalash vazifasini bajaradi. Ular 
jag'oyoqlar deb ataladi (qarang: 116-rasm).

Tuban qisqichbaqasimonlaming qorin oyoqlari rivojlanmagan. Yuk
sak qisqichbaqalarda ular ikki shoxli; nafas olish va tashqi jinsiy organlar 
(masalan, urg‘ochilarida tuxumlarini olib yurish, erkaklarida kuyikish) 
vazifasini bajaradi. 0 ‘noyoqli qisqichbaqasimonlarda esa eng oxirgi qorin 
bo‘g‘imi o'simtalari yirik yassi plastinkaga aylangan bo'lib, qorin bo'limining 
uchidagi telson o'simtasi bilan birga dumsuzgichni hosil qiladi. Qisqich
baqalar ana shu suzgichni qorin tomoniga tez-tez bukib, orqaga suzib ket
adi. Parazit yashovchi qisqichbaqasimonlarda tana bo‘g‘imlari o'simtalari 
qisqaradi; ba’zan tamoman yo'q bo'lib ketadi. Tana devori kutikula va 
uning ostidagi gipodermal epiteliy hamda bazal membrana qavatlaridan 
iborat. Kutikula gipodermadan hosil bo‘lgan va ancha murakkab tuzil
gan. Kutikula sirti ohak bilan shimdirilgan; qattiq va mustahkam bo'ladi. 
Uning ichki qavati esa yumshoq va elastik xitin moddasidan tuzilgan. Qis-

qichbaqasimonlar kutikulasining tuzilishi hasharotlar va 
o ‘rgimchaksimonlardan suvni bug‘lantirmaydigan sirtqi epikutikula qa
vati bo‘lmasligi bilan farq qiladi. Shu sababdan ular faqat suvda yoki o‘ta 
nam joylardayashashi mumkin. Bu hoi qisqichbaqasimonlaming dastlab
ki suv hayvonlari ekanligini ko‘rsatadi. Ко‘pchilik qisqichbaqasimonlam
ing kutikulasi qalinlashgan bo‘lib, boshining keyingi qismida ko‘kragini 
orqa va ikki yon tomondan covutga o'xshab yopib turadi. Tuban qisqich- 
baqasimonlamnng kutikulasi yumshoq va tiniq bo'ladi. Kutikula hayvon
lami har xil mexanik ta’sirdan saqlaydi hamda tashqi tayanch skelet vazi
fasini o'taydi. Kutikulaning ichki yuzasida joylashgan turli xil bo'rtmalar 
muskullaming birikishi uchun xizmat qiladi.

Hazm qilish sistemasi. Qisqichbaqasimonlaming og'iz teshigi 
boshining ostki tomonida joylashgan. Ichagining oldingi va keyingi bo'limlari 
embrional rivojlanishda ektoderma yaproqlaridan hosil bo'ladi. Ulaming 
ichki yuzasi xitinli kutikula bilan qoplangan. Tullash davrida ichakning bu 
qismlari ham po'st tashlaydi. Orqa chiqamv teshigi telson o'simtasining 
qorin tomonida joylashgan. Qisqichbaqasimonlar jigari bir juft ovqat hazm 
qiluvchi bezlardan iborat (118,119-rasmlar).

Ko'pchilik qisqichbaqasimonlaming ichagi to'g'ri naydan iborat. Ayrim 
vakillari, masalan, o'noyoqli yuksak qisqichbaqasimonlar oldingi ichagin- 
ing og'iz teshigidan yuqoriga tik yo'nalgan oldingi qismi qisqa halqumni, 
keyingi qismi esa ikki bo'lmali oshqozonni hosil qiladi. Oshqozonning kar
dial, ya’ni chaynovchi oshqozon deb ataladigan birinchi bo'lmasi de- 
vorida xitin tishchalar bo'ladi. Ikkinchi pilorik bo'lmasidagi yupqa ku- 
tikulali o'simtalar elak vazifasini bajaradi. Bu o'simtalar orqali o'rta ichakka 
faqat suyuq oziq о 'tishi mumkin. Oshqozonda oziq maydalanishi bilan 
birga qisman hazm ham bo'ladi. Oziqning maydalanmasdan qolgan qismi 
esa pilorik oshqozondan to'g'ridan-to'g'ri orqa ichakka, undan anal teshigi 
orqali tashqi muhitga chiqariladi.

O'rta ichak juda kalta bo'lib, jigar bilan bog'langan. Tuban qisqich
baqasimonlar jigari o'rta ichakning yon o'simtalaridan hosil bo'lgan juft 
naychalardan iborat. Yuksak qisqichbaqasimonlarda bu naychalar ket- 
ma-ket ko'p marta shoxlanganligi tufayli jigar yiriklashadi. Daryo qis- 
qichbaqasining ana shunday naychalardan hosil bo'lgan jigari ikkita 
bo'lakdan iborat. Ikkala naycha o'zaro tutashib bitta umumiy naycha orqali 
o'rta ichakka ochiladi. Jigar suyuqligi yog' moddalami emulsiya (mayda 
tomchilar) holiga keltiradi; oqsil va karvonsublami parchalaydi. Bundan

118-rasm. Daryo qisqichbaqasi anatomiyasi.
A -  orqa tomondan ochib ko'rsatilgan. В -  chaynovchi oshqozon ochib ko'rsatilgan:
1 -  rostrum, 2 -  chaynovchi oshqozon, 3 -  jigar, 4 -  ichak, 5 -  yurak, 6, 7 -  arteriyalar,
8 -  tuxumdon, 9 -  qorin nerv zanjiri, 10 -  jabralar.

9 7 6 5 3

12 8 4 15 11 1 10

119-rasm. Daryo qisqichbaqasi tanasining bo'yiga kesmasi.
I -  halqum, 2 -  kardial oshqozon, 3 -pilorik oshqozon, 4 -jigar, 5 -  urug ‘don, 6 -yurak,
7 -  ustki qorin aortasi, 8 -  arteriya, 9 -  keyingi ichak, 10 -  halqumoldi konnektiva,
II -  ko'krak endoskeleti, 12-erkaginingkopulyativ organi, 13-antennula, 14-antenna,
15 -  nervosti bo'ylama arteriyasi.

tashqari jigar hujayralari mayda oziq-zarrachalarini qamrab olib hazm 
qiladi. Shunday qilib, qisqichbaqalaming jigari bir vaqtning o ‘zida jigar 
va oshqozonosti bezi vazifasini bajaradi. Jigar kuchli rivojlangan 
bo‘lganidan o'rta ichak kalta bo‘ladi. Bu bezlaming kuchsiz rivojlanishi 
aksincha o ‘rta ichakning uzayishiga olib keladi. Shu sababli jigari kuchli 
rivojlangan daryo qisqichbaqasining o‘rta ichagi ichakning umumiy uzun- 
ligidan 20 marta qisqaroq bo‘ladi. Suyuq oziq о ‘rta ichakdan jigar nay- 
chalariga o ‘tib hazm bo‘ladi.

Ko'pchilik tuban qisqichbaqasimonlarning, (masalan, siklop, sakkuli- 
na) o‘rta ichagi yaxshi rivojlanmagan.

Nafas olish sistemasi. Bir qancha mayda qisqichbaqasimonlarning 
maxsus nafas olish organlari bo'lmaganligi sababli faqat terisi orqali nafas 
oladi (sikloplar). Ko'pchilik turlari esa jabra orqali nafas oladi. Qisqich- 
baqasimonlamnng jabralari halqali chuvalchanglamiki singari teri bilan 
bog‘liq oyoqlar protopoditi epipoditdan kelib chiqqan plastinkaga о‘xshash 
shoxlangan o‘simtalardan iborat. Jabralar aksariyat hollarda ko‘krak oy
oqlarida joylashgan. 0 ‘n oyoqli qisqichbaqasimonlarning jabralari 
boshko‘krak qalqoni ostidagi maxsus jabra bo‘shliqlarida joylashgan. Daryo 
qisqichbaqasi jabralari 3 qator bo‘lib jag‘oyoqlar va yurish oyoqlar asos
ida joylashgan. Birinchi pastki qator jabralar ko‘krak oyoqlar protopodit- 
da, ikkinchi qatori oyoqlaming boshko‘krak qalqoniga qo‘shilgan yerda, 
uchinchi ustki qatori tanasining yon devorida joylashgan. Bunday jabralar 
hamma tomoni ingichka jabra ipchalari bilan qoplangan o‘q sterjenga 
o‘xshaydi. Birmuncha oddiy tuzilgan jabralar protopoditlarda joylashgan 
plastinkalarga о ‘xshash bo'ladi (yonlab suzuvchilar, suv xo‘tigi). Suv 
boshko‘krak qalqonining bir cheti bilan tana oralig‘ida hosil bo‘ladigan 
tirqish orqali jabra bo‘shliqlariga kiradi; ikkinchi chetdagi xuddi shunga 
о‘xshash tirqishdan chiqib ketadi. Suv ikkinchi va uchinchi juft jag‘ oyo
qlarining harakati tufayli jabralami yuvib turadi. Gemolimfa bilan to‘lgan 
tana bo‘shlig‘i ana shu jabralar ichiga ham kiradi. Jabralaming juda yupqa 
kutikulasi orqali gaz almashinuvi sodir bo‘ladi.

Quruqlikda hayot kechirishga moslashgan qisqichbaqasimonlarda at- 
mosfera havosi bilan nafas olishga imkon beruvchi maxsus moslanishlar 
paydo bo'lgan. Masalan, xurmo o‘g‘risi qisqichbaqasining nafas olish organi 
jabrabo‘shlig‘i o‘midahosil bo'lgan o‘pkadan iborat. Zaxkashlaming qorin 
oyoqlari bo'shlig'idajuda murakkab tarmoqlangan, havo to‘ldirilgan nay
chalari bo'ladi. Naychalar kutikulani tana ichiga botib kirishidan hosil

bo‘lgan bo‘shliqqa tutashgan. Bu xildagi nafas olish sistemasining tuzil
ishi azaldan quruqlikda yashayotgan bo‘g‘imoyoqlilar (o‘rgimchaksimonlar, 
hasharotlar)ning traxeyalariga o'xshab ketadi.

Qon aylanish sistemasi. Qisqichbaqasimonlar va boshqa ~ 
bo‘g‘imoyoqlilarning qon aylanish sistemasi ochiq. Gemolimfa tomirlar- 
da, qismantanabo‘shlig‘idagi sinuslardaoqadi. Qon tomirlari devori epiteliy 
bilan qoplangan; tana bo‘shlig‘i devorida esa bunday epiteliy bo‘lmaydi. 
Qon aylanish sistemasining tuzilishi nafas olish organlarining rivojlangan
ligi bilan bog‘liq. Tana yuzasi orqali nafas oladigan vakillarining qon ay
lanish sistemasi ham juda soddalashib, faqat yurakning o ‘zi saqlanib qol
gan yoki qon aylanish sistemasi butunlay yo'qolib ketgan (bargoyoqlilar).

Qisqichbaqasimonlaming yuragi odatda bir necha kamerali naycha- 
ga yoki pufakka o'xshash bo‘lib, tanasining orqa qismida joylashgan. 
Yurakni miksotsel bo‘shlig‘idan hosil bo‘lgan xaltasimon yurakoldi bo'lmasi 
o'rab turadi. Jabralarda kislorod bilan to‘yingan gemolimfa maxsus vena 
tomirlari orqali yurak oldi bo'lmasiga kelib quyiladi (120-rasm). Yurak 
devorida tirqishsimon klapanli ostiylar (teshik)lar joylashgan. Daryo qis- 
qichbaqasining ostiylari 3 juft bo ‘ladi. Yurak kengayganida klapanlar ochi
ladi va gemolimfa yurak oldi bo‘lmasidan yurakka o ‘tadi. Yurak qisqar
ganida aksincha klapanlar yopilib, gemolimfa yurakdan chiquvchi arteriya 
tomirlariga o‘tadi. Daryo qisqichbaqasining qon aylanish sistemasi ancha 
mukammal tuzilgan, uning yuragidan oldinga uchta, orqa tomonga bitta 
yirik arteriya chiqadi. Har qaysi qon tomiri bir qancha mayda tomirlarga 
ajralib, tana bo‘shlig‘iga kelib qo'shiladi. Bu tomirlar orqali oqib kelgan 
gemolimfa to'qimalarga kislorod berib, C 02 gazini oladi. Shundan so'ng 
qorin sinusiga to'planib, jabralarga boradi va u yerda kislorod bilan boyiy- 
di. Jabralardan gemolimfa vena tomirlari orqali yana yurakoldi bo'lmasiga 
kelib quyiladi.

1 2 0 -ra sm . D aryo
q isq ic h b a q a s in in g  qon  
aylanish sistemasi.
1 -  antennalar arteriyasi,
2 -  oldingi aorta, 3 -  yurak,
4 -  perikardiy, 5 , 6 -  jabra 
artcriyalari, 7 -  orqa (qorinusti) 
arteriyasi, 8 -  nervosti 
arteriyasi, 9 qorin vena 
sinusi.

Birmuncha sodda tuzilgan qisqichbaqasimonlarning yuragi bir necha 
bo‘lmalarga bo‘lingan uzun nayga o‘xshaydi (ayrim jabraoyoqlilar). Bar- 
goyoqli qisqichbaqasimonlarda (dafniya) qon tomirlari bo'lmaydi; yurak 
gemolimfani aralashtirish vazifasini bajaradi. Ко‘pchilik qisqichbaqasi- 
monlar gemolimfasi rangsiz bo‘ladi. Biroq gemolimfasi qizil yoki ko'kish 
bo'lgan turlari ham mavjud. Gemolimfaning rangi uning plazmasida erig- 
an nafas olish pigmentlari gemoglobin yoki gemotsianingabog'liq.

Ayirish sistemasi. Qisqichbaqasimonlarning ayirish sistemasi kelib 
chiqishiga ko'ra halqali chuvalchanglarning metatnefridiylari bilan 
bog'langan. Ayirish sistemasi 1-2 juft antennal yoki maksillar bezlardan 
iborat (121 -rasm). Yuksak qisqichbaqasimonlarning ayirish organlari bosh 
qismida joylashgan bir juft uzun chigal naychalardan iborat. Naychalar 
chigalining bir uchida selomik xaltacha, ikkinchi uchida esa siydik pufagi 
(qovuq) joylashgan. Qovuq antennalaming asosida tashqariga ochiladi. 
Shuning uchun yuksak qisqichbaqasimonlarning ayirish sistemasi anten
nal bezlar deyiladi. Daryo qisqichbaqasi ayirish bezlarining rangi yashil 
bo'lganidan yashil bezlar deb ham ataladi. Yuksak qisqichbaqasimonlar 
lichinkasining ayirish sistemasi maksillar bezlardan iborat. Bu bezlarn- 
ing chiqarish yo'li ikkinchi juft pastki jag'laming asosiga ochiladi.

Sodda tuzilgan qisqichbaqasimonlarning ко‘pchilik turlarida ayirish 
sistemasi bir juft maksillar bezlardan iborat. Bu bezlar ham antennal be- 
zlarga o ‘xshash tuzilgan; lekin ulaming chiqarish yo'li ikkinchi juft mak- 
sillalaming asosida joylashgan. Maksillar bezlar yuksak qisqichbaqasi
monlarda faqat lichinkalik davrida bo‘lib, voyaga yetish davrida antennal 
bezlar bilan almashinadi. Ayrim qisqichbaqasimonlarda (Leptostraca) 
turkumida esa ikki xil bezlar ham rivojlangan bo ‘lishi mumkin.

Nerv sistemasi. Qisqichbaqasi
monlar nerv sistemasining umumiy tuz
ilish sxemasi halqali chuvalchanglami- 
kiga o'xshaydi. Eng oddiy hollarda 
(masalan, jabraoyoqlilar) nerv sistemasi 
bir juft bosh gangliylari, halqum atrofi

121-rasm. M etanefridiy tipidagi ayirish  
organi (antennal bez).
1 -  qovuq, 2 -  ayirish teshigi. 3, 4, 5 -  nay,
6 -  selomik xalta.

konnektivalar, qorin tomondan o‘tadigan nerv stvollari va nerv stvollari 
ustida har bir bo‘g ‘imda bir juftdan joylashgan nerv tugunchalari -  gan- 
gliylardan iborat. Qorin stvollari bir-biridan uzoqlashganligi va qarama- 
qarshi tugunlari o‘zaro ko'ndalang komissuralar orqali qo'shilishi tufayli 
nerv sistemasi narvon shakliga kiradi (122-rasm). Shuning uchun uni nar- 
von shaklidagi nerv sistemasi deb ataladi.

Narvon tipidagi nerv sistemasi sodda tuzilgan, tanasi juda ko‘p 
bo‘g‘imlarga bo'lingan qisqichbaqasimonlar uchun xos. Evolyutsiya jaray- 
onida nerv sistemasining bundan keyingi o ‘zgarishi ikki xil yo‘nalishda 
borgan. Birinchidan, ikkala qorin nerv stvollari bir-biri bilan yaqinlashib, 
nerv tugunlarini o ‘zaro qo‘shilishi va ular o ‘rtasidagi ko‘ndalang komis
suralar yo‘qolib ketishi natijasida qorin nerv zanjiri paydo bo‘lgan. Ikk- 
inchidan, ayrim tana bo‘g ‘imlarining qo‘shilib ketishi tufayli bu 
bo‘g‘imlardagi nerv tugunlari ham birlashgan; qorin nerv stvoli esa qisqar- 
gan. Masalan, daryo qisqichbaqasining tanasi 18 ta bo‘g‘imdan iborat; 
qorin zanjiri bo‘ylab faqat 12 ta qorin nerv tugunlari joylashgan. Chunki 
oltita oldingi bo‘g‘imlaming tugunlari o'zaro qo‘shilib, yagona halqumosti 
nerv tugunini hosil qilgan. Kra- 
blarda nerv tugunlari konsen- 
tratsiyasi yanada kuchayadi. Ul- 
arda hamma qorin nervlari birga 
qo‘shilib bitta yaxlit ko‘krak nerv 
tugunini hosil qilgan. Kurakoyo- 
qlilar va chig‘anoqli qisqich- 
baqasimonlarning qorin nerv tu
gunlari ham ana shu tarzda 
to‘planib, yaxlit ko‘krak tugunini 
hosil qiladi.

Qisqichbaqasimonlaming 
bosh miyasi prototserebrum va 
deytotserebrum  bo‘limlaridan 
iborat. Ko'pincha antennalar

122-rasm . Q isq ichbaqasim onlar  
markaziy nerv sistemasi tiplari.
A -  jabraoyoqlilar.
В -  eufauziylar. D -  og'izoyoqlilar.
E -  o ‘noyoqlilar. F - kurakoyoqlilar.

nerv tugunlari ham bosh rn'yaga yondoshib, uchinchi bo ‘lim — tritotsere- 
brumni hosil qiladi. Prototserebrumdan ko‘zlarga, deytdiserebrumdan 
antennullalarga nervlar chiqadi.

Qisqichbaqasimonlar va hamma bo‘g‘imoyoqlilar tanasidagi nerv siste
masi tarkibiga gormonlar ishlab chiqaruvchi maxsus neyrosekretor be
zlar ham kiradi. Bu bezlaming gormoni gemolimfaga tushib, barcha or
ganlar faoliyatiga: modda almashinuvi, tullash, metamorfoz kabi bir qan
cha jarayonlarga ta’sir ko‘rsatadi. Neyrosekretor sistemasi bezlari bosh 
miya va qorin nerv zanjirining turli qismlarida, shuningdek ko'rish nervlari 
yo Hda joylashgan. Bezlaiowg sekretlari nerv tolalari orqali maxsus sinus 
bezlariga, ulardan esa geinolinifaga tushadi.

Sezgi organlari. Qisqichbaqasimonlarning tuyg'u, hid bilish (kimyoviy 
sezgi), ko‘rish va m uvozanat saqlash organlari yaxshi rivojlangan. Anten
na, antennullalar va oyoqlari yuzasida joylashgan sezgir tuklar va qilchalar 
tuyg‘u vazifasini bajaradi. Sezgir hujayralar ana shu tukchalaming asosida- 
gi gipoderma epiteliysi ostida joylashgan. Kimyoviy sezgi (hid bilish) organ
lari antennalarda joylashgan juda ham yupqa kutikulali tuklardan iborat.

Ko‘rish organlari, oddiy tuzilgan bitta nauplius va ikkita murakkab 
fasetkali ко ‘zlardan iborat. Nauplius ko ‘z nauplius lichinkalar uchun 
xos bo‘Isa-da, voyaga yetgan  qisqichbaqasimonlarning ko‘pchilik turlari- 
da ham uchraydi. Bunday ko‘z antennullalar о ‘rtasida boshning peshona 
qismida joylashgan. N au p liu s ko‘z chuqurcha shaklidagi ikki yoki to'rtta 
qadahchalardan tarkib topgan. Chuqurcha devorida qora pigment bilan 
qoplangan bir qavat retinal (sezgir) hujayralar, uning tashqi botiq tomoni
da numi sindiradigan g av h a r linza joylashgan. Nerv tolalari — retinal 
hujayralarning orqa tomonidan chiqadi. Shuning uchun nauplius ko‘z in- 
vertirlangan (teskari ag‘darilgan) hisoblanadi.

Fasetkali ko zlar juda ко p mayda ko zchalar ommatidlardan iborat. 
Daryo qisqichbaqasining ko‘zida 3000 dan ko'proq ommatidlar bo'ladi. 
Pigmentli juda yupqa p ard a  ommatidlami bir-biridan ajratib turadi. Har 
bir ommatid yorug‘lik nurini qaytaruvchi va sezuvchi elementlarga ega 
bo‘lgan mustaqil ko‘zcha hisoblanadi. Ommatidlaming asosiy qismi ko- 
nusga o‘xshash toraygan, uchki qismi esa kengaygan bo'lganidan mu
rakkab ko‘z qavariq yarim sharga o‘xshaydi. Har bir ommatid yorug‘lik 
nurini sindiradigan murakkab tuzilgan apparat va bir qancha retinal hu- 
jayralardan iborat. Retinal hujayralardan ko'rish nervlari ketadi. Omma- 
tidning muguzsimon sirtqi yuzasi juda kichik prizma shakliga ega. Unga

buyumning kichik bir qismi tasviri tushadi. Ana shunday minglab kichik 
bo‘lakchalardan umumiy tasvir hosil bo‘ladi. Tasviming bu xilda hosil 
bo‘lishi mozaik ко ‘rish deyiladi. Ommatidlar qavariqligi sababli fasetka
li ko‘zlaming ко‘rish maydoni keng boladi. Ko‘pchilik qisqichbaqasimon- 
laming fasetkali ko‘zlari maxsus poyacha ustida joylashganligi ham ul
aming ko‘rish maydonini kengaytirishga yordam beradi. Ko‘pchilik yuk- 
sak qisqichbaqasimonlarda faqat fasetkali ko'zlar bo‘ladi. Kurakoyoqli- 
lar (siklop) va bir qancha chig‘anoqli qisqichbaqasimonlarda esa faqat 
nauplius ko‘z rivojlangan. Shuning bilan birga bargoyoqlilaming ко‘pchilik 
turlarida (dafniya) va ayrim boshqa qisqichbaqasimonlarda nauplius va 
fasetkali ko‘zlar ham rivojlangan. Ко‘rish organlarida yorug‘lik ta’sirida 
paydo bo‘ladigan qo‘zg‘alishlar ta’sirida neyrosekretor hujayralar tana 
rangiga ta’sir etadigan gormonlar ishlab chiqarishi mumkin. Ayrim qis
qichbaqasimonlar (krablar, krevetkalar) sharoitga qarab o ‘z tanasining 
rangini o ‘zgartirish xususiyatiga ega. Ularning bu xususiyati tana 
qoplag‘ichi hujayralari sitoplazmasidagi pigmentning tarqalishi bilan bog‘liq. 
Pigment sitoplazmada bir tekis tarqalganida hujayra rangi ham o‘zgaradi. 
Pigment sitoplazma markazidagi xromatoforalarda to‘planganida hujayra 
oqish rangga kiradi. Pigmentli hujayralar faoliyatini sinus bezlaridan ajralib 
chiqadigan neyrosekretlar boshqaradi. Masalan, krablar yashayotgan 
suvning tubi quyosh nuri ta’sirida yorishadigan bo‘lsa, qisqichbaqa 
ko‘zidagi retinal hujayralarda hosil bo'ladigan qo‘zg‘alishlar ко‘rish nerv- 
lari orqali sinus bezlariga ta’sir ko‘rsatadi. Bezlai' ishlab chiqaradigan gor- 
mon gemolimfa orqali tanaga tarqaladi. Gormon ta’sirida sitoplazmadagi 
pigment xromatoforalarga o‘tadi va tananing qoplovchi hujayralari oqish 
rangga kiradi. Tana rangining bunday о ‘zgarishi qisqichbaqalaming muho- 
fazalanish xususiyatlaridan biridir.

Muvozanat saqlash organlari yuksak qisqichbaqasimonlar, asosan 
о ‘noyoqlilarda rivojlangan. Statotsist deb ataladigan muvozanat saqlash 
organi antennulalaming asosiy bo‘g ‘imida joylashgan; xitin po‘stining tana 
ichiga botib kirishidan hosil bo‘lgan chuqurchadan iborat. Chuqurchaning 
ichida nozik patsimon sezgir tukchalar bo‘ladi. Odatda chuqurcha tashqi 
muhit bilan bevosita bog‘langanligi uchun ichiga mayda qum zarralari 
tushib turadi. Bu zarralar statolitlar “muvozanat toshchalari” vazifasini 
o‘taydi. Tullash davrida statolitlar xitin qoplag‘ichi bilan birga tushib ket- 
adi. Qisqichbaqa qisqichlari yordamida yoki boshini qumga bir necha marta 
tiqib, qum zarralarini statotsist chuqurchasiga tushiradi.

Jinsiy sistemasi va ko‘payishi. Germafroditlik faqat o ‘troq hayot 
^echiradigan mo'ylovoyoqlilar orasida uchraydi. Boshqa qisqichbaqasi- 
nionlar esa ayrim jinsli bo ‘ladi. Ко ‘pchilik turlarida jinsiy dimorfizm ham 
yaxshi rivojlangan. Ayrim qisqichbaqasimonlarda erkaklarining (masalan, 
aI'temiya jabraoyoqlisi) shakli o'zgargan antenna yoki antennullalari 
urg‘ochisini tutib turish vazifasini bajaradi. Daryo qisqichbaqasi erkagin- 
jng qorin qismi urg ‘ochisinikiga nisbatan ingichka; birinchi va ikkinchi juft 
0yoqlar esa kopulyativ (kuyikish) organiga aylangan. Tuban qisqich- 
baqalarning erkaklari urg‘ochilaridan kichikroq. Ayrim parazit turlar va 
fflo‘ylovoyoqli qisqichbaqalaming erkaklari urg‘ochilariga nisbatan juda
kichik.

Qisqichbaqasimonlaming jinsiy organlari ancha sodda tuzilgan 
bo'lib, ko‘pincha bir juft jinsiy bezlar (urug‘donlar va tuxumdonlar) va 
ulardan boshlanadigan tuxum yoki urug1 chiqaruvchi naylardan hamda 
tashqi jinsiy teshikdan iborat. Ко‘pchilik hayvonlaming urug‘donlari yoki 
tu*umdonlari qisman yoki butunlay qo‘shilib ketadi; lekin ularning juft 
naylari alohida saqlanib qoladi. Masalan, daryo qisqichbaqasi 
urug‘donining oldingi uchi ikkiga ajralganligi uni ikkita urug ‘dondan kelib 
cjjjqqanliginiko‘rsatadi. Qisqichbaqasimonlaming urug1 chiqarish yo‘llari 
fjjj-juft uzun naylardan iborat. Urug1 chiqarish nayi devorida maxsus be- 
zlai' bo‘ladi. Bu bezlar sekreti yordamida urug‘ hujayralari bir-biriga yo- 
pjsliib, ancha yirik qopchiqlar -  spermatoforalarni hosil qiladi. Kopu- 
lyatsiya (urug‘lanish)daerkaklari spermatoforalarni urg‘ochisi jinsiy teshi- 
giga kiritadi yoki uning yaqiniga osib qo‘yadi. Jabraoyoqlilar kenja sinfi 
va]<jIIarining tuxum hujayralari partenogenetik yo‘l bilan urug‘lanmasdan 
rjvojlanish xususiyatiga ega. Urg‘ochilarining tuxum yo‘lida joylashgan 
beam ing sekreti tuxum sirtida qattiq qobiq hosil qiladi. Bir qancha turlarda 
yj-g'ochilarining jinsiy teshigi yaqinida maxsus urug1 qabul qilgichi joy- 
lashg311- Unda urug1 hujayralari saqlanadi. Jinsiy teshiklar tananing turli 
qistiiida joylashgan. Daryo qisqichbaqasi erkagining jinsiy teshigi beshin- 
cjjj juft yurish oyoqlari koksopoditlarida; urg‘ochilarida uchinchi juft yur- 
ish oyoqlari koksopoditlarida joylashgan. Ayrim qisqichbaqasimonlam- 
щ  urug1 hujayralari juda yirik bo‘ladi. Masalan, chig‘anoqli qisqichbaqasi- 
moi)lar ayrim turlarining urug‘ hujayralari 6 mm ga yetadi, ya’ni hayvon- 
njng tana uzunligidan bir necha marta ortiq bo‘ladi.

Embrional rivojlanishi. Urug‘langan tuxum hujayrasining rivojlan- 
jsjjj undagi sariqlik miqdoriga bog‘liq. Kurakoyoqlilar (siklop) tuxumida

sariqlik kam bo'ladi va ulaming tuxum hujayrasi to‘liq notekis maydala- 
nadi. Bunday hollarda tuxum hujayrasi rivojlanishining dastlabki davrlar- 
idanoq hujayralardan biri ixtisoslashib, ektoderma va mezoderma yapro- 
qlarini paydo qiluvchi hujayrani hosil qiladi. Bu jarayon halqali chuval- 
changlar tuxum hujayrasining rivojlanishiga o ‘xshaydi. To‘liq notekis 
bo‘linishdan so‘ng tuxumdan juda kichik sodda tuzilgan nauplius lichinkasi 
chiqadi. Nauplius postembrional metamorfoz rivojlanishdan so‘ng voya
ga yetgan hayvonga aylanadi.

Odatda ko‘pchilik qisqichbaqasimonlar tuxum sariqligi tuxum hujayrasi 
sirtidabo‘ladi. Dastlab hujayra yadrosi ketma-ket bo‘linib hujayrasi sirti- 
da bir qavat bo‘lib joylashadi. Shundan so‘ng yadrolar atrofiga biroz si
toplazma ajralib, har bir yadrodan bitta hujayra hosil bo‘ladi. Bu embrion 
sariqlik bilan to‘lgan blastuladan iborat. Endoderma va mezoderma yap- 
roqlari bo'lajak embrionning qorin tomonidagi ayrim blastula hujayralarining 
ichki qavatga ko‘chishi natijasida kelib chiqadi. Shundan keyin embrion
ning qorin tomonida ektoderma, mezoderma va endodermadan iborat ko ‘p 
qavatli embrion tasmasi hosil bo'ladi. Tasmaning oldingi qismi hisobidan 
bosh boiimdagi organlar: fasetkali ko‘zlar, bosh bo‘lagi (akron), antennal 
va mandibular bo‘g‘imlar shakllanadi. Mezoderma dastlab halqali chu- 
valchanglardagi singari selomik xaltachalami hosil qila boshlaydi, lekin bu 
jarayon tugallanmasdan qoladi. Mezoderma qavati yemirilib, uning hu- 
jayralaridan yurak va boshqa mezodermal organlar shakllanadi; selom 
esa birlamchi tana bo‘shlig‘i bilan qo‘shilib ketishi natijasida aralash tana 
bo ‘shlig ‘i (miksotsel) paydo bo'ladi.

Postembrional rivojlanishi. Yuqori- 
da qayd etilganidek qisqichbaqasimonlar 4 h
postembrional rivojlanishining murakka- v * f t \ /  * / Ш ,

л у и Л V l y i  /  . 1  / 1

blashuviko‘pjihatdantuxumhujayrasidagi Щ  4 1 г г Ш  
sariqlik miqdoriga bog'liq. Sariqligi kam U ^A uV
bo'lgan tuxumdan ancha sodda tuzilgan 1 
nauplius lichinka chiqadi (123-rasm). Un- У ^  а Л )
ing tanasi akron, antennal va mandibular 2 vTtn 5

123-rasm. Qisqichbaqasimonlarning nauplius 
lichinkasi.
1 -  antenna, 2 -  mandibula, 3 -  antennula,
4 -  nauplius k o ‘z, 5 -  antennal ayirish bezi,
6 -  ichak.

bo‘g‘imlar hamda bo‘g‘imlarga bo‘linmagan anal qismdan iborat. Ak- 
ronning o‘simtalari -  antennulalar shoxlanmagan, antennalar va mandib
ular jag‘lar esa ikki shoxli bo‘ladi. Naupliusning antennaiari og‘iz teshig- 
ining ikki yonida joylashgan bo‘lib, ulaming asosi oziq to‘plash uchun xiz- 
mat qiladi. Lichinka rivojlana borgan sayin antennalar asta-sekin bosh- 
ning oldingi tomoniga ко ‘chadi. Bu hoi antennalaming kelib chiqishi halqali 
chuvalchanglaming parapodiylari bilan bog‘liqligini ko'rsatadi. Nauplius
ning jag‘ o ‘simtalari antennalaming orqasida joylashgan bo‘lib, dastlab 
suzish uchun xizmat qiladi. Lichinkada ichak, bosh miya, ikkita qorin nerv 
gangliysi, nauplius ko‘zi va bir juft ayirish organlari (antennal bezlar) rivoj
langan. Qolgan bo‘g‘imlar esa tananing keyingi qismidan hosil bo‘ladi. 
Dastlabki ikki juft pastki jag‘lar (maksillalar) va oldingi ko‘krak oyoqlar 
shakllanishi bilan lichinka metanauplius stadiyasiga o ‘tadi. Keyinchalik 
boshqa ko‘krak oyoqlar va eng oxirida esa qorin oyoqlari shakllanadi. 
Asta-sekin fasetkali ko‘zlar paydo bo‘ladi, tana o‘simtalari vabo‘g ‘imlari 
to‘la shakllanishi bilan lichinka voyaga yetgan hayvonlarga о ‘xshab ket
adi. Rivojlanish davomida lichinka damba-dam bilan po ‘st tashlab turadi.

Metamorfoz rivojlanish yuksak qisqichbaqasimonlaming bir qancha 
turlarida dastlab yuqorida keltirilgan yo‘nalishda davom etadi. Masalan, 
krevetkalar (o‘noyoqli qisqichbaqasimonlar)ning tuxumidan chiqqan nau
plius (123-rasm) lichinkasi rivojlanib, metanaupliusni hosil qiladi. Met
anauplius esa rivojlanib, faqat yuksak qisqichbaqasimonlar uchun xos 
bo‘lgan zoyea (124-rasm) stadiyasiga o ‘tadi. Zoyea lichinkasining og‘iz 
organlari, oyoqjag‘lari va qorin bo‘limi bo‘g‘imlari rivojlangan; ko‘krak 
oyoqlari to ‘la rivojlanmagan; qorinoyoqlarining faqat keyingn jufti shakl- 
langan bo‘ladi. Metamorfozning bundan keyingi mizid (125-rasm) lichinka
lik bosqichida ikki shoxli ko‘krak oyoqlari to‘la shakllanadi; qorin oyoqlari 
paydo bo‘ladi. Mizid lichinka tullagach, yosh qisqichbaqaga aylanadi.

Ко ‘pchilik yuksak qisqichbaqalaming tuxumida sariklik ко ‘p bo ‘ladi. 
Shuning uchun metamorfoz stadiyasi yoki uning bir qismi tuxum ichida 
o‘tadi. Daryo qisqichbaqasi, dafniya va boshqa chuchuk suv qisqichbaqasi- 
monlarming lichinkasi xuddi shunday rivojlanadi. Tuxumdan voyaga yet
gan davriga juda o'xshaydigan qisqichbaqacha chiqadi. Postembrional 
rivojlanish metamorfozsiz boradi. Krablarda lichinka rivojlanishining bir 
qismi tuxum ichida о ‘tishi natijasida metamorfoz juda qisqarib, tuxumdan 
birdaniga zoyea lichinkasi chiqadi.

124-rasm. Krablaming zoyea lichinkasi. 
1 -  murakkab ko‘z, 2 -  antennula,
3 -  antenna, 4 ,5 ,2  -  oyoq jag'lar,
6 -  kurakoyoqlarboshlang'ichi, 7 -  qorin,
8 -  so'nggi juft qorinoyoqlari.

125-rasm . K revetkalarning m izid  
lichinkasi.
1 -  antennula, 2 -  antenna,
3 -  kurakoyoqlari 4 -  qorinoyoqlari,
5 -  suzgichoyoq, 6 -  telson.

Tbllashi. Qisqichbaqalaming tullasbi murakkab fiziologik o‘zgarishlar 
natijasida sodir bo‘ladi. Tullash oldidan gemolimfa va to‘qimalarda har xil 
organik (oqsiUar, lipidlar, uglevodlar) va mineral moddalar (tuzlar) to ‘planadi, 
moddalar almashinuvi jarayoni tezlashib ketadi. Tarkibidagi moddalam- 
ing bir qismini gemolimfaga o‘tishi tufayli eski kutikula tobora yupqalash- 
ib boradi. Shuning bilan birga eski kutikula ostidan gipoderma hisobidan 
yangisi hosil bo‘la boshlaydi. Yangi kutikula uchun zarur bo‘lgan mod
dalar gemolimfa va to‘qimalardan olinadi.

Tullash davrida eski kutikula yorilishi natijasida hosil bolgan teshikdan 
hayvon sirg‘alib chiqadi. Eski kutikular qini -  ekzuviy esa bo‘shab qola
di. Yangi kutikula egiluvchan va yumshoq bo‘lganidan hayvon tez o‘sadi. 
Hayvon tanasi hajmining yiriklashuvi asosan organizmda suv almashinu- 
vining о ‘zgarishi, to ‘qimalarga ко ‘p miqdorda suv shimilishi hamda to ‘qima 
va organlami tashkil etuvchi hujayralarning bo‘linib ko‘payishi natijasida 
sodir bo‘ladi. Tullashdan keyin mineral tuzlaming ko‘p miqdorda to‘planishi 
natijasida kutikula tez vaqt ichida qattiqlashib qoladi va hayvon o'sishdan 
to'xtaydi.

Hayvonlaming tullashi gormonal sistema nazorati ostida boradi. Bu 
jarayon sinus bezlarining neyrosekretor hujayralari (12^-rastn) va bosh 
qismida joylashgan endokrin bezi gormonlari muhim ahamiyagga ega. 
Endokrin bezi gormonlari tullashni tezlashtiradi; ko‘z poyachalarida joy
lashgan neyrosekretor hujayralaming gormonlari esa endokrin bezi gor
monlari ta’sirini to'xtatib turadi. Tullash davrida endokrin bezi gormonlari 
ko‘p ishlab chiqariladi. Tullash tamom bo‘lgandan so‘ng bu bez gormon
lari kamayib, ko ‘zlaming poyachasidagi neyrosekretor hujayralar gormon
lari ko‘p ishlab chiqarila boshlanadi.

Klassifikatsiyasi. Qisqichbaqasimonlar jabraoyoqlilar, sefalokarid- 
lar, maksillopodlar, chig'anoqli qisqichbaqalar va yuksak qisqichbaqasi
monlar kenja sinflariga bo ‘linadi.

126-rasm. Krab sinusoid 
b e z i n ayrosek retor  
sistem asi sxemasi.
1 -  qorin gangliysi,
2 -  bosh miya,
3 -  ko'rish nervi,
4 -  ko‘z poyachasi,
5 -  neyrosekretor 
hujayralar,
6 -  neyrosekretor hujayralar 
o ‘simtasi,
7 -  murakkab ko‘z,
8 -  sinus bezi,
9 -  endokrin bez.

282



Jabraoyoqli qisqichbaqasimonlar (Branchiapoda) kenja sinfi

Jabraoyoqlilar -  eng tuban tuzilgan qisqichbaqasimonlar. Ulaming 
bo‘g‘imlari deyarli bir xil (gomonom) tuzilgan; boshi ko‘kragi bilan 
qo‘shilmagan; tanasidagi bo‘g‘imlar soni doimiy emas. Bargga о‘xshash 
ko‘krak oyoqlari harakatlanish, nafas olish va oziqni og‘izgahaydash vazi
fasini bajaradi. Qon aylanish, jinsiy sistemasi boshqa qisqichbaqalarga 
nisbatan birmuncha sodda tuzilgan. Asosiy ko'pchilik turlari chuchuk su- 
vlarda, ayrim turlari esa dengizlarda erkin hayot kechiradi. Sinf jabraoy
oqlilar va bargoyoqlilar turkumlariga bo'linadi.

1. Jabraoyoqlilar (Anostraca) turkumi. Jabraoyoqlilar -  gomon
om tana bo‘g ‘imlariga ega bo‘lgan eng tuban tuzilgan hayvonlar. Ulam
ing tanasi bosh, ko'krak va qorin bo'limlaridan tashkil topgan. Choklar 
yordamida boshning о ‘zi ham oldingi prototsefalon va keyingi jag ‘lar qismi
ga bo‘linadi. Boshining oldingi qismida antennulalar, antennalar, yagona 
nauplius ko‘zi va bir juft fasetkali ko‘zlari, keyingi qismida ikki juft erkin 
joylashgan jag‘lari bo‘ladi. Bosh qalqoni -  karapaks rivojlanmagan. 
Jabraoyoqlilaming ko'kragi 11-19 bo‘g‘imdan iborat. Har bir bo‘g‘imida 
bir juftdan ikki shoxli bargsimon oyoqlar joylashgan. Ko'krak oyoqlari bir 
xil tuzilgan. Har bir oyoqning tashqi tomonida 2-3 ta nafas olish, bitta 
suzish va ichki tomonida suvni og‘iz tomonga yo‘naltirish uchun xizmat 
qiladigan 6 ta o‘simtalari bo‘ladi. Ko‘krak oyoqlari navbat bilan oldindan 
orqa tomonga silkinishi tufayli qisqichbaqa oldingi tomonga suzib ketadi; 
oyoqlar qorin tomonga egilganida esa suv oqimi keyingi tomondan og'izga 
qarab yo'naladi; suvdagi mayda organizmlar va chirindi moddalar og'izda 
tutib qolinib, ichakka o ‘tkaziladi. Jabraoyoqlilar urug‘langan tuxumlarini 
suvga qo‘yadi. Tuxumlari tashqi muhit ta’siriga juda chidamli bo‘lganidan 
qurib qolgan suv havzalarida ham 3-4 yilgacha o ‘z hayotchanliginn 
yo‘qotmaydi.

Jabraoyoqlilaming 180 ga yaqin turi bor. Ко‘pchilik turlari chuchuk 
suv havzalari va ko'lmak suvlarda yashaydi. Tanasining uzunligi 2 sm 
dan oshmaydi. Yomg‘irdan yoki erigan qordan keyin hosil bo‘ladigan 
ko'lmak suvlarda chalqanchasiga suzib urgan branxipus (Branchipus) 
ni uchratish mumkin.

Sho‘r suvli ko‘llarda artemiya - Anem ia salina (127-rasm) keng 
tarqalgan. Artemiyaning ko'payishi va hayot faoliyati boshqa jabraoyoq- 
lilardan keskin farq qiladi. Chunki artemiyalar ko‘pinchaurug‘lanmasdan

127-Artemiya jabraoyoqlisi Artemis salina. 
A -  umumiy ko‘rinishi. В -  erkagining boshi: 
1 -  nauplius ko‘z. 2 -  antennulla. 3 -  fasetkali 
ko‘z. 4 -  antenna. 5 -  ko'krak oyog‘i. 6 -  tuxum 
xaltasi. 7 -  qorin. 8 -  ayri.

partenogenetik yoki tirik nauplius lichinka tug‘ib ko‘payishi mumkin. Ar- 
temiyalar turli darajada sho‘rlangan ko‘llar va sokin dengiz suvlarida 
yashashga moslashgan. Suvning sho'rlanish darajasi artemiyaning tashqi 
tuzilishiga ta’sir qilishi amalda aniqlangan. Nisbatan kam sho ‘rlangan su- 
vlarda artemiya qorin bo ‘limining uchki qismida furka (ayri)si va uni qoplab 
turuvchi qillar juda yaxshi rivojlangan. О ‘ta sho‘rlangan suvlarda esa furka 
va uning qillari rivojlanmaydi. Artemiyalar hay vonot dunyosida juda kam 
uchraydigan poliploidlik xususiyatiga ega. Ulaming individlari orasida -di, 
-tri, -tetra, -penta va hatto oktoploid xilllari ham bo'ladi.

Artemiya qulay sharoit boiganida juda tez ko‘paya boshlaganidan har 
m3 suvda 13,6 g gacha biomassa hosil qilishi mumkin. Ular osyotrsimon 
baliqlaming asosiy ozig‘i hisoblanadi. Baliq urchitiladigan xo‘jaliklarda ar
temiyalar maxsus hovuzlarda ko ‘paytiriladi. Tuxumlari suv tanqisligiga juda 
chidamli; ulami qopchiqlarga joylab pochta orqali ham jo ‘natish mumkin.

2. Bargoyoqli qisqichbaqasimonlar (Phyllopoda) turkumi. Bar- 
goyoqlilar ko‘proq chuchuk suvlarda hayot kechiradi. Boshqa jabraoyoq-

li qisqichbaqalardan boshko‘krak qalqoni (karapaks)ning kuchli rivojlan- 
ganligi bilan ajralib turadi. Bir qancha turlarida karapaks tananing orqa 
tomonidan yopib tursa, boshqalarida bu qalqon ikki tavaqali chig‘anoqni 
hosil qiladi. Hamma turlarining ko‘krak oyoqlari bargsimon bo‘ladi. Bar- 
goyoqlilar qalqondorlar, chig‘anoqlilar va shoxdor mo ‘ylovlilar kenja tur- 
kumlariga bo‘linadi. Quyida ikkita kenja turkumga tavsif berilgan.

Qalqondorlar (Notostraca) kenja turkumi. Kalqondorlarning 
boshko‘krak va qisman qorin bo'limini yopib turuvchi ko‘krak qalqoni yax
shi rivojlangan (128-rasm). Ko‘krak bo‘g‘inlaridagi oyoqlar soni har xil 
bo‘ladi. Oldingi l-10ko‘krakbo‘g‘imlaridabir juftdan, keyingilarida esa 4-
6 juftdan oyoqlar bor. Shuning uchun ham hamma ko‘krak bo‘g‘imlarining 
soni 40 ga yaqin bo‘lgani holda ko'krakoyoqlari 70 juftni tashqil etadi. Bir
inchi va ikkinchi juft ko ‘krakoyoqlaridai uzun sezgir tuklar bo ‘ladi.

Qalqondorlar hovuz va ko‘lmak suvlar tubidagi balchiqdan har xil or- 
ganik qoldiqlar va mayda jonivorlami topib yeydi. Ozig‘ini ko‘krak oyo
qlari o‘simtalari yordamida ushlab turadi va oyoqlar o‘rtasidagi tarnov- 
chasi orqali og‘izgahaydaydi. Oziqlanishning bunday usuli eng qadimiy, 
ya’ni birlamchi hisoblanadi.

Qalqondorlar partenogenez orqali ko‘payadi. Tuxumlari turli noqulay 
sharoitlar (issiq, sovuq va qurg ‘oqchilik)ga chidamli bo ‘ladi. Turkum ham- 
masi bo‘lib 9 tumi o‘z ichiga ola
di. Quyosh nuri tushib turadigan 
suv havzalarida, ba’zan 
yom g‘irdan so‘ng hosil 
bo‘ladigan halqob suvlarda Tri
ops concriformis va Lepidurus 
apus ni uchratish mumkin.

Shoxdor mo‘ylovli qis- 
qichbaqalar (Cladocera) ya’ni 
suv burgalari kenja turkumi.
Shoxdor mo'ylovlilaming tanasi

128 -rasm . Q alq on d or T riop s  
cancriformis.
A -  orqa tomondan va В -  qorin 
tomondan ko‘rinishi: 1 -  ko‘z, 2 -  juft 
ko‘krakoyog‘ining ipsimon o'simtasi,
3 -qorin, 4-ayrisi, 5 -ko'krakoyoqlar.

ikki yon tomondan yassilashgan bo‘lib, ikki tavaqali tiniq xitin chig‘anoq 
ichida joylashgan. Bir qancha turlari (masalan, dafniya)ning bosh qismi 
pastga qarab egilgan tumshuqsimon o‘simta -  rostrumni hosil qiladi. Pe- 
shona qismida bitta murakkab fasetkali ko‘z, uning oldida esa oddiy nau
plius ko‘z joylashgan (129-rasm). Fasetkali ko‘zning ommatidlar soni har 
xil bo‘ladi. Dafiiiyaning fasetkali ko‘zi 22, yirtqich vakillariniki 300 tagacha 
ommatidlardan iborat. Rostrum ostida cho‘pga o'xshagan kalta antennu- 
lalar joylashgan. Antennalar esa kuchli rivojlangan uzun va ikki shoxli 
patsimon tuklar bilan qoplangan. Antennalar harakat qilish vazifasini ba
jaradi. Qisqichbaqalar ikkala antennalarini orqa tomonga siltash bilan old- 
inga sakrab suzadi.

Ko'krak bo‘limi 4-6 bo‘g‘imlardan hosil bo‘lgan. Ko‘krak oyoqlari 
bargsimon bo‘lib, ular juda ko‘p patsimon qillar bilan ta’minlangan. Bu 
qillar birgalikda suvdagi muallaq mayda oziq zarrachalarini ajratib olish 
(filtrlash) vazifasini bajaradi. Ko‘krak oyoqlarida nafas olish vazifasini 
bajaruvchi xaltasimon o‘simtalar ham bo‘ladi. Qorin qismi oldingi tomon
ga egilgan; bo‘g‘imlargabo‘linmagan. Uning uchki qismi ikkita tirnoqsi- 
mon o‘simta bilan tugaydi.

Shoxdor mo'ylovlilaming rangi qon plazmasi tarkibidagi gemoglobin 
rangiga bog‘liq. Plazmadagi gemoglobin miqdoriga suv, suv tarkibidagi

kislorod katta ta’sir ko‘rsatadi. Suv
da kislorod ko‘p bo‘Isa, qon och 
qizg‘ish, kislorod kamayib ketganida 
esa to‘q qizil rangga kiradi. Qon 
tomirlari bo‘lmaydi. Ko‘kragining 
orqa tomonida joylashgan pufakka 
o ‘xshash yuragi qisqarib, tana 
bo‘shlig‘idagi qonni aralashtirib tura
di. Dafniyaning yuragi tashqi muhit 
haroratiga qarab minutiga 150-500 
marta qisqaradi.

129-rasm. Dafniya -  Daphnia pulex.
1 -  antennula, 2 -  antenna, 3 -oddiy ko'zcha,
4 -  fasetkali ko‘z, 5 -  ayirish bezi, 6 -  yurak,
7 -  ko'krakoyoqlari, 8 -  qorin, 9 -  chiqarish 
kamerasi.

Shoxdor mo'ylovlilar dengiz va chuchuk suvlarda yashaydigan 400 
ga yaqin tumi o ‘z ichiga oladi. Chuchuk suvlarda dafniya -  Daphnia 
pulex (qarang: 129-rasm) va bosminaBosmina Iongirostris ko‘p uchraydi. 
Ko‘pchilik shoxdor mo‘ylovlilar bahor va yozda urug‘lanmagan tuxum 
qo‘yib, partenogenez ko‘payadi. Tuxumi tanasining orqa qalqoni ostidagi 
kameralarga qo‘yiladi. Bunday tuxumlardan yana urg'ochilar rivojlanib 
chiqadi. Kuzda havo sovishi bilan tuxumlaming bir qismidan erkaklari 
rivojlanadi. Urug‘langan tuxum hujayralari umumiy qalin qobiqqa o‘ralib, 
qishlaydigan stadiya efippiyni hosil qiladi. Shunday qilib, dafniyalar va 
boshqa bir qancha shoxdor mo‘ylovlilaming rivojlanish sikli kolovratkalami- 
kiga o ‘xshash geterogoniya usulida boradi.

Ko‘pchilik shoxdor mo‘ylovlilar chig‘anog‘ining kattaligi va shakli yil 
davomida o‘zgarib turadi. Masalan, yoz faslida dafniya chig‘anog‘ining 
bosh qismida qalpoqcha paydo bo ‘ladi, chig ‘anog ‘ining о ‘simtasi cho ‘ziladi. 
Siklomorfoz deb ataladigan bunday fasliy o ‘zgarishlami bosmina (Bosmi- 
na logirostris) da ham ko'rish mumkin. Siklomorfoz harorat ta’sirida 
suv zichligini o‘zgarishi bilan bog‘liq. Chunki harorat ko‘tarilganida suvn- 
ing zichligi kamayadi. Bunday suvda suzish va muallaq turish uchun tana 
yuzasi kengroq bo‘lishi lozim.

Shoxdor mo‘ylovlilar chuchuk suv havzalarida har xil umurtqasiz 
hayvonlar vabaliqlar, ayniqsa baliq chavoqlari uchun qimmatli oziq bo'ladi. 
Baliqchilik xo‘jaliklaridagi maxsus hovuzlarda dafniya va ayrim boshqa 
qisqichbaqalar ko‘paytiriladi.

Sefalokaridlar (Cephalocarida) kenja sinfi

Sefalokaridlar juda mayda (2,8 mm gacha); dengiz tubidagi balchiqqa 
ko‘milib hayot kechiradi. Uzun va ingichka tanasi yaxlitbosh, 10bo‘g‘imli 
ko‘krak va 9 bo‘g‘imli qorindan iborat. Har bir ko‘krak bo‘g ‘imida bir 
juftdan oyoqlari bo‘ladi. Qorin bo‘limining oyoqlari rivojlanmagan; uning 
uzun qilga o ‘xshash ikkita о‘simtasi bor. Bosh o‘simtalari kichik va sodda 
tuzilgan. Pastki jag‘laming tuzilishi va funksiyasi boshqa ko‘krak oyo- 
qlardan farq qilmaydi. Oyoqlari harakatlanish, nafas olish va ozig‘ini og'iz 
teshigiga haydash funksiyasini bajaradi. Sefalokaridlar tuzilishining bir qator 
xususiyatlari, xususan antennalamingog‘izdan orqaroqdajoylashganligi, 
oxirgi ikki bosh bo‘g ‘im o'simtalarining og‘iz organlariga aylanmaganligi 
bo‘g‘imoyoqlilar tuzilishining eng qadimiy belgilaridan hisoblanadi. Sefa-

lokaridlar tuzilishini о ‘rganish orqali qisqichbaqasimonlar oyoqlarining kelib 
chiqishini oson tushunib olish mumkin.

Jag‘oyoqIilar (Maxillopoda) kenja sinfi

Jag‘oyoqlilaming og'iz organlari yaxshi rivojlangan bo‘lib, ozig‘ini 
suvdan ajratib olish uchun xizmat qiladi. Fasetkali ko‘zlari va jabralari 
bo‘lmaydi. Ko‘pchilik vakillarining qon aylanish sistemasi rivojlanmagan 
yoki juda soddalashgan. Ko‘kragi odatda 6 bo ‘g ‘imdan iborat. 
Ko‘krakoyoqlari suzish uchun xizmat qiladi. Maksillopodalar har xil mu- 
hitda yashashga moslashganligi tufayli juda keng tarqalgan. Ulami den
giz vako‘llarning turli chuqurligida uchratish mumkin. Bir qancha vakil
lari boshqa suv hayvonlarida, jumladan qisqichbaqasimonlar tanasida 
parazitlik qilishga moslashgan. Ular orasida о ‘troq yashovchi vakillari ham 
ko‘p uchraydi.

Maksillopodlar kenja sinfi mistakokaridlar, kurakoyoqlilar, karpxo'rlar, 
mo'ylovoyoqlilar va xaltako‘kraklilar turkumlaxiga bo‘linadi. Quyida kura
koyoqlilar va mo‘ylovoyoqlilar turkumlariga tavsif beriladi.

Kurakoyoqlilar (Copepoda) turkumi. Kurakoyoqlilarning bosh 
bo‘limi ancha murakkab tuzilgan bo‘lib, unga birinchi ko‘krak bo‘g ‘imi 
ham kiradi. Ko‘kragi beshta, qorin bo‘limi esa to‘rttabo‘g ‘imdan tashkil 
topgan. Boshining ustida nauplius ko‘zi, qorin tomonida og‘zi, uzun an- 
tennullasi, kalta antennalari vaikki juft jag‘oyoqlari joylashgan. Anten- 
nullalari odatda uzun (ba’zan tanasidan ham uzunroq) bo'lib, suzgich vazi
fasini bajaradi. Ko'krak oyoqlari ikki shoxli, sodda tuzilgan. Qorin bo‘limi 
oyoqsiz; uning uchki qismida ayri shoxchasi bo‘ladi. Urg‘ochi qisqich- 
baqalar yetilgan tuxumlarini qorin qismidagi bitta, ko‘pincha ikkita xalta- 
chasida yopishtirib olib yuradi. Tuxumdan chiqqan nauplius lichinkasi ko‘p 
marta tullash orqali voyaga yetadi.

Kurakoyoqlilarning 1800 ga yaqin turi ma’lum. Ular plankton hayot 
kechiradi; dengiz va chuchuk suvlarda yashaydi. Ayrim hollarda kura
koyoqlilar planktonning asosiy qismini tashkil etadi. Mayda suv o‘tlari, 
bakteriyalar, organik moddalaming qoldiqlari bilan oziqlanadi; parazitlik 
qiluvchi turlari ham bor.

Chuchuk suv havzalarida (ко‘liar, hovuzlar) va sholipoyalarda Siklop 
Cyclops (130-rasm) va Diaptomus urug‘iga mansub qisqichbaqasimon
lar ко ‘p uchraydi. Kurakoyoqlilar noqulay sharoitda qalin po ‘stga о ‘ralish

130-rasm. Siklop (urg‘ochisi).
1 -  k o ‘z, 2 -  antennula, 3 -  antenna,
4 -  boshko'krak, 5 -  ko'krakning erkin 
segmentlari, 6 -  qorinning jinsiy segmenti,
7 -  tuxum xalta, 8 -  dum ayrisi, 9 -  ichak,
10 -  ko'krak muskullari.

xususiyatiga ega. Qulay sharoit kelishi 
bilan juda tez ko‘paya boshlaydi. 0 ‘rta 
Osiyo sharoitida kurakoyoqlilarning 30 
dan ortiq turlari aniqlangan. Suv havza- 
larida baliqlaming ozig'i sifatida siklop- 
laming ahamiyati juda katta. Shuning bi
lan birga ular keng tasmali chuvalchang, 
rishta va boshqa parazit chuvalchang- 
laming oraliq xo‘jayini sifatida salbiy ahamiyatga ega.

Dengizlarda kurakoyoqlilarning 1200 dan ortiq turi tarqalgan. Suvning 
uncha chuqur bo‘lmagan joylaridakalanuslar ayniqsa ko‘p uchraydi. Kala- 
nus Calanus finnarchicus Barens dengizining ayrim joylarida plankton- 
ning 90 foyizini tashkil etadi. Ко‘pchilik baliqlar va mo'ylovli kitlar asosan 
kalanuslar bilan oziqlanadi. Kurakoyoqlilarning bir qancha turlari har xil 
hayvonlar, ko‘proq baliqlar tanasida parazitlik qiladi. Parazit hayot kechir- 
ish ta’sirida ulaming tana tuzilishi turli darajada o‘zgarishga uchraydi. Bal
iqlaming jabralarida sikloplarga ko‘proq o'xshaydigan Ergasilus hamda 
tashqi ko‘rinishi boshqa qisqichbaqalardan farq qiladigan Lamproglena va 
Achteres parazitlik qiladi.

Mo‘ylovoyoqli qisqichbaqasimonlar (C irripedia) turkumi. 
Mo ‘ylovoyoqlilar suv ostidagi toshlar va qoyalarga, kit, akula, krablar terisi, 
mollyuskalar chig‘anog‘i, kemalaming suvosti qismiga yopishib, o'troq 
hayot kechiradi. O'troq yashash ta’sirida ulaming tashqi ko'rinishi keskin 
o'zgargan. Tanasi alohida plastinkalardan hosil bo‘lgan chig‘anoq bilan 
qoplangan. Ko'krakoyoqlari uzayib, uzun va ikki shoxli mo'ylovlarga ay- 
langan. Antennullalar va tanasining bosh qismi o'zgarib, yopishuv organi- 
ni hosil qiladi. Chig'anoq “tomi”ni hosil qiladigan plastinkalar surilib ochi
ladi va chig'anoqdan “mo'ylovoyoqlar” deb ataladigan ko'krak oyoqlari 
chiqadi. Mo'ylovlaming bir me’yorda silkinishi natijasida og'iz teshigiga 
mayda oziq zarrachalari tushadi. O 'troq  yashash ta ’sirida 
mo'ylovoyoqlilaming tana tuzilishi ham bir muncha soddalashgan.

Mo'ylovoyoqlilar metamorfoz orqali rivojlanadi. Ularning siprissimon 
lichinkasi boshqa qisqichbaqalarning nauplius iichinkasiga o'xshash tuz
ilgan b o iib , plankton hayot kechiradi. Bu lichinka antennulalardagi se- 
ment bezlari yordamida sekin harakatlanadigan hayvonlaming terisiga, 
suv ostidagi toshlarga yopishib olib, o ‘troq hayot kechirishga o ‘tadi. Ana 
shundan so ‘ng antennalar va murakkab ko'zlari y o ‘qolib, ko'krak oyo
qlari kuchli rivojlangan ikki shoxli mo'ylovlarga aylanadi. Tanasining sir
tiga ohak ch ig‘anoq ishlab chiqariladi.

Ko ‘pchilik mo ‘ylovoyoqlilar germafrodit hayvonlar. Ayrim jinsli turlarin
ing erkaklari ancha mayda; urg'ochilarining mantiyasi ostida yashaydi. 
Ba’zi bir yirik germafrodit turlarining “qo‘shimcha” erkaklari ham saqlanib 
qolgan. Bunday erkaklar juda mayda; ulaming tana o'simtalari va skeleti 
yo'qolib ketgan.

Mo ‘ylovoyoqlilar dengizmng har xil chuqurligida hayot kechiradi. Ular 
orasida dengiz о ‘rdakchalari -  Lepas va dengiz yong ‘oqchalari (Bal
arms, 131-rasm) deyarli barcha dengizlarda uchraydi. Bir qancha yirik 
dengiz yong‘oqchalari (masalan, balandligi 20 sm bo'lgan Uzoq Sharq 
dengiz yong‘oqchasi), sohil litoral (suv ko‘tarilish va qaytish chegarasi) 
zonasining yuqori qismida yashashga moslashgan. Dengiz yong‘oqchalari 
noqulay sharoit tug'ilganida uychasining qopqoqlarini zich yopib olib, ana- 
biozga o ‘xshash holatga o ‘tadi. Ana shu holatda ular bir necha oy suvsi- 
zlik yoki chuchuk suv ta’siriga chidashi mumkin. Dengiz yong‘oqchalari 
juda tez o'sadi. Tropik dengizlarda yashovchi turlarining lichinkalari yo- 
pishgandan so ‘ng 8-16 kun, shimoliy dengizlarda yashovchi turlari esa 3 
oy davomida voyaga yetadi.

Ayrim m o‘ylovoyoqlilar- о ‘troq erkin yashashchdan parazit yashash
ga o ‘tgan. Parazitlik hayot ular tanasining tuzilishiga har xil ta’sir qiladi.

Yuqori darajada rivojlangan parazitlaming ta
nasi juda soddalashgan bo‘lib, turkum, sinf 
va hatto b o ‘g ‘im oyoqlilar tipi uchun xos 
b o ig a n  barcha xususiyatlami y o ‘qotadi. Le
kin lichinkasining tuzilishini o ‘rganish orqali 
ulaming mo'ylovoyoqlilar turkumiga mansub- 
ligini aniqlash mumkin. Bu jihatdan ayniqsa

131 -rasm. D engiz yon g‘oqchasi (Balanus). 
1 -  qopqoqlar, 2 -  uycha plastinkalari.

132-rasm. Krab qom in ing ostki 
qismiga yopishib olgan ildizbosh  
sakkulina paraziti.
1 -  sakkulina tanasi, 2 -  parazitning 
krab tanasida m urakkab tarmoqlangan 
so ‘rish poyachasi.

o'noyoqli qisqichbaqasimonlar 
paraziti sakkulina  (132-rasm) 
va p e lto g a s te r  (P eltogaster) 
diqqatga sazovordir.

Sakkulin a  krablar qorin  
qismining pastki tomoniga yo
pishib yashaydi. Uning xaltaga 
o'xshash tanasida hech qanday 
b o ‘g ‘im lar y ok i o ‘sim talar  
b o‘lmaydi. Parazit kuchli tarmoqlangan poyacha yordamida krab tanasi
ga yopishib oladi. Poyacha xitin qoplag‘ichdan, krab tanasiga o ‘tib, juda 
k o‘p marta shoxlanadi; bu shoxlar oyoqlarining uchki qismigacha yetib 
boradi. Bunday tarmoqlangan shoxchalar yordamida sakkulina o ‘z 
xo'jayini tana suyuqligini so'rib oladi. Parazit tanasida faqat bitta nerv 
gangliysi va germafrodit jinsiy organi bo‘ladi, boshqa ichki organlari 
y o ‘qolib ketadi. Sakkulina q o‘ygan tuxumdan nauplius lichinka chiqadi. 
U boshqa mo'ylovoyoqlilar singari siprissimon lichinkaga aylanadi. Bu 
lichinka krab tanasiga yopishib olgandan so ‘ng ko'krak va qorin qismini 
y o ‘qotgach, hujayralar to'plami holida x o ‘jayini tanasiga o ‘tib oladi. Parazit 
anchayiriklashgandan so'ng x o ‘jayini xitin qoplag‘ichini qorin tomondan 
yorib kirib, tanasining xaltaga o'xshash bir qismini chiqarib oladi.

M o‘ylovoyoqlilar, ayniqsa dengiz yong‘oqchalari kemalaming suvosti 
qismiga yopishib, ulaming o g ‘irligini oshiradi va tezligini kamaytiradi. 
Kemaning 1 m2 yuzasida bir yil davomida 10-12 kg dengiz yong‘oqchalari 
to ‘planishi mumkin. Yoqilgi sarfining oshishi va kemani tozalash uchun 
ketgan harajatlar hisoblab chiqilganda dengiz yong‘oqchalari har yili AQSH  
savdo flotiga 120 mln. dollardan ortiqroq zarar keltirishi aniqlangan. Bun- 
dan tashqari, qisqichbaqalar suvosti inshootlariga yopishib ohb, ulami ham 
ishdan chiqaradi. Shuning bilan b irga d en g iz  o ‘rdakchalari va  
уong ‘oqchalarining lichinkalari boshqa plankton organizmlar qatorida sem- 
ga, seld va boshqa planktonxo‘r baliqlar uchun oziq boiad i.

Chig‘anoqli qisqichbaqasimonlar (Ostracoda) kenja sinfi

Bu kenja sinfga dengiz va chuchuk suv havzalarida tarqalgan juda 
mayda qisqichbaqasimonlar kiradi. Ular juda ixtisoslashgan bo‘lib, ikki 
tavaqali chig'anoq bilan qoplangan, tana bo‘g‘imlari yo‘qolib ketgan. 
Oyoqlari sonigaqarab ulaming ko‘krakbo‘limi 2-3 bo‘g ‘imdan tuzilgan- 
ligini aniqlash mumkin. Nauplius lichinkasining bosh qismida yagona 
ko‘zchasi va 5 juft o ‘simtalari (antennulla, antenna, mandibula va 2 juft 
maksillalar) joylashgan. 2-3 juft ko'krak oyoqlari o'rmalab yurish uchun 
xizmat qiladi. Ayrim chuchuk suvda yashovchi turlarida esa antennulalar 
ham harakatlanish uchun xizmat qiladi. Yuragi va jabrasi rivojlanmagan.

Chig'anoqli qisqichbaqalaming 2000 ga yaqin turi bor. Ko‘pchilik turlari 
dengizlar, bir qancha turlari chuchuk suv planktoni va bentosi tarkibiga 
kiradi. Turli xil mayda mikroorganizmlar bilan oziqlanadi; ayrim vakillari 
yirtqich. Dengizlarda hayot kechiradigan turlarining kattaligi 0,2-23 mm, 
chuchuk suvlardagi turlari 7 mm gacha yetadi. Kichik suv havzalari va 
ko‘lmak suvlarda Cypris pubira keng tarqalgan. Chig'anoqli qisqich
baqalaming qazilma qoldiqlari proterozoy erasi kembriy davri yotqiziqlar- 
ida uchraydi. Ular foraminiferalar singari neft zaxiralarmi aniqlashda 
muhim ahamiyatga ega.

Yuksak qisqichbaqasimonlar (Malacostraca) kenja sinfi

Yuksak qisqichbaqasimonlar ko‘krak va qorin bo‘g‘imlari sonining 
doimiyligi hamda qorinoyoqlaiining bo‘lishi bilan boshqa qisqichbaqasimon- 
lardan farq qiladi. Ulaming boshi 4, ko'kragi 8, qorin bo‘limi esa 6-7 
bo‘g ‘imdan iborat. Qorin bo'limi telson bilan tugaydi. Bir qancha qisqich
baqasimonlarda akron, 4 ta bosh bo‘g‘imlari bitta ko‘krak bo‘g‘imi bilan 
birikib murakkab boshko‘krak, ya’ni bosh kapsulasini hosil qiladi. Boshqa 
vakillarining boshi prototsefalon deb ataladigan akron va antennal 
bo‘g‘imlardan iborat. Prototsefalonda jag‘ bo‘g‘imlari bir necha ko‘krak 
bo‘g‘imlari yoki ulaming hammasi bilan birikib, jag‘ko‘krakni hosil qiladi. 
Oshqozon chaynovchi va filtrlovchi bo‘lmalardan iborat. Hazm bezlari, yura
gi va qon tomirlari yaxshi rivojlangan. Voyaga yetgan hayvonlaming ayirish 
organlari antennal bezlardan iborat. Urg‘ochisining jinsiy teshigi oltinchi, erk- 
aginiki esa sakkizinchi ko‘krak oyoqlarining asosiy bo‘g'imida joylashgan.

Yuksak qisqichbaqalaming 14000 dan ko‘proq turi bo‘lib, ular 14 tur
kumga ajratiladi. Quyida eng asosiy turkumlarga tavsif berilgan.

Tengoyoqlilar (Isopoda) turkumi. Tengoyoqlilaming tanasi dor- 
zoventral (orqadan qorin tomonga) yassilashgan. Bosh bo‘limi jag‘lar va 
bitta, ba’zan ikkita ko‘krak bo‘g ‘imlarining birikishidan tashkil topgan. 
Boshida yirik fasetkali ko‘zlari joylashgan. Karapaksning qalqoni 
bo‘lmaydi. Ko‘krak oyoqlarining hammasi bir xil uzunlikda, bir-biriga 
o‘xshash tuzilgan va bir shoxli bo‘ladi. Qorin bo‘limi ko‘kragiga nisbatan 
ancha qisqa; uning bir necha yoki hamma bo‘g‘imlari telson bilan birikib 
ketadi. 5 juft oldingi qorin oyoqlari asosiy kalta bo‘g ‘imdan va ikkita ken- 
gaygan bargsimon yupqa qobiqli jabra varaqchalaridan iborat. Bu shox- 
chalar kitob varaqlari singari bir-birining ustiga taxlanib turadi. Varaqcha- 
larni qorin oyoqlari ekzopoditi (tashqi shoxchasi)dan hosil bo‘lgan qalin 
xitin qopqoqcha yopib turadi. Varaqchalaming yupqa qobig‘i orqali suvda 
erigan kislorod qonga o‘tadi. Shu sababdan tengoyoqlilaming yuragi ham 
qorin bo‘limida joylashgan. Tengoyoqlilar nafas olish organining o ‘ziga 
xos tuzilishi ulaming quruqlikda yashashga oson moslanishiga imkon be
radi. Quruqulikda hayot kechiradigan ko‘pchilik zaxkashlar (Oniscoidea) 
kenja turkumi vakillari ham qorinoyoqlari yordamida nafas oladi. Ular 
xuddi suvda yashovchi tengoyoqlilar singari jabralarini qoplab olgan suv 
pardasida erigan kislorod bilan nafas oladi. Bir qancha zaxkashlaming 
xitin qoplag‘ichi sirtida har xil o ‘smalar juda murakkab suv o ‘tkazuvchi 
naylar sistemasini hosil qiladi. Zaxkash shudring tomchisiga tegib ket- 
ganida ham suv kapillyar kuch ta’sirida tanaga shimiladi va qorin oyo- 
qlaridagi jabralarga boradi. Uchinchi xil zaxkashlar esa о‘zlarining jabralari
ni anal teshigidan chiqadigan suyuqlik bilai ho‘llab turadi. Ayrim zaxkashlar 
atmosfera havosi bilan nafas oladi. Bunday zaxkashlaming qorin oyo
qlari ichida maxsus bo‘shliq bor. Bu bo'shliq atmosfera bilan ingichka 
teshik orqali bog ‘langan bo ‘lganidan; unga havo kirib turadi. Bo ‘shliqdan 
tana ichiga shoxlangan uchi berk naylar ketadi. Bu sistema quruqlikda 
yashovchi bo‘g‘imoyoqlilaming traxeya sistemasiga o‘xshash bo‘lganidan, 
ulami soxta traxeyalar deyiladi.

Ayrim tengoyoqlilar baliqlaming terisida va boshqa qisqichbaqasimon
laming jabra bo‘shlig‘ida parazitlik qiladi.

Tengoyoqli qisqichbaqasimonlarda tuxum urg‘ochi hayvonlaming 
ko‘krak xaltasida rivojlanadi. Tuxumdan chiqqan lichinkasi ko‘krak oyo
qlarining kuchsiz rivojlanganligi bilan voyaga yetgan davridan farq qiladi.

Tengoyoqlilar dengiz va chuchuk suv havzalarida hamda quruqlikda 
yashashga moslashgan 4500 dan ortiqroq tumi o ‘z ichiga oladi. Ulaming 
asosiy qismi dengiz bentosi tarkibiga kiradi. Bir qancha turlari planktonda 
uchraydi. Hamma dengizlarda, sho'r suvli ko‘llarda va daryolaming quyi 
oqimida uzunligi 10 sm keladigan dengiz suvaragi (Nesidothes ento- 
mori) uchraydi. Chuchuk suv havzalarida ham tengoyoqlilar juda keng 
tarqalgan. Hovuz, ko‘l va tinch oqar suvlarda suv xo‘tikchalari Asellidae 
oilasi vakillari ko‘p uchraydi. Qumqlikda esa zaxkashlar (Oniscoidea 
kenja turkumi) keng tarqalgan (133-rasm).

Tengoyoqli qisqichbaqasimonlar orasida (zaxkashlar) ayniqsa katta 
amaliy ahamiyatga ega. 0 ‘rta Osiyo cho‘llarida keng tarqalgan Hemil- 
epistus cristatus tuproqda60-100 sm chuqurlikda in quradi. Inning ichidagi 
harorat qishda birmuncha iliq (10C° dan yuqori), yozda esa salqin (26C° 
dan past), namlik esa doimo bir xil bo'ladi. Zaxkashlar inlarida oila bo‘lib 
yashaydi; indan faqat kechquran va ertalab chiqadi; qishda esa karaxt 
holatga o ‘tadi. Zaxkashlar о‘simlik qoldiqlari bilan oziqlanib, tuproq hosil- 
dorligini oshirishda muhim ahamiyatga ega. Bundan tashqari ular in qazib, 
tuproq qatlamlarini aralashtiradi; tuproqqa suv shimilishi va havo o‘tishini 
yaxshilaydi. Shuning uchun ular ini atrofida o ‘simlik yaxshi o ‘sadi. 
Zaxkashlaming tuproq hosil qilishdagi faoliyatini yomg‘ir chuvalchanglari 
bilan tenglashtirish mumkin. Semam sug‘oriladigan maydonlarda va is- 
siqxonalarda keng tarqalgan Hemilepistus zachvatkini o‘simliklarga bir
muncha ziyon keltiradi.

Har xil oyoqlilar, ya’ni yonlab suzarlar (Amphipoda) turkumi. 
Yonlab suzarlaming tanasi ikki yon tomondan siqilgan; tuzilishi tengoyoq- 
lilarga birmuncha o'xshash bo'ladi. Boshi yaxlit bo‘lib, birinchi, ba’zan 
ikkinchi ko‘krakbo‘g‘imlari bilan qo‘shilib ketadi. Fasetkali ko‘zlari boshin-

ing ikki yonida joylashgan; ikki juft 
mo'ylovlari yaxshi rivojlangan; og‘iz 
organi chaynovchi tipda bo ‘ladi. 
Boshining orqa tomonidagi bosh qalqo- 
nining ostida muvozanat organi joylash
gan. Ko‘krak oyoqlari 7 juft bo‘lib, bir-

133-rasm. Tengoyoqli qisqichbaqasimonlar. 
A -  zaxkash Porcellio. В -  suv xo'tikchasi 

A В Asellus aquaticus.

biridan bir muncha farq qiladi. Shu sababdan bu hayvonlarga har xil oyo- 
qlilar nomi berilgan. Dastlabki ikki juft oyoqlari odatda qisqichga o‘xshash 
bo ‘lib, oziqlanish uchun xizmat qiladi. Keyingi ikki juft ко ‘krak oyoqlarin- 
ing timoqlari orqaga, oxirgi 3 juftiniki esa oldingi tomonga egilgan. De- 
yarli hamma ko‘krak oyoqlarida bargga o ‘xshash jabra plastinkalari joy
lashgan.

Yonlab suzarlaming qorin bo‘limi 6 bo‘g‘imdan iborat; qorin oyoqlari 
yaxshi rivojlangan. Ikki shoxli uch juft oldingi qorin oyoqlari tukchalar 
bilan qoplangan bo‘lib, suzish uchun xizmat qiladi. Keyingi 2 juft qorin 
oyoqlari ham ikki shoxli, lekin ular orqa tomonga egilgan bo‘ladi. Bu oy
oqlar telson bilan birga sakrovchi oyoqlar, ya’ni uropodlami hosil qiladi. 
Ko‘payish davrida urg‘ochilarining ko‘krak qismida tuxum xaltasi hosil 
bo‘ladi. Bu xaltadagi tuxumlar ichida embrionlar rivojlanadi. Tuxumdan 
chiqqan yosh nasli voyaga yetgan hayvonlarga juda o‘xshash bo‘ladi.

Yonlab suzarlar turkumiga 4500 dan ortiq tor kiradi. Ко‘pchilik turlari 
dengizlarda tarqalgan bo‘lib, suv tubidagi loyga ko‘milib yashaydi yoki 
maxsus naysimon inlar ichida hayot kechiradi. Yonlab suzarlar orasida 
planktonda hayot kechiruvchi vakillari ham ko‘p uchraydi.

Yonlab suzarlar oyoqlarining turlicha tuzilganligi tufayli xilma-xil har- 
akatlanadi. Ular ко‘krak oyoqlari yordamida suv tubida yoki suv o‘tlari 
ustida o‘rmalab yurishi, oldingi ко‘krak oyoqlari yordamida suzishi yoki 
urapodlari yordamida sakrab harakatlanishi mumkin. Ко‘pchilik turlari 
sharoit taqazosi bilan bu uchchala usul yordamida ham harakatlanishi 
mumkin. Ular faqat suv havzalarining juda sayoz joylarida yon tomoni 
bilan suzadi. Suvning chuqurroq joylarida esa boshqa qisqichbaqalar sin
gari qomida suzadi. Shu sababli “yonlab suzarlar” nomi bu qisqichbaqasi
monlar uchun uncha to ‘g ‘ri kelmaydi. Yonlab suzarlar orasida 
hammaxo‘rlari ko‘pchilikni tashkil etadi. Ular har xil suv o ‘tlari, mayda 
hayvonlar, turli organik qoldiqlar va hatto suv tubidagi balchiq bilan oziqlan- 
ishi mumkin. Planktondagi yonlab suzarlar orasida yirtqich vakillari ko‘p 
uchraydi. Ayrim yonlab suzarlar, masalan kit bitlari (Cyamidae oilasi) 
kitlar terisini kemiradi. Ko'pchilik dengizlaming suv qaytish zonasida 
Gammarus va Anisogammarus urug‘i vakillari juda ko'plab uchraydi. 
Chuchuk suvli ko‘llarda ko‘l yonlab suzari -  Gammarus lacustris (134- 
rasm), oqar suvlarda G.culex va G.balcanicus keng tarqalgan. Birqan- 
cha yonlab suzarlar g ‘or, quduq, buloq va yerosti suvlarida ham hayot 
kechiradi.

134-rasm. Yonlab suzar. Gammarus 
lacusris

Yonlab suzarlar ko‘pchilik ov- 
lanadigan baliqlaming asosiy ozig‘i 
hisoblanadi. Yangidan barpo etil- 
adigan suv havzalarida baliqchilik- 
ni rivojlantirish uchun yonlab 

suzarlami ko‘paytirish, ayniqsa muhim ahamiyatga ega.
0 ‘noyoqlilar (Decaroda) turkumi. 0 ‘noyoqlilar -  yirik va eng mu

rakkab tuzilgan qisqichbaqasimonlar (135-rasm). Ulaming bosh qismi pro- 
totsefalonda ikki juft mo‘ylovlari va poyachali bir juft fasetkali ko'zlari 
joylashgan. Poyacha harakatchan bo‘lib, ko'rish maydonini kengaytirish 
uchun xizmat qiladi. Poyachada joylashgan ichki sekretsiya bezlarining 
gormonlari pigmentni hujayra ichida tarqalishi, tullash, modda almashinu- 
vi va qon tarkibidagi shakar va kalsiy moddalarining miqdorini boshqarish 
jarayonlariga ta’sir ko‘rsatadi.

0 ‘noyoqlilaminghammako‘krakbo‘g‘imlari uch juft jag‘bo‘g‘imlari 
bilan qo‘shilib, yaxlit jag‘ko‘krakni hosil qiladi. Jag'ko'krakni orqa to
mondan karapaks yopib turadi. Ko‘pchilik turlarda karapaksning oldingi 
qismi o‘tkir uchli o‘simta -  rostrumni hosil qiladi. Oldingi uch juft ko‘krak 
oyoqlari jag‘oyoqlarga aylangan. Jag‘oyoqlari oziqni ushlash va uni og‘iz 
teshigiga surish uchun xizmat qiladi. Qolgan 5 juft ko‘krak oyoqlari 
o‘rmalash vazifasini o ‘taydi. Shuning uchun bu qisqichbaqasimonlar 
o'noyoqlilar deb ataladi. Oldingi juft ko‘krak oyoqlari oziqni tutish uchun 
xizmat qiladi. Ko ‘pchilik qisqichbaqasimonlarning tutish oyoqlari qisqichli 
bo'ladi. Krablar va zohid qisqichbaqasimonlarning faqat birinchi juft 
oyoqlarida, krevetkalarning oldingi ikki juft oyoqlarida, daryo qisqich- 
baqalari, omarlar va ayrim krevetkalarning oldingi uch juft oyoqlarida 
qisqichlar rivojlangan. Odatda oldingi ko'krak oyoqlarining qisqichlari 
boshqalariga nisbatan kuchliroq bo'ladi. Langustlar va boshqa ayrim 
o'noyoqlilarda qisqichlar bo'lmaydi. Ko'pincha qisqichlar asimmetrik tuz- 
ilgan; ulardan biri yirikroq bo'ladi. Omarlarning yirik qisqichi dengiz 
kirpilarining qattiq po‘stini yoki mollyuskalar chig‘anog'ini maydalash, 
kichik kesuvchi qisqichi esa krevetkalar va baliqlar tanasini bo'laklash 
uchun xizmat qiladi. Tropik dengizlarda hayot kechiradigan chorlovchi 
krablaming o'ng qisqichi ulkan chap qisqichiga nisbatan juda yirik bo'ladi.

D

135-rasm. 0 ‘n oyoqli qisqichbaqasimonlar.
A -  krevetka. В -  zohid qisqichbaqa (chig‘anog‘idan chiqarib olingan). D -  tosh krab.

Ayrim o'noyoqlilaming keyingi ko‘krak oyoqlari hamo‘zgargan bo'lishi 
mumkin. Masalan, zohid qisqichbaqalarda bu oyoqlar qisqargan bo‘lib, 
qisqichbaqa tanasini chig‘anoq ichida ushlab turish uchun xizmat qiladi.

O'noyoqiilaming jabralari oyoqjag‘lar va yurish oyoqlarining asosiy 
bo‘g‘imi bilan bog‘langan yoki ко‘krak oyoqlarining ustida ulaming tana- 
ga birikkan joyida joylashgan. Karapaks jabralami ikki yon tomondan 
to‘liq yopib olishi tufayli jabra bo‘shlig‘i paydo bo‘ladi. Suv jabra 
bo‘shlig‘iga qisqichlar asosida yoki yurish oyoqlarining asosiy bo‘g‘imlari 
o‘rtasida joylashgan maxsus teshiklar orqali kiradi va karapaksning old
ingi tomonidan chiqib ketadi. Quruqlikda hayot kechiradigan qisqichbaqalar 
(masalan, palma o‘g‘risi Birgus Jatra)ning jabra bo‘shlig‘i o‘pka vazi
fasini bajaradi. Bu bo'shliqning ichki devorida juda ko‘p mayda qon 
tomirlari bilan ta’minlangan joyida gaz almashinuvi sodir bo‘ladi. Lekin 
jabralar qisman saqlanib qolganligidan ular suvda ham bemalol nafas 
olaveradi.

0 ‘noyoqlilaming qorin bo‘limi har xil tuzilgan. Suvda suzuvchi kre- 
vetkalarda qorin yaxshi rivojlangan va ikki yondan siqilgan bo‘Hb, suzgich 
oyoqlar -  pleopodlar bilan ta’minlangan. 0 ‘rmalovchi omarlar, daryo 
qisqichbaqalari va langustlaming qorin qismi uzun, lekin orqadan qorin 
tomonga yassilashgan, harakatlanishda faol ishtirok etmaydi. Ко‘pchilik 
zohid qisqichbaqalaming qorin qoplag‘ichi juda yumshoq, chig‘anoqqa mos 
ravishda spiral buralgan; qorinoyoqlamning bir qismi yo‘qolib ketgan 
bo‘ladi. Ularga yaqin turadigan kamchatka krabi va palma o ‘g‘risining 
qorin qismi ancha kalta bo‘lib, tanasining ostida taxlanib turadi. Haqiqiy 
krablaming qorin qismi juda ham kichraygan, bo‘g‘imlar soni esa qisqar
gan, qorin oyoqlari yaxshi rivojlanmagan, dum suzgichi umuman bo‘lmaydi. 
Qorin oyoqlar jinsiy funksiyani bajaradi. Erkak qisqichbaqasimonlaming 
birinchi va ikkinchi juft qorin oyoqlari kuyikish organiga aylangan. Urg‘ochi 
qorinoyoqlilar yetilgan tuxumini yopishtirib olib yuradi.

0 ‘noyoqlilaming rangi xilma-xil bo‘ladi. Suv tubida yashaydigan turlari 
kulrang yoki ко ‘kimtir, suv о ‘tlari orasida uchraydigan turlari esa himoya 
rangida -  yashil bo'ladi. Ayrim o‘noyoqlilar tana qoplag‘ichining rangi 
tashqi muhit rangining o‘zgarishi ta’sirida yoki bir sutka davomida о ‘zgarib 
turadi. Masalan, chorlovchi krablar rangi suv qaytganida qoramtir, suv 
ko‘tarilganida esa ochiqroq rangga kiradi. Qisqichbaqalar tanasining ran
gi tana qoplag‘ichidagi karotinoid pigment -  aktoksantinga bog‘liq. Toza 
holda by ferment qizil rangli bo‘ladi. Pigment organizmda oqsillar bilan

birikib ko‘kish yoki kulrang tusga kiradi. Yuqori haroratda birikma tez 
yemiriladi. Shuning uchun pishirilayotganda qisqichbaqa qizaradi.

Qisqichbaqasimonlarning bir qancha turlarida in qurish instinkti yax
shi rivojlangan. Bu instinkt ayniqsa quruqlikda yashaydigan turlarida bir 
muncha murakkab bo'ladi. Daryo qisqichbaqalari suv havzalarining so- 
hilga yaqin pana joylarida qisqichlari yordamida loyni kovlab oddiy in quradi. 
Chorlovchi krablaming inlari esa birmuncha murakkab bo ‘ladi. Zohid qis- 
qichbaqalar qorinoyoqli mollyuskalaming bo‘sh qolgan chig‘anog‘ini egallab 
oladi. 0 ‘noyoqli qisqichbaqalar boshqa hayvonlardan o‘z tanasini niqo- 
blash maqsadida va dushmanlarga qarshi qurol sifatida foydalanadi. 
Uyatchan krablar (Dorippidae oilasi) o ‘z tanasini ikki pallali molly
uskalar chig‘anog‘i bilan yopib oladi. Majidae va Dromiidae oilasiga 
mansub krablar yelkasiga g'ovaqtanlilar, gidroidlar yoki mshankalarning 
koloniyasini o'tqazib oladi. Bir qancha zohid qisqichbaqalar о ‘z dushman- 
laridan saqlanish maqsadida aktiniyalaming kuydiruvchi paypaslagichlar- 
idan foydalanishadi. Ko‘pchilik zohid qisqichbaqalar va aktiniyalar birga- 
likda yoki har qaysisi alohida hayot kechira olishi mumkin. Ayrim qisqich
baqalar va aktiniyalar, masalan, zohid qisqichbaqa Pagurus bemhar- 
dus va aktiniya Sagartia parasiitica faqat birgalikda hayot kechiradi. 
Aktiniya qisqichbaqani dushmanlardan himoya qilish bilan birga o‘zi ham 
qisqichbaqaning ozig‘iga sherik bo‘ladi. Ikki organizmning ana shunday 
o‘zaro hamkorlikda hayot kechirishi simbioz deb ataladi.

Ko‘pchilik dengiz o‘noyoqlilaming tuxumidan voyaga yetgan davriga 
o‘xshamaydigan lichinka chiqadi. Bu lichinkalar nauplius, metanauplius, 
zoyea, mizid davrlarini o‘tgandan so‘ng voyaga yetadi. Sodda tuzilgan nau
plius va metanauplius tuban o‘noyoqlilar (masalan, krevetkalar) uChun xos. 
Ko ‘pincha qisqichbaqalar tuxumidai ancha murakkab tuzilgan zoyea lichinka
si rivojlanib chiqadi. Uzun dumli qisqichbaqalar (omarlar)ning zoyea lichinkasi 
rivojlanib, mizid stadiyasiga о ‘tadi. Ko ‘pchilik chuchuk suvda, sovuq dengi
zlarda va suvning chuqur qismida hayot kechiradigan о ‘noyoqlilaming tux- 
umlari yirik va sariqlikka boy bo ‘ladi. Shuning uchun barcha lichinkalik stadiy- 
alari tuxum ichida o‘tadi. Tuxumlardan voyaga yetgan davriga o‘xshaydigan, 
lekin juda kichikqisqichbaqlar chiqadi. Ular urg‘ochisiningqorinoyoqlariga 
yopishib oladi. Qisqichbaqalar bir necha yildan (krevetkalar) 20-23 yilgacha 
(daryo qisqichbaqasi, krablar), ba’zi turlari (omarlar) 50 yilgacha yashaydi.

О ‘noyoqlilarga 8500 dan ortiqroq tur kiradi. Ulaming asosiy ko ‘pchiligi 
dengiz va okeanlarda tarqalgan. Ayniqsa, tropik dengizlaming uncha chu-

299



qur bo‘lmagan joylarida qisqichbaqalar ко‘p uchraydi. Chuchuk suv havza- 
larida daryo qisqichbaqalari, krablar va krevetkalaming bir necha turi 
tarqalgan. Tropik krablarning ayrim turlari, masalan arvoh krab Ocu- 
pode rotundate, zohid qisqichbaqalar (Coenocita), qaroqchi krab yoki 
palma o ‘g ‘risi (Birgus la tro) quruqlikda yashashga moslashgan. 
0 ‘noyoqlilar 3 ta kenja turkumni tashkil etadi.

Uzun qorinlilar (Natantia) kenja turkumi. Eng tuban tuzilgan 
o‘noyoqlilarga kiradi. Ulaming yaxshi rivojlangan va uzun qorin bo ‘limidagi 
oyoqlari suzish uchun xizmat qiladi. Kenja turkumga vakil sifatida har xil 
krevetkalar (Pandalus, Crangon va boshqalar)ni ko'rsatish mumkin 
(qarang: 135-rasm). Ayrim krevetkalar chuchuk suvlarda yashaydi. 0 ‘rta
-  yer dengizi havzasi, Kavkaz, Qrim, 0 ‘rta Osiyo xududlarida Potamon 
potamios krevetkasi keng tarqalgan.

Chala qorinlilar (Reptantia) kenja turkumi xilma-xil tuzilgan va 
ko‘p sonli turlami o‘z ichiga oladi. Chala qorinlilaming qorinoyoqlari bir
muncha kuchsiz rivojlangan bo‘lib, suzishda ishtirok etmaydi. Bu kenja 
turkum langust, daryo qisqichbaqalari va chaladumlar bo‘limlariga ajrati
ladi. Langustlar (Palinura) bo‘limiga mansub qisqichbaqalari ancha yirik; 
qorin bo‘limi yaxshi rivojlangan, lekin qisqichlari bo‘lmaydi. Daryo qis
qichbaqalari (Astacura) bo‘limiga kiruvchi o‘noyoqlilar ham langustlar- 
ga о ‘xshash; qisqichlari yaxshi rivojlanganligi bilan ulardan farq qiladi. 
Bu bo‘limga omarlar (Homarus) va daryo qisqichbaqalarining bir necha 
oilalari kiradi. Chuchuk suv havzalarida daryo qisqichbaqalaridan keng 
barmoqli Astacus (Potamobius) astacus va ingichka barmoqli Asta- 
cus leptodactylus keng tarqalgan. Birinchi tor Sharqiy Yevropaning Boltiq 
dengizi havzasi daryolarida, ikkinchi tor esa Qora, Azov, Kaspiy, Orol den- 
gizlari havzalari hamda Farbiy Sibiming daryo va ko‘llarida tarqalgan.

Chala dumlUar (Anomura) kenja turkumiga o‘z tanasida qorin 
oyoqli mollyuskalaming chig‘anog‘iga solib olib yuradigan zohid qisqich
baqalar kiradi. Ulardan ayrim turlari, masalan, zohid qisqichbaqa, arvoh 
krab va qaroqchi krab quruqlikda yashashga moslashgan. Qaroqchi krab 
Tinch va Hind okeanlaridagi ayrim orollarda, tuproqdagi uncha chuqur 
bo'lmagan inlarda hayot kechiradi. Kechasi inidan chiqib, mevalar bilan 
oziqlanadi. Urg‘ochi qisqichbaqalar ko‘payishdan oldin dengizga tushadi. 
Tuxumdan chiqqan lichinkalar bir necha oy planktonda yashaydi. So‘ngra 
dengiz tubiga cho'kib, mollyuskalaming bo‘shagan chig‘anog‘i ichiga kir- 
ib oladi. Lekin quruqlikka chiqqandan so‘ng chig‘anog‘ini tashlab, voya-

ga yetgan qaroqchi qisqichbaqaga aylanadi. Kamchatka krabi (Paralith- 
odes camtshatica) ham tashqi tomondan krablarga o ‘xshasa-da, chala 
dumlilar bo‘limiga kiradi. U hech qachon mollyuskalar chig‘anog‘idan 
foydalanmaydi, qorin qismi asimmetrik tuzilgan.

Kaltadumlilar, yani krablar (Brachyura.) bo‘limi turlarining qor- 
ni juda kichik, ko‘kragi ostiga egilgan; mo‘ylovlari kalta, boshko‘krak 
qalqoni keng bo'ladi. Asosan dengiz va okeanlarda hayot kechiradi. 
Uzoq Sharq dengizlarida tarqalgan yapon krabi tanasining uzunligi 3 
m ga yetadi. Krablar orasida bir necha turlari chuchuk suvlarda yashash- 
ga moslashgan.

0 ‘noyoqlilar oziq-ovqat sifatida muhim amaliy ahamiyatga ega. Oziq- 
ovqat uchun daryo qisqichbaqalari, omarlar, langustlar, krevetkalar va 
krablar ishlatiladi. Har yili 1 mln tonnaga yaqin qisqichbaqalar ovlanadi. 
Faqat ovlanadigan krevetkalar miqdori bir yilda 700 ming tonnani tashkil 
etadi. Ayrim mamlakatlarda krevetkalar sun’iy boqib ko‘paytiriladi. Ka
mchatka krabini ovlash ayniqsa yaxshi yo‘lga qo'yilgan. Bu krabni shi- 
moliy dengizlar, xususan Barens dengizida ko ‘paytirish ustida ilmiy izlan- 
ishlar olib borilmoqda.

XELITSERALILAR (CHELICERATA) KENJA TIPI

Xelitseralilaming tanasi boshko‘krak va qorindan iborat. Boshko‘krak 
yettita bosh va ko‘krakbo‘g‘imlarining qo'shilishidan hosil bo'lgan. Unda 
6 juft, ba’zan 7 juft bir shoxli oyoqlar joylashgan. Qorin bo‘limida oyoqlari 
o'zgarib ketgan yoki butunlay rivojlanmagan. Ayrim vakillarining qomi 
oldingi va keyingi bo'limlarga bo'lingan bo'ladi. Antennula va bosh 
bo‘lagi(akron)ning yo‘qligi bilan xelitseralilar boshqa bo‘g‘imoyoqlilardan 
farq qiladi. Boshko'krakning birinchi juft oyoqlari oziqni maydalash va 
ezish vazifasini bajaradigan xelitseraga, ikkinchi jufti esa sezish va ba’zan 
tutish vazifasini bajaradigan pedipalpaga aylangan. Odatda pedipalpasi 
boshqa yurish oyog'lariga juda o'xshab ketadi.

Xelitseralilar 70000 dan ortiq bo‘g ‘imoyoqlilami o‘z ichiga oladi. 
Ko'pchilik vakillari quruqlikda hayot kechiradi. Bu kenja tipga qilichdum- 
lilar, qisqichbaqachayonlar, ya’ni gigant qalqondorlar va 
o ‘rgimchaksimonlar sinfi kiradi.

301



QILICHDUMLILAR (XIPHOSURA) SINFI

Qilichdumlilar -  juda kam uchraydigan qadimgi dengiz hayvonlari. 
Paleozoy erasida keng tarqalgan, keyinchalik qirilib ketgan. Hozirgi davrda 
ulardan faqat 5 tori tarqalgan. Uzunligi 50-90 sm ga yetadi.

Tashqi tuzilishi. Qilichdumlilaming keng va yassi tanasi ikki bo'lim: 
yaxlit boshko'krak va qorindan iborat. Qorin boshko'krak bilan har
akatchan qo'shilgan bo‘lib, 6 juft plastinkasimon jabraoyoqlarga ega. 
Qomining keyingi uchida harakatchan uzun dum o'simtasi joylashgan 
(136-rasm).

Boshko‘krak keng va qalin qalqon bilan qoplangan bo‘lib, qalqonning 
oldingi tomonida, ya’ni ikki juft ко‘zlari joylashgan. Boshko'krakning os
tki tomonida og‘zining oldingi qismida uch bo‘g‘ixnli kichkina xelitserasi, 
og‘iz atrofida 5 juft yurish oyoqlari bo‘ladi. Xelitseralilaming pedipalpasi- 
ga mos keladigan birinchi juft oyoqlari kichik qisqich bilan ta’minlangan, 
lekin tuzilishi bilan boshqa yurish oyoqlaridan deyarli farq qilmaydi. Ham
ma oyoqlari bir shoxli bo‘lib, asosiy bo‘g ‘imida qilga o‘xshash chaynash 
о ‘ simtasi bo ‘ladi. Oxirgi beshinchi juft oyoql arida rudimentar jabra о ‘ simtasi 
bo‘ladi. Shunday qilib, oyoqlar o ‘rmalash bilan birga, oziqni ushlash va 
maydalash funksiyasini ham bajaradi.

Qorin bo'limida 6 juft bargsimon ru
dimentar oyoqlar bor. Bu oyoqlaming 
birinchi jufti jabra qopqoqchalarini hosil 
qiladi. Qolgan qorinoyoqlarda juda ко ‘ p 
plastinkasimon jabra yaproqchalari joy
lashgan. Dum o‘simtasi telson bilan qorin 
bo‘limining keyingi uchta bo‘g ‘imining 
qo‘shilishidan hosil bo'lgan.

136-rasm. Qilichdum  (qorin tomondan  
ko‘rinishi).
1 -  boshko'krak qalqoni, 2 -  qorin qalqoni, 
3 -  dum o'sim tasi, 4 -  xelitseralar, 
5 -pedipalpalar, 6 -  oyoqlar, 7 -yettinchi bo‘g ‘im 
o ‘simtalari rudimentlari, 8 -  jinsiy  teshik  
qopqoqlari, 9 -  jabra qopqoqlari, 10 -  jabra 
oyoqlari.

Ovqat hazm qilish sistemasi og‘iz teshigi, halqum, muskulli oshqo
zon, o ‘rta ichak va orqa ichakdan iborat. Halqumi va muskulli chaynov- 
chi oshqozoni yirik tishchali kutikula bilan qoplangan. Maydalangan oziq 
o ‘rta ichakka tushadi. 0 ‘rta ichakka ikki juft jigar yo'li ochiladi. Jigar 
kuchli rivojlangan; juda ko‘p marta tarmoqlangan naychalardan iborat. 
Mayda oziq zarralari jigar hujayralarining fagotsitoz qilishi tufayli hazm 
bo'ladi. Orqa ichak dum o'simtasining asosida anal teshigi orqali tashqari- 
ga ochiladi.

Qon aylaiish sistemasi hamma bo‘g‘imoyoqlilarga o ‘xshash ochiq 
bo'ladi. Yuragi naysimon bo‘lib, sakkizta ostiylar, ya’ni yurakoldi 
bo ‘lmasiga ochiluvchi teshiklar bilan ta’ minlangan. Yurakning keyingi uchi 
berk; oldingi uchidan esa oldinga bitta aorta chiqadi. Aortadan to‘rtta 
kalta yon arteriyalar chiqadi. Bu arteriyalar yana ikkita yirik arteriyalar- 
ga birlashadi. Gemolimfa arteriyalardan ichki organlar oralig'idagi 
bo‘shliqqa quyiladi. Tana bo ‘shlig‘idan gemolimfa anuslargayig'iladi va 
u yerdan yurakoldi bo'lmasiga, so'ng ostiylar orqali yurakkaboradi. Nafas 
olish pigmenti gemotsianin tufayli gemolimfa ko'kish rangli bo'ladi.

Nerv sistemasi bosh miya, halqum atrofi nerv halqasi va qorin nerv 
zanjiridan iborat. Bosh miyasi ancha murakkab tuzilgan; unda ko'rish 
nervlari bilan bir qatorda xelitseralilarda yo'qolib ketgan antennullalami 
boshqaruvchi gangliylar qoldig'i ham bo'ladi. Halqum atrofi halqa nerv 
konnektivalari xelitseralar, ko‘krak oyoqlar va jabra qopqoqchalarini in- 
nervatsiya qiladi. Qorin nerv zanjirida 6 ta nerv gangliysi bo'lib, ulardan 
oxirgisi yirikroq va bir necha gangliylaming qo‘shilishidan hosil bo'lgan. 
Qorin nerv zanjiridan chiqadigan qorin nervlari nerv tomirlari orqali o'zaro 
tutashgan.

Qilichdumlilaming ikki juft ko‘zlari bor. Ulardan bir jufti oddiy ko'zlar 
bo ‘lib, ular boshko 'krakning ustida, markaziy chiziqdan ikki tomonda joy
lashgan. Buko'zlamingyonida yirik ikkinchi juft ko'zlar joylashgan. Yirik 
ko'zlar o'ziga xos tuzilgan. Ular juda ko'p mayda ko'zchalardan tarkib 
topgan bo‘lsa-da, lekin tiniq umumiy kutikula Ьйап qoplangan va alohida 
qismlarga ajralmagan.

Jinsiy sistemasi va rivojlanishi. Qilichdumlilar ayrim jinsli; jinsiy 
bezlari juft bo'lib, bir-biri bilan tutashgan naysimon xaltachalardan iborat. 
Jinsiy teshigi birinchi qorin segmentida jabra qopqoqchalarining ostiga 
ochiladi. Embrional rivojlanishi metamorfoz orqali boradi. Lichinkasining 
ko'krak segmentlari to'liq rivojlangan, lekin qorin qismi uncha yaxshi

rivojlanmagan. Lichinkasida dum o‘simtasi o‘miga dum qalqoni rivojlan
gan. Tashqi ko'rinishi bilan lichinka trilobitalarga birmuncha о‘xshash 
bo‘lganidan trilobitasimon lichinka deyiladi.

Qilichdumlilar tropik va subtropik dengizlarda, xususan Adantika okea- 
nining Shimoliy va Markaziy Amerika qirg'oqlarida, Tinch okeanining 
Malayya arxipelagi, Hindi-Xitoy, Filippin yaqinida hamda Yapon orollari 
atrofida uchraydi. Ular suvning qirg‘oqqa yaqin joylarida 4-6 m chuqur- 
likda yashaydi.

GIGANT QALQONDORLAR, YA’NI 
QISQICHBAQACHAYONLAR (EURIPTERIDA, 

GIGANTOSTRACA) SINFI

Bu sinf umuman qirilib bitgan, eng tuban tuzilishga ega bo ‘lgan xelit- 
seralilami o ‘z ichiga oladi. Paleozoy davridagi dengizlarda yashagan. 
Tanasi yaxlit boshko‘krak va 12 bo‘g‘imli qorindan iborat. Qorin bo'limi 
oldingi va keyingi qismga bo‘linadi. Oldingi qismida shakli o‘zgargan oy- 
oqlardan iborat jabra qopqoqchalari va 4 juft jabra oyoqlari bo‘lgan.

Boshko‘kragi ustida mayda ko‘zchalar va ulaming yon tomonida yir
ik murakkab ко ‘zlar joylashgan. Xelitserasida kichik qisqichi ham bo ‘lgan. 
Pedipalpalari va 1 juft oyoqlari ba’zan ushlash uchun xizmat qilgan. Bir 
qancha turlarining orqa oyoqlari kuraksimon shaklda bo‘lib, suzish uchun 
xizmat qilgan. Qorin qismida anal plastinka (telson) yoki ignaga о‘xshash 
tikan -  о ‘simtasi joylashgan.

Qisqichbaqachayonlar paleozoy erasining silur va kembriy davrlarida 
dengizlarda va qisman chuchuk suvlarda yashagan yirtqich hayvonlar 
bo‘lib, uzunligi 1,8 m ga yetgan. Ular tashqi ko'rinishi bilan ulkan chayon- 
larga o ‘xshab ketgan.

0 ‘RGIMCHAKSIM0NLAR (ARACHNIDA) SINFI

О ‘rgimchaksimonlar quruqlikda yashaydigan juda xilma-xil tuzilgan 
bo‘g‘imoyoqlilami o‘z ichiga oladi. 0 ‘rgimchaksimonlaming bosh qismi
da mo'ylovlari bo ‘lmaydi; faqat oddiy ko‘zlari rivojlangan. Boshko‘krak 
bo‘limida olti juft o‘simtalari bo‘lib, ulardan ikki jufti -  xelitsera vapedi- 
palpalar ovqat hazm qilishda ishtirok etadi; qolgan to‘rt jufti esa yurish 
oyoqlari hisoblanadi. 0 ‘rgimchaksimonlar o‘pka yoki traxeyalar yorda-

mida nafas oladi; ayirish organlari koksal bezlari bilan bir qatorda qorin 
bo‘shlig‘ida joylashgan malpigi naychalaridan iborat.

Tashqi tuzilishi. О ‘rgimchaksimonlarning tana bo‘g ‘imlari va 
bo‘limlari turli darajada rivojlangan. Ayrim vakillari (chayonlar, solpugalar) 
ning tanasi ko‘p sonli bo‘g ‘imlardan iborat. Ular ko‘kragining oldingi 
bo‘g‘imlari yoki hamma ko'krak bo‘g‘imlari bosh bo‘limi bilan birikib, 
bitta boshko‘krak bo‘limini hosil qiladi. Ko‘pchilik o‘rgimchaksimonlaming 
qorin bo‘g‘imlari ham boshko'krak singari qo‘shilib ketib, tanasi ikkita 
yaxlit bo‘lim -  boshko'krak va qorinni hosil qiladi. Bir qancha 
o ‘rgimchaksimonlar (kanalar)ning hamma tana bo'limlari va bo‘g ‘imlari 
birga qo‘shilib ketgan (137-rasm). 0 ‘rgimchaksimonlar tanasining tuzil
ishi undagi bo‘g ‘imlar soniga ko‘p jihatdan bog‘liq. Ko‘p bo‘g ‘imli 
o ‘rgimchaksimonlarning (solpugalar, chayonlar) tanasi cho‘ziq bo‘ladi. 
Tana bo‘g‘imlari sonining qisqarishi bilan uning cho‘ziqligi ham kamayib 
boradi. Tanasi bo‘g ‘imlarga bo'linmagan o'rgimchaksimonlar tanasi

137-rasm. 0 ‘rgimchaksimonlar.
A -  chayon (qorin tomondan ko'rinishi). В -  solpuga. D -  qoraqurt. E -  капа (B, D, E - 
orqa tomondan ko'rinishi): 1 -  xelitseralar, 2 -  pedipalpalar, 3-6 -  oyoqlar, 7 -  jinsiy 
teshik, 8 -  laroqsimon plastinka, 9-12 -  nafas olish teshiklari, 13 -  oldqorin bo'limining 
oxirgibo'g'imi va /.aharli nashtar.

yumaloq shaklda (kanalar). 0 ‘rgimchaksimonlaming kattaligi 0,2 mm dan 
(ayrim kanalar) 20 sm gacha (ayrim chayonlar va o'rgimchaklar) bo‘ladi.

0 ‘rgimchaksimonlaming olti juft oyoqlaridan birinchi jufti -xelitser
alar va ikkinchi jufti -  pedipalpalar (jag‘ paypaslagichlar) ozig‘ini ush- 
lab turadi va maydalashda ishtirok etadi. Ко‘pchilik o‘rgimchaksimonlar 
(solpugalar, chayonlar, soxtachayonlar, pichano‘rarlar, ayrim kanalar va 
boshqalar) ning xelitseralari kalta bo‘lib, og'iz teshigining oldingi tomoni- 
da joylashadi (138-rasm). Xelitseralar uch bo‘g ‘imdan iborat: eng ustki 
bo‘g‘imi harakatchan, o‘tkir ilmoqni hosil qiladi. Kanalar xelitserasining 
uchi o ‘tkirlashgan; tishchasi ikki bo‘g‘imli o‘simtalardan iborat. Pedipal- 
pa bir nechta bo‘g ‘imdan iborat; asosiy bo‘g‘imidagi chaynovchi о‘simtasi 
oziqni maydalaydi. Pedipalpaning boshqa bo‘g‘imlari paypaslagich vazi
fasini bajaradi. Chayonlar va soxta chayonlaming pedipalpasi uzun qis- 
qichga aylangan. 0 ‘rgimchaklar va solpugalarda pedipalpalar yurish oy- 
oqlariga o‘xshash bo‘lib, sezgi organi vazifasini bajaradi.

0 ‘rgimchaksimonlarda to‘rt juft yurish oyoqrarining hammasi bir xil- 
da tuzilgan; 6-7 bo‘g ‘imli oyoqlarning uchki qismida timoqlari bo‘ladi. 
Qorin bo‘limida oyoqlari rivojlanmagan; ко‘pchilik о ‘rgimchaksimonlarning 
embrional rivojlanishi davrida dastlab qorin oyoqlari paydo bo‘ladi lekin 
keyinchalik yo'qolib ketadi. Chunonchi ayrim o‘rgimchaksimonlarda qorin 
oyoqlar boshqacha shaklda bo‘lib, voyaga yetgan davrda ham saqlanib 
qoladi. Chayonlar va soxta chayonlaming o‘pka xaltasi, o‘rgimchaklaming

о‘rgimchak bezlari shakli o ‘zgargan 
qorinoyoqlardan iborat.

Tana qoplagichi uch qavatli ku
tikula hamda uning ostida joylashgan 
gipoderma va bazal membranadan 
iborat. Kutikula yupqa bo‘lib, uning 
tashqi ekzokutikula qavati mumga 
о ‘xshash modda lipoproteindan ibo
rat epikutikula bilan qoplangan.

138-rasm. Butli о ‘rgimchak (Araneus 
diadematus).
1 -  b o sh k o ‘krak, 2 -  xelitseralar,
3 -  pedipalpalar, 4  -  oyoqlar, 5 -  qorin 
bo'limi

Epikutikula organizmdan suvni bug‘lanishiga yo‘l qo'ymaydi; tanani qurib 
qolishdan saqlaydi. Ana shu sababdan o ‘rgimchaksimonlar Yer yuzining 
eng quruq joylarida ham yashay oladi. Chayon va o‘rgimchaklaming za- 
har bezlari, o ‘rgimchaklar, soxta chayonlar va ayrim kanalarning 
o'rgimchak bezlari teri epiteliysidan hosil bo'ladi.

Ovqat hazm qilish sistemasi. O'rgimchaksimonlaming xelitsera 
va pedipalpasining asosiy bo'g'imi og'iz organlari vazifasini bajaradi. 
Ichagining oldingi halqum bo'limi muskulli so'ruvchi keng oshqozonni hosil 
qiladi (139-rasm). Oshqozon suyuq oziqni so ‘rib olish uchun xizmat qila
di. Oldingi ichakka bir juft so'lak bezlari yo'li ochiladi. Bu bezlar va jigar 
suyuqligi oqsil moddalarni parchalash xususiyatiga ega. 
O'rgimchaksimonlar tutgan o'ljasini o'ldirib, uning tanasiga so‘lak bezi 
suyuqligini to‘kadi. Suyuqlik ta’sirida o‘ljasining ichki to‘qimalari parcha- 
lanib, suyuq holga keladi. Shundan so‘ng ular suyuq oziqni so‘rib oladi. 
Shunday qilib, o ‘rgimchaklaming ozig'i ichakdan tashqarida hazm bo'ladi. 
O'rta ichakning oldingi qismi uzun yon o'simtalami hosil qiladi. Bu 
o'simtalar ichak hajmini va uning so'rish yuzasini kengaytiradi. Ichak 
bo'shlig‘iga bir juft hazm qilish bezi -  jigar yo‘li ochiladi. Jigar hazm qilish

139-rasm.O‘rgimchakning tuzilishi.
A -  ichki tuzilishi. В -  xelitseralar va pedipalpalar: 
I -  xelitsera asosidagi zahar bezi, 2 -  so'ruvchi 
oshqozon, 3 -  ichakning ko'r o'sim talari, 
4 -  yurak, 5 -  tuxumdon, 6 -  tuxum yo'li, 
7 -  o'rgimchak bezlari, 8 -  o'pka, 9 -  jigar, 
10 -  yurak teshigi, 1 1 - malpigi naychalari,
12 -  xelitseraning tirnoqsimon uchki bo'limi,
13 -  xclit.scraning asosiy bo'g'imi, 14-pedipalpa, 
IЯ -  pcdipnlpa asosiy bo'g'imining jag‘ bo'lagi, 
16 pnxtki lab.

fermentlari ishlab chiqarish va oziqni so‘rish vazifasini bajaradi. Bundan 
tashqari jigar hujayralarida oziq ham hazm bo‘ladi.

Ко‘pchilik о ‘rgimchaksimonlar yirtqich oziqlanadi. Lekin ular orasi
da umurtqali hayvonlar, ba’zan hasharotlaming qoni va tana suyuqligini 
so‘ruvchi parazitlar, o‘simlik shirasi bilan oziqlanadigan zararkunandalari 
va chiriyotgan organik qoldiqlami iste’mol qiluvchi saprofit turlari ham 
ko‘p uchraydi.

Ayirish sistemasi bir juft shoxlangan -  malpigi naychalaridan ibo
rat. Naychalaming yo‘li ichak bo‘shlig‘iga, uning o‘rta va orqa bo'limi 
chegarasida ochiladi. Malpigi naychalarining tuzilishi hasharotlamikiga 
o‘xshash bo‘lsa-da, ektodermadan kelib chiqqanligi bilan ulardan farq 
qiladi. 0 ‘rgimchaksimonlaming ayirish mahsuloti zarrachalar shaklidagi 
guanin moddasidan iborat. Shunday qilib, о ‘rgimchaksimonlar ham 
hasharotlar singari moddalar almashinuv mahsulotlarini quruq kristall 
zarrachalar shaklida ajratib, namlikni tejab sarflaydi. Ulaming bu xusus- 
iyati quruqlikda yashash uchun muhim ahamiyatga ega.

0 ‘rgimchaksimonlarda ayirish vazifasini bajaruvchi koksal bezlar 
ham bor. Bu bezlar ikki juft (ba’zan bir juft) xaltaga o ‘xshash organlar- 
dan iborat bo‘lib, yosh о ‘rgimchaksimonlarda ayniqsa yaxshi rivojlangan. 
Voyaga yetgan hayvonlarda bezlar qisman reduksiyaga uchraydi. Kok
sal bezlar tana bo‘shlig‘ida joylashgan epiteliyli xaltacha, ko‘p marta bu- 
ralgan naycha, kalta chiqarish yo‘li hamda uchinchi va to'rtinchi juft yur
ish oyoqlari asosida ochiladigan siydik chiqarish teshigidan iborat.

Nafas olish organlari o ‘pka va traxeyalardan iborat. Ayrim 
о ‘rgimchaksimonlar o ‘pka (chayonlar, qiloyoqlilar, ayrim sodda 
o ‘rgimchaklar), boshqalari traxeyalar (solpugalar, soxta chayonlar, 
pichano‘rarlar va ayrim kanalar) orqali nafas oladi. К о‘pchilik 
о ‘rgimchaksimonlarda bu ikkala nafas olish organlari ham uchraydi. О ‘pka 
tana bo‘shlig‘ining qorin bo‘limida joylashgan xaltachalardan va tana 
sirtidagi nafas olish teshikchalaridan iborat. Xaltachalar bo‘shlig‘ida juda 
ko‘p bir-biriga parallel joylashgan bargsimon burmalar osilib turadi. Nafas 
olish teshigi orqali burmalar orasiga havo kiradi. Burmalarda gemolimfa 
aylanib yuradi. Chayonlaming о ‘pka xaltachalari 4 juft, qiloyoq va tuban 
o‘rgimchaklarda esa ikki juft bo'ladi.

Traxeyalar qorin bo‘shlig‘ida joylashgan nafas olish teshiklari -  stig
malar bilan boshlanadi. Hap bir stigmadan bir boylam uzun, uchi berk 
ingichka naychalar ketadi. Nafas olish teshiklari birinchi va ikkinchi

bo‘g ‘ imlarda joylashgan. Traxeyalar tashqi ektoderma epiteliysining tana 
bo 'shlig‘iga chuqur botib kirishidan kelib chiqqan. K o‘pchilik 
o'rgimchaklarda nafas olish funksiyasini qorin bo‘limining oldingi qismida 
joylashgan bir juftdan o ‘pka va traxeyalar bajaradi. Ayrim mayda 
о‘rgimchaksimonlar, masalan, kanalaming nafas olish organlari bo'lmaydi; 
gaz almashinuv yupqa tana qoplag'ichi orqali sodir bo'ladi.

О ‘pka va traxeyalar -  kelib chiqishi bilan bir-biriga bog'liq bo ‘lmagan 
organlar. О‘pka xaltalari eng qadimgi nafas olish organi bo‘lib, suvda 
hayot kechirgan o‘rgimchaksimonlar ajdodlarining qorin jabraoyoqlari- 
dan kelib chiqqan. Jabraoyoqlaming tana bo ‘ shlig‘iga botib kirgan tashqi 
qobig‘idan o‘pka bo‘shlig‘ini hosil qiladi. Qorin jabraoyoqlaming orqa to
monida joylashgan jabra plastinkalardan esa o‘pka yaproqchalari hosil 
bo‘lgan. Traxeyalar esa o‘pkalardan ancha keyinroq, ulardan mustaqil 
ravishda kelib chiqqan.

Qon aylanish sistemasi. Qon aylanish organlari yurak, yurakoldi 
bo ‘sh lig‘i, aorta va tana bo‘sh lig‘i -  lakunlardan iborat. 
0 ‘rgimchaksimonlar yuragi har xil tuzilgan. Tanasi bo'g'imlarga bo‘lingan 
chayonlaming yuragi qorin bo‘limida ichakning ustida joylashgan uzuh 
naydan iborat. Yurakning ikki yonida 7 juft tirqishsimon teshiklar -  ostiy
lar ochiladi. 0 ‘rgimchaklar yuragi birmuncha kalta bo‘lib, 3-4 juft ostiy- 
larga ega. Kanalaming yuragi esa bir juft teshikli kalta xaltachadan ibo
rat. Juda mayda kanalaming yuragi rivojlanmagan. Yurakning oldingi va 
keyingi uchidan bittadan oldingi va keyingi arteriyalar chiqadi. 
O'rgimchaklarda esa faqat oldingi aorta bo‘ladi. Gemolimfa h a- bir ar- 
teriyadan tanabo‘ shlig‘iga to‘kiladi. Suyuqlik tana bo‘shlig‘idan yurakol
di bo ‘shlig‘iga va undan ostiylar orqali yurakka o‘tadi. Gemolimfada nafas 
olish pigmenti gemotsianin bo'ladi.

N erv sistem asi. Yirik va o 'rtacha kattalikdagi 
o'rgimchaksimonlaming nerv sistemasi yaxshi rivojlangan. Bosh miyasi 
ko' zlami idora qilib turadigan oldingi bo ‘lim -  prototserebrum va xelitse- 
rani idora qiladigan keyingi bo‘lim -  tritotserebrumdan iborat. Akron 
o'simtalari -  antennullalaming yo'qolib ketishi tufayli miyaning oraliq 
bo'limi -  deytotserebrum rivojlanmagan. Qorin nerv zanjirining tuzilishi 
tana bo ‘g ‘imlarining rivojlanishiga mos keladi. Tanasi ko'p bo ‘g ‘inrii vak- 
illari (masalan, chayonlar)da qorin nerv zanjirining ko‘krak bo'limidagi 
nerv tugunlari birga qo'shilib, yirik boshko'krak nerv tugunini hosil qiladi. 
Nerv zanjirining qorin bo'limida 7 ta kichikroq nerv tugunlari bo'ladi.

Solpuglarda yirik boshko'krak nerv tugunlaridan tashqari yana bitta kichik- 
roq tuguni bo‘ladi. Qorin bo‘limidagi bo‘g‘imlar sonining kamayishi nerv 
tugunlarining konsentratsiyalanishiga sabab bo'ladi. 0 ‘rgimchaklarda 
barcha nerv tugunlari boshko‘krak nerv tugunlari bilan qo‘shilib ketadi. 
Kanalarda tana bo‘limlari birlashib ketishi tufayli qorin nerv zanjirining 
barcha tugunlari bosh miya bilan birga qo ‘ shilib, umumiy yirik nerv mas- 
sasini hosil qiladi.

О‘rgimchaksimonlar pedipalpasida mexanik ta’sirga sezgir juda ko‘p 
tukchalar joylashgan. Pedipalpalar, oyoqlar va tana sirtida joylashgan 
maxsus tukchalar havoning tebranishini qabul qiladi. Kimyoviy sezgi, 
hid bilish vazifasini lirasimon organ o ‘taydi. Bu organ kutikulada joy
lashgan mayda chuqurchadan iborat. Chuqurchaning tubiga nerv uchlari 
kelib turadi. Ко‘pchilik o'rgimchaksimonlaming 12, 8, 6, ba’zan 2 juft 
ko'zlari bor. Ko‘zlar bosh ko‘krakning orqa qismida joylashgan. Chay
onlar o ‘z juftini bir necha sm naridan, ayrim o'rgimchaklar esa 20-30 
sm dan tanib oladi.

Jinsiy sistemasi. О‘rgimchaksimonlar ayrim jinsli, jinsiy demorfizm 
o‘rgimchaklar va kanalarda yaxshi rivojlangan. 0 ‘rgimchaklaming erkak
lari ancha kichik bo‘lib, pedipalpalari kuyikish organiga aylangan. Jinsiy 
bezlari juft bo‘ladi, lekin ko‘pincha bezlar qisman qo‘shilib, toq organni 
hosil qiladi. Masalan, chayon erkagining bir juft urug‘donlari bor; lekin 
urg'ochilarining tuxumdonlari birga qo'shilgan. О‘rgimchaksimonlarda 
urug‘lanish ichki bo‘lib, kuyikish maxsus spermatoforlar orqali sodir bo‘ladi. 
Spermatofor urug‘ bilan to‘lgan xaltachadan iborat; Erkak soxta chayon
lar va ко ‘pchilik kanalaming erkaklari spermatoforlarini tuproqqa tashlaydi; 
urg‘ochilari esa ulami jinsiy organlari bilan ilib oladi. 0 ‘rgimchaklar erk
agi pedipalpasining uchki bo‘g‘imida kopulyativ o‘simtasi bo‘ladi. Ular 
pedipalpasi yordamida spermatofarini urg‘ochisining jinsiy teshigiga 
o‘tkazadi.

Ko‘pchilik о ‘rgimchaksimonlar tuxum qo‘yib ko'payadi. Lekin 
ко‘pchilik chayonlar, soxta chayonlar va ayrim kanalar tirik tug‘adi. Ul- 
aming urug‘langan tuxumi jinsiy bezlarining yo'lida rivojlanadi. Embrion 
urg‘ochisining jinsiy organlaridan ishlab chiqariladigan oqsil bilan oziqla
nadi. О‘rgimchaksimonlar embrioni tanasi voyaga yetgan davriga nisba
tan ko‘pbo‘g‘imli bo'ladi. Masalan, o'rgimchaklar embrioni qorin bo‘limi 
12 ta bo‘g‘imdan iborat; 4-5 bo‘g ‘imlarda oyog‘lari bo'ladi. Keyinchalik 
hamma qorin bo'g'imlari birga qo ‘shilib ketadi; oyog ‘lar esa reduksiyaga

310



uchraydi. Chayonlar embrioni qorin bo‘limining oldingi qismidagi oltita 
bo‘g ‘imlarida oyoqlari bo'ladi. Embrion rivojlanishining so'ngi davrlarida 
birinchi juft qorinoyoqlari -  jinsiy bezlaming qopqog'iga, ikkinchi jufti esa 
taroqsimon o'simtalarga aylanadi; qolgan qorinoyoqlari hisobidan о‘pka 
hosil bo'ladi. Bu dalillar o'rgimchaksimonlami ko'p bo‘g‘imli hayvonlar- 
dan kelib chiqqanligini ko‘rsatadi.

Ko'pchilik о ‘rgimchaksimonlar o‘zgarishsiz rivojlanadi. Metamorfoz 
rivojlanish kanalar uchun xos. 0 ‘rgimchaksimonlar bir necha turkumlar- 
gabo‘linadi.

0 ‘RGIMCHAKSIM0NLAR KLASSIFIKATSIYASI

Chayonlar (Scorpiones) turkum i. Chayonlaming tanasi yaxlit 
boshko‘krak vako‘pbo‘g‘imli qorindan iborat. Pedipalpasi qisqichsimon 
bo'ladi. Qorin bo'limi 12 bo‘g‘imli bo‘lib, 7 bo‘g‘imli keng oldingi va 5 
bo‘g‘imli ingichka keyingi qoringa bo'linadi (140-rasm). Keyingi qorin 
bo'limi bo'g'imlari o'zaro harakatchan qo'shilgan bo'lib, uchki qismi -  
telsonda bir juft zahar bezlari va nayzasi joylashgan. Nayzasining uchiga 
zahar bezlarining yo'li ochiladi. Chayonlar zaharli nayzasidan o'ljasini

140-rasm. Har xil o'rgimchaksimonlar.
A -  qiloyoq Telyphonus caudatum. В -  pichano‘rar Phalangium opillio. D -  qushxo'p 
o'rgimchak Poccilotheria regal is.

o‘ldirish va dushmanlardan o‘zini himoya qilish uchun foydalanadi. Chayon 
o ‘ljasini pedipalpasi bilan tutib oladi, va qomini yelkasi ustidan oshirib, 
uning tanasiga nayzasini sanchadi. Chayonlar odam uchun uncha xavfli 
emas, lekin tropik mamlakatlarda uchraydigan chayonlar zahari odamlar, 
ayniqsa bolalar organizmiga kuchli ta’sir ko‘rsatadi. Chayonlar -  issiqse- 
var, janubiy mintaqalarda keng tarqalgan yirtqich hayvonlar. Ular kun- 
duzi toshlar ostida yoki daraxtlaming kovagida va boshqa pana joylarda 
yashirinib, tunda ovga chiqadi.

Chayonlar -  eng qadimgi о‘rgimchaksimonlar. Ulaming turi 600 dan 
ortiq. Bir necha turi Markaziy Osiyoda uchraydi. Ko‘pchilik turlari may
da. Bizning mintaqamizda chipor chayon Buthus eupeus keng tarqal
gan. Uning uzunligi 6,5 sm ga yetadi.

Soxta chayonlar (Pseudoscorpiones) turkum i. Tashqi tuzilishi 
chayonlarga o‘xshash, lekin juda mayda (1-12 mm) hayvonlar. Qorin 
bo'limi 11 bo‘g‘imdan iborat, pedipalpasi yirik qisqichgao‘xshash. Xelit- 
seralarining harakatchan bo‘g‘imi uchiga to‘r bezlarining yo‘li ochiladi. 
Bu bezlaming suyuqligidan in qurish uchun foydalaniladi. Ikki juft traxey- 
alari yordamida nafas oladi.

Soxta chayonlar urg‘ochisi spermatoforlar yordamida urug‘lanadi. 
Urug‘lanish quyidagicha sodir bo‘ladi. Erkak va urg'ochisi bir-biriga qara- 
ma-qarshi turib oladi. Erkagi yerga spermalari bilan to‘lgan shilimshiq 
suyuqlik chiqaradi. Suyuqlik qotib, spermatofomi hosil qiladi. Urg‘ochisi 
spermatofomi jinsiy teshigiga kiritadi. Urug‘langan tuxumlari urg‘ochining 
qorin tomonidagi maxsus chiqarish kamerasida rivojlanadi. Lichinkasi 
tuxumdondan ajralib chiqadigan sariqlik bilan oziqlanadi. Kameradan 
chiqqan lichinkalar dastlab uning sirtiga yopishib oladi. Lichinkalar faqat 
tullashdan keyin mustaqil yashay boshlaydi.

Soxta chayonlaming 1300 ga yaqin turi ma’lum. Odatda tuproqda, 
toshlaming ostida, ba’zan xonadonlarda eski kitoblar orasida uchraydi. 
Mayda hasharotlar bilan oziqlanadi. Xonadonlarda kitob soxta chayoni 
Chelifer cancroides yashaydi.

Qiloyoqlilar (Pedipalpi) turkumi.Tashqi tuzilishi chayonlarga bir
muncha o‘xshab ketadi, lekin qorin bo‘limi ikki qismga bo‘linmagan (140- 
rasm). Ayrim turlarining qorin bo'limi uchida uzun ipchasi bo'ladi. Pedi- 
palpalari qisqichga yoki tutuvchi oyoqqa aylangan. Birinchi juft yurish 
oyoqlari tuyg'u vazifasini bajaruvchi uzun va ingichka qilni hosil qiladi. 
Qiloyoqlilar bir yoki ikki juft o'pkalar yordamida nafas oladi. Ular faqat

tunda ov qiladigan yirtqichlar; kunduzi inlarida yashirinib yotadi. 180 dan 
ortiq turlari ma’lum, asosan tropik iqlimda tarqalgan.

Solpugalar, ya’ni falangalar (Solifugae) turkumi. Solpugalar -  
yirik о ‘ rgimchaksimonlar, uzunligi odatda 50-70 mm, ayrim vakillari 10- 
15 smgacha yetadi. Tanasi qo‘ng‘ir-sarg‘ish rangli boiadi. Boshqa 
о‘rgimchaksimonlar orasida solpugalar tanasining ko‘p sonli bo‘g ‘imlarga 
bo‘linganhgi bilan ajralib turadi. Ulaming boshko‘kragi ikki qismdan ibo
rat (qarang: 137-rasm). To‘rtta segmentlaming qo‘shilishidan hosil bo‘lgan 
oldingi qismida xelitseralari, pedipalpalari va ikki juft qorin oyoqlari; ikkita 
erkin joylashgan bo‘g‘imlardan hosil bo‘lgan keyingi qismida esa faqat 
ikki juft yurish oyoqlari boiadi. Oldingi boshko‘krak qismini yirik bosh 
qalqoni yopib turadi. Bosh qalqonining oldingi chetida bir juft ko'zlari joylash
gan. Xelitseralari juda yirik, ulaming asosiy bo'g'imi yo'g'on, qisqichlari 
kuchli rivojlangan, o'tkir xitin tishchali boiadi. Yirik pedipalpalari yurish 
oyoqlariga birmuncha o'xshash boisa-da, timoqlari bo'lmaydi. Pedipal
palar har xil funksiyani bajaradi. Xususan, harakatlanishda ishtirok etadi. 
tuyg'u yoki o'ljani tutib turish uchun xizmat qiladi; qo'shilish davrida solpu- 
galaming erkaklari pedipalpalari yordamida ypg'ochisini ushlab turadi.

Solpugalaming oyoqlari bir-biridan birmuncha farq qiladi. Biroz qisqaroq 
va ingichkaroq oldingi oyoqlari tuyg'u vazifasini bajaradi; qolgan ikki jufti esa 
haqiqiy yurish oyoqlari bo‘lib, ulaming panjalari bo'g'imlargabo'lingan; uchi- 
da timoqlari bor. Orqa oyoqlari boshqalariga nisbatan uzunroq. Qorin bo‘limi 
o‘ntabo‘g‘imdan iborat, har bir bo‘g‘imning tergiti va stemiti boiadi. Qorin 
birmuncha ingichkaroq bo‘g‘im orqali ko'krak bilan tutashadi.

Solpugalaming tanasi va oyoqlari juda ко‘p har xil uzunlikdagi tuklar 
va qillar bilan qoplangan. Ular juda tez yuguradi va yaxshi sakraydi, tik 
joylarga ham oson chiqa oladi. Dushmani bilan to'qnash kelganida uni 
qo'rqitishgaurinib, tanasining oldingi qismini ko'tarib oladi; qisqichlarini 
ochadi, pedipalpasi va oldingi oyoqlarini ko'tarib olib, dushmaniga hamla 
qiladi; hatto ayrim turlari xelitseralarini bir-biriga ishqalab, g'ichirlashga 
o'xshash ovoz chiqaradi.

Ko'pchilik solpugalar -  tungi yirtqich hayvonlar; kunduzi ular har xil 
pana joylarga, toshlar orasiga, kemiruvchilar iniga yoki o'zlari kovlagan 
inlarga yashirinib oladi. Kechasi ov qilishga chiqqan solpugalami sun’iy 
yorug'lik, ayniqsa ultrabinafsha nurlar jalb qiladi. Faqat ayrim turlari kun
duzi ham ov qiladi. O'rta Osiyo hududida tarqalgan, uncha katta bo‘lmagan 
oqish tillarang kunsevar solpuga kunduzi faol hayot kechiradi.

Solpugalar juda ochko ‘z bo ‘lib, hasharotlar, ko ‘poyoqlar, о ‘rgimchaklar, 
zaxkashlar va boshqa hayvonlar bilan oziqlanadi. Yirik turlari hatto qushlam- 
ing jo ‘jasiga, mayda kaltakesaklarga yoki kemiruvchilaming bolasiga ham 
hujum qilishi mumkin. Ular o‘z o'ljasini tez ushlab, terisini xelitseralari yor
damida yirtib, jarohatiangan joyga hazm qilish shirasini tomizadi. Hazm shirasi 
ta’sirida suyulgan oziqni so‘rib oladi. Solpugalar hech yeb to‘ymaydigan 
hayvonlar. Ular qo‘ldaboqilgandato‘yib, qomi yorilibketgandan so‘ng ham 
xelitseralari harakatdan to'xtaguncha ovqat yeyaverishgan.

Solpugalar so‘lagi zaharli emas. Lekin yirik solpugalar xelitserasi odam 
terisini qonatishi mumkin. Bunday hollarda ba’zan xelitseralardagi oziq 
qoldig‘i jarohatiangan joyga tushib, terini yallig‘lantiradi.

Solpugalaming erkagi urg ‘ochisini tunda uning hidi orqali topib oladi. 
Pedipalpalari hid bilishdakatta ahamiyatga ega. Erkagi urug‘ bilan to‘lgan 
spermatoforini urg‘ochisi jinsiy teshigiga joylaydi. Urug‘langan urg‘ochi 
o ‘ziga in qazib, 30 dan 200 gacha tuxum qo‘yadi. Tuxumdan chiqqan 
yosh bo‘g‘imIari dastlab harakatsiz va nimjon bo‘ladi; ulami urg‘ochisi 
qo‘riqlaydi. Qishda solpugalar karaxtlik holatiga o‘tadi.

Ko ‘pchilik solpugalar tropik, subtropik va mo ‘ ’ tadil iqlimli hududlar- 
da, asosan quruq dasht va cho‘llarda hayot kechiradi. Bu turkumga 60 
dan ortiqroq tur kiradi. Ular ayniqsa Afrika qit’asida, Janubiy-G‘arbiy va 
0 ‘rta Osiyoda keng tarqalgan. 0 ‘rta Osiyo, Kavkaz, Qrim, Rossiyaning 
janubiy hududlarida Galeodes urug‘i vakillari ko‘p uchraydi. Ular orasi
da 5 sm keladigan oddiy solpuga -  Galeodes araneoides keng tarqal
gan. 0 ‘rta Osiyo cho‘llarida qo‘ng‘ir-sarg‘ish qora tukli kaspiy solpu- 
gasi Galeodes caspius keng tarqalgan. Bu solpuganing kattaligi 6,5 sm 
ga yetadi. Qoraqumda uchraydigan tutunrang solpuga (Galeodes fu- 
migatus) yanada kattaroq bo‘lib, uning uzunligi 7 sm ga yetadi. Karsh- 
chia urug‘iga qarashli uncha yirik bo‘lmagan sarg‘ish rangli solpugalar 
0 ‘rta Osiyo va Zakavkazening tog'li va tog‘oldi hududlarida tarqalgan.

Pichano‘rarlar (O p illio n es) turkumi. Tashqi ko 'rin ishi 
o ‘rgimchaklarga o‘xshash bo‘ladi. Lekin ulardan tanasining bo‘g‘imlarga 
bo'linganligi bilan farq qiladi (140-rasm). Qorin bo'limi 9-10 bo'g'imdan 
iborat. Xelitserasi qisqichga o ‘xshash, oyoqlari juda uzun va ingichka 
bo‘ladi. Traxeyalar bilan nafas oladi.

Pichano‘rarlaming 3200 dan ko'proq turi ma’lum. Oddiypichano ‘rar 
Phalangium opillio keng tarqalgan bo'Ub, imoratlaming devorida va darax- 
tlarda uchraydi.

0 ‘rgimchaklar (Aranei) turkumi. 0 ‘rgimchaklaming boshko‘krak 
va qorin boiimlari bo‘g ‘imlarga boiinmagan, lekin bu boiimlar bir-biri 
bilan qisqa va ingichka poyacha orqali tutashgan: Xelitseralarining uchki 
bo‘g‘imi harakatchan timoqqa o'xshaydi. Pedipalpalari uzun paypaslagich- 
ga o'xshash bo'lib, erkaklarida qo'shiluv organi vazifasini bajaradi. 
O'pkalari bir yoki ikki juftdan iborat; ко‘pchilik turlarida bir juft traxeya 
boylamlari ham boiadi. Qorin boiimining ikki bo‘g‘imidangi qorin oyo
qlari o‘zgarib, ikki juft to‘r ishlab chiqaruvchi so‘gallami hosil qiladi (qarang: 
138-rasm).

0 ‘rgimchaklaming qorin bo‘shlig‘ida juda ko‘p bezlari boiadi. Ayrim 
o‘rgimchaklarda bu bezlaming soni 1000 ga yetadi. Bezlaming yo ii qor- 
nining keyingi qismiga, ya’ni to‘r so‘gallari oldidagi plastinkaga ochiladi. 
Bezlar ishlab chiqapgan yopishqoq suyuqlik havoda qotib, ip hosil qiladi. 
Bir necha yuzlab bezlar ishlab chiqaradigan juda ingichka ipchalami bitta 
umumiy ipga yopishtirib o ‘rgimchak to'rini hosil qiladi. Bu iplar har xil 
(quruq, nam yoki yopishqoq) boiganidan ulardan o ‘rgimchaklar tutuvchi 
о ‘rgimchak ini va pilla yasash uchun foydalanishadi.

Hayot kechirish xususiyatlariga ko‘ra o ‘rgimchaklami daydilar va 
o ‘troq yashovchilar, ya’ni to‘r to'quvchilarga ajratish mumkin. Daydi 
o ‘rgimchaklar tutuvchi to‘r to‘qimaydi, oijasini yerda yoki o ‘simliklar 
ustiga chiqib olib poylaydi. Ko‘pchilik o‘rgimchaklar uyada yoki to‘ri 
ustida o'troq hayot kechiradi. Tutqich to'rlaming katta-kichikligi va shak
li juda xilma-xil, har bir to‘r o‘zigaxos boiadi. O'troq о ‘rgimchaklaming 
tutqich to'ri ini yaqinida yastanib yotadi yoki daraxtlar va butalaming shox- 
lari orasiga tortilgan boiadi. Bir qancha o'rgimchaklar yer yuzasiga chu- 
qurcha shaklida in quradi; in devorlariga o'rgimchak to'rini to'shaydi; 
inni to‘rdan yasalgan qopqoqcha yopib turadi. Suv o'rgimchagi Argyron- 
eta aquatica suv tubida qo'ng'iroqcha shaklidagi tutqich to'r to'qiydi. To‘mi 
suv ostidagi o‘simliklarga yopishtirib, uni havo bilan toidiradi. 0 ‘rgimchak 
vaqt-vaqti bilan suv yuzasiga chiqadi va tana yuzasidagi tuklari orasiga 
havo olib, inga qaytadi.

O'rgimchaklar to'rga tushgan hasharotlami iplar bilan o'rab tashlay- 
di; so‘ngra uning tanasini xelitseralari yordamida yirtib, soiaginitomiza- 
di. So'lak ta’sirida parchalanib, suyuq holga kelgan ichki to'qimalami 
o'rgimchak so'rib oladi. O'rgimchaklar iplardan tuxumi atrofiga pilla 
to'qish uchun ham foydalanadi. Urg'ochi o'rgimchaklar pillasini o‘zi bi
lan olib yuradi yoki uni qo'riqlaydi. O'rgimchak iplari o'rgimchaklami

havo oqimi yordamida tarqalishida ham katta ahamiyatga ega. Yengil 
shabada esib turadigan kuz kuniari tuxumdan chiqqan yosh о ‘rgimchaklar 
o ‘tlaming ustiga chiqib olib, uzun ip chiqara boshlaydi. Ip ma’lum bir 
uzunlikka yetgandan so‘ng o'rgimchak oyog'ini yig'ib olib, o'simlikdan 
pastga sakraydi; shamol esa uni uchirib ketadi.

O'rgimchaklarda jinsiy dimorfizm yaxshi rivojlangan. Erkaklari 
urg ‘ochilariga nisbatan kichik bo ‘ladi. Erkak о ‘rgimchaklar pedipalpasidagi 
naysimon o‘simtasi qo‘shilish organi hisoblanadi. 0 ‘simtaning nayi tashqari- 
ga ochiladi. Erkak o'rgimchak urug‘ bilan to'lgan o'simtasini urg‘ochisi 
urug‘ xaltasiga kiritadi. Erkak o'rgimchaklar kuyikish paytida raqsga 
o'xshash turli harakatlar qiladi. Ayrim o‘rgimchaklarning erkagi 
urg'ochisiga o'ldirilgan o'ljain’om etadi. Urug'langan urg'ochi o'rgimchak 
qochishga ulgurmagan erkagini yeb qo'yadi.

O'rgimchaklar hayotida sezgi organlari muhim ahamiyatga ega. Tana
si yuzasidagi juda sezgir tuklar tuyg'u vazifasinn bajaradi. O'rgimchaklar 
tuklar yordamida yaqindan uchib о ‘tayotgan hasharotlami yoki tutqich to ‘ri 
iplarining tebranishini sezadi. Bir qancha o'rgimchaklar ovoz chiqarish va 
uni eshitish xususiyatiga ega. Bu organlar tananing turli joylarida, xususan 
xelitsera va pedipalpalari ko 'krak va qorin qismlarida joylashgan. Hid bilish 
vazifasini oldingi oyoqlarining panjasidagi tarzal organlari yoki tana sirtida 
Va maxsus о 'simtalarida joylashgan lirasimon organlar bajaradi. Bu or
ganlar ta’m bilish vazifasini ham bajaradi. Hid bilish organlari kuyikish davrida 
katta ahamiyatga ega. O'rgimchaklaming ko'zlari 4 juft, ba’zan 3 juft bo‘ladi. 
Ko‘pchilik o'rgimchaklarda, ayniqsa to‘r to‘qiydigan vakillarida ko'zlari 
yaxshi rivojlanmagan. To'rdagi o'rgimchaklar faqat harakatlanadigan yirik 
narsalamiko‘radi. Sakrovchi o'rgimchaklaming ko‘zlari yaxshi ko‘radi, hatto 
ular narsalaming rangini ham farq qiladi. Tajriba yo'li bilan o'rgimchaklarda 
shartli reflekslar ham hosil qilish mumkin. Bir qancha o'rgimchaklarda hi
moya rangi va mimikriya xususiyati yaxshi rivojlangan.

Ko‘pchilik o'rgimchaklaming hayoti bir yilda tugaydi. Ulaming pilla 
ichidagi tuxumi yoki yosh nasli qishlab qoladi. Janubiy, ayniqsa tropik iqlim- 
da hayot kechiradigan ayrim o'rgimchaklar ancha uzoq yashaydi. 
Masalan, qushxo'r о ‘rgimchaklar (140-rasm) 7-8 yildan 20 yilgacha umr 
ko‘radi.

O'rgimchaklar ko'p miqdorda zararkunanda hasharotlami yo'qotib 
foyda keltiradi. Ulaming o'zi ham boshqa hayvonlar, masalan, kemiru- 
vchilar, sudralib yuruvchilar va hasharotlarga yem bo'ladi. Ko'pchilik

0 ‘rgimchaklaming zahar bezlari suyuqligi faqat hasharotlarga ta’sir qila
di. Lekin ulardan ayrim vakillarining zahari odam va hayvonlar uchun 
xavfli hisoblanadi. 0 ‘rta Osiyo, Kavkaz, Qrim va Eronning cho‘l va dasht 
mintaqalarida uchraydigan qoraqurt Latrodectus tredecimguttatus 
(qarang: 137-rasm) hamda Amerika choilarida tarqalgan qora beva L  
mactans ayniqsa juda zaharli hisoblanadi.

Qoraqurtning urg‘ochisi 10-20 mm, erkagi 4-7 mm bo‘lib, qorin qismin- 
ing orqasida qizil dog‘lari boiadi. 0 ‘rgimchak choidagi quruq yerlarda, 
jarliklar vatog* yon bag‘irlaridako‘p uchraydi. Urg‘ochi qoraqurt tuproq 
ustidagi chuqurcha, kemiruvchilamiig ini, yirik toshlaming ostiga in qura
di. Ininingog‘ziga tutqich to‘rinitortibqo‘yadi. Issiqyozmavsumida(iyun, 
iyul) qoraqurtlar pana joy qidirishga tushadi. Qoraqurtlar bilan zaharlan- 
ish ana shunday migratsiya davrida ko‘proq sodir boiadi. Qoraqurt za
hari tuyalar va otlarga ayniqsa kuchli ta’sir ко ‘rsatib, ulami odatda о iimga 
olib keladi. Qoraqurt zahari odamga ham kuchli ta’sir qiladi ba’zan ha- 
lokatga olib kelishi mumkin. Qoraqurt chaqqan odam qoraqurtga qarshi 
zardob bilan emlanadi.

Zaharli o ‘rgimchaklardan 0 ‘rta Osiyo, Yevropaning janubida keng 
tarqalgan biy-tarantul (Lycosa singoriensis) ni ham ко‘rish mumkin. Biy 
25-35 mm kattalikda bo‘lib, tanasi qalin tuklar bilan qoplangan. U chuqur 
vertikal inlarda yashaydi. Inining ostiga to‘r to‘shaydi. Biy ko'proq nam, 
yerosti sizot suvlari tuproq yuzasiga yaqin joylashgan yerlarda uchraydi. 
Biy chaqqanida og‘riq sezilsa-da, uning zahari odam uchun xavfli emas.

Kanalar (Acari) turkumi. Kanalar mayda, ba’zan mikroskopda 
ko‘rinadigan kattalikdagi hayvonlar boiib, har xil hayot kechiradi. Ular 
orasida hayvonlar, odam va o‘simliklarda parazitlik qiluvchi, saprofitlari 
va yirtqich turlari uchraydi. Kanalaming 10 000 ga yaqin turi ma’lum.

Kanalaming tanasi har xil darajada bo ‘ g ‘imlarga bo ‘lingan. Ular orasi
da tanasi ko‘p sonli bo‘g‘imlarga bo‘lingan vakillardan tortib, tanasi yaxlit 
boigan vakillari ham ko‘p uchraydi. Ko‘pchilik kanalaming xelitsera va 
pedipalpalari birgalikda sanchib so‘ruvchi hartumni hosil qiladi (141-rasm). 
Bir qancha turlarining nafas olish organlari bo‘lmaydi. Ко‘pchilik kanalar
da esa traxeyalar rivojlangan. Qon so‘ruvchi kanalaming ichagi juda ken- 
gayib, yon xaltalami hosil qiladi (142-rasm).

Ayrim kanalaming erkaklarida haqiqiy kopulyativ organ boiadi. 
Ko‘pchilik hollarda urg‘ochi kana spermatofor yordamida urugianadi. 
Tuxumdan chiqqan lichinkasining oyoqlari 3 juft boiadi. Lichinka voyaga

141 -rasm. Iksod kanasi Ixodes ricinus.
A -u rg ‘ochi kananing orqa tomondan ko'rinishi. 
B, D -  hartumining orqa va qorin tomondan 
ko'rinishi: 1 -  hartum, 2 -  tana, 3 -  yurish 
oyoqlari, 4  -  hartumining asosiy b o ‘g ‘imi.
5 -  pedipalpasi, 6 -gipostom (hartumi asosidagi 
o ‘simta), 7 -  xelitseralar, 8 -  qoplovchi 
plastinkalar.

142-rasm. Iksod kanalaming ichki 
tuzilishi.
1 -  hartum, 2 -  halqum, 3 -  so‘lak 
bezi, 4 -  jene organi, 5 -  o ‘rta ichak,
6 -  o ‘rta ichak ko‘r o'simtalari,
7 -  rektal pufak, 8 -  malpigi 
naychalari, 9 -  tuxumdon, 10 -  tuxum 
yo'li, 11 -  nerv tugun, 12 -  traxeya.

' m

yetmagan nimfaga aylanadi; nimfaning oyoqlari 4 juft bo‘ladi. Ayrim 
vakillarining bir nechta nimfa davri bo‘lishi mumkin.

Kanalar xilma-xil usulda oziqlanadi. Ko‘pchilik vakillari tuproqda, 
to‘kilgan barglaming ostida va moxlarda hayot kechirib, saprofit oziqla
nadi, boshqalari yirtqichlik qiladi yoki turli hayvonlarda parazitlik qiladi. 
Parazit kanalar o‘z xo‘jayinining qoni, tana suyuqligi, teri yoki pati bilan 
oziqlanadi. Odamlar va hayvonlar parazitlari orasida iksod kanalari (lx- 
odidae) va argaz kanalari (A rgasidae) keng tarqalgan (143-rasm).

143-rasm. Parazit argazid kanalar.
A -  tovuq kanasi, В, E -  kalamush kanasi, D -  persiya kanasi, F, G -  it kana (A, D -  orqa 
tomondan, В, E, F, G -  qorin tomondan, E -  lichinka, F -  nimfa, G -  imago): 1 -  anal 
teshik, 2 -  nafas olish teshigi, 3 -  jinsiy teshik.

Bu kanalar qon so‘rish bilan birga odamlar uchun xavfli boigan toshmali 
va qaytalama terlama, kana ensefaliti, tulyaremiya; yirik shoxli mollarda 
uchraydigan piroplazmoz kasalliklarini qo‘zg‘atuvchi mikroorganizmlami 
tarqatadi.

Odam va hayvonlar terisida qichima kana Sarcoptes scabei (144- 
rasm) parazitlik qiladi. Kana mikroskopik kattalikda (0,15-0,3 mm) boiib, 
terming shox qavatida o‘ziga yo‘l ochadi. Qichima kana bilan zararlan- 
gan teri juda qichishib, yara hosil qiladi. Husnbuzar kanasi Demodex 
folliculorum  (144-rasm) odam terisidagi yog‘ bezlari va soch xaltasida 
parazitlik qiladi. Ba’zan bez ko'payib, yuzda va terining turli joylarida 
husnbuzar toshib ketishiga sabab boiadi.

Parazit kanalar orasida tayga kanasi (Ixodes persulcatus) Uzoq 
Sharqda, ut kanasi (I. ricinus) esa Yevropa mamlakatlarida keng tar-

qalgan. Voyaga yetgan kanalar o ‘t-oianlar va butalarga o'rmalab chiqib, 
xo'jayin ustiga o‘zini tashlaydi. Qon so‘rib bo‘lgan kanalar yerga tushib 
xazonlar ostiga tuxum qo'yadi. Tuxumdan chiqqan lichinkalar kaltake- 
saklar, qushlar va mayda sut emizuvchilami, nimfalari esa birmuncha yir- 
ikroq hayvonlaming qonini so‘radi. Voyaga yetgan kanalaming asosiy 
xo‘jayinlari yirik sut emizuvchilar va odamlar hisoblanadi. Shunday qilib, 
iksod kanalar rivojlanishi davomida uchta xo ‘jayinda parazitlik qiladi. Lekin 
bir qancha kanalaming lichinkalik va nimfalik davri bitta xo ‘jayinda, voya
ga yetgan davri esa ikkinchi xo‘jayinda rivojlanadi. Ayrim kanalar esa 
rivojlanish davomida o ‘z xo‘jayinini tark etmaydi, ya’ni bitta xo‘jayinda 
rivojlanadi. 0 ‘rta Osiyo hududida parazit kanalardan Hyalomma va Omi- 
thodorus uruglariga mansub bo‘lgan turlar keng tarqalgan. Bu kanalar 
molxonalar va xonadonlar devori va polidagi yoriqlarda uchraydi. Har xil 
kasalliklami qo‘zg‘atuvchi viraslar, bakteriyalar, spiroxetalar, parazit bir 
hujayrali hayvonlar kanalar yoki hasharotlar yordamida tarqaladi. Kanalar 
va hasharotlar orqali yuqadigan kasalliklar transmissiv deyiladi. Rus olimi 
E. N. Pavlovskiy tabiatda transmissiv kasalliklaming taybiiy manbai 
mavjudligi to‘g‘risidagi ta’limotga asos solgan. Yovvoyi hayvonlar orga- 
nizmida transmissiv kasalliklarga qarshi immunitet paydo boiishi tufayli 
ularga kasallik katta ziyon yetkazmaydi. Tabiiy manbaga tushib qolgan odam 
yoki uy hayvonlari bu kasalliklami kanalar yoxud hasharotlar orqali yuqti- 
rishi mumkin. Transmissiv kasalliklaming oldini olish uchun kanalar va 
hasharotlardan saqlanish choralariga rioya qilish lozim.

Kanalaming bir qancha turlari о‘simliklar bilan ham bog‘langan. Turli 
xil o ‘simliklar bargida o ‘rgimchak kanalar (Titranenchidae) parazitlik 
qilib, katta ziyon keltiradi. 0 ‘simliklaming turli organlarida bo ‘rtma hosil 
qiluvchi kanalar (Eriophyidae) ziyon keltiradi.

Tuproqda saprofit va yirtqich oziqlanadigan sovutli kanalar (Oribatidae), 
suv havzalarida esa yirtqich suv kanalari (Hydrachnellidae) ko‘p uchraydi.

TRAXEYALILAR (TRACHEATA) KENJA TIPI

Traxeyalilar quruqlikda yashashga moslashgan. Traxeyalar yordami
da nafas oladigan bo‘g‘imoyoqlilardir. Ko‘pchilik traxeyalilaming bosh 
boiim i akronning 4 ta tana bo‘g ‘imi bilan qo‘shilishidan hosil bo'lgan. 
Bosh o‘simtalari bir juft mo‘ylovlar va 3 juft og‘iz organlaridan iborat. 
Mo‘ylovlar qisqichbaqalaming antennullalariga mos keladi. Qisqich- 
baqalarning antennalariga mos keladigan o'simtalar traxeyalilarda 
bo'lmaydi, bo'g'imning o ‘zi qismanredukdiyagauchraydi. Og'iz organ
lari bir juft yuqori jag'lar -  mandibulalar va ikki juft pastki jag'lar -  mak- 
sillalardan iborat. Tana bo'limlari va bo‘g‘imlari soni keng miqyosda 
o‘zgarib turadi. Quruqlikda yashovchi hayvonlar sifatida traxeyalilaming 
tana qoplag‘ichi suv o'tkazmaydigan bo'ladi. Ayrim tuban tuzilgan traxey
alilar (masalan, ikki juft oyoqlilar)ning tana qoplag'ichi ichki elastik xitinli 
endokutikuladan hamda tashqi ancha tig'iz ekzokutikuladan iborat. Ko‘pchilik 
traxeyalilar kutikulasi sirtdan juda yupqa (0,4 mm qalinlikda) suv yuqtir- 
maydigan mumsimon va yog'simon parda -  epikutikula bilan qoplangan.

Traxeyalilaming ayirish organi -  malpigi naychalarining tuzilishi ham 
suvni tejab sarflash uchun xizmat qiladi. Chunki malpigi naychalari tashqi 
muhitga emas, balki ichakning orqa qismiga ochiladi. Siydigi bilan ajralgan 
ortiqcha suyuqlik ichak devori orqali yana qaytadan so‘rib olinadi. Traxey
alilar organizmida sodir bo‘ladigan biokimyoviy reaksiyalar ham suvni te- 
jashga qaratilgan. Shu sababdan ular organizmida oqsillar parchalanishi 
natijasida mochevina emas, balki siydik kislotasi hosil bo‘ladi. Bu modda 
osonlikcha kristall holatga o‘tadi; uni organizmdan yuvib chiqarish uchun 
ko‘p suv zarur bo‘lmaydi. Bundan tashqari traxeyalilaming tana bo‘shlig‘idagi 
yog‘ moddasi parchalanganida organizm uchun zarur suv hosil boiadi.

Shunday qilib, traxeyalilar hamma organlarining tuzilishi suvni tejab 
sarflashga moslashgan. Ana shu tufayli ko‘pchilik traxeyalilar tuproqdan 
quruqlikka chiqishgan. Ko‘pgina turlari havo muhitini ham egallashgan.

321



Quruqlikka chiqish tufayli traxeyalilarda ichki urugianish paydo bo‘lgan. 
Deyarli hamma traxeyalilar ayrim jinsli boiadi.

Traxeyalilar orasida ko‘poyoqlilar halqali chuvalchanglarga о ‘xshash 
tuzilish belgilariga ega. Lekin og‘iz organlarining tuzilishiga ko‘ra traxey- 
аШаг qisqichbaqasimonlarga o'xshab ketadi. Shu sababdan traxeyalilar 
qisqichbaqasimonlar va trilobitasimonlar bilan birga halqali chuvalchang- 
laming uch xil guruhidan kelib chiqqan bo‘lishi ehtimoldan holi emas.

Traxeyalilar kenja tipi ко ‘poyoqlilar va hasharotlar sinflariga bo ‘linadi.

KOTOYOQLILAR (MYRIAPODA) SINFI

Tashqi tuzilishi. Ko'poyoqlilaming chuvalchangsimon tanasi yax
lit bosh va bo‘g ‘imlarga boiingan gavdadan iborat. Gavdasidagi 
bo‘g ‘imlar soni pauropodlarda 14 ta, simfillarda 18 ta boisa, laboyoqli- 
larda 181 taga yetadi. Bosh boiirtii gavdadan ajralib chiqqan akrondan 
va u bilan qo‘shilib ketgan 3 (pauropodalar, ikki juft oyoqlilar) yoki 4 
(simfillar) tana bo‘g‘imlaridan hosil boigan. Pauropodlar va ikki juft 
oyoqlilaming oxirgi bosh bo‘g ‘imi erkin boiganidan “bo‘yin” deb atala
di. Boshning bunday tuzilishi tuban ко‘poyoqlilar uchun xos boigan 
belgidir. Boshida bir juft mo‘ylovlari, yuqori jag‘lar -  mandibulalar va 
bir yoki ikki juft pastki jag iar -  maksillalar bor (145-rasm). Mo'ylovlari 
tuyg‘u va hid bilish organi vazifasini bajaradi. Og'iz organlarining tuzil
ishi har xil sistematik guruhlarda turlicha. Simfillar va laboyoqlilaming 
og‘iz teshigini old tomondan xitin teri burmasidan hosil boigan yuqori 
lab to‘sib turadi. Bir juft mandibulalar kalta boiib, ularning ichki qir- 
ralari tishchali plastinkalardan tashkil topgan. К о ‘pchilik 
ko‘poyoqlilarning ikki juft pastki jag iari asosiy bo‘g ‘imdan va uning 
ustida joylashgan jag ‘ paypaslagichlar hamda chaynash plastinkalari- 
dan iborat. Pauropodlar va ikki juftoyoqlilaming yuqori labi vajagiaridan 
orqaroqda bitta toq murakkab tuzilgan plastinkasi joylashgan. Bu plas- 
tinka laboyoqlilaming birinchi pastki jag‘lariga mos keladi.

Tliban tuzilgan ko‘poyoqlilar gavdasining boshdan keyingi qismi gomon
om bo‘g‘imlardan tashkil topgan. Laboyoqlilaming tanasida bunday 
bo‘g ‘imlar navbatlashib joylashadi. Ikkijuftoyoqlilar tanasida dastlabki 
to‘rtta bo‘g‘imdan tashqari hamma bo‘g ‘im)ar juft-juft boiib qo‘shilib 
ketadi.

Shunday qilib, bog'imlarinvng bir xildatuzilganligi sababli ko‘poyoqlilar 
gavdasining ayrim bo‘limlarini ajratib ko‘rsatib bo'lmaydi. Faqat kivsy- 
aklaming bir juft oyoqlari bo'lgan birinchi tana bo'g'imi va undan keyin- 
gi oyoqsiz “bo'yin” bo'g 'im i bilan birga ko'krak deyish mumkin. 
Ko'poyoqlilarning yurish oyoqlari ham bir xilda tuzilgan bir qator 
bo'g'imlardan iborat. Yurish oyoqlarining uchki qismi timoqqa aylangan. 
Faqat laboyoqlilaming birinchi juft jag'oyoqlari boshqacha tuzilgan. Xusu- 
san, ular ancha yirik, asosiy bo'g'imi juda yo'g'onlashgan, oxirgi bo'g'imi 
ilmoqqa o'xshash bo'ladi. Bu oyoqlaming asosida zahar bezi joylashgan.

145-rasm. Ko'poyoqlilarning tuzilishi. A -  ichki tuzilishi. В -  og‘iz organlari:
I mo'ylov, 2 -  halqumusti gangliy, 3 -  zahar bezli jag‘oyoq, 4 -  qizilo'ngach, 5 -  so‘lak 
bc/.i, f> qorin nerv zanjiri, 7 -  oyoq, 8 -  o ‘rta ichak, 9 -  malpigi naychalari, 10 -  urug‘don,
II -urug' putagi, 12-urug‘ yo‘li, 13 -keyingibez,

Bez ilmoqning uchiga ochiladi. Jag‘oyoqlar (qarang: 145, B-rasm), ya’ni 
laboyoqlar deb ataladigan bu oyoqlar yordamida hayvonlar o ‘z oijasini 
tutadi va oidiradi. Laboyoqlilaming zahari bo‘g‘imoyoqlilar va umurtqa- 
lilar uchun xavfli. Bunday qirqoyoq odam barmog‘ini chaqib olganida qo ‘1 
shishib, og‘riy boshlaydi.

Ko‘poyoqlilaming tanasi gipodermadan hosil bo‘lgan xitinli kutikula 
bilan qoplangan. Ayrim ко ‘poyoqlilar kutikulasiga ohak moddasi shimil- 
gan boiadi. Kutikulada ko‘p miqdorda himoya vazifasini bajaruvchi juda 
ko‘p ter bezlari bor. Kivsyaklar tanasining orqa tomonida joylashgan bu 
bezlar maxsus teshiklar orqali teri ustiga ochiladi. Bezlaming suyuqligi 
ana shu teshiklardan sepiladi.

Ichki tuzilishi. Ко ‘poyoqlilaming ovqat hazm qilish sistemasi to‘g ‘ri 
nay shaklida bo iad i va hamma bo‘g ‘imoyoqlilarnikiga o'xshash 
boiimlardan iborat (qarang: 145-rasm). Og'iz teshigi boshining pastki 
tomonida jag iarining о‘rtasida joylashgan bo‘lib, ichakning oldingi qismi
- halqumga ochiladi. Kivsyaklaming uch juft soiak bezlari boiadi. Bu 

bezlaming har qaysisi alohida yo‘1 bilan og‘iz bo‘shlig‘iga yoki og‘iz teshigi 
yoniga ochiladi. Ko‘poyoqlilar jag iarining yoniga ochiladigan 2 juft be- 
zlarini hasharotlaming ipak bezlariga tenglashtirish mumkin. 0 ‘rta ichak 
ancha uzun. Oziq o‘rta ichakda hazm boiadi va so‘riladi. Orqa ichak esa 
juda kalta boiadi. Ко‘pchilik ко‘poyoqlilar yirtqich hayot kechiradi. Ular 
orasida o‘txo‘rlari kam uchraydi.

Ayirish sistemasi tana bo‘shlig‘ida joylashgan ikki juft uzun malpigi 
naychalaridan iborat. Naychalaming tana bo‘shlig‘ida joylashgan uchi 
berk boiadi, ikkinchi uchi esa o‘rta va orqa ichak chegarasida ichak 
bo‘shlig‘iga ochiladi. Asosiy modda almashinuv mahsulotlari hisoblana- 
digan siydik kislotasi konkretsiya holida malpigi naychalari bo‘shlig‘iga 
va ulaming epiteliy devoriga ajratiladi. Ayirish organlariga malpigi nay
chalari, qorin qon tomiri yoki qorin nerv zanjiri bo‘ylab joylashgan limfatik 
bezlar ham kiradi. Bu bezlar moddalar almashinuvining qattiq mahsulot- 
larini to‘plash vazifasini bajaradi. Ayirishda yog‘ tanachalar ham qat- 
nashadi. Bu tanachalar tana bo‘ shlig ‘ida joylashgan hujayralar to ‘plamidan 
iborat. Tana hujayralari ichida yog ‘ tomchilari va siydik kislotasi konkretsi- 
yasi boiadi. Yog‘ tanachalar qo‘shimcha oziq hamdir.

Nafas olish sistemasi shoxlangan ingichka havo naychalari -  trax- 
eyalardan iborat. Traxeyalar embrional rivojlanish davrida ektoderman- 
ing tana ichiga chuqur botib kirishi orqali hosil boiadi. Traxeyalaming

ichki yuzasi xitin bilan qoplangan. Bu xitin naychalar devorida spiral joy
lashgan yo‘g ‘onlashmalami hosil qiladi. Yo‘g‘onlashmalar traxeya nay- 
Iarini puchayib qolishiga yo‘l qo'ymaydi. Traxeya naylari qorin tomonida 
joylashgan stigm alar -  nafas teshiklari bilan bog‘langan. Odatda 
ko ‘poyoqlilaming har bir tana bo ‘g ‘imida bir juftdan, ikki juft oyoqlilarda 
2 juftdan, ko‘pchilik laboyoqlilarda esa har ikki bo‘g‘imda bir juftdan nafas 
teshiklari bo'ladi. Ayrim ko'poyoqlilarning (laboyoqlilar) traxeya naylari 
kuchli shoxlangan. Tanadagi traxeya naychalari o ‘zaro tutashib, yaxlit 
traxeya sistemasini hosil qilgan. Ikki juft oyoqlilarda esa har bir traxeya 
nayi alohida nafas teshigiga ochiladi. Traxeya naychalarining uchki qismi 
barcha to ‘qimalarga tarqaladi. Tana muskullarining qisqarishi va 
bo‘shashishi tufayli traxeya naychalaridagi havo almashinadi.

Qon aylanish sistemasi yaxshi rivojlangan bo‘lib, yurakdan va un
dan boshlanadigan arteriya qon tomirlaridan iborat. Yuragining tuzilishi va 
joylanishi hasharotlamikiga o ‘xshaydi. Bu organ ichakning ustida joylash
gan tana bo‘g ‘imlari soniga teng miqdorda alohida kameralarga bo‘lingan 
uzun naychadan iborat. Hap qaysi kameraning ikki yonida joylashgan kla- 
panli bir juft teshiklar -  ostiylar tana bo ‘shlig‘iga ochiladi. Klapanlar qo‘shni 
kameralar orasida ham joylashgan. Yurak maxsus qanotsimon muskullar 
yordamida tana devoriga osilgan bo‘lib, orqadan oldingi tomonga qarab 
to‘lqinsimon qisqarish xususiyatiga ega. Yurakdan chiqadigan qon tomirlari 
ko‘poyoqlilardaturlicharivojlangan. Yurakning keyingi uchi hasharotlami
kiga o ‘xshash berk yoki ikkita qon tomirlari bilan bog‘langan bo'ladi. Qon 
aylanish sistemasi murakkab tuzilgan. Laboyoqlilar yuragining oldingi uchi 
aorta qon tomiri bilan bog ‘langan. Aortadan miyaga va qomi tomonga qon 
tomirlari chiqadi. В undan tashqari har bir yurak kamerasidan ham ikki- 
tadan arteriya tomirlari chiqadi. Yurakdan chiqadigan qon tomirlari ko‘p 
marta tarmoqlanib, tana bo‘shlig‘i -  miksotselga ochiladi.

Shunday qilib, gemolimfa yurakdan qon tomirlari orqali tana 
bo‘shlig‘iga kelib quyiladi. U yerdan yana ostiylar orqali yurakka o‘tadi. 
Yurakda qon orqadan oldinga, qorin tomirida esa, aksincha oldindan orqa 
tomonga oqadi.

Nerv sistemasi bosh miya, ya’ni halqum usti gangliysi, xalqumni 
o ‘rab turadigan konnektivalar va qorin nerv zanjiridan iborat. Bosh miya 
ancha murakkab tuzilgan. Undan antennalar (mo‘ylovlar), ko'zlar va 
boshqa organlarga nervlar chiqadi. Qorin nerv zanjiri boshda joylashgan 
halqumosti hamda uzun qator bo‘lib joylashgan tana gangliylaridan ibo-

rat. Halqumosti gangliysidan og ‘iz organlariga nervlar chiqadi. Qorin nerv 
gangliylari har bir bo ‘g ‘imda bir juftdan bo‘ladi, ular bir-biri bilan ко ‘ndalang 
va bo‘ylama nerv tolalari orqali tutashgan. Ikkijuftoyoqlilaming oldingi 
tana bo‘g‘imlarida bir juft, qolgan bo‘g‘imlarida ikki juftdan nerv gangliy
lari bo‘ladi.

Sezgi organlari tuyg ‘u, hid bilish va ko‘rishdan iborat. Tuyg‘u va hid 
bilish funksiyasini antennalar bajaradi. Antennalar sezgir tukchalar va 
qadoqchalar bilan ta’minlangan. В undan tashqari ко‘pchilik ко‘poyoqlilar 
boshining ikki yonida mo‘ylovlarining asosida temeshvar organlari joy
lashgan. Bu organlar nerv hujayralari bilan ta’minlangan chuqurchalar 
yoki sezuvchi hujayralar to'plamidan hosil bo‘lgan pushtachalardan ibo
rat. Temeshvar organlar xemoretseptorlar hisoblanadi. Ko‘poyoqlilaming 
ko‘zlari turli darajada rivojlangan. Ко‘pchilik turlarida 2, 4 yoki undan 
ko‘proq oddiy ко‘zchalar boshining ikki yonida, ya’ni antennalaming asos
ida joylashgan. Kostyankalar ko‘zlari ikki to‘p bo‘lib siyrak joylashgan 
ko‘p sonli ommatidlardan iborat. Nihoyat ayrim ko‘poyoqlilarda (pashs- 
hatutarlar) haqiqiy fasetkali ko‘zlari bo‘ladi.

Jinsiy sistemasi. Ко‘poyoqlilar ayrim jinsli. Ко‘pchilik turlarining 
jinsiy bezlari sodda, tuban tuzilgan ayrim vakillarida (pauropodalar) juft 
bo‘ladi. Ко‘pchilik ко‘poyoqlilaming jinsiy bezlari toq bo‘ladi. Toq be
zlar juft bezlaming qo‘shilishdan hosil bo‘ladi. Kivsyaklaming tuxum- 
doni va umg‘donining uchki qismi avvaliga toq bo‘lib, oldinga yo‘nalgan 
tomoni ikkiga ajraladi va ikkinchi tana bo‘g‘imida tashqariga ochiladi. 
Simfillar va pauropodlarda ham jinsiy teshigi ikkinchi tana bo‘g ‘imida 
ochiladi. Laboyoqlilar jinsiy bezlari yo‘li anal teshigi oldidagi bo‘g‘imda 
joylashgan. Erkaklarining ana shu bo‘g‘imidagi oyoqlari kuyikish or
ganlar -  gonopodlarga aylanadi. Ко‘pchilik ко‘poyoqlilaming kuyikish 
organi bo‘lmaydi. Erkaklari urug‘ hujayralarini bir tomchi suyuqlikka 
yoki spermatoforga qo'yadi. Urg‘ochilari esa bu urug‘lami jinsiy bezi 
yo'ligakiritib oladi. Urug‘langan tuxumini tuproqdagi chuqurchalarga 
qo‘yadi. Ayrim ko‘poyoqlilar (kostyanka) ning urg‘ochisi tuxumlarini 
o ‘z tanasi bilan o‘rab oladi.

Rivojlanishi. Ко‘poyoqlilaming tuxumi sariqlikka boy bo‘lganidan 
maydalanish to‘la bo‘lmasdan tuxumning sirtida boradi. Postembrional 
rivojlanish esa bir necha xil bo‘ladi. Bir qancha laboyoqlilar (geofillar, 
skolopendralar) tuxumidan oyoqlari va tana bo‘g‘imlari to‘la rivojlan
gan; tuxumda ya’ni voyaga yetgan davriga o ‘xshaydigan yosh hayvon

chiqadi. Bu o ‘zgarishsiz, ya’ni to‘ppa-to‘g ‘ri rivojlanishdir. Ikkinchi xil 
rivojlanish -  anamorfoz ayrim laboyoqlilar va ikki juftoyoqlilar uchun 
xos bo‘ladi. Anamorfozda tuxumdan chiqqan yosh hayvonning tana 
bo‘g‘imlari to‘liq bo'lmaydi. Postembrional rivojlanish davrida har bir tul- 
lashdan keyin tananing keyingi uchiga yana bitta bo‘g‘im qo‘shilib bora- 
di. Yangi bo‘g‘imlar telsonning oldida joylashgan o ‘sish zonasi hisobidan 
hosil bo'ladi. Masalan, laboyoqlilar tuxumidan 12 juft oyoqli lichinka chiqadi. 
Tullagan sayin lichinka tanasidagi bo‘g ‘imlar soni orta boradi. Ikki juft 
oyoqlilaming tuxumdan chiqqan lichinkasi hasharotlaming lichinkasiga 
o‘xshash uch juft oyoqlarga ega bo'ladi.

Ko'poyoqlilar 10000 dan ko‘proq, faqat quruqlikda yashaydigan, ta
nasi uzun chuvalchangsimon hayvonlar turini o‘z ichiga oladi. Ular asos
an kechasi faol hayot kechiradi. Kunduzi yomg'likdan qochib, toshlar, 
daraxt po'stlog ‘i va boshqa narsalaming ostiga yashirinib oladi. Eng yirik 
kivsyaklar va skolopendralar tropik mamlakatlarda tarqalgan bo ‘lib, uzunligi 
28 sm ga yetadi. Hamma ko‘poyoqlilar yirtqich hayvonlar bo‘lib, turli 
mayda hasharotlar, chuvalchanglar va boshqa tuproq hayvonlari bilan 
oziqlanadi. Ular orasida ayrim turlari zaharli hisoblanadi.

KO ‘PO Y OQLIL ARNIN G KLASSIFIKATSIYASI

Ko'poyoqlilar sinfi simfillar, paurodalar, ikki juftoyoqlilar, laboyoqlilar 
deb ataladigan 4 kenja sinflarga ajratiladi.

Simfillar (Symphyla) kenja sinfi. Bir necha mm kattalikdagi 
ko‘poyoqlilar. Tuproqda, to ‘kilgan barglar va toshlar ostida yashaydi. Og‘iz 
apparati 3 juft jag'lardan iborat. Boshida traxeya sistemasining ikkita nafas 
teshigi bo'ladi. Ko'zlari rivojlanmagan. Tanasi 15 ta bo‘g‘imdan tashkil 
topgan; yurish oyoqlari esa 12 juft. Tipik vakili skolopendrella -Scol- 
opendrella immaculata (146-rasm) uzunligi 8 mm ga yaqin, 0 ‘rta Os
iyo va janubiy Yevropada keng tarqalgan.

Pauropodalar (Pauropoda) kenja sinfi. Pauropodalar juda mayda 
(1-2 mm), keng tarqalgan ko‘poyoqlilar (qarang: 146-rasm). Chiriyotgan 
o‘simlik qoldiqlari va tuproqning ustki qatlamida shuningdek, to‘kilgan 
barglar ostida uchraydi. Boshqa ko‘poyoqlilardan bo‘g‘imlarining kamligi 
(7-10 ta) hamda ikkala mo'ylovlarining ham ikki shoxli bo‘lishi bilan farq 
qiladi. Tundra va sahro mintaqalaridan boshqa hamma yerda tarqalgan. 
350 dan ortiq tumi o ‘z ichiga oladi.

146-rasm. Ко‘poyoqlilar.
A -  skolopendrella. В -  laboyoq paximer. D -  laboyoq litobus. E -  ikki juftoyoq, 
polidesma. F -  pauropoda: 1 -  bosh, 2 -  antenna, 3 -  oyoqjag1, 4 -  gavda, 5 -  anal teshik, 
6 - b o ‘ym bo‘g ‘imi, 1 -X IX -tanabo‘g ‘imlari.

Ikkijuftoyoqlilar (Diplopoda) kenja sinfi. Har bir tana bo‘g‘imida 
ikki juftdan yurish oyoqlarining bo'lishi tufayli bu hayvonlar ikki juftoyoq- 
lilar nomini olgan. Ulaming bu xususiyati tana segmentlarining juft-juft 
bo‘libqo‘shilishi bilan bog'liq. Boshida bir juft kaltamo‘ylovlari, ikki juft 
jag'lari va ко‘zlari joylashgan (qarang: 146-rasm). Boshidan keyingi bo‘yin 
bo‘g‘imidavaoxirgi 1-3 tabo‘g‘imlarida oyoqlar bo‘lmaydi. Undan keyingi 
uchta tana bo‘g ‘imlarida bir juftdan oyoqlari bor. Birinchi tana bo ‘g‘imidan 
boshqa hamma bo‘g‘imlarida esa ikki juftdan oyoqlar bo‘ladi. Ко‘pchilik 
turlarining tanasi yomg'ir chuvalchangiga o ‘xshash silindrsimon shaklda; 
tanasi kalsiy moddasi bilan to‘yingan qalin qalqon bilan qoplangan.

Ikki juft oyoqlilar asosan tuproqdagi chiriyotgan o'simlik qoldiqlari, 
ayrim turlari o'simlik to‘qimalari bilan oziqlanadi. Ular quyoshning tik tush- 
uvchi nurlariga va suvsizlikka juda sezgir bo‘ladi. Ikki juft oyoqlilar chir- 
indili tuproqlarda ko‘plab uchraydi. Ko‘pchilik ikki juft oyoqlilaming dush- 
manlaridan himoya qiluvchi zaharli bezlari bo‘ladi.

Ikki juft oyoqlilaming 30000 ga yaqin turi mavjud. Ular orasida ay
niqsa har xil kivsyaklar (Juliformia), xususan o ‘rmonlarda kulrang 
kivsyak (Sarmatoiulus kessleri), cho‘llarda qum kivsyagi (Schizophyl- 
turn sabulosum), Qrim kivsyagi (Pachyiulus flavipes) keng tarqalgan. 
Ikki juftoyoqlilar tuproq hosil boiishida muhim ahamiyatga ega.

Laboyoqlilar (Chilopoda) kenja sinfi. Laboyoqlilar boshqa 
ko‘poyoqlilardan bir muncha yirik bo‘lishi va faol hayot kechirishi bilan 
farq qiladi. Boshqa ko ‘poyoqlilar singari ulaming hayoti ham tuproq bilan 
bog‘liq. Kunduzi tosh, yog'och va to‘kilgan barglaming ostida hamda 
boshqa pana joylarda yashirinib yotadi; faqat tunda o'lja qidirib tuproq 
ustiga chiqadi. Yassi tanasi deyarli bir xildagi bo ‘g‘imlardan iborat. Boshida 
yaxshi rivojlangan mo'ylovlari va bir necha ko‘zchalari joylashgan. Ba’zan 
bu ko‘zchalar to‘plami murakkab fasetkali ko'zlami hosil qiladi (pashsha 
tutarlar). Tuproq ichida doimiy hayot kechiradigan vakillarining ko‘zlari 
rivojlanmagan. Og‘iz organlari uch juft.

Laboyoqlilaming birinchi va oxirgi oyoqlari qolgan tana oyoqlaridan 
boshqacha tuzilgan. Birinchi yurish oyoqlarining tuzilishi tufayli bu hayvonlar 
laboyoqlilar deyiladi. Bu oyoqlaming uchki qismi o'roqqa o ‘xshash egil- 
gan bo'lib, o ‘tkirtimoqli oyoqjag‘lar laboyoqlami hosil qiladi (146-rasm). 
O yoqjag‘lar yordamida ular o ‘ljasini tutadi va ushlab turadi. 
Jag‘oyoqlarining oxirgi bo‘g ‘imi asosida zaharli bezlar joylashgan. Be- 
zlarning yo'li timoqlaming uchki qismiga yaqin joyda tashqariga ochiladi. 
Ular o ‘ljasini timoqlari bilan jarohatlaydi va zaharini jarohat orqali tanasi
ga yuboradi. Tropik mamlakatlarda tarqalgan ayrim laboyoqlilaming za- 
hari yirik sut emizuvchilar va odamga ham ta’sir qilishi mumkin. Oxirgi 
yurish oyoqlari boshqalariga nisbatan uzun boiib, orqa tomonga egilgan. 
Tanasining boshqa bo‘g‘imlarida bir juftdan oyoqlar boiadi. Laboyoqlilar 
kenja sinfi geofillar, skolopendralar, qattiq qalqonlilar va uzun oyoqlilar 
turkumlariga boiinadi.

Geofillar (Geophilomorpha), yani mingoyoqlilar turkumi. Geo
fillar doimo tuproq zarralari orasida yashaydi. Tanasi uzun tasmaga 
o ‘xshash, sarg‘ish yoki qo‘ng‘ir tusda bo'lib, 31 dan 177 juftgacha oyo-

qlar bilan ta’minlangan (146-rasm). Ingichka va uzun egiluvchan tanasi 
tuproqdagi turli yoriqlar va kovaklar orqali harakat qilib, o ‘lja qidirishga 
moslashgan. Ular tuproqda yashovchi turli umurtqasiz hayvonlar, jum- 
ladan yomg'ir chuvalchanglarini qidirib topib, ulaming qonini so‘rib oziqla
nadi. Mingoyoqlilar doimo korong‘ida yashaganliklari tufayli ko‘zlari 
rivojlanmagan. Mo‘ylovlari, tanasining eng oxirgi bo‘g‘imidagi oyoqlari 
hamda tana sirtida joylashgan tuklari tuyg'u vazifasini bajaradi.

Geoffllar o‘ziga xos ko‘payish xususiyatiga ega. Ko'payish davrida 
erkaklari tuproqdagi yerosti yo‘llari devorlariga tortilgan to‘r iplariga bir 
tomchi urug‘lari -  spermatoforini tashlab ketadi. Shu yo‘ldan tasodifan 
о ‘tayotgan urg ‘ochilari spermatofomi oyoqlariga ilashtirib olib, jinsiy teshi- 
giga joylab qo‘yadi. Bir necha kundan so‘ng urg'ochi mingoyoq bir to‘p 
(15-30 ta) uruglangan tuxum qo'yadi va tuxumlami yosh nasli chiqqunga 
qadar o ‘z tanasi bilan o ‘rab yotadi. Tuxumdan chiqqan yosh nasllari ham 
bir necha vaqt urg'ochisi g'amo'rligi ostida yashaydi.

Mingoyoqlar yomg'ir chuvalchanglarini qidirib, tuproqning ancha chu- 
qur qatlamlariga ham kirishi mumkin. О ‘rta Osiyo va boshqa janubiy mint- 
aqalardagi cho'llarda tarqalgan 7-15 sm kattalikdagi yirik sariq mingoy
oq (Himantharia) tuproqda 1-1,5 m chuqurlikka kirib olishi aniqlangan.

Skolopendralar (Scolopendromorpha), ya’ni katta qirqoyoqlilar 
turkumi. Skolopendralar eng yirik ко‘poyoqlilar, uzunligi 10-26 sm gacha 
bo‘lib, tanasi 21-23 ta bir xil bo‘g ‘imlardan tashkil topgan. Ular asosan 
tropik va subtropik o‘lkalarda tarqalgan. Skolopendralar kunduzi pana 
joylarga -  tosh va yog'ochlarning ostiga, yoriqlarga bekinib oladi; faqat 
tundaovga chiqadi. Yassi tanasidagi uzun oyoqlari harakatlanish vao‘ljasini 
tutish uchun xizmat qiladi. Qorin tomoni har ikki bo‘g‘imida bir juftdan 
nafas teshiklari bo‘ladi. Katta qirqoyoqlilar har xil hasharotlar (qo‘ng‘izlar, 
suvaraklar, chigirtkalar va boshqalar) hamda ulaming lichinkalari bilan 
oziqlanadi. Janubiy Amerika qit’asida va Yamaykada tarqalgan gigant 
skolopendra (Scolopendra gigantea) mayda umurtqali hayvonlar 
(baqalar, kaltakesaklar, qushlar)ga ham hujum qilishi mumkin. Tuproq yu- 
zasida yashovchi qirqoyoqlilaming yaxshi rivojlangan ikki to‘p ko‘zlari bo‘ladi. 
Doimo tuproq qa’rida yashovchi ko‘r qirqoyoqlilaming ko‘zlari yo‘q.

Skolopendralaming erkagi ham ko‘payish davrida yer osti yo‘llariga 
tortilgan halqa to‘rga spermatoforini qo‘yib ketadi. Janubda keng tarqal
gan halqali qirqoyoq (Scolopendra singulata) partenogenez yo‘li bi
lan ko‘payadi. Qirqoyoq tuxum qo‘yish oldidan tuproqning chuqur qat-

lamlariga kirib, kalavaga o'xshab yumaloqlanib oladi. U tuxumlarini shu 
alfozda o ‘z tanasi bilan o ‘rab, bir necha hafta davomida oziqlanmasdan 
yotadi. Tuxumdan chiqqan yosh qirqoyoqlilar voyaga yetgan davriga juda 
o ‘xshash bo'ladi.

Yirik skolopendralar shu jumladan halqali skolopendra ham zaharli 
bo'ladi. Zahar ta’sirida chaqqan joy tez shishib ketadi, ba’zan harorat 
ko'tariladi, kishi holsizlanadi. Lekin kasallik alomatlari bir-ikki kundan keyin 
о ‘tib ketadi. Janubiy rayonlarda 4 sm kattalikdagi cho ‘I so ‘qir qirqoyog ‘i 
ko'p uchraydi. Doimo tuproq ichida yashaganligi tufayli bu qirqoyoqning 
ko'zlari yo'qolib ketgan.

Qattiq qalqonlilar (Lithobiomorpha) turkumi. Qattiq qalqonlilar 
tuproq ustidagi to'kilgan barglar va yog'ochlar ostida, umuman turli o'simlik 
qoldiqlari orasida uchraydi. Tanasi yassi, qo ‘ng 'ir yoki qizg 'ish tusda bo 'lib, 
15 bo‘g'imlardan tashkil topgan. Tashqi ko‘rinishi skolopendralarga 
o ‘xshash, lekin ulardan ancha yirik bosh qismi, uzun oyoqlari va tana 
bo‘g‘imlari sonining ancha kam bo‘lishi bilan farq qiladi. Ular o‘zi joy- 
lashib olgan pana joydagi hasharotlar va ulaming lichinkasiga kunduzi 
ham hujum qilaveradi.

Erkak qalqonlilar o ‘z spermatoforlarini yog‘och va toshlar ostiga 
to'qilgan to‘rga qo‘yadi. Urg'ochilari tuxumlarini butun tanasi bilan o'rab 
yotadi. Tuxumdan chiqqan yosh naslining oyoqlar soni (hammasi bo'lib 7 
juft) to‘liq bo'lmaydi. O'sish va tullash davomida oyoqlar soni to‘latikla- 
nadi.

0 ‘rta Osiyoda oddiy qalqondor Lithobius forficatus  tarqalgan 
(qarang: 146 B-rasm). Bu hayvonni zax va qorong‘i joylarda uchratish 
mumkin. Qattiq qalqonlilar birmuncha past haroratda ham faol bo'ladi. 
Shuning uchun ular erta bahorda pana joylarda yashirinib olgan turli 
zararkunanda hasharotlami qirib, foyda keltiradi.

Pashshatutarlar, ya’ni uzunoyoqlilar (Scutigeramorpha) tur
kumi. Tanasi nozik, 15 juft oyoqqa ega bo'lgan hasharotlar. Boshqa la- 
boyoqlilardan nafas teshigi tanasining orqa tomonda joylashganligi, 
oyoqlarining juda uzun bo‘lishi va juda tez yugurishi bilan keskin farq 
qiladi. Pashshatutarlar tuproq ustida ochiq yashashga moslashganligi tufayli 
ko'zlari yaxshi rivojlangan bo‘lib, murakkab fasetkali ko‘zlarga o'xshab 
ketadi. Pashshatutarlar kechasi faol ov qiladi. Erkaklari spermatoforini 
urg‘ochilamning ko'z o'ngida ochiq joyga qo‘yadi. Urg‘ochisi uni olib, 
jinsiy teshigiga joylashtiradi. Urg‘ochilari tuxumlarini bittadan qo‘yadi va

o‘zi bilan bir muncha vaqt olib yuradi. Tuxumdan chiqqan yosh nasli oy
oqlarining soni to‘liq bo‘lmaydi.

0 ‘rta Osiyo, Qrim, Kavkaz va 0 ‘rta Yer dengizi havzasidagi boshqa 
mamlakatlarda kattaligi 2-3 sm keladigan oddiy pashshatutar (Scutig- 
era coleoptrata) keng tarqalgan. Bu hayvonni xonadonlarda ham ko‘p 
uchratish mumkin. Oddiy pashshatutar kunduz kuni pana joylarda be- 
kinib yotadi; kechasi pashshalami ov qiladi. Pashshatutarlar hayot fa- 
oliyatining bir qator xususiyatlari о‘rgimchaksimonlar va hasharotlarga 
o‘xshab ketadi. Xususan, tanasining sirti suv o‘fkazmaydigan epikutikula 
bilan qoplanganligi tufayli ular birmuncha quruq havo muhitida hayot 
kechiradi.

HASHAROTLAR (INSECTA) SINFI

Boshining tuzilishi. Hasharotlaming tanasi bosh, ко‘krak va qorin 
bo‘limlaridan tashkil topgan (147-rasm). Boshi akron va 4 bo‘g‘imdan, 
ko‘kragi 3 bo‘g ‘imdan, qorin bo‘limi 6-11 bo‘g‘im va telsondan iborat.

Bosh qismining bo‘g‘imlari birga qo1 shilib ketgan bo‘lib, umumiy xitin 
kutikula bilan qoplangan. Boshi harakatchan, ko'krakdan ingichka buyin 
orqali aniq ajralib turadi. Boshining oldingi uchi ostki tomonida og ‘zi joy
lashgan (148-rasm). Boshining ikki yonida bir juft murakkab ko‘zlari, ul
aming o‘rtasida ba’zan bir necha mayda oddiy ko‘zchalar yakka-yakka 
bo‘lib joylashgan. Boshida 4 juft o ‘simtalari bo‘ladi. Ulardan birinchisi 
antennalar, ya’ni mo‘ylovlar akron bilan bog‘liq. Mo‘ylovlar xilma-xil tuz
ilgan, shakligako‘raqilsimon, ipsimon, arrasimon, taroqsimon, patsimon, 
tizzasimon, to‘g ‘nog‘ichsimon bo‘ladi (149-rasm). Birinchi tanabo‘g‘imi 
(interkalyar bo‘g‘im) hasharotlarda to‘liq reduksiyaga uchragan. Qolgan 
uch juft o'simtalar esa 2, 3, 4-tana bo‘g‘imlariga tegishli. Bu o‘simtalar 
og‘iz teshigi atrofidajoylashib, og‘iz apparatini hosil qiladi.

Hasharotlaming og'iz organlari oziq xili va oziqlanish usuliga muvofiq 
har xil tuzilgan. Ко ‘pincha hasharotlar lichinkasi va voyaga yetgan davrida 
turlicha oziqlanganligi sababli ulaming og'iz organlari ham har xil tuzilgan 
bo‘lishi mumkin (150-rasm). Og‘iz organlarining kemiruvchi,kemiruvchi- 
so ‘ruvchi, so ‘ruvchi, sanchib so ‘mvchi, yalovchi va boshqa xillari mavjud. 
Og‘iz organlarining tuzilishi va ishlashi o‘rtasida umumiy o‘xshashlikbor. 
Shuning uchun og‘iz organlarining barcha ma’lum xillari sodda tuzilgan 
yagona og‘iz organidan kelib chiqqan deyish mumkin. О ‘z navbatida bun-

147-rasm. Qora suvarak erkagi (A) va urg'ochisi (B)ning tashqi tuzilishi.
1 -  mo'ylov, 2 -jag'paypaslagichlar, 3 -  oldingi ko'krak bo'g'imi, 4 -  ustqanot, 5 -  son, 
6 -  boldir, 7 -  panja, 8 -  qorinning uninchi bo'g'imi, 9 -  serkilar, 10 -  bosh, 11- o'rta 
ko'krak bo'g'imi, 12 -  orqa ko'krak bo'g'imi.

navbatida bunday sodda tuzilgan og'iz organi ham bo'g'imoyoqlilaming 
odatdagi tana bo'g'imlari o'simtalaridan hosil bo'lgan.

Suvaraklar, chigirtkalar, qo'ng'izlar, kapalaklaming qurtlari va boshqa 
hasharotlar uchun xos bo'lgan kemiruvchi og'iz organ eng qadimiy, 
ya’ni birlamchi hisoblanadi. Chunki quruqlikda paydo bo'lgan qadimgi 
hasharotlar dastlab birmuncha qattiq organik qoldiqlar — detritlar bilan 
oziqlangan; keyinchaiik ular yirtqichlik va o'simlik to'qimalari bilan oziqlan- 
ishga o'tishgan. Buning uchun oziqni ushlab turish va uni kemirish zarur 
bo'lgan. Suyuq oziq (qon, o'simlik nektari va shirasi, chiriyotgan suyuq 
organik qoldiqlar) bilan oziqlanish butunlay boshqa tipdagi og'iz organ
larining kelib chiqishiga olib kelgan. Kemiruvchi og'iz organining barcha 
qismlari to'Iiq bo'lishi, ko'poyoqlilar og'iz apparati bilan o'xshashligi va 
nihoyat hamma hasharotlar lichinkalari uchun xos ekanligi uning kelib 
chiqishi birlamchi ekanligidan dalolat beradi. Kemiruvchi og'iz organiga 
misol qilib suvarakning og'iz organini ko'rsatish mumkin. Suvarak og'iz 
teshigini old tomondan xitin qoplag'ichdan hosil bo'lgan yagona ustki lab 
plastinkasi yopib turadi. Bu labning kelib chiqishi bosh bo'g'imlari bilan

148-rasm. Hasharotlar boshining oldingi (A) va yon (B) tomondan ko‘rinishi.
1 -  bosh kapsulasi, 2 -  oddiy ko'zlar, 3 -  fasetkali ko'zlar, 4 -  antenna, 5 -  mandibula, 
6 -  yuqori jag‘,7 -  mo'ylovlar birikadigan joy, 8 -  pastki lab, 9 -  pastki jag*.

bog‘liq emas. Labning ostida mayda tishchali bir juft yaxlit plastinkasi
mon yuqori jag‘lar yoki mandibulalar joylashgan. Ular boshning ikkinchi 
bo‘g‘im o‘simtalaridan hosil bo‘lgan vachaynashda ishtiroketadi. Uchinchi 
va to'rtinchi bosh bo‘g ‘imlari o ‘simtalari pastki jag‘lar yoki 1 va 2 juft 
maksillalar deyiladi. Ulaming bo‘g‘imlarga bo‘linganligi haqiqiy yurish 
oyoqlaridan kelib chiqqanligidan dalolat beradi. 1 -juft pastki jag‘lar 
og‘izning ikki yonida joylashgan bo‘lib, har qaysisi asosiy bo‘g‘im, ustun- 
cha va uning ustida joylashgan tashqi va ichki o ‘simtalar hamda besh 
bo‘g‘imli pastki jag‘ paypaslagichlardan tashkil topgan. Ichki o'simtalari 
chaynash, tashqi o'simtalari va jag‘ paypaslagichlari esa tuyg‘u vazifas
ini o‘taydi. 2-juft jag‘laming asosiy bo‘g‘imlari: iyakosti va iyak birga 
qo‘shilib ketgan; uning tashqi va ichki o'simtalari esa alohida bo‘ladi. 2- 
juft jag'lar og‘izning ostki tomonida joylashgan bo'lib, pastki lablar dey
iladi. Og‘iz bo‘shlig‘ining gipofarinks deb ataladigan xitin o ‘simtasi ham 
og'iz apparatiga kiritiladi. Gipofarinks va ostki lab yordamida hasharotlar 
suyuq oziqni yalab oladi.

Oziq xili va oziqlanish usuli ta’sirida kemiruvchi og'iz organ tobora 
o'zgara borgan va undan boshqa xil og'iz organlari kelib chiqqan. Arilam
ing kemiruvchi -  so‘ruvchi og'iz organi yuqori lab va yuqori jag'laming 
tuzilishiga binoan kemiruvchi tipdagi og'iz organiga juda o'xshash, lekin

149-rasm. Hasharotlar mo'ylovi xillari.
I -  qilsimon, 2 -  ipsimon, 3, 4 -  arrasimon, 5 -  taroqsimon, 6 -  to‘g ‘nog‘ichsimon,
7 -cho'qmorsimon, 8-duksimon, 9-plastinka-to‘g ‘nog‘ichsimon, 10-taroq-tizzasimon,
II -  noto‘g ‘ri, 12 -  patsimon, 13 -  qildor.

/
pastki jag'lar boshqacha tuzilgan. 1-juft jag‘laming o‘simtalari kuchli rivoj
langan va cho‘zilgan, jag‘ paypaslagichlari esa reduksiyaga uchragan 
(qarang: 150-rasm). 2-juft pastki jag'laming ichki o'simtalari birga qo'shilib, 
tilcha deb ataladigan nayga o‘xshash o‘simtani hosil qiladi. Tilchaustiga 
1-juft jag‘laming o'simtalari kelib tushganida gul nektarini so'rishga mo
slashgan naycha hosil bo‘ladi. Yuqori jag‘lar oziqlanishda ishtirok etmay- 
di. Ular yordamida ishchi arilar gul changi yig‘adi; mumdan katakchalar 
yasaydi; voyaga yetgan qurtlar esa katakchalar devorini teshadi.

Kapalaklaming so‘ruvchi og‘iz organi -  hartumi ham suyuq nektar 
bilan oziqlanishga moslashgan, lekin kemiruvchi-so‘ruvchi og‘iz organiga 
nisbatan kuchli o‘zgargan. Bu tipdagi og‘iz organida yuqori lab, yuqori 
jag'lar va pastki lab (2-maksillalar) redukdiyaga uchragan (qarang: 150- 
rasm). Pastki lab faqat plastinkadan iborat bo ‘lib, unda uch bo ‘g ‘imli pastki 
lab paypaslagichlari joylashgan. 1-juft jag‘laming har qaysisi uzun tar-

150-rasm. Hasharotlar og'iz organlaii.
A -  chaynovchi-kemiruvchi. В -  kemiruvchi-so‘ruvchi. D -  so'ruvchi, E -  sanchib 
so'ruvchi: 1 -  ustki lab, 2 -  ustki jag‘, 3 -  ostki jag‘, 4 -  ostki lab, 5 -  iyakosti, 6 -  ostki 
jag' paypaslagichlar, 7 -  ostki lab paypaslagichlar.

novga о ‘xshash о ‘ simtaga aylangan. Bu о ‘ simtalar bir-birining ustiga tax- 
langanida tamovchalar berk nayni hosil qiladi. Xartum kapalakning boshi 
ostida spiralga o ‘xshash o ‘ralgan bo‘ladi. Spiral yozilib hartum nektar 
so'rish uchun gul ichiga kiradi. Xartumning uzunligi kapalaklar oziqlana
digan gulning tuzilishiga bog‘liq. Ayrim kapalaklar xartumining uzunligi 
20 sm ga yetadi.

Chivinlar va qandalalaming og‘iz qismlari hayvonlar terisini yoki 
o'simlik po'stini teshib, qonni yoki o'simlik shirasini so'rishga moslash
gan sanchib so'ruvchi apparatga aylangan. Chivinlaming pastki lablari 
uzun tarnovchaga aylangan. Uning ustini xuddi shunga о ‘xshash ustki lab 
yopib olishi tufayli naysimon g‘ilof hosil bo‘ladi. Bu g‘ilof ichida ustki va 
pastki jag‘lar hamda gipofarinks hisobidan hosil bo‘lgan 5 ta o'tkir qillar 
joylashgan (qarang: 149-rasm). Hasharot oziq so'rayotganida qillar 
g'ilofdan chiqarilib, o'simlik yoki hayvon tanasiga sanchiladi; suyuq oziq 
g'ilof nayi orqali so'rib olinadi.

Yalovchi tipdagi og'iz organi suyuq oziqni yalab olishga moslashgan 
bo 'lib, pashshalarda rivojlangan (151 -rasm). Yalovchi og 'iz organida faqat 
pastki lablar yaxshi rivojlanib, filtrlovchi apparatga ega bo'lgan plastinkasi- 
mon ikkita о ‘simtani hosil qilgan. Yuqori lab va gipofarinks pastki labning 
oldingi devori bilan birga naychani hosil qiladi. Pastki lab plastinkasi yor-

151-rasm. Pashshaning yalovchi og‘iz organlari.
1 -  pastki jag' paypaslagich, 2 -ustki lab, 3 -  gipofarinks,
4  -  filtrlovchi apparat naylari, 5 -  og'iz teshigi, 6 -  pastki 
lab yuzasi. 7 -  pastki lab.

damida yalab va filtrlab o ‘tkazilgan suyuq oziq 
ana shu naychaga kelib tushadi. Yuqori jag'lar 
hamda 1-juft pastki ja g 'la r  reduksiyaga 
uchragan.

Yuqorida og ‘iz organlarining eng muhim tipla- 
rining ta’rifi keltirildi. Ayrim hollarda og'iz or
gani ikkilamchi soddalashuvi yoki butunlay 
reduksiyaga uchrashi ham mumkin. Bunday 
hodisa voyaga yetgan davrida oziqlanmaydigan 
kunliklar va bo'kalar, shuningdek ayrim 
hasharotlaming erkaklari uchun xos. Og'iz or
ganlarining bosh kapsulasida joylashish xusus
iyatiga binoan hasharotlar ochiq jag ‘Шаг va yopL, 

jag ‘Шаг kenja sinflariga ajratiladi. Ochiq jag Naming og‘iz organlari boshin- 
ing sirtida, yopiq jag‘lilarda esa maxsus og‘iz kapsulasi ichidajoylashadi.

Ko‘krak bo‘Iimi. Hasharotlaming ko‘kragi oldingi, o ‘rta va orqa 
ko‘krak deb ataladigan uchta bo‘g‘imdan tuzilgan, har bir ko‘krak bo‘g‘imi 
4 ta xitin qoplag‘ich -  skleritlardan iborat. Orqa skleriti tergit qorin 
skleriti sternit va ikkita yon skleritlar pleyrit deyiladi. Yon tomondan 
ko‘krak bo‘g‘imlarida esa bir juftdan qanotlari joylashgan. Oyoqlari ster
nit bilan pleyritlar, qanotlari esa tergitlar bilan pleyritlar tutashgan joyda 
ko‘krak bo‘g‘imlariga kelib qo‘shiladi. Ko'krak oyoqlar ham bo‘g‘imlarga 
bo‘lingan bo‘lib, asosiy bo‘g ‘imi chanoq, undan keyingi kalta bo‘g‘imi 
o'ynog'ich, yo'g'on va yirik bo'g'imi son; ingichka va uzun bo'g'imi boldir, 
oxirgi b o 'g 'im i panja deyiladi. Panjalar ham 5 tagacha mayda 
bo'g'imlardan iborat. Panjalar ikki yoki ba’zan bitta timoq bilan tugaydi. 
Harakadanish usuli va yashash muhiti ta’sirida oyoqlar turli darajada 
o'zgarishga uchraydi (152-rasm). Yuqorida keltirilgan tavsif yuguruvchi 
tipdagi oyoqlarga tegishli. Suvaraklar, qo'ng'izlar, qandalalar, pardaqan- 
otlilar, kapalaklar, chumolilar va boshqa juda ko'pchilik hasharotlaming 
oyoqlari xuddi shunday tuzilgan. Chigirtkalar, chirildoqlar, temirchaklam- 
ing oyoqlari sakrovchi tipda bo'lib, keyingi oyoqlarining son va boldir

152-rasm. Hasharotlar oyog‘i xillari
A -  yuguruvchi (vizildoq qo‘ng‘iz), В -  suzuvchi (suvsar qo‘ng‘izning keyingi oyog‘i), 
D -  sakrovchi (chigirtkaning orqa oyog'i), E -  kavlovchi (buzoqboshining oldingi oyog‘i), 
F -  tutuvchi (beshiktervataming oldingi oyog'i), G -  so‘rg‘ichli (qo‘ng‘ir suvsar erkagining 
oldingi oyog‘i), H -  to'plovchi (asalarining keyingi oyog'i), I -  yuruvchi (qiltumshuq 
qo‘ng‘iz panjasi): 1 -  chanoq, 2 -  o'ynog'ich, 3 -  son, 4 -  boldir, 5 -  panja.

bo‘g‘imi kuchli rivojlangan. Yer qazuvchi buzoqboshilaming oyoqlari kal
ta kurakka o‘xshash, o ‘tkir xitin tishchalar bilan ta’minlangan. Suv qan- 
dalalari va qo ‘ng ‘izlarining orqa oyoqlari kengayib uzun tuklar bilan qop
langan eshkakni hosil qiladi. Gul changini yig'uvchi arilar orqa oyog‘ining 
boldir qismida maxsus chuqurchadan iborat savatcha hosil bo‘ladi. Be- 
shiktebratarlaming oldingi oyoqlari tutuvchi organga aylangan.

Hasharotlaming qanotlari ko‘krak qismining yon tomonidagi tana 
qoplag'ich burmasidan kelib chiqqan. Qanot juda yupqa ikki qavat plas- 
tinkaga о ‘xshash bo‘lib, har ikkala qavat о ‘rtasida juda tor tirqish bo‘ladi. 
Bu tirqish tana bo‘shlig‘ining davomi hisoblanadi. Qanotlardagi to‘rlar 
xitin naychalardan iborat. Naychalar orqali traxeyalar va nerv tolalari 
o ‘tadi. To‘rlar qanotlar uchun tayanch vazifasini ham bajaradi. Qanotda- 
gi to‘rlaming shakli sistematik guruhlami aniqlashda katta ahamiyatga

ega. Qanot bo‘ylab joylashgan to‘rlar ko- 
stal, subkostal, radial, median, kubital, anal 
va yugal deb ataladi (153-rasm).

Qanotlaming harakati juda murakkab 
bo‘lib, bir tomondan ulami hasharot tana
si bilan tutashish xususiyatiga, ikkinchi to
mondan maxsus muskullaming qisqarish- 
iga bog'liq. Odatda har bir qanot har xil 
yelkali richagdan iborat. Qanotlar ko‘krak 
tergitlari va plevritlariga yupqa elastik 
membranalar orqali tutashgan. Tutashish 
joyidan sal keyinroqda yon plastinkalam- 
ing kalta ustunchasi joylashgan. Bu ustun- 
cha qanot richagi uchun tayanch vazifas
ini o ‘taydi. Qanotlaming harakati quy- 
idagicha sodir bo‘ladi. Ko'krakdagi dor- 
zoventral va bo ‘ylama muskullar tergitlar- 

ni ko'taradi yoki tushiradi (154-rasm). Tergitlar tushganida qanotlaming 
qisqa yelkasi bosib, ko‘tarish plastinkasi yuqoriga ko‘tariladi. Tergit 
ko‘tarilganida esa qanotlaming plastinkasi pastga tushadi. Qanotlardagi 
bir qancha kichikroq muskullar hasharotlaming о ‘z tana о ‘qi atrofida buril- 
ishi uchun xizmat qiladi. Yirikroq hasharotlar (kapalaklar) qanotlarini bir 
sekund ichida 5-10 marta, mayda chivinlar 500-600 marta, juda mayda 
zaxkash chivinlar esa 1000 martagacha tebrantiradi.

Ко‘pchilik hasharotlaming oldingi va keyingi juft qanotlari bir xilda 
rivojlanmagan. Faqat tuban tuzilgan hasharodar, masalan, ninachilaming 
qanotlari deyarli bir xil kattalikda bo‘ladi. To‘g‘riqanotlilaming oldingi qanoti 
birmuncha dag‘allashgan. Qo‘ng‘izlaming oldingi qanoti qalin va qattiq, 
ustki qanot -  elitrani hosil qiladi. Ustki qanot ostki pardasimon qanotni 
muhofaza qilib turadi. Qandalalarda ustki qanotning asosiy qismi qattiqlash- 
gan; shu sababdan ular chalaqattiqqanotlilar deb ataladi. Ikki qanotlilam- 
ing keyingi orqa juft qanotlari reduksiyaga uchragan; qanot qoldiqlari esa 
ovoz chiqarish vazifasini bajaradi. Ayrim hasharotlar (burgalar, bidar)ning 
qanotlari parazit yashash ta’sirida butunlay yo'qolib ketgan. Tuban 
hasharotlarda qanot rivojlanmagan.

Qorin bo‘limi har xil sondagi bo‘g ‘imlardan iborat. Eng tuban tuzil
gan hasharodar (masalan, Proturd) turkumining vakillarida qorin bo ‘limida

153-rasm. Hasharotlar 
qanotining tuzilishi.
A  -  qanotining tom irlanishi. 
В -  qanotining kesmasi: 1 -  kostal 
tomir, 2 -  subkostal tomir, 3 -  radial 
tomir, 4 -  medial tomir, 5 -  kubital 
tomir, 6 -  anal’ tomir, 7 -  yugal 
tomir, 8 -  traxeya.

154-rasm. Hasharotlar qanotining ishlash sxemasi.
A -  qanot ko‘tarilgan; В -  qanot tushirilgan: 1 -  tergit, 2 -  qanot, 3 -  ustun, 4 -  yon 
plastinka, 5 -dorzo-ventral muskul, 6 - b o ‘ylamamuskul, 7 -oyoqlaming asosiy bo‘g ‘imi.

11 tabo‘g‘imbo‘lib, oxirgi bo‘g ‘imitelson bilan tugaydi. Yuksak hasharot
laming qorin bo'limidagi bo‘g‘imlar soni 4-5 tagacha qisqarishi mumkin. 
Qorin bo'limida odatda oyoqlari bo'lmaydi. Biroq tuban tuzilgan Protura 
turkumiga mansub bo‘lgan qanotsiz hasharotlaming birinchi uchta qorin 
bo‘g‘imlarida juda mayda qorinoyoqlar saqlanib qolgan. Tizanuralaming 
hamma qorin bo‘g'imlarida grifelkalar deb ataladigan maxsus o'simtalar 
rivojlangan. Suvaraklaming oxirgi qorin bo ‘g ‘imlarida ham bir juft grifel
kalar saqlanib qolgan. Birmuncha tuban tuzilgan hasharotlar (suvaraklar, 
chigirtkalar va boshqalarda) oxirgi qorin bo‘g‘imlarining o'simtalari -  
serkilar boladi. Urg'ochi hasharotlaming eng so'nggi qorin bo‘g‘imida 
joylashgan uch tavaqali tuxum quygich organi ham qorin oyoqlardan kelib 
chiqqan.

Tana qoplag‘ichi hamma bo‘g ‘imoyoqlilar singari uchta asosiy qa
vat: kutikula, gipoderma va bazal membranadan tashkil topgan (155-rasm): 
Kutikula gipodermadan hosil bo‘ladi va uch qavatdan iborat. Kutikulan-

155-rasm. Hasharotlaming ichki tuzilish sxemasi.
1 -  antenna, 2 -  fasetkali ko‘z, 3 -  oddiy ko‘z, 4 -  miya, 5 -  so'lak bezi, 6 -  yurak, 
7 -  tuxumdon, 8 -  dum qili, 9 -  jinsiy teshik, 10 -  malpigi naychalari, 11 -  o ‘rta ichak, 
12 -  panja, 13 -  boldir, 14 -  son, 15 -  o ‘ynog‘ich, 16 -  chanoq, 17 -  qorin nerv zanjiri, 
18-halqumosti gangliy, 19 -  ikkinchi ostki jag‘, 20-birinchi ostki jag‘, 21 -yuqorijag*, 
22 -  yuqori lab.

ing sirti epikutikula lipoprotein moddalardan hosil bo‘lgan va suvning or- 
ganizmdan buglanishiga yo‘l qo'ymaydi. Suvda va tuproqda yashovchi 
hasharotlaming kutikulasi qisqichbaqasimonlamikiga о ‘xshash tuzilgan 
bo‘lib, lipoproteinli epikutikula hosil qilmaydi. Kutikulatarkibigakiradigan 
oqsil moddalar uni pishiq qiladi. Kutikula sirtida joylashgan har xil о ‘simtalar, 
tuklar yoki qillar gipodermadan hosil bo‘ladi. Ular termoregulyatsiya, sezgi, 
muhofaza qilish va boshqa funksiyalami bajaradi.

Hasharotlar tana qoplag'ichining rangi har bir tur uchun individual 
xususiyatga ega. Tana rangi ko‘pincha gipodermadagi bo‘yovchi pigment- 
ga bog ‘liq. Ayrim hasharotlar yoki ulaming qurtlari rangiga ichki organlar 
va tana suyuqligi rangi ham katta ta’sir ko'rsatadi. Masalan, ayrim shira 
bitlari, kapalaklar qurtining yashil rangi, xironomus pashshalari qurtlarin
ing qizil rangi gemolimfa suyuqligidagi gemoglobin bilan bog‘liq. Ayrim 
kapalaklar, qo‘ng‘izlar va boshqa hasharotlaming xilma-xil tovlanadigan 
rangi pigment bilan emas, balki juda yupqa ко ‘p qavatli xitin plastinkalam-

ing tana sirtiga nisbatan har xil burchak hosil qilib joylashishiga bog‘liq. 
Hasharotlar tanasining rangi ulami boshqa yirtqich hayvonlardan yash- 
irinishga imkon beradi. Tana rangi zaharli hasharotlar uchun ogohlanti- 
rish vazifasini o‘taydi.

Hasharotlaming tana qoplag ‘ichida hid taratish, mum ishlab chiqarish 
va tullash bezlari bor. Hid bezlari bir hujayrali yoki ко ‘p hujayrali bo ‘ladi; 
tananing turli joylarida joylashadi va turli vazifalami bajaradi. Kapalak- 
larda bunday bezlar maxsus tangachalar yoki qillar bilan bog‘langan. Su- 
varaklaming hid bezlari qorin bo‘limining orqa tomonida joylashgan. Hid 
odatda bir jinsga ikkinchisini tez topib olishi uchun zarur. Masalan, erkak 
kapalaklar hid orqali urg‘ochilarini bir necha km masofadan sezadi. 
Urg'ochi suvarakni esaerkagininghidbezi ajratayotgan suyuqlik jalb qiladi. 
Bu suyuqlik yalayotganida urg'ochisi urug'lanadi. Bir qancha hasharot- 
larda hid bezlari suyuqligi muhofaza funksiyasini ham bajaradi. Bunday 
bezlar qandalalarning ko'krak bo'lim ida, qo ‘ng‘izlarning qorin 
bo‘g‘imlarida joylashgan.

Mum bezlari arilar, paxmoq arilar, shira bitlari (qalqondorlar) va 
boshqalar uchun xosdir. Asalarilarning mum bezlari qomining 3-6 
bo‘g‘imlari stemiti ostida joylashgan. U maxsus teshikcha orqali tana 
sirtiga ajralib chiqib, mum plastinkasini hosil qiladi. Bu mumdan hasharot
lar kataklar qurish uchun foydalanadi. Qalqondorlaming mum bezlari 
sekretidan mum qalqon hosil bo‘ladi. Hasharotlaming lichinkalarida tul
lash bezlari ham ko‘p uchraydi. Bezlaming sekreti tullash davrida eski 
kutikulani yemiradi, lekin yangi hosil bo‘lgan kutikulaga ta’sir ko‘rsatmaydi.

Muskullari. Hasharotlar tanasida 1,5 mingdan 2,4 minggacha yax
shi ixtisoslashgan asosan ko‘ndalang targ‘il tolali muskullar bo‘ladi. 
Hasharotlaming ko‘krak va oyoq skelet muskullari yaxshi rivojlangan. 
Skelet muskullari odatda kutikula skleritlarining ichki yuzasiga birikadi. 
Hasharotlaming ko‘ndalang-targ‘il muskullari umurtqali hayvonlamikidan 
boshqacharoq tuzilgan. Sarkoplazma va unda bir qator bo‘lib joylashgan 
yadrolari hujayra markazida bo‘lib, ulami fibrillalar (muskul tolalari) o‘rab 
turadi. Umurtqali hayvonlaming muskullarida esa fibrillalar hujayrada bir 
tekis tarqalgan, yadrolar sirtqi yupqa sarkoplazma qavatida joylashgan.

Muskullar, ayniqsa, qanotlami harakatga keltiruvchi muskullar juda 
tez, ya’ni sekundiga 1000 martagacha qisqarish xususiyatiga ega. Bu 
xususiyat muskullaming bitta nerv impulsiga javoban bir necha marta 
qisqarishi tufayli amalga oshadi. Tez qisqarayotgan muskullarda mod-

342



dalar almashinuvi jarayoni kuchayadi, muskullar ishlashi tufayli ajralib 
chiqadigan issiqlik hisobiga hasharotning tana harorati ko'tariladi. Shu 
sababli uchib borayotgan hasharot tanasi harorati atrof muhit haroratiga 
nisbatan yuqori bo‘ladi. Qanotlaming o‘zida hech qanday muskullar 
bo‘lmaydi. Ulaming uchishidako‘krakmuskullari ayniqsako‘krakni siqu- 
vchi dorzoventral muskullaming ahamiyati katta. Ko‘krak bo‘limi dor- 
zoventral tomonga siqilganida qanotlar ko'tariladi; ikki yondan siqilganida 
qanotlar tushiriladi.

Ovqat hazm qilish sistemasi. Hasharotlaming og‘iz bo‘shlig‘i yu
qori lab va boshqa og‘iz organlari bilan o‘ralgan. Suyuq oziq bilan oziqla- 
nadigan turlarda esa og'iz bo‘shlig‘i ingichka nayni hosil qiladi. Og‘iz 
bo‘shlig‘ining keyingi tomonida pastki lablar asosiga 1-3 juft so‘lak be- 
zlarining yo‘li ochiladi. So'lakdagi fermentlar oziq tarkibidagi tez hazm 
boladigan kraxmal va shakarga ta’sir ko‘rsatadi. Qon so‘ruvchi hasharot
lar so ‘lagi tarkibida qonni ivishiga qarshilik qiladigan moddalar -  antiko- 
agulyantlar bo‘ladi. Bundan tashqari so'lakdagi qichitqon moddalar ter- 
ini qitiqlab, hasharot chaqqan joyga qonni oqib kelishini kuchaytiradi. 
Arilaming so‘lak bezlari sekret nektar bilan aralashib asal hosil qiladi. 
Ishchi arilaming maxsus halqum bezlari “asalari suti” deb ataladigan oq- 
sil modda ajratib chiqaradi. Bu modda bilan arilar ona ari rivojlanadigan 
qurtlami boqishadi. Kapalaklaming qurtlarida so‘lak bezlarining bir jufti 
o‘z funksiyasini o'zgartirib, ipak bezlariga aylanadi. Bu bezlar ishlab chiqar- 
gan suyuqlik havoda qotib ipak ipga aylanadi. Qurtlar bu ipdan pilla о ‘raydi. 
Og‘iz bo‘shlig‘i va halqum kuchli muskullar orqali bosh qutisi devoriga 
yopishib turadi. Bu muskullaming qisqarishi tufayli oziq halqumga so‘rib 
olinadi.

Hasharotlaming ichagi oldingi, o ‘rta va keyingi bo‘limlardan iborat 
(155,156-rasmlar). Oldingi ichak qisqa halqumdan boshlanadi. Halqum 
ingichka va uzun qizilo‘ngach bilan tutashgan. Qizilo‘ngachning keyingi 
qismi kengayib jig'ildonga aylanadi. Jig‘ildon oziq to‘planadigan organ 
bo‘lib, undan oziq oz-ozdan ichakning keyingi qismiga o‘tib turadi. Ishchi 
asalarilar jig‘ildoniga nektar yig‘adi. Bu yerda nektar so‘lak bezlari sekreti 
bilan aralashadi. Arilar bu suyuqlikni jig‘ildondan kataklarga to‘kadi. 
Kataklarda suyuqlik asalga aylanadi. Qattiq oziq bilan oziqlanadigan su- 
varaklar, to‘g ‘riqanotlilar va yirtqich qo‘ng‘izlarda jig‘ildondan keyin 
kavshovchi oshqozon joylashgan. Oshqozon devori kutikulasi ko‘p sonli 
qattiq bo‘rtmalar shaklidagi tishchalar hosil qiladi. Bu tishchalar yordami
da oziq qaytadan maydalanadi.

D

156-rasm. Qora suvarakning tuzilishi. A -  ichki tuzilishi orqa va yondan ko‘rinishi:
1 -  so'lak bezi rezervuari, 2 -  soiak bezi, 3 —jig'ildon, 4  -  muskulli oshqozon, 5 -  o'rta 
ichak, 6 -  malpigi naychalari, 7 -  orqa ichak, 8, 9 -  traxeya, 10 -  qorin nerv zanjiri,
11 -  urug'don, 12 -  jinsiy bezlar, 13- yurak, 14 -  bosh miya, 15 -  simpatik nerv sistemasi, 
16 -  orqa ichakning pilorik (ko‘r) o'simtalari; В -  kutikulasining tuzilishi: 1 -  epikutikula,
2 -  ekzokutikula, 3 -  endokutikula, 4  -  gipoderma, 5 -  qil, 6 -  teri bezi; D -  urg'ochilik 
jinsiy organi: 1 - tuxumdon naylari, 2 ~ tuxum yo‘li, 3 -  urug' qabul qilgich, 4 -  bezlar.

Hasharotlaming o‘rta ichagi ham oziqlanish usuliga va ovqat xiliga 
muvofiq har xil tuzilgan. Suvaraklarda o ‘rta ichakning oldingi qismida 
sakkiztako‘r o ‘simtalar joylashgan. Qo‘ng‘izlarda esa bunday o ‘simtalar 
juda ham ко‘p bo‘ladi; arilardabo‘lmaydi. 0 ‘rtaichakda oziq hazm bo‘ladi 
va so‘riladi. Hasharotlaming jigari bo‘lmaydi. Ko‘r o‘simtalari jigar sin- 
gari ichakning bezli va so‘ruvchi yuzasini kengaytirish uchun xizmat qila
di. Ichak devorida juda ko‘p burmalar bor. Ovqat hazm qilish fermentlari 
oziq xiliga qarab har xil bo‘ladi. Ozig‘i asosan oqsildan iborat bo‘lganidan 
qon so'ruvchi hasharotlar ichagida proteolitik fermentlar, nektar bilan 
oziqlanadigan hasharotlarda esa uglevodlarga ta’sir qiluvchi fermentlar 
ko‘proqbo‘ladi. Bir talay fitofag (o‘simlikxo‘r) hasharotlar ichagida bak- 
teriyalar va bir hujayrali organizmlar simbioz yashaydi. Ular hasharotlar- 
ga qattiq kletchatkani hazm qilishga yordam beradi.

Hasharotlaming o ‘rta ichagi epiteliysi ichakdagi oziq atrofida juda 
yupqa parda -  peritrofik membrana hosil qiladi. Bu membrana ferment- 
lami oziq ichiga, ovqat hazm qilish mahsulotlarini ichak bo‘shlig‘iga o‘tishni 
ta’minlaydi; oziqning hazm bo'lishiga yordam beradi. Bundan tashqari 
membrana ichak devorini yemirilishdan saqlaydi.

Ichakning keyingi bo ‘limi, ya’ ni keyingi ichak ham ко ‘pincha ikki qism- 
ga: yo‘g ‘on ichak va to‘g ‘ri ichakka bo‘linadi. To‘g‘ri ichak kengayib, 
kloaka deb ataladigan yopiq xaltasimon o'simtani hosil qiladi. Keyingi 
ichakda odatda hasharotlaming rektal bezlari joylashgan. Keyingi icha
gi ham oldingi ichagi kabi ektodermadan kelib chiqqan. Keyingi ichakn
ing funksiyalari to‘g‘risida keyinroq bayon qilinadi.

Hasharotlar juda xilma-xil oziqlanish bilan boshga umurtqasiz hay von- 
lardan ajralib turadi. Ular orasida faqat o ‘simlik bilan oziqlanadigan/Ifo- 
faglari, boshqa tirik hayvonlar bilan oziqlanadigan yirtqich -  zoofag- 
lari, hayvonlar murdasi va go‘ngi bilan oziqlanadigan nekrofaglari va 
koprofaglari, chiriyotgan о ‘simlik va hayvon qoldiqlari bilan oziqlanadi
gan saprofaglari, shuningdek har xil oziq yeyaveradigan polifaglari bor. 
K eratofaglar hatto pat, soch, mum, shox kabi boshqa hayvonlar 
o‘zlashtirolmaydigan oziqga ham moslashgan.

Nafas olish sistemasi. Ко‘pchilik hasharodaming yaxshi rivojlan
gan traxeyalar sistemasi bo‘ladi. Faqat ayrim, asosan tuban tuzilgan 
hasharotlaming traxeyalari rivojlanmagan; ular tana qoplag‘ichi orqali 
diffuziya yo‘li bilan nafas oladi. Nafas olish sistemasi tanasining ikki yon- 
ida joylashgan nafas olish teshiklari yoki stigmalardan boshlanadi. Stig-

malar 10 juft yoki undan kamroq bo‘ladi. Ular o‘rta va orqa ko‘krak 
hamda 8 ta qorin bo‘g‘imlarida joylashgan. Stigmalar ochib va yopib tu- 
ruvchi maxsus moslama bilan ta’minlangan. Stigmalaming teshigi tana- 
da ko'ndalang joylashgan yo‘g‘on va ko‘ndalang traxeya naylariga ochi
ladi. Bu naylar tanabo'ylab o'tuvchi ikkita asosiy traxeyalar orqali o‘zaro 
tutashgan. Asosiy traxeya naylaridan birmuncha ingichkaroq naylar 
boshlanadi; ular ham ko‘p marta ketma-ket shoxlanib, ingichka naylarni 
hosil qiladi. Bu naylar hamma organlami o‘rab turadi. Naylar ko‘p marta 
shoxlanadi va uchki hujayralar bilan tamom bo ‘ladi. Traxeyalar hatto ayrim 
hujayralaming ichigaham kirib boradi. Ba’zan traxeyalaming ayrim qism- 
lari kengayib havo xaltachalarini hosil qiladi. Bundan tashqari yaxshi uch- 
adigan ко ‘pchilik pardaqanotlilar, pashsha va boshqa hasharotlaming qorin 
bo‘shlig‘ida havo xaltachalari boiadi. Ana shu havo xaltachalari tufayli 
hasharotlaming traxeya sistemasida havo almashinadi. Xaltachalar 
hasharotlar tanasining solishtirma og ‘irligini kamaytiradi. Havo xaltacha
lari hasharotlar uchayotganida sarf bo‘ladigan rezerv havo saqlanadigan 
joy ham bo‘lib xizmat qiladi. Stigmalarda yopib ochuvchi apparatning 
bo‘lishi tufayli qumqlikda yashovchi hasharotlaming nafas olish jarayon- 
ida suv bug'lanishi keskin kamayadi. Stigmalar juda qisqa vaqt ochilgani- 
da ham kislorodning diffuziyasi havoga nisbatan yuqori bo‘lgani tufayli 
traxeyalarga kirishga ulguradi; suv bug‘i esa traxeyalardan chiqishga ul- 
gurmaydi. Traxeyalar hasharotlaming embrional rivojlanishi davrida ek- 
todermadan hosil bo‘ladi. Traxeya naylari bir qavat epiteliy hujayralari- 
dan iborat; traxeolalardan tashqari hamma traxeya naylarining ichki yu- 
zasi xitin modda bilan qoplangan. Traxeya naylarining ichki yuzasida xitin 
moddadan iborat spiral yo‘g‘onlashuv paydo bo‘ladi. Faqat traxeolalarda 
bunday yo‘g‘onlashuv bo‘lmaydi. Spiral yo‘g‘onlashuv traxeyalami doimo 
ochiq bo‘lishiga imkon beradi, nafas chiqarishdan keyin ham naylar de
vori yopishib qolmaydi.

Nam joylarda hayot kechiradigan kam harakat hasharotlaming nafas 
olish teshigi doimo ochiq bo‘ladi. Traxeya sistemasi orqali gaz almashinuvi 
passiv, ya’ni diffuziya orqali sodir bo‘ladi Moddalar almashinuvi juda tez 
kechadigan faol hayot kechiruvchi hasharotlaming traxeyalarida gaz al- 
mashinuv jarayoni qorin ho‘limining siqilishi va bo‘shashi orqali boradigan 
nafas olish harakatlari bilan bog‘liq. Nafas olish tezligi hasharotlaming tori, 
uning fiziologik holati va muhit sharoitiga bog‘liq. Masalan, asalari tinch 
holatda har daqiqada 40 marta, harakatlanganida 120 marta nafas oladi.

Suvda yashovchi hasharotlar nafas olish sistemasining tuzilishida har 
xil moslashishlar paydo bo‘ladi. Ulami nafas olish xususiyatlariga ko‘ra 
ikki guruhga ajratish mumkin. Bir qancha hasharotlar suvda yashab, at- 
mosfera havosidan (suv qandalalari, qo‘ng‘izlari, pashshalar lichinkasi), 
boshqalari esa suvda erigan kislorod bilan nafas oladi (ninachilar, bulo- 
qchilar va kunlik kapalaklaming lichinkalari).

Atmosfera havosi bilan nafas oladigan suv hasharotlarining tanasida 
nafas olish bilan bog‘liq bo‘lgan havo saqlaydigan bo'shliqlar, tuklar, havo 
o‘tkazish naylari yoki boshqa xil moslamalar paydo boiadi. Masalan, suv 
chayonlari qomining uchki qismidagi uzun o ‘simtasi havo o'tkazish nayi 
hisoblanadi. Bu nay nafas olish teshiklari (stigmalar) bilan tutashgan. Suv 
chayoni nafas olishi uchun dum o‘simtasini suvdan chiqarishi kifoya. Suv 
qo‘ng‘izilarining nafas olish teshiklari qorin bo‘limining orqa tomonida, 
ya’ni elitrasi (ust qanoti) ning ostida joylashgan. Elitra tanasiga zich yo- 
pishmaganligi tufayli uning ostida bo‘shliq, ya’ni havo kamerasi hosil 
bo‘ladi. Qo‘ng‘iz suv yuzasiga ko‘tarilib, qomining keyingi uchim suvdan 
chiqaradi; elitrasi ostigahavo to‘ldirib oladi. Qo‘ng‘iz suvga shung‘iganida 
ana shu havo hisobidan nafas olib turadi.

Hasharotlaming havo o ‘tkazuvchi naylari butun tanaga tarqalgan; 
kislorodni to‘ppa-to‘g ‘ri to‘qimalarga va hujayralarga yetkazib beradi. 
Bu jihatdan ya’ni traxeya qisman qon tomirlari funksiyasini ham bajaradi. 
Bu jarayonda traxeyalaming uchki hujayra ichida joylashgan shoxchalari
-  traxeolalar muhim vazifani bajaradi. Tinch holatda to‘qimalar kislorod
ni kam sarflaganligi tufayli traxeolalarga to‘qima suyuqligi kiradi va havo 
siqib chiqariladi. Faol holatda esa aksincha, suyuqlik traxeolalardan hu
jayralar va to‘qimalarga o‘tadi; traxeolalar traxeyalardan keladigan havo 
bilan to‘lishi natijasida hujayralarga ko‘proq kislorod keladi.

Ко‘pchilik hasharotlar (kunliklar, buloqchilar, ninachilar)ning suvda 
yashovchi lichinkalari traxeyajabralar yordamida suvda erigan kislorod 
bilan nafas oladi. Ulaming tashqi nafas olish teshigi rivojlanmagan; trax
eya sistemasi yopiq. Traxeyajabralar lichinka qorin bo'limida joylashgan 
ipsimon yoki bargsimon yupqa devorli o'simtalardan iborat. Traxeyalar 
ana shu o‘simtalar ichida joylashgan. Suvda hayot kechiradigan kunliklar 
lichinkasining traxeyajabralari plastinka shaklida bo‘lib, lokomotor organ- 
lar vazifasini ham bajaradi. Bentos (suv tubi)da yashovchi kunliklar, bulo
qchilar va boshqa hasharotlar lichinkalarining traxeya jabralari ipsimon 
shaklda; voyaga yetayotgan hasharodami quruqlikka chiqishi davrida trax-

eya jabralari yo‘qolib, tashqi nafas olish teshiklari paydo bo‘lishi bilan 
yopiq traxeyalar sistemasi ochiq sistemaga aylanadi. Ayrim hasharotlar, 
masalan, lyutka ninachilari, ba’zi pashshalaming suvda yashovchi li- 
chinkalarida traxeyalar rivojlanmagan. Kislorod, ichki organlarga tana 
qoplag‘ichi orqali diffuziya yo‘li bilan o‘tadi.

Qon aylanish sistemasi. Traxeya sistemasining murakkablashuvi 
qon aylanish sistemasining soddalashuviga oUb keladi. Qon aylanish siste
masi faqat yurak va undan chiqadigan kalta aorta qon tomiridan iborat; 
qon (gemolimfa) tanabo‘shlig‘ida aylanadi. Hasharotlaming yuragi uzun 
nayga o'xshash bo‘lib, qorin bo‘limida ichakning ustida joylashgan. Yurakn- 
ing keyingi uchi berk; ichki bo‘shlig‘i ko'ndalang to‘siqlar bilan bir necha 
bo‘lmalarga bo‘lingan. Ko‘pchilik hasharotlarda bunday bo‘lmalaming 
soni 8 ta bo‘ladi (qarang: 156-rasm). Har bir bo‘lmaning yon tomonida 
ikkitadan klapanli teshikchalar (ostiylar) bor; yurak va undan boshlanadi- 
gan bosh aorta tomiri devori muskul tolalan bilan ta’minlangan. Aorta 
bosh yaqinida tana bo‘shlig‘iga ochiladi; gemolimfa aortadan ana shu 
bo'shliqqa kelib tushadi. Yurakni yurakoldi sinusi o ‘rab turadi. Bu sinus 
tana bo ‘shlig ‘idan mayda teshikchali yupqa diafragma parda orqali ajral
ib turadi.

Yurakning ostida diafragmaga qanotsimon muskullaming uchi kelib 
tutashgan. Yurak elastik tolalar yordamida qorin tergitlarida osilib turadi. 
Ко‘pchilik hasharotlarda xuddi shunday diagfragma parda ichakning os
tida ham bo‘ladi. Qanotsimon muskullar qisqarganida difragma pastga 
tortiladi; yurakoldi sinusi kengayib, gemolimfa bilan to‘ladi. Gemolimfa 
ostiylar orqali yurak bo‘shlig‘iga o‘tadi. Yurak devoridagi muskullaming 
ketma-ket to‘lqinsimon qisqarishi natijasida qon yurakdan aortaga chiqa
di; undan bosh yaqinida tana bo‘shlig‘iga kelib quyiladi. Ichakosti diafragma 
muskullari qisqarganida gemolimfa tana bo‘shlig‘ida oldingi tomonidan 
keyingi tomoniga oqadi (156, A-rasm). Qisqarish xususiyatiga ega bo‘lgan 
maxsus qo ‘ shimcha ampulalar gemolimfani oyoq, qanot va mo ‘ylovlaming 
bo‘shlig‘ida ham aylanishga yordam beradi. Yurakning qisqarish tezligi -  
puls hasharotlar turiga va uning fiziologik holatigabog‘liq bo‘ladi. Masalan, 
arvoh kapalak (Sphinx ligustri) yuragi tinch holatda bir dakikada 60-70, 
uchganida 140-150 marta qisqaradi.

Hasharotlaming gemolimfasi gazlami tashishda ishtirok etmaydi; u 
orqali faqat oziq moddalar va modda almashinuv mahsulotlari tashiladi. 
Shu sababdan hasharotlar qonida eritrotsitlar yoki shunga o'xshash qon

elementlari, shuningdek gemoglobin ham bo‘lmaydi. Gemolimfa esa rang- 
siz, sarg‘ish yoki yashil tusdabo‘ladi. Faqat ayrim chivinlar, xususan xirono- 
midlar lichinkalari gemolimfasida gemoglobin borligi sababli qoni qizil tus- 
da bo‘ladi. Bunday lichinkalarda traxeya sistemasi bo'lmaganligi tufayli 
gemoglobin gemolimfaga diffuziya yo‘li bilan o‘tadigan kislorodni bog‘lash 
xususiyatiga ega. Hasharotlaming gemolimfasida fagotsitoz xususiyatiga 
ega bo‘lgan maxsus hujayralar-gmo/s/Azr bo‘ladi. Bir qancha hasharot
laming gemolimfasi tarkibida kuchki zaharli moddalar bor. Ayrim 
qo‘ng‘izlar (xon qizi, malhamchi)ning gemolimfasi oyoqlarining 
bo‘g‘inlaridagi teshiMaridan mayda tomchilar holida chiqib turadi. Zaha
rli gemolimfa hasharotlami boshqa yirtqich hayvonlarga yem bo ‘lib ketish- 
dan saqlab qoladi.

Ayirish sistemasi. 0 ‘rta ichak bilan orqa ichak chegarasida joy
lashgan malpigi naychalaridan iborat (qarang: 156-rasm). Bu naychalar 
orqa ichak o‘simtalaridan iborat bo‘lib, ektodermadan kelib chiqqan. Ul
aming soni bir juftdan bir necha yuz juftgacha, to‘g‘ri qanotlilarda 120; 
pardaqanotlilarda 150 juftgacha yetadi. Shira bitlari va ayrim tuban 
hasharotlarda malpigi naychalari umuman bo‘lmaydi. Ко‘pchilik hasharot
laming malpigiy naychalari devori muskullar bilan ta’minlanganligi tufayli 
harakatlanish (qisqarish) xususiyatiga ega. Naychalamingtanabo‘shlig‘ida 
osilib turgan qismining uchi berk bo‘ladi; ikkinchi uchi esa o ‘rta ichak 
bilan orqa ichak chegarasida ichak bo‘shlig‘iga ochiladi. Moddalar al- 
mashinuv mahsulodari suvda erigan siydik kislotasi tuzlari holida gemolim- 
fadan naychalar bo‘shlig‘iga, u yerdan ichak bo‘shlig‘iga tushadi. Nay
chalar va ichakda siydik kislotasi kristall holida cho‘kmaga tushadi; suv 
esa qaytadan gemolimfaga so‘riladi. Suvning asosiy qismi keyingi ichakdagi 
rektal bezlari yordamida so‘riladi. Siydik kislotasi kristallari hazm 
bo‘lmagan oziq qoldiqlari bilan birga anal teshigidan chiqarib tashlanadi. 
Ayirish sistemasining bu xususiyati quruqlikda, ayniqsa, quruq iqlimda suvni 
tejab sarflashga imkon beradi. ОЧа nam joyda yashaydigan yoki suyuq 
oziq bilan oziqlanadigan hasharotlar (masalan, shira bitlari)ning ayirish 
sistemasi siydik tarkibidagi suvni qayta shimib olish xususiyatiga ega 
bo‘lmaydi.

Hasharotlaming yog‘ tanasi ham ayirish vazifasini bajaradi. Yog‘ ta
nasi ichki organlar orasida joylashgan g‘ovak to‘qimadan iborat; unda 
modda almashinuv mahsulotlaridagi siydik kislotasi kristallanadi. Bu mod
dalar organizmdan tashqariga chiqarib yuborilmaydi. Shuning uchun yog‘

tanani “to‘plash buyragi” deyish mumkin. Lekin hasharotlarda yog‘ tana 
asosan qo‘shimcha oziq hisoblanadi. Shuning uchun bu modda metamor- 
foz bilan rivojlanadigan hasharotlaming katta yoshdagi qurtlarida va uzoq 
muddat och yashash xususiyatiga ega bo'lgan hasharotlar (masalan, 
to'shak qandalalarida yaxshi rivojlangan. Hasharotlarda bu modda meta- 
morfoz jarayonida yoki oziq tanqisligi davrida sarflanadi.

Ко‘pchilik hasharotlar yuragining ikki yonida joylashgan yurakoldi 
hujayralar -  nefrotsitlar ham ayirish funkdiyasini bajaradi. Nefrotsitlar 
tana bo‘shlig‘idagi yot moddalami yutish xususiyatiga ega bo‘lgan/ag- 
otsitar organlar hisoblanadi. Ayrim tuban hasharotlar (tizanurlar, 
to‘g‘riqanotlilar)ning yuragi ostida joylashgan amyobasimon hujayralar 
to‘plami ham fagotsitoz, ya’ni gemolimfadagi qattiq zarrachalami qam- 
rab olish xususiyatiga ega.

Shu’lalanuvchi hasharotlar (masalan, qo‘ng‘iz Lampyris)laming shu- 
lalanuvchi organlari ham yog‘ tanasining yupqa tiniq gavda qoplag‘ichi 
joylashgan bir qismi hisoblanadi. Kislorodli muhitda maxsus ferment 
ta’sirida yog‘ tarkibidagi lyutsiferin moddasi oksidlanib, yog‘du chiqaradi. 
Shu’lalanish hodisasi nerv sistemasi tomonidan boshqarilib turiladi.

Nerv sistemasi. Hasharotlaming nerv sistemasi boshqa hamma 
bo‘g‘imoyoqlilamikiga o‘xshash qopin nerv zanjiri tipida tuzilgan bo'lsada, 
turli darajada murakkablashgan. 0 ‘rta nerv sistema
si halqumusti nerv tugunlaridan hosil bo‘lgan bosh 
miyadan, xalqumosti va qorin nerv zanjiri hamda nerv 
tugunlaridan iborat. Hasharotlaming bosh miyasi pro- 
totserebmm, deytotserebrum va tritotserebrum deb 
ataladigan uchta bo'limdan iborat (157-rasm). Bosh 
miya uchta bosh segmentlari gangliylarining 
qo'shilishidan hosil bo'ladi. Prototserebrumning ikki

157-rasm. Hasharotlar markaziy nerv sistemasining 
tuzilishi.
1-3 -  bosh miyaning oldingi, o ‘rta va keyingi bo'limlari, 
4 -  oyoq nervi, 5-8 -  qorin nerv gangliylari, 9 -  o ‘rta ko'krak 
gangliysi, 10,11 -  qanot nervlari, 12-oldingiko‘krakgangliysi, 
13 -  halqumosti gangliy, 14 -  tatashtiruvchi nerv, 15 -  mo'ylov, 
16 -  murakkab ko‘z, 17 -  miyaning optik qismi, 18 -  oddiy 
ko'zlar, 19 -  orqa ko'krak gangliysi.

yonida ko‘zlami boshqaradigan ikkita bir juft ko'rish bo‘laklari joylash
gan. Bosh miyaning o‘rta bo'limi deytotserebrum ancha yirik bo‘lib, 
mo‘ylovlami idora qiladi. Uning ostki qismi maxsus hidlov bolaklarini hosil 
qiladi. Bosh miyaning uchinchi bo‘limi tritotserebmm qisqichbaqasimon
laming 2-nchi juft, mo‘ylovlari segmentiga mos keladi. Undan yuqori la- 
bga nervlar chiqadi. Halqumosti nerv tuguni mandibula, maksilla va past
ki lab bo‘g‘imlariga mos keluvchi uch juft gangliylami birga qo'shilishidan 
hosil bo‘lgan. Undan yuqori jag‘lar, pastki jag‘lar va pastki lablarga ketu- 
vchi uch juft nervlar chiqadi. Hasharotlaming murakkab hulq-atvori pro- 
toderebramdagi zamburug'simon tana bilan bog‘liq. Chunki bosh miya
ning bu qismi eng murakkab hulq-atvorga ega bo‘lgan hasharotlar, ay- 
niqsa jamoa bo‘lib yashovchi arilar, termitlar va chumolilarda kuchli rivoj
langan. Hatto bir turning har xil tabaqalariga tegishli bo‘lgan individlar 
bosh miyasining zamburug‘simon o‘simtasi turli darajada rivojlangan. 
Masalan, hayotiy faolxyati xilma-xil va murakkab bo‘lgan ishchi chumoli
larda zamburug‘simon tana malika va erkak chumolilarga nisbatan kuchli 
rivojlangan.

Qorin nerv zanjiri uchta ko'krak va 8 tagacha qorin nerv tugunlaridan 
iborat. Ко‘pchilik hasharotlarda ayrim qorin nerv tugunlari birga qo‘shilib 
ketganligi sababli ulaming soni ancha qisqaradi. Ba’zan qorin va ko‘krak 
gangliylari birga qo'shilib, yaxlit ko'krak nerv massasini hosil qiladi; qor
in bo ‘limida esa faqat nervlaming о ‘zi saqlanib qoladi. Odatda lichinkalam- 
ing qorin nerv tugunlari soni voyaga yetgan hasharodarganisbatan ko‘proq 
bo‘ladi. Masalan, asalari lichinkasida qorin nerv tuguni 10 ta, voyaga yet- 
ganida esa 6 ta bo‘ladi.

Hasharotlar markaziy nerv sistemasining bosh va halqumosti nerv 
markazlarida neyrosekretor hujayralar joylashgan. Hujayralaming ney- 
rosekretlari aksonlar orqali gemolimfaga oqib keladi. Neyrosekretlar 
hasharotlaming gormonal sistemasida muhim ahamiyatga ega. Rivojlan- 
ish, moddalar apmashinishi, tullash jarayonlariga ta’sir ko‘rsatadigan be- 
zlar faoliyatini neyrosekretlar idora qiladi.

Sezgi organlari. Hasharodaming sezgi organlari xilma-xil va ancha 
murakkab tuzilgan. Ularda mexanik, tovush, kimyoviy, namlik, harorat, 
yomg‘lik va boshqa xilma-xil ta’sirotlami qabul qiluvchi mexanoretseptor- 
lar, xem oretseptorlar, term oretsep torlar  va fo to re tsep to r la r  bor. 
Hasharotlaming retseptorlari juda sezgirligi bilan boshqa hayvonlardan farq 
qiladi. Masalan, xemoretseptorlar havoga aralashgan hidli moddalaming

ayrim molekulalarini, fotoretseptorlar esa ayrim fotonlami ham qayd qilish 
xususiyatiga ega. Hasharotlar gravitatsion ta’sir, namlik va hatto elektro- 
magnit maydonining o‘zgarishiga ham sezgir bo‘ladi.

Hasharotlar sezgi organlarining morfologik va funksional asosini ku
tikula bilan bog‘langan sezgi organlar -  sensillalar tashkil etadi. Sensil- 
lalaming trixoid, bazikonoid, qo‘ng‘iroqsimon, tangachasimon, konussi- 
mon, xordotonal va boshqa xillari mavjud. Ular bir-biridan faqat kutikula 
bilan bog‘langan qismining tuzilishi ЬДап farq qiladi. Trixoid va bazikonoid 
sensillalaming kutikulyar qismi tana sirtida joylashgan ichi kovak tukcha 
yoki o ‘simta tanacha shaklida bo'ladi. Boshqa xil sensillalaming kutikul
yar qismi yassilashgan yoki tana qoplag‘ichi ostida joylashgan. Trixoid 
yoki tuksimon sensillalar mexano-va xemoretseptorlar hisoblanadi. Ko- 
nussimon sensillalar esa harorat va namlikning о ‘zgarishpini sezadi. Sen
sillalar butun tanada tarqalgan bo‘lib, ayniqsa hasharotlaming mo‘ylovlari, 
og‘iz organlari, oyoqlari va dumidagi o'simtalarda ko‘p bo‘ladi. Erkak 
asalaming mo‘ylovlarida 30 mingga yaqin tangachasimon hidlov sensilla- 
lari joylashgan. Og‘iz organlarida joylashgan sensillalar xemo - , termo -, 
gigro -  va mexanoretseptorlar, oyoqlar va dum о‘ simtalaridagilari esa 
mexano -  hamda xemoretseptorlar funksiyasini bajaradi. Sensillalar yak- 
ka-yakka va to ‘p bo ‘lib joylashgan yoki bir necha ming sensillalar birgalikda 
timpanal, jonston va boshqa tipdagi murakkab tuzilgan organlami hosil 
qilishi mumkin. Hamma sensillalar bitta umumiy 
boshlang‘ich sensillalardan kelib chiqqan.

Tuyg‘u organlari funksiyasini asosan trixoid 
sensillalar deb ataladigan mexanoretseptorlar 
(158-rasm) bajaradi. Troxoits sensillalaming 
asosiy elementini bitta yoki bir necha sensor (sez
gir) neyron tashkil etadi. Odatda trixoid sensilla
lar hasharotlar tanasining tashqi muhit bilan kon- 
taktda bo‘ladigan qismlarida (masalan, oyoqlar)

158-rasm. Hasharotlar mexanoretseptor 
sensillalarining tuzilishi.
1 -  sezgir tukcha, 2 -  kutikula, 3 -  kutikula naycha,
4 -  ko'rinishi o ‘zgargan xivchin, 5 -  sezgir hujayraning 
periferik о ‘simtasi, 6 -  sezgir hujayra, 7 -  sezgir hujayraning 
markaziy o‘simtasi.

va tuxum qo‘ygichlarda, ayniqsa oyoq va tana bo‘g‘imlarida ko‘p bo‘ladi. 
Ular juda xilma-xil mexanik ta’sirlarni qabul qilib, harakatlanish (yurish, 
suzish, uchish) jarayonida tana holatini aniqlash va boshqarish vazifasini 
bajaradi. Havo oqimi (shamol)ga sezgir mexanoretseptorlar odatda an
cha ingichka va tana qoplag'ichi bilan harakatchan qo‘shilgan. Eshitish 
funksiyasini xordotonal sensillalar, ya’ni skolpoforlar deb ataladigan 
mexanoretseptorlar bajaradi. Ular har xil chastotali tebranishlar, jumladan 
tovush tebranishlarini ham qabul qilishga ixtisoslashgan. Ayrim hasharot
lar (chivinlar) mo‘ylovlarida joylashgan xordotonal organlar yuqori chas
totali tebranishlarga ham sezgir bo‘ladi. Xordotonal sensillalar tebranish- 
ni uzoqdan, ya’ni tebranish manbai bilan kontaktsiz qabul qila olish bilan 
trixoid sensillalardan farq qiladi. Shuning uchun ular asosan hasharot
laming maxsus eshitish organlari -  timpanal organlar tarkibiga kiradi.

Hasharotlaming timpanal organlari oldingi oyoqlar boldirida (temirchak- 
lar, chirildoqlar, buzoqboshilar), ko'krakda (suv qandalalari), qorinda (chi- 
girtkalar.jizildoqlar, ayrim qattiqqanotiilar),qanotlarda(to‘rqanotlilar) joy
lashgan. Timpanal organlar, ayniqsa sayroqi hasharotlarda yaxshi rivojlan
gan. Ulaming soni 2-4 dan bir necha o‘ngacha va hatto yuzdan ortiq (jizii- 
doqlar) bo'lishi mumkin. Temirchaklaming timpinal organlari oldingi oyo
qlaming boldir qismida joylashgan ikkita tor tirqish bilan boshlanadi (158,
159-rasm). Bu tirqishlar nog‘ora bo‘shlig‘iga ochiladi. Bo‘shliqning ichki 
tomonida ikkitanog‘orapardasi joylashgan. Nog‘opapardalaming oralig‘idan 
traxeya naylari о ‘tadi. Bu naylar tovushni kuchaytiruvchi rezonatorlar vazi
fasini o ‘taydi. Timpanal organning asosiy qismi uch guruh skolpoforlardan 
iborat: Skolpoforlar nog‘ora pardaga va rezonator traxeyalarga tegib tura-

Щ joyidan ko'ndalang kesmasi:
& 1 -  kutikula, 2 -  eshitish teshigi,
' 3 -  qalpoqsimon hujayra, 4 -  skolpofor, 

5 -  nog‘ora parda, 6 -  traxeyalar,
7 -  nog'ora parda bo‘shlig‘i, 8 -  oyoq 
bo‘shlig‘i, 9 -  skolopoid tanacha.

I  B -  boldiming timpanal organ bo'lgan

159-rasm. Temirchakning timpanal 
organi.
A -  oldingi boldirdagi tim panal 
organning ikkita teshigi.

A В

di. Sezuvchi nerv hujairalaming o‘simtalari timpanal nervni hosil qiladi. 
Xordotonal sensillalar, ya’ni skolpoforlar har xil rastotali tovush tebran- 
ishlarini qabul qiladi. Sensillalardan bir guruhi muayyan tur individlari uchun 
xos bo‘lgan tovush tebranishlarini qabul qiladi.

Hasharotlaming timpanal organlari sekundiga 15000 dan 175000 
gacha bo‘lgan tovush tebranishlarini qabul qiladi. Ular ayniqsa ultrato- 
vush tebranishlariga sezgir bo‘ladi. Tunlam kapalaklar ko‘rshapalaklar 
tarqatadigan 30000-80000 chastotali tovush tebranishlarini sezadi va ul- 
ardan saqlanish uchun o‘z yo‘nalishini o‘zgartirib turishadi. Yuqorida trixoid 
sensillalar ham eshitish funksiyasini bajarishi to‘g‘risida eslatilgan edi. 
Trixoid sensillalar 50 dan 400 gacha chastotali tebranishlami sezadi. Ular 
kontakt sezgi organlari bo‘lib, hasharotlar o‘tirgan yuzaning tebranishlarini 
qabul qiladi. Trixoid sensillalar mo‘ylovlarda va serkilarda ko‘p bo‘ladi. 
Ayrim trixoid sensillalaming tukchalari kutikula bilan harakatchan birika
di. Bunday sensillalar shamolning yo‘nalishini vahavo oqimini aniqlashga 
yordam beradi. Pashsha va chivinlarning ikkinchi juft qanotlari qoldig ‘idan 
hosil bo‘lgan vizildoqlarida tana holatini boshqarishga yordam beradigan 
xordotonal sensillalar joylashgan.

Qanotli hasharotlar mo‘ylovlarining asosida murakkab tuzilgan jon- 
ston organi uchish tezligini boshqarishga yordam beradi. Eshitish organ
lari -  rivojlangan hasharotlar ovoz chiqarish xususiyatiga ham ega bo‘ladi. 
Bu organlar har xil tuzilgan. Hamma to ‘g ‘riqanotlilaming ovoz chiqarish 
xususiyati qanotlar bilan bog‘liq. Temirchaklaming oldingi chap qanotlar- 
idagi ayrim tomirlari tishchali kamonchaga aylangan. 0 ‘ng qanotining 
shunga mos keladigan qismida baland tomirlar bilan chegaralangan max- 
sus rezonator plastinka oynachasi bo‘ladi. Hasharot chap qanotidagi ka- 
monchani o‘ng qanotidagi oynachasi tomiriga ishqalaydi va oynacha plas
tinkasi tebranib ovoz chiqaradi. Chigirtkalaming kamonchasi esa orqa 
oyoqning son qismida joylashgan qator tishchalardan iborat. Erkak chi- 
girtkalar kamonchani ustqanotning qalinlashgan tomiriga ishqalab, ovoz 
chiqarishadi. Jizildoqlarning ovoz chiqarish organi oxirgi ko‘krak 
bo‘g‘imining ostki tomonida joylashgan xitin pardadan iborat. Maxsus 
muskullaming juda tez-tez qisqarishi natijasida parda tebranib, ovoz 
chiqaradi. Erkak hasharotlar sayrashining asosiy mohiyati urg‘ochilarini 
jalb qilishdan iborat.

Hasharotlaming xemoretseptorlari hid bilish va ta’m bilish sensilla- 
laridan iborat (160, 161-rasmlar). Hid bilish sensillalari mo‘ylovlar va

160-rasm. Hasharotlar hid bilish 
sensillalarining tuzilishi.
1 -  diskoid kutikula plastinka,
2 -  teshikchalar, 3 -  xivchinni o ‘rab 
turadigan kutikula naycha, 4 -  shakli 
o 'zgargan xivchin, 5, 7 -  sezgir 
hujayraning periferik va markaziy 
o'sim talari, 6 -  sezgir hujayra, 
8 -  kutikula.

161-rasm. Hasharotlar ta’m bilist, 
sensillalari.
1 -  teshik, 2 -  kutikula konusi 
3 -  xivchinni tutib turuvchi kutikul; 
naycha, 4 -  shakli o'zgargan xivchi:
5 -  sezgir hujayraning periferik 
o'simtasi, 6 -  sezgir hujayra, 7 -  sezgir 
hujayraning markaziy o ‘sim tasi, 
8 -  kutikula.

jag‘paypaslagichlarda ayniqsa ko‘p bo‘ladi. Urg‘ochilari tarqatadigan hidli 
modda -  jinsiy feromonlarga erkak hasharotlar juda sezgir. Masalan, ipak 
qurtining erkagi 1 sm3 havoga shu moddaning 100 ta molekulasi 
aralashganini ham sezadi. Hid oziqni qidirib topishgaham yordam beradi.

Ta’m bilish sensillalari og‘iz organlari vapanjalaming oxirgi bo‘g‘imida 
joylashgan. Sensillalaming kutikulyar qismi teshikchasi tuklar yoki ko- 
nussimon o'simtalardan iborat. Har bir sensilla bir necha retseptor hu- 
jayralardan iborat. Hujayralar bir xillari nordonga, boshqalari shirinlikka

va toza suvga sezgir bo‘ladi yoki mexanoretseptorlik vazifasini o ‘taydi. 
Pashshalar va kapalaklar faqat og‘iz organlari bilan emas, balki oldingi 
oyoqlarining panjalari yordamida ham suv eritmalar ta’imni aniqlashi 
mumkin.

Hasharotlar tanasi sirtida haroratni sezadigan yupqa kutikulali ter- 
moretseptorlar bor. Kutikula ostida haroratga sezgir neyronlar joylash
gan. Termoretseptorlar chigirtkalaming mo‘ylovlari asosida joylashgan. 
Ko'pchilik hasharotlaming termoretseptorlari kalta va yo‘g ‘on tukcha- 
lardan iborat. Suvaraklarda bunday tukchalar oyoq panjalarida joylash
gan. Ular haroratning 1° ga o ‘zgarishini ham sezadi. Hasharotlaming 
mo'ylovlari va jag‘ paypaslagichlarida havo namligini sezadigan sensilla- 
larjoylashgan.

Hasharotlaming ko‘rish organlari asosan ikkita murakkab fasetkali 
ko‘zlardan iborat. Bu ko‘zlar qisqichbaqasimonlaming fasetkali ko‘zlariga 
о ‘xshash, lekin ommatidlaming birmuncha murakkab tuzilganligi bilan farq 
qiladi. Fasetkali ko‘zlardagi ommatidlaming soni hasharotlaming hayot 
kechirish xususiyatiga bog'liq. Odatda faol hayot kechiradigan hasharot- 
larda (pashshalar, chivinlar, qo‘ng‘izlar, yirtqichlar) ommatidlar juda ко‘p. 
Ommatidlar soni bitta turning turli darajada ixtisoslashgan individlari orasi
da ham har xil bo'ladi. Masalan, erkak arilaming har bir ko‘zida 13090, 
ishchilarida 6300, urg‘ochilarida4920 dan ommatidlar bor. Har bir omma- 
tid optik va sezgir apparat -  rabdomlardan iborat. Optik apparat shaffof 
muguz kutikuladan va gavhar konusdan, sezgir apparat 4-12 ta retseptor 
hujayralardan tashkil topgan. Optik apparat yorug‘lik o'tkazuvchi linza 
vazifasini bajaradi. Sezgir hujayralar ommatidlaming markaziy qismida 
mikrovorsinkalar to‘plamini hosil qiladi (162,163-rasmlar).

Ommatidlaming chetlarida ekranlashtiruvchi pigment hujayralar joy
lashgan. Kunduzgi hasharotlarda bu hujayralaming pigmentlari harakat- 
siz bo‘lib, yorug‘likni bir ommatiddan ikkinchisiga o‘tishiga to'sqinlik qila
di. Pigment kechki va tungi hasharotlarda hujayra ichida ko‘chib yurish 
va ulaming ustki qismida to ‘planish xususiyatiga ega. Shuning uchun tun
gi va kechki hasharotlarda yorug'lik nurlari birdaniga bir necha yorug‘lik 
sezuvchi hujayralarga tushadi. Shu tufayli ko'zning umumiy sezgirligi ikki 
baravar oshadi.

Ko‘pchilik hasharotlarda murakkab fasetkali ko‘zlar bilan bir qatorda 
bir necha oddiy ko'zlar ham bo‘ladi. Arilarda uchta shunday ko‘zchalar 
mo‘ylovlariningo‘rtasida joylashgan.

А

S ф
Ц 163-rasm. Hasharotlar fasetkali ko'zining
*  tuzilishi.

В
3 -  ommatidlar o'rtasidagi pigment.

162-rasm. Kunduzgi (A) va kechki (B) hasharotlar ommatidlarining tuzilishi.
1 -  gavhaming tiniq qismi, 2 -  billur konus, 3 -  pigment hujayralar, 4 -  rabdom, 5 -  sezgir 
hujayralar, 6 -  baza] membrana, 7 -  sezgir hujayralaming asosiy o'simtasi.

Hasharotlaming fasetkali ko‘zlari mozaik ko‘rish xususiyatiga ega. 
Ommatidlaming biri ikkinchisidan pigmentli hujayralar bilan ajralib 
to‘rganidan yomg'lik nurining faqat tik tushadigan qismini qabul qiladi. 
Numing qiya tushadigan qismi esa ommatidlaming yorug‘lik sezadigan 
hujayralariga yetib bormasdan pigmentli hujayralar tomonidan yutiladi. 
Har bir ommatid predmetning faqat kichik bir nuqtasi tasvirini oladi. Ham
ma ommatidlarga tushadigan nurlar birgalikda predmetning umumiy tas
virini hosil qiladi. Yuksak hasharotlaming ko‘zlari ranglami ajrata oladi. 
Lekin ulami yaqin masofani ko‘ra oladigan daltoniklar deyish mumkin. 
Masalan, asalarilar to‘rt xil: yashil-sariq, ko‘k-yashil, ko‘k-binafsha va 
ultrabinafsha ranglami yaxshi ajrata oladi; uzun to'lqinli nurlami esa far- 
qlay olmaydi. Hasharotlar ko‘proq harakatlanadigan narsalami yaxshi 
farq qiladi. Asalarilar o ‘z uyalarining tashqi ko‘rinishinigina emas, balki 
uya atrofidagi manzarani ham eslab kolish xususiyatiga ega. Agar uya 
atigi bir necha metrga so‘rib qo‘yilganida ham asalarilar uni topishga 
qiynalishgan. Hasharotlar buyumlaming shaklini yaxshi ajrata olishi va 
qutblangan no‘mi xis qilishi ma’lum. Qutblangan no‘mi sezishda fasetka-

li ko'zlar bilan birga oddiy ko'zchalar ham muhim o ‘rin tutadi. Bundan 
tashqari oddiy ko‘zchalar yorug'lik kuchining o ‘zgarishiga ham juda sez
gir bo‘ladi.

Nasi to‘g‘risida g‘amxo‘rlik. Hasharotlar nerv sistemasining juda 
murakkab tuzilganligi ulaming turq-atvorida o‘z aksini topadi. Ularda 
mavjud bo‘lgan xilma-xil va juda murakkab instinktlar asosan nasi 
to‘g‘risida g‘amxo‘rlik bilan chambarchas bog‘liq. Oddiy holda nasi 
to‘g ‘risida g ‘amxo‘rlik urg'ochisining lichinkasi uchun oziq bo‘ladigan 
moddaga yoki uning yaqiniga tuxum qo ‘yishdan iborat. Kapalaklar, chivin
lar, qo‘ng‘izlar va boshqa ко‘pchilik hasharotlar nasli to‘g‘risida xuddi 
shunday g‘amxo‘rlik qiladi.

Birmuncha murakkab instinktga ega bo‘lgan hasharotlar o‘z avlodi 
uchun oziq g‘amlashga tushadi, yosh lichinkalarining rivojlanishi uchun 
qo‘lay bo‘lgan maxsus pana joy quradi. Bunday harakat instinktlari par- 
daqanotli hasharotlarda ancha xilma-xil va murakkab bo‘ladi. Ovchi arilar 
chaqib falajlangan hasharodami о ‘z inlariga keltirib, nasi uchun g ‘amlaydi. 
Tuxumdan chiqqan lichinka ana shu oziqni yeb voyaga yetadi. Yakka 
yashovchi arilar esa tuxum qo‘yish uchun tuproqqa yoki turli 
yog‘ochlaming ichiga bir necha katakchalardan iborat in quradi. Har bir 
katakchaga nektar va gul changi solgach, unga bittadan tuxum quyib, 
inning og‘zini yelimlab tashlaydi.

Jamoa bo‘lib yashovchi hasharotlarda avlodi to‘g‘risida g‘amxo‘rlik 
instinkti ayniqsa yaxshi rivojlangan. Ishchi asalarilar urg'ochisi va erk- 
agini boqish, lichinkalarini qo‘riqlash, qishga gul nektari va changidan ib
orat oziq g'amlash, inni toza tutish kabi xilma-xil ishlami amalga oshiradi. 
Termitlar inda namlik va harorat pasayib ketganida lichinkalarini indagi 
boshqa kameralarga ko'chiradi.

Jinsiy sistemasi. Deyarli barcha hasharotlar ayrim jinsli. Ular orasi
da germafrodit turlar kam uchraydi. Ко‘pchilik hasharotlarda jinsiy di- 
morfizm yaxshi rivojlangan bo‘lib, erkagi urg‘ochisidan turli o‘simtalaming 
rivojlanganligi bilan farq qilishi mumkin. Masalan, kapalaklaming erkagi 
urg‘ochisiga nisbatan kichikroq va boshqa rangda bo‘ladi. Ayrim 
qo‘ng‘izlaming (bug‘u qo‘ng‘iz, shoxli qo‘ng‘iz) erkagi tanasida turli 
o'simtalar rivojlangan. Ayrim urg ‘ochi hasharotlar (chirildoq, temirchak- 
lar, yaydoqchilar)ning qorin bo‘limida tuxum qo‘yg‘ichibo‘ladi. Bir qan
cha hasharotlar erkaklari qanotli bo‘lib, urg‘ochilarining qanotlari kuchsiz 
rivojlangan yoki butunlay rivojlanmagan (odimchi kapalaklar) bo‘ladi.

Hasharotlaming jinsiy bezlari juft bo‘ladi. Urg'ochilarining tuxumdon- 
lari bir qancha tuxum naychalaridan iborat. Bu naychalaming kengaygan 
uchi tuxum yo ‘li bilan bogiangan. Tuxum naychalarining soni sistematik 
ahamiyatga ega. Odatda serpusht hasharotlarda tuxum naychalari ham 
ко‘p bo‘ladi. Masalan, suvaraklaming har bir tuxum yo‘lida4, asal arilar- 
da -  200, termitlarda -  2500 tagacha tuxum naychalari bo‘ladi. Bu nay
chalaming berk uchki qismida birlamchi jinsiy hujayralar joylashgan. Ul
ardan kelgusida ovotsitlar hosil bo‘ladi. Ovotsitlar o‘sib, tuxum hujayrasi- 
ga aylanadi. Tuxumlar yetila borgan sayin tuxum yo‘li tomonga surilavera- 
di. Ulaming о ‘miga birlamchi jinsiy hujayralardan yangi tuxum va oziqlan- 
tiruvchi hujayralar hosil bo‘ladi. Ikkala tuxum yo'llari bitta jinsiy qinga 
birlashadi. Bu qinga urug‘ qabul qilgich va kuyikish xaltasi ochiladi. 
Urug‘lanish davrida erkagining jinsiy organi ana shu xaltaga tushadi. Umg‘ 
hujayralar kuyikish xaltasidan urug‘ qabul qilgichga o ‘tkaziladi. Bir qan
cha hasharotlar hayotida faqat bir marta kuyikishsa-da urug‘ qabul 
kilg‘ichida saqlanadigan urug‘ hujayralari hasharotning butun umri davo- 
mida o ‘z hayotchanligini yo‘qotmasdan saqlanib qoladi. Masalan, ona 
arilaming urug‘ qabul qilgichida urug‘ hujayralari 4-5 yil davomida tiriklik 
xususiyatini saqlab qoladi. Urg‘ochi hasharotlar qomining keyingi uchida 
tuxum qo‘ygichlari joylashgan. Ular yordamida hasharotlar tuproqqa yoki 
hayvon to‘qimalariga o ‘z tuxumini qo'yadi.

Erkak hasharotlaming urug‘donlari bir juft bo‘ladi. Umg‘donlardan 
boshlanuvchi urug‘ yo‘llari bitta umumiy siydik to'kish yo'liga ochiladi. 
Siydik to‘kish nayi kuyikish organining ichidan o ‘tadi. Umg‘ to'kish nayi 
to‘g ‘ri ichakning kengaygan qismi -  kloakaga ochiladi.

Hasharotlaming ko‘payishi va rivojlanishi

Ko‘payishi. Hasharotlar faqat jinsiy yo‘l bilan ko‘payadi. Suvarak- 
lar birdaniga 16 ta tuxum qo‘yadi, ular o‘z tuxumlarini maxsus qopchiqka 
joylab birmuncha vaqt sudrab olib yuradi. Uy pashshasi birdaniga 150 
tagacha, hayoti davomida 600 ga yaqin tuxum qo‘yadi. Asalarining ma- 
likasi bir kunda 1000 tagacha, hayoti davomida esa 10000 mln ga yaqin 
tuxum qo ‘yadi. Ко‘pchilik hasharotlaming tuxumhujayrasi urug ‘langandan 
so ‘ng rivojlana boshlaydi. Shuning bilan birga hasharotlar orasida parteno- 
genez hodisasi ham keng tarqalgan. Jamoa bo‘lib yashaydigan hasharot
lar partenogenez orqali faqat erkaklarini hosil qiladi. Asalarilaming

urg'ochisi bir vaqtning o ‘zida urag'langan va urug‘lanmagan tuxumlar 
qo'yadi. Bu hodisa tuxum qo'yiladigan kataklaming tuzilishiga bog‘liq 
bo‘ladi. Ishchi arilar tayyorlagan kataklaming bir qismi boshqalariga 
qaraganda chuqurroq va boshqacharoq tuzilgan. Malikasi tuxumini 
katakcha tubiga quyish uchun qorin qismini siqib, tuxum qo‘yg‘ichini 
cho‘zadi. Shu tufayli urug1 qabul qilgichning teshigi bekiladi va jinsiy 
yo'llardan chiqayotgan tuxumlar urug‘lanmasdan qoladi. Bunday katak- 
larga qo‘yilgan urug‘lanmagan tuxumlardan faqat erkak arilar chiqadi. 
Boshqacharoq tuzilgan kataklarga qo'yilgan urug‘langan tuxumlardan esa 
oziqning mo‘l-ko‘lligi va xiliga qarab urg'ochisi (malikasi) yoki ishchi arilar 
yetishib chiqadi.

Ba’zan hasharotlar geterogoniya  (ikki jinslik va partenogenetik 
nasllarning gallanishi) yo‘li bilan ham ko‘payadi. Bu hodisa odatda 
urg‘ochisi qanotsiz bo‘lgan hasharotlar orasida uchraydi. Masalan, yoz 
davomida shira bitlarining partenogenetik yo‘l bilan tirik lichinka tug ‘adigan 
arg‘ochilari rivojlanadi. Bu lichinkalardan faqat urg'ochilari rivojlanadi. 
Partenogenetik urg‘ochi hasharotlaming oxirgi bo‘g‘inining naslidan esa 
urg'ochi va erkak hasharotlar rivojlanib chiqadi. Urug‘langan urg‘ochi 
hasharotlar qo‘ygan tuxumlar qishlab qoladi va bahorda ulardan у ana 
urg'ochilari chiqadi. Ayrim cho‘psimonlar, yong‘oqyasarlar va o‘simlik 
bitlarining erkaklari umuman noma’lum; ular faqat partenogenez usulda 
ko‘payadi.

Ayrim hasharotlar (asosan, ikki qanotlilar) lichinka davrida ham 
ko‘payish xususiyatiga ega. Bu hodisa pedagenez deyiladi. Masalan, 
Miastor pashshalarining lichinkalari birin-ketin pedagenez yo‘li bilan li- 
chinkalaming bir necha yangi naslini hosil qiladi. Keyingi nasi lichinkalari 
rivojlanib, erkak va urg‘ochi hasharotlarga aylanadi. Urug'langan tuxu
mlardan yana pedagenetik lichinkalar rivojlanadi. Ba’zi hasharotlar, 
masalan, yaydoqchilaming ko‘payishida poliembriotiiya hodisasini kuza- 
tish mumkin. Bu hodisa tuxum hujayrasini maydalanish davrida bir qan
cha mustaqil rivojlanish xususiyatiga ega bo‘lgan guruhlarga ajralishi va 
har bir guruhdan alohida lichinkalar rivojlanib chiqishidan iborat. Shu usul 
bilan bitta tuxumdan 100 tagacha, ba’zan undan ham ko'proq embrion 
hosil bo'lishi mumkin. Poliembrioniyaning biologik mohiyati parazit indi- 
vidlari sonini keskin oshirishdan iborat.

Hasharotlaming rivojlanishi embrional va postembrional davrlarga 
ajratiladi.

Embrional rivojlanish. Ко‘pchilik hasharotlamnng tuxumi sariq mod- 
daga juda boy, sentroletsiral tipda tuzilgan. Bunday tuxumda, sariq mod- 
dasi ko‘p bo‘lib hujayra yadrosi atrofida to‘plangan. Sentroletsital tipdagi 
tuxuml'arda yadro bir necha marta maydalangandan so‘ng sitoplazma sir
tiga ko‘chadi. Maydalanish davom etishi natijasida sitoplazma sirtida bir 
qavat hujayralardan iborat blastoderma hosil bo‘ladi. Blastodermada 
bo‘lajak embrionning qorin tomoniga mos keladigan qismi qalin tortib sariq- 
likka botib kirgan murtak chizig ‘ini hosil qiladi. Keyinroq murtak chizig‘i 
hujayralari tez bo‘linishi va uning o‘rta qismi sariqlikka botib kirishi bilan 
mezoderma varaqlari bo‘linib ketishi tufayli qator selomik xaltalar paydo 
boladi. Sariq moddadan yoki murtak chizig‘ining oldingi va keyingi qism- 
laridagi alohida hujayralar hisobidan endoderma hosil bo‘ladi. Blasto
derma esa ektodermaga aylanadi.

Murtak varaqlari hosil bo‘lishining dastlabki davrlaridayoq murtak 
qobig‘ining shakllanishi hamma hasharotlar uchun xos bo‘lgan xususiyat- 
dir. Bu jarayon odatda quyidagicha sodir bo‘ladi. Dastlab murtak chizig‘i 
bilan sariqlik chegarasida pushtacha paydo bo‘ladi; keyinroq shu joyda 
ikki qavat burmalar hosil bo‘ladi. Burmalar asta-sekin o‘sib murtak 
chizig‘ini qoplab olishi natijasida ikki qavatli murtak qobig‘i shakllanadi. 
Tashqi qobiq seroz, ichkisi amnion deb ataladi. Amnion bilan murtak 
oralig‘ida suyuqlik to‘ldirilgan amnion bo'shlig'i paydo bo‘ladi. Shun- 
day qilib, bu davrda murtakni tashqi muhitdin tuxum qobig‘i -  xorion, 
ikki qavatli murtak qobig‘i va amnion bo‘shlig‘i ajratib turadi. Shundan 
keyin murtak chizig‘i oldingi tomondan boshlab bo‘g ‘imlarga ajrala 
boshlaydi. Bosh bo‘limi va undagi ko‘z hamda mo‘ylov bo‘laklariga xos 
bo‘lgan qismlar keyinroq yo‘qolib ketadigan interkalyar (oraliq) bo‘g‘in, 
uchta ko‘krak va oxirgi navbatda 11 ta qorin bo‘g‘imlari hosil bo‘lishi 
bilan embrion shakllanadi. Ichakning oldingi va o ‘rta qismi ikkita ektoder- 
ma burmalari hisobidan hosil bo‘ladi. Hasharotlaming o ‘rta ichagi turli 
yo‘llar bilan hosil bo‘lishi mumkin. Bir xil hasharotlarda ichak sariq mod- 
dadagi endodermal hujayralari hisobidan, boshqalarida oldingi va keyingi 
ichakning ayrim boshlang‘ich hujayralaridan va nihoyat bir qator hasharot
larda faqat oldingi ektodermal ichak hisobidan hosil bo‘ladi. Malpigi nay
chalari esa orqa ichak ektodermasi hisobidan shakllanadi. Nerv sistema
si dastlab ektodermaning qorin pushtachasi holida shakllanadi va keyin
roq ichkariga botib kiradi. Shundan so‘ng selomik xaltachalar yemirilib, 
ulaming bo‘shlig‘i qo‘shilib ketishi tufayli miksotsel (aralash tanabo‘shlig‘i)

hosil bo‘ladi. Erkin qoladigan hujayralar hisobidan muskullar, yurak, yog* 
tanacha va boshqa bir qancha ichki organlar kelib chiqadi. Hasharotlarda 
boshlang'ich jinsiy hujayralar embrional rivojlanishning dastlabki davrlar- 
idayoq hosil bo‘ladi. Embrion sariqlik modda hisobidan oziqlanib o ‘sadi. 
Rivojlanishning so‘nggi davrlaridamurtak qobiqlari yorilib, embrion tuxu- 
mdan chiqadi. Keyinchalik murtak qobiqlari so'rilib ketadi. Tuxum 
po‘stidan chiqishi bilan hasharotlaming embrional rivojlanishi tamombo‘lib 
postembrional rivojlanishi boshlanadi.

Postembrional rivojlanish. Tuxumdan chiqqan hasharotlar lichinkas
ining rivojlanishi turli yo‘nalishda boradi. Tuban tuzilgan mo'ylovsizlar 
(Protura) turkumi vakillari tuxumidan chiqqan yosh nasli qorin bo‘limidagi 
uchta oxirgi bo‘g‘imining yetishmasligi bilan voyaga yetgan davridan farq 
qiladi. Bu bo‘g‘imlar hasharot tullagandan so‘ng hosil bo‘ladi. Bu jarayon 
ko‘p oyoqlilardagi singari qoldiq anamorfoz orqali rivojlanish deyiladi. 
Boshqa hamma hasharotlarda tuxumdan chiqqan lichinkasining qorin 
bo‘g‘imlari to‘liq bo‘ladi; rivojlanishi esa anamorfozsiz boradi.

Yopiq jag‘lilar kenja sinfiga mansub bo‘lgan boshqa tuban tuzilgan 
hasharotlaming tuxumidan chiqqan yosh nasli voyaga yetgan davriga juda 
o ‘xshash bo‘lganidan ulaming o‘sishi va rivojlanishi davomida hech qan- 
day muhim o ‘zgarishlar sodir bo‘lmaydi. Rivojlanish esa metamorfozsiz 
(o‘zgarishsiz) to‘ppa-to‘g‘ri boradi.

Evolyutsion taraqqiyotning birmuncha yuqori pog‘onasida turadigan 
qanotli hasharotlar metamorfoz orqaU rivojlanadi. Metamorfoz hayvonlar 
lichinkasining imago (yetuk) davriga o‘tishi davomida sodir bo‘ladigan 
jarayonlaming majmuidan iborat. Rivojlanish xususiyatiga binoan qanotli 
hasharotlar gemimetabolik -  chala o‘zgarish va golometabolik -  to‘liq 
o ‘zgarish orqali rivojlanadigan guruhlarga ajratiladi.

Chala о ‘zgarish bilan rivojlanish xususiyati birmuncha tuban tuzilish- 
ga ega bo'lgan hasharotlar-ninachilar, kunliklar, to‘g ‘riqanotlilar, suvar- 
aklar, qandalalar, teng qanotlilar va boshqa bir qancha turkumlar uchun 
xos. Ulaming tuxumdan chiqqan lichinkalari umumiy tuzilishiga ko‘ra 
voyaga yetgan hasharotlarga turli darajada o‘xshash bo‘ladi. Ulardan 
asosan qanotlari va ikkilamchi jinsiy belgilarining rivojlanmaganligi, gav- 
dasining kichikligi bilan farq qiladi. To‘g‘ri qanotlilar, beshiktervatarlar, 
suvaraklar, qandalalar, teng qanotlilar va boshqa ayrim turkumlarga man
sub bo‘lgan hasharotlaming lichinkalari tuzilishi va hayot kechirishi ima
go davriga juda о‘xshash bo‘lib, lichinkalik qanotlaming juda kaltaligi, jin-

16 4 -rasm . C h ig ir tk a n in g  ch a la  
metamorfoz bilan rivojlanishi. A-tuxum, 
В -  har xil yoshdagi lichinkalar. D -  voyaga 
yetgan hasharot.

siy voyaga yetmaganligi va kichikligi 
bilan farq qiladi (164-rasm). Qadim
gi qanotli hasharotlar (ninachilar va 
kunliklar) ning postembrional rivojlan- 
ishi esa boshqacharoq boradi. Ulaming tuxumdan chiqqan yosh nasli ima- 
gosidan lichinka davri uchun xos bo‘lgan ba’zi provizor organlarining 
bo'lishi bilan farq qgladi. Yuqorida ko‘rsatilgandek, ulaming lichinkalari 
suvda hayot kechirishga moslashgan, keyinchalik yo‘qolib ketadigan or- 
ganlarga ega bo‘ladi. Lyutik ninachilari lichinkalari qorin bo'limining 
keyingi qismida joylashgan plastinkasimon o‘simtalar, ya’ni traxeyajabralar 
yordamida nafas oladi. Bu plastinkalar yordamida va qorin bo'limining 
bukilishi tufayli lichinkalar suvda suzib yuradi. Boshqa ninachilar (masalan, 
tog ‘ ninachisi) lichinkalari esa orqa ichagidan suvni kuch bilan itarib chiqarib 
suzib yuradi. Ulaming ichagida traxeya jabralari ham bo‘ladi. Ayrim kun- 
liklaming lichinkalari qorin bo'limining ikki yonida joylashgan traxeya 
jabralaridan eshkak sifatida foydalanadi. Ninachilar va kunliklar lichinkalari 
oxirgi davrdakam harakat bo‘lib qoladi; ulaming tuzilishi qayta o ‘zgaradi; 
provizor (lichinkalik) organlari yo ‘qolib, imaginal (voyaga yetgan hasharot- 
larga xos) organlar paydo bo'ladi. Lichinkalar suv yuzasiga, so‘ngra 
o‘simlikka chiqib olib, oxirgi marta tullaydi va voyaga yetgan davriga o‘tadi. 
Ninachilar imago davrida tullamaydi. Kunliklar lichinka po ‘stidan chiqqan- 
dan so‘ng qanotli subimago (imagodan oldingi) davrini boshdan kechira- 
di. Subimago у ana bir marta tullab, imagoni hosil qiladi.

Shunday qilib, chala o'zgarish bilan rivojlanadigan hasharotlar tuxum, 
lichinka va subimago davrlarini o'tadi. Postembrional rivojlanish davom
ida ular lichinkasining tuzilishida keskin о ‘zgarishlar yuz bermaydi.

To‘liq o‘zgarish bilan rivojlanish qanotli yuksak hasharotlar, ya’ni qat- 
tiq qanotlilar, tangacha qanotlilar, ikki qanotffiar, parda qanotlilar vaboshqalar 
uchun xos. Ular lichinkasining tanasi chuvalchangsimon shaklda bo‘lib, 
ко ‘pincha “qurt” deb ataladi. Lichinkalaming tuzilishi va hayot kechirishi 
voyaga yetgan hasharotlardan keskin farq qiladi. Buni biz kapalaklar mi-

solida ko‘rib chiqamiz. Kapalak qurtlarining tanasi ko‘p sonli gomonom 
bo‘g‘imlardan iborat bo‘lib, uch juft ko'krak oyoqlari bilan bir qatorda 
besh juft, bo‘g‘imlargabo‘linmagan so‘rg‘ichli soxta qorin oyoqlar bilan 
ta’minlangan (165-rasm). Og‘iz apparati kemiruvchi tipda tuzilgan 
ko‘pchilik hasharotlaming qurtlari tanasi sirtida har xil (ko'pincha zahar- 
li)o‘simtalari va tuklari bo'ladi. Qurtlar ko'pincha maxsus ximoya, ya’ni 
ko‘zga yaxshi tashlanadigan ogohlantiruvchi rangda bo‘ladi. Qurtlar ich- 
ki tuzilishi, xususan ipakbezlarining bo‘lishi, qorin nerv sistemasining ko‘p 
sonli gangliylardan iboradigi va ichagining kuchli rivojlanganligi bilan voy
aga yetgan hasharotlardan keskin farq qiladi. To‘la o ‘zgarish bilan rivojla- 
nadigan boshqa hasharotlaming lichinkalari to ‘g ‘risida ham shunday deyish 
mumkin. Umuman, qurtlar yetuk hasharotlarga nisbatan birmuncha sod
da tuzilishga ega bo‘lib, ulaming boshlang‘ich qanotlari va murakkab 
ko‘zlaribo‘lmaydi.

D E

165-rasm. Tut ipak qurtinmg to‘liq metamorfoz orqali rivojlanishi. A -  kapalak. 
Б  -  quit. D -  pilla. E -  pilladan chiqarib olingan g'umbak.

166-rasm. To‘liq metamorfoz bilan rivojlanadigan hasharotlar lichinkasining xillari. 
A -  don vizildoq qo‘ng‘izi, В -  oltinko'z, D -  don qo‘ng‘izi, E -  filtumshuq qo‘ng‘iz, 
F -  pashsha, J -  karam kuyasi, H -  rais arrakashining soxta qurti.

To‘liq metamorfoz bilan rivojlanadigan hasharotlar lichinkalarini tuzil- 
ishiga ko‘ra bir necha xilga ajratish mumkin (166-rasm):

1. Ko‘krak bo‘g ‘inlarida uch juft oyoqlari bo‘ladigan chuvalchangsi- 
mon lichinkalar (qo‘ng‘izlar).

2. Ko‘krak oyoqlari bilan birga qorin bo'limida ham soxta oyoqlari 
bo'ladigan qurtlar (kapalaklar, parda qanotlilar turkumidan arrakashlar 
va yaydoqchilar).

3. Tana bo‘g‘imlari aniq ko‘rinmaydigan, ko‘krak oyoqlari bo‘lmagan 
kam harakat, lekin bosh qismi yaxshi rivojlangan lichinkalar (ко‘pchilik 
pardaqanotlilar va qo‘ng‘izlar, xususan chumolilar, arilar, po‘stloqho‘r va 
uzuntumshuq qo‘ng‘izlar). Bir qancha hollarda og'iz apparati reduksiya- 
ga uchraganligi sababli lichinkalar to‘g‘ridan-to‘g ‘ri oziq bo‘ladigan sub- 
stratning o'zida, masalan, xo'jayin tanasida rivojlanadi (parazit pardaqan
otlilar) yoki ulami voyaga yetgan hasharotlar oziqlantiradi (termitlar, chu
molilar, asal arilar).

4. Boshsiz va oyoqsiz lichinkalar (pashshalar, so‘nalar, so‘qirlar). To'liq 
metamorfoz bilan rivojlanadigan hasharotlar lichinkasi 4-5 marta tullash 
orqali o ‘sadi. Ulaming provizor organlari lichinka davrining oxirigacha 
saqlanib qoladi. Lichinkalar oxirgi tullashdan keyin g ‘umbakka aylanadi. 
G ‘umbak davrida lichinka organlari qaytadan hosil bo ‘ladi va g ‘umbakdan 
voyaga yetgan qanotli hasharot chiqadi. Lekin ayrim hasharotlaming li- 
chinkalik davri bitta emas, balki ikkita yoki undan ko'proq ham bo‘lishi 
mumkin. Bunday rivojlanish gipermetamorfoz, ya’ni ortiqcha metamor
foz deyiladi. Masalan, malhamchi qo‘ng‘izlaming tuxumidan boshi va 
jag'lari yirik bo‘lgan juda serharakat triungulid lichinkasi chiqadi. Lichin
ka chigirtkalaming tuproq ichidagi tuxum xumchasini qidirib topib, uning 
ichiga kirib oladi va u yerda ikkinchi lichinkalik davriga о‘tadi. Bu lichin- 
kaning tanasi chuvalchangsimon, oyoqlari juda kalta bo‘ladi. Lichinka 
chigirtkaning tuxumlari bilan oziqlanadi. Keyinchalik lichinka xumchadan 
chiqib, tullaydi va soxta g‘umbakka aylanadi. Soxta g‘umbak harakatsiz, 
uning oyoqlari rudiment holida bo‘ladi. Kelgusi yil bahorida soxta 
g‘umbakdan uchinchi haqiqiy lichinka voyaga yetadi. Keyinrok bu lichin
ka yangi haqiqiy g‘umbakni hosil qiladi.

Hasharotlaming g‘umbagi tuzilish xususiyatlariga ko‘ra uchta guruh- 
ga bo ‘ linadi (167 -rasm).

1. Erkin, harakatchan ochiq g ‘umbaklar. Bunday g‘umbaklarda voy
aga yetayotgan hasharotning qanotlari va oyoqlari tanasida ochiq joy
lashgan bo‘lib, tashqi tomondan yaxshi ko‘rinib turadi. Bu guruhga bulo- 
qchilar, chivinlar, suvda yashovchi to‘r qanotlilar va ayrim qo‘ng‘izlaming 
g‘umbaklari misol bo‘ladi. Bunday g'umbaklar birmuncha harakatchan 
bo‘ladi. Masalan, chivinlaming suvdagi g'umbagi qorin tomonini tez-tez 
egish bilan suzib yuradi.

A -  qo‘ng‘izning ochiq (erkin) 
g'umbagi. В -  kapalakning yopiq 
g ‘umbagi. D -  pashshaning 
yashirin (bochkasimon) g'umbagi: 
1 -  antenna. 2 -  oyoq, 3 -  qanotlar 
boshlang ‘ichi, 4 -  stigmalar.

167-rasm . Hasharotlar 
g'umbaklari.

3

‘ A *^B D

2. Erkin, qisman harakatchan yopiq g‘umbaklarda boshlang‘ich qan- 
otlar va oyoqlar maxsus xitin bilan qoplangan bo ‘lib, tanaga zich yopishib 
turadi (kapalaklar va boshqa ayrim hasharotlar). Bunday g‘umbaklar ta- 
nasini biroz qimirlatishi mumkin. Ко‘pchilik kapalaklar g'umbagi maxsus 
pilla ichida rivojlanadi.

3. Harakatchan bochkasimon yoki aniq shaklga ega bo‘lmagan 
g'umbaklar (pashshalar).

G‘umbak davrida hasharotning ко‘pchilik to‘qimalari va organlari 
(muskullar, og‘iz apparati, ovqat hazm qilish, nerv sistemalari, harakat- 
lanish organlari va boshqalar) tamoman qayta shakllanadi. Buning uchun 
lichinkalaming to‘qimalari amyobasimon hujayralar, ya’ni fagotsitlar yor
damida yemirilib bo‘tqasimon massaga aylanadi. Voyaga yetayotgan 
hasharotning organlari maxsus imaginal disk (168-rasm) deb ataladigan 
embrional hujayralar hisobidan hosil bo‘ladi. Imaginal disk ixtisoslashma- 
gan hujayralar to‘plamidan iborat bo‘lib, hasharotlarda lichinkalik davr- 
dayoq tananing ayrim qismlarida, xususan kelajakda yangi organlar hosil 
bo‘ladigan joylarda, masalan, yurish oyoqlari asosida ko'krakning qanot- 
lar hosil bo‘ladigan qismida; ichakning so‘lak bezlari, oldingi va keyingi 
qismi hosil bo ‘ladigan bo ‘limlarida paydo bo ‘ladi. Lichinkalik to ‘qimalar 
gistolizga uchrashi bilan imaginal disk hujayralari tez 
ko‘payib, aniq bir yo‘nalishda ixtisoslasha boshlaydi 
va yangi haqiqiy organlami hosil qiladi. Ichki organ- 
lardan asosan nerv sistemasi va traxeyalar kam 
о ‘zgarishga uchraydi. Organlar qayta qurilishi bilan 
g ‘umbak ichidagi lichinka yana bir marta tullaydi; 
g‘umbak qobig‘i yorilib, undan voyaga yettan hashar
ot chiqadi.

Metamorfoz jarayoni hasharotlaming gormonal * 
sistemasi tomonidan boshqarib turiladi. Lichinka bosh 
miyasidagi neyrosekretor hujayralar protorakal be
zlari ishini faollashtiruvchi gormon ishlab chiqadi. Bu 
gormon nerv tolalari orqali hardial tanaga o‘tib, u

168-rasm. Pashsha ichagidagi imaginal disklar.
1 -  orqa ichak uchun halqa disk, 2, 3 -  o ‘rta ichak muskuli va 
epiteliy boshlang'ichi uchun imaginal disk, 4 -  so‘lak bezi 
imaginal diski, 5 -  oldingi ichak diski.

yerda to‘planishi yoki protorakal bezlarga yoxud gemolimfaga chiqishi 
mumkin (169-rasm). Aktivlashgan protorakal bezi maxsus tullash gor- 
moni -  ekdizon ishlab chiqara boshlaydi. Ekdizon kutikulani yemiradigan 
ferment sintez bo‘lishini aktivlashtiradi. Metamorfoz jarayonining amal- 
ga oshirilishi yondosh tanalar ishlab chiqaradigan yuvenil gormoni to- 
monidan nazorat qilinib turiladi. Gemolimfadagi gormonning miqdori ко ‘p 
bo'lganida, tullash navbatdagi lichinka davrining rivojlanishi bilan tugalla- 
nadi. Bu gormon kam ishlab chiqarilganida esa tullash metamorfoz bilan 
tugallanadi. Natijada lichinka g ‘umbakka aylanadi. Yuvenil gormoni esa 
g‘umbakning voyaga yetgan hasharotta aylanishiga sabab bo‘ladi. Ka
palak qurtlarida yondosh tana olib tashlanganida qurtning rivojlanish davr- 
lari qisqarib, pakana kapalak paydo bo‘ladi. Agar so'nggi rivojlanish davridagi 
kapalak qurtiga yondosh tana ulab qo'yilganida lichinkalik davri yana bitta- 
ga ko‘payadi. Metamorfozdan so‘ng bunday qurtdan birmuncha yirik ka
palak chiqadi. Hasharotning voyaga yetishi bilan yuvenil gormoni ishlab 
chiqarish ham kuchayadi. Lekin bu davrda gormon jinsiy bezlar faoliyatini 
nazorat eta boshlaydi. Hasharotlarda bunday bezlar tananing turli qismida 
joylashishi mumkii. Pashsha va chivinlaming kardial va yondosh tanalari, 
shuningdek protorakal bezi miya ustida joylashgan halqa bezi kompleksi 
tarkibigakirgan bo‘lib, yurakning uchki qismini o‘rab turadi.

Lichinkalik davri har xil hasharotlarda turlicha davom etadi. Chivin
laming qurti bir necha kun, kapalaklamiki 2-
4 hafta, ninachilaming lichinkasi bir yilda 
(ayrim turlarida 2-3 yil), may qo‘ng‘izi qurti 
4-5 yil davomida voyaga yetadi. Ayrim jizil- 
doqlar esa 17 yilgacha yashashi ma’lum.

Hasharotlar hayotida mavsumiylik.
Hasharotlar hayot siklida ayrim rivojlanish 
bosqichlari yil faslining ma’lum bir davriga

169-rasm. Hasharotlar metamorfozining gormonal 
nazorat qilinishi.
1 -  bosh miya, 2 -  neyrosekretor hujayralar, 3 -  kardial 
tana, 4 -  yondosh tanachalar, 5 -  protorakal bezlar,
6 -  gonada, 7 -  kutikulaning tullashi, AG -  gormonning 
faollashuvi, YUG -  yuvenil gormon, LG -  lichinkali 
gormon.

г

mos keladi. By hodisaga mavsumiylik sikli deb ataladi. Mavsumiylik ko‘p 
jihatdan hasharotlar uchun xos bo‘lgan diapauza bilan bog‘langan. Dia- 
pauza bu o'sish va rivojlanishning juda sekinlashuvi bilan bog‘liq bo'lgan 
chuqur fiziologik tinchlik holati bo‘lib, hasharotlarda noqulay sharoit ta’siriga 
moslashuvdan iborat. Diapauza rivojlanish siklining tuxum, lichinkalik, 
g‘umbaklik yoki imago davrida paydo bo'lishi mumkin. Bu davrda orga- 
nizmning noqulay sharoitga chidamliligi keskin oshadi.

Hasharotlaming faol holatdan diapauza davriga o‘tishi neyrogumoral 
sistemasi tomonidan nazorat qilinadi. Neyrosekretor hujayralar boshqarib 
turadigan ichki sekretsiya bezlari gormoni hasharotlaming rivojlanishini 
to‘xtatishi yoki aktivlashtirishi mumkin. Bu mexanizmni ishgatushuruv- 
chi asosiy omil kun uzunligi hisoblanadi. Running qisqarishi boshqa ob- 
havo sharoitining qulay bo‘lishiga qaramasdan hasharotlarga noqulay 
sharoit yaqinlasha boshlaganidan dalolat beradi. Diapauza turning saqlanib 
qolishida juda katta ahamiyatga ega. Qulay sharoit tug‘ilishi bilan diapauza 
tamom bo'lib, hasharotlaming rivojlanishi davom etadi. Masalan, ко‘pchilik 
kapalaklar diapauzani g'umbak davrida o'tkazadi, qurt davri esa oziq mo‘l 
bo'lgan bahor fasliga to‘g ‘ri keladi. Sovuq havo, elektr zaryad, kislota va 
boshqa omillar ta’sir etish bilan hasharotlami diapauzadan chiqarish mumkin.

Metamorfozning kelib chiqishi. Ко‘rib chiqilgan rivojlanish tiplari 
orasida hozirgi tuban tuzilgan yopiq jag‘lilar uchun xos bo‘lgan metamor- 
fozsiz rivojlanish birlamchi hisoblanadi. Olimlaming fikricha hasharotlar 
qadimgi ko‘poyoqlilardan kelib chiqqan bo‘lib, metamorfozsiz rivojlangan. 
Hozirgi hasharotlarda metamorfoz rivojlanish tuproqda hayot kechiruvchi, 
kam harakat va nisbatan tuban tuzilgan yopiq jag‘lilar kenja sinfi turlarida 
saqlanib qolgan. Keyinchalik yashash muhitining keskin o'zgarishi, xusus- 
an hasharotlaming tuproq ustiga chiqishi, о ‘simliklaming yashil qismi bilan 
oziqlanishga o‘tishi va nihoyat havo muhitini egallashi tufayli ulaming tana 
tuzilishi ham murakkablashib borgan. Yangi paydo bo'lgan o‘zgarishlar 
ko‘proq voyaga yetgan hasharotlar uchun tegishli bo'lgan, ulaming yosh 
davri esa yashash muhitining nisbatan doimiyligi tufayli kam o‘zgarishga 
uchragan. Shu tariqa tuxumdan chiqqan yosh hasharot bilan uning voyaga 
yetgan davrining tuzilishi o‘rtasida farq paydo bo‘lgan.

Metamorfozning bundan keyingi murakkablashuvi ikki yo‘l bilan bor
gan. Birinchidan, birmuncha tuban tuzilgan ochiq jag‘lilaming lichinkasi 
imagosi kabi ochiq faol yashashga o'tgan va oziqlangan. Embrional rivojlan
ish davrining uzayishi natijasida tuxumdan chiqqan lichinka voyaga yet-

gan hasharotga tobora o'xshaydigan boigan. Ikkinchidan pana joylarda 
hayot kechiradigan lichinkalarda esa tuban tuzilish belgilari (tana shaklin- 
ing chuvalchangsimon bo‘lishi, bo‘g‘imlaming gomonoraligi, oyoqlaming 
oddiy tuzilishi va boshqalar) saqlanib qolgan. Lichinkalaming bir xil mu- 
hitda yashirin va kam harakat, voyaga yetgan hasharotlaming esa boshqa 
xil muhitda ochiq va juda faol hayot kechira boshlashi bilan ulaming tuz- 
ilishidagi farq ham tobora kuchaya borgan. Natijada bir rivojlanish davri- 
dan ikkinchisiga o‘tish tullash orqali bir me’yorda borishi mumkin bo‘lmay 
qolgan. Chunki rivojlanish faqat tullash orqali borganida lichinkaning im- 
agoga o ‘tish davri juda uzoq davom etgan bo‘lardi. Bu borada hatto tu
ban tuzilgan kunliklaming chala o ‘zgarish orqali rivojlanishida ham 20 
martadan ordq tullash bo‘lishini eslatib o'tish kifoya. G‘umbak davrining 
paydo bo'lishi organizmning juda tez va tubdan o'zgarishiga, tullashlar 
sonining keskin kamayishiga, buning natijasida rivojlanish davrining qisqa- 
rishiga imkon berdi.

Shunday qilib, to‘la metamorfoz bilan rivojlanadigan hasharodar li
chinkalik davrining tuzilishi va hayot kechirish xususiyatlari rivojlanish 
siklida g'umbak davrining bo'lishi bilan chala metamorfozli hasharotlar- 
dan keskin farq qiladi.

Hasharotlar hayotining asosiy xususiyatlari

Jam oa bo‘lib yashovchi hasharotlar. Bir qancha hasharotlar 
minglab individlardan iborat yirik jamoa (oila) hosil qilib yashash xusus
iyatiga ega. Odatda jamoa tuzilishi va bajaradigan vazifalari bilan bir- 
biridan farqlanadigan bir necha guruh individlardan tashkil topadi. Jamo- 
aning kelib chiqishi shu jamoa ichida ijtimoiy instinktning paydo bo'lishi 
bilan chambarchas bog‘liq. Hasharotlar jamoasi funksional jihatdan yax- 
lit bolganligi tufayli, undagi har qaysi individning mustaqil yashab ketish 
imkoniyati juda cheklangan. Shu sababdan, ba’zan hasharodar oilasiga 
“o‘ta organizm” sifatida qaraladi. Birgalikda yashash evolyutsiya davo
mida individlar orasida mehnat taqsimotini yuzaga keltirgan. Ulardan bir 
guruhi in qurish, boshqalari oziq yig‘ish, uchinchi guruhlari nasi to‘g‘risida 
g ‘amxo‘rlik qilish kabi vazifalami bajarishga ixtisoslashgan. Bunday ko- 
operatsiya tufayli tuzilishi hamda bajaradigan vazifalari bilan bir-biridan 
farq qiladigan individlardan tarkib topgan jamoa bo‘lib yashovchi hasharot
lar polimorfizmi yuzaga kelgan (170-rasm). Ко‘pchilik hasharotlar ja-



170-rasm. Termitlar polimarfizmi.
A -  ishchi, В -  navkar, D -  qanotli erkak, E -  yosh urg'ochi, F -  voyaga yetgan urg'ochi.

moasi bir necha tabaqa-kastalardan tashkil topadi. Termitlar va chumolilar 
oilasida normal rivojlangan urg'ochi va erkak hasharotlar bilan birga ko'p 
miqdorda ishchi individlari ham bo'ladi. Ishchilarining soni boshqa jinsiy 
individlar sonidan bir necha yuz baravar ko'proq; bo'ladi. Ishchilar oilada 
inni kengaytirish, oziq yig 'ish, lichinkani parvarishlash va boqish bilan bog'liq 
bo'lgan barcha yumushlami bajaradi. Ayrim hollarda tabaqalanish yanada 
chuqurlashib borib, kuchli jag'larga ega bo'lgan qo'riqchi individlar (navkar- 
lar) ning paydo bo 'lishiga olib keladi. Oiladagi turli tabaqaga mansub indi
vidlar bir-biridan tuzilishi va instinkti bilan farq qiladi. Ishchi va qo'riqchi 
hasharotlar odatda voyaga yetmagan pushtsiz individlardan iborat.

Evolyutsiya jarayonida jamoadagi individlar ancha mukammal infor- 
matsiya almashinuv xususiyatiga ega bo'lgan. Masalan, asalarilar raqsga 
tushganga o'xshash likillash harakatlari orqali nektar yig'iladigan joy 
yo'nalishi va ungacha bo 'lgan masofani bildirishi mumkin. Arming yuqori 
tomoniga harakati quyoshga tomon yo 'nalishga mos keladi. Harakat orqali 
informatsiya almashinish boshqa bir qancha hasharotlar uchun ham xos 
bo'lgan xususiyatdir.

Jamoa bo'lib yashovchi hasharotlarda nasi to'g'risidag'amho'rlik ham 
ancha xilma-xil va murakkabdir. Hasharotlar lichinkalami faqat oziq bi
lan ta’ minlab qolmasdan balki ulami oziqlantiradi va qo'riqlaydi. Bu hod-

isa chumolilarda ayniqsa yaqqol ko‘zga tashlanadi. Ishchi chumolilar li- 
chinkalami doimo inning bir kamerasidan sharoiti bir muncha qulay bo ‘lgan 
boshqa kameralarga ko'chirib turadi. Ishchi chumolilarning bunday har- 
akatlarini boshqa hollardagi kabi tug‘ma instinkt boshqaradi. Ishchi chu- 
molilami lichinkalar ajratib chiqaradigan maxsus hidli moddalar boshqarib 
turadi. Optimal sharoitda bu moddalar ko‘p miqdorda ishlab chiqariladi. 
Sharoit yomonlashuvi bilan bu moddalaming kam ishlab chiqarilishi ishchi 
chumolilar uchun lichinkalami boshqa joyga ко ‘chirishga signal bo ‘lib xiz- 
mat qiladi. Natijada ular harakatsiz lichinkalarni boshqa kameralarga 
ko'chira boshlaydi.

Hasharotlar jamoasining oziqlanishida nektar va gul changi yig‘ish, 
boshqa hayvonlami ovlash bilan bir qatorda maxsus “xo‘jalik yuritish” 
ham katta ahamiyatga ega. Xuddi shu maqsadda termitlar o‘z uyasida 
zamburug1 o‘stirish bilan shug'ullanadi. Ular zamburug* gifining uchidan 
uzib olib ta’til qilib turishadi. Urg'ochi termit yangi koloniyaga asos solar 
ekan zamburug1 mitseliysining bir qismini uzib, ichagining oldingi qismi- 
dagi maxsus xaltachaga soladi va yangi iniga keltirib o ‘stiradi.

Chumolilar bilan shira bitlari o‘rtasidagi o‘zaro simbiotik munosabat- 
lar, individlaming bir-birini oziqlantirishi va jamoadagi boshqa murakkab 
hatti-harakatlar uzoq davom etib kelayotgan evolyutsiyaning natijasidir.

Himoya rangi va mimikriya. Hasharotlar tanasining rangi va shak
li xilma-xil bo‘lib, ko‘pincha atrof muhit rangiga, ba’zan narsalaming shak- 
liga juda o ‘xshash bo‘ladi. Bu o‘xshashlik ularga dushmanlaridan qutulib 
qolish yoki o ‘z o ‘ljasini sezdirmasdan qo‘lga tushirish imkonini beradi. 
Odimlovchi kapalak (Cabera pusaria) qurti xavf tug‘ilganida orqa oyo
qlari bilan shoxga yopishib, tanasining oldingi tomonini ko‘tarib, qimirla- 
masdan qotib turishi daraxt butog'ini eslatadi (171 -rasm). Qurt shu alpozda 
qimir etmasdan bir soatdan ortiqroq turishi mumkin. Janubiy Amerikada 
tarqalgan bir qo‘ng‘izchaning ko‘rinishi hayvonlar ekskrimentini eslatadi.

Hasharotlaming himoya rangi tabiatda uzoq davom etgan tabiiy tan- 
lanish natijasida paydo bo‘lgan foydali moslashuvdan iborat. Bunday 
moslashuv tufayli hech qanday himoya vositasiga ega bo‘lmagan hasharot
lar o‘z dushmanlaridan saqlanish imkoniga ega bo‘ladi.

Hasharotlaming ogohlantiruvchi rangi ham himoya rangining o‘ziga 
xos bir shakli hisoblanadi. Odatda biron-bir ishonchli himoya vositasiga 
ega bo‘lgan, masalan zaharli nayzasi (arilar), zaharli yoki badbuy hidli 
bezi (kapalaklaming qurti) yoki qoni zaharli bo‘lgan hasharotlar (mal-

171-rasm. Hasharotlaming niqoblanishi. 
A -  odimchi kapalak qurtining mayda 
shoxchaga o 'xshashlig i. В -  seylon 
bargsimon cho‘pchisi.

hamchi, xon qizi va boshqalar) ko‘zga tez tashlanadigan rangda bo'ladi. 
Ulaming rangi “menga tegma” ma’nosini anglatib turadi. Tabiatda hech 
qanday himoya vositasiga ega bo'lmagan hasharotlaming ana shunday 
vositaga ega bo'lgan hasharotlarga taqlid qilishi -  mimikriya hodisasi 
ko'p uchraydi. Bu jihatdan, ayniqsa kapalaklar va pashshalaming zaharli 
nayzasi bo'lgan arilarga taqlid qilishi keng tarqalgan. Masalan, ko'pchilik 
jildiram a pashshalar (Syrpidae) ko'rinishi va rangi bilan asalarilar, sariq 
arilar yoki tukli arilarga juda o'xshab ketadi. Mimikriya xususiyati ka
palaklar orasida ham keng tarqalgan (172-rasm).

A В
172-rasm. Hasharotlaming taqlid qilishi.
A -  qovoqari, В -  qovoqariga taqlid qiladigan kapalak.

Hasharotlaming tabiatda va inson hayotidagi ahamiyati

Hasharotlaming tabiatdagi ahamiyati. Tabiatda faqat zararli yoki 
faqat foydali organizmlar bo‘lmaydi. Hayvonlaming foydali yoki zararli 
ekanligi to‘g ‘risida so‘z yuritilganda kishilar ulaming hayot faoliyati 
to‘g ‘risida o ‘z manfaatlari yuzasidan sub’ektiv xulosa chiqarishadi. Juda 
xilma-xil va ko‘p sonli bo'lishi tufayli hasharotlar tabiatda sodir bo‘lib 
turadigan moddalar almashinuvida muhim ahamiyatga ega bo'ladi. Ular 
gulli o‘simliklami changlatib, hosilni oshiradi. Mo‘tadil mintaqalarida 
o‘sadigan gulli o‘simliklaming 30 foizgayaqini, tropik o ‘lkalardayarmi- 
dan ko‘prog‘i hasharotlar yordamida changlanadi. Pardaqanotlilar -  asosiy 
changlatuvchi hasharotlar. Changlatishda ikki qanotlilar, kapalaklar, qis- 
manqo‘ng‘izlar ham ishtirok etadi. Ayrim o‘simliklar, masalan, grechixa, 
kungaboqar kabi о ‘simliklar faqat hasharotlar bilan changlanadi. Hasharot
lar yordamida changlanadigan o‘simliklar entomofill deyiladi. Entomofill 
o ‘simliklar hasharotlar changlatmasa mutlaqo umg‘ hosil qilmaydi. Evoly- 
utsiya jarayonida hasharotlar bilan gulli о‘simliklar o ‘rtasida o ‘ziga xos 
moslanishlar paydo bo'lgan. Xususan, hasharotlaming so'mvchi xartumi 
guldan nektar yig‘ishga, hidni sezishi va ranglami ajrata bilish qobiliyati 
esa nektar beruvchi gullami oson topishga yordam beradi. Gulli o‘simliklar 
gulining tuzilishi, rangi, hidi va nektar ishlab chiqarishi hasharotlami jalb 
qilishga moslanishdan iborat. Gulli o‘simliklar (yopiq urug‘lilar) va chang
latuvchi hasharotlaming evolyutsiyasi o ‘zaro chambarchas bog‘liq ekan- 
ligini ко‘pchilik olimlar e’tirof etishgan.

Hasharotlar tabiatda moddalar aylanishi jarayonida ham katta aha
miyatga ega. Hasharotlar har xil oziqlanish zanjiri tarkibiga kiradi. Ular 
bir qancha hayvonlaming asosiy ozig ‘i hisoblanadi. Suvda hamda quruq- 
likda yashovchilar, sudralib yuruvchilar, qushlar, sut emizuvchilar va 
bo ‘g ‘imoyoqlaming bir qancha turlari hasharotlar bilan oziqlanadi.

Hasharotlar tuproq hosil bo‘lish jarayonida ham muhim ahamiyatga 
ega. 0 ‘simlik qoldiqlari bilan oziqlanadigan hasharotlar tuproqni organik 
moddalar bilan boyitadi. Termitlar, chumolilar va boshqa bir qancha 
hasharotlar in qazib tuproqni yumshatadi va g ‘ovak qiladi; uning havo va 
suv o ‘tkazish xususiyatini yaxshilaydi; tuproqni chirindi moddalar bilan 
boyitib, yemirilishdan saqlaydi. 0 ‘simlik qoldiqlari, ayniqsa igna barglilar 
xazonining chirishida hasharotlaming ahamiyati katta. Hasharotlar uchun

qulay sharoit bo‘lmagan botqoq tuproqlarda o ‘simlik qoldiqlari parcha- 
lanmasdan torf hosil qiladi.

Hasharotlar orasida hayvonlaming murdalari bilan oziqlanuvchi nek- 
rofaglar (o‘laksaxo‘rlar) va go‘ngxo‘r -kaprofaglar tabiiy sanitarlar vazi
fasini bajaradi. Go‘ngxo‘r hasharotlar hayvonlaming go‘ngini parchalab, 
uning chirishiga, ya’ni tuproq hosil bo‘lishiga yordam beradi.

Hasharotlariing inson faoliyatidagi ahamiyati. Hasharotlardan 
olinadigan mahsulotlar inson uchun oziq va kiyim-kechak, farmatsevtika 
va bo'yoqchilik sanoati uchun zarur xomashyo bo‘lib hisoblanadi. Oziq- 
ovqat va ipak olish maqsadida kishilar asalari va tut ipak qurtini qadimdan 
xonaklashtirishgan. Hozir asalarichilik va pillachilik qishloq xo ‘jaligining 
muhim tarmoqlaridan biri hisoblanadi.

Hasharotlardan olinadigan mahsulotlar farmatsevtika va sanoatda, 
turli xil dori-darmonlar va bo'yoqlar olish maqsadida ham foydalaniladi. 
Asalari zahari va shpanka pashshadan olinadigan kantaridin moddasidan 
dori-darmonlar tayyorlanadi. Koksidlar, xususan, meksika koshenilidan 
karmin bo‘yog‘i, yong ‘oqyasarlardan tanin olinadi; ayrim chervetslardan 
esa lak va mum tayyorlashda foydalaniladi.

Q ishloq xo‘ja lig i ek in la ri va oziq -ovqat m ah su lo tla ri 
zararkunandalari. Hasharotlar orasida tirik o ‘simlik to‘qimalari bilan 
oziqlanuvchi turlari ko‘pchilikni tashkil qiladi. Ulardan bir qancha turlari 
qulay sharoitda tez ko‘payib ketib, qishloq xo‘jalik ekinlari va bog‘larga 
katta ziyon yetkazadi. Hasharotlar о ‘simliklaming turli organlariga ziyon 
keltirishi mumkin. Ulardan bir xillari o'simlik yoki ulaming organlarini 
kemirib yoki ulami teshib zarar keltirsa, boshqalari o ‘simlik to‘qimalari 
ichiga kirib olib, har xil bo‘rtmalar hosil qiladi. Hasharotlar ishlab chiqar- 
adigan sekretlar ta ’sirida paydo b o ‘ladigan bunday b o ‘rtm alar 
o ‘simliklaming ildizi, mevasi, bargi va boshqa organlarida uchratish 
mumkin. Hasharotlar ta’sirida o'simliklar boshqa kasalliklarga chidamsiz 
bo‘lib qoladi, ulaming hosildorligi kamayib ketadi va ko‘pincha qurib qoladi.

Hasharotlami vaqti-vaqti bilan tez ko‘payib ketishi qishloq xo‘jaligi 
ekinlari uchun ayniqsa katta xavf tug‘diradi. Chigirtkalar, shira bidari, 
qo‘ng‘izlar, qandalalar, kapalaklar va boshqa hasharotlaming ba’ zi turlari 
ayrim yillari juda tez ko‘payib ketish xususiyatiga ega. Hasharodaming 
bunday ko‘payishiga odatda odamlaming o ‘zlari sababchi boiadi. Bir xil 
ekinni har yili bir maydonga ekilaverishi o ‘sha o ‘simlik bilan oziqlanadi- 
gan hasharotlaming tez ko‘payishi uchun qulay sharoit tug'diradi. Zaharli

moddalar muttasil qo‘llanilganida zararkunandalar bilan birga ulaming 
kushandasi bo'lgan yirtqich hasharotlar va qushlar ham qirilib ketadi; / 
zararkunandalaming zahar ta’siriga chidamliligi esa asta-sekin oshib bo- 
radi. Oqibatda zararkunandalaming tez ko'payib ketishiga hech narsa 
to‘sqinlik qilolmaydi.

Hasharotlar orasida oziq-ovqat mahsulotlari, mo‘yna va jun kiyim- 
kechaklarga ziyon keltiruvchi turlari ham ko‘p uchraydi. Bunga misol 
qilib kuya kapalaklari qurtlarini, ombor uzuntumshuq qo‘ng ‘izlari va boshqa 
bir qancha hasharotlami ko'rsatish mumkin.

Zararkunanda hasharotlar ehtiyot choralari ko'rilmaganida yer sharin- 
ing boshqa, ilgari bu hasharotlar bo'lmagan rayonlariga tarqalishi va ul- 
aming kushandalari bo‘lmagani tufayli tez ko‘payib ketishi mumkin. Yevro- 
padan Amerika qitasiga juftsiz ipak qurtining tarqalishi va aksincha, 
Amerikadan Yevropa va boshqa qit’ alarga kolorado qo ‘ng 'izining tarqal
ishi bunga yaqqol misol bo'ladi.

Odam va hayvonlarda parazitlik qiluvchi hamda kasallik tar- 
qatuvchi hasharotlar. Hasharotlar orasida burgalar, bitlar, ко‘pchilik ikki 
qanotlilar (chivinlar, iskabtoparlar, pashshalar) (173-rasm) va ayrim qan- 
dalalar qon so'rib, odam va hayvonlami bezovta qiladi; hayvonlaming 
maxsuldorligini keskin kamayib ketishiga sabab bo'ladi. Ikki qanotlilar 
turkumiga mansub bo'lgan hasharotlar ayniqsa keng tarqalgan bo'lib, ular 
gnus deb ataladi. Hamma gnuslar ektoparazitlar hisoblanadi.

Hasharotlar orasida bo'kalar (ikkiqanotlilar turkumi) endoparazit 
hisoblanadi. Ulaming lichinkalari uy hayvonlarining terisi ostida, nafas 
olish yo‘llari va oshqozonida parazitlik qiladi. Bo'kalar uy hayvonlari 
(qoramollar, qo ‘ylar, echkilar, otlar) ga katta ziyon yetkazadi. Endoparazitlar 
orasida turli zararkunanda hasharotlaming tuxumlari va qurtlari ichida 
parazitlik qiladigan yaydoqchilaming lichinkalari foydali hisoblanadi (174- 
rasm). Ulardan qishloq xo'jalik zararkunanda hasharotlariga qarshi bi- 
ologik usulda kurashda foydalaniladi.

Parazit hasharotlar kasallik tarqatuvchilar sifatida ayniqsa katta ziy
on yetkazadi. Ulardan bir guruhi (chivinlar, moshkarlar, iskabtoparlar, 
qonso'ruvchi pashshalar) kasallik ко'zg'atuvchi mikroorganizmlami og'iz 
organlari orqali yuqtirsa, boshqalari (bitlar, burgalar, pashshalar) so'lak, 
axlati yoki boshqa iflosliklar orqali yuqtiradi. Bezgak chivinlari odamlarga 
bezgak parazitini qon so'rayotganida yuqtiradi. Toshmali terlama kasali 
ko'zg'atuvchisi bitlaming axlati bilan odam terisiga tushib qoladi va keyin

376



173-rasm. Iskabtopar (Phlebothomus).
A -  voyaga yetgan erkak va urg‘ochi iskaptoparlar. В -  g'umbak. D -  qurt.

jarohatlangan teri orqali qonga o'tadi. Pashshalar bakteriyalar va gelm- 
intlaming tuxumlarini oyoqlari, xartum i yoki ichagidan chiqadigan axlati 
orqali yuqtiradi.

Zararkunanda va parazit hasharotlarga qarshi kurash. Hasharot- 
larga qarshi kurash choralari ulaming biologiyasini o'rganish asosida olib 
boriladi. Masalan, bezgak pashshasining rivojlanishi, tarqalishi va qishlash 
joyini yaxshi o'rganish unga qarshi muvaffaqiyatli kurashish imkonini berdi. 
Har xil zararkunanda hasharotlarga qarshi turlicha kurash olib boriladi. 
Mavjud kurash choralari profilaktik, agrotexnik, mexanik, kimyoviy va 
biologik tadbirlarga ajratiladi.

1. Profilaktika va agrotexnika tadbirlari zararkunanda hasharotlam
ing tarqalishi va tez ko'payishiga imkon bermaydigan chora-tadbirlami

174-rasm. Yaydoqchilar.
A -  qonshira bitiga tuxum qo‘yayotgan afelinus (Aphelinus mali). В -  kapalak tuxumi 
ustidagi trixogramma (Trichogramma cvanescens). D -  po'stloq ostidagi shoxdum qurtiga 
tuxum qo'yayotgan talissa (Thalessa lunalor).

o‘z ichiga oladi. Buning uchun dala va bog‘lami zararkunandalar oziqlan- 
ishi, rivojlanishi va qishlab qolishi mumkin bo‘lgan begona o‘tlar, o'simlik 
qoldiqlaridan tozalash, ekinlami yuqori agrotexnika tadbirlari asosida par- 
varish qilish, almashlab ekishni joriy etish va zararkunandalarga chidamli 
bo'lgan o ‘simlik navlarini o'stirish kabi bir qancha ishlami amalgaoshirish 
zarur. Odamda parazitlik hasharotlarga qarshi kurashning esa muhim cho- 
ralardan biri shaxsiy gigiyenaga amal qilish va uy-joylami toza tutishdir.

2. Mexanik tadbirlar hasharotlami terib olib, yo‘qotishdan iborat. 
Masalan, tengsiz ipak qurti, halqali ipak qurti va karam kapalagi tuxum 
yoki qurt davrida, zararkunanda qo‘ng‘izlar esa imago (voyaga yetgan) 
davrida yig'ib olib yo‘qotiladi. Chigirtkalaming qanotsiz davriga qarshi 
kurashda esa ulaming yo‘liga choh qazib yo‘qotish yaxshi samara beradi.

3. Kimyoviy tadbirlar hasharotlami zaharli kimyoviy moddalar in- 
sektitsidlar yordamida qirib tashlashdan iborat. Ко‘pchilik kimyoviy 
preparatlar odam va chorva mollari uchun ham zararli ta’sir etadi. Bun- 
dan tashqari ular ishlatilganda zararkunanda hasharotlar bilan birga foy- 
dali hasharotlar ham ko‘plab qirilib ketadi. Shuning uchun ham zaharli 
moddalar hamma extiyot choralari hisobga olingan holda cheklangan miq- 
dorda va faqat zarurat tug'ilganda qo‘llaniladi.

D

4. Biologik kurash usuli zararkunanda hasharotlarga qarshi ulaming 
kushandalarini (qushlap, sutemizuvchilar, suvda hamda quruqlikda yash- 
ovchilar, yirtqich va parazit hasharotlar), jalb qilish; kasallik tug'diruvchi 
mikroorganizmlardan foydalanish, shuningdek, zararkunanda hasharot- 
lami jalb qiladigan hidli moddalar (feromonlar)ni qo‘llashdan iborat. 
Hasharotxo‘r hayvonlardan samarador foydalanish usullari bu hayvon- 
larni himoya qilish va ular hayoti uchun qulay sharoit yaratish lozim.

O'simliklaming xavfli zararkunandalariga qarshi kurashda, ayniqsa 
yirtqich va parazit hasharotlardan (175-rasm) foydalanish katta ahamiyatga 
ega. Mamlakatimizda yirtqich hasharotlardan yetti nuqtali xon qizi qo‘ng‘izi 
va tillako'zdan shira bitlariga qarshi kurashda samarali foydalanilmoqda. 
Biologik kurash usulida parazit hasharotlardan foydalanish ayniqsa yax
shi samara beradi. Bu maqsadda yaydoqchilardan trixogramma, afeli- 
nus, gabrabrakon, xalsidlar va boshqalardan foydalaniladi. Yaydoqchilar 
turli zararkunanda kapalaklarning tuxumlariga, lichinkalari va 
g ‘umbaklariga, taxin pashshasi esa kapalak qurtlariga tuxum qo‘yadi. 
Zararkunandalarga qarshi kurashish uchun yaydoqchilar (trixogramma, 
gabrabrakon) maxsus biolaboratoriyalarda ко ‘pay tirilib, ekin ekilgan may- 
donlarga tarqatiladi. Hozir tillako‘z pashshasi va yetti nuqtali xon qizi 
qo‘ng‘izi ham laboratoriya sharoitida muvaffaqiyatli ko‘paytirilmoqda.

Biologik kurashda ayrim hasharotlar (yaydoqchilar, ovchi arilar, yirt
qich hasharotlar) zararkunandalar keng tarqalgan xududlarga boshqa joy- 
lardan olib kelinadi. Bunga misol qilib olma daraxti ildizining xavfli 
zararkunandasi -  qon biti (Eriosoma lanigerum) ga qarshi Amerika 
qit’asidan Yevropaga keltirilgan afelinus Aphelinus mali yaydoqchisini, 
sitrus o ‘simliklari zararkunandasi itseriya (Iceria purchasi) ga qarshi 
tugmacha qo‘ng‘izlardan rodoliya (Rodolia cardinalis) keltirilganligini 
ko'rsatish mumkin. Afelinus va rodoliya ba’zi mamlakatlar iqlimiga mo- 
slashtirilgan.

Keyingi yillarda zararkunanda hasharotlaming erkagini urg‘ochisining 
jinsiy gormonlari -  feromonlari yordamida jalb qilish yo‘li bilan yo‘qotish 
ishlari ayniqsa keng ko'lamda olib borilmoqda. Feromonlar tunlam ka- 
palaklari (masalan, g‘o‘za, olma tunlamlari)ga qarshi kurashda ayniqsa 
samaralidir. Qishloq xo‘jaligi zararkunandalariga qarshi kurashning mik- 
robiologik va genetik usullari ham qo‘llaniladi.

175-rasm. Foydali hasharotlar.
A -  gul chivini Syrphis sp. (chapda) va uning qurti (barg ustida); В -  oltinko'z Chrysopa 
perla (chapda) va uning qurti (barg ustida); D, E -  sassiq suluv qo‘ng‘iz Calosoma 
sycophanta (chapda) va uning qurti (o'ngda); F -  yetti nuqtali xon qizi Coccinella 
semtempunctata va uning qurti; G -  qoratanli qo‘ng ‘iz Blaps sp. H -  Stafilin 
(Staphylinidac).

HASHAROTLAR KLASSEFIKATSIYASI

Hasharot] ami klassifikatsiyalashda og‘iz organlari va qanotlarining tuz
ilishi asosiy o‘rin tutadi. Hasharodar yashirin jag‘lilar va ochiq jag'lilar deb 
ataladigan ikki kenja sinfga hamda 30 dan ortiq turkumlarga ajratiladi.

Bu kenja sinfga ancha mayda va sodda tuzilgan hasharotlar kiradi. 
Ular tuproqda, xas-xashaklar orasida, daraxt to'nkalari va toshlar ostida, 
shuningdek boshqa semam va qo‘yosh tushmaydigan joylarda hayot 
kechiradi. Kenja sinfga m o'ylovsizlar (Protura), oyoqdumlilar (Col- 
lembola), ikki dumlilar, y a ’ni ayridumlilar (Diplura) turkumlari kiradi 
(176-rasm).

Yashirin jag ‘lilaming kemiruvchi yoki so'ruvchi og‘iz organlari max
sus kapsula ichiga yashiringan, sirtdan faqat ulaming uchki qismi ко ‘rinib 
turadi. Qorin bo‘limi 10-11 tagacha bo'g'imlardan iborat, qorin oyoqlari 
rudiment holida bo'ladi yoki sakrovchi ayriga aylangan. Ko'zlari rivojlanma
gan yoki faqat oddiy ko'zlari bo'ladi. К о‘pchilik turlarida traxeyalar 
bo'lmaydi; tana sirti orqali nafas oladi. Yashirin jag'lilaming traxeyalari 
juda kuchsiz rivojlangan. Qanotlari bo'lmaydi; metamorfozsiz rivojlanadi. 
Mo'ylovsizlar turkumi vakillari esa anamorfoz orqali rivojlanadi.

Yashirin jag‘lilar (Entognata) kenja sinfi

Yashirin jag‘lilar o ‘simlik qoldiqlari va tuproq mikroflorasi bilan 
oziqlanishi tufayli tuproq hosil bo‘lish jarayonida faol ishtirok etadi. Oy- 
oqdumlilaming ayrim vakillari o‘tloq o! simliklarda hamda sabzavot ekin- 
lariga ziyon keltiradi.

Ochiq jagiilar, ya’ni haqiqiy hasharotlar (Ectognata) kenja sinfi

Bu turkumga mansub bo‘lgan hasharotlaming og‘iz organlari boshi 
oldingi yuzasida, ya’ni og ‘iz teshigining atrofida joylashgan; ко ‘zlari faset
kali, traxeya sistemasi yaxshi rivojlangan. Ochiq jag‘lilar orasida faqat 
qildumlilar turkumining vakillari birlamchi qanotsiz hasharotlar hisoblana
di. Ochiq jag‘lilar birlamchi qanotsiz hasharotlar (.Apterygota) va qan
otli hasharotlar (Pterygota) bo‘limlariga ajratiladi. Birlamchi qanotsi- 
zlar bo ‘limi faqat qildumlilar turkumidan iborat. Qanotli hasharotlar bo ‘limi 
ham о ‘z navbatida qanotining tuzilishiga binoan qadimgi qanotlilar va yangi 
qanotlilarga; rivojlanishiga binoan chala metamorfoz bilan rivojlanadigan 
va to‘liq metamorfoz bilan rivojlanadigan hasharotlarga ajratiladi.

Birlamchi qanotsizlar (Arterygota) bo‘limi

Qildumlilar (Thysanura) turkumi. Qildumlilar cho'ziq tanasining 
uzunligi 8-20 mm bo‘lib, tangachalar bilan qoplangan. Qorin bo‘limi o ‘nta 
bo‘g‘imdan iborat. Qorin oyoqlari rudimenti saqlanib qolgan (176-rasm). 
Qorin bo‘limining keyingi tomonida uchta ko‘p bo‘g ‘imli dum o‘simtasi 
bor. Og‘iz organlari kemiruvchi tipda tuzilgan; oddiy va fasetkali ko‘zlari 
bor. Chala o ‘zgarish orqali rivojlanadi. Qildumlilar -  juda harakatchan 
hasharodar. Ular toshlar va barglar ostida, o‘simlik qoldiqlari orasida hamda 
tuproqdagi yoriqlarda va xonadonlarda uchraydi. 0 ‘simlik qoldiqlari bilan 
oziqlanadi; 400 ga yaqin turi ma’lum. Qand tangachalisi (Lepisma sa- 
charina) va maxilis (Machilis) urug‘i turlari keng tarqalgan.

Qanotli hasharotlar (Rterygota) boiimi 
Chala o‘zgarish bilan rivojlanadigan hasharotlar 

(Hemimetabola) kenja bo‘limi

Bu guruhga mansub hasharotlaming qanotlari doimo yoyilib turadi, 
qo ‘nganda qanotlarini yig ‘ib ololmaydi. Ular eng qadimgi hasharotlar bo ‘lib, 
kunliklar va ninachilami o ‘z ichiga oladi.

Kunliklar (Ephemeroptera) turkumi. Kunliklar uzunligi 10-15 mm 
keladigan qadimgi qanotli hasharotlar. Orqa qanotlari oldingisiga nisbatan 
juda qisqa yoki umuman rivojlanmagan. Qorin bo ‘limining uchki qismida 
ko‘p bo‘g ‘imli uchta uzun o'simtalari (2-serki va 1 -paraserki) bo'ladi (177- 
rasm). Imagosining og‘iz organi reduksiyaga uchragan bo‘lib, oziqlan- 
maydi; ichagi esa havo bilan to'lgan. Imago davrida 2-3 soat, ba’zan bir 
necha kun yashaydi. Suvga tuxum qo'ygach halok bo'ladi. Lichinkalari 
1-3 yil umr ko'radi. Kunliklaming og'iz organlari kemiruvchi bo‘lib, o'simlik 
qoldiqlari bilan oziqlanadi. Lichinkasi tanasining ikki yonida traxeya jabralari 
bo'ladi. Lichinkalar juda ko'p (25 martagacha) tullab, qanotii subimago 
davriga aylanadi va suvdan uchib chiqadi. Subimago bir necha minut 
o'tgandan so‘ng yana tullab, haqiqiy imago davriga aylanadi. Kunliklam
ing lichinkalari suv hayvonlari uchun oziq bo‘ladi. 1600 ga yaqin turi 
ma’lum. Oddiy kunlik Ephemera vulgata keng tarqalgan.

Bahorilar (Plecoptera) turkumi. Tanasi cho'ziq, mo'ylovlari ko‘p 
bo‘g ‘imli. Voyaga yetgan hasharotlaming og'iz organlari yaxshi rivojlanma
gan. Bir juft fasetkali ko'zlari va uchta oddiy ko‘zchalari bo‘ladi. Qanotlari 
pardasimon. Qomininguchidako‘pbo‘g‘imli ipsimon serkilari bo‘ladi (178- 
rasm). Bahorilar voyaga yetgan davrida oziqlanmaydi;bir nechakun yashay
di. Urg'ochisi tuxumini toza suvga qo'yadi. Lichinkasi suvdagi toshlar osti
da qishlab, 1-3 yil yashaydi; bir necha (20-30 martagacha) po‘st tashlab 
voyaga yetadi. Lichinkalari traxeya-jabralar yordamida suvdagi kislorod 
bilan nafas oladi; suv o‘dari va mayda hayvonlar bilan oziqlanadi.

Bahorilaming 2000 ga yaqin turi ma’lum. Ular baliqlaming asosiy 
ozig‘i hisoblanadi. 0 ‘zbekistonning tez oqadigan daryolari irmoqlarida 
Perla avlodi turlari tarqalgan.

178-rasm. Bahorilar.
A -  voyaga yetgan hasharot. В -  lichinka. В

Ninachilar (Odonata) turkumi. Ancha yirik qadimgi hasharotlar. 
Ikkala juft qanotlari ham bir xilda pardasimon tuzilgan. Mo‘ylovlari kalta, 
ko‘zlari juda yirik bo'ladi. Og‘iz organlari kemiruvchi tipda tuzilgan. Qor
in bo‘limi ingichka va uzun. Lichinkasi suvda rivojlanadi. Lichinkasining 
pastki lablari o‘zgarib qisqichli niqob hosil qiladi (179-rasm). Bu niqob 
o ‘ljasini tutishga yordam beradi. Ninachilar va ulaming lichinkalari yirt
qich hayot kechiradi. Voyaga yetgan ninachilar o‘ljasini havoda panjalari 
yordamida tutib oladi. Ular soy vadaryolamingbo‘ylaridako‘p uchraydi. 
Ninachilar foydali hayvonlar. Turli hasharotlar, jumladan chivinlar, pashs
halar, oq qanotlilar va boshqalami tutib yeydi. Lichinkalari mayda suv 
hayvonlari -  chivinlar, kunliklar va boshqa ninachilar lichinkasi hamda

179-rasm. Shaymninachi.
A -  imago. В -  lichinka.
D -  lichinkaning niqobli boshi.

baliq chavoqlari bilan oziqlanadi. Lekin ninachilaming o ‘zi ham baliqlar 
uchun oziq hisoblanadi.

Ninachilaming 4500 ga yaqin tori ma’lum. Asosan issiq mintaqalarda 
tarqalgan. 0 ‘rta Osiyoning tog‘ va tog'oldi zonasida yirik halqali kord- 
ulegaster (Cordulegaster annulatus), adirlardagi daryo vohalarida 
m oviy shayin ninachilar (Aeschna), o 'q  ninachilar (C oenagrion), 
lyutkalar (Lestes), suluv ninachilar (Calopteryx) va boshqa 50 dan 
ortiq tori uchraydi.

To‘g‘riqanotlilar (Orthoptera) turkumi. Oldingi qanotlari teriga 
o ‘xshash qalinlashgan, uzun ensiz va to‘g ‘ri bo'ladi. Orqa qanotlari esa 
keng yelpig‘ichga o ‘xshab ust qanotlaming ostiga taxlanib turadi. Og‘iz 
organlari kemiruvchi, orqa oyoqlari sakrovchi tipda tuzilgan. Ko‘pchilik 
turlarida ovoz cliiqarish va eshitish organlari rivojlangan. Bu turkumga 
20000 dan ortiq tur kiradi.

To‘g‘riqanotlilar ochiq maydonlarda yashaydigan o ‘txo‘r hasharotlar 
bo ‘lganidan quruq iqlimli dasht va cho ‘1 mintaqalarda ко ‘p uchraydi. Tuxum
larini to‘p-to‘p qilib tuproqqa maxsus ko‘zacha ichiga qo‘yadi (180-rasm). 
To‘g ‘riqanotlilar juda ochko‘z, hamma narsani yeyaveradigan hasharot
lar. Ayrim turlari, masalan, osiyo chigirtkasi Locusta migratoria, sahro

180-rasm. Osiyo chigirtkasi.
A -  imago (tuxum qo'yayotgan 
urg'ochisi va erkagi).
В -  lichinka.
D -  xumchalari.

chigirtkasi Schistocerca gregaria va boshqalar juda katta gala hosil 
qilish xususiyatiga ega. Bunday gala migratsiya davrida yo‘lidagi uchragan 
hamma o‘simliklami yeb bitiradi. Chigirtkalar galasi ba’zi yillari Eron va 
Afg‘onistondan 0 ‘rta Osiyo respublikalariga uchib o‘tadi. To‘g‘riqanotlilar 
turkumiga chigirtkalar bilan birga temirchaklar, chirildoqlar va buzoq- 
boshilar kiradi (181-rasm).

Suvaraklar (Blattoidea) turkumi. Suvaraklaming tanasi yassi, ust 
qanotlari dag‘alroq; nozik orqa qanotlari taxlanib turadi. Urg'ochi suvar
aklaming qanotlari erkaklariga nisbatan kaltaroq yoki umuman rivojlanma
gan. Ko'pchilik turlari ucholmaydi, lekin tez yuguradi. Og'iz organlari 
kemiruvchi tipda tuzilgan bo‘lib, hamma oziqni yeyaveradi.

Suvaraklaming 4000 dan ortiq turi ma’lum. 0 ‘rta Osiyoda 22 turi tarqal
gan. Tabiatda toshlar va xashaklar ostida, ba’zan tuproqda uchraydi. Sinant- 
rop turlari qora suvarak Blatta orientalis, sariq suvarak Blattella ger- 
manica (182-rasm) va boshqalar xonadonlarda yashaydi; non uvoqlari, sabza- 
vot, shakar, yog‘ va turli oziq-ovqat qoldiqlari bilan oziqlanadi. Ular oziq-ovqat- 
lami ifloslantirishi va ayrim kasallik (ichburug1 tayoqchasi, parazit chuval- 
changlar tuxumi)ni tarqatishi tufayli odam sog‘lig‘iga ziyon yetkazadi.

Chala qattiq qanotlilar ya’ni qandalalar (Hemiptera) turkumi. 
Qandalalar ust qanotlarining ko‘krakka tutashgan qismi xitinlashganligidan 
ularga chala qattiq qanotlilar nomi berilgan. Og'iz organlari suyuq oziqni 
so‘rib olishga moslashgan sanchib-so‘ruvchi tipda tuzilgan. Bu turkumga 
biologik tomondan xilma-xil bo‘lgan 40000 ga yaqin turlar kiradi (184- 
rasm). Ko'pchilik turlari tuproq, o ‘rmon to'shalmasida va yashil 
о ‘simliklarda uchraydi. Ayrim turlari chuchuk suvda yashaydi (suv chay- 
oni -  Nepa, suv xo'tikchalari -  Notonecta). Ular orasida umurtqali 
hayvonlar va odam qonini so'ruvchi turlari ham bor (to'shak qandalasi

181-rasm. Buzoqboshi (Cryllotalpa gryllotalpa).

189-rasm. Ombor uzun tumshuq 
qo‘ng‘iz (Sitophilus granarius).
A -  imago. В -  qurt. D -  g'umbak.
E -  zararlangan don.

Yirtqich q o ‘n g ‘izlar  boshqa 
umurtqasiz hayvonlar bilan oziqla- 
nadi. Vizildoqlar (Carabidae) oil- 
asiga mansub bo‘lgan qo‘ng‘izlar 
va ulaming lichinkalari zararkunan
da hasharotlami qiradi. Suluv 
qo‘ng‘izlar (Calosom a) har xil 
hasharotlaming lichinkasini qirib, 
foyda keltiradi.

Xon qizi q o ‘rtg‘izlari (Coc-
cinellidae) foydali hasharotlar 
hisoblanadi. Qo‘ng‘izlaming kat

taligi 5-7 mm dan oshadi. Tanasining orqa tomoni yumaloq, qorin tomoni 
yassi. Qo‘ng‘izlaming ustqanoti qizil yoki sariq rangda bo‘lib, qora nuqta- 
larga ega. Bezovta qilingan qo‘ng‘izlar va ulaming lichinkalari o ‘z ta- 
nasidan qizg‘ish o'tkir hidli zaharli suyuqlik ajratib chiqaradi. Shuning uchun 
ularga qushlar va boshqa hasharotxo‘r hayvonlar tegmaydi. 
Qo‘ng‘izlaming ko‘zga yaxshi tashlanib turgan rangi ogohlantiruvchi rang 
bo‘lib hisoblanadi. Xon qizi qo‘ng‘izlari va ulaming lichinkalari shirabit- 
lari, qalqondorlar, kapalaklarning yosh qurtchalari va boshqa mayda 
hasharotlar bilan oziqlanadi. Ular orasida yetti nuqtali xon qizi Coc- 
cinella septempunctata (qarang: 174-rasm) ayniqsa foydali hisoblanadn. 
Bitta qo‘ng‘iz bir kunda 50 dan 270 tagacha, hayoti davomida 4-6 ming- 
gacha shira bitini yeydi. 0 ‘rta Osiyoning janubiy hududlarida poliz ekin- 
lariga (qovun, bodring, qovoq) poliz q o ‘n g‘izi (Epilachna chrysomeli- 
na) ziyon keltiradi.

Suvsar q o ‘n g ‘izlar (Hydrophilidae)mng tovon tesharlar deb atala- 
digan lichinkalari ayniqsa juda ochko'z bo‘ladi. Ular mayda qisqichbaqasi
monlar, itbaliqlar, baliq chavoqlari bilan oziqlanadi. Bu qo‘ng‘izlar bal- 
iqchilikka katta ziyon keltirishi mumkin. Qo ‘ng ‘izlar eski hovuzlar va tinch 
oqadigan suv havzalarida yashaydi; suzgichga aylangan keyingi oyoqlari

yordamida suzadi. Oldingi oyoqlari esa o‘rmalash vaoijasini tutish uchun 
xizmat qiladi. Ular hamma hasharotlarga o ‘xshab atmosfera havosidan 
nafas oladi. Qo‘ng‘iz suv yuzasiga ko‘tarilganida traxeya naychalariga 
va ustqanoti ostiga havo g'amlab oladi. Ular bir suv havzasidan ikkinchisiga 
uchib o ‘tishi ham mumkin.

Malhamchi qo‘ng‘izlarining (Meloidae) lichinkalari chigirtkalar 
tuxumi va yosh Uchinkalar bilan oziqlanadn. Ulaming qonida zaharli mod
da kantaridin bo'ladi Kantaridindan ba’zan tibbiyotda malham dorilar 
tayyorlash uchun foydalaniladi.

Foydali qo‘ng‘izlar qatoriga go‘ngxo‘r qo‘ng‘izlar (plastinka  
mo'ylovlilar -  Scarabaeidae oilasi)ni ham kiritish zarur. Ular har xil 
hayvonlaming tezagi bilan oziqlanadi. Maydaroq (5-8 mm) go‘ng 
qo‘ng‘izlari tuxumlarini to‘g‘ridan-to‘g‘ri hayvon tezagiga qo‘yadi. Li
chinkasi tezakda tez rivojlanib, tuproqda g ‘umbakka aylanadi. 
Go‘ngxo‘rlardan geotroplar esa tezak ostidan in qazib, unga tuxum 
qo'yadi; inini tezak bilan to‘ldiradi. Bo'xcha qo‘ng‘iz (Scarabaeus 
saceg)\w  esa tezakdan shar yasaydi va uni dumalatib olib borib tuproqqa 
ko‘mib qo‘yadi. Sharlaming biri uning o ‘zi uchun oziq bo'ladi, boshqasiga 
esa tuxum qo‘yadi. Lichinkasi tezak ichida rivojlanib voyaga yetadi.

Tangacha qanotlilar, ya’ni kapalaklar (Lepidoptera) turkumi. 
Kapalaklaming qanotlari mayda tangachalar bilan qoplangan. Kapalak
lar qanotining chiroyli rangda bo‘lishi ana shu tangachalardagi pigmentga 
bogiiq. Og'iz organlari so‘ruvchi xartumdan iborat. Xartum spiral shak- 
lda boshining ostida taxlanib turadi. Bosh qismida bir juft murakkab ко ‘zlari 
va har xil shakldagi mo‘ylovlari bor. Qurtlarida uch juft ko‘krak oyoqlar- 
idan tashqari 3-5 juft soxta qorin oyoqlari ham boiadi. Soxta oyoqlar 
bo‘g‘imlarga bo‘linmaganligi bilan ko‘krakdagi haqiqiy yurish oyoqlari- 
dan farq qiladi. Ко‘pchilik kapalaklaming lichinkasi ochiq yashaydi, bir 
qancha turlari tuproqda va o ‘simlik to‘qimalarida hayot kechiradi. 
G ‘umbaklari yopiq tipda bo‘ladi. Voyaga yetgan kapalaklar gul shirasini 
so‘rib oziqlanadi. Bir qancha kapalaklaming og'iz organlari reduksiyaga 
uchragan; voyaga etgan davrida oziqlanmaydi. Kapalaklar qurtlarining 
og'iz organlari kavshovchi tipda bo‘lib, qattiq oziqni chaynashga moslash- 
gan. Qurtlar o ‘simlik to‘qimalari bilan oziqlanadi. Ular orasida mevali 
daraxtlar va ekinlarga ziyon keltiradigan turlari ko‘p uchraydi. Bir qan
cha kapalaklaming qurtlari don, un, yung kabi o ‘simlik va chorvachilik 
mahsulodari bilan oziqlanib, katta zarar keltiradi.

Tangachaqanotlilar keng tarqalgan. Ular 100000 dan ortiq tumi o‘z 
ichiga oladi. Ко ‘pchilik turlari iqtisodiy ahamiyatga ega bo ‘lmasa-da, tabi- 
atning insonga estetik zavq bag‘ishlovchi muhim tarkibiy qismi sifatida 
himoya qilinadi. Kapalaklar orasida bir qancha turlari xavfli zararkunan
da hisoblanadi. Tut ipak qurti ipak olish maqsadida xonakilashtirilgan. 
Tangachaqanotlilar 70 ga yaqin oilalarga ajratiladi. Quyida asosiy oila- 
laming vakillari bilan tanishib chiqamiz.

Oq kapalaklar (Pieridae) oilasiga mansub kapalaklaming qanotlari 
oqish yoki sarg'ish bo‘ladi. Ok kapalaklar (karam kapalagi- Pieris 
brassicae, 190-rasm va boshqalar) ning qurtlari karam, turp, sholg‘om 
va boshqa karamdoshlar oilasiga mansub bo‘lgan o ‘simliklarga zarar yet- 
kazadi. Bu oilaga shaffof qanotli do'lana kapalagi (Aparia erataegi) 
ham kiradi. Kapalakning qurti do‘lana daraxtiga ziyon keltiradi. Yoz fasl- 
ida dalalarda nimfalidlar -  Nymphalidae oilasiga mansub bo‘lgan yirik 
rangdor sadafdor kapalaklar, baxmal kapalaklar -  Satyridae oilas- 
idan kulrang baxmal kapalaklar ko‘p uchraydi.

Haqiqiy ipak o ‘rovchi Bombysidae oilasiga mansub kapalaklam
ing og‘iz organlari rivojlanmagan. Ular voyaga yetgan davrida oziqlan- 
maydi. Bu kapalaklar tropik iqlimda tarqalgan. Ulardan tym ipak qurti 
(Bombyci mori) ipak tola olish uchun boqiladi. Tut ipak qurti bundan 3,5-
5 ming yil avval xitoylilar tomonidan xonakilashtirilgan; hozir tabiatda

D

190-rasm. Karam kapalagi (Pieris brassicae).
A -  kapalagi. В -  tuxumlari. D -  qurti. E -  g‘umbagi.

uchramaydi. Oqish rangli kapalak qanotlari qalin tuklar bilan qoplangan, 
ammo yaxshi rivojlanmaganligi tufayli ucha olmaydi. Qurtlari qorin qismin- 
ing orqa uchida shoxga o ‘xshash o ‘simtasi bor. Hozir ipak qurtining juda 
ko‘p zotlari mavjud. Ipak qurti 0 ‘rta Osiyo, Zakavkaze, Xitoy, Yaponiya, 
Hindiston, Kichik Osiyo, Janubiy Yevropa va boshqa bir qancha hudud- 
lardaboqiladi.

Barg о ‘rovchilar -  Tortrisidae oilasi kapalaklarining qurtlari barg 
o ‘raydi, yoki mevalarning ichida yashaydi. Keng tarqalgan olma 
mevaxo ‘ri Laspeyresia pomonella (191 -rasm) mayda tungi kapalak bo‘lib, 
qurtlari olma, olxo‘ri, ba’zan nok, o ‘rik mevalarini “qurtlatib”, 
bog'dorchilikka katta ziyon keltiradi. Kapalak barglarga 100 ga yaqin 
tuxum qo‘yadi. Tuxumdan chiqqan qurtchalar dastlab yosh barglar bilan, 
keyinroq mevalarning yumshoq to‘qimasi va meva ichidagi urug‘lar bilan 
oziqlanadi. Voyaga yetgan qurtlar daraxt po‘stlog‘i ostida yoki biror ko- 
vakda pilla o ‘rab, g ‘umbakka aylanadi. Olma mevaxo‘rining bir mav- 
sumda 2-3 nasli rivojlanadi. Birinchi nasli bahor oylari oxiri yozning boshida, 
ikkinchi nasli yozda yetishib chiqadi. Kuzga kelib qurtlar daraxt poyasin- 
ing pastki qismida yoki tuproqda qishlaydi. Ulardan kelgusi yil bahorda 
kapalaklar yetishib chiqadi.

Tunlamlar -  Noctuidae kapalaklar orasida eng yirik oila bo'lib 30 
mingdan ortiq tumi o ‘z ichiga oladi. Kapalaklar ko'rimsiz, kulrang yoki 
qo‘ng‘ir rangli bo'ladi. Qurtlari o'simliklaming xavfli zararkunandasi hiso
blanadi. Kuzgi tunlam (ko‘k qurt) Agrotis segetum g‘o‘za, makkajo‘xori, 
kungaboqar va boshqa ekinlami zararlaydi. Ко ‘sak qurti Helionis ob- 
so le ta  g o ‘za,
makkajo‘xori va boshqa 
ekinlarga katta ziyon 
yetkazadi.

191-rasm. Olma 
m e v a x o ' r i n i n g  
rivojlanishi.
1 -  kapalak, 2 -  zararlangan 
olma, 3 -  qurt. 4 -  g'umbak, 
5 -  daraxt po ‘ stlog ‘ i ostidagi 
g ‘umbak, 6 -  daraxt 
po‘stlog‘i ostidagi kapalak.

bo‘lib, o ‘simlik shirasi bilan oziqlanadi. Erkagining bir juft qanotlari va 
oyog'i bor, lekin og‘iz organlari rivojlanmagan. Erkak hasharot oziqlan- 
maydi, urug‘lanishdan so‘ng halok bo‘ladi. Olma va nokka vergulsimon 
qalqondor -  Lepidosaphes ulmi, sitrus o ‘simliklariga, limon qurtchasi 
Psudococcus citri ziyon keltiradi. Qalqondorlaming bir qancha turlari- 
dan bo‘yoqlar olinadi; ayniqsa Meksikada tarqalgan kaktus qalqondori 
Dactylopius cacti dan qimmatbaho karmen bo‘yog‘i tayyorlash uchun 
foydalaniladi.

Termitlar (Isoptera) turkumi. Termitlar -  tropik iqlimda tarqalgan, 
jamoa bo‘lib yashovchi hasharodar. Termitlar oilasi murakkab polimorf bo‘lib, 
bir necha xil individlar: ishchilar, navkarlar, erkaklari va urg'ochisidan ibo
rat. IshchilariningkattaUgi 0,8-1 sm bo‘lib, jinsiy voyaga yetmagan urg‘ochi 
yoki erkak individlardan iborat. Ulaming boshi katta, mo‘ylovi, oyoqlari va 
jag‘lari yaxshi rivojlangan, lekin qanoti bo‘lmaydi. Ishchi termitlar oilada 
erkak, urg‘ochi, navkarlar va lichinkalami boqish, in qurish vazifasini ba
jaradi (qarang: 170-rasm). Navkarlarining boshi juda yirik, ustki jag'lari 
kuchli rivojlangan va o ‘tkir bo‘ladi. Erkagi ishchilariga о‘xshash, lekin mus- 
takil oziqlanolmaydi. Ona termit juda yirik bo ‘lib, ко ‘payish vazifasini ba
jaradi. Oilada juda ko‘p (ba’zan bir necha million) ishchilar, bir necha erk
agi, ko'plab navkarlari va bitta ona termit bo‘ladi. Qanotlar ona va erkak 
termitlarda faqat ко‘payish davrida hosil bo‘ladi, keyin sinib tushadi.

Tropik mamlakatlarda yashaydigan termitlar 2-3 m balandlikda in 
yasaydi. Turkiston termiti Ancantho termes turkestanicus 0 ‘rta Osiy- 
oning dasht va cho‘llarida keng tarqalgan, 80-100 sm chuqurlikda in quradi, 
yoki yog'ochlaming ichida yashaydi. Bu termit oilasi bir necha yuzta indi- 
viddan iborat. Termidar o‘simlik qoldiqlari, yashil o ‘simliklarbilan oziqla
nadi. Ulaming ichagida o ‘simlik kletchatkasini o ‘zlashtirishga yordam 
beradigan bir xo‘jayrali xivchinlilar simbioz yashaydi. Turkiston termiti 
yog‘och inshootlarga ziyon keltiradi.

Bitlar (Anoplura) turkumi. Bitlar -  sut emizuvchilarda parazitlik 
qiladigan qanotsiz mayda (0,55 mm) hasharotlar. Boshi kichik bo‘lib, old
ingi tomondan siqilgan. Og‘iz organlari sanchib-so‘ruvchi tipda tuzilgan, 
oyoqlarining timoqlari ilmoqsimon bo‘ladi. Bu ilmoqlar yordamida bitlar 
soch yoki kiyim tolasiga yopishib oladi. Odam bitlarining ко ‘zlari yaxshi 
rivojlanmagan, hayvonlaming bitlarida esa ko‘zlar reduksiyaga uchragan. 
Ular qon so‘rib oziqlanadi. Bitlar sirka deb ataladigan tuxumlarini soch 
tolalariga yoki ichki kiyim iplariga yopishtirib qo'yadi.

186-rasm. Odam bitlari va ulaming sirkalari.
A  -  bosh biti. В -  kiyim biti. D  -  chov bid.

Bitlar -  juda ixtisoslashgan parazitlar. Har bir tur hayvonning o‘ziga 
xos bitlari bo'ladi. Odamda kiyim biti Pediculus vestimenti, bosh biti 
Pediculus capitis va chov biti Phthirus pubis parazitlik qiladi (186- 
rasm). Kiyim va bosh biti juda xavfli. Ular toshmali, va qaytalama terla- 
ma kasallliklari qo ‘zg 'atuvchUarini yuqtirishi bilan inson salomatligiga katta 
ziyon keltiradi. Odam bitlari odamsimon maymunlarda ham parazitlik qiladi. 
Bu hoi odamni odamsimon maymunlarga yaqinligini bildiradi.

To‘liq o'zgarish bilan rivojlanadigan hasharotlar 
(Metabolia) turkumlari

Qattiq qanotlilar, ya’ni qo‘ng‘izlar (Coleoptera) turkumi. Qat
tiq qanotlilaming oldingi qanotlari xitinlashgan qalin bo‘lib, ustqanotlari 
elitrani hosil qiladi. Yupqa pardasimon ostki qanotlari ustqanot ostida 
taxlanib turadi. Uchayotganda ostqanotlar samolyot parragiga o'xshab 
aylanadi; ustqanotlar esa ikki tomonga yoyilib, ko'tarish yuzasini hosil 
qiladi. Ustqanot himoya vazifasini ham bajaradi. Og'iz organlari kemiru- 
vchi tipda tuzilgan. Ko'pchilik qo'ng'izlaming tanasida sassiq hid tarqat- 
adigan yoki zaharli moddalar ajratadigan bezlar bo'ladi. Bunday mod
dalar ulami boshqa hayvonlardan himoya qilish vositasi hisoblanadi. 
Masalan, to 'pchi qo 'ng 'izlar qo 'lansa hidli azotli moddalami havoda port- 
latib, dushmanlarini qochiradi.

Qo‘ng‘izlaming lichinkasi tuproq, suv yoki chirindi moddalar orasida 
rivojlanadi. Lichinkaning ko‘krak oyoqlari uch juft; g'umbagi erkin tipda 
bo'ladi. Qo'ng'izlaming 200 mingga yaqin turi ma’lum. Ko'pchilik turlari 
tuproq yuzasi, tuproq va xazon ostida hayot kechiradi. Ayrim turlari ikkil
amchi suvda yashashga o'tgan (suvsuzarlar, suvsarlar). Ular orasida 
o'simlikxo'rlari, aralash oziqlanadigan turlari va yirtqichlari bor (187-rasm).

Zararkunanda qo‘ng‘izlar. Qo'ng'izlar orasida juda ko'p turlari 
qishloq xo'jalik ekinlarining xavfli zararkunandalari hisoblanadi. Ulardan 
asosiylarini sanab o'tamiz. Plastinka m o'ylovli qo 'ng 'izlar  (Scara- 
baeidae) oilasidan may qo'ng'izi (sharq may qo'ng'izi-M elolontha  hip- 
pocastani) daraxtlarga katta ziyon yetkazadi. Qo'ng'iz lichinkasi tuproq
da 3-4 yil hayot kechiradi. Lichinkaning beso ‘naqay tanasi yoysimon bukil- 
gan; boshi yirik va qo'ng'ir tusda bo ‘ladi. Lichinka daraxtlaming ildiziga, 
voyaga etgan qo‘ng‘iz bargiga ziyon yetkazadi.

187-rasm. Qattiq qanotlilar.
A -  go‘ng qo'ng'izi. В -  xon qizi imagosi va lichinkasi. D -  lavlagi filtumshug'i.
E -  tipograf va uning daraxt yog'ochidagi izi. F -  suvsar qo'ng'iz. G -  poliz qo'ng'izi.

Bargxo‘r qo‘ng‘izlar (Chrysomelidae) bir necha o ‘n ming turlami 
o‘z ichiga oladi. Ular turli daraxtlar va qishloq xo‘jalik ekinlari bargini 
yeb, ziyon keltiradi. Bargxo‘rlar orasida ayniqsa Kolorado qo'ng'izi 
(Leptinotarsa decemlineata) kartoshkaga ziyon keltiradi. Qo‘ng‘izning 
asl vatani Shimoliy Amerika bo‘lib, 20 asr boshlarida dastlab G‘arbiy 
Yevropaga, undan esa Rossiyaga tarqalgan. 80-yillarda qo‘ng‘iz 
0 ‘zbekistonda ham paydo bo‘lgan. Voyaga yetgan kolorado qo‘ng‘izining 
ustqanoti pushti rangda, o‘nta qora chiziqlari bor (188-rasm). Urg‘ochi 
qo‘ng‘izlar 2400 ga yaqin tuxum qo‘yadi. Qo‘ng‘izning qizg‘ish qo‘ng‘ir 
tusli lichinkalari kartoshkaga katta zarar keltiradi. Bir yoz mavsumida 
kolorado qo‘ng‘izining 2-3 avlodi rivojlanadi.

Qirsildoq qo‘ng‘izlar (Elateridae) ning “sim qurtlar” deb ataladi- 
gan lichinkalari g‘alla va poliz ekinlari ildiziga ziyon yetkazadi.

M o‘ylovdor (Cerambycidae) va p o ‘stloqxo‘r (Ipidae) qo‘ng‘izlar 
qurti daraxtlaming yog‘ochlik qismiga katta ziyon keltiradi. Urg‘ochi 
qo‘ng‘izlar poyaningpo‘stlog‘i ostida va yog‘ochli qismida yo‘l ochib tuxum 
qo‘yadi.

Xartumli (Cursulionidae) qo‘ng‘izlar lichinkasi daraxtlarga va 
omborxonada saqlanayotgan donlarga zarar yetkazadi. Qo‘ng‘izlaming 
bosh qismi cho‘zilib, uzun xartumchaga aylangan. Xartumi uchida ke- 
miruvchi jag‘lari bo‘ladi. Olma gulxo'ri Anthonomus pomorum  olma 
va nok gul kurtaklariga tuxum qo ‘yadi. Tuxumdan chiqqan lichinkasi gul 
murtagini yeydi. Omborxonada 
saqlanayotgan donlarga ombor 
uzun tumshuqlisi, ya’ni mita (Si- 
tophilus granarius) (189-rasm) 
katta ziyon keltiradi. Urg'ochi 
qo‘ng‘iz tumshug‘i bilan donni 
teshib, unga tuxum qo‘yadi. Li
chinkasi donning ichki qismini yeb, 
voyaga yetadi.

188-rasi. Kolorado qo‘ng‘izi.
A -  qo‘ng‘iz, В -  kartoshka bargidagi 
tuxumlari; D -  qurti, E -  qo‘ng‘iz va 
qurtlar zararlagan kartoshka o'simligi.

182-rasm. Suvaraklar.
A -  sariq suvarak (Blattella germanica). В -  qora suvarak Blatta orientalits).

-  Cimex lectularius). Lekin ko‘pchilik turlari yashil o ‘simliklar shirasi 
bilan oziqlanadi. Markaziy Osiyo hududida keng tarqalgan xasva (Eury- 
gaster integriceps) g ‘allasimonlaming bargi va donini so‘rib, katta ziyon 
keltiradi. Qandalalar orasida yirtqichlar (Reduviidae) oilasi hasharot- 
lami qirib foyda keltiradi.

Beshiktebratarlar (Mantoidea) turkumi. Beshiktebratarlar -  og‘iz 
organlari kemiruvchi tipda tuzilgan yirtqich hasharotlar. Ularning birinchi 
ko‘krak bo‘g‘imi uzayib, uzun bo‘yinni hosil qiladi. Oldingi oyoqlari tutish 
organiga aylangan, uning tishchalar bilan qoplangan o'tkir qirrasi boldir 
qismidagi tamovchaga kirib turadi. Qanotlari kalta va kuchsiz rivojlanga- 
nidan ucholmaydi. Beshiktebratarlar o ‘ljasini pistirmada turib poylaydi. 
Xavf tug‘ilganida oldingi oyoqlarini ko'tarib olib, gavdasini sekin-astaikki 
yon tomonga qimirlata boshlaydi. Shu sababli ular beshiktebratarlar deb 
atalgan.

Beshiktebratarlar tashqi muhitga yaxshi moslashgan, himoya rangi 
ularga o ‘ljasini oson tutib olishga va dushmanlardan saqlanishga imkon 
beradi. Urg‘ochi beshiktebratarlar tuxumlarini to‘p-to‘pqilib, ko‘piksimon 
suyuqlikdan hosil bo‘ladigan pilla ichiga qo‘yadi (183-rasm). Oddiy be- 
shiktervatar Mantis religiosa (qomining keyingi qismidan ajralib chiqay- 
otgan ko‘pikdan tuxumxalta- ooteka hosil bo‘ladi). Bunday pillalar darax- 
tlar va butalarning eski shoxlariga yopishtirib qo‘yiladi. Bahorda ulardan 
lichinkalar chiqadi.

183-rasm. Oddiy beshiktebratar Mantis religiosa (qomining keyingi qismidan 
ajralib chiqayotgan ко ‘pikdan tuxumxalta - ooteka hosil bo‘ladi).

Beshiktebratarlar issiq o'lkalarda tarqalgan. 2000 dan ortiq tori ma’lum. 
Ko‘p turlari tropik iqlimda uchraydi. 0 ‘rta Osiyo tog'oldi hududlarida 
kalta qanot kulrang beshiktebratar (Bolivaria brachyptera), adirlar- 
ida yashil rangli oddiy beshiktebratar (Mantis religiosa), daraxt va 
butazorlarda daraxt beshiktebratari (Hierodula tenuidentata) uchray
di. Beshiktebratarlar turli zararkunanda hasharotlami qiradi.

Teng qanotlilar (Homoptera) turkumi. Bu hasharotlaming ikki juft 
qanotlari ham bir xilda tuzilgan va juda siyrak to‘rlangan. Ayrim vakil- 
larining qanotlari reduksiyaga uchragan (qarang: 184-rasm). Og‘iz or
ganlari sanchib-so‘ruvchi xartumdan iborat. 0 ‘simlik shirasi bilan oziqla
nadi. Teng qanotlilar -  juda mayda hasharotlar. Ulaming uzunligi 1 -2 mm, 
ayrim turlari 6-7 mm ga, ba’zan 18-20 mm ga yetadi. Bir qancha turlari 
partenogenez orqali ko'payadi. Ko‘pchilik turlari geterogoniya tipida nasi 
almashib ко‘payish xususiyatiga ega. Geterogoniya ko‘pincha ular oziqla- 
nadigan o'simlikni almashtirish bilan birga boradi. Misol tariqasida tok 
fillokserasi hayot siklini ко‘rib chiqamiz. Bahorda qishki tuxumdan 
chiqqan urg'ochi filloksera tok bargiga o‘tib, uning shirasini so'radi va 
bo‘rtmalar hosil qiladi. Bu bo‘rtmalamingichiga urg'ochisi partenogene- 
tik tuxumlar qo'yadi. Tuxumlardan chiqqan lichinkalardan yetishgan 
partenogenetik urg ‘ochilar у ana bargda rivojlanadi. Lekin keyingi nasllarda 
partenogenetik urg‘ochilari birmuncha boshqacharoq belgilar (masalan, 
uzunroq xartum hosil qiladi). Bu nasli o'simlikning ildizigao‘tib olib qishlay- 
di. Bahorda ular yana ko‘paya boshlaydi; ulardan bir qismi tokning po- 
yasigako'tarilib, qanotli urg‘ochi jinsiy individlarga aylanadi. Bunday in-

184-rasm. Chala metamorfoz bilan rivojlanadigan hasharotlar.
A -  teng qanotlilar (shiralar urg'ochisining qanotsiz va qanotli shakli).
В -  qandalalar (1 -  xasva, 2 -  to‘shak qandalasi). D -  suv qandalasi (gladish).

dividlar tok po‘stlog‘iga ikki xil partenogenetik tuxumlar qo‘yishadi. Bir 
xil tuxumlardan erkak, boshqalaridan urg‘ochi individlar yetishib chiqadi. 
Urg ‘ochilari urug ‘langach, tok po ‘stlog ‘i ostiga tuxum qo ‘yib halok bo ‘ladi. 
Bu tuxumlardan bahorda fillokseralar chiqadi. Shunday qilib, fillokseran- 
ing ikki yil davom etadigan hayot sikli jinsiy naslnnng bir necha parteno
genetik nasi bilan almashinishidan iborat. Bu xildagi nasi almashinish yo‘li 
bilan ko‘payish geterogoniya deyiladi.

Teng qanotlilar turkumi shiralar (Aphidodea), barg burgachalari (Psil- 
lodea), saratonlilar (Cicadinea) va koksidlar (Coccodea) kabi kenja 
turkumlarga ajratiladi.

Shiralar juda mayda (1-7 mm), xilma-xil va keng tarqalgan o ‘simlik 
zararkunandalaridan iborat. Ular o ‘simliklaming bargi, novdasi, ildizi va 
boshqa organlarini so ‘rib oziqlanadi. Ко ‘pchilik turlarining tanasida mum 
bezlari bo‘ladi. Bu bezlar chiqargan mum hasharot tanasini qoplab olib, 
uni himoya qiladi. Ayrim chumolilar shiralar ishlab chiqargan shirin suyu-

qlik bilan oziqlanadn. Tokka fillokserasi -  Phylloxera vastatrix, meva 
daraxtlariga qon shira -  Eriosoma lanigerum, olma shirasi -  Aphis 
romi, sabzavot ekinlariga karam shirasi -  Brevicoryne brassicae, kat
ta g ‘o ‘za shiralari -  Aphis gossipii va Acyrthosiphon gossipii zarar 
keltiradi.

Barg burgachalari ham shiralarga o'xshab ketadi. Lekin ulardan 
keyingi oyoqlari boldirining kuchli rivojlanganligi va sakrovchi tipda tuzil
ishi bilan farq qiladi. Ko‘pchilik turlari asalga o‘xshash shirin suyuqlik 
ajratib chiqaradi; daraxtlar bargida yashaydi. Olma asalchisi va nok 
asalchisi meva daraxtlariga katta ziyon keltiradi.

Saratonlar, ya’ni jizildoq lar -  teng qanotlilar orasida eng yirik 
hasharotlar; janubiy kengliklar, ayniqsa tropik iqlimda tarqalgan. 0 ‘rta 
Osiyo va Qiimda ko‘p uchraydigan oddiy sayroqi jizildoq -  (Lyristes 
plebeja) ning uzunligi 5 sm ga yetadi (185-rasm). Saratonlar o‘simlik 
shirasi bilan oziqlanadi. Ulaming lichinkasi tuproqda bir necha yil davom
ida rivojlanadi. Amerika qit’ asida uchraydigan о ‘n ettu yillik jizildoq Sica- 
da septemdecim eng uzoq yashaydigan hasharotlardan hisoblanadi.

Qalqondorlar, ya’ni qurtlar keng tarqalgan bo‘lib, voyaga yetgan 
davrida har xil o ‘simliklar bargi, novdasi va mevalarida maxsus mum 
qalqon ostida hayot kechiradi. Urg‘ochisining qanoti reduksiyaga uchragan

185-rasm. Oddiy sayroqi saratonli (Lyristes plebeja).
A -  po'stloqdagi tuxumlari. В -  birinchi yoshdagi lichinka. D -  katta yoshdagi lichinka. 
E -  F -  G -  voyaga yetgan urg'ochilari.

Arvoh kapalaklar -  Sphingidae oilasiga mo‘ylovlari yoysimon, 
xartumi uzun bo‘lgan ancha yirik, tanasi yo‘g‘on kapalaklar kiradi. Orqa 
qanotlari oldingi qanotlariga nisbatan kalta bo'ladi. Kapalaklar gul nektari 
bilan oziqlanadi. Kalalaklar qanotini juda tez-tez qoqib, gulning ustida paydo 
bo'ladi. Arvoh kapalaklar qurtlari turli xil o'simliklaming yer usti qismlari 
bilan oziqlanadi.

To‘lqin qanotlilar Orgyidae oilasi kapalaklarining xartumi 
rivojlanmagan. Qurtlar tanasi uzun tuklar bilan qoplangan. Turli 
o'simliklaming barglari bilan oziqlanadi. G'umbagi o'simlik qoldiqlari os
tida yupqa pilla ichida rivojlanadi. Juftsiz ipak qurti Ocneria dispar (192- 
rasm) turli mevali va mevasiz daraxtlarga katta zarar yetkazadi.

Asl kuyalar Tineidae oilasi vakillarining qurtlari jundan to'qilgan kiyim, 
mebel, don va muzuy kolleksiyalariga ziyon keltiradi. Qurtlaming bosh 
qismidagi tuklar tartibsiz joylagan. Kapalaklari ko'rimsiz oqish rangli; og'iz 
organlari rivojlanmagan.

192-rasm. Juftsiz ipak qurti (Ocneria dispar). A -  erkagi. В -  tuxum qo‘yayotgan 
urg'ochisi. D -  har xil yoshdagi qurtlar. E -  pilla ichidagi g'umbagi.

Burgalar (Aphaneptera) turkumi. Tanasi ikki yon tomondan yassi- 
lashgan, qanotsiz hasharotlar. Keyingi oyoqlari kuchli rivojlangan, sak- 
rovchi tipda tuzilgan (193-rasm). Og'iz organlari qon so'rishga moslash- 
gan. Issiq qonli hayvonlar (sut emizuvchilar va qushlar)ning terisida parazit
lik qiladi. Faqat voyaga yetgan burgalar qon so'radi. Chuvalchangsimon 
lichinkasi polning yorig'ida, axlat ichida, qushlar va sutemizuvchilaming 
inlarida rivojlanadi; chiriyotgan organik moddalar bilan oziqlanadi. Odamda 
odam burgasi -  Pulex irritans (193-rasm) parazitlik qiladi. Burgalar
о ‘z xujayiniga nisbatan kam ixtisoslashgan. Masalan, odam burgasi boshqa 
sut emizuvchilaming ham qonini so'radi. Kalamush burgasi Xenopsyl- 
la cheopis odamlar orasida o'lat kasalligini tarqatadi.

To‘rqanotlilar (Neuroptera) turkumi. Qanotlari qalin to'rlangan 
va tiniq. Lichinkasining og'iz organlari so'ruvchi tipda tuzilgan; yirtqich 
hayot kechiradi. Ozig'i ichakdan tashqaridahazm bo'ladi. Tutilgan o'ljaning 
terisini lichinka o'tkir jag'lari bilan teshib, uning tanasiga so'lagini to'kadi. 
So'lak ta’sirida o'ljaning ichki organlari yemirilib, suyuq holga keladi. Li
chinka ana shu suyuq oziqni so'rib oladi. To'rqanotlilarga issiq iqlimda 
keng tarqalgan 3500 ga yaqin tur kiradi. Bu turkumga tillako'zlar va chu
moli sherlari oilalari kiradi.

Tillako ‘zJar (Chrysopidae) oilasiga mayda, havorang qanotli, ко 'zlari 
tovlanib turuvchi hasharotlar kiradi. Imagosi va lichinkasi yirtqich hayot 
kechiradi. Oddiy tillako'z -  Chrysopa valga keng tarqalgan (175-rasm- 
ga qarang). Uning harakatchan lichinkasi shira bitlari bilan oziqlanadi. 
Voyaga yetgan urg 'ochi 
tillako'z barglarning ostki 
qismiga shira bitlari koloniya
si yaqiniga tuxum qo'yadi.
Tuxumlari maxsus uzun poy- 
achada o'mashgan.

C h u m o li sh e r la r i -  
(.Myrmelonidae) oilasi vakil- 
lari tashqi ko'rinishidan nin- 
achilarga o'xshab ketadi, le
kin qanotlari ninachilamikiga 
o'xshash ikki tomonga yoyil-
masdan qorin qismining usti- 193-rasm. Odam burgasi. 
ga taxlanib turadi. Qurtlari A -  imago. В -  lichinka. D -  g‘umbak.

tashlandiq yerlar, ariqlar va devorlar yonidagi tuproqdagi voronkaga 
о ‘xshash inlarining tubida hayot kechiradi. Voronka ichiga tushib qolgan 
chumolilar va boshqa mayda hasharotlami kuchli o ‘roqsimon jag‘lari yor
damida tutib olib so'radi. 0 ‘lja qochmoqchi bo‘lib, voronka devoridan 
yuqoriga ko‘tarila boshlaganda unga tuproq sochib urib tushirishga har- 
akat qiladi. Oddiy chumoli sheri -  Myrmeleo form icaries Yevropa va 
Osiyoning cho‘l mintaqsidagi, mo‘4adil va issiq iqlimli hududlarda keng 
tarqalgan.

Ikki qanotlilar (Diptera) turkumi. Ikki qanotlilar -  eng xilma-xil 
hasharotlar turkumlaridan bin; 80 mingga yaqin turlami birlashtiradi. Ular
-  eng yuksak tuzilgan hasharotlar. Qanotlari bir juft, uncha yirik bo‘lmaydi, 
odatda yalang‘och ya’ni tuk yoki tangachalar bilan qoplanmagan bo‘ladi. 
Ikki qanotlilar ikkinchi juft qanotlarining qoldig‘i tug‘nog‘ichsimon o‘simtani 
hosil qiladi. Bu o‘simta muvozanat saqlash vazifasini bajaradi. Bir qan
cha ikki qanotlilar uchganida qanot qoldig‘i rudimenti tebranib, ovoz 
chiqaradi. Ikki qanotlilaming bosh bo‘limi juda harakatchan. Og‘iz or
ganlari yalovchi, sanchib so‘ruvchi yoki so‘ruvchi tipda tuzilgan. Lichinkas
ining voyaga yetishi davrida metamorfoz keskin namoyon bo‘ladi. Li
chinkasi oyoqsiz, bir qancha turlarida esa boshsiz bo‘ladi. G‘umbagi er
kin yoki bochkasimon tipda tuzilgan. Ular orasida yirtqich, qon so‘ruvchi, 
va ichki parazitlari bor. Lichinkalari suv, tuproq yoki chiriyotgan organik 
qoldiqlarda rivojlanadi. Ikki qanotlilar avlodi to‘g ‘risidakam g‘amxo‘rlik 
qiladi. Bu g‘amxo‘rlik faqat urg‘ochilarining lichinka uchun oziq bo‘ladigan 
muhitga (masalan, uy pashshalari1 -  go‘ng va axlatga, go'sht pashs- 
halari -  go'sht yoki murdaga, chivinlar -  suvga) tuxum qo‘yishdan 
iborat. Ikki qanotlilar uchta kenja turkumga bo‘linadi.

Uzun m o‘ylovlilar (Nematocera) kenja turkum i vakillarining 
mo‘ylovlari uzun va ko‘p bo‘g ‘imli, qorin bo‘limi ingichka bo'ladi. Qurt
lari oyoqsiz, lekin ulaming boshi rivojlangan bo‘lib, og‘iz organlari ke- 
miruvchi tipda tuzilgan. G‘umbaklari harakatchan bo‘ladi. Bu turkumga 
chivinlar, iskaptoparlar, moshkaralar, g'urra yasarlar, uzunoyoqlar, 
zaxkashlar va boshqalar kiradi.

Oddiy ch ivin lar (Culicidae)  oilasi vakillarining og‘iz organlari 
sanchib-so‘ruvchi tipda; erkaklari gul nektari bilan oziqlanadi; urg‘ochilari 
esa qon so'radi. Urg‘ochi chivinlar tuxumlarini tinch oqadigan hovuz va 
ko‘lmak suvlarga, binolaming suv bosgan yerto‘lalari, nam tuproqlar, hat
to suvli bochkalarga qo‘yadi. Qurtlari atmosfera havosi bilan nafas oladi.

Buning uchun ular vaqt-vaqti bilan suv yuzasiga ko‘tarilib turadi. Bir 
mavsumda chivinlaming 4-6 avlodi rivojlanishi mumkin. Qon so‘ruvchi 
oddiy chivin Culex pipiens va bezgak chivini Anopheles maculipens 
hammaga ma’lum (194-rasm).

1 Anopheles Culex

E

194-rasm. Bezgak (Anopheles) va oddiy (Culex) pashshalaming rivojlanishini 
taqqoslash. A -  toxumlar. В -  Qurtlar. D -  g'umbaklar. E -  voyaga yetgan urg'ochi 
chivinlar: 1 -  bezgak pashshasi tuxumlaridagi qalqitgichlar, 2 -  nafas olish teshigi,
3 -  nafas olish sifoni, 4 -  nafas olish shoxchalari, 5 -  pastki jag‘ paypaslagichlari.

Bu ikki tur quyidagi xususiyatlari bilan bir-biridan farq qiladi.

Oddiy chivin Bezgak chivini

1. Qo‘nganida qomi substrat- 
ga nisbatan parallel turadi.

2. Urg'ochisi tuxumlarini to‘p 
qilib qo‘yadi, tuxumlari qayiqcha- 
ga o ‘xshash to‘p boiib suv yuza- 
sidaqalqibyuradi.

3. Qurtlarining nafas teshigi 
nafas olish naychasi uchida joy- 
lashgan.

4. Qurtlari suv yuzasiga nisba
tan burchak ostida joylashadi.

5. G‘umbaklarining nafas olish 
naychasi ingichka.

1. Qo ‘nganida qomi substrat- 
ga nisbatan burchak ostida turadi.

2. Urg‘ochisi tuxumlarini su- 
vga sochib tashlaydi.Tuxumlar 
suvda yakka-yakka bo ‘lib qalqib 
yuradi.

3. Qurtlarining nafas olish 
naychasi yo ‘q, nafas teshigi 
o‘troqjoylashgan.

4. Qurtlari suv yuzasiga nis
batan parallel joylashadi.

5. G‘umbaklarining nafas ol
ish naychasi yo‘g ‘on.

Chivinlaming hid bilish organi yaxshi rivojlangan. Ular ter hidini va 
nafas olganda chiqadigan karbonat angidrid gazi konsentratsiyasining 
o‘zgarishini yaxshi sezadi. Chivinlar -  juda serharakat hasharotlar. Ular 
qon so'rish uchun bir necha km masofaga uchib borishi mumkin. Tajrib- 
ada chivinlar 18 km gacha uchib borishi aniqlangan. Kunduz kunlari chivin
lar daraxtlaming kovagi, yerto‘Ialar va o ‘tlar orasida yashirinib yotadi. 
Kun botgandan keyin faol qon so‘rishga o ‘tadi. Shahar sharoitida bino- 
laming yerto'lalarida pashshalar qishda ham rivojlanadi va faol qon so ‘radi.

Chivinlar uy hay vonlari va odamlaming tinchligini buzishi bilan katta 
ziyon keltiradi. Chivinlardan bezovta bo ‘lgan chorva mollarining mahsul- 
dorligi pasayib ketadi. Bezgak chivinlari tropik mamlakatlarda odamlar 
o ‘rtasida bezgak kasalini tarqatadi. Ayrim chivinlar virusli yapon ensefal- 
iti, vatulyaremiyakasalligi qo‘zg‘atuvchilarinitarqatishima’lum.

Chivinlarga qarshi kurashish uchun koimak suvlami quritish, hovuz 
suvlarini vaqt-vaqti bilan oqizib turish, suv xavzalarini organik chiqindilar 
bilan ifloslanishiga yo‘l qo‘ymaslik zarur.

Bukur chivinlar (Simulidae) -  juda mayda, ko‘krak qismi bukur 
bo‘lgan hasharotlar. Lichinkasi tezoqar daryolarda rivojlanadi. Urg'ochisi

tuxumlarini to ‘p-to ‘p qilib suv ostiga qo ‘yadi. T uxumdan chiqqan lichinkalari 
suv ostidagi narsalarga tanasining keyingi tomoni bilan yopishib oladi. Bosh 
tomonida joylashgan yelpig ‘ichsimon tukchalar va qilchalar yordamida suvni 
filtrlab o‘ziga oziq topadi. Bukurlaming erkagi gul shirasi bilan oziqlanadi; 
faqaturg‘ochilariqon so'radi. Ayrimjanubiy hududlardabukur]arfaqato‘simlik 
shirasi bilan oziqlanadi. 0 'ita  mintaqada va ayniqsa tayga zonasida qonxo‘r 
bukurlar ko‘p uchraydi. Ular Sibir yarasi, tulyarcmiya, moxov kasalligi 
qo‘zg‘atuvchilarini ham tarqatadi.

Kuya chivinlar (Psychodidae) oilasi vakillari juda mayda bo‘lib, 
tanasi uzun tuklarbilan qoplangan. Ularkichik kapaiakchalarga o‘xshaydi. 
Ulardan iskabtoparlar (Phiebotomus) tropik va subtropik iqliinda, Marka- 
ziy Osiyoning cho‘i mintaqalarida larqalgan. Ulaniing faqat urg‘ochisi 
qon so‘radi; erkaklari gul nektari bilan oziqlanadi. Iskabtoparlaming qurt- 
lariorganik qoldiqlarga boy bo‘lganjuda nainjoylarda, masalan, g ‘orlar, 
daraxt laming kovagi, sudralib yum vchilar yoki kemiruvchilaming inlarida 
rjvojlanadi. Bir yilda ularning ikki avlodi voyaga yetadi. Iskabtoparlar 
odamlarga leyshmanioz (pashshaxo;rda) va papatachi isitmasi kabi ka- 
salliklar qo‘zg‘atuachilarini yuqtiradi.

Fyppa yasarlar (Cecidom yiidae) juda mayda chivinlar, imagosi 
oziqlanmaydi, faqat 2-3 kun yashaydi. Qurtlari o‘simliklarning turli or- 
ganlari (gullari, mevasi, novdasi, bargi, novdaningo‘sish) dabo‘rtma(bur- 
ra) hosil qiladi. Bo‘rtmalar qurtlar ajratib chiqaradigan o‘stiruvchi mod- 
dalar ta’sirida hosil bo'ladi. Hap bir hasharot faqat muayyan bir o‘simlikda 
o‘ziga xos g‘urra hosil qiladi. Bo‘rtmalarning shakliga qarab hasharot 
turini aytib berish mumkin. G‘alla ekinlari xavfli zararkunandasi Gessen 
chivini (Mayetiola destructor) Yevropa, Osiyo va Shimoliy Amerikada 
tarqalgan.

2. KaItamo‘ylov to‘g‘ri chokli ikkiqanotlilar -  (Brachycera- 
Orthorrhapha) kenja turkumi vakillarining tanasi kalta, qanotlari kalta va 
kuchli, mo‘ylovlari uch bo‘g‘imli bo'ladi. Qurtlaming bosh kapsulasi kuchli 
reduksiyaga uchragan. G‘umbagi yopiq tipda tuzilgan. Imago chiqishi 
oldidan g‘umbak po‘sti bosh ko‘krak ustidan “t” shaklida yirtiladi. Bu 
kenja turkumga so‘nalar, qitir pashshalari va boshqa ayrim hasharotlar 
kiradi (195-rasm).

S o ‘nalar -  Tabatiidae oilasiga mansub pashshalaming uzunligi 25 
mm ga yetadi; ko‘zlari yirik, qizg‘ish tilla rangda tovlanib turadi. Erkak va 
urug‘lanmagan yosh urg‘ochi so‘na gul nektari bilan oziqlanadi.

Urg‘ochilari faqat urug'langandan 
so‘ng qon bilan oziqlanishga o ‘tib, 
qoramollar, odam va yovvoyi 
hayvonlarga hujum qiladi. Ular bu 
davrda kemiruvchilar, kaltakesak- 
lar va hatto hayvonlarning 2-3 kun- 
lik murdalariga ham hujum qilishi 
mumkin. Qon bilan oziqlangan 
so‘nalar 2-4 kundan so‘ng suvga 
yoki ariqlar bo'yidagi nam tupro- 
qlarga tuxum qo'yadi. Lichinkasi 
tuproqda rivojlanadi. Bir mavsum-

195-rasm. K altam o‘ylovikkiqanotlilar. 
A  -  so ‘na. В -  volfart pashshasi.
D  -  qonxo‘r it pashshasi. E -  qonxo'r 
qo ‘y pashshasi.

D E

da urg‘ochi so‘na 3500 gacha tuxum. qo'yadi.
So‘nalar kunning issiq va yorug1 paytida hayvonlarga hujum qiladi. 

Ular odatda harakat qilayotgan har qanday buyumga, hatto qog‘oz yoki 
boshqa materialdan yasalgan narsalarga hujum qilaveradi. Qon 
so‘rayotgan so‘na hech narsaga e’tibor bermaydi.

So ‘nalar chorva mollamni bezovta qilib, ularning mahsuldorligini pasay- 
tirib yuboradi. Ular hayvonlar orasida tulyaremiya, Sibir yarasi kasal- 
liklarini tarqatadi. flo'kiz s o ‘nasi -  Tabanus bovinus keng tarqalgan.

Qitir pashshalar -  Asilidae yirtqich hasharotlar; cho‘l va sahro * 
mintaqalarida ko‘p uchraydi. Og‘iz organi sanchuvchi tipda. So‘lagi tarki- 
bida ancha kuchli ta’sir qiladigan zahari bo‘ladi. Ular o ‘zidan yirikroq 
hasharotlami ham tutib yeyaveradi. Lichinkasi tuproqda yirtqich hayot 
kechiradi.

Qitir pashshalar juda ochko‘z bo‘lib, xilma-xil hasharotlar, shu jum- 
ladan har xil pashshalar, qandalalar, qo‘ng‘izlar, zaharU pardaqanotlilami 
ovlaydi. O'ljasi terisini xartumi bilan teshib, zaharli so‘lagini tomizadi. So'lak 
ta’sirida hayvon darrov o ‘ladi. Gigant qitir pashshasi tanasi uzunligi 4-5 
sm ga yetadi.

3. K altam o‘ylov doira chokli ikki qanotlilar (Brachucera -  
Cyclorrhapha) kenja turkumi vaHUarining tanasi kalta va miqti, mo‘ylovlari

uch bo‘g‘imli, lichinkasining bosh bo‘limi butunlay reduksiyagauchragan. 
Lichinkasining po‘sti g‘umbakka aylanish davrida tushib ketmasdan bo- 
chkasimon shaklga kiradi va qotib, soxta pill'd-pupariyni hosil qiladi.

Jildirama, ya’nigul chivinlari (Syrphidae) oilasigamansub bo‘lgan 
hasharotlar tanasining rangi ko'pincha zaharli pardaqanotlilardan sariq 
arilarga o ‘xshab ketadi. Jildirama pashshalar imagosi gul nektari bilan 
oziqlanadi. Ular qanotlarini to‘xtovsiz qoqib, havoda bir joyning o ‘zida 
muallaq turish qobiliyatiga ega. Pashshalar lichinkasi chirindi moddalarga 
boy iflos suvlarda, o‘simliklar shira bitlari koloniyasida, arilar yoki chu- 
molilar inida yirtqich hayot kechiradi. Bir qancha jildirama pashshalar 
lichinkasi shiralarning xavfli kushandasi hisoblanadi. Masalan, keng tar- 
qalgan Syrphus balteatus va S.ribesii lichinkalari bir kunda 200, hayoti 
davomida 2000 gacha shiralarni qiradi.

Asl pashshalar -  Muscidae oilasi juda keng tarqalgan, kulrang 
yoki qoramtir rangli hasharotlar. Imagosi gul nektari, organik moddalaming 
chiqindilari, axladar bilan oziqlanadi. Ayrim turlari qon so‘radi. Lichinkalari 
orasida fitofaglari, saprofaglari, yirtqich va parazitlari bor.

Uy pashshasi -  Musca domestica -  butun dunyo bo‘ylab keng 
tarqalgan sinantrop hasharot. Faqat aholi yashayditan joylarda uchraydi. 
Pashsha xartumining yastiqchaga o‘xshash kengaygan uchki qismida og‘iz 
teshigi joylashgan. Yumshoq lablari yordamida suyuq oziqni so‘rib oladi. 
Pashshalar qattiq oziq bilan ham oziqlanishi mumkin. Buning uchun ular 
oziq (masalan, qand)ga xartumi orqali ozroq hazm shirasi chiqaradi. Pa
shsha hazm shirasi ta’sirida suyuqlangan oziqni xartumi orqali yalab ola
di. Pashshada hid bilish va ta’m bilish organlari yaxshi rivojlangan. Zarur 
bo‘lgan oziqni hididan topadi. Ta’m bilish organi oldingi oyoq panjalari 
oxirgi bo‘g‘imdajoylashgan.

Uy pashshasi qurtlari chiriyotgan organik moddalarga boy axlat 
uyumlari, xojatxonalar yoki odam va hay vonlaming tezagida rivojlanadi. 
Biryildapashshaning 10-12 avlodi rivojlanadi. Lichinkasi tuproqqachiqib 
g ‘umbakka aylanadi. Pashsha iflosliklar orqali ichburug1, qorin terlamasi, 
o ‘pka sili, kon’yuktivit (ko‘z kasalliklari) va poliomiyelit kabi virus, bak- 
teriya va boshqa kasalliklaming qo‘zg‘atuvchilarini hamda parazit gelm- 
intiaming tuxumlarini va har xil yiringli kasalliklar mikroblarini odamga 
yuqtirishi mumkin.

Se-se pashshalari -  Glossina urug‘i ham asl pashshalar oilasiga 
kiradi. Bu pashshalar tropik Afrikadagi yovvoyi hayvonlar (antilopa)

qonidan odamga juda xavfli uyqu kasalligini qo‘zg‘atadigan tripanoso- 
mani yuqtiradi.

Kulrang go ‘sht pashshalari -  Sarcophagidae oilasi lichinkalari buz- 
ilayotgan go‘sht, go‘ng va boshqa chiriyotgan organik moddalarda yashay- 
di. Ular o‘rta mintaqalarda keng tarqalgan. Ko‘pchilik turlari tirik tug'adi. 
Volfart pashshasi -  Wohlfhartia magnified Janubiy Yevropa va 0 ‘rta 
Osiyoda tarqalgan. Hayvon yonidan uchib o'tayotgan pashsha jinsiy 
teshigidan tirik qurtlarini uning terisining jarohatlangan joyiga, quloq va 
burun yo'llariga, ko‘zgakuch bilan sepib o ‘tib ketadi. Qurtlar hayvonning 
tirik to‘qimalari hisobidan hayot kechiradi.

Bo ‘kalar lichinka davrida teri osti to ‘qimalarida parazitlik qiladi (196- 
rasm). Voyagayetgan hasharotlaming og‘iz organlari rivojlanmaganligidan 
oziqlanmaydi. Bo‘kalar oshqozon bo'kalari, teri bo ‘kalari va tomoq- 
burun bo'kalari oilalariga ajratiladi.

Oshqozon b o ‘kalari -  Gastrophilidae ning tanasi sarg'ish 
tuklar bilan qoplangan. Urg'ochi bo'kalar issiq yoz kunlari tuxumlarini ot, 
xachir, tuya va boshqa hay vonlaming bo ‘yin, oyoq, qorin, yelka qismidaji 
junlariga yopishtirib qo'yadi. Tuxumdan chiqqan qurtlari terini qichitadi. 
Hayvon yungini у alaganida qurtchalar ulaming og ‘ziga, keyin oshqozoniga 
tushadi va uning devorida parazitlik qilishga o ‘tadi. Qurtlar mollaming

A -jundagi tuxumi. B, D, E -  har 
xil yoshdagi qurtlari. F -  erkagi. 
G -  urg'ochisi. H -  ot oshqozoni 
devoridagi lichinkaiar.

196-rasm. Oshqozon bo'kasi 
(Gastrophilus intestinalis).

axlati bilan tuproqqa tushib, g‘umbak davriga o‘tadi. 25-30 kundan so‘ng 
g‘umbakdan qanotli hasharot chiqadi. Ot bo'kasi -  Gastrophilis in- 
testinalis yer yuzida keng tarqalgan; otlami kuchsizlanib ozib ketishiga 
olib keladi.

Teriosti b o ‘kalari -  H ypoderm atidae. Urg'ochilari tuxumlarini 
hayvonlar juniga qo‘yadi. Qurtlari esa teri ostida parazitlik qiladi. Qurtlari 
mayda kemiruvchilarda migratsiya qilmasdan teri ostida rivojlanadi; yirik 
hay vonlarda esa hayvon yelkasidagi terisi ostida parazitlik qiladi. Ular bu 
joyga teriosti biriktiruvchi to‘qimasi, muskullar yoki ichki organlar orqali 
uch oy davomida migratsiya qiladi. Parazit lichinkalar terini teshib, at- 
mosfera havosi bilan nafas oladi. Voyaga yetgan qurtlari ana shu teshik 
orqali tuproqqa tushib, g ‘umbakka aylanadi. G‘umbakdan chiqqan qanot
li hasharotlar to‘p-to‘p bo‘lib hayvonlami ta’qib qiladi.

Q o ra m o l b o ‘k a si -  H ypoderm a b o v is  Yevropa, Shimoliy 
Afrika va Osiyoda keng tarqalgan. Uzunligi 14 mm, tanasi qoramtir 
sarg‘ish tuklar bilan qoplangan. Urg'ochi bo‘kayozda asosan yirik shoxli 
mollaming oyog‘i junlariga bir necha yuzta tuxum qo'yadi. Lichinkasi 
hayvonlaming yelka terisi ostida parazitlik qilib, yiringli shish paydo qiladi. 
Kelgusi yil fevral-mart oylarida qurtlar teri ostidan tuproqqa tushib, 
g'umbakka aylanadi. G‘umbakdan 3-5 hafta ichida imagosi chiqadi. Imago 
atigi bir necha kun yashaydi. Teriosti bo'kalari hayvonlami juda bezovta 
qilishi tufayli ulaming mahsuldorligining keskin pasayib ketishiga sabab 
bo'ladi. Mollar oziqlanmay qo'yishi natijasida juda ozib ketadi. Bo'kalaming 
qurtlari mollaming terisini teshib, sifatini buzadi. Ayrim xollarda teriosti 
bo‘kalari lichinkasi odamda ham parazitlik qilib, bosh terisi ostiga migratsiya 
qilishi; ko‘zga tushib qolganida odam ко‘r bo‘lib qolishi mumkin.

B ururt-tom oq b o ‘k a la ri (O estr id a e) tirik tug'adi. U rg‘ochi 
bo'kalar lichinkalarini hayvonlaming burun bo‘shlig‘iga sepib ketadi. 
Qurtlari burun bo‘shlig‘ida rivojlanadi va g ‘umbakka aylanish uchun 
tuproqqa tushadi.

Chorva mollariga, ayniqsa mayda shoxli mollarga q o ‘y  bo'kasi Oy- 
estms ovis katta zarar keltiradi. Bo'kaning kattaligi 10-12 mm, tanasi 
sarg‘ish-kulrang tusda boiadi. Urg'ochi bo‘ka q o ‘y  yonidan uchib 
o ‘tayotib, uning burun bo‘shlig‘iga qurtlarini sepib ketadi. Qurtlar burun 
bo‘shlig‘idan nafas yo'llari va miyaga, peshona suyaklariga yoki boshqa 
joylarga o‘tishi mumkin. Voyaga yetgan qurtlar yana burun bo‘shlig‘i orqali 
tuproqqa tushib, g'umbakka aylanadi. G'umbakdan 3-4 xafta ichida ima-

gosi chiqadi. Imago 25 kun yashaydi; uning jinsiy yo‘llaridagi tuxumlari- 
dan 12-20 kun ichida lichinkalar chiqadi. Hasharotlar lichinkalarini 
qo‘ygandan so‘ng halokbo'ladi. Bo‘kalar bilan zararlangan hay vonlam- 
ing nafas olishi qiyinlashib, burun bo‘shlig‘idan qon aralash yiring keladi. 
Burun bo‘shlig‘i va miyada joylashib olgan qurtlar qo'ylarda soxta ay- 
lanma (tentak) kasalligini paydo qiladi. Kasallik qish faslida ayniqsa 
ko'payadi. Kasallangan yosh hayvonlar ko‘pincha nobud bo'ladi. Nafas 
yo'llari zararlanganida esa qo'ylar zotiljam kasalligidan halok bo‘ladi.

Toxin pashshalari -Tachinidae oilasi vakillari har xil umurtqasiz 
hayvonlar, asosan hasharotlaming tanasida parazitlik qiladi. Taxinlaming 
tanasi qalin va qattiq tuklar bilan qoplangan. Taxinlar hasharotlar yoki 
ular lichinkasi tanasiga, ko‘pchilik hollarda hasharotlar oziqlanadigan 
o‘simlik barglariga tuxum qo‘yadi. Lichinka o‘z xo‘jayini to‘qimalari bi
lan oziqlanib voyaga yetadi. Taxinlar ikki qanotlilar orasida eng foydali 
hasharotlardir. Ulardan tengsiz ipak qurtining kushandasi sturmiya (Stur- 
mia scutellata) va xasva qandalasi kushandasi tillarang faziya (Clyti- 
omyia helluo)ni ko‘rsatib o ‘tish zarur.

Qon so‘ruvchi pashshalar (Hippoboscidae)ning tana tuzilishi 
hayvonlar juni va pat qoplami orasida harakatlanishga moslashgan. Ta
nasi yassi va keng; qanotlari tanasiga tig‘iz tegib turadi; oyoq timoqlari 
o ‘tkir. Ayrim turlarining qanotlari reduksiyaga uchragan. Ular uzun xar- 
tumi yordamida sut emizuvchilar va qushlarning qonini so‘radi. Ayniqsa 
qo'y pashshasi Melophagus ovinus, ot chivini Hippobosca equina, 
itpashshasi H. longipennis ko‘pchilikka ma’lum. Qo'y chivini hayvonlar 
qoniningkamayibketishi, terisining yallig‘lanishi vajunlarining to‘kilishiga 
sabab bo‘lishi mumkin.

Pardaqanotlilar (Hymenoptera) turkumi. Pardaqanotlilaming 
qanotlari shaffof, to‘rsimon tomirlangan, ya’ni qanotlardagi bo‘ylama va 
ko‘ndalang tomirlar o ‘zaro kesishib katakchalami hosil qiladi. Oldingi 
qanotlari orqa qanotlariga nisbatan ancha yirik bo‘ladi. Og‘iz organlari 
kemiruvchi yoki so'ruvchi tipda tuzilgan. Urg‘ochilarida tuxum qo'yish 
organi rivojlangan; yuksak pardaqanotlilarda bu organ sanchuvchi nayz- 
aga aylangan. Ko‘pchilik turlarining qurtlarida oyoqlar bo ‘lmaydi. Lekin 
arrakashlaming “soxta qurtlar” ida uch juft ko‘krak oyoqlari bilan birga 
6-8 juft qoiin oyoqlari ham bo‘ladi. G ‘umbaklari erkin tipda tuzilgan. Par
daqanotlilaming nerv sistemasi murakkab tuzilgan. Ular o ‘zining juda 
murakkab psixik faoliyati bilan boshqa hasharotlardan ajralib turadi. Par-

daqanotlilaming hatti-harakatlari in qurish, nasli uchun oziq g ‘amlash, 
naslini himoya qilish kabi murakkab instinktlarni o ‘z ichiga oladi.

Pardaqanotlilar tabiatda va inson hayotida juda katta ahamiyatga ega. 
Ular orasida o ‘simliklami changlatishga yordam beruvchi va qishloq 
xo'jaligi zararkunandalarini qirib juda katta foyda keltiruvchi vakillari bi
lan bir qatorda o‘simliklarga zarar yetkazuvchi turlari ham bo‘ladi.

Pardaqanotlilar -  xilma-xil va keng tarqalgan hasharotlar turkumlari- 
dan biri (197-rasm). Ular turlarining soni 150 mingdan ortiq, ayrim 
ma’lumotlarga qaraganda 300 mingga yetadi. Bu turkum vakillari qorin 
bo ‘limining ко ‘krak qismi bilan qay tarzda birikishiga binoan botiq qorinli- 
lar va xipcha bellilar kenja turkumlariga ajratiladi. Birinchi kenja turkum 
vakillarida qorin bo‘limining birinchi bo‘g‘imi keng yuza orqali ko'krakka 
birikadi. Xipcha bellilarda esa qorin bo‘limi ko'krakka “bel” deb ataladigan 
ingichkabo‘g‘im orqali birikadi. Bel qorin bo‘limi ikkinchi bo‘g‘imining in- 
gichkalashuvidan hosil boladi. Birinchi kenja turkumga arrakashlar, shox- 
dumlilar kiradi. Xipcha bellilar esa arisimonlar, sariq arilar, chumolilar,

D

197-rasm. Pardaqanotlilar. A -  chumolining har xil individlari (chapdan о ‘ngga -  ishchi, 
erkak, navkar). В -  arrakash. D -  tuxum qo'yish uchun kapalak qurtini zararlayotgan 
panisk yaydoqchisi. E -  trixogramma yaydoqchisi.

yaydoqchilar, bo'rgtma yasarlar va boshqa pardaqanotlilami o‘z ichiga 
oladi. Xipcha bellilar orasida bir qancha turlari jamoa bo‘lib yashaydi.

Arrakashlar -  Tenthredinidae oilasidagi urg'ochi hasharotlaming 
arraga o ‘xshash tuxum qo‘ygichi bo‘ladi. Ular tuxum qo‘ygichi yordami- 
da o ‘simlik to'qimasini arralab tuxum qo‘yadi. 0 ‘simlik to‘qimalarida 
oziqlanuvchi qurtlarining ko‘krak qismida haqiqiy qorin qismida esa soxta 
oyoqlar rivojlangan bo‘lib, “soxta qurtlar” deyiladi. Bu oyoqlar ulami 
o‘simlikdan tushib ketmasligi uchun zarur. Arrakashlar qurtlari tuzilishin- 
ing kapalak qurtlari bilan o'xshashligi bu ikki guruhning filogenetik jihat- 
dan yaqinligini bildirmaydi; balki bir xil yashash muhiti ta’sirida yuz ber- 
gan parallellikni ko‘rsatadi.

S hoxdu m lilar (S iric id idae) oilasi vakillarining keyingi qorin 
bo‘g‘imida uzun qattiq o'simtasi bo‘ladi. Lichinkalari o ‘simliklaming 
yog‘ochlik qismiga ziyon keltiradi.

Arisim onlar (Apidae) oilasiga kiruvchi hasharotlaming tanasi tuk 
bilan qoplangan. Orqa oyoqlaridagi panjasining birinchi bo‘g‘imi kengay- 
ib, gul changini yig'ishga moslashgan maxsus chuqurcha -  “savatcha”ni 
hosil qiladi. Og‘iz organlarining tuzilishi ham gul nektarini so‘rishga mo
slashgan. Qurtlarini nektar va gul changi bilan boqadi. Bu oilaning keng 
tarqalgan turlariga misol qilib asalari, tukli apulap va arrakash arilar- 
ni keltirish mumkin.

A salari (Apis mellifera) -  jamoa bo‘lib yashovchi hasharot. Uning 
har bir oilasida 10000 dan 50000 gacha, ba’zan 100000 gacha ishchi, 
bitta ona (malikasi) va bir necha yuz erkak ari -  trutenlar bo‘ladi. Oil- 
adagi barcha arilar bitta ona arining nasli hisoblanadi, Lekin ular tuzilishi 
bilan bir-biridan farq qiladi. Ona va erkak arilar ishchilariga nisbatan yir- 
ik, qorin bo‘limi yo‘g‘on va uzunroq bo‘ladi. Erkaklarining mo‘ylovlari 
ancha uzun, ko‘zlari esa yirik, lekin qanotlari ishchilariga nisbatan kalta- 
roq (198-rasm). Ona va ishchi arilar qomining uchki qismida chaquvchi 
nayzasi bo‘ladi. Erkak arilaming zahar bezlari va nayzasi bo‘lmaydi.

Ishchi arilar jinsiy voyaga yetmagan urg‘ochilar hisoblanadi. Boshin- 
ing ikki yonida fasetkali ko‘zlari bor. Ko'zlaming o ‘rtasida uchta oddiy 
ko'zchalar boshining oldingi tomonida esa bir juft mo'ylovlari joylashgan. 
Ishchi arilar gulning hidi va rangini yaxshi ajrata oladi. UlamijQg fasetkali 
ko'zlari sariq, ko‘k va odam ko‘zi ilg‘amaydigan ultrabinafsha nurlami 
yaxshi ajratadi, lekin qizil nurlami farqlay olmaydi. Yuqori jag‘lari ke- 
miruvchi tipda tuzilgan bo‘lib, ishchilar ular yordamida mumdan kataklar

198-rasm. Asalari. A, В -  urg'ochi ari va uning bosiii. D, E -  ishchi an va uning boshi. 
F, F -  erkak ari va uning boshi.

yasashadi va changdonlardan gul changini yaSaydi. Pastki lab va pastki 
jag‘lar suyuq nektarni so‘rishga moslashgan naysimon uzun xartumdan 
iborat. Orqa oyoqlarining panja qismidagi savatchaga ishchi arilar gul 
changini yig‘adi. Ular chaqqanida nayzasi teri ostida uzilib qoladi va ha- 
lokbo‘ladi.

Asalarilar oilasida qat’iy mehnat taqsimoti mavjud bo‘lib, erkak va 
ona arilar ko‘payish, ishchi arilar esa oilani boqish vazifasini bajaradi. 
G‘umbakdan chiqqan yosh ishchi arilar dastlabki kunlarda uyani toza- 
lash, keyinroq ona va erkak arilami hamda qurtlami boqish bilan mashg ‘ ul 
bo‘ladi. Bu davrda ulaming maxsus bezlari “asalari suti” deb ataladigan 
suyuqlik ajratib chiqara boshlaydi. Bu suyuqlik bilan ishchi arilar ona arini 
boqishadi. Bir necha kundan so ‘ng ular boshqa ishchi arilar keltirgan oziqni 
qabul qilish bilan shug ‘ullana boshlaydi. О ‘n sakkiz kunligida ishchi arilam- 
ing mum bezlari rivojlanadi. Bu davrda ular kataklar qurish bilan mashg‘ul

bo‘ladi. Uyadagi oxirgi kunlarda ishchi arilar uyani qo'riqlash bilan 
shug‘ullanadi. Hayotining so‘nggi 2-3 kuni davomida arilar nektar yig‘a 
boshlaydi. Bitta ari jig‘ildoniga 30-40 mg nektar ketadi. Nektar jig‘ildonda 
va kataklarda ari soiagi fermentlari ta’sirida oddiy karbonsuvlargacha 
parchalanib, asalga aylanadi. Asalari oilasi bir mavsumda 100-120 kg 
asal va 25-30 kg gul changi yig‘adi. Ishchi arilar 25-40 kun yashaydi.

Erkak arilar uyada faqat yoz mavsumida yashaydi. Kuzda ularni ish
chi arilar haydab chiqaradi. Ona arilar 7 yilgacha umr ko‘radi; amri davo
mida bir necha yuz ming tuxum qo‘yadi.

Asalarilar gulli o ‘simliklami changlantirib, ulaming hosildorligini oshir- 
ishga yordam beradi. Bitta asalari oilasi bir mavsum davomida 30-40 
ming gulni changlatib chiqadi.

Paxmoq arilar (Bombus urug‘i) ancha yirik va yo‘g‘on bo‘lishi, 
tanasining qalin uzun tuklar bilan qoplanganligi bilan asalaridan farq qila
di. Qishlab qolgan ona ari bahorda biror pana joy topib, o'ziga in quradi 
va bir necha katak yasab tuxum qo‘yadi. Bu tuxumlardan faqat ishchilar 
yetishib chiqadi. Kuzda uyadaerkaklari va yosh urg‘ochilari paydo bo'ladi. 
Trutenlar urug‘lanishdan keyin halok bo‘ladi, yosh urg‘ochilari esa qishlab 
qoladi. Paxmoq arilar ayniqsa birmuncha sovuq iqlimli shimoliy mintaqalar- 
da o ‘simliklarni changlatishda katta ahamiyatga ega. Ayrim o'simliklar 
(sebarga) faqat paxmoq arilar yordamida changlanadi.

Yaydoqchilar Ichneumonoidea katta oilasi lichinkalik davrida turli 
hasharotlar va ba’zan o'rgimchaksimonlarda parazitlik qiluvchi hasharot- 
laming bir necha oilalarini birlashtiradi. Urg‘ochi yaydoqchilar qomining 
uchki qismida ipga o ‘xshash tuxum qo‘ygichi bo‘ladi. Tuxum qo‘ygichi 
yordamida yaydoqchilar о ‘z tuxumini o ‘ljasi tanasiga qo'yadi (197-rasm). 
Ayrim turlari hatto o'simlik to‘qimasi ichida yashiiin yashaydigan hasharot
lar lichinkasini ham topib, jarohatlash xususiyatiga ega. Masalan, rissa 
yaydoqchisi (asl yaydoqchilar oilasi) po‘stloq ostidapo‘stloqxo‘rqo‘ng‘izlar 
qurtlari bo‘lgan joyni aniq topib, po‘stloqni tuxum qo‘ygichi bilan teshadi 
va ular tanasiga tuxumini qo'yadi. Tuxumdan chiqqan lichinka o ‘z xujay- 
ini to‘qimalari bilan oziqlanib, voyaga yetadi va o‘sha joyda g‘umbakka 
aylanadi. Trixogrammalar (Scelionidae oilasi) tuxumini kapalaklaming 
yangi qo'yilgan tuxumiga qo‘yadi. Lichinkasi kapalak tuxumi bilan 
oziqlanib, voyaga yetadi. Tabiatda yaydoqchilar zararkunanda hasharot
lar sonini cheklashda katta ahamiyatga ega. Ulardan qishloq xo‘jaligida 
zararkunanda hasharotlarga qarshi biologik kurashda foydalaniladi.

Chumolilar Formicidae oilasi vakillari boshqa pardaqanotlilardan qor- 
ni ko‘krakbo‘limiga 2 bo‘g‘imli ingichka poyacha (bel) bilan qo‘shilganligi, 
boshi yirik, jaglari kuchli bo‘Iishi bilan ajralib turadi. СЪитоШаг jamoa bo‘lib 
yashaydi. Ulaming oilasi bir necha ming, hatto millionlab individlardan tarkib 
topgan. Individlar orasida bir necha ona chumolilar, о ‘nlab erkak chumoli
lar va bir necha minglab ishchilari bo ‘ladi. Odatda chumolilaming qanotlari 
bo‘lmaydi. Lekin erkak va urg‘ochi chumolilar ko‘payish davrida qanot 
hosil qiladi. Urug‘lanish tamom bo‘lgach, qanotlari sinib tushadi. Ishchi 
chumolilar ko'payish qobiliyatini yo'qotgan urg‘ochilardan iborat. Ular uya 
qurish, oziq yig'ish, qurtlami boqish kabi ishlami bajaradi. Ishchilari orasida 
eng yiriklari (navkarlar) qo‘riqchilik vazifasini bajaradi (qarang: 197-rasm). 
Ishchi chumolilari jig‘ildonida chala hazm bo‘lgan oziq bilan qurtlar, navkar
lar va ona chumolilami oziqlantiradi. Ishchi chumolilar ham o‘zaro oziq 
almashib turishadi. Shunday qilib, ayrim chumolilaming topgan ozig‘i bar- 
cha oila a’zolari o ‘rtasida teng taqsimlanadi.

Chumohlar tuproqda juda murakkab kamerali inlar quradi. Sariq о ‘rmon 
chumolisi -  Formica rufa yer osti labirintlari va yer usti gumbazidan ibo
rat murakkab in quradi. Inning yer osti qismi 1 -3 m chuqurlikkacha davom 
etadigan ko‘p marta tarmoqlangan yo‘laklardan iborat. Bu yerda ular 
qishni o ‘tkazadi. Gumbaz ostida esa chumoli qurtlari rivojlanadi. Bahor 
mavsumida urg ‘ochilari qo ‘ygan tuxumdan faqat qanotli erkak va urg‘ochi 
chumolilar chiqadi. Ular uyadan uchib chiqib, havoda kuyikishgandan 
so‘ng qanotlarini tashlashadi. Kuyikkan urg‘ochi chumolilar tuproqda 
kichikroq in qurib, yangi oilaga asos soladi. Ular qo'ygan tuxumdan endi 
faqat ishchi chumolilar yetishib chiqadi.

Ko‘pchilik chumolilar foydali hasharotlar hisoblanadi. Keng bargli va 
nina bargli о ‘rmonlarda у ashaydigan sariq о ‘rmon chumolisi zararkunan- 
dahasharotlami qirib, daraxtlami himoya qiladi. Markaziy Osiyocho‘llarida 
tarqalgan chopqir faeton chumoli Cataglyphis mayda zararkunanda 
hasharotlar, meva va donlar, shuningdek nektar bilan oziqlanadn. Cho‘l 
va sahrolarda uchraydigan qir chumoli M essor aralocaspius yovvoyi 
va madaniy o'simliklaming doni bilan oziqlanadi. Xonadonlarda uchray
digan sariq f i r ’avn chumolisi Formica pharaonis zararkunanda hiso
blanadi. Bu chumoli turli xil shirinlik va yog‘likmahsulotlami xush ko‘radi. 
Bog' qora chumolisi Lasius niger shiralari ajratgan shirin suyuqlikni 
yalaydi va ulami yirtqich hasharotlardan himoya qiladi.

TRILOBITASIMONLAR (TRILOBITOMORPHA) 
KENJA TIPI

Tuban tuzilgan eng qadimgi bo‘g ‘imoyoqlilar. Paleozoy erasining ox- 
irlarida qirilib ketgan. Qazilma holida bir necha sinflari ma’ lum.

TRILOBITALAR (TRILOBITA) SINFI

Trilobitalaming tozilishi halqali chuvalchanglarga o'xshash; tanasi 
gomonom bo‘g‘imlardan iborat; oyoqlari ixtisoslashmasdan bir xilda tuz
ilgan. Ko‘pchilik vakillarida tanasining keyingi bo‘g ‘imlari qisman o‘zaro 
qo‘shilib, dum qalqonini hosil qiladi. Orqa qalqoni esa tana bo'ylab o'tuvchi 
ikkita egatcha orqali markaziy va ikki yon bo‘laklarga bo‘linadi (199- 
rasm). Bosh qalqonining ustida joylashgan bir juft murakkab ko‘zlari 15 
dan 15000 gacha mayda ko‘zchalardan iborat. Bosh qalqonining ostidagi 
og‘iz teshigi oldida bir juft uzun ipsimon antenullalari, og'iz teshigi yaqini- 
da esa to‘rt juft boshoyoqlari joylashadi. Har bir tana bo‘g‘imida bir juft- 
dan oyoqlar bo‘ladi. Tuban tuzilgan vakillarining gavdasi bosh va 
bo‘g ‘imlarga bo'lingan tanadan iborat. Bosh qalqonining ustki tomonida 
to'rtta bosh bo‘g‘imlarining chegarasi aniq ko‘rinib turadi. Shunday qilib,

trilobitalaming boshi halqali chu- 
valchanglamingprostomiumiga va 
bo‘g‘imoyoqlilaming akroniga mos 
keladigan qism hamda to‘rtta bosh

199-rasm. Trilobitasimonlar.
A -  sodda trilobitaning tuzilish sxemasi 
(qorin tomondan ko'rinishi). В -  dum 
qalqoni yaxshi rivojlangan trilobita (orqa 
tomondan ko'rinishi). D -  trilobitaning 
ko'ndalang kesimi: 1 -  antennula,
2 -  bosh qalqoni, 3 -  murakkab ko‘ zlar, 
4 -  oyoqlar, 5 -  nafas olish Q‘sirotas i -  
epipodit, 6 -  tanasi orqasining o ‘rta 
qismi, 7 -  tanasi yon tomoni, 8 -  dum 
qalqoni, 9 -  jabra yaproqlari,
10 -  oyog‘ining asosiy bo‘g ‘imi,
11 -  chaynovchi o ‘simta.

bo‘g‘imidan tashkil topgan. Bosh bo‘limining tuzilishi bilan trilobitalar 
bo‘g‘imoyoqlilarga nisbatan halqali chuvalchanglargayaqin turadi.

Trilobitalarning oyoqlari oddiy tuzilgan; bir shoxli bo‘ladi. Bu shox 
ham qisqichbaqasimonlar ikki shoxli oyog‘ining endopoditigamos keladi. 
Oyoqlaming asosiy bo‘g‘imiga tashqi tomondan jabra yaproqchalari bi
lan ta’minlangan uzun o‘simta epipodit, ichki tomondan esa chaynash 
o‘simtasi birikkan boladi. Qarama-qarshi joylashgan oyoqlaming chay
nash o‘simtalari birgalikda chaynovchi organni hosil qiladi. Shunday qilib, 
trilobitalarning oyog‘lari birdaniga bir necha funksiy ani, ya’ ni harakat qil- 
ish (o'rmalash), nafas olish, oziqni ushlash va uni maydalash vazifasini 
bajaradi.

Trilobitalar ayrim jinsli hayvonlar bo ‘Igan, metamorfoz orqali rivojlan- 
gan. Ular paleozoy erasining kembriy, silur va devon davrlarida dengi- 
zlarda juda keng tarqalgan. Ko‘pchilik turlari dengiz tubida o‘rmalab yur- 
gan; xavf tug'ilganida qorin tomoniga buralib, qattiq po‘stli orqa tomoni 
bilan dushmanga ro‘para bo‘lgan. Ko‘pchilik turlari suvning sayoz joylar- 
ida, boshqalari ancha chuqurlikda hayot kechirgan. Trilobitalar yer qat- 
lamlari yoshini aniqlashda hamda bo ‘g ‘imoyoqlilar evolyutsiyasini tush- 
untirishda juda muhim ahamiyatga ega.

IMILLAB YURUVCHILAR (TARDIGRADA) SINFI

Bu sinf quruqlik, chuchuk suv va ba’zan dengizlarda uchraydigan 
180 turga yaqin juda mayda hayvonlami o ‘z ichiga oladi. Imillab yuru- 
vchilaming hayvonlar sistemasidagi о ‘mi hozirgacha noma’ lum.

Tashqi tuzilishi. Boshi tanadan ajralmagan; kalta tanasida bo‘g ‘imlar 
soni juda oz; sodda bo‘g‘imlarga bo‘linmagan to‘rt juft oyoqlarining uchi- 
da timoqlari bo‘ladi. Antennalari bo‘lmaydi. Nafas olish va qon aylanish 
organlari rivojlanmagan. 1тШаЬ yuruvchilar -  kattaligi 0,1 -1,2 mm bo'lgan 
kalta va yo‘g ‘on hayvonlar. Oyoqlarining 3 jufti bo'rtma shaklida bo‘lib, 
tanasining ikki yonida, to'rtinchijuft oyoqlari esa tanasining keyingi qismida 
joylashgan (200-rasm).

Ichki tuzilishi. Og‘iz teshigi tanasining oldingi tomonida joylashgan. 
Ichagi to‘g ‘ri; halqumiga bir juft so‘lak bezlarining yo‘li ochiladi. Og‘iz 
bo‘shlig‘ida esa bir juft o'tkirignasi (stilet) joylashgan. Uning yordamida 
hayvon o'simliklar hujayrasi qobig'ini teshib, uning shirasini so‘rib oladi. 
Ichak devorida malpigi naychalariga o ‘xshash ikkita o‘simtasi bo‘ladi.

Nerv sistemasi metamer xususiyat- 
gaegabo‘lib, halqumusti gangliysi, halqu- 
moldi konnektivalari va qorin nerv zan- 
jiridan iborat. Nerv zanjirida 5 juft gan- 
gliylari joylashgan. Sezgi organlari bir juft 
mayda ko‘zchalardan hamda tanasining

A-normalholda.B-quribqolgan: 1 -halqumusti 
nerv tuguni, 2 -  stilet, 3 -  so ia k  bezlari,
4 -  halqum, 5 -  o ‘rta ichak, 6 -  tuxumdon, 
7 -  malpigi naychalari, 8 -  o'rta ichakning 
yo‘g ‘onlashgan qismi, 9 -  teshikcha, 
I-IV -  oyoqlar.

200-rasm. Imillab yuruvchilar Macrobiotus 
hufelandi.

A

oldingiva keying! tomonida joylashgan sezgir so‘rg‘ichlardan iborat. Musk- 
ullari alohida dastalar holida joylashgan bo‘ylama va ko'ndalang muskull- 
ardan iborat.

Imillab yuruvchilar ayrim jinsli, quruqlikda hayot kechiradigan turlari 
orasida urg ‘ochilari ко ‘proq uchrab turadi. Erkak individlar urg ‘ochilariga 
nisbatan ikki marta kichikroq bo‘ladi. Urg‘ochisi tullash davrida eski po'sti 
ichiga tuxum qo‘yadi.

Rivojlanishi va biologiyasi. Imillab yuruvchilar o‘zgarishsiz rivojla- 
nadi. Lichinkasi o ‘sish davrida bir necha marta tullaydi. Imillab yuruvchi
lar odatda nam moxlarda ко ‘p uchraydi. Ко ‘pchilik turlar qurg ‘oqchilikka 
juda chidamli bo‘lib, quruq holda ikki yilgacha tirik qolishi, nam tekkanida 
esa yana qaytadan jonlanishi mumkin. Quruq holda saqlangan imillab yu
ruvchilar 150° haroratda va -270° sovuqda ham qisqa muddat davomida 
tirik qolishi aniqlangan. Imillab yuruvchilar. juda sekin harakat qiladigan 
hayvonlar hisoblanadi. Ular bir minutda 2 mm yo‘l bosa oladi.

BO ‘G ‘IMOYOQLILAR TIP1NING FILOGENIYASI

Bo‘g‘imoyoqlilar tipining ajdodlari tanasi ko‘p bo‘g‘imlargabo‘lingan 
primitiv tuzilgan ko‘p tukli halqali chuvalchanglar bo‘lgan. Ко‘pchilik olim- 
laming fikricha bo‘g ‘imoyoqlilar bilan halqali chuvalchanglar tuzilishidagi 
umumiy o‘xshashlik ulami bitta umumiy Articulata (bo*g‘imlilar) tipiga 
birlashtirish uchun asos bo‘ladi.

Bo‘g‘imoyoqlilar turli kenja tiplarining vakillari bir-biridan tanasining 
bo'limlarga bo‘linishi, bosh bo‘limining ixtisoslashish darajasi, oyoqlarin- 
ing tuzilishi va lichinkasining rivojlanish xususiyatlari bilan keskin farq 
qiladi. Halqali chuvalchanglardan bo‘g‘imoyoqlilaming kelib chiqish jaray- 
oni tana tuzilishi murakkablashuvi orqali borgan. Bu jarayonda chuval- 
changlarning yupqa kutikulasi pishiq tashqi tana skeletiga aylangan; teri- 
muskul xaltasi alohida muskullarga ajralib ketishi tufayli aralash tana 
bo‘shlig‘i -  miksotsel paydo boigan; parapodiylardan yurish oyoqlari, 
orqa qon tomiridan esa yurak kelib chiqqan; murakkab ko'zlar rivojlan- 
gan. Sefalizatsiya (boshning shakllanishi) jarayonida tananing oldingi 
bo‘g‘imlaridan bosh bo'limi hosil bo‘lishi va oldingi parapodiylar og‘iz 
opganlari (jag‘lar)gaaylanishi tufayli tanadagi gomonom bo‘g ‘imlaro‘miga 
geteronom bo‘g‘imlar paydo bo‘lgan. Yuqorida keltirilgan fikrlarning da- 
lili sifatida suvda hayot kechiradigan ayrim bo‘g‘imoyoqlilarda nafas ol
ish organi tashqi teri jabralaridan iborat ekanligini aytib o'tish kifoya. Tu
ban qisqichbaqasimonlaming jabrasi ham parapodiylardan kelib chiqqan 
oyoqlar bilan bog'langan; biroq oyoqlar bo‘g‘imlarga bo‘linganligi bilan 
parapodiylardan farq qiladi. Bo‘g‘imoyoqlilaming antennullasi halqali chu- 
valchanglaming paypaslagichlaridan hosil bo‘lgan.

Bo‘g‘imoyoqlilaming eng tuban tuzilgan vakillari jabra bilan nafas olu- 
vchilar va trilobitasimonlar orasida uchraydi. Bu ikkala kenja tip vakil- 
larining tuzilishida dastlabki bo‘g‘imoyoqlilarga xos bo‘lgan bir qancha 
sodda belgilari bo‘lsa-da, ular o‘rtasida muhim tafovutlar ham mavjud. 
Xususan, qisqichbaqasimonlaming oyoqlari halqali chuvalchanglar 
parapodiylariga xos bo‘lgan ayri shoxli, trilobitasimonlamiki esa bir shoxli 
bo ‘ladi. Trilobitasimonlaming tana bo ‘g ‘imlaridagi oyoqlari bir xil tuzilgan 
bo'lsa, qisqichbaqasimonlaming oyoqlari ixtisoslashgan. Bosh bo‘limining 
ixtisoslashish darajasiga ko‘ra trilobitasimonlar tuban qisqichbaqasimon- 
lardan yuqori turadi. Chunki hamma trilobitalaming boshi tanasidan ajral
ib turadi. Tuban qisqichbaqasimonlar bosh bo‘limi dastlabki bosh (protot- 
sefalon) va alohida jag‘ bo‘g‘imlaridan iborat. Bu dalillar jabra bilan nafas 
oluvchilar va trilobitasimonlar bo‘g‘imoyoqlilar evolyutsiyasining dastlab
ki davrlaridanoq mustaqil rivojlanishga о ‘tgan ikkita ajdoddan kelib chiqqan- 
ligini ko‘rsatadi. Qadimgi qisqichbaqasimonlar kembriy yotqiziqlaridan 
boshlab uchraydi. Evolyutsiya davomida halqali chuvalchanglaming dast
labki to'rtta bo‘g ‘imlaridagi parapodiylari antennalar va uch juft jag‘lami 
hosil qilgan.

Traxeyalilar kenja tipi filogenetik jihatdan jabra bilan nafas oluvchilar 
bilan bog‘langan. Bu ikkala guruhda ham bosh bo‘limining shakllanishi 
bir xil yo ‘nalishda borgan. Lekin traxeyalilarda antennalar yo‘qolib ketib, 
faqat ularga mos keluvchi bo‘g ‘im gangliylari saqlanib qolgan. Traxeya
lilar va jabra bilan nafas oluvchilaming og‘iz organlari ham o'xshash 
bo‘ladi. Shuning uchun ular yagona ajdodlardan kelib chiqqan deyish 
mumkin.

Xelitseralilaming filogenetik yo‘li trilobitasimonlardan boshlanadi. Tri
lobitalar paleozoy oxirigacha yashagan; ulaming avlodlari evolyutsiya 
davomida antennullalarini yo‘qottan, boshidagi birinchi juft o ‘simtalari 
xelitseralarga, ikkinchi jufti pedipalpalarga, qolgan ikki jufti esa oldingi 
ikki juft yurish oyoqlariga aylangan.

Tana bo‘g‘imlaridan oldingi ikki jufti ko‘pchilik xelitseralilarda bosh 
bo‘Iimi bilan birlashib yaxlit boshko‘krakni, qolgan bo‘g‘imlari esa oldingi 
va keyingi qorin bo‘Iimlarini hosil qilgan. Shu sababdan xelitseralilar trilo- 
bitasimonlar orqali halqali chuvalchanglar bilan filogenetik bog‘langan. 
Xelitseralilaming tuban tuzilgan vakillari trilobitasimonlar singari suvda 
hayot kechiradi va jabra bilan nafas oladi; oliy xelitseralilarga mansub 
bo'lgan o'rgimchaksimonlar esa quruqlikda yashashga moslashgan.

Shunday qilib, bo‘g‘imoyoqUlar evolyutsiyasi ikki xil parallel filogene
tik yo‘nalishda borganligini taxmin qilish mumkin. Ulardan birinchisidan 
dastlab jabra bilan nafas oluvchilar, keyinroq traxeyalilar kelib chiqqan. 
Ikkinchi yo‘nalish trilobitasimonlar orqali xelitseralilaming paydo bo‘lishiga 
olib kelgan. Bu jarayonda birinchidan oligomerizatsiya tufayli halqali 
chuvalchanglarda tana bo‘g‘imlarining soni tobora kamaya borsa, ikk- 
inchidan ayrim bo‘g‘imlaming ixtisoslashuvi kuchaygan. Oligomerizatsiya 
o ‘z navbatida tana bo‘g ‘imlarining geteronomligi, organlaming ixtisos
lashuvi hamda kuchayishiga sabab bo'lgan.

Jabra bilan nafas oluvchilar fflogeniyasi. Bu kenja tipda tuban 
tuzilish belgilari jabraoyog'lilarda saqlanib qolgan. Chunki ular tanasi ko‘p 
sonli gomonom bo‘g ‘imlarga bo‘lingan; nerv sistemasi qorin nerv narvoni 
tipida tuzilgan; yuragi uzun naysimon; oyoqlari kalta, ikki shoxli bo‘ladi. 
Shunga о ‘xshash tuban tuzilish belgilarini bargoyoqlilar va sefalokaridlar 
turkumlari vakillaridaham ko‘rish mumkin. Tanabo‘g‘imlari soni jabraoy- 
oqlilarda 31 tagacha, bargoyoqlilarda esa 46 tagacha yetadi. Shoxdor 
mo‘ylovlilaming vakillarida esa 8 tagacha kamayadi.

Chig'anoqli qisqichbaqasimonlar va jag'oyoqlilar bo‘g‘imoyoqlilar 
evolyutsiyasining ikkinchi yo‘nalishini tashkil qiladi. Ulaming tanasi kam 
miqdordagi bo‘g‘imlardan (chig‘anoqlilarda- 10, jag‘oyoqlilarda -  14) 
iborat. Bu ikki turkum bitta umumiy polimer halqali chuvalchanglardan 
kelib chiqadi.

Oliy qisqichbaqasimonlar kenja sinfi filogenetik jihatdan boshqa qis
qichbaqasimonlar bilan qorindosh emas. Chunki ularda boshqa kenja 
sinflar vakillariga nisbatan ham soddaroq tuzilish belgilari (qorin oyo- 
qlarining rivojlanganligi, birlamchi bosh prototsefalonning bo‘lishi)ni 
ko‘rish mumkin. Bu kenja sinfda yupqa sovutlilar eng tuban tuzilgan 
bo‘lib, ulaming ikki juft ayirish organi -  selomoduktlari (antennal va 
maksillyar bezlari), yettinchi qorin bo‘g ‘imi saqlanib qolgan. Tengoyoq- 
lilar va yonlab suzarlar esa eng murakkab tuzilgan bo‘lib, ulaming bosh 
bo‘limiga birinchi va ikkinchi juft ko‘krak bo‘g ‘imlari qo‘shilib ketgan. 
Oliy qisqichbaqasimonlar boshqa kenja sinflardan mustaqil yo‘nalishda, 
qisqichbaqasimonlaming eng dastlabki sodda tuzilgan ajdodlardan kelib 
chiqqan.

Traxeyalilar fflogeniyasi. Bu kenja tipda ko‘poyoqlilaming kelib 
chiqishi hozirgacha uzil-kesil hal qilinmagan. Ba’zi olimlaming fikricha, 
ko‘poyoqlilaming ayrim gumhlari bo‘g‘imoyoqlilaming alohida sinflari 
bo‘lib, ular filogenetik jihatdan o ‘zaro bog‘lanmagan. Boshqa olimlar esa 
barchako‘poyoqlilar bitta umumiy ajdoddan kelib chiqqan sinfning vakil
lari deb hisoblaydi. Ko'poyoqlilar orasida laboyoqlilar eng tuban tuzilgan 
bo‘lib, ulaming eng tuban vakillari tanasidagi bo‘g‘imlaming soni juda 
ko‘p (177 gacha), bo‘g‘imlar esa gomonom tuzilishga ega bo‘ladi. Ikki 
juftoyoqlilarda esa tana bo‘g‘imlarining ko'pchiligi ikkilamchi tarzda juft- 
juft bo‘lib qo‘shilib ketgan.

Ko‘pchilik olimlarning fikricha hasharotlar filogenetik jihatdan 
ko'poyoqlilar bilan bog‘liq. Tana bo‘g‘imlarining ko‘pligi, bo‘g‘imlaming 
birmuncha gomonom bo'lishi, deyarli hamma tana bo‘g ‘imlarida 
oyog‘laming rivojlanganlik belgilari ko‘poyog‘lilami hasharotlarga nis
batan tuban tuzilganligidan dalolat beradi. Hasharotlar orasida yopiq 
jag‘lilar eng tuban tuzilish belgilariga ega bo‘lib, tanasi eng ko‘p 
bo‘g‘imdan iborat. Qorin bo'limida oyoqlaming rudimentar qoldig‘i 
saqlanib qolgan; qanotlari hech qachon bo'lmaydi; o'zgarishsiz rivojla
nadi. Shuning bilan birga og‘iz organlarining og‘iz kapsulasi ichida joy- 
lashganligi, sanchuvchi va so‘ruvchi og‘iz organlarining rivojlanganligi

ulami yaxshi ixtisoslashganligini ko‘rsatadi. Shu sababli yopiq jag‘lilar 
hasharotlaming ajdodi bo'lolmaydi; ular umumiy ajdodlardan ancha erta 
ajralib chiqib, mustaqil taraqqiyot yo‘lini bosib o ‘tgan gumh hisoblana
di. Ochiq jag‘lilar og‘iz organlarining dastlabki holati o ‘zgarmasdan 
saqlanib qolgan hasharotlar hisoblanadi. Lekin ular boshqa hamma bel- 
gilariga ko‘ra yopiq jag‘lilarga nisbatan murakkab tuzilgan. Ochiq jag'lilar 
orasida qildumlilar sodda tuzilgan.

Traxeyalilarda oligomerizatsiya (bo‘g‘imlar sonining kamayishi) jaray- 
oni tana bo‘g‘imlari, oyoqlar, traxeyalar va nafas teshiklari bilan bog‘liq. 
Agarko‘poyoqlilaming bo‘g‘imlamko‘p bo‘Isa, bu kenja tipning murakkab 
tuzilgan guruhi -  hasharotlarda bo ‘g ‘imlar soni 18-17 tadan 11-12 tagacha 
kamayadi.

Xelitseralilyar fflogeniyasi. Dastlabki xelitseralilar qadimgi trilobi- 
tasimonlardan kelib chiqqan qisqichbaqachayonlar hisoblanadi. Ular tri
lobitasimonlar bilan deyarli bir vaqtda yashab, kembriy davrida qirilib ket- 
gan. Qilichdumlilar ham qadimgi xelitseralilardan bo ‘lib, silur davrigacha 
yashagan. Dastlabki o ‘rgimchaksimonlar silur davrida paydo bo‘lgan; 
ulaming tuzilishi hozirgi chayonlarga o ‘xshagan, lekin suvda yashagan, 
Quruklikda yashashga moslashgan xelitseralilar karbon davrida barq urib 
rivojlangan.

Xelitseralilar orasida qisqichbaqachayonlar va qilichdumlilar eng tu
ban tuzilganlar hisoblanadi. O'rgimchaksimonlar fflogeniyasi qisqich
baqachayonlar bilan bog‘liq. Chunki bu ikkala sinf vakillarida ham 
boshko‘krak o'simtalari soni va funksiyasi o ‘xshash, antennullalari 
bo ‘Imaydi. О ‘rgimchaksimonlaming о ‘pkasi jabrali qorinoyoqlardan kelib 
chiqqan. Silur davrida yashagan chayon Palacophonus qisqichbaqachay- 
onlarga o‘xshash bo‘lganidan oraliq forma hisoblanadi.

Chayonlar, qiloyoqlilar, biylar va ayrim kanalar -  eng tuban tuzilgan 
o'rgimchaksimonlar. Ulaming tanasidagi bo‘g‘imlar soni ko‘p bo‘ladi. 
Evolyutsiya davomida ayrim o‘rgimchaksimonlar bo‘g‘imlari oligomer- 
izatsiyaga uchraydi. Tana bo ‘g ‘imlari va tana bo ‘limlarining birlashib ketishi 
o'rgimchaklar evolyutsiyasi uchun xos bo‘lgan umumiy xususiyat hiso
blanadi. Ayrim turkumlar uchun xos bo‘lgan qorin bo‘limi o'simtalari (jin- 
siy teshik qopqog‘i, taroqsimon o'simta, o ‘pka, o ‘rgimchak so ‘gallar) ham 
oligomerizatsiyaga uchraydi. Masalan, tuban chayonlarda o ‘pka 4 juft, 
oliy o ‘rgimchaklarda bir juft bo‘ladi. Boshqa o‘rgimchaklarda esa o ‘pka 
butunlay yo‘qolib, traxeyalar bilan almashinadi.

ONIXOFORALAR (ONYCHOPHORA) TIPI

Onixoforalar Janubiy yarimshaming tropik va mu’tadil iqlimida qurn- 
qlikdahayotkechiradi. Chuvalchangsimon tanasi bo ‘g ‘imlarga bo ‘lingan. 
Bu tipga 70 ga yaqin tur kiradi. Hamma onixoforalaming bosh bo‘limi 
tanadan aniq ajralmagan. Tanasi gomonom bo‘g‘imlardan iborat bo‘lib, 
ular o ‘rtasidagi chegara aniq ko'rinmaydi. Har bir tana bo‘g ‘imida bir 
jufitdan sodda tuzilgan oyoqlar bo'ladi. Tashqi xitin qoplag‘ichi bo'lmaydi, 
teri-muskul xaltasi siffiq muskullardan iborat. Tana bo‘shlig‘i aralash (mik- 
sotsel) hisoblanadi. Qon aylanish sistemasi ochiq bo‘lib, yuragi orqa to- 
monda joylashgan. Ayirish organlari halqali chuvalchanglarga o‘xshash 
har bir bo‘g‘imda joylashgan metanefridiylardan iborat. Traxeyalar yor
damida nafas oladi. Bu tipga yagona birlamchi trexeyalilar sinfi kiradi.

BIRLAMCHI TRAXEYALILAR (PROTRACHEATA) SINFI

Birlamchi traxeyalilar -  halqali chuvalchanglarga о ‘xshash sekin har- 
akat qiladigan hayvonlar. Uzunligi 15 sm gacha, tanasi 13 dan 43 gacha 
bo‘g‘imlardan iborat. Har qaysi bo‘g ‘imida bir juftdan oyoqlari bo‘ladi. 
Boshi 3 bo‘g ‘imdan iborat bo‘lib, bir juft antennalari bor. Antennalarning 
asosida bir juft ko'zlari joylashgan. Bu antennalar qisqichbaqasimonlam- 
ing antennulalariga va hasharotlar hamdako'poyoqlilaming mo‘ylovlariga 
mos keladi. Ikkinchi bosh bo‘g‘imi o ‘simtalari og‘iz organlariga aylan- 
gan. Og‘iz bo‘shlig‘ida xitin tishchali ikkita bo‘rtikchajag‘ vazifasini ba- 
jaradi. Boshining uchinchi bo‘g‘im o'simtalari og‘iz so‘rg‘ichlariga ay- 
langan. Bu so‘rg‘ichlar boshining yon tomonida joylashgan; ulaming uch- 
ki qismiga maxsus shilimshiq bezlarining yo‘li ochiladi (201-rasm). Onix- 
oforalilaming yurish oyoqlari konussimon bo'rtikcha shaklida bo'ladi. Oy- 
oqlarining xitin timoqchalari panjalar bilan ta’minlangan. Juda sodda tuz
ilgan oyoqlari ko‘ptuklilamingparapodiylariga о‘xshash bo‘ladi.

Tana qoplag(ichi juda yupqa va nozik tikanchali xitin kutikula va bir 
qavatli epiteliy hujayralar bilan qoplangan. Epiteliy ostida biriktimvchi 
to‘qima qavati, uning ostida esa kuchli rivojlangan silliq muskul qavati 
joylashgan. Bu qavat tashqi halqasimon va ichki bo‘ylama muskullardan 
iborat. Joylanishi va kelib chiqishiga ко ‘ra muskullar halqali chuvalchang-

201-rasm. Birlamchi traxeyali peripatoydisning 
tuzilishi.
1 -  antenna, 2 -  ko‘z, 3 -  miya, 4 -  qorin nerv stvoli,
5 -  ichak, 6 -  bachadon, 7 -  tuxumdon, 8 -  orqa ichak,
9 -  anus, 10,11 -  tuxum yo‘li, 12 -  shilimshiq, 13 -  so'lak 
bezi, 14 -  shilimshiq bez nayi, 15 -  qizilo'ngach, 
16 -  halqum, 17 -  halqumyoni so‘rg‘ichi.

larnikiga o ‘xshash bo‘ladi. Tana bo ‘shlig‘i 
bo‘g‘imoyoqlilamikiga o‘xshaydi.

Ovqat hazm qilish sistemasi oldingi, o ‘rta 
va keyingi ichakdan iborat. Og‘zi qorin tomonida- 
gi maxsus og‘iz bo‘shlig‘ining tubida joylashgan.
Og‘iz bo‘shlig‘iga bir juft uzun naysimon so ‘lak 
bezlarining yo‘li ochiladi. Og‘iz teshigi halqum- 
ga, halqum esa qizilo‘ngach orqali о ‘rta ichakka 
o‘tadi.

Nerv sistemasi birmuncha sodda tuzilgan; 
miyasi bo‘g ‘imoyoqlilarga o‘xshash uchta bo'limdan iborat. Miya halqum- 
dagi halqa konnektivalar yordamida ikkita qorin nerv stvoli bilan 
bog‘langan. Nerv hujayralari nerv stvoli ustida bir tekis joylashganidan 
qorin nerv zanjiri hosil qilmaydi. Sezgi organlari bir juft oddiy ko'zlar, 
antennalar va juda ko‘p teri sezish so‘rg‘ichlaridan iborat.

Nafas olish sistemasi sodda tuzilgan traxeyalardan iborat. Teri yu- 
zasida juda ko‘p nafas teshikchalari bo'ladi. Bu teshikchalardan uchi berk 
bir dasta traxey a naychalar boshlanadi. Traxeyalardan havo diffuziyalanib 
tana suyuqligiga о ‘tadi.

Yuragi uzun naysimon bo‘lib, orqa tomoni bo‘ylab tanasining oldingi 
uchidan keyingi tomonga cho'zilgan.

Ayirish sistemasi metamer joylashgan juft organlardan iborat. Ul- 
aming tashqi teshigi oyoqlaming asosiga ochiladi. Bu organlaming tuzil
ishi, joylashgan o‘mi, funksiyasi va mezodermadan kelib chiqqanligi ular- 
ni halqali chuvalchanglaming ayirish organlari bilan bog'liqligini ko‘rsatadi.

Jinsiy sistemasi va rivojlanishi. Ayrim jinsli. Erkak individlari 
urg‘ochilariga nisbatan kichik. Ular uchun ichki urug'lanish xos. 
Urug‘lanish spermatofor orqali sodir bo‘ladi. Deyarli hamma turlari tirik 
tug‘adi. Ayrim vakillarining murtagi bachadon ichidarivojlanadi; bacha-

don devori orqali ona organizm bilan bog‘langan bo‘ladi. Shunday qilib, 
ularda sutemizuvchilar singari homila yo‘ldoshiga o‘xshagan organ shak- 
llanadi. О ‘zgarishsiz rivojlanadi.

Ekologiyasi. Birlamchi traxeyalilar asosan nam tropik o ‘rmonlarda 
daraxtlarning yerda yiqilib yotgan tanasi va toshlar ostida uchraydi. Ular 
Markaziy va Janubiy Amerikada, Markaziy va Janubiy Afrika, Hindis- 
ton, Malayya arxipelagi, Avstraliyada tarqalgan. Ular orasida eng yirigi 
Peripatus torquatus 15 sm ga yetadi.

Filogeniyasi. Bir qancha tuzilish belgilari bilan birlamchi traxeyalilar 
ko‘p tukli halqalilarga o'xshash boladi. Tanasini bir xil tuzilgan halqalar- 
dan iborat bo'lishi, oyoqlarini parapodiylarga o ‘xshashligi va ayirish or
ganlarining tuzilishi ulami ko‘p tuklilarga yaqinligini ko‘rsatadi. Shuning 
bilan birga bir qator belgilari, xususan miksotselning bo'lishi, oyoqlaming 
og‘iz organlariga aylanishi, yuragi, traxeyalari, miyasining uch bo'limdan 
iboratligi ulami bo‘g‘imoyoqlilar bilan yaqinlashtiradi. Birlamchi traxeya- 
lilarga xos bo‘lgan ayrim belgilar ulami juda sodda tuzilganligidan darak 
beradi. Bunga misol qilib nerv sistemasini ko‘rsatish mumkin. Ikkinchi 
tomondan jinsiy sistemasining tuzilishida va embrional rivojlanishidabir 
qancha ikkilamchi ixtisoslashgan belgilar seziladi. Onixoforalar tuzilishin- 
ing umumiy xususiyatlari ulami bo‘g‘imoyoqlilar tipiga kiritishga imkon 
bermaydi. Chunki bo‘g‘imoyoqlilarga xos bo‘lgan qattiq tashqi skelet 
onixoforalarda rivojlanmagan. Boshi esa faqat 3 bo‘g‘imdan iborat. Oy- 
oqlarining tuzilishi bo‘g‘imoyoqlilamikiga o'xshaydi. Birlamchi traxeyali- 
laming ajdodi ko‘p tukli halqalilar bo‘lgan. Ulaming evolyutsiyasi 
bo‘g‘imoyoqlilar bilan parallel borgan.

PAYPASLAGICHLILAR (TENTACULATA) TIPI

Paypaslagichlilar -  o ‘troq hayot kechiradigan suv hayvonlari. Tanasi 
uncha aniq ajralib turmaydigan uchta bo‘g ‘imdan iborat. Ulardan bir- 
inchisi og'izoldi, ya’ni epistom deyiladi. Dddnchi bo‘g‘imda og‘iz teshigi 
joylashgan, og‘zi kiprikli paypaslagichlar bilan o ‘ralgan. Paypaslagichlar 
oziqni og‘zigahaydash va nafas olish vazifasini bajaradi. Uchinchi bo‘g‘im 
tana bo‘g‘imi hisoblanadi. Tana bo‘shlig‘i selom bo‘g‘imlar soniga mos 
ravishda uchta: oldingi epistomal, o‘rta va keng orqa bo‘limlarga bo‘linadi. 
Qon aylanish sistemasi rivojlangan. Ayirish sistemasi 1-2 juft kiprikli 
voronkalar tipidagi nefridiylardan iborat. Ular selom bilan bogiangan.

Jinsiy bezlari selomda joylashgan. Tuxumdan chiqib, plankton hayot kechir- 
adigan lichinkasining tuzilishi qisman troxoforaga o ‘xshash bo'ladi. Bu 
tip mshankalar, yelkaoyoqlilar, foronidlar sinflariga ajratiladi.

MSHANKALAR (BRYOZOA) SINFI

Mshankalar dengizlarda, ba’zan chuchuk suvlarda hayot kechiradi- 
gan koloniyali hayvonlar (202-rasm). Koloniya juda ko‘p sonli individlar- 
dan iborat; tashqi ko‘rinishidan bo‘shliqichlilar koloniyasiga o ‘xshab ket- 
adi. Koloniyaning shakli daraxt yoki shoxga, ba’zan bargga o‘xshaydi. 
Ko‘pincha mshankalar koloniyasi suv tubida yoki suv o ‘tlari ustidayupqa 
parda hosil qiladi. Koloniyaning kattaligi bir necha sm ga yaqin, alohida 
individlari esa 1 mm dan oshmaydi.

202-rasm. Dengiz mshankalari koloniyasi.
A -  Idmoneya, В -  Krisiya, D -  Alsyonidium, E -  Oendrobayenia,
F -  Dendrobayena koloniyasi bir qismi. G -  Porella saccata: 1 -  gonozoid, 
2 -  avikulyariya.

Tkizilishi. Koloniyadagi individlarning tanasi aniq ikki bo'limdan ibo
rat. Tanasidan aniq ajralib turadigan oldingi bo‘limida paypaslagichlar bi
lan o ‘ralgan og'iz teshigi joylashgan. Tanasining keyingi bo‘limi xaltaga 
о‘xshash bo‘lib, qalin kutikula bilan o‘ralgan. Kutikulasi juda yupqa xitin 
plastinkadan yoki quyuq yelimsimon, 99% suvdan iborat moddadan ibo
rat. Tanasi oldingi bo‘limipolipid, keyingi bo‘limi sistid deb ataladi. Biror 
ta’sir sezgan hayvon paypaslagichlarini sistidi ichiga tortib oladi. Kiprikli 
epiteliy bilan qoplangan paypaslagichlari mayda oziq moddalami yig‘ish 
va nafas olish vazifasini bajaradi. Chuchuk suv mshankalari 
(Yopiqog'izlilar kenja sinfi) ning paypaslagichlari ikki qator bo‘lib, 
maxsus taqasimon o'simta -  lofofora ustida joylashgan; og'iz teshigini 
esa tilga о‘xshash o‘simta-epistom (og‘izoldi bolimi) o‘rab turadi. Dengiz 
mshankalari (Yalang‘ochog‘izlilar kenja sinfi) epistomi reduksiyaga 
uchragan.

Mshankalaming tashqi epiteliysi bir qavat hujayralardan iborat. Chu
chuk suv mshankalarining epiteliysi ostidahalqasimon vabo‘ylamamuskul 
tolalari joylashgan. Dengiz yalang‘ochog‘izli mshankalarining muskul qavati 
bo'lmaydi. Teri-muskul xaltasining ichki epiteliy qavati tana bo‘shlig‘ini 
o‘rab turadi. Selom yupqa parda to‘siq yordamida 3 bo'limga ajraladi. 
Birinchi bo‘limi epistomda joylashgan; ikkinchi bo'limi halqumni o ‘rab 
oladi; juda keng uchinchi bo‘limi esa tanasini butunlay egallaydi. 
Yalang‘ochog‘izlilar selomidaepistom bolimi bo‘lmaydi.

Hazm qilish sistemasi. Ichaklari hamma o‘troq yashovchi hayvon- 
lar singari taqasimon shaklda bo‘ladi. Og ‘iz teshigi paypaslagichlar cham- 
bari ichida joylashgan. Ovqat hazm qilish sistemasi qisqahalqum, uzun 
qizilo‘ngach, xaltaga o‘xshash keng oshqozon va ingichka ichakdan ibo
rat. Ichagi paypaslagichlaridan orqaroqda chiqaruv teshigi bilan tashqari- 
ga ochiladi. Mshankalar turli mayda plankton organizmlar, xususan, bir 
hujayrali hayvonlar, suv o‘tlari, boshaylangichlilar bilan oziqlanadi.

Mshankalar tana yuzasi orqali nafas oladi. Qon aylanish sistemasi 
rivojlanmagan. Ayirish organlari bo‘lmaydi. Modda almashinuv mahsu- 
lotlari paypaslagichlaridagi fagotsit hujayralar yordamida paypaslagichlar 
yoki ichagi devoridan chiqarib turiladi.

Nerv sistemasi yagona halqumusti nerv gangliysidan va undan pay
paslagichlari hamda boshqa organlarga ketadigan periferik nervlardan 
iborat. Paypaslagichlari sirtida joylashgan sezgir tukchalar sezgi organ
lari hisoblanadi.

Jinsiy sistemasi -  germafrodit. Iinsiy hujayralar ichki epiteliy osti- 
da yoki tana devorida hosil bo'ladi. Tuxum hujayrasi organizm ichida 
urugianadi. Urug‘langan tuxum maxsus selomik teshik yoki kiprikli nay- 
cha orqali suvga chiqariladi. Ayrim mshankalarning zigotasi amyoba sin- 
gari harakatlanish xususiyatiga ega. Ko‘pincha urug‘langan tuxum hu- 
jayrasi terisi yuzasiga yopishib turadi yoki maxsus tuxum xaltasi -  oetsiy 
ichiga tushib rivojlanadi.

Koloniyasining tuzilishi. Mshankalar koloniyasidagi indi vidlar tuz
ilishi va funksiyasiga ко ‘ra bir necha xil bo ‘ladi. Individlarning ко ‘pchiligi 
oddiy hujayralardan, ozroq qismi esa oetsiylardan iborat. Oetsiylar xalta- 
ga o‘xshash bo‘lib, ulaming ichidagi bo'shliqda tuxumdan lichinka yetish- 
ib chiqadi. Ayrim mshankalar koloniyasida bir necha individlar tez o‘sib, 
xumga o‘xshash shaklga kiradi. Gonozoid deb ataladigan bunday indi- 
vidlaming tanabo‘shlig‘ida uruglangan tuxum hujayrasidan poliembri- 
oniya natijasida bir necha lichinkalar rivojlanib chiqadi. Koloniyada hi
moya vazifasini bajaradigan individlar -  avikulyariylar ham bo‘ladi. 
Avikulyariylar tashqi ko‘rinishdan qushning boshiga o ‘xshash bo‘ladi. 
Bunday individlar oziqni tutib olib, o ‘ldirish vayutish xususiyatiga ega.

Ko‘payishi. Mshankalar jinsiy va jinssizko‘payadi. Jinssiz ko‘payish 
kurtaklanishdan iborat. Koloniya kurtaklanish natijasida hosil bo‘ladi. Kur- 
taklanadigan koloniyaning biror joyida dastlab bo‘rtiqcha hosil bo'ladi. 
Bo‘rtiqcha cho‘zilib kurtakka aylanadi; uning ayrim qismlaridan ichak, 
nerv gangliysi, paypaslagichlar va boshqa organlar rivojlanadi. Hosil 
bo ‘lgan yangi individlar ona organizmidan ajralib ketmasligi tufayli koloniya 
hosil bo‘ladi.

Chuchuk suv mshankalarida tashqi kurtaklanish bilan bir qatorda ich
ki kurtaklanish ham sodir bo‘ladi. Buning natijasida statoblastlar deb 
ataladigan mshankalarning qishlovchi stadiyasi hosil bo‘ladi. Statoblast
lar tashqi tomondan ikki qavat qobiq bilan o'ralgan mezoderma hujayralar- 
idan iborat. Kuzda koloniya yemirilib, ulardan statoblastlar chiqadi. Ba- 
horda statoblastlar qobig'i yorilib, mshankalar kurtaklanish orqali yangi 
koloniyalar hosil qiladi. Mshankalar ichki kurtaklanishining mohiyati va 
biologik ahamiyati ko‘p jihatdan g ‘ovaktanlilar gemmulasiga o'xshaydi.

Rivojlanishi. Ко‘pchilik mshankalarning lichinkasi oetsiy yoki gono- 
zoidlar ichida rivojlanadi. Embrion zarar oziqni ona organizmidan oladi. 
Bir qancha mshankalarning embrional rivojlanishi davrida poliembrioniya 
sodir bo‘ladi. Buning natijasida bitta tuxum hujayradan 100 yoki undan

ко ‘proq lichinka rivojlanib chiqadi. Ko‘pchilik turlarining lichinkasida ikki 
tavaqali chig‘anog‘i bo'ladi. Lichinka sifonaut deb ataladi. U kiprikcha- 
lari yordamida birmuncha vaqt suzib yuradi. Lichinka qorin tomonidagi 
so‘rg‘ichlari yordamida substratga yopishib oladi. Uning organlari o‘zgarib, 
qaytadan hosil bo‘ladi va voyaga yetgan hayyonga aylanadi.

Ekologiyasi. Ko‘pchilik mshankalar dengizlaming har xil chuqurligida 
hayot kechiradi. Chuchuk suvlarda yopiq og'izlilar kenja sinfiga mansub 
Plumatella va Cristatella mucedo tarqalgan. Plumatella koloniyasi suv 
ostidagi narsalarga yopishib olib hayot kechiradi. Cristatella shilliq kol- 
basaga о ‘xshash bo‘lib, uning ustki qismidapolipsimon individlari joylash
gan. Koloniya juda sekin siljib harakat qilishi mumkin.

Mshankalaming amaliy ahamiyati uncha katta emas. Ular boshqa 
organizmlar bilan birga suv havzalari biotsenozi tarkibiga kiradi. Chuchuk 
suvda uchraydigan mshankalar vodoprovod trubalariga tiqilib qolib, ziyon 
keltirishi mumkin.

Mshankalar ikkita kenja sinf: yopiqog'izlilar (Phylactolaemata) va 
yalang‘ochog‘izlilar (Gymnolaemata) ga ajratiladi.

YELK AOY OQ LILAR (BRACHIOPODA) SIN FI

Yakka holda, harakatsiz yopishib olib hayot kechiradigan dengiz 
hayvonlari, 280 ga yaqin turi ma’lum. Kattaligi bir necha mm dan, ayrim 
vakillari 8 sm ga yetadi.

Tashqi tuzilishi. Tanasi plastinkajabralilar singari ikki tavaqali 
chig‘anoq ichida joylashgan. Lekin chig‘anog‘i tanasini qorin va orqa 
tomondan o ‘rab turishi bilan plastinkajabralilardan farq qiladi. 
Chig‘anog‘ining qorin tomondagi pallasi orqa pallasiga nisbatan yirikroq 
va chuqurroq bo‘ladi. Chig‘anoqning ingichkalashgan tomoni pastga 
o‘girilgan. Chig‘anoq pallalari muskullar hamda mayda tishchalar -  
qulfchalar yordamida qo ‘shilib turadi. Bir qancha vakillarining qulfchalari 
bo ‘lmaydi. Bu qulfchalaming bo‘lishi yoki bo ‘lmasligiga binoan yelkaoy- 
oqlilar qulfsizlar {Ecardines) va qulflilar (Inarticulata) kenja sinflari- 
gabo‘linadi.

Chig ‘anoqlar ohak va shoxsimon organik moddadan iborat bo‘lib, juda 
mayda naychalar bilan ta’minlangan. Bu naychalarga mantiya o ‘simtalari 
kirib turadi. Chig'anoq mantiya burmalari epiteliysidan hosil bo‘ladi (203- 
rasm). Tanasi chig‘anoq bo‘shlig‘ining faqat keyingi qismini egallaydi.

Tanasining oldingi qismi biroz 
cho‘zilgan. Bu yerda og‘iz teshig- 
ining ikki yonida ikkita qo‘li joylash
gan. Q o‘llar tananing uzun 
o‘simtaIaridan iborat bo‘lib, ular yor- 
dam ida o z ig ‘ini y ig ‘ib oladi. 
Qoilarning sirtida ikki qator mayda

203-rasm . Y elkaoyoqlilar (tabiiy 
kattalikda). Suv tubiga yopishadigan 
poyalari ko‘rinib turibdi.

paypaslagichlar joylashgan. Q o 'llar maxsus ohak skelet bilan 
ta’minlangan. Yelkaoyoqlilarnnng tanasi teri epiteliysi bilan qoplangan. 
Epiteliy ostida biriktiruvchi to‘qima qavati, uning ostida kiprikli selomik 
epiteliy qavat joylashgan. Ichki organlari keng tanabo‘shlig‘ida joylash
gan. Selom bo‘shlig‘i mezenteriy to‘siq bilan o ‘ng va chap bo'lmaga 
bo ‘lingan. Selom rangsiz suyuqlik bilan to‘lgan. Bu suyuqlikda amyoboid 
hujayralar bo ‘ladi.

Ichki tuzilishi. Ovqat hazm qilish sistemasi epistom bilan qop
langan ko‘ndaIang tirqishsimon og‘iz teshigidan, ektodermal qizilo'ngach 
va endodermal o‘rta ichakdan iborat. 0 ‘rta ichakning kengaygan oldingi 
qismi oshqozonni hosil qiladi. Ко‘pchilik yelkaoyoqlilar o ‘rta ichagining 
uchi berk bo‘ladi. Yelkaoyoqlilaming paypaslagichlari nafas olish vazi- 
fasini ham bajaradi. Selom bo‘shlig‘i paypaslagichlarga ham kirib turadi. 
Paypaslagichlar juda ko‘p qon tomirlari bilan ta’minlangan.

Qon aylanish sistemasi ochiq bo‘lib, uning organlari orqa tomonda 
joylashgan kichikroq xaltasimon yurakdan va undan chiqadigan qon 
tomirlaridan iborat. Yurakdan chiqqan aorta bir necha arteriyalarga ajral- 
adi. Arteriyalaryanashoxlanib, to‘qimalarorasidagitor bo‘shliqlar, ya’ni 
lakunlargao‘tadi.

Ayirish organlari metanefridiy tipida tuzilgan 1 -2 juft buyrakdan ib
orat. Ayirish kanalining tashqi teshigi tana sirtiga ochiladi. Ayirish organ
lari jinsiy hujayralami chiqarish vazifasini ham bajaradi.

Nerv sistemasi bir juft mayda halqumosti va yirik halqumosti nerv 
tugunlaridan iborat. Ixtisoslashgan sezgi organlari rivojlanmagan.

Yelkaoyoqlilar ayrim jinsli. Jinsiy organlari 2 juftdan bo'Iadi. Tux- 
шп hujayralari selomga chiqariladi. Urug‘lanishi urg‘ochisi tanasida sodir 
bo‘ladi. Yelkaoyoqlilar faqat jinsiy ko‘payadi. Rivojlanishi metamorfoz 
orqali boradi. Qulflilaming tuxumdan chiqqan lichinkasi troxoforaga bir- 
muncha o‘xshash. Qulfsizlaming tuxumidan chiqqan lichinkasi voyaga 
yetgan davriga o‘xshash; ikki palladan iborat chig‘anog‘i bo‘ladi.

204-rasm. Paypaslagichlilaming tuzilishi.
A -  Foronis: 1 -  paypaslagichlar, 2 -  sezgi organi, 3 -  ayirish organi teshigi, 4 -  anal 
teshik, 5 -  nerv gangliy, 6 -  ayirish organi, 7 -  orqa qon tomiri, 8 -  o‘rta ichak,
9 -  urug‘don, 10 -  tuxumdon, 11 -  qizilo‘ngach, 12 -  paypaslagichlari qon tomiri,
13 -  og'iz, 14 -  qorin qon tomiri. В -  yelkaoyoqlilar 1 -  chig‘anog‘i qorin pallasi,
2 -  mantiya, 3 -  oyoqcha, 4 -  paypaslagichlar, 5 -  og‘iz, 6 -  ichak, 7 -  yurak, 8 -  ayirish 
organi, D -  mshankalar. 1 -  paypaslagichlar, 2 -  ichakning oldingi tomoni, 3 -  orqa ichak, 
4 -  oshqozon, 5 -  tashqi skelet, 6 -  kurtak statoblast.

Ekologiyasi. YelkaoyoqUlar dengizlarda uchraydi; har xil mayda 
hayvonlar, organik qoldiqlar bilan oziqlanadi. Ko‘pchilik turlari harakat- 
lanmaydi; suv ostidagi narsalarga chig‘anog‘i, ko‘pincha maxsus poya- 
chasi yordamida yopishib oladi. Yelkaoyoqlilar -  qirilib borayotgan hayvon
lar. Ulaming skeletlari kembriygacha bo‘lgan davrdan boshlab uchraydi. 
Uzoq davr mobaynida ular deyarli o ‘zgarmasdan qolgan. Yelkaoyoqli- 
laming qoldiqlari geologik tekshirishlarda Yer qatlamlari yoshini aniqlash- 
da katta ahamiyatga ega.

FORONIDLAR (PHORONIDEA) SINFI

Foronidlar- dengiz hayvonlari. Hozirgacha ulaming 18 turi ma’lum. 
Tanasi uzun kolbasasimon, nay ichida yashaydi. Naydan hayvon tanasin- 
ing paypaslagichlar bilan ta’minlangan oldingi qismi chiqib turadi. Pay
paslagichlari orqali nafas oladi. Ayirish sistemasi bir juft naysimon organ- 
lardan iborat. Bu organlar jinsiy bezlaming chiqarish yo‘li ham bo‘hb hiso
blanadi (204-rasm). Tana bo‘shhg‘i -  selom 3 bo'limdan iborat. Qon ay- 
lanish sistemasi rivojlangan. Nerv sistemasi og‘iz atrofi nerv halqasi va 
bo‘ylama nerv stvollaridan tashkil topgan. Sezgi organlari tilcha shaklda- 
gi organdan iborat.

Foronidlar germafrodit. Lichinkasi metamorfoz orqali rivojlanadi. 
Tuxumdan chiqqan lichinkasi akltinotroxa deyiladi. Lichinkaning tuzil
ishi troxoforaga biroz о ‘xshash. Foronidlar jinssiz ко ‘ndalangiga bo ‘linish 
orqali ham ko‘pay adi.

Paypaslagichlilarning filogeniyasi aniqlanmagan. Selom bo‘shlig‘i 
va qon aylanish sistemasining bo'lishi bilan ular halqali chuvalchanglarga 
o'xshab ketadi. Lekin tuxum hujayrasining maydalanishi va embrional 
rivojlanishi halqalilardan farq qiladi. Shuning bilan birga ular tuzilishi va 
rivojlanishidagi ayrim belgilar, xususan selomni uchga bo‘linishi, embrion
al rivojlanishidaorganlaming hosil bo‘lishi ikkilamchi og‘izlilar, ya’ni igna- 
terililarga о ‘xshaydi.



IGNATERILILAR (ECHINODERMATA) TIPI

Ignaterililar -  ikkilamchi tana bo‘shliqli hayvonlar, voyaga yetgan 
davrida tanasi radial simmetriyali bo‘ladi. Ко‘pchilik turlarining simmetri- 
yasi besh nurli. Lekin ignaterililaming radial simmetriyasi ikkilamchi xusus- 
iyatgaegabo‘Hshi bilan bo‘shliqichlilamingbirlamchi simmetriyasidan farq 
qiladi. Ignaterililaming ajdodlari va lichinkalari ikki tomonlama simmetriy- 
aga ega. Ignaterililar selomi yaxshi rivojlangan bo‘Hb, suyuqlik bilan to'lgan. 
Bu bo‘sh!iqda ichki organlari joylashgan. Selomning murakkab tuzilishi 
va undan bir qator sistemalaming hosil bo‘lishi bilan ignaterililar boshqa 
hayvonlardan keskin farq qiladi. Xususan, barcha ignaterililar uchun xos 
bo‘lgan ambulakral (suv-tomir) sistemasi selomdan kelib chiqadi.

Ignaterililaming terisi ostidagi biriktiruvchi to‘qimasida ohak plas- 
tinkalardan iborat skeleti joylashgan. Skelet plastinkalari tikan yoki nina- 
ga o‘xshab tana sirtiga turtib chiqib turadi. Ignaterililaming qon aylanish 
sistemasi bor; nafas olish organlari kuchsiz rivojlangan; maxsus ayirish 
sistemasi bo‘lmaydi. Nerv sistemasi sodda tuzilgan bo‘lib, ko‘pincha teri 
epiteliysi ichida yoki epiteliyning tana devoriga botib kirgan qismida joy
lashgan.

Ignaterililar ayrim jinsli hayvonlar. Ulaming tuxumidan erkin suzib 
yuradigan diplevrula lichinkasi chiqadi. Bu lichinka murakkab metamor- 
foz orqali voyaga yetgan hayvonga aylanadi.

Ignaterililar tipi 5000 dan ko‘proq dengizlarda yashovchi hayvonlami 
o‘z ichiga oladi. Tip Pelmatozoylar va Eleuterozoylar kenja tiplariga ajra- 
tiladi. Birinchi kenja tipga dengiz nilufarlari sinfi va qirilib bitgan bir necha 
sinflar kiradi. Eleuterozoylar sinfiga esa hozirgi 4 sinf: dengiz yulduzlari, 
ofiuralar, dengiz tipratikanlari va goloturiyalar sinflari hamda bitta qirilib 
ketgan ofiosistalar sinfi kiradi.

ELEUTEROZOYLAR (ELEUTHEROZOA) KENJA H PI

Tanasi yulduzsimon, sharsimon yoki ilonga o ‘xshash shaklda bo‘ladi. 
Skeleti sovutga o ‘xshash yoki qisman reduksiyaga uchragan. Og‘iz va 
anal teshiklari tanasining qarama-qarshi tomonlarida joylashgan. Erkin 
yashovchi hayvonlar; ambulakral sistemasi yordamida harakat qiladi.

432



DENGIZ YULDUZLARI (ASTEROIDEA) SINFI

Dengiz yulduzlari dengiz tubida turli chuqurlikda hayot kechiradi. 
Ayrim vakillari qirg‘oq bo‘yida, boshqalari esa bir necha ming metr chu
qurlikda uchraydi. Ular suvning sho‘rlanish darajasiga juda sezgir 
bo‘lganidan faqat ochiq dengizlarda yashay oladi. Tana diametri 70 sm 
gacha yetadi.

Tashqi tuzilishi. Tanasi yassi, besh nurli yoki ko‘p nurli yulduzga 
o ‘xshagan bo‘lib, markaziy diskdan  va nurlardan  tashkil topgan. 
Nurlarining soni 5 ta dan 13 ta gacha yoki ko‘proq bo‘lishi mumkin. Ta- 
nasining ostki tomonida diskning markazidan boshlanadigan ikki xil 
chiziqlami ko‘rish mumkin. Markazdan nurlarining chetlariga qarab taral- 
adigan chiziqlar radiuslar, ulaming oralig‘ida joylashgan markaziy dis- 
kning chetiga kelib taqaladigan kalta chiziqlar esa interradiuslar deyila- 
di. Markaziy diskining og‘iz teshigi joylashgan ostki tomoni oral, uning 
qarama-qarshi tomoni esa aboral tomon deyiladi. Aboral tomonda 
chiqaruv teshigi bo'ladi. Tanasining ostki tomonidan har bir nur bo‘ylab 
ambulakral egatcha o ‘tadi. Bu egatcha tubida maxsus o‘simtalar shaL 
lidagi ambulakral oyoqchalar joylashgan. Dengiz yulduzlari ana shu 
oyoqchalar yordamida harakat qiladi (205-rasm).

Tana devori bir qavat kiprikli epiteliy, uning ostida joylashgan birik- 
tiruvchi to'qima va tana bo‘shlig‘ini chegaralab turadigan ichki epiteliy- 
dan iborat. Biriktiruvchi to‘qima qavatida mezodermal ohak skelet hosil 
bo‘ladi. Oral tomonida skelet kuchliroq rivojlangan. Nurlar bo‘ylab ikki 
qator bo‘lib joylashgan ambulakral plastinkalar ambulakral egatchalar- 
ni yopib turadi. Markaziy diskning aboral tomonidagi interradiuslardan 
birining ustida mayda teshikchalari bo‘lgan madreopor plastinkasi joy
lashgan. Aboral tomonining sirtida mayda ohak ignalari bor. Ayrim vakil- 
larida bunday ignalardan ikkitasi birlashib, qaychiga o‘xshash organ pedit- 
sellyariyalami hosil qilishi mumkin.

Hazm qilish sistemasi. Oral tomonida joylashgan og‘iz teshigi qisqa 
halqum orqali xaltaga o ‘xshash oshqozonga ochiladi. Oshqozon qisqa va 
tor orqa ichakka о ‘tadi. Orqa ichagi aboral tomonining markazidagi chiqar- 
ish teshigi orqali tashqariga ochiladi. Oshqozondan har bir nur bo ‘ylab bir 
juftdan uzun naylar ketadi (206-rasm). Naylaming yon tomonida joylash
gan hazm qilish shirasi ishlab chiqaradigan xaltachalari jigar vazifasini 
bajaradi.

205-rasm. Ignaterililar. A -  dengiz yulduzi, В -  dengiz nilufari, D -  dengiz bodringlari, 
E -  dengiz tipratikani.

434



10

206-rasm. Dengiz yulduzining ichki tuzilishi.
1 -  og‘iz, 2 -  oshqozon, 3 -  anus, 4 -  jigar, 5 -  madreopor plastinka, 6 -  o ‘q organ, 
7 -  tosh nay, 8 -  ambulakral sistemasi halqa nayi, 9 -  ambulakral sistemasi radial nayi, 
10 -  ambulakral oyoqlar, 11 -  oyoqlar ampulasi, 12 -  qon aylanish sistsmasi halqa qon 
tomiri, 13 -  qon aylanish sistemasi radial qon tomiri, 14 -  halqum atrofi nerv halqasi, 
15 -  radial nervlar, 16 -  jinsiy bez.

Dengiz yulduzlari -  yirtqich hayvonlar. Ular ikki tavaqali mollyuskala? 
dengiz tipratikanlari va boshqa sekin harakatlanadigan umurtqasizlar bi
lan oziqlanadi. Kichikroq o‘ljani butunligicha yutadi. Yirikroq o ‘ljani esa 
og‘zidan tashqariga chiqariladigan oshqozoni bilan qoplab oladi. Bu holda 
oziq uning tanasidan tashqarida hazm bo‘ladi.

Ambulakral sistemasi harakatlanish uchun xizmat qiladi. Bu siste- 
ma suv bilan to‘lg‘azilgan naylardan iborat. Ambulakral sistemasi aboral 
tomondajoyilashgan madreoparplastinkadan boshlanadi. Plastinkadagi 
teshikchalar oral tomonga ketadigan tosh nayi bilan bog‘langan. Tosh 
nay oral tomonda halqumni o ‘rab turadigan halqa nay bilan tutashadi. 
Halqa naydan har bir nurga radial naylar ketadi. Radial naylaming ikki 
yonida kalta yon naychalar joylashgan. Har bir yon naycha bir tomon
dan tana bo‘shlig‘idagi qisqaruvchan pufakcha -  ampula bilan, ikkinchi 
tomondan oral tomondagi qisqarish xususiyatiga ega bo‘lgan ambulakral 
oyoqchalar bilan tutashgan. Oyoqchalar oral tomonidagi ambulakral 
egatchalarda 2 yoki 4 qator bo‘lib joylashgan uchida so‘rg‘ichlar bo'lgan 
o ‘simtalardan iborat. Tanasining harakatlanayotgan tomondagi ampula- 
lari va ambulakral oyoqchalarining galma-galdan qisqapushi tufayli den
giz yulduzi harakat qiladi. Bu quyidagicha sodir bo ‘ladi. Ampulalar qisqar- 
ganida suv ambulakral oyoqchalarga o ‘tadi; oyoqchalar cho‘zilib, biron

narsaga yopishadi. So‘ngra oyoqchalar qisqarib, suv ampulalarga tusha- 
di. Juda ko‘p oyoqchalaming birdaniga qisqarishi tufayli hay vonning ta
nasi asta-sekin oldinga siljiydi. Tosh nay devoridagi kiprikchalarning har- 
akati tufayli suv ambulakral sistemasi nayi orqali tana ichkarisiga oqadi. 
Ambulakral oyoqlardagi so‘rg‘ichlar yordamida dengiz yulduzlari qoy- 
alarga yopishib olib, tik ко ‘tarilishi mumkin. Ко ‘pchilik dengiz yulduzlarining

- halqa nayida pufakchaga o ‘xshash zahira suv saqlaydigan xaltachalar 
ham bo‘ladi. Ambulakral oyoqchalari yordamida dengiz yulduzlari soati- 
ga 3-5 m tezlikda harakatlana oladi.

Nafas olish organlari. Dengiz yulduzlari va dengiz tipratikanlari ta- 
nasining sirtida ichi bo‘sh yupqa devorli bo‘rtmalar joylashgan. Bu 
bo'rtmalar terijabralari deyiladi. Dengiz suvida erigan kislorod bo‘rtmalar 
devori orqali selom suyuqligiga o‘tadi. Selom suyuqligi tiniq va rangsiz, 
unda amyobasimon hujayralar bo‘ladi. Nafas olish jarayonida ambulakral 
sistemasi ham qisman ishtirok etadi.

Perigemal, ya’ni psevdogemal sistemasi. Perigemal sistemasi ham 
naylardan iborat bo‘lib, selomdan hosil bo ‘ladi. Bu sistema og‘izoldi halqa 
nayi va undan nurlar bo‘ylab ketgan radial perigemal naylardan iborat. 
Perigemal sistema ham selom suyuqligi bilan to‘lgan. Perigemal sistema
si naylari nerv sistemasini o‘rab turadi; nerv to‘qimalarini oziq moddalar 
bilan ta’minlash va himoya qilish vazifasini bajaradi.

Ayirish sistemasi. Ignaterililarning maxsus ayirish organlari 
bo‘lmaydi. Moddalar almashinuvi mahsulotlari asosan selom suyuqligidagi 
amyobasimon hujayralar tomonidan tana bo‘shlig‘i devorining eng yupqa 
joyidan, xususan teri jabralari orqali chiqarib tashlanadi. Amyobasimon 
hujayralami tideman bezlari va o‘q kompleksi organi ishlab chiqaradi. 
Tideman bezlar og‘izoldi halqa ambulakral nayida tosh kanal yonida joy
lashgan. 0 ‘q organi g ‘ovak to‘qimadan hosil bo‘lgan uzunchoq xaltaga 
o ‘xshash bo‘lib, tosh kanali yaqinida joylashgan.

Qon aylanish sistemasi ikkita halqa tomirlar va ulardan nurlar 
bo‘ylab ketadigan radial qon tomirlaridan iborat. Halqa tomirlardan biri 
og‘iz oldida, ikkinchisi aboral tomonidagi anal teshigi yaqinida joylashgan. 
Halqa tomirlar qon ishlab chiqaradigan o‘q organ bilan bog'langan. Igna- 
terililaming qon tomirlari perigemal sistemasi naylari ichida joylashgan 
bo‘lib, o‘z epiteliysi bo‘lmaydigan lakunlardan iborat. Ichak devori orqali 
qon suyuqligiga oziq moddalar o ‘tib turadi. Ignaterililar qoni umurtqali 
hayvonlaming limfa suyuqligiga o‘xshab ketadi.

0 ‘q kompleksi organlari tana diskining tik o ‘qi bo‘ylab joylashgan 
organlar, xususan ambulakral sistemasining madreopor plastinkasi, tosh 
kanal, o‘q organi va undagi qon aylanish sistemasi lakunlari, selomdan 
hosil bo‘lgan ikkita o‘q sinuslar hamdajinsiy sinusdan tashkil topgan.

Nerv sistemasi. Dengiz yulduzlarida bitta asosiy ektonevral (oral) 
va ikkita q o ‘ shimcha-giponevral va aboral nerv sistemasi bo‘ladi. 
Asosiy ektonevral nerv sistemasi og‘izoldi nerv halqasi va undan nurlar 
bo‘ylab ketadigan 5 yoki undan ko‘proq radial nervlardan iborat. Bu nerv 
sistemasidan chuqurroqda giponevral sistemasi joylashgan. Aboral nerv 
sistemasi esa markaziy diskning aboral tomonida selom epiteliysi ostida 
joylashgan nerv halqasidan va undan tarqaladigan radial nervlardan ibo
rat. Ektonevral sistemasi asosan sezgi vazifasini bajaradi. Birmuncha kam 
rivojlangan giponevral va aboral nerv sistemalari esa hayvon harakatini 
boshqarib turish uchun xizmat qiladi.

Sezgi organlari yaxshi rivojlanmagan. Ambulakral oyoqlari va 
nurlarining uchki qismida joylashgan kalta paypaslagichlar tuyg‘u organ
lari hisoblanadi. Har qaysi nurining uchidagi paypaslagichlari asosida bit- 
tadan oddiy ko'zchalari bo‘ladi. Ko‘zchalar ko‘z chuqurchasi tipida tuzil 
gan bo‘lib, faqat yorug‘lik sezishga yordam beradi. 0 ‘tkazilgan tajribalar 
dengiz yulduzlari hidni ham yaxshi ajrata olishini ko'rsatadi.

Jinsiy sistemasi. Dengiz yulduzlari ayrim jinsli. Jinsiy sistemasi sodda 
tuzilgan. Jinsiy bezlari shingilsimon shaklda, nurlarning asosida joylash
gan. Bezlaming yo‘li nurlarning oralig'iga ochiladi. Jinsiy hujayralari suv- 
ga chiqariladi. Tuxum hujayrasi suvda urugianadi.

Rivojlanishi. Tuxum hujayrasi to‘liq bir tekis bo‘linib, kipriklar bilan 
qoplangan blastulani hosil qiladi. Blastulaning pastki qutbi botib kirishi 
tufayli endodermal o‘rta ichak hosil bo‘ladi va blastula gastrulaga ayla- 
nadi. Mezoderma esa endodermal o ‘rta ichak hujayralarining blastotsel- 
ga ko‘chishi (immigratsiya) tufayli kelib chiqadi. Ichakning yuqori berk 
uchki qismi ajralib chiqib, selomni hosil qiladi. Blastula sirtki qavatining 
bir qismini botib kirishi natijasida oldingi ichak hosil bo‘ladi. Blastula blas- 
topori (birlamchi og‘iz) orqa chiqaruv teshigiga aylanadi yoki orqa chiqaruv 
teshigi blastopor o‘rnidavpaydo bo‘ladi. Ikkilamchi og‘iz teshigi ektoder- 
ma qavatining botib kirishi natijasida kelib chiqadi. Ana shuning uchun 
ignaterililar ikkilamchi og ‘izli hayvonlar (Deuterostomata) guruhiga kiriti- 
ladi. Shundan so‘ng orqa chiqaruv teshigi qorin tomonga siljiydi va lichin- 
ka ikki yonlama simmetriyali bo‘lib qoladi. Lichinkaning kipriklar cham-

ban faqat og‘iz atrofida saqlanib qoladi. Bu davrda lichinka diplevrula 
deyiladi. Hamma ignaterililaming tuxumidan chiqqan diplevrulasi bir-biriga 
о ‘xshash bo ‘ladi. Ignaterililar tipidagi sinflar diplevrula lichinkasining bun- 
dan keyingi rivojlanishi davomida turli darajada o‘zgarishi bilan bir-biri- 
dan farq qiladi. Dengiz yulduzlari lichinkalarida kipriklar chambari ikki 
qator -  og'izoldi va og'izorqasi halqalarini hosil qiladi. Bunday lichinka 
bipinnariya deyiladi.

Shunday qilib, barcha ignaterililaming lichinkasi dastlab ikkitomonla- 
ma simmetriyali bo‘ladi. Besh yoki undan ham ko‘proq nurli simmetriya 
keyinroq paydo bo'ladi. Nurli simmetriya selom bo‘shlig‘ining bir necha 
qismga bo ‘linib, ulardan ambulakral va boshqa selom sistemalarining paydo 
bo‘lishi natijasida kelib chiqadi.

Regeneratsiya. Dengiz yulduzlarida regeneratsiya xususiyati kuchli 
rivojlangan. Yulduz tanasidai kesib olingan bitta nurdan ham bir butun 
hay von rivojlanib chiqishi mumkin. Ayrim turlarida hatto nurlar о ‘z-o‘zidan 
ajralib ketib, yana regeneratsiya qilish orqali jinssiz ко ‘payish xususiyati- 
ga ega.

Tarqalishi va ahamiyati. Dengiz yulduzlari Dunyo okeanining ham
ma joyida, barcha normal sho‘rlangan dengizlarda uchraydi. Ular ay- 
niqsa tropik dengizlarda qirg‘oq yaqinida, maijon riflari orasida juda ko‘p 
bo'ladi. Yirik, ko‘p nurli yvidaz Acanthaster ning ignalari zaharli bo'ladi. 
Akantaster maijonpoliplar bilan oziqlanib, katta ziyon keltiradi. Binafsha- 
qizg'ish rangli Solaster ko‘pincha boshqa ignaterililarga hujum qiladi. Uzoq 
Sharq dengizlarida Asterias (208-rasm) va Patiria urag‘igamansub dengiz 
yulduzlari keng tarqalgan. Asterias amuriensis Uzoq Sharq dengizlari
da, Asterias rubens Barens dengizida ustritsa va midiya singari ovlana- 
digan qimmatbaho mollyuskalarni qirib, katta ziyon keltiradi.

DENGIZ TIPRITIKANLARI (ECHINOIDEA) SINFI

Dengiz tipritikanlari -  tanasi qattiq ohak ignalar bilan qoplangan den
giz tubida yashovchi bentos hayvonlar. Shakli sharsimon bo‘lib, tanasin- 
ing diametri 2-3 sm dan 15-20 sm gacha yetadi. Normal sho‘rlangan 
ochiq dengizlarda tarqalgan.

Tashqi tuzilishi. Sharsimon tanasi besh nurli simmetriyali bo‘ladi. 
Pastki biroz yassilashgan oral tomonida og‘iz teshigi, qarama- qarama

aboral tomonida anal teshigi, jinsiy organlarining beshta teshiklari va raa- 
dreopor plastinkasi joylashgan. Tanasini qoplovchi ignalari turlicha tuzil
gan. Birqancha vakillarida ignalari kalta, ingichka va o'tkir bo‘Isa, 
boshqalarida -  yo‘g‘on va uzun bo‘ladi. Og‘iz teshigidan tana sirti bo‘ylab 
beshta egatcha o‘tadi. Bu egatchalarda ambulakral oyoqchalar joylash
gan. Dengiz tipritikanlarining nurlari bo'lmasada, organlarining joylanishi 
ulaming besh nurli simmetriyali hayvonlar ekanligini ko‘rsatadi.

Tipritikanlar skeleti kuchli rivojlangan. Tanasining og‘iz va anal teshi
gi atrofidan tashqari hamma qismi ohak plastinkalardan iborat qattiq so- 
vut bilan qoplangan. Sovut skelet teri ostida ikki qator bo‘lib joylashgan 
o‘n juft meridional plastinkalar qatoridan iborat (qarang. 205-rasm). Bu 
plastinkalar qatorining 5 juftida juda ko‘p teshikchalar bo‘ladi. Teshikcha- 
lardan ambulakral oyoqchalar chiqib turadi. Ambulakral plastinkalar 
o ‘rtasida birmuncha yirikroq, interambulakral plastinkalar yotadi. Har bir 
interambulakral plastinka aboral tomonida joylashgan bitta jinsiy plastin- 
ka bilan tutashadi. Bu plastinkalarda jinsiy teshigi bo‘ladi. Jinsiy plas
tinkalardan birida juda ko‘p teshikchalar bo‘lib, u madreopor plastinka
si hisoblanadi.

Ayrim dengiz tipritikanlarining ignasi judakatta, ba’zan tana diametriga 
nisbatan 2-3 marta uzun bo‘ladi. Oddiy ignalari orasida qisqichga o'xshash 
ignalar -  peditsellyariyalar joylashgan. Har bir peditsellyariya harakatchan 
poyacha va tishli ombirchadan iborat. Peditsellyariyalaming tuzilishi va 
vazifasi har xil; ulardan ko‘pchiligi tana sirtiga tushgan ekskrementlami 
maydalab, tanani tozalash, boshqalari esa himoya uchun xizmat qiladi. 
Ulaming har birida uch juftdan zahar bezlari bo‘ladi.

Dengiz tipritikanlari og‘iz bo‘shlig‘ida chaynash organi -  arastufonari 
joylashgan. Arastu fonari 25 ta ohak to‘sinchalar va plastinkalardan tuz
ilgan. Bu plastinkalardan beshtasi uzun va o‘tkir cho'qmorga o ‘xshash 
bo‘lib, og‘iz teshigini o ‘rab turadigan tishlami hosil qiladi. Arastu fonari 
va uning plastinkalari maxsus muskullar yordamida o ‘zaro harakatchan 
qo'shilgan. Dengiz tipritikanlari selomi juda keng bo‘ladi. Barcha organ
lari shu selomda joylashgan.

Ovqat hazm qilish sistemasi yupqa devorli ichakdan iborat. Ichagi 
uzun bo'lganidan selom bo‘shlig‘ida buralib joylashgan. Ichagming ham
ma qismlari deyarli bir xil yo‘g‘onlikda bo‘lib, faqat ichak devori tuzilish- 
ini tekshirib oldingi, о ‘rta va keyingi ichak bo ‘limlarini farq qilish mumkin.

439



0 ‘rta ichakning oldingi qismi bo'ylab ingichka naycha o‘tadi. Naychan- 
ing ikki tomoni ham ichak bo‘shlig‘iga ochiladi. Naychaga oziq bilan bir- 
ga yutilgan suv o‘tib turadi. Shu sababdan ichak nafas olish vazifasini 
ham bajarishi mumkin. Dengiz tipritikanlari turli mayda hayvonlar yoki 
suv o‘tlari bilan oziqlanadi. Ular suv o‘tlarini o ‘tkir tishlari yordamida 
toshlar ustidan qirib oladi. Ayrim turlari ko‘p mikdorda balchiq yutib, un- 
dan organik qoldiqlami ajratib oladi.

Nafas olish organlari. Ко ‘pchilik dengiz tipritikanlarining og ‘iz teshigi 
atrofida 5 juft kalta teri jabralari joylashgan. Ambulakral sistemasi ham 
nafas*olishda ishtirok etadi. Ambulakral, perigemal, qon aylanish va nerv 
sistemalari dengiz yulduzlarinikiga birmuncha o‘xshash tuzilgan.

Jinsiy sistemasi. Dengiz tipritikanlari -  ayrim jinsli hayvonlar. Orqa 
ichagi atrofida beshta jinsiy bezlari (tuxumdonlar yoki urug‘donlar) joy
lashgan. Bezlaming yo‘li aboral tomondagi beshta jinsiy plastinkalaming 
sirtiga ochiladi. Tuxum hujayrasi tashqi muhitda urug'lanadi.

Dengiz tipritikanlarining 800 dan ortiq turi tarqalgan, Ular tuzilishiga 
ko‘ra to‘g ‘ri va noto‘g‘ri tipritikanlar kenja sinflariga ajratiladi. To‘g‘ri 
dengiz tipritikanlari ко‘pchilik turlami o ‘z ichiga oladi. Ulaming sharsi
mon tanasidagi radiuslari bir xil rivojlangan. Anal teshigi aboral tomoni 
o‘rtasida joylashgan. Shimoliy va Uzoq Sharq dengizlarida Strongylo- 
centrotus ko‘p uchraydi. Shimoliy Atlantikada tarqalgan yirik Echinus 
jinsiy bezi oziq-ovqat sifatida foydalaniladi. Tropik dengizlardagi maijon 
riflari orasida uchraydigan Heterocentrotus ignalari uzun va yo‘g ‘on 
bo‘ladi. Diadema tipritikanining ingichka va mo‘rt ignalari zaharli bo'ladi.

Noto‘g ‘ri dengiz tipritikanlari (Jrregularia) kenja sinfi vakillarida 
anal teshigi tana diskining chetida joylashgan. Tanasi juda kuchli yassi- 
lashgan disk yoki yurak shaklda bo'ladi. Ambulakular oyoqlari tanasining 
ustki tomonida joylashganligi tufayli harakatlanish vazifasini bajarmaydi, 
faqat nafas olish uchun xizmat qiladi. Ularda anal teshigini bir tomonga 
surilishi og‘iz teshigini ham oldingi tomonga biroz siljishiga, binobarin ra
dial simmetriya belgilarini kamayib, qisman bilateral simmetriya belgilari- 
ni paydo bo‘lishiga sabab bo‘lgan. Bu esa o‘z navbatida jinssiz bezlar 
sonining qisqarishiga olib kelgan. Noto‘g‘ri dengiz tipritikanlari loy yoki 
qumli bentosda hayot kechiradi.

GOLOTURIYALAR, YA’NI DENGIZ KO‘ZACHALAM
(HOLOTUROIDEA) SINFI

Goloturiyalar, ya’ni dengiz ko‘zachalari (qarang: 205-rasm) skeleti 
reduksiyaga uchragan, bilaterial simmetriyali hayvonlar 600 ga yaqin turi 
ma’lum.

Tashqi tuzilishi chuvalshangga o'xshash cho‘ziq. Ayrim vakillarm- 
ing uzunligi 1 m ga yetadi. Tanasi bir uchida paypaslagichlar bilan o‘rgan 
og‘iz teshigi, qarama-qarshi tomonida esa anal teshigi joylashgan. Asosiy 
tana o‘qi gorizontal joylashganligidan oral qutbi tanasining oldingi tomoni, 
aboral qutbi esa keyingi tomoni hisoblanadi. Oldindan orqaga beshta 
egatchalar ketgan. Har qaysi egatchada ikki qatordan ambulakral oyo- 
qchalari yaxshi rivojlangan bo‘lib, so‘rg‘ichlar bilan ta’minlangan. Ikkita 
ustki egatchalardagi ambulakral oyoqchalari yaxshi rivojlanmagan. Ayrim 
goloturiyalaming oyoqchalari umuman bo‘lmaydi.

Goloturiyalar og‘iz teshigi atrofida beshta oddiy yoki shoxlangan 
murakkab paypaslagichlari bor. Paypaslagichlar ambulakral oyoqcha- 
larining o'zgarishidan kelib chiqqan bo‘lib, har xil tuzilgan. Ayrim turlarin
ing paypaslagichlari kalta bo‘ladi. Ular yordamida hayvon balchiq yoki 
qumni qamrab olib, undan oziqni ajratib oladi. Boshqalarining paypas- 
ligichlari kuchli shoxlangan bo‘lib, ular yordamida turli mayda jonivor- 
lami tutadi.

Hazm qilish sistemasi uzun naysimon ichakdan iborat. Ichakning 
keyingi qismi kengayib, kloakaga aylanadi. Kloakaga himoya vazifasini 
bajaradigan ingichka naychalardan iborat bezlar -  kyuverov organin- 
ing yo‘li ochilgan. Naychalaming umumiy soni 10 dan 100 tagacha yetishi 
mumkin. Ulaming bir uchi berk, ikkinchi uchi kloaka bilan bog‘langan. 
Hayvonga biron narsa tegib ketganida kyuverov organi kloaka teshigidan 
otilib chiqib, unga yopishib qoladi.

Nafas olish organlari. Selom bo‘shlig‘ida kloakaning ikki yonida 
ikkita yirik yupqa devorli xaltachalar -  suv o'pkalari nafas olish vazi
fasini bajaradi. 0 ‘pkalaming keyingi qismi birlashib, umumiy nay bilan 
kloakaga ochiladi. Dengiz ko‘zachalari suvni kloakasi orqali dambadam  
so‘rib olishi va chiqarib turishi tufayli nafas oladi. Suvda erigan kislorod 
yupqa o ‘pka devori orqali selom suyuqligiga o‘tadi.

Ayirish organlari. Suv o ‘pkalari qisman ayirish organsi vazifasini ham 
bajaradi. Modda almashinuv mahsulotlari suv o'pkalaridan diffuziya yo‘li

bilan chiqib ketadi. Selom suyuqligidagi amyobotsit hujayralar modda almash- 
inuv mahsulodarini qamrab olib, o‘pka devori orqali suvga chiqib ketadi.

Ambulakral sistemasi boshqa ignaterililar singari halqasimon ambu
lakral naydan va undan boshlanadigan beshta radial naylardan iborat. 
Radial naylar kalta naychalar orqali ambulakral oyoqlar va ampulalar 
bilan tutashgan. Dengiz ko'zachalari ham dengiz yulduzlari singari qorin 
qismida uch qator bo‘lib joylashgan ambulakral oyoqchalar yordamida 
harakatlanadi. Oyoqsiz goloturiyalarning faqat halqa nayi bor; radial nay
lari bo‘lmaydi.

Qon aylaiish sistemasi yaxshi rivojlangan bo‘lib, og‘izoldi halqa qon 
tomiri va undan boshlanadigan 5 ta radial lakunlardan iborat. Halqa qon 
tomirdan yana 2 ta yirik orqa va qorin sinuslari chiqadi. Mayda qon tomirlar 
suv o‘pkalari devorini ham to‘r shaklida o‘rab oladi. Shuning uchun kislorod 
suvdan dastlab qonga, undan esa tana bo‘shlig‘igao‘tadi. Perigemal siste
masi faqat radial naylardan iborat. Nerv sistemasi dengiz yulduzlariniki- 
ga o‘xshaydi. Lekin endonevral sistemasi bo‘lmaydi. Paypaslagichlari 
tuyg‘u organi hisoblanadi. Ko‘zlari bo‘lmaydi. Ayrim goloturiyalarda sta- 
totsistlarbo‘ladi.

Jinsiy sistemasi. Ко‘pchilik turlari ayrim jinsli. Jinsiy bezi bir boy- 
lam uzun naychalardan iborat. Naychalar bitta umumiy yo‘l bilan tanas- 
ining oldingi qismiga yaqin joyda (orqa tomonda) tashqariga ochiladi. 
Oyoqsiz goloturiyalarning bir qancha turlari germafrodit bo‘lib, jinsiy naylari 
tuxum va urug‘ hujayralarni ishlab chiqaradi.

Dengiz ko‘zachalarining avtotomiya xususiyati juda yaxshi rivojlan
gan. Ularkuchli ta’sirlanganidakloakasi yirtilib, undan ichki organlarining 
bir qismini (ichagi, chap o‘pkasi) yoki hammasini chiqarib tashlaydi. Shun- 
dan so‘ng hayvon qisqa muddatda yetishmagan ichki organlarini qayta 
tiklaydi. Oyoqsiz goloturiyalar esa tanasining keyingi qismini uzib tashlash 
xususiyatiga ega. Uzilib qolgan qismlardan yetishmagan organlari qay- 
tadantiklanadi.

Rivojlanishi. Tuxumlari suvda urug‘lanadi. Tuxumdan barcha igna- 
terililarga xos bo‘lgan diplevrula lichinkasi chiqadi. Diplevrula goloturiy- 
alarga xos bo‘lgan aurikulyariya lichinkasiga aylanadi. Aurikulyariyan- 
ing tanasi oval shaklda, qorin tomonidagi kipriklar bilan o‘ralgan chuqur- 
chasida og‘iz teshigi bor. Aurikulyariya suv tubiga cho‘kib, voyaga yet
gan goloturiyaga aylanadi.

Goloturiyalar sinfi 5 turkumga bo‘Unadi.

1. Daraxtsimon paypaslagichlilar (D endrochirota) turkumi. 
Paypaslagichlari uzun, daraxtga o ‘xshash shoxlangan bo‘lib, tanasi ich- 
iga tortiladi. Bu turkumning vakillari sifatida dengiz bodringlari 
(Cucumaria)ni ko‘rsatish mumkin. Ulardan bin S.frondosa ning uzunli- 
gi 50 sm bo‘lib, Barens dengizida uchraydi. Dengiz bodringlarining bir 
necha turi ovlanadi.

2. Qalqonsimon paypaslagichlilar (Aspidochirota) turkumiga 
shoxlanmaydigan kalta paypaslagichli goloturiyalar kiradi. Haqiqiy golo
turiyalar (Holothuria) urug‘i turlari ancha yirik (50 sm gacha) bo‘lib, 
tropik dengizlarda tarqalgan. Ular ovlanadi Yaponiya, Xitoy kabi Osiyo 
mamlakatlarida trepanglar (Stichopus) go‘shti uchun ovlanadi. Ichki 
organlari chiqarib olinib, quritilgan trepanglar sotishga chiqariladi. Ulam- 
ing qattiq skeleti rivojlanmaganligi tufayli go'shti yumshoqbo‘ladi. Uzoq 
Sharq dengizlarida tarqalgan yapon trepangi (S. japonicus) ning uzun- 
ligi 20 sm ga yetadi.

3. Yonoyoqlilar (Elasipoda) turkumi. Qorin tomoni yassi, tanas
ining yon tomonida yirik ambulakral oyoqlari joylashgan. Ancha chuqur- 
likda yashaydigan Elpidia tanasi rangsiz, tiniq bo‘ladi.

4. Bochkasimonlar (Molpadonia) turkumi. Tanasi yo‘g ‘on, bal- 
chiqqa ko‘milib yashaydi. Tanasidan ajralib chiqqan dum qismida ambu
lakral oyoqlari bo'lmaydi.

5. Oyoqsizlar (Apoda) turkumi. Oyoqlari bo‘lmaganligi tufayli 
tanasining tashqi ko‘rinishi chuvalchangni eslatadi. 0 ‘rtayer va Qora den- 
gizda tarqalgan.

ILONDUMLILAR, YA’NI OFIURALAR 
(OPHIUROIDEA) SINFI

Tashqi tuzilishi. Ofiuralar tashqi ko‘rinishidan dengiz yulduzlariga 
o ‘xshab ketadi. Lekin ulardan ko‘pchilik belgilari bilan farq qiladi. Ta
nasi besh nurli simmetriyaga ega bo‘lib, markaziy diskdan va nurlardan 
iborat. Dengiz yulduzlaridan o'laroq ofiuralaming nurlari markaziy dis
kdan keskin ajralib turadi. Nurlari uzun va ingichka, ba’zan dixotomik 
shoxlangan. Nurlari ichida ichak yoki jinsiy bezlari bo‘lmaydi. Tanasin- 
ing ostki tomonida og‘zi bor; chiqarish teshigi bo‘lmaydi. Nurlarining 
skeleti yaxshi rivojlangan. Skelet plastinkalari nurlarida 4 qator bo‘lib

joylashgan. Ulardan 2 qatori ikki yon tomonida, bittadan qatorlari oral 
va aboral tomonida joylashgan; Nurlarining ichida o ‘q skeleti 
(umurtqalar) rivojlangan.

Hazm qilish sistemasi og‘iz bo‘shlig‘i vaburmali oshqozondan ibo
rat. Orqa ichagi, anal teshigi va jigar o'simtasi bo‘lmaydi.

Ambulakral sistemasi dengiz yulduzlarinikidan birmuncha farq qiladi. 
Madreopor plastinkasi oral tomonda joylashgan, unda faqat bitta teshik 
bo‘ladi. Ambulakral oyoqchalarida ampulalar va so‘rg‘ichlar bo‘lmaydi. 
Oyoqchalar nafas olish va qisman tuyg‘u vazifasini bajaradi. Ofiuralar 
nurlarini ilonga o‘xshab egib harakat qiladi. Selomi yaxshi rivojlanmagan; 
faqat markaziy nerv diskidabo‘ladi. Selom torayib nurlarining ichigaham 
kiradi.

Nafas olish va ayirish organlari rivojlanmagan.
Perigemal sistemasi halqumoldi halqasidan va beshta radial tomirlar- 

dan iborat. Bundan tashqari jinsiy bezlar bilan bog‘langan aboral halqa 
qon tomiri ham bor.

Qon aylanish sistemasi dengiz yulduzlarinikiga о ‘xshash tuzilgan. 
Og'izoldi halqa tomiridan nurlarga radial qon tomirlari ketadi. Birmuncha 
mayda turlarining qon aylanish sistemasi reduksiyaga uchragan.

Nerv sistemasi. Ektonevral sistemasi og‘izoldi halqasi va oral to
monida joylashgan 5 ta radial nervlardan iborat. Radial nervlar va og‘izoldi 
nerv halqasi to‘qimalarga botib kirgan. Giponevral sistemasi ham ancha 
chuqur joylashgan. Nurlaming harakatchanligi va bo ‘g ‘imlarga bo ‘linganligi 
tufayli radial giponevral tomirlar bo‘ylab kichikroq nerv tugunlari hosil 
bo‘ladi. Endonevral sistemasi kuchsiz rivojlangan nerv halqasi va 5 ta 
qisqa nervlardan iborat.

Jinsiy sistemasi. Ofiuralar ayrim jinsli. Diskining oral tomonidagi 
nurlarining asosida 5 juft jinsiy teshiklari joylashgan. Bu teshiklar o ‘nta 
jinsiy xaltalarga ochiladi. Jinsiy xaltalarda jinsiy hujayralar saqlanadi. 
Urg‘ochilaming jinsiy xaltachalarida tuxumlari birmuncha vaqt rivojla
nadi.

Ofiuralar xilma-xil rangli. Dengiz yulduzlari singari hayot kechiradi. 
Ко‘pchilik turlari nurlarini avtotomiya qilish xususiyatiga ega. Ayrim turlari 
tanasini ikkigabo‘linishi orqali jinssiz ko‘payadi.

PELMATOZOYLAR, YA’NI POYACHALI 
IGNATERILILAR (PELMATOZOA) KENJA TIPI

Suv tubiga poyachasi yoki aboral tomoni bilan yopishib hayot kechiradi. 
Ayrim turlari voyaga yetgan davrida erkin yashaydi. Tanasi xaltaga yoki 
sharga о ‘xshash yoki kosacha shaklida bo‘lib, skelet plastinkalari bilan 
qoplangan. Og‘zi, anal teshigi, ambulakral va jinsiy sistemalarining 
teshiklari ustki (oral) tomonida joylashgan.

DENGIZ NILUFARLARI (CRINOIDEA) SINFI

Dengiz nilufarlari -  o ‘troq yashovchi eng qadimgi hayvonlar; Igna- 
terililar tipining eng yuksak, lekin hozir yo'qolib borayotgan sinfi. Paleo- 
zoy va Mezozoy eralarida dengizlarda keng tarqalgan. Hozirgi turlari soni 
700 ga yaqin.

Tashqi tuzilishi. Qadimgi dengiz nilufarlari o ‘troq yashagan, tanasi 
suv ostiga yopishib turadigan poyacha ustida joylashgan. Hozirgi ко‘pchilik 
nilufarlaming poyachasi bo‘lmaydi. Maxsus mo‘ylovlar yordamida suv 
tubiga yopishib oladi yoki erkin suzib yuradi. Dengiz nilufarlarining tanasi 
kosachaga o‘xshaydi. Kosachadan beshta qo‘li boshlanadi. Qo‘llar ko
sacha yaqinida shoxlanganligi tufayli ulaming soni o ‘nta bo‘lib qoladi. 
Ayrim nilufarlaming qo‘li ketma-ket bir necha marta shoxlangan. Poy- 
chasi bir necha qator bo‘lib joylashgan, o ‘zaro harakatchan qo‘shilgan 
ohak bo‘g ‘imlardan iborat. Ayrim bo‘g ‘imlarida harakatchan va 
bo‘g ‘imlarga bo'lingan mo‘ylovlari ham bor. Pastki mo‘ylovlari suv osti
ga yopishish vazifasini bajaradi. Poyasiz nilufarlarda bunday mo‘ylovlar 
aboral tomonida joylashgan markaziy plastinkadan chiqadi. Aboral tomo
nining o‘rtasida og‘iz teshigi joylashgan. Og‘iz teshigidan qo‘llar tomon
ga ambulakral egatlar chiqadi. Egatlar ham qo'llar singari ikkiga ajralib, 
qo‘llar bo‘ylab ketadi. Nilufarlaming ikki yonida pinnulalar deb ataladi- 
gan o ‘simtalar bo‘ladi. Ambulakral egatlar pinnullalarda ham bor. Egat
lar ichida juda ko‘p so‘rg‘ichsiz ambulakral paypaslagichlar joylashgan. 
Paypaslagichlar nafas olish va tuyg‘u vazifasini bajaradi.

Hazm qilish sistemasi nayi og‘iz teshigi, halqum va ichakdan ibo
rat. Anal teshigi kosachaning oral tomonidagi interradiuslaming birida 
joylashgan. Ichak bo‘shlig‘iga jigar yo‘li kelib qo‘shiladi. Nilufarlar may
da plankton organizmlar va detrit bilan oziqlanadi.

Ambulakral sistemasi og‘izoldi halqasi va beshta radial naylardan 
iborat. Naylar qo‘llaming soniga mos ravishda shoxlangan va pirovardi- 
da ambulakral paypaslagichlar ichiga kirgan. Og‘izoldi halqa kanali bir 
necha mayda tosh kanallar bilan tutashgan. Tosh kanallar teshikchalar 
orqali tana bo‘shlig‘iga ochiladi. Nilufarlar kosachasi devorida ham juda 
ko‘p mayda teshikchalar bo‘ladi. Bu teshikchalar orqali tana bo‘shlig‘i 
tashqi suv muhiti bilan bog'langan. Teshikchalar madreopor plastinkasi 
vazifasini o‘taydi.

Ayirish va nafas olish sistemasi rivojlanmagan.
Qon aylanish sistemasi og'izoldi halqa lakunlar va undan qo‘llarga 

hamda pinnullalarga ketadigan radial lakunlar sistemasidan iborat.
Perigemal sistemasi juda kam rivojlangan bo‘lib, perigemal 

halqasidan va 5 taradial naylardan iborat. Selom bo‘shlig‘i torayib, g ‘ovak 
to‘qima bilan to‘lgan. Dengiz nilufarlarida selomdan maxsus besh kam- 
erali bo‘shliq -  sinus hosil bo‘ladi. Kosachaning aboral tomonidajoylash- 
gan sinusning ichki devori epitehy bilan qoplangan bo‘lib, ichki tomondan 
yupqa parda bilan 5 ta kameraga bo‘lingan.

Jinsiy sistemasi. Dengiz nilufarlari ayrim jinsli. Jinsiy sistemasi o‘ziga 
xos tuzilgan. Besh kamerali sinus ustidan yuqori tomonga g‘ovak o‘q 
organi ko‘tariladi. 0 ‘q organning uchki qismi jinsiy bezlami hosil qiladi. 
Bezlardan qo‘llarga beshta shoxcha chiqadi. Shoxchalar qo'llar soniga 
mos ravishda shoxlangan. Shoxlaming uchi pinnulalarga kirib, uchki qismi 
yopiq g ‘ovak jinsiy qopchalami hosil qiladi. Jinsiy qopchalar devoridagi 
hujayralardan tuxum yoki urug‘ hujayralari yetiladi. Yetilgan jinsiy hu- 
jayralar pinnulla devorini yorib, tashqi muhitga chiqadi.

Rivojlanishi. Dengiz nilufarlarining kiprikli lichinkasi dengiz tipriti
kanlari singari pluteus deb yuritiladi. Pluteus 4 juft qo‘llar yordamida 
planktonda muallaq suzib yuradi. Poyasiz nilufarlar tuxumidan chiqqan 
lichinkasi bochkaga o ‘xshash, og‘zi va anal teshigi bo'lmaydi. Lfchinka 
bir necha vaqt suzib yurib, oldingi tomoni bilan suv tubiga yopishadi. Key- 
inchalik bu tomoni ingichkalashib poyachani, orqa tomoni esa ko‘tarilib, 
kosachani hosil qiladi. Kosachasining chetlaridan o‘qlar hosil bo'ladi. 
Bundan so‘ng lichinkaning poyachasi sinib, uning ustki bo‘g‘imidan marka
ziy plastinka hosil bo‘ladi. Markaziy plastinkadan mo‘ylovlar o‘sib chiqib, 
hayvon voyaga yetgan davriga aylanadi.

IGNATERILILAR FILOGENIYASI

Ignaterililar tuzilishining xilma-xilligi ulaming kelib chiqishini tushunt- 
irishni qiyinlashtiradi. Anal tesliigining blastopor o ‘mida paydo bo'lishi, 
mezodermaning kelib chiqishi va nihoyat uch bo‘g‘imli lichinkasi ulami 
ikkilamchi og'izli hayvonlar ekanligini ko‘rsatadi.

Ignaterililaming kelib chiqishini ulaming hammasi" uchun umumiy 
bo‘lgan diplevrula lichinkasi orqali tushuntirish mumkin. Diplevrulaning 
tuzilishi ignaterililaming ajdodlari ikki tomonlama simmetriyali oligomer 
(kam bo‘g‘imli) erkin harakatlanadigan hayvon bo‘lganligini ko‘rsatadi. 
Ulaming og‘iz teshigi tanasining oldingi tomoniga, anal teshigi keyingi 
tomoniga yaqinroq joylashgan; selom bo‘shlig‘i 3 juft xaltachalarga ajral- 
gan. Bunday gipotetik organizm faqat ignatanlilamigina emas, balki ham- 
ma ikkilamchi og'izlilaming ham ajdodi bo‘lishi mumkin. Chunki Chalax- 
ordalilar va Pogonoforalar voyaga yetgan davrida ham tanasi uchta 
bo‘g‘imdan iborat. Ayrim chalaxordalilar lichinkasi ignatanlilaming diplev
rula lichinkasiga о ‘xshash bo ‘lib, selomi uchga bo‘lingan. Xordalilar, xusu- 
san lansetnikning embrional rivojlanishida ham selom uchta bo‘limdan 
iborat bo‘lgan davmi o ‘tadi. Voyaga yetgan hayvondan tana bo’limlari 
oxirgi juft selomni ikkilamchi tarzda bo ‘linishi natijasida kelib chiqadi. Bi
lateral erkin yashovchi ajdodlarning o ‘troq yashashga o‘tishi bilan dast
labki radial simmetriyali ignaterililar kelib chiqqan. Dastlabki hayvonlar 
oldingi og‘iz tomoni bilan suv tubiga yopishganligi tufayli og‘iz teshigi orqa- 
ga, ya’ni substratdan uzoqroq tomonga asta-sekin ко‘chib o‘tib, orqa to
moni oral qutbiga aylangan. Selom xaltalari ham o‘z joyini o'zgartirib, 
organlarning bilaterial joylashishi o ‘miga asimmetrik joylashish kelib 
chiqqan. Terida ohak plastinkalardan iborat himoya skeletining paydo 
bo‘lishi bilan qirilib ketgan dastlabki ignaterililardan karpoidlar (Car- 
poidea) va keyinroq sharsimon ignaterililar -  sistoidlar (Cystoidea) kelib 
chiqqan. Haqiqatan ham silur davrida keng tarqalgan sistoidlar asimmetrik 
tuzilishga ega bo'lgan. Ulaming oral tomoni markazida og‘iz teshigi, 
og‘izdan chetroqda asimmetrik tarzda anal, jinsiy va madreopor teshiklari 
joylashgan.

O'troq yashashga о ‘tgan hayvonlar og‘iz teshigi atrofida keyinchalik 
suvdan oziq zarralarini yig‘ishga moslashgan kiprikli radial ambulakral 
egatchalar paydo bo‘lgan. Tabiiy tanlash tufayli bu egatchalar eng qulay 
holatni egallagan va ulaming soni doimiy 5 ta bo‘lib qolgan. Evolyutsiya

447



jarayonida skelet plastinkalari va ichki organlaming joylashishi ham egatch- 
alaming joylashishiga, ya’ni radial simmetriyaga moslasha borib, besh 
nurli simmetriya kelib chiqqan. Eng so'nggi navbatda ovqat hazm qilish 
va jinsiy sistemasi radial simmetriya holatiga ega bo‘lgan. Chunki hozirgi 
ignaterililar orasida goloturiyalar, dengiz tipritikanlari va nilufarlaming ichagi 
naysimon tuzilgan, goloturiyalaming jinsiy bezlari esa bitta bo‘ladi. Hozir
gi ignaterililar tuzilishining bir qancha xususiyati, xususan tosh kanali, o ‘q 
organi va madreopor plastinkasining ekssentrik joylashishi nurli simmetriy
aga mos kelmaydi.

CHALAXORDALILAR (HEMICHORDATA) TIPI

Tuban tuzilgan ikkilamchi og'izli hayvonlar. 100 ga yaqin tori ma’lum. 
Dengizlarda yakka holda suv tubidagi loyga ко ‘milib yoki koloniya bo ‘lib 
hayot kechiradi. Tanasi bilaterial simmetriyali; xartum (bosh qalqoni), 
yoqacha va gavdadan tashkil topgan. Selom bo‘shlig‘i xartumida bitta, 
yoqacha va gavdasida esa bir juftdan bo‘ladi. Chalaxordalilar ichak de- 
vorida notoxord deb ataladigan xartumni tutib turadigan organ hosil 
bo‘ladi. Ichak devorida juft jabra yoriqlarining bo‘lishi ulami xordalilar 
tipi bipan yaqinlashtiradi (208-rasm).

Bu tipga ichak bilan nafas oluvchilar va qanot jabralilar sinflari kiradi.

ICHAK BILAN NAFAS OLUVCHILAR 
(ENTEROPNEUSTA) SINFI

Dengiz tubida in qazib yashaydigan 70 ga yaqin vakillari ma’lum. 
Ko'pchilik turlari bir necha santimetr, ayrimlari esa 2,5 m ga yefadi.

Tashqi tuzilishi. Tanasi xartumcha, yoqacha va tana deb ataladigan 
uchta bo'limdan iborat. Xartumchasi yong‘oqsimon shaklda, uning in- 
gichkaroq asosini yoqacha o‘rab turadi. Gavdasi oldingi qismining yon 
tomonlarida ikki qator mayda jabra yoriqlari joylashgan. Butun tana yu- 
zasini bir qavat kiprikli epiteliy hujayralari qoplab turadi. Epiteliy qavati 
ostida halqa va bo ‘ylama silliq muskul qavatlari joylashgan.

Ovqat hazm qilish va nafas olish sistemalari og‘iz teshigining qor
in tomonida xartumming asosida bo‘ladi. Halqumi yoqachada joylash
gan. Halqumining ustida uning oldingi qismidan xartumning ichiga to-

mon ketgan notoxord joylashgan. Notoxord ichak devoridan hosil bo‘lgan 
o ‘simta bo‘lib, uning nayi juda tor, devori yirik vakuolali hujayralardan 
iborat. Notoxord xordalilaming xordasi singari ichak ustida joylashgan. 
Notoxord ham embrional rivojlanish davrida embrion ichagining endo- 
dermahujayralaridan hosil bo‘ladi. Notoxord xartum asosini mustahka- 
mlab turadi (qarang: 207-rasm). Halqumi qizilo‘ngach bilan tutashgan. 
Qizilo‘ngachning yon devorlarida ikki qator jabra yoriqlari joylashgan. 
Jabra yoriqlari orasidagi to‘siqlar qon tomirlari bilan ta’minlangan. Qon 
tomirlariga jabra yoriqlari orqali oqadigan suvdan kislorod diffuziya yo‘li 
bilan o ‘tadi. 0 ‘rta ichagi oldingi qismining yon tomonlarida juda ko‘p 
yon xaltachalari jigar funksiyasini bajaradi. 0 ‘rta ichakning nayga 
o‘xshash ikkinchi qismi opqa ichakka o'tadi. Orqa ichagi anal teshigiga 
ochiladi.

Tana bo‘shlig‘i -  selom xartumida tor nayga o'xshash saqlanib qol
gan bo‘lib, yoqacha va gavdasida bir juft (chap va o ‘ng) xaltachalami 
hosil qiladi.

Qon aylanish sistemasi yaxshi rivojlangan qorin va orqa qon 
tomirlaridan iborat. Orqa qon tomiri yoqachasi orqali xartumga o ‘tadi v& 
bu yerda kengayib, qon lakunini hosil qiladi. Bu joyda modda almashinuv 
mahsulotlari to‘planib, xartum selomiga, undan xartum teshigi orqali 
tashqariga chiqarib yuboriladi. Orqa qon tomiri orqali qon oldinga oqadi;

207-rasm. Ichak bilan nafas 
oluvchilaming tuzilishi.
A -  Saccoglossus kowalevskyi 
(tanasi xartumcha, yoqacha va 
gavdadan iborat), В -  Ptychodera 
minuta tanasi oldingi qismi kesmasi:
1 -  jabra yoriqlari, 2 -  qon tomirlari 
chigali, 3 -  perikard, 4 -  xartum 
teshikchasi, 5 -  orqa nerv, 6 -  orqa 
qon tomiri, 7 -  jabra, 8 -  qorin qon 
tomiri, 9 -  q iz ilo ‘ngach,
10 -  halqum, 11 -  yurak lakuni,
12 -  notoxord, 13 -  xartum  
muskullari.

u yerdan qisman jabralarga ketadigan juft tomirlarga o‘tadi. Jabra yoriqlari 
devorida qon tomirlari lakunlar to‘rini hosil qiladi, bu yerda oksidlangan 
qon qorin tomirlariga keladi. Qonning asosiy qismi esa xartum lakuniga 
keladi; u yerdan ikkita halqumoldi tomirlari bilan halqumni aylanib o‘tib, 
qorin qon tomirlariga kelib quyiladi. Qon qorin tomiridan tananing keyingi 
tomoniga oqadi va ichak yonidagi qon tomirlari orqali orqa qon tomiriga 
kelib quyiladi. Qonning qon tomirlari bo‘ylab harakatlanishi xartum bilan 
qon lakuni oralig‘ida joylashgan muskulli pufakchaga o'xshash yurakning 
ritmik qisqarishi va kengayishi bilan bogiiq. Muskullar qisqarganida pu- 
fakcha torayadi, lakun bo‘shlig‘i kengayib, qon bu bo'shliqni to‘ldiradi. 
Muskullar bo ‘shashganida esa pufakcha kengayib, qon lakunlardan xalqu- 
moldi halqa tomirlariga xaydab chiqariladi.

Ayirish sistemasi selomda joylashgan buyraklardan iborat. Tuban 
vakillarda ayirish organlari 2 juft kiprikli kalta naychalardan iborat. Naylar 
xartumdan va yoqacha selomlaridan boshlanadi. Xartumdagi naylar uning 
orqa tomoniga, yoqadagi ayiruv naylari esa jabra yoriqlariga ochiladi.

Nerv sistemasi. Asosiy nerv stvoli ikkita; ular orqa va qorin to- 
monida joylashgan. Qorin nerv stvoli anchakuchsiz rivojlangan bo‘lib, 
faqat tanasining keyingi gavda qismida rivojlangan. Orqa nerv stvoli 
esa tanasining keyingi qismidan boshlanib, xartumga kirib boradi. Bu 
nerv stvoli tananing yoqacha qismida epiteliy yuzasida joylashgan va 
birmuncha ixtisoslashgan naysimon shaklda bo‘ladi. Nerv nayini 
umurtqali hayvonlarning orqa miyasi bilan qiyoslash mumkin. Bunday 
markaziy nerv sistemasi bilan bir qatorda terida juda ko‘p nerv chigal- 
larihambo‘ladi.

Sezgi organlari bo'lmaydi. Terisida juda ko‘p yorug'likka sezgir 
hujayralar joylashgan.

Jinsiy sistemasi sodda tuzilgan. 30 juftdan ortiqroq jinsiy bezlari 
ichagining ikki yonida, tanasining о ‘rtasida joylashgan. Jinsiy hujayralari 
tashqi muhitda urug'lanadi. Jinsiy dimorfizm rivojlanmagan.

Rivojlanishi. Tuxumi to iiq  va tekis radial bo‘linib blastulani, keyin 
invaginatsiya yo‘li bilan gastrulani hosil qiladi. Gastrulaning blastopor 
teshigi joylashgan tomoni keyingi, uning qarama-qarshisi esa oldingi 
tomon bo‘ladi. Keyinchalik blastopor o ‘miga anal teshigi paydo bo'ladi; 
og‘iz teshigi qorin tomondan ektodermaning botib kirishi natijasida hosil 
bo‘ladi. Mezoderma enterotsel yo‘1 bilan hosil bo‘ladi. Endodermal 
ichakning oldingi qismi ajralib chiqib, toq bo‘rtma hosil qiladi. Xuddi shu

yo‘I bilan ichakning ikkita yon bo'rtmalari hosil bo‘ladi. Bu bo'rtmalar 
keyinchalik uchta (xartum, yoqacha, gavda) selomik xaltachalarini ho
sil qiladi.

Ko‘pchilik ichak bilan nafas oluvchilaming tuxumidan erkin suzib 
yuradigan tomariya lichinkasi chiqadi. Lichinkaning tanasi uzun kipriklar 
chambari bilan o‘ralgan. Ulardan bin og‘iz oldida, ikkinchisi anal teshigi 
oldida joylashgan. Kipriklaming joylashish xususiyati bilan tomariya li
chinkasi ignaterililar lichinkasiga birmuncha o‘xshaydi. Keyinroq lichinkas
ining uchta bo‘g‘imi cho‘zi!ib, uchta tana bo‘limini hosil qiladi. Ichak de- 
vorida jabra yoriqlari paydo bo‘ladi. Lichinka suv tubiga cho'kib, loyga 
ко‘milib oladi.

Ekologiyasi. Ко‘pchilik ichak bilan nafas oluvchilar suv tubidagi loyda 
qurgan “U”shaklidagi inlarida hayot kechiradi. Inning ochiq uchki qismi 
loydan chiqib turadi. Ular loyni yutib, undagi mikroorganizmlar (foramin- 
iferalar, suvo‘tlari va boshqalar) hamda detrit bilan oziqlanadi. Balana- 
gloss (Balanaglossus clavigerus) 0 ‘rtayer dengizida uchraydi.

Filogeniyasi. Ichak bilan nafas oluvchilami zoologlar uzoq vaqt davo
mida chuvalchanglar qatoriga qo'shib kelishgan. Faqat A. O. Kovalevskiy 
(1867) ulami xordalilarga yaqin turishini isbot qilib berdi. Jabra yoriqlari, 
orqa nerv nayi, notoxordi va yurak xaltasining bo‘lishi bilan ular qobiqli- 
larga o ‘xshaydi. Lekin tuxum hujayrasining maydalanishi, anal teshigin- 
ing blastopor o‘mida hosil bo‘lishi, ikkilamchi og'izning kelib chiqishi, 
mezodermani enterotsel usulida hosil bo'Iishi, shuningdek tomariya li
chinkasining tuzilishi ulami ignaterililarga yaqin hayvonlar ekanligini 
ko'rsatadi.

QANOTJABRALILAR (PTEROBRANCHIA) SINFI

Qanotjabralilar -  hammasi bo‘lib 17 tumi o ‘z ichiga oladigan o ‘troq 
yashovchi hayvonlar sinfi. Ko‘pchiligi koloniya bo‘lib, ko‘p marta tarmo- 
qlanadigan naysimon in ichida hayot kechiradi. Ini butachaga о ‘xshash 
bo‘ladi. Faqat ayrim turlari yakka holda in qurmasdan yashaydi.

Qanotjabralilar ayrim individlarining tuzilishi ichak bilan nafas olu
vchilami eslatadi. Gavdasi 3 bo‘lim: boshqalqon, yoqacha tanaga bo‘linadi 
(208-rasm). Ikkilamchi tana bo‘shlig‘i, notoxordi va qon aylanish siste- 
masining tuzilishi ichak bilan nafas oluvchilarga о ‘xshash bo‘ladi. Ular
dan tanasining kattaligi, yoqachasida kipriklar bilan qoplangan 2-12 pay-

А В

208-rasm. Qanotjabralilar.
А -  zooid Rhabdopleura (o‘ngdan ko'rinishi), В -  Cephalodiscus dodecaiophus (qorin 
tomondan ko'rinishi): 1 -  paypaslagichli o ‘simtalari, 2 -  bosh qalqoni, 3 -  og‘iz,
4 -  gavda, 5 -  poyacha, 6 -  nay, 7 -  anus, 8 -  paypaslagichlar-qo‘li, 9 -  yoqacha,
10 -  poyachadagi kurtaklar.

paslagichlaming bo‘lishi, ilmoqqa o‘xsha$h buralgan ichagi va anal teshigini 
orqa tomonda joylashganligi bilan farq qiladi. Jabra yoriqlari bo‘lmaydi 
yoki bir juft bo‘ladi.

POGONOFORALAR (POGONOPHORA) TBPI

Pogonoforalar asrimizning boshlarida fanga ma’lum bo‘lgan. 1914 
yilda fransuz zoologi Kolleri pogonoforalarning birinchi vakili (Sibogli- 
num) ni aniqlab berdi. Uning ikkinchi vakili Lamellisabella 1933 yilda 
topildi. Zoologlar dastlab pogonoforalami chuvalchanglar guruhiga kirit- 
ishgan. Faqat shved olimi Ioganesson bu hayvonlami mustaqil sinfga 
ajrataib, pogonoforalar nomini beradi. Pogonoforalar tuzilishini va embri- 
onal rivojlanishining asosiy xususiyatlarini rus olimi A. B. Ivanov (1955, 
1960) batafsil о ‘rganib ularga, mustaqil tip sifatida tavsif bergan.

Pogonoforalar-ikkilamchi tana bo'shliqli hayvonlar. Dengizningjuda 
chuqur (3-10 ming m) qismida o ‘troq hayot kechiradi. Ulaming tanasi 15

sm dan 1,5 m gacha uzunlikdagi nay ichida bo‘ladi. Bu nay hay von terisida- 
gi bezlaraing suyuqligidan hosil bo‘ladigan tiniq va yupqa xitindan iborat. 
Pogonoforalar nayining yuqori qismi loydan chiqib turadi. Ko‘pchilik 
turlarining tanasi uzun va ingichka, yo‘g ‘onligi mm ning bir necha ul- 
ushidan boshlab 0,5 m gacha bo‘ladi.

Tashqi tuzilishi. Gavdasi uzun va ipsimon bo‘lib, to‘rtta birlamchi 
bo‘g‘imlardan iborat. Birinchi tana bo‘g‘imi qisqa, ikkinchisi uzun, uchinchi- 
si va to‘rtinchisi juda cho‘zilgan bo‘ladi. Birinchi bo‘g ‘imida pay
paslagichlari, ikkinchi bo‘g‘imida kutikuladan hosil bo‘lgan ikkita qiyshiq 
pushtachasi (suvliq) joylashgan (209-rasm). Uchinchi bo‘g‘im tana dey
iladi. Bu bo‘g ‘im sirtida juda ko‘p xitin plastinkalar bo‘ladi. Plastinkalar 
hayvon harakatlanganida nay devoriga tayanish uchun xizmat qiladi. Ox- 
irgi to'rtinchi tana bo‘g‘imida mayda qillar bo‘ladi. Bu qillar yordamida 
hayvon loyni kovlaydi. Pogonoforalaming to‘rtinchi tana bo‘g‘imida 
boshlang‘ich ikkilamchi bo‘g‘imlar ham bo‘ladi.

Tana devori bir qavat bezli epiteliy hujayralardan va ulami qoplab 
turadigan kutikuladan iborat. Epiteliy ostida yupqa halqa muskullar va 
ancha qalin bo ‘ylama muskullar hamda ichki (peritonal) epiteliy qavatlari 
bo'ladi.

Selom. Tanasining har bir 
bo‘g ‘imi o ‘z selomiga ega. Bir
inchi bo‘g ‘im selomi toq, ikkin-

209-rasm. Pogonofora.
Nay ichidan olingan:
1 -  paypaslagichlar,
2 -  birinchi va ikkinchi tana segmentlari,
3 -  kutikula bog'ichi,
4 -  yopishuvchi organlar,
5 -  uchinchi tana segmenti,
6 -  tishcha qilli belbog‘i,
7 -  tanasining orqa qismi.

chi va uchinchi bo‘g ‘im selom- 
lari esa bir juftdan bo‘ladi. ;

O ziq lan ish i. Pogono- 
foralarning ichagi bo ‘lmaydi. 
Paypaslagichlari oziq moddalar-

7

ni yig‘ib, hazm qilish va so‘rish vazifasini bajaradi. Paypaslagichlari tana
si birinchi bo‘g‘imining uzun o'simtasidan iborat; ulaming ichki bo‘shlig‘i 
selomning davomi hisoblanadi. Paypaslagichlari tuban vakillarida 6-9 ta, 
boshqalarida 12 dan 200 tagacha, ba’zan bitta bo‘ladi. Paypaslagichlar 
halqa chambar shaklida tig‘iz joylashganligi tufayli ular o‘rtasidabo‘shliq 
hosil bo ‘ladi. Paypaslagichning ichki yuzasida juda ko‘p ingichka o‘simtalar
-  pinnullalar qator bo‘lib joylashgan. Pinnullalar paypaslagichlararo 
bo‘shliqda qalin to‘r hosil qiladi. Pinnullalar asosidagi kiprikchalaming 
harakati tufayli suv paypaslagichlar o‘rtasidagi bo‘shliq orqali o'tadi. Bu 
bo'shliq ichak, pinnullalar esa ichak vorsinkalari vazifasini o ‘taydi. Su- 
vdagi turli oziq moddalar, xususan mayda plankton organizmlar va detrit 
pinnullalar hosil qilgan to ‘rda tutilib qoladi; shu yerda hazm bo'lib, pinnul
lalar orqali so‘riladi. Har bir pinnulla bitta yadroli uzun epiteliy hujayrasidan 
iborat. Pinnullaning ichida ingichka kapillyar naychasi boiadi. Pinnulla 
ichiga qon kelib turadi. Shunday qilib, oziq moddalar pogonoforalar ta- 
nasidan tashqarida hazm bo‘ladi.

Qon aylanish sistemasi yopiq, orqa va qorin qon tomirlari bo'ladi. 
Paypaslagichlarining asosida orqa qon tomiri kengayib, muskuffi “yurak”ni 
hosil qiladi. Ayrim pogonoforalaming orqa qon tomiri ustida perikardiy 
pufakchasi ham bo‘ladi. Qon orqa qon tomirdan tananing oldingi tomoni- 
ga oqadi. Orqa qon tomiridan paypaslagichlarga qon tomirlari ketadi.' 
Paypaslagichlardan qon olib chiqadigan tomirlar tutashib, qorin qon 
tomirlarini hosil qiladi. Plazmasidagi gemoglobin tufayli qon qizil rangli 
bo‘ladi.

Ayirish organlari. Birinchi tana bo‘g ‘imida bir juft yaxshi rivojlan
gan buyraldar joylashgan. Ikkinchi bo‘g‘imining ayirish organlaribo'lmaydi. 
Uchinchi tana bo‘g‘imida bir juft ayirish organlari jinsiy bezlarining chiqarish 
yo ‘li vazifasini bajaradi.

Nerv sistemasi chala xordalilarga o ‘xshash sodda tuzilgan bo‘lib, 
teri epiteliysida joylashgan. Qorin nerv tugunlari to‘plamidan iborat 
miyasi bosh tomonida joylashgan. Miyadan qorin nerv zanjiri va pay
paslagichlarga ketadigan nervlar boshlanadi. Sezgi organlari 
rivojlanmagan.

Jinsiy sistemasi. Pogonoforalar ayrim jinsli, lekin jinsiy dimor- 
fizm rivojlanmagan. Jinsiy organlari uchinchi tana bo‘limida joylash
gan. Erkaklarida gavda bo‘limining keyingi qismida bir juft urug‘ xal-

talari bo‘ladi. Urug‘ xaltalari urug‘ yo‘llari (ayirish organlari) orqali 
gavdaning oldingi qismiga ochiladi. Urug‘ yo‘llarida spermatoforalar 
shakllanadi. Urg‘ochilarining bir juft tuxumdonlari tanabo‘g ‘imining 
oldingi qismida joylashgan. Urug‘ yoilari tana bo‘g ‘imining o ‘rta 
qismiga ochiladi.

Rivojlanishi. Tuxumlari urg'ochisi jinsiy yo‘lida rivojlanadi. Tuxum 
hujayrasining notekis spiral usulda maydalanishi natijasida ikki xil: katta 
va mayda blastomerli murtak hosil bo‘ladi. Mayda blastomerlar rnurtakning 
ektodermasini, yirik blastomerlar endodermasini hosil qiladi. Endoderma- 
da paydo bo‘lgan bo‘shliq birlamchi ichakni hosil qiladi. Ichakdan ajralib 
chiqadigan mezodermal xaltachadan birlamchi selom hosil bo‘ladi. Bu 
selomni orqa tomonga qarab o‘sishi va bo‘g‘imlarga bo‘linishi natijasida, 
dastlab to‘rtinchi gavda bo‘g ‘imi, eng so‘nggida birinchi (oldingi) bo‘g‘im 
shakllanadi. Selom hosil bo'lgandan so'ng qolgan birlamchi ichak hu- 
jayralari о‘rta ichakni hosil qilmaydi, balki embrional rivojlanishning so‘nggi 
davrlarida so‘rilib ketadi. Oldingi va keyingi kiprikli belbog‘chalar rivoj- 
langandan so‘ng lichinka suvga chiqadi, lekin erkin suzib yurmasdan, suv 
tubiga cho‘kadi va o ‘ziga in qurib olib, voyaga yetadi. Pogonoforalaming 
erkin suzib yuruvchi lichinkasi bo‘lmaydi.

Filogeniyasi. 0 ‘troq hayot kechirishi tufayli pogonoforalaming tashqi 
ko‘rinishi o‘troq yashovchi halqali chuvalchanglarga о ‘xshash bo‘ladi. 
Bunday konvergent o ‘xshashlik tufayli ayrim zoologlar pogonoforalami 
o‘troq yashovchi ko‘p tukli halqalilarga kiritishgan. Pogonoforalaming 
mzilishidagi ayrim belgilar, xususan xitin hosil qilishi va paypaslagichlam- 
ing bo'lishi ulami ko‘p tukli halqalilar, exiuridlar, mollyuskalar, paypaslagich- 
lilar yoxud qiljag‘lilarga yaqinlashtiradi. Ikkinchi tomondan selomni en- 
terotsel yo‘l bilan kelib chiqishi, bir juft oldingi selom xaltalarining asim- 
metrik yo‘l bilan hosil bo'lishi, oldingi selomdan perikardiyning shakllan- 
ishi pogonoforalami yelkaoyoqlilar, qiljag‘lilar va ikkilamchi og‘izlilar bi
lan yaqinlashtiradi.

QILJAG‘LILAR (CHAETOGNATHA) TIPI

Qiljag ‘Шаг boshqa hayvonlardan tuzilishi bilan keskin farq qiladigan 
o‘ziga xos guruh hisoblanadi. Ular dengiz planktoni tarkibida uchraydi. 
Embrional rivojlanish xususiyadari ikkilamchi og'izlilarga o'xshash bo‘ladi. 
Tipga bitta sinf -  qiljag'lilar (Chaetognatha) kiradi.

Qiljag‘lilaming ко‘pchilik qismi planktonda, faqat ayrim turlari bentos- 
da hayot kechiradi. Ular tanasini orqadan qorin tomonga tez-tez egib suzib 
yuradi. QUjag‘lilar yirtqich hayvonlar, asosan plankton organizmlar bilan 
oziqlanadi. 50 dan ortiq turi ma’lum. Uzunligi 1 sm dan 10 sm gacha bo‘ladi.

Tashqi tuzilishi. Tanasi tiniq shishasimon. Tashqi ko'rinishi qis- 
man baliq chavoqlariga o‘xshaydi. Tanasining oldingi va keyingi tomoni 
biroz siqilgan. Terisi orqa va yon tomonlardan orqa va yon suzgichlami 
hosil qiladi. Hayvonlarning tanasi bosh, gavda va dum qismlarga 
bo‘lingan. Bosh qismi ustki va yon tomonlardan ikki qavat yoping'ich 
bilan qoplangan. Tanasining ko‘p qavatli epiteliy bilan qoplanganligi ul- 
ami boshqa umurtqasiz hayvonlardan farq qiluvchi belgi hisoblanadi. 
Epiteliy ostida ko‘ndalang yo‘lli bo‘ylama muskullar joylashgan. Musk- 
ullaming ostida joylashgan ichki epiteliy qavati tana bo‘shlig‘ini o'rab 
turadi.

Hazm qilish sistemasi tanasining oldingi uchida joylashgan og‘iz 
teshigidan boshlanadi. To‘g ‘ri nayga o ‘xshash ichagi gavdasi bilan dumi 
o‘rtasidagi anal teshigi bilan tashqariga ochiladi (210-rasm). Og‘iz teshigini 
yon tomondan harakatchan ikki qator joylashgan xitin ilmoqchalar o‘rab 
turadi. Mezenteriy to'siq tana bo‘shlig‘ini uzunasiga chap va o ‘ng qism
larga bo‘lib turadi.

Nerv sistemasi halqumusti va halqumosti nerv gangliylari hamda 
ichak ostida joylashgan, kuchli rivojlangan qorin nerv zanjiridan iborat. 
Halqumosti va halqumusti gangliylar miyani hosil qiladi. Qorin nerv zan
jiridan tana devoriga 12 juft nervlar chiqadi.

Miyasi ustida bir juft mayda ko'zlari joylashgan. Har bir ko‘z uchta 
juda mayda ko‘zchalardan iborat. Boshining ko‘zlardan orqaroqda joy
lashgan, xilpirovchi epiteliy bilan qoplangan qismi hid bilish organi hiso
blanadi. Epiteliy bo‘rtiqchalari tuyg'u vazifasini bajaradi.

Jinsiy sistemasi. Qiljag‘lilar germafrodit. Jinsiy organlari juft bo‘ladi. 
Urg‘ochilik jinsiy organlari gavdasining keyingi qismida, erkaklik jinsiy

210-rasm. QiljagTilar.
A -  tuzilishi (qorin tomondan ko'rinishi). В -  rivojlanishi: 1 -  miya, 2 -  halqum atrofi 
konnektivi, 3 -  qorin gangliy, 4 -  nervlar, 5 -  selom, 6 -  ichak, 7 -  tuxumdon, 8 -  tuxum 
yo‘li, 9 -  anus, 10 -  urag'don, 11 -  urug‘ yo'li, 12 -  dumsuzgich, 13 -  bosh bezi, 
14-xitinliilmoqlar, 15,16-erkaklikvaurg'ochilik jinsiy teshiklari, 17-birlamchi jinsiy 
hujayralar, 18 -blastopor, 19-birlamchiichakningyono‘simtalari(selomboshlangichi), 
2 0 - ikkilamchi og'iz.

organlari esa dum qismida bo‘ladi. Tuxumdonlar orqa ichagining ikki yonida 
joylashgan. Urug‘donlar dum bo‘shlig‘ining ikki yon bo‘limida bo‘ladi. 
Yetilgan urug'lar dastlab selomga tushadi, u yerdan ikkita urug‘ yo'li orqali 
dumining ikki yonida tashqi muhitga chiqariladi. Har qaysi urug1 yo‘li

457



kengayib, bittadan urug‘ pufagini hosil qiladi. Urug‘ pufaklarida urug‘ 
hujayralari to'planadi. Faqat jinsiy ko'payadi.

Rivojlanishi. Tuxum hujayrasi bir tekis bo‘linib blastulani, so‘ngra 
invaginatsiya yo'li bilan gastrulani hosil qiladi. Mezodermasi enterotsel 
usulda ichakdan hosil bo‘ladi. Selom bo‘shlig‘i ichakning ikki yonidagi 
bo‘rtiq xaltachalar shaklida bo‘ladi. Hosil bo'lgan ikkita selomning har 
biii ko'ndalangiga bo'linib, bosh va gavda selomlarini hosil qiladi. Blasto
por bekilib, uning qarshisida haqiqiy og‘iz teshigi ochiladi.

Qiljag‘lilarning kelib chiqishi va hayvonot dunyosida tutgan o‘mi hozir- 
gacha uzil-kesil aniqlanmagan.

